
1.1. PRESENTACIÓN E CONTIDO. 

O presente documento configúrase como un instrumento de traballo que transcende do concepto clásico 
que se encomenda a un Plan Xeral, pola necesidade de afondar en diversos aspectos estratéxicos que 
permitan a utilización do novo Plan Xeral de Ribadavia como un auténtico instrumento de desenvolvemento 
xeral municipal.  

Estes aspectos están marcados principalmente, polas importantes deficiencias técnicas e documentais 
(dada a súa antigüidade) que as NSM de 1986 presentan para un documento urbanístico dos nosos días, e 
pola falla de referencias a respecto da lexislación actual que provoca este documento en moitos dos seus 
aspectos (cuestión moi grave, se atendemos ás grandes limitacións que a Lei 9/2002, modificada pola Lei 
15/2004 e outras con posteioridade, establecen sobre moitas das determinacións do planeamento), entre 
outras moitas deficiencias e inadaptacións.  

Por todas estas razóns, e sen desbotar as auténticas funcionalidades dun documento urbanístico, imos a 
centrarnos nos problemas máis graves que requiren dunha urxente planificación e debates de longo 
percorrido coa sociedade, que debe iniciarse xa co nivel máis fondo de partida, que sexamos capaces de 
imprimir, en función dos datos iniciais dispoñibles, as condicións legais aplicables e as actuacións que xa 
están en marcha, tentando coutar toda esta problemática e apuntar vías de saída factibles, aínda que en 
moitos casos teñan que diferir de xeito significativo das recollidas no actual planeamento urbanístico, polas 
razóns xa apuntadas (deficiencias documentais e cambios lexislativos principalmente), debendo partir, 
nestes casos, exclusivamente da análise da realidade actual e das condicións obxectivas conducentes á 
clasificación e cualificación de solo, que corresponda en cada caso.  

De calquera xeito, é obrigado xa, dende o principio da súa redacción, contar con que o Plan deberá ser 
aprobado e tramitado pola Corporación Municipal, informado polos servizos técnicos municipais e os de 
todas administracións con competencias globais ou sectoriais na materia, e participado pola poboación, 
razóns polas que xa se ten establecido contacto continuado con practicamente todos estes diferentes 
estamentos sociais e administrativos, en aras de ir avanzando no coñecemento da realidade, as 
necesidades, as opinións e as vías de resolución máis acaídas. 

O resto de proceso metodolóxico é o habitual na revisión de instrumentos de planeamento previo, de 
carácter municipal: 

♦ Análise pormenorizado do instrumento que se revisa e o seu desenvolvemento. 

♦ Encargo da cartografía indicada e contratada no prego do concurso. 

♦ Análise informativa completa, en tódolos eidos, no intre de se redactar o documento, nun labor continuo 
que se estenderá ao longo das seguintes fases con actualizacións sucesivas e percorrendo a datos 
comarcais en moitos casos, para centrar e referenciar os distintos ámbitos que se analizan. 

♦ Análise da lexislación vixente neste intre, tanto a xeral como a sectorial, para unha correcta inserción 
legal do documento do PXOM. 

♦ Análise e diagnose de toda a información. 

O presente P.X.O.M., logo da súa traxectoria normal de redacción, acadou nun primeiro momento a fase 
de  documento para Informe Previo presentándose en agosto do 2005 e sendo informado pola CPTOPT 
en xaneiro de 2006. Posteriormente procedeuse a presentar de novo o documento de aprobación inicial, 
unha vez adaptado a ese informe, téndose realizado unha revisión xeral da documentación, dos planos, 
da clasificación do solo, e tendo presentado con anterioridade tamén, como era preceptivo, o Estudo de 
Sostibilidade Ambiental, Impacto Territorial e Paisaxístico, procédese a eliminar nesta fase este 
documento, que xa non é necesario en función do que sinalaremos a continuación.  

Asemade, en aplicación da “Lei 9/2006, de 28 de abril, sobre avaliación de los efectos de determinados 
planes y programas en el medio ambiente” fíxose preciso incorporar na tramitación do PXOM o proceso 
descrito no artigo 7 “Avaliación ambiental” da citada lei, co obxecto de introducir no procedemento 
administrativo aplicable para a súa elaboración e aprobación, un proceso de avaliación ambiental no que 
o órgano promotor integrará os aspectos ambientais e que constará das seguintes fases ou actuacións: 

a) A elaboración dun informe de sostibilidade ambiental, cunha amplitude, nivel de detalle e grao de 
especificación que será determinado polo órgano ambiental. 

b) A celebración de consultas. 

c) A elaboración da memoria ambiental.  

d) A consideración do informe de sostibilidade ambiental, do resultado das consultas e da memoria 
ambiental na toma de decisións. 

e) A publicidade da información sobre a aprobación do Plan. 

A devandita integración procedimental do proceso de elaboración da Avaliación Ambiental Estratéxica 
(no sucesivo AAE), fíxose seguindo o que ditaminaba a “Lei 6/2007, de 11 de maio, de medidas urxentes 
en materia de ordenación do territorio e do litoral de Galicia”, que no seu artigo 7 establecía o 
mecanismo integrador a través do cal a EAE se había de incorporar ao procedemento administrativo de 
elaboración  do PXOM.  

Logo de ter redactado o Documento de Inicio e recibido o Documento de Referencia da Consellería de 
Medio Ambiente, incorporouse o Informe de Sostibilidade Ambiental, que foi aprobado inicialmente polo 
Concello, co resto do documento do PXOM no ano 2008. 

A partires do anterior abriuse o proceso de exposición ao público e de solicitude dos preceptivos 
informes sectoriais. 

En novembro de 2015 foi emitida por parte da Secretaría Xeral de Calidade e Avaliación Ambiental a 
Memoria Ambiental do PXOM de Ribadavia. 

O PXOM de Ribadavia foi aprobado definitivamente pola Orde do 29 de novembro do 2019 da 
Consellería de Medio Ambiente e Ordenación do Territorio. 

1.2. EQUIPO REDACTOR DOS TRABALLOS. 

Na elaboración do presente documento ata a súa aprobación definitiva pola Orde de 29 de novembro do 
2019 participaron os seguintes profesionais: 

Dirección e coordinación: 

- Xoán Carlos Portela Regodeseves. Arquitecto, especializado en Urbanismo. 

- Andrés Pino Moreno. Arquitecto. 

- Maribel González Lojo. Socióloga. 

Equipo básico: 

- Miguel A. Barreiro García. Xeógrafo. 

- Diego Rodríguez Enriquez. Arquitecto. 

- Alfonso Bar Blanco. Biólogo. 

- Patricia Villot Cameselle. Bióloga. 

- Antonio de la Peña Santos. Arqueólogo. 

- Alberte Reboreda Carreira. Ldo. Historia da Arte. 

- Santiago López Fontán. Enxeñeiro de Camiños. 

- Enrique Sánchez Goyanes. Avogado e Profesor de Dereito Urbanístico. 

Equipo auxiliar: 

- Xulio Martínez Seco. Delineante. 

- Rosa Castro Vázquez. Administrativa. 

 

A aprobación definitiva do PXOM de Ribadavia mediante a Orde do 29 de novembro do 2019 recollía a 
necesidade de realizar unha serie de cambios na documentación do PXOM. Debido a que a empresa 
redactora do PXOM Consultora Galega foi disolta en virtude dun Auto do Xulgado nº:1 do Mercantil de 
Pontevedra no ano 2018, os traballos das devanditas correccións foron encargadas polo Concello a un 
novo equipo redactor que se pasa a describir: 

 

Dirección xeral e xurídica do equipo: 

- Calixto Escariz Vázquez. Licenciado en Dereito. 

Dirección técnica: 

- Diego Rodríguez Enríquez. Arquitecto. 

Equipo técnico dos traballos: 

- Patricia Nespereira Sáez. Arquitecta. 

- Jorge Dacosta Tapia. Enxeñeiro de Camiños Canles e Portos. 

- Belén Romero López. Avogada. 

- Eva Comesaña Bastero. Avogada. 

- Jesús areiro Varela. Avogado. 

- Marina Otero Bouzada. Licenciada en Económicas. 

Asinado: 

 

 

Calixto Escariz Vázquez. 

Director do Equipo Redactor do PXOM de Ribadavia. 

2. SÍNTESE E DIAGNOSE. 

A Información que se contén nos volumes do documento correspondente, puxo de relevo os trazos que 
caracterizan a Ribadavia. De modo sintético, a xeito dunha primeira aproximación á súa Diagnose, nas 
páxinas que seguen recóllense os trazos definidores da poliédrica realidade que interesa a todo o 
planeamento. 

2.1. TERRITORIO E OS USOS DO SOLO. 

O concello de Ribadavia, situado ao sur da capitalidade de Galicia, Santiago de Compostela, e cara ao 
noroeste da provincia de Ourense, da que administrativamente, forma parte na actualidade, aséntase 
nun promontorio estratéxico e ben comunicado á beira do río Avia, de aí o seu nome, moi preto da 
desembocadura do mesmo, no río Miño. Limita cos concellos de Arnoia, Beade, Carballeda de Avia, 
Castrelo de Miño, Cenlle, Melón e Cortegada.  

Xeograficamente esténdese ao longo dun non moi grande sector do territorio moi característico, o Avia, que 
baixando dende os montes de Avión describe un val pechado.  

Dende o punto de vista físico, no concello de Ribadavia distínguense dous sectores claramente 
diferenciados entre si: o occidental que se corresponde coas altas terras, derivacións da serra do Faro de 
Avión e que forman os outeiros de Franqueirán e Couto de Feixa. O segundo, o val aberto, configurando 
unha ampla ribeira, que se forma polo leste, polo percorrer do Miño que encaixotado entre os outeiros de 
Foz e os de Castrelo de Miño, ao sur, recolle as augas do Avia, sendo aquí onde se concentra a terra máis 
produtiva e fértil de todo o concello. 

Dende o punto de vista climático ten variacións moi locais en relación á tendencia xeral do noroeste da 
provincia de Ourense. O clima está condicionado por varios factores entre os que salientan dous: dunha 
banda, a seca e aridez propia do verán, con altas temperaturas e falla de precipitacións. Por outra banda, a 
influencia do clima oceánico que se mete no concello, e en xeral por toda a comarca, a través do río Miño.  

O actual réxime de explotación da terra, salvo excepcións en réxime de cooperativa no concello, é o 
minifundio, o cal inexorablemente conduciu ao abandono da actividade tanto agrícola como gandeira, en prol 
doutras actividades de subsistencia que se desenvolven fóra do concello, todo isto a pesares da introdución 
de novos cultivos como a flor ou o kiwi e dos intentos por mellorar os sistemas de comercialización e a 
racionalidade na produción. Porén, é certo que a actividade agraria atravesa un momento de claro 
estancamento; este abandono da explotación da terra, ao non atoparse suficientemente incentivado, 
priorizado e planificado, comporta a degradación do medio natural do concello, debéndose buscar posibles 
solucións.  

Non debemos esquecer un dos recursos naturais nos que Ribadavia ten unha grande potencialidade: a 
explotación forestal. O 40% das industrias de Ribadavia están orientadas á transformación da riqueza 
forestal, así pois, dende o PXOM convén fomentar a reforestación en determinadas zonas do concello na 
procura dunha explotación que combine a economía coa natureza na procura ao mesmo tempo dun medio 
ambiente sostible. 

Os usos do solo distribúense deste xeito: cultivos, o 14.1%; forestal arborado, o 26.9%; monte baixo ou sen 
arborado, o 46.8%; e usos improdutivos, o 12.2%, nos que se desenvolven ou integran os núcleos de 
poboación e as infraestruturas (núcleos de poboación o 3.8%, infraestruturas principais 0.71% e ríos 
principais 7.7%), aparecendo en moitos casos pequenas zonas de horta dentro dos núcleos. 

2.2. A PAISAXE. 

Harmonía e diversidade, doce e esgrevia, montaraz e fluvial, natureza e artificio, son algunhas das 
características básicas da paisaxe de Ribadavia, cunha configuración topográfica moi singular, na 
conxunción de dous importantes e característicos ríos como son o Avia e o Miño, aínda que se produciron 
importantes distorsións paisaxísticas como a que produce o encoro de Castrelo de Miño. En calquera caso, 
a paisaxe é un elemento que debe ser protexido non só por esixencias éticas, estéticas e, mesmo, xurídicas, 
senón por razóns económicas: é ela mesma un ben económico que é preciso conservar e/ou poñer en valor, 
segundo os casos. 

É un obxectivo fundamental a xestión acaída deste recurso, pois as últimas tendencias apuntan tanto á súa 
progresiva degradación e proliferación de impactos masivos como á aparición de novos recursos 
económicos para a súa explotación racional e conservación, que virán da man das novas esixencias de 
protección de espazos demandados polas directivas comunitarias, estatais e autonómicas.  

Algunhas das zonas do seu monte, dada a súa singularidade e unha inmellorable situación para acometer a 
súa recuperación e potenciación como recurso natural, (e mesmo económico) rendible, merecen a 
concentración de esforzos e concienciación da poboación para acadar o status de lugares de alto interese 
recoñecido, que pode ser a única posibilidade para a súa salvagarda e conservación no futuro, status que 
Ribadavia xa posúe noutros eidos moi vinculados á paisaxe, como é o patrimonio histórico e arquitectónico 
de interese, e xa recoñecido como importante factor de atractivo, centrado no seu Casco Histórico. 

2.3. AS INFRAESTRUTURAS. 

En canto ás comunicacións externas, o principal eixe está constituído pola autovía A-52 e a N-120; a 
primeira cun percorrido polo concello de aproximadamente 10 km., e a segunda que percorre practicamente 
paralela á primeira, que ao mesmo tempo serve de enlace principal de varias das parroquias de Ribadavia. 

Este viario fai máis doado e rápido o percorrido dos 90 km. de distancia que o separa da capitalidade de 
Galicia, Santiago de Compostela, e os 25 km. que o separan da capital da provincia, Ourense. É necesario 
resaltar que tamén, agora, é sumamente doado percorrer os 45 kms que o separan das praias da ría de 
Vigo. 

A rede secundaria está formada pola OU-401 que une a vila con Leiro e Cortegada e que ao mesmo tempo 
serve de enlace coa OU-402 por Castrelo de Miño, e maila OU-212 que comunica con Beade, Carballeda de 
Avia e Avión.  

No que atinxe ao resto do viario interior, a comunicación interparroquial realízase a través de estradas locais 
de menor importancia.  

Ribadavia conta tamén cunha liña de ferrocarril, a do tramo Ourense-Tui e unha estación no seu Termo 
Municipal, preto da vila, da outra banda do río Avia. Conta cunha lonxitude duns 12,5 ao longo do concello, 
con vía única e ancho convencional. 

A rede de infraestruturas de abastecemento de auga está xestionada por unha empresa contratada polo 
Concello, que é a titular da meirande parte da rede existente, existindo tamén nalgúns núcleos redes de 
propiedade veciñal que por regra xeral se van municipalizando pouco a pouco para mellorar o servizo, o 
mantemento e a calidade da auga. As captacións realízanse nas zonas de monte e distribúense varias 
estacións de tratamento e saneamento por parte da empresa concesionaria para resolver os problemas 
existentes e a extensión da rede a todos os habitantes do municipio. 

A rede de saneamento é xestionada a través da mesma empresa e o seu esquema básico céntrase nun 
colector pola marxe dereita do río Avia que recolle os afluentes da zona máis poboada de todo o concello e 
os conduce á EDAR de Francelos. Está prevista unha estación de bombeo para conectar tamén a meirande 
parte dos residuos da marxe esquerda do Avia. O resto dos núcleos rurais verten os residuos aos ríos ou 
regatos sen tratamento previo, atopándose tamén en execución o Plan Director para resolver as deficiencias 
existentes. 

Existe servizo de recollida de lixo en todos os núcleos con frecuencias variables e o seu tratamento realízao 
a empresa pública Sogama. Sería preciso unha recollida específica de voluminosos e zonas para 
vertedoiros de interese de residuos de construción, etc. 

O servizo de abastecemento de enerxía eléctrica e alumeado chega a tódolos núcleos, distribuíndose dende 
o encoro de Castrelo de Miño, existindo tamén unha minicentral eléctrica en Francelos. A calidade da rede 
de distribución é variable en función das zonas, sobre todo a de alumeado, que conviría mellorar en moitos 
casos, tanto na rede como nas luminarias. 

O servizo de telefonía acada tamén a totalidade dos núcleos no que se refire á fixa, existindo tamén unha 
boa cobertura de telefonía móbil con varios postes repetidores polo territorio municipal. 

2.4. OS ASENTAMENTOS DE POBOACIÓN. 

O termo municipal de Ribadavia conta na actualidade (censo de 2001) cunha poboación de 5.441 habitantes 
distribuídos nunha superficie de aproximadamente 25.1 Km2, o que supón unha densidade de 216,78 
habitantes por Km2, cifra moi superior á media dos concellos de Galicia que é de 95 habitantes por Km2 e 
aos da provincia de Ourense que é de 54 habitantes por Km2. 

Dende principios de século (1910) o termo municipal sostense nun ritmo pequeno de crecemento ata a 
década dos anos 60 no que sofre un vertixinoso e perigoso descenso de poboación, temperado un pouco 
polo retorno da emigración na década dos anos 70, sendo moito máis acusado o descenso, a partires de 
entón cun índice de crecemento vexetativo negativo. Hai que subliñar que a maioría da poboación 
concéntrase na propia capitalidade e, nas parroquias ribeiregas, as máis produtivas, Francelos e Ventosela. 

O termo municipal de Ribadavia, ten un total de 16 entidades singulares de poboación, agrupadas en 8 
parroquias: Camporredondo, Esposende, Regodeigón, Francelos, Ribadavia (Sto. Domingo de Fóra), 
Ribadavia (Sto. Domingo), Sanín e Ventosela. 

Mentres que antigamente a maioría da poboación instalábase nos diversos núcleos rurais, na actualidade 
fóronos abandonando para desprazarse á vila, á capital (Ourense), ou para irse diseminando ao longo dos 
antigos camiños de carro hoxe en día transformados en pistas acondicionadas ao servizo do automóbil. Este 
abandono por parte da poboación dos núcleos rurais comporta á paulatina degradación da estrutura destes, 
atopándose algunhas zonas en auténtica ruína, xa dificilmente recuperable, se non existe unha firme 
decisión pública con investimentos e medidas axeitadas para materializar esa recuperación. 

A situación da meirande parte dos núcleos sobre vías de comunicación de paso (é dicir que non rematan no 
propio núcleo) permitiron unha boa interrelación co seu contorno evitando o excesivo illamento, aínda que 
iso facilitou a degradación das súas tipoloxías tradicionais e relación co seu contorno rural. 

A respecto da caracterización urbanística dos núcleos, resalta a existencia de Ribadavia como unha vila de 
servizos, non só a nivel municipal senón tamén comarcal, con carácter netamente urbano, seguida doutros 
núcleos de carácter semiurbanos situados todos eles no contorno da vila, como son os de Francelos, San 
Paio-Valdepereira e San Cristovo. O resto dos núcleos teñen un carácter xa máis rural, e as súas condicións 
de ocupación e expansión vense condicionados case sempre pola existencia de viario de paso de certa 
importancia que foi polarizando ás súas beiras o crecemento edificatorio no contorno dos núcleos. 

O vertixinoso e perigoso descenso de poboación, que dende 1960 sofre o concello, -dende ese ano ata 
agora o índice de crecemento é do 71,86% (en 1960 tiña 7.571 habitantes e neste intre 5.441 habitantes)-, 
unido ao notable incremento da súa media de idade, fan que a demografía se converta nun dos elementos 
máis delicados e que faga necesaria unha resposta máis contundente á hora da definición e redacción do 
Plan Xeral de Ordenación Municipal. Unha das posibles respostas ante esta problemática sería a creación 
de "núcleos dixitais" dado o desenvolvemento que a sociedade da información está tendo no noso tempo. 
Sería de interese, ao igual que ocorre noutras zonas de Europa e América, o fomento de prácticas de 
teletraballo entre as empresas da zona, idea esta xa suxerida a principios de século por Frank Lloyd Wright 
na súa proposta da "Ciudad Viviente". As zonas dos núcleos rurais que na actualidade se atopan 
deterioradas e en estado que poderá devir en ruína, poderían ser rehabilitadas para ser alugadas á xente 
moza e que poidan desenvolver o seu traballo dende a mesma vivenda a través dos actuais sistemas 
dixitais de comunicación, creando un "núcleo dixital" que poida prestar servizos de secretariado, de 
procesamento de datos, de márketing directo, etc, a distintas empresas. Deste xeito ao tempo que se 
consigue aumentar a poboación, recupéranse os núcleos rurais que foron parcialmente abandonados cando 
parte dos seus ocupantes se trasladaron á capital municipal ou a outra zona do concello, (cando non a 
outros concellos, preferentemente a Ourense capital) acentuándose gravemente, deste último xeito, a 
dispersión típica dos asentamentos galegos. 

Outro dos enfoques á hora de atallar o continuo descenso da poboación, sería o de mellorar os 
investimentos en infraestruturas turísticas, dado que a súa paisaxe podémola definir como un exemplo 
característico do interior de Galicia, o seu territorio está sucado por unha ampla rede de camiños e pistas 
axeitadas para a práctica do sendeirismo, ao tempo que poderiamos admirar a abundante natureza dos 
seus vales, montañas, prados, montes e ríos.  

Non debemos esquecer a alta concentración de especies cinexéticas coas que conta Ribadavia, podéndose 
converter nunha importante zona de caza que xere riqueza, tanto directa como indirecta, a través do sector 
hostaleiro e de servizos anexos aos habitantes do concello. 

2.5. ASPECTOS SOCIOECONÓMICOS. 

A actividade agraria é tradicional, aínda que está diversificada do resto da actividade a que se dedica a 
poboación. Da superficie total das explotacións (1.320 Ha), un 35.7% dedícase a terras de cultivo; o 
terreo forestal supón o 52.2% e os prados e pastos só un 12 %.  

Agora ben, dende o punto de vista puramente económico, foi o viño o que historicamente sostivo a 
economía de todo o concello e aínda máis, a de toda a comarca, o que levou a que a capital, Ribadavia, 
se convertese ao mesmo tempo no centro neurálxico de servizos de toda a comarca, o que se pode 
referendar nos seus datos económicos e sociais. Entre os viños recollidos, o branco é o que lle deu máis 
sona á comarca, cunha produción anual de 1.854.947 kg, representando o 83.2% do total da produción. 
O tinto, de menor graduación, representa o 16.8% do total da produción, acadando os 374.019 kg.  

Ademais do espazo cultivado pola vide (420 Ha), a pataca temperán é dominante tanto en seca como en 
regadío e, xunto a ela, os cultivos da horta familiar (legumes, hortalizas, froitas); sendo o aproveitamento das 
terras herbáceas e froiteiros do 9%. 

Cómpre sinalar que a poboación ocupada no sector primario, representa o 3,4% do total de ocupados, 
unha porcentaxe moi baixa, se a comparamos coa poboación de Ourense ocupada neste sector (16.2%) 
ou coa de Galicia. (17.9%) 

A actividade industrial está bastante desenvolvida no municipio, que conta cunha poboación asalariada 
de preto de 500 persoas, cunha media de 15 obreiros por empresa e empregado, fundamentalmente na 
industria manufactureira. Esta actividade industrial, na súa maioría, concéntrase na transformación da 
riqueza forestal, concretamente na fabricación de mobles e cadaleitos.  

A industria vinícola, sen dúbida a máis importante, organízase arredor de grandes e medianos 
adegueiros que se dedican á elaboración artesá do viño, actuando como intermediarios, recollendo o 
viño dos pequenos produtores para logo proceder á súa distribución. Mais tamén xorden pequenas 
empresas derivadas da produción vitivinícola como as da cortiza, toneis, vernices, etc. 

As actividades turísticas e de servizos públicos e privados constitúen a base económica de Ribadavia que, 
ademais goza dun patrimonio artístico de relevante importancia cultural e histórica.  

2.6. A EDIFICACIÓN. 

A presión construtiva experimentou un notable avance na última década. No período 1995-2003 constrúese 
de nova planta máis do 5,5 % do total do parque existente en 1981. Esa porcentaxe chega ao 8,9 % se se 
lle suma a edificación rehabilitada, ou ampliada, que son unhas cifras bastante importantes, en realidade 
notables, se pensamos que se trata dun concello do interior de Galicia, pois estes parámetros só se acadan 
na costa, moito máis activa neste senso. Cómpre sinalar non obstante, que nos dous últimos anos (2002-
2003) a actividade descendeu notablemente, debido quizais a cuestións estruturais ou a crises económicas 
localizadas no tempo, ou tamén polo cambio de tendencia de certos hábitos de investimentos xa 
comentados, que se centran na actividade inmobiliaria. 

Entre 1981 e 1991 o parque pódese dicir que permanece cunha evolución normal, pasando de 2.479 
vivendas a 3.074 (case 60 vivendas novas anuais), tendencia que se mantén con pequenas 
modificacións no seguinte decenio, pois de 3.074 vivendas censadas en 1991 pásase a 3.419 no 2001 
(case 35 vivendas novas anuais).  

 1900 1910 1920 1930 1940 1950 1960 1970 1981 1991 2001 

PRINCIPAIS 1.145 1.016 1.143      2073 1.980 1.965 

SECUNDARIAS  194 248      124 471 604 

VALEIRAS 0        282 579 841 

OUTRAS          44 9 

TOTAL VIVENDAS 1.145 1.210 1.391 1.398 1.508 1.420 2.547 2.674 2.479 3.074 3.419 

%ANTERIOR  106 115 101 108 94 179 105 93 124 111 

% A 1900 100 106 121 122 132 124 222 234 217 268 299 

EDIFICIOS 1.515 1.650 1.745 1.832 1.884 1.506 2.464 2.102   2.166 

%ANTERIOR  109 106 105 103 80 164 85    

% A 1900 100 109 115 121 124 99 163 139  0 143 

POBOACIÓN 4.788 4.903 5.114 6.341 7.031 7.369 7.571 6.181 6.622 5.946 5.441 

%ANTERIOR  102 104 124 111 105 103 82 107 90 92 

% A 1900 100 102 107 132 147 154 158 129 138 124 114 

Fonte: Censos de poboación e vivenda 1900-2001. Elaboración propia 
A cor decrecente do recadros representa por grao de magnitude as tres maiores. 

Un dato que é significativo a este respecto, sobre todo se constatamos que no censo de 2001 o número 
de vivendas baleiras ascendía a 841, subindo notablemente a respecto das 471 de 1991 e as 282 no 
censo de 1981, debendo ter en conta que nese período a poboación só baixou de 6.622 a 5.441 
habitantes, e o normal é que tivese aumentado o número de vivendas baleiras, xa que logo, este 
aumento débese, sen dúbida, a unha compoñente de investimento con carácter xeral, ou ben de 
construción de vivenda por parte dos emigrados antes do seu previsto retorno, ou simplemente para 
pasar tempadas na súa terra natal.  

Segundo os datos oficiais de estatística de vivenda consideramos que a presión construtiva nos últimos 
anos segue a ser notable, como amosan as seguintes cifras: no período 1995-2003 rehabilitouse 
oficialmente un 12 % do parque de vivendas e construíuese de nova planta o 4,5 % do total do parque 
existente en 1991, porén a proporción real é seguramente maior, expoñente da presión construtiva real 
existente nestes anos (o novo parque construído é sempre maior có solicitado legalmente), aínda que isto 
non se transformou directamente en aumento de poboación. 

Estes datos interprétanse de forma máis detallada na Memoria Informativa e na presente Memoria 
Xustificativa, cando se analizan os resultados da capacidade máxima residencial, do que se deduce que 
continúa a progresión de vivenda e se estabiliza a poboación municipal con posibilidades de alza; de 
calquera xeito, a progresión das vivendas baleiras implica o risco do seu deterioro parcial ou mesmo 
total, sobre todo nos núcleos rurais. Tal cuestión entendemos que respondeu, no seu momento, en 
moitos casos ao abandono, definitivo ou case definitivo, de vivenda por parte da emigración titular da 
mesma. É reveladora neste sentido a contía de edificios en ruína. Dos datos extraídos do estudo do 
asentamento poboacional despréndese que nos núcleos rurais, a proporción das ruínas é un 4,3 %, 
verbo do total de edificios.  

De calquera xeito, aínda que a construción e a demanda de edificación residencial era baixa ata hai 
poucos anos, nos dous últimos tense disparado a construción de edificios, acadando unha media anual 
dunhas 40 vivendas nos últimos oito anos, pretendéndose coa estratexia do PXOM consolidar esa 
demanda, xa que logo, coidamos que é preciso contar con que a demanda que se produce e a nova que 
se espera, poida desenvolverse, principalmente, en calquera dos núcleos preexistentes, pois no resto do 
territorio coidamos que se ten que coutar o uso residencial, agás en casos moi puntuais (nos solos 
urbanizables previstos a carón dos núcleos urbanos), único modo de que os valores naturais, xa en parte 
hoxe recoñecidos e protexidos, poidan devir en valores económicos, cuxa explotación redunde na 
mellora do nivel e da calidade de vida dos moradores. 

 Licenzas concedidas 2001 2002 2003 2004 2005 2006 2007 Total 
Edificios nova planta 5 2 2 4 3 5 15 36 

Vivendas nova planta 35 2 2 38 7 72 118 274 

 
No que atinxe á tipoloxía hai que salientar que os modelos de edificación rural tradicional mantéñense con 
dificultade en bastantes zonas, mercé a unha nova tendencia a valorar este tipo de edificios que se 
rehabilitan cada vez máis, pero son maioría crecente as tipoloxías de vivenda illada alleas ao territorio e á 
propia cultura, que nos núcleos máis densos están dando paso a unhas tipoloxías urbanas de vivenda 
colectiva, de calidade variable no que atinxe aos aspectos construtivos e mala no que fai a deseño e 
adaptación ao medio, realizadas normalmente á marxe do planeamento e en moitos casos abandonadas ou 
baleiras, que veñen a confirmar o innecesario e improcedencia de modelos urbanos densos de ocupación de 
territorio, non asumibles aínda nun concello como Ribadavia. 

A outra cara da moeda preséntaa a actividade que desenvolve a Oficina de Rehabilitación Municipal na 
xestión do Plan Especial do Casco Histórico,  que está a valorar e a rehabilitar a edificación histórica con 
fondos públicos nunha alta porcentaxe. 

Resumindo, en Ribadavia tense producido o que en moitos outros territorios de Galicia: aumento de 
previsións construtivas, establecemento de modelos errados no planeamento e planificación urbana e 
territorial, incumprimento das súas determinacións, xurdimento da especulación, apropiación de modelos e 
tipoloxías construtivas alleas, rexeitamento dos valores propios, destrución do patrimonio, etc, aínda que se 
está invertendo esa tendencia no último lustro, cunha toma de conciencia xeral sobre a valorización da 
propia fronte ao alleo, e sobre todo por parte dos dirixentes municipais. 

É preciso que o planeamento lle dea solución ás carencias actuais ou previsibles de dotacións urbanísticas 
para as proxeccións de poboación previstas e para os estándares que establece a nova LOUG, que lle dea 
canle acaída ás novas demandas edificatorias, vinculadas ao carácter de Ribadavia como centro comarcal e 
á proximidade ás dúas grandes vilas provinciais (Ourense e O Carballiño), que podemos axudar á súa 
xestión e revitalización dos núcleos, perfilando un deseño territorial e unhas condicións para a edificación 
que traten de devolver aos pobos ribadavienses a harmonía e o equilibrio que perderon, ou que nalgúns 
caos aínda conservan. 

No que fai ao resto do territorio, deberanse potenciar os usos tradicionais do solo e tamén os novos (sobre 
todo, os turísticos) facéndoos compatibles coas preexistencias e os valores singulares do territorio. 

2.7. SÍNTESE DA PROBLEMÁTICA URBANÍSTICA. 

Ademais das cuestións de síntese e diagnose informativa expostas nos apartados anteriores, cómpre 
facer unha selección de cuestións de índole máis ben urbanística detectadas polo equipo redactor e 
nalgúns casos polos técnicos municipais ou polo Goberno Municipal coma temas básicos ou puntuais 
que cómpre analizar e que requiren de solucións concretas, que se poderán avanzar nalgúns casos na 
presente fase do traballo, e noutros casos requirirán de maior información, de colaboración en opinión de 
asociacións ou particulares, ou de ter unha maior concreción que a dun avance para poder ser resoltas 
de xeito acaído. Estas cuestións podemos englobalas en varios apartados por temáticas semellantes 
segundo a estruturación seguinte: 

2.7.1. CLASIFICACIÓN DO SOLO. 

A respecto da interpretación das Normas Subsidiarias Municipais existentes xorden algunhas 
cuestións dubidosas, debido á súa deficiente ou contraditoria documentación (sobre todo entre 
memorias e planos) nalgúns aspectos, aínda que unha actualización planimétrica posterior sobre 
cartografía máis actualizada resolveu as cuestións de dubidosa interpretación, polo menos no que á 
clasificación do solo se refire.  

A respecto das N.S.M. vixentes cómpre sinalar tamén que no relativo aos núcleos rurais, hai algúns 
que xa existían naquel intre pero non foron clasificados como tales, tal é o caso da Quinza (aínda 
que na actualización planimétrica denantes citada aparece xa como núcleo rural delimitado). Neste 

núcleo cómpre, así mesmo, resolver urbanisticamente a súa inserción nunha zona de proliferación 
de usos semiindustriais, áreas de servizo, etc., con problemas derivados da súa inserción nunha 
zona ateigada de infraestruturas con múltiples áreas residuais entre elas, a protección do río Avia, 
etc.  

Outro tanto pasa con parte do núcleo de Maquiáns, que aparece clasificado como solo urbanizable 
de usos mixtos, aínda que neste caso existen dúbidas sobre a legalidade das edificacións existentes 
(moitas das actuais xa estaban inzadas cando se aprobaron as N.S.M de 1986), e a clasificación 
como urbanizable mantívose neste caso na actualización cartográfica xa citada. Neste caso cómpre, 
ao noso entender, a xestión e execución do planeamento de desenvolvemento como zona 
prioritaria, con grandes posibilidades como reserva de expansión de Ribadavia, e situada moi preto 
dela, aproveitando para integrar o paso do regato de Maquiáns e un gran espazo libre previsto nas 
NSM.  

O núcleo de Prexigueiro tampouco estaba delimitado por falta de planimetría nas NSM, pero si se 
delimitou na actualización cartográfica repetidamente citada. Neste mesmo núcleo existen outros 
problemas dende fai xa bastantes anos a respecto da irregular apropiación privada dalgunhas 
propiedades comunais (foi repartida entre os veciños algunha das zonas que se sitúan cara ao sur 
do núcleo) e na actualidade están xa construídas moitas das parcelas. Débese estudar con cautela 
a clasificación do solo nesta zona, e tratar de aplicar algún sistema de reparto de cargas e 
beneficios, polo menos nas zonas aínda non consolidadas pola edificación. 

Outro dos aspectos a ter en conta na clasificación do solo é a resolución axeitada das 
implantacións industriais, tanto no solo urbano como no non urbanizable, sendo preciso tomar 
medidas a respecto da súa continuidade ou non, da evolución do impacto que poidan producir, o 
establecemento de medidas correctoras, a limitación de usos en aplicación do RAMINP, control de 
intensidades e de edificabilidades, etc. 

2.7.2. INFRAESTRUTURAS E DOTACIÓNS. 

A respecto das infraestruturas, é preciso resolver problemas de bordo e servidumes dos múltiples 
trazados viarios de todo tipo (estradas, autoestradas ou autovías, ferrocarril, etc.) que percorren en 
determinadas zonas en paralelo, ás veces en franxas moi estreitas ou superpostas en altura, 
xerando problemas de diverso tipo (paisaxístico, ambiental, servidumes sobre propiedades 
inmediatas, ruídos, etc.). Existen tamén outros problemas viarios máis concretos, pero serán 
obxecto de análise en posteriores fases do PXOM, cando se aborde a ordenación detallada. 

No eido das dotacións cómpre resolver tamén, ademais dalgunhas deficiencias ou necesidades xa 
detectadas nese apartado concreto da memoria (piscina cuberta, locais sociais, etc.), algunhas 
outras de índole máis urbanística a respecto das existentes, como pode ser a posibilidade de crear 
unha pasarela sobre o río Avia para acceder ao pavillón deportivo, a construción do novo cemiterio 
en Francelos, os problemas de cota sobre o río e inundacións no Centro de Saúde que precisa de 
aparcadoiros e dun enclave alternativo, ou a definitiva xestión dos problemas urbanísticos que 
atanguían á estación de autobuses, rematada fai uns anos, pero aínda estreada recentemente, logo 
de se resolver o problema existente coa propiedade inicial dos terreos polas modificacións 
introducidas no convenio asinado co Concello. 

2.7.3. PROTECCIÓN DO PATRIMONIO E MEDIO AMBIENTE. 

A carencia dun Catálogo de edificios ou de elementos nas NSM é unha das razóns fundamentais 
da falla de protección do importante patrimonio histórico-artístico de Ribadavia, pois só os elementos 
declarados Bens de Interese Cultural (BIC) gozan dun nivel axeitado de protección, que se 
complementa cun cativo inventario recollido nas Normas Subsidiarias Provinciais, que non acadan a 
recoller todos os elementos de importancia. 

Dado que o patrimonio histórico-artístico é un dos factores que Ribadavia pode ofrecer en cantidade 
e calidade, cómpre realizar un exhaustivo Catálogo de edificios e elementos a protexer que 
recolla todos aqueles que sexan merecedores e representativos da cultura que en Ribadavia se vén 
desenvolvendo dende moitos séculos atrás. Este catálogo será regulado por unha ordenanza que 

faga compatible a protección necesaria en cada caso coa adaptación do elemento ao uso que se 
requira nos tempos actuais. 

Cómpre tamén a protección de todos aqueles espazos de interese natural ou medioambiental que 
xa se recoñeceron no estudo do medio natural (zonas forestais con arborado autóctono ou interese 
ambiental, ríos e regatos, humidais como as pozas de San Cristovo, etc., e compatibilizar na medida 
do razoable a protección de espazos que se grafitan nas NSM, e que abrangue a case totalidade do 
concello, sen aterse á existencia de asentamentos de todo tipo, quizais pola escala na que se 
representa o plano, que non permitía unha delimitación máis axeitada ao que se debe protexer 
realmente; polo tanto será revisada a delimitación de espazos naturais en función do estudo polo 
miúdo realizado para o presente PXOM. 

2.7.4. ORDENANZAS URBANÍSTICAS. 

Unha das maiores deficiencias das actuais NSM é a falla dunha normativa urbanística precisa e 
axustada á problemática actual, polo tanto procederase na seguinte fase a unha revisión xeral da 
normativa, partindo practicamente de cero, para axustarse ás demandas da nova lexislación 
urbanística (LOUG) e para resolver os problemas concretos da normativa municipal actual 
(ordenanzas axeitadas de usos, regulación precisa da situación de fóra de ordenación, axuste dos 
parámetros das diversas ordenanzas edificatorias ás necesidades e condicionantes lexislativos 
actuais, un proceso regulado de xestión do solo que permita o correcto desenvolvemento de todos 
os tipos de solo, un estudo económico axeitado á realidade de Ribadavia e realmente executable 
cos recursos dispoñibles, etc). 

3. COMENENCIA E OPORTUNIDADE DA FORMULACIÓN DO PLAN XERAL DE ORDENACIÓN 
MUNICIPAL DE RIBADAVIA. 

Un concello coma o de Ribadavia cun pasado histórico moi importante (máis importante se cabe canto máis 
atrás nos remontemos), que aínda permanece escrito nos seus rueiros urbanos e rurais, na edificación da 
vila e das súas aldeas e lugares; cunha diversidade de usos e intensidades, notoria; un concello de 
dimensións moi pequenas (entre os 25 máis pequenos de Galicia), con máis de dezaseis entidades de 
poboación orixinais -aínda que hoxe como continuos distinguibles uns dos outros son algúns menos, por 
absorción das máis próximas nos núcleos de maior expansión e fusión de varias nunha soa-; cun litoral 
fluvial diverso e esgrevio e un agro concentrado nos vales dos regatos; con algunhas actuacións urbanístico-
arquitectónicas que esnaquizaron nalgunhas zonas o modelo tradicional, con importantes infraestruturas de 
comunicación atravesando o seu territorio, como a Autovía A-52, N-120 ou o ferrocarril, que posibilitan unha 
accesibilidade inmellorable, situada preto de dúas das máis grandes poboacións da provincia de Ourense (O 
Carballiño e Ourense) e polo tanto cunha gran potencialidade de usos vinculados, require con urxencia 
dunha reordenación do seu territorio e unha reorientación do planeamento marcando novas estratexias e 
novos modelos territoriais para acadar un desenvolvemento asumible e autosustentable, se non se quere 
que o deterioro ambiental chegue a cotas irreversibles. 

Amais da comenencia e da necesidade están as propias esixencias de orde legal. Nas Disposicións 
Transitorias da Lei de Ordenación Urbanística e Protección do Medio Rural de Galicia de 30/12/2002 (Lei 
9/2002) especifícase que deberá adaptarse a ela todo o planeamento urbanístico vixente. No tocante á 
figura de planeamento a elaborar, dada a complexidade urbanística e as novas condicións da Lei 9/2002, a 
figura obrigada a redactar é a dun Plan Xeral de Ordenación Municipal. 

Xunto coas razóns obxectivas e os imperativos legais hai que ter en conta as razóns dimanantes dunha 
vontade da Corporación Municipal de reformular un planeamento que non cumpre coa súa estratexia de 
ordenación territorial, mediante a corrección dos vicios normativos detectados nestes últimos 17 anos, a 
consideración das novas pautas de desenvolvemento, a incorporación das novas demandas da sociedade e 
das previsións de futuro, así como poñer a andar unha estratexia de conservación e posta en funcionamento 
de todo o potencial natural e cultural que este concello aínda posúe, e que non debe nin pode perder, 
facendo do propio territorio unha “empresa” rendible economicamente dando resposta á necesidade de 
protección que se vén demandando dende a Administración autonómica, estatal e comunitaria. Hai que 
sacar partido desta nova situación, previndo xa no planeamento a demanda de recursos e xestión da 
actividade a realizar nos espazos nos que se vén impoñendo xa a súa protección concreta e catálogo de 
Espazos Naturais das N.S. Provinciais e inventario de humidais da Xunta de Galicia, de xeito que poida 
incorporarse pola vía do turismo respectuoso co contorno, un complemento da súa economía tradicional. 

Hoxe en día xa é un concello moi visitado, pero a ordenación actual, a insuficiencia de información, de 
medios de publicitación ou de actuacións de posta en valor de todo ese potencial natural e cultural que 
posúe este territorio impide sacar o máximo proveito a ese fluxo. Outro tanto cabe dicir das súas 
potencialidades deportivas vinculadas basicamente ós deportes náuticos no encoro de Castrelo de Miño, os 
cinexéticos ou fluviais (caza e pesca), ou mesmo os que se vinculan a actividades como o sendeirismo, de 
grandes posibilidades neste territorio, actividades estas que poden potenciar enormemente un sector en 
clara evolución, como é o  turismo rural, cunha variada oferta de actividades complementarias. 

Non é suficiente que a xente veña ata aquí, senón que debe permanecer neste territorio máis tempo do que 
hoxe o fai e tratar de estender a tempada a todo o ano, sendo isto moi factible, dada a súa inmellorable 
accesibilidade a través de varios medios de transporte: terrestre (autoestrada, estradas, ferrocarril), e 
mesmo por medios fluviais. Preparar a oferta axeitada para esa permanencia potenciando o sistema xa 
existente e a explotación racional dos recursos naturais, deportivos e culturais xa sería razón dabondo para 
elaborar un novo Plan Xeral de Ordenación Municipal. TE

4. OBXECTIVOS XERAIS DA ORDENACIÓN. 

4.1. INTRODUCIÓN. 

O Plan Xeral de Ordenación que se avanza ten o seu baseamento na formulación dos obxectivos xerais 
de dereitos fundamentais que xa ten conformado a lexislación urbanística xeral, que incide neses dereitos 
básicos do cidadán e que son obxectivos inherentes a todo planeamento urbanístico, polo tanto son de 
obrigado cumprimento, para logo desenvolver uns obxectivos xa propios do plan, coa definición previa duns 
Obxectivos xerais do plan nidios, que informaron todo o traballo desenvolvido ata o de agora, e, xa que 
logo, todas as determinacións que se conteñen na documentación que agora se achega. 

Estes Obxectivos veñen ser, doutra banda, a síntese dialéctica entre uns posicionamentos de partida (tanto 
dos responsables da Administración que formula o PXOM coma dos técnicos que as redactan) e o resultado 
da esculca efectuada no medio físico e humano de Ribadavia. 

Os obxectivos ou principios informadores actúan, loxicamente, dende o primeiro día, dende o intre en que se 
empeza a traballar; a mesma pescuda informativa non é endexamais neutra; o investigador nunca vai na 
procura duns datos dos que nada sabe, senón que persigue algo do que pode non coñecer as 
características cuantitativas ou as cualitativas menos importantes; pero a esencia do obxecto ten que a ter 
interiorizado denantes, se non quere correr o risco de perderse na morea dos datos estatísticos. 

Porén tampouco vale un encadramento nuns principios denantes de comprobar na realidade que eses 
principios teñen valencia, e que son quen de servir para o obxectivo prioritario. 

4.2. OS OBXECTIVOS XERAIS DA PLANIFICACIÓN URBANÍSTICA. 

Os PXOM son documentos que se redactan no marco dos dereitos fundamentais da Constitución e ao 
abeiro directo da Lei 9/2002 do 30 de decembro, de ordenación urbanística e protección do Medio Rural 
de Galicia, coas modificacións derivadas da lei 15/2004 do 29 de decembro (no sucesivo LOUG). 

A citada lei establece como fins da actividade urbanística, en desenvolvemento dos principios 
enunciados nos artigos 45, 46, e 47 da Constitución, os seguintes (Artigo 4) (sinalamos en negriña 
aqueles que presentan maior carga medio ambiental): 

• Asegurar que o solo se utilice en congruencia coa utilidade pública e a función social da 
propiedade, garantindo o cumprimento das obrigas e cargas legalmente establecidas.  

• Impedir a desigual atribución dos beneficios e cargas do planeamento entre os propietarios 
afectados e impoñer a xusta distribución deles.  

• Asegurar a participación da comunidade nas plusvalías que xere a acción urbanística dos entes 
públicos.  

• Preservar o medio físico, os valores tradicionais, os sinais de identidade e a memoria 
histórica de Galicia.  

• Harmonizar as esixencias de ordenación e conservación dos recursos naturais e da 
paisaxe rural e urbana co mantemento, diversificación e desenvolvemento sostible do 
territorio e da súa poboación, para contribuír a elevar a calidade de vida e a cohesión 
social da poboación.  

• Velar para que a actividade urbanística se desenvolva promovendo a máis ampla participación 
social, garantindo os dereitos de información e de iniciativa dos particulares, asegurando, en 
todo caso, a participación dos cidadáns e das asociacións por estes constituídas para a defensa 
dos seus intereses e valores.  

• Conseguir a integración harmónica do territorio e protexer os valores agrarios, forestais e 
naturais e a riqueza e variedade arquitectónica, fomentando o emprego das formas 
construtivas propias das diversas zonas e garantindo a súa integración no medio rural.  

• Fomentar a ordenación e mellora dos núcleos rurais, evitando a degradación e a perda 
das construcións tradicionais, favorecendo o uso e goce do medio rural.  

• Exercer as competencias das administracións públicas de acordo cos principios de cooperación, 
coordinación, asistencia activa e información recíproca, co obxectivo de garantir a plena 
aplicación e eficacia da normativa urbanística.  

4.3. OBXECTIVOS XERAIS DO PXOM. 

Como xa temos indicado, a partir dos anteriores imos a desenvolver a definición previa duns obxectivos xa 
propios do plan, que informaron todo o traballo desenvolvido ata o de agora, e, xa que logo, todas as 
determinacións que se conteñen na documentación que agora se achega. Deste xeito, o planeamento que 
se vai acometer fai seus estes obxectivos xerais anteriores e ademais desenvolve os seguintes obxectivos 
complementarios: 

• Impulsar unha política de desenvolvemento territorial que favoreza unha ocupación equilibrada do 
territorio, o respecto ao medio ambiente e a conservación do solo e da paisaxe, axeitando os usos do 
territorio á súa verdadeira capacidade de acollida. 

• A consecución dun equilibrio harmónico entre a preservación do medio rural e natural e o 
desenvolvemento urbanístico e o crecemento ordenado que se ten que dar en todos os núcleos e na 
vila a respecto do seu contorno. 

• Ordenar a expansión urbana, aumentando a súa complexidade, reciclando tecidos urbanos e 
vinculando a nova urbanización á xa existente. 

• Axustar o consumo de recursos ás necesidades de crecemento, minimizando a ocupación de novo 
solo co establecemento de densidades urbanas elevadas e concentradas en solos xa antropizados, 
que permitan minimizar as afeccións ao solo rústico de calidade produtiva ou ambiental. 

• Procurar unha ordenación, que sen alterar grandemente o modelo primixenio preexistente, faga 
concordar o sistema tradicional de asentamentos coas tendencias máis positivas de hoxe en día, 
tentando que se favoreza o acaecemento entre esa ordenación e o conxunto de roles desempeñados 
por Ribadavia ata agora, máis aqueles novos sobre dos que existen fundadas expectativas de que 
poida xogar no futuro inmediato. 

• O planeamento terá que perseguir no medio rural a mellora da convivencia cotián, procurando ata 
onde humanamente sexa posible, non só o mantemento, senón tamén o aumento da poboación no 
territorio, respectando a súa distribución descentralizada e xerárquica. 

• Contribuír á mobilidade sostible no municipio, mediante a planificación integrada dos usos do solo e 
da mobilidade. 

• Control e optimización do tráfico urbano e o desenvolvemento de novos sistemas de transporte, 
primando o transporte intermodal en todas as direccións (entre distintos modos e distintos medios, 
mesmo entre privados e públicos), e o urbanismo de proximidade, que facilite o uso dos medios de 
transporte alternativos ao automóbil. 

• A implementación de políticas de solo industrial para as necesidades actuais e futuras e a 
optimización, dentro do contexto comarcal, da localización dos solos necesarios para as actividades 
produtivas, que hoxe xa está a demandar con urxencia, ou para a reinstalación das actuais 
implantacións desaxeitadas no territorio. 

• Procurar que se manteña no posible, a multifuncionalidade e a superposición de usos do solo, 
definindo, programando e ordenando harmonicamente as novas implantacións para usos residenciais 
e produtivos e corrixindo as disfuncionalidades que se aprecien. 

• Protección dos recursos, os espazos naturais e tamén do patrimonio historico-artístico, etnográfico e 
cultural. 

• A potenciación de proxectos educativos, culturais, sociais e dos lugares de encontro e de lecer da 
poboación, incardinados no obxectivo prioritario da mellora xeral da calidade de vida, definindo un 
sistema de equipamentos equilibrado e estratexicamente situado para o adecuado servizo á 
poboación. 

• Programar a dotación de servizos urbanísticos e infraestruturas necesarios para o asentamento da 
poboación sobre o territorio. 

• Ofrecer un documento normativo completo e doado de aplicar, así coma un sistema de xestión 
urbanística, conforme coa capacidade económica e técnica do concello, utilizando ao máximo os 
mecanismos legais para a obtención das dotacións públicas e reparto de cargas e beneficios. 

• Ofrecer medidas de dispoñibilidade e abaratamento de solo, aumento da calidade urbanística e 
edificatoria, xustiza distributiva, executividade e efectividade nas súas determinacións. 

• Pular por unha ordenación que sen menoscabo das funcións e roles que máis se teñen identificado 
con Ribadavia, aproveite esas e outras novas potencialidades se quere conseguir un punto de 
privilexio dentro da estrutura de vilas da rexión económica na que se está a inserir, e a maiores de se 
converter nunha vila ideal para vivir, os roles de: cidade comercial e de servizos, de relaxación e 
descanso, de cultura, vila aberta e turística... en definitiva, vila modernizada, racionalizada e 
desenvolvida para xogar un novo rol de foco ou polo de atracción nunha eurorrexión con futuro, como 
é a que xa vén sendo realidade: a eurorrexión Galicia-Norte de Portugal. 

• Potenciar os recursos turísticos do municipio mediante a ordenación e defensa das zonas territoriais e 
dos eventos culturais e sociais de interese diferencial xeradores de atracción máis alá das fronteiras 
municipais, e favorecer a dotación da infraestrutura turística interna necesaria para sacar proveito 
destas iniciativas. 

• Lograr a sostibilidade económica e medioambiental das diversas actividades, impulsando estratexias 
integradas de desenvolvemento rural, baseadas nas potencialidades específicas dos territorios, 
promovendo a diversidade funcional. 

• Establecemento dunha orde de prioridades axeitada ás demandas territoriais e sociais, que se poidan 
desenvolver, de acordo coas posibilidades económicas previstas, a efectos de primar aquelas 
actuacións necesarias e sostibles que se consideren de maior interese e rendibilidade social, 
ambiental e económica. 

• Fomentar unha sociedade democrática, socialmente incluínte, cohesionada, saudable, segura e xusta 
que respecte os dereitos fundamentais e a diversidade cultural, que ofreza as mesmas oportunidades 
para todos os seus membros e combata a discriminación en todas as súas formas. 

• Desenvolver medidas de cohesión social para construír comunidades máis completas e maduras, 
desenvolvendo plans e medidas de inclusión social e sensibilizando á sociedade na responsabilidade 
individual e colectiva para a creación dun modelo participativo, de convivencia e desenvolvemento 
sostible. 

• Acadar unha ampla participación social que permita á sociedade ir asumindo paulatinamente como 
súas as determinacións do plan como proxecto colectivo, reducindo a conflitividade social e mesmo 
adiantando as súas posibilidades de xestión posterior mediante acordos ou convenios. 

En resumo, perfilar unha nidia idea global de vila integrada en tódolos eidos. Conseguir que esa 
transformación que Ribadavia precisa -e que hoxe resulta posible-, entre outras razóns, por liderar a súa 
área funcional e focalizar recursos, non se faga de calquera xeito, senón baixo o criterio de compatibilizar 
o crecemento da vila cun desenvolvemento socioeconómico e autosostido, cousa que é posible se se lle 
dá pulo aos valores e ás potencialidades de todo tipo que a vila e a súa bisbarra ofrendaban antano, e 
engadir novos valores, novas potencialidades, compatibles coas existentes e coa calidade de vida 
inicialmente acadada. Isto esixirá: rehabilitar, revitalizar, reformar, reestruturar, substituír, crear de novo, 
operacións que se terán que desenvolver segundo as condicións das distintas áreas e diferentes 
situacións. Porén, de nada servirían esas actuacións se non se realizan baixo unha idea global e cabal 
definición da vila no territorio da súa área funcional. Esta esixencia, que hoxe en día case se 
considera obvia, non se tivo moi en conta, no entanto, á hora de planificar o seu desenvolvemento en 
ningún dos plans elaborados dende o inicio da súa andaina no eido da planificación urbanística. 

4.4.   DESENVOLVEMENTO DE OBXECTIVOS XERAIS. 

Como xa temos indicado, a partir dos anteriores obxectivos expostos de forma esquemática e sintética, imos 
a desenvolver máis polo miúdo algúns deses obxectivos xa propios do plan (os de maior achegamento 
social e territorial), coa maior definición posible, explicativa da súa incardinación nas propostas concretas do 
plan. 

 
1º) A PROCURA DA MAIOR CALIDADE DE VIDA POSIBLE É O OBXECTIVO PRIORITARIO QUE 

INFORMA A REDACCIÓN DO PRESENTE PLAN XERAL. 

Fronte á pretensión ata hai pouco xeneralizada de irmos só na procura do incremento do nivel de vida 
que, cando se ten conseguido, case sempre se fixo a base da xeración de fondos desequilibrios, 
contabilizados por uns coma grandes beneficios e por outros coma deseconomías, molestias e déficits de 
dotacións e servizos (disto saben ben tódolos territorios galegos do interior), entendemos que se debe situar 
en primeiro lugar o aumento da calidade de vida, consistente nunha mellora da habitabilidade, que se 
sinta, valore e aprecie por cada ribadaviense. 

Dado que a sociedade actual está baseada nun modelo urbano-industrial, os valores que se irradian a todo 
o territorio, tenden a colocar nun primeiro plano das necesidades, aquilo que se sinte coma necesaria no 
centro do modelo: as grandes cidades e concentracións industriais. Se isto se imita na periferia dese 
modelo, ou sexa, nos medios rurais, o que adoitaría acontecer é a destrución do medio propio ou o seu 
esnaquizamento en mil anacos, sen chegarmos a poder construír nin tan sequera aquel outro modelo. 

Hai que ter claro que o modelo urbano-industrial está xa caduco no mundo; pero aquí entre nós aínda hai 
moita xente que o quere copiar. É un intento imposible, pero os custos territoriais, sociais e económicos 
serían, en calquera caso, elevadísimos. 

De entre todas as falacias que permitiron que ese concreto modelo urbano-industrial medrase e se 
estendese polo mundo enteiro, a máis teimuda, a que custa máis enterrar, é a de identificar progreso con 
nivel de vida; e este con consumo (na orde de valores sitúase antes o ter que o ser). Nós xulgamos que é 
prioritario desfacer esa falacia e por iso imos partir dun principio distinto: a procura dunha mellora da 
calidade de vida. Acadando cotas de benestar sen perder todo o importante que a sociedade xa ten e que 
foi conquistado en centos e milleiros de anos polas xeracións precedentes; herdanza dos devanceiros, é 
preciso non esnaquizar o que son os nosos propios sinais de identidade, que se poden perder doadamente 
se un se converte en adorador dos ídolos falsos da sociedade do estrago e o consumo sen límites. 

Este principio haberá de ter correspondencia con tódalas determinacións do PXOM; mais, coma é lóxico, ten 
unha relación máis directa, e hase plasmar de xeito máis nidio, no deseño de dotacións (espazos libres, 
equipamento comunitario, etc.) ou na preservación do medio ambiente natural e dos sinais de identidade 
máis fondos da sociedade ribadaviense. 

  
2º) PROCURAR UNHA ORDENACIÓN QUE SEN ALTERAR GRANDEMENTE O MODELO PRIMIXENIO 

PREEXISTENTE, FAGA CONCORDAR O SISTEMA TRADICIONAL DE ASENTAMENTOS COAS 
TENDENCIAS MÁIS POSITIVAS DE HOXE EN DÍA, TENTANDO QUE SE FAVOREZA A 
ADECUACIÓN ENTRE ESA ORDENACIÓN E O CONXUNTO DE ROLES DESEMPEÑADOS POR 
RIBADAVIA ATA AGORA, MAIS AQUELES NOVOS SOBRE DOS QUE EXISTEN FUNDADAS 
EXPECTATIVAS DE QUE POIDA XOGAR NO FUTURO INMEDIATO. 

Todo o territorio é o resultado da intervención humana de moitas xeracións que, construíndo infraestruturas, 
cultivando a terra ou edificando, déronlle a fisionomía e a estrutura que as individualiza fronte aos outros 
territorios; tanto dos próximos coma dos afastados. 

Isto aínda é máis importante no caso daqueles territorios que, coma é o caso de Ribadavia, foron acubillo de 
comunidades humanas dende a noite dos tempos e en diferentes xeiras do devalar histórico galego. 

A estrutura territorial ribadaviense en moitos aspectos básicos, segue a manter, despois das intervencións e 
implantacións deste século e, mesmo, logo das actuacións moitas veces impropias das tres últimas 
décadas, as constantes tradicionais que lle son propias aos territorios do interior de Galicia, desenvolvidas 
conforme aos parámetros dunha certa industrialización baseada nos propios recursos.  

Pero non é menos certo que este territorio atópase inmerso no sistema urbano-industrial, dada a súa 
proximidade ás vilas e ás zonas máis desenvolvidas da provincia de Ourense, con intervencións que, nuns 
casos, polo puro exercicio da especulación ou do negocio doado, noutros, por entender que cara aí andaba 
o progreso; e, noutras, por un moito de ignorancia, chegaron a constituír nalgúns casos unha ameaza, tanto 
para os núcleos rurais como para o resto do territorio. 

Afortunadamente, esas intervencións non foron quen de borrar o esencial das pegadas do modelo 
tradicional e hoxe en día aínda se pode, e se debe, tentar unha ordenación que tenda a recuperar o mellor 
da súa tradición sen menoscabo de aplicar aquí determinacións dunha modernidade auténtica. 

  
3º) O PLANEAMENTO HABERÁ DE PERSEGUIR A CONSERVACIÓN E MELLORA DA PARROQUIA 

COMA INSTITUCIÓN BÁSICA DA CONVIVENCIA COTIÁN, PROCURANDO ATA ONDE 
HUMANAMENTE SEXA POSIBLE NON SÓ O MANTEMENTO SENÓN TAMÉN O AUMENTO DA 
POBOACIÓN NO TERRITORIO, RESPECTANDO A SÚA DISTRIBUCIÓN DESCENTRALIZADA E 
XERÁRQUICA. 

Aínda que o instrumento de planeamento físico é bastante incompleto para a consecución dunha 
planificación integral, tódalas determinacións que se establecen tentan, na medida do posible, non esquecer 
a realidade parroquial. 

Isto vén supor que imos na procura de que a potenciación dunha zona ou sector de actividade, endexamais 
free ou coute o cumprimento do presente obxectivo; isto é, que sexa doado permanecer no lugar propio e en 
condicións acaídas de todo individuo que o desexe; impedindo ou poñendo atrancos á aparición de fortes 
desequilibrios que, a longo prazo, só supoñen a obriga de emigrar ou o cambio de residencia. 

En concordancia co presente obxectivo, téntase unha ordenación que pule polo desenvolvemento dos 
sectores produtivos existentes favorecendo a protección dos recursos acuícolas, agrarios, gandeiros e 
forestais, que son tradicionais, adaptándoos aos tempos actuais, así como os recursos industriais, cunha 
certa tradición tamén, aínda que máis recente, e potenciando o desenvolvemento doutros recursos aínda 
pouco explotados: a natureza e a historia, a través das variadas formas de turismo que pode ofrendar 
Ribadavia de xeito descentralizado. Neste sentido, non hai parroquia que non teña este recurso en 
abundancia, pero sobre todo a vila, que é a que máis ten rendibilizado coma recurso os pousos que a 
historia deixou nela, ou mesmo Francelos, arredor da súa notable igrexa prerrománica, das poucas 
existentes en Galicia (e polo tanto máis salientable aínda) que cun contexto edificatorio rural que non 
desmerece no conxunto. 

Non se pretende que cada unha das parroquias vaia contar con todo o abano de actividades, senón que hai 
que ir na procura das máximas posibilidades de uso do solo para cada unha delas cun criterio de autonomía 
de escala (e, por suposto, dentro do marco da legalidade urbanística vixente). Ben entendido que ten que 
haber diferenzas, poñamos por caso, entre as parroquias que teñen maiores concentracións de poboación 
e, xa que logo, maior diversidade de usos, e as parroquias máis rurais ou núcleos afastados do sistema 
básico de comunicacións de Ribadavia. 

Pero iso non debe coutar o esforzo por dotar ás parroquias de equipamentos públicos, de dotacións 
diversas, de rematar o labor encetado coas infraestruturas de servizos etc.  porque todo é pouco para fixar 
poboación alí, conservando aquí a descendencia da poboación, recuperando a que vai volvendo da 
emigración e pulando polo establecemento de xente nova procedente das grandes vilas próximas, fartos xa 
da vida urbana. 

Tamén se basearán neste principio os criterios seguidos sobre a delimitación dos núcleos rurais, que se fai 
cumprida, xustamente para que, sen atentar contra o modelo de asentamento tradicional, sexa máis doado 
seguir construíndo neses núcleos, para evitar facelo no resto do territorio que aínda conserva os seus 
recursos naturais ou que, polo menos, non se poñan atrancos innecesarios a ese labor, que vai a permitir a 
concentración de servizos á poboación coa conseguinte economía de recursos, preservando á súa vez 
aquelas zonas que teñen posibilidades endóxenas de usos naturais e/ou culturais, aplicando neste eido non 
xa como elección, senón como obriga, o espírito (xa con carácter lexislativo) da nova lei urbanística galega. 
(LOUG) 

4º) PROCURAR QUE SE MANTEÑA, AGÁS NOS CASOS NOS QUE NON SEXA POSIBLE, A 
MULTIFUNCIONALIDADE E A SUPERPOSICIÓN DE USOS DO SOLO, ORDENANDO 
HARMONICAMENTE AS NOVAS IMPLANTACIÓNS E CORRIXINDO AS DISFUNCIONALIDADES 
QUE SE APRECIEN. 

Isto significa que hai que procurar unha ordenación que tente a meirande mestura posible na utilización do 
solo, dentro dunha escala humana, en contraposición á excesiva segregación espacial de actividades que 
decote se producen nas grandes concentracións. 

Ribadavia, neste sentido, aínda presenta un moi baixo nivel de especialización espacial, exceptuando 
quizais a progresiva especialización basicamente industrial que se está consolidando na zona nordeste do 
concello, e que o fará no futuro no polígono industrial xa urbanizado. Os distintos usos do solo -residencia, 
comercio, edificacións de carácter produtivo agropecuario, obradoiros e pequena industria, etc. no resto do 
territorio- distribúense, en xeral, de xeito repartido. 

Unha situación así é difícil de atopar nas cidades e vilas grandes, onde a especialización do espazo leva 
parello o afastamento dos distintos usos, creando barrios-dormitorio ou zonas de terciarización, polígonos 
industriais, etc., sen integración ou cunha integración mínima; o cal leva a un desligamento da poboación e, 
xa que logo, á súa alienación. 

Conservar a capacidade do espazo para acollida de usos diferentes, sempre que a súa intensidade o 
permita, e evitando a súa segregación, non é estar contra o acaecemento dunhas determinadas áreas para 
uns específicos usos. Actuando así é coma pode chegar a ser posible un artellamento do hábitat no que o 
ser humano poida seguir sendo o elemento vertebrador. Só cando existan incompatibilidades manifestas é 
que haberá que buscarlle localización axeitada aos usos non acaídos. Quizais sexa este o caso dos usos 
industriais nos que se pretende que certos tipos de usos cualificados como tales, que producen un certo 
impacto debido ao seu espallamento por todo o territorio teñan un lugar onde desenvolverse axeitada e 
integradoramente, co nivel de servizos que estes usos están a demandar progresivamente, estudándose 
polo tanto a necesidade dun solo comercial-industrial que xa estaba previsto no planeamento vixente, en 
zonas situadas próximas á vila, nalgún caso ocupadas xa por algunha das actividades deste tipo máis 
importantes que actualmente están implantadas neste concello, podendo axilizar a súa xestión dende a 
redacción do PXOM, e, se fai falla, buscando outros espazos viables en mellores ou similares condicións, e 
que durante a tramitación do PXOM se poida chegar a consenso con todos os axentes implicados sempre 
que cumpra, iso si, con todas as características necesarias de accesibilidade e doada topografía. 

 
5º) RESOLVER, MERCÉ Á DISPOSICIÓN DE CANLES AXEITADAS, TODOS OS PROBLEMAS QUE 

ORIXINARÁ O PAULATINO E NECESARIO CAMBIO DE ROL DO TERRITORIO RIBADAVIENSE. 

Existe –polo menos así nolo parece- unha aquiescencia en Ribadavia para poñer en valor o que se xulga 
pode ser deica en diante un dos posibles novos recursos a explotar máis intensamente que ata agora: o 
medio natural (que abrangue a unha parte moi importante do territorio), e o medio artificial con interese 
específico, ou sexa o patrimonio histórico-artístico, etnográfico e cultural, que se atopa esparexido por todo o 
territorio, en todas as parroquias. Este recurso, que para sintetizar denominamos natureza e historia, é un 
recurso que se demanda cada día máis por parte de xentes que viven nas degradadas áreas urbanas onde 
xa é moi difícil atopar o xeito de descubrir e deleitar do patrimonio artificial e, practicamente, imposible atopar 
e deleitar do patrimonio natural.  

Ribadavia reúne no seu territorio, con certo grao de harmonía e, mesmo, con complementarización, estes 
dous elementos. É, pois, lóxico que se hai alguén que anda na súa procura, Ribadavia poña en oferta o que 
outros demandan. 

Pero o recurso do que estamos a falar, coma tódolos recursos, ten as súas propias leis de uso. E as máis 
importantes destas leis indican que hai que ter moito coidado coa cantidade e o xeito de presentar esa oferta 
á demanda, pois un desaxuste neste terreo pode significar o seu propio esgotamento ou grave deterioro. 

Por iso será necesario prepararse para resolver as concrecións desa demanda (nova edificación residencial, 
hostais e hoteis, rehabilitación do patrimonio edificatorio acaído para o turismo rural, adecuación da oferta 
equipamental, das infraestruturas básicas,... etc.), tendo un exquisito coidado en que tales accións non 
couten a valencia do recurso medioambiental que a demanda persigue. 

6º) PROTECCIÓN DOS RECURSOS E ESPAZOS NATURAIS E TAMÉN DO PATRIMONIO 
HISTORICO-ARTISTICO, ETNOGRÁFICO E CULTURAL. 

Unha comunidade é sempre o resultado dunha acaída solución da contradición entre pasado e futuro, 
tradición e modernidade. 

Para que esa solución se sega a producir decote, por enriba de calquera outra consideración, é necesario 
conservar os elementos básicos da mesma; isto é, os que fixeron posible que esa comunidade exista hoxe. 

A primeira cousa a conservar e potenciar son os recursos, dos que a súa explotación permite vivir, 
literalmente falando, a esa comunidade. No caso de Ribadavia, isto concrétase, primeiramente, na 
explotación dos recursos vitivinícolas situados nos vales dos ríos, cunha produción xa profesionalizada e 
industrializada, pero que aínda se pode mellorar, e tamén na explotación do resto dos recursos agrarios -
agrícolas, gandeiros, mineiros, forestais-. En maior ou menor medida eses recursos explótanse xa, 
integrando iso que se chama economía mergullada, de xeito que todas estas actividades acadan unha 
grande importancia para un sector -o primario- con peso cuantitativo importante, aínda que decrecente no 
conxunto da poboación do concello. Ámbalas dúas clases de actividades, xa que logo, constitúen unha boa 
parte do acontecer diario da maioría das comunidades que viven ou sobreviven aquí. Tamén será necesario 
conservar e, aínda, pular polo sector que ten nas instalacións industriais, comerciais e de servizos boa parte 
do seu sustento, pois é aí onde reside a outra parte da estrutura económica ribadaviense (esta última 
localizada sobre todo nas proximidades dos medios urbanos). 

A ordenación debe velar porque as novas implantacións ou o acomodo das existentes non coute as fontes 
de riqueza tradicional, que teñen amosado suficientemente o seu valer para a continuidade da vida social 
aquí. Unha protección das potencialidades produtivas –dos ríos e da terra- é algo así coma un seguro para 
calquera incerteza do futuro, onde nada hai con garantías plenas; nin tan sequera as pensións por 
xubilación. 

Aínda que non se fose explotar coma un ben económico, e só polo feito de que a comunidade é algo máis 
que unha sinxela agregación de individuos, é preciso conservar tamén a historia, a cultura material que 
coligou á colectividade a través do tempo. Se diso se pretende tirar un proveito, con moita máis razón. 

Esa protección, por parte do planeamento debe abranguer: 

a) A protección do medio ambiente e dos grandes espazos naturais do territorio do concello. E non 
só polas novas esixencias da regulamentación medioambiental, senón tamén por coidar que é esta 
a única maneira de garantir, repetimos, non só as posibilidades produtivas propias, senón tamén a 
calidade de vida da que se falou ao comezo do presente capítulo. Isto é máis imperioso aínda 
agora, cando xa non só atentan contra o medio as actuacións de axentes privados que andan á 
procura do máximo beneficio económico individual, aínda que sexa a costa da máxima perda 
colectiva, senón que tamén o fan (e de xeito moito máis grave dada a maior escala) as institucións 
públicas que non teñen, decote, a sensibilidade necesaria para calibrar os resultados das súas 
grandes actuacións no territorio. 

b) A conservación e rehabilitación do patrimonio material e cultural do pobo: único xeito de 
conservación das raigañas comunitarias. Este obxectivo vén supoñer a necesidade, entre outras, de 
conservación, mellora e, no seu caso, reutilización dos bens merecentes de ser considerados de 
interese cultural: conxuntos produtivos-industriais, construcións históricas de carácter senlleiro 
(militares, civís e relixiosas), xacementos arqueolóxicos, patrimonio etnográfico, arquitectura 
popular, etc. etc. Esta actividade estase a desenvolver xa con éxito no Casco Histórico da vila, pero 
sería conveniente estender esa iniciativa ao resto do territorio, principalmente aos núcleos rurais, 
empezando por aqueles que conservan aínda edificacións ou conxuntos de notable interese. 

 
7º) OFRECER UN DOCUMENTO NORMATIVO COMPLETO E DOADO DE APLICAR, ASÍ COMA UN 

SISTEMA DE XESTIÓN URBANÍSTICA CONFORME COA CAPACIDADE ECONÓMICA E TÉCNICA 
DO CONCELLO, UTILIZANDO AO MÁXIMO OS MECANISMOS LEGAIS PARA A OBTENCIÓN DAS 
DOTACIÓNS PÚBLICAS E REPARTO DE CARGAS E BENEFICIOS. 

Aínda que non resulte doado, por canto a lexislación urbanística é cada vez máis complexa, coidamos que o 
documento normativo que se está a deseñar debe procurar un alto grao de racionalidade e sinxeleza, 
buscada polo desexo de que as cousas fundamentais puidesen ser entendidas sen moitos problemas polo 

maior número de persoas, ao tempo que tamén resulte máis aplicable e controlable por parte de quen ten a 
competencia para esa aplicación e control. 

Esa sinxeleza e racionalidade hase plasmar nun reducido número de ordenanzas, que equiparen todo 
aquilo que sexa equiparable; (cousa que, doutra parte, introduce un elemento de equilibrio no tratamento de 
tódalas situacións parellas; e de xustiza no que ten de tratamento de expectativas) e na xusta determinación 
de zonas sometidas a instrumentos de planeamento de desenvolvemento para a ordenación do solo. Só 
cabe tal método, no caso do medio natural ou do patrimonio, para acadar o grao necesario de 
desenvolvemento, polo menos nas grandes zonas a protexer nalgunhas áreas do monte ou nas de ribeira 
para definir, de xeito pormenorizado, mediante Plans Especiais os instrumentos de xestión e procura de 
financiamento, e a mellor rendibilidade de uso sostible e compatible coa protección ou conservación dos 
elementos de interese. Tamén para o caso das infraestruturas específicas, tal é o caso do viario de alta 
capacidade ou o encoro de Castrelo de Miño, que deben regularse con criterios propios polas 
administracións titulares ou responsables de tales infraestruturas ou espazos e, coma é lóxico, no caso da 
ordenación do solo urbanizable ou o urbano non consolidado, no seu caso. Estes dous tipos de solo teñen 
que ser desenvolvidos, tamén por esixencias legais a través dos correspondentes plans parciais ou 
especiais respectivamente, e logo mediante os instrumentos de equidistribución de cargas e beneficios que 
correspondan, tentando reducir ao máximo o tamaño dos ámbitos de desenvolvemento unitario para facilitar 
a xestión neses tipos de solo. 

 
EN RESUMO:  O FUTURO PLANEAMENTO DE RIBADAVIA DEBERA TER COMA NORTE O 
ESTABLECEMENTO DUN MODELO QUE SEN RENUNCIAR A UNHA AUTENTICA MODERNIDADE, 
PRESERVE OS VALORES ESENCIAIS DO TERRITORIO (NATURAIS E ARTIFICIAIS) E FACILITE UNHA 
EXPLOTACIÓN SOSTIBLE E RACIONAL DOS RECURSOS TRADICIONAIS, COMA ÚNICO MEDIO DE 
ACADAR UNHA MELLORA DA CALIDADE DE VIDA PARA O CONXUNTO DA SÚA POBOACIÓN. 

4.5. A GRAN IMPORTANCIA DA VARIABLE MEDIOAMBIENTAL NO PLANEAMENTO. 

Independentemente da entrada en vigor da lei 9/2006 que incorpora un proceso da Avaliación Ambiental 
Estratéxica obrigada no planeamento, existían xa múltiples sinais de aviso de que o rumbo do 
desenvolvemento estaba errado (cambio climático, catástrofes naturais inducidas e agravadas por 
actuacións humanas previas, esgotamento de recursos, diminución da calidade ambiental, etc), por tanto 
a necesidade de reformular as estratexias territoriais vén obrigada tamén por racionalidade, se a 
humanidade quere ter un futuro garantido no planeta. E Ribadavia non pode nin debe permanecer allea a 
esta problemática, cando está iniciando un proceso e un documento no que pode reflectir boa parte das 
posibles solucións a estes problemas a escala local. 

Dispoñemos, polo tanto, neste novo contexto dun poderoso instrumento de prevención para validar 
estratexicamente a sustentabilidade, tanto dos procesos de elaboración como de decisión de plans e 
programas, dende a súa fase inicial, cando tódalas alternativas son aínda posibles, prestándolle unha 
especial atención á participación pública e ás consultas con autoridades e organizacións representativas 
en cada campo de actuación. Así, a nova lei 9/2006 convértese nunha ferramenta do fomento da 
sustentabilidade que pode servir para dar un importante pulo ás accións de sustentabilidade.  

Asemade, neste momento estase elaborando a Estratexia Galega de Desenvolvemento Sostible e a 
coordinación e seguimento do Plan de Acción de Loita Contra o Cambio Climático en Galicia que tivo a 
súa orixe na Estratexia Galega fronte ao Cambio Climático, así como as actuacións relacionadas co 
cumprimento do protocolo de Kioto, e estas novas liñas de actuación reforzan e complementan o 
proceso da racionalidade do desenvolvemento. 

O Plan Xeral de ordenación urbana é un instrumento de ordenación integral do territorio municipal que 
establece o modelo de utilización do solo a longo prazo, e no caso de Ribadavia esta función vai a estar 
notablemente potenciada pola redacción da Axenda Local 21 (definidora de liñas de actuación e de 
sustentabilidade que influirán no planeamento). 

O PXOM establece a clasificación do solo de todo o municipio, determina a estrutura xeral e orgánica do 
territorio composta polos elementos condicionantes do desenvolvemento territorial en xeral e urbano en 
particular, o sistema xeral de comunicacións e saneamento, as zonas de protección, o sistema de espazos 
libres destinados a parques públicos e zonas verdes e o sistema de equipamento comunitario e centros 
públicos, contendo medidas para a protección do medio ambiente, a conservación da natureza e defensa da 
paisaxe, a conservación de elementos naturais, entre outros. 

Polo tanto, o PXOM constitúe, de seu, unha ferramenta eficaz, aínda que non a única, para potenciar o 
medio ambiente nunha liña de desenvolvemento sustentable. A sustentabilidade é concibida como o 
razoable mantemento dos recursos, para que estes dean servizos á poboación de hoxe, pero manteñan o 
seu valor para o futuro. 

As practicas urbanísticas implican usos e actividades do solo potencialmente xeradoras de impacto sobre o 
medio no que se insiren. Isto unido á sensibilización social nos temas medioambientais, fai necesaria a 
previsión e realización dunha xestión responsable do territorio e dos recursos naturais do mesmo.  

Débense poñer as bases para construír un modelo de cidade máis sostible, seguindo as estratexias 
internacionais, europeas, estatais e autonómicas de desenvolvemento sostible e medio ambiente urbano 
e políticas da OMS que recomendan un tratamento integral do medio ambiente e ademais tendo en 
conta que o desenvolvemento local é tamén un elemento fundamental para conseguir o 
Desenvolvemento Sostible. Entre os obxectivos do plan deben estar os de orientar o desenvolvemento 
urbanístico e económico, a ordenación do territorio, a mobilidade, o tráfico, etc..., mediante o fomento da 
sustentabilidade.  

Débense introducir principios que servirán para marcar direccionalidade nas actuacións e accións dos 
plans e programas no futuro, cara unha maior sustentabilidade, para conseguir modelos de organización 
urbanos que reduzan o consumo de recursos e por tanto dos impactos, posto que hoxe en día non hai 
dúbida de que as cidades son sistemas que exercen un gran impacto sobre os ecosistemas da Terra. É 
por iso, polo que se deberán aplicar modelos de organización urbana dirixidos a reducir o consumo de 
recursos e polo tanto os impactos. Isto é, necesitamos ter unha estratexia de futuro que permita o 
crecemento e mellor posicionamento e competición da cidade e da área territorial de Ribadavia, tanto no 

eixe atlántico como en Galicia, baseándonos nos principios de sustentabilidade: isto é, nun modelo de 
organización urbana que reduza os impactos, moderando o consumo. Conseguir que un modelo urbano 
incorpore un aumento da organización urbana e, á vez, unha redución na presión sobre o contorno, 
supón camiñar cara á sustentabilidade e suporá cambios importantes no xeito de entender e proceder 
nas cuestións urbanas. 

O enfoque ecosistémico considera a cidade como un sistema complexo, caracterizado por un proceso 
continuo de fluxos de materia e enerxía e fluxos de coñecemento e capital. De acordo co mesmo, 
determinados aspectos, como a enerxía, os recursos naturais e a xeración de residuos, son considerados 
procesos ou cadeas. O mantemento, restablecemento, fomento e remate destes procesos ou cadeas 
contribúe á sustentabilidade.  

Trátase de saber cara onde imos, tendo nestas primeiras décadas do século XXI clara xa a idea de que os 
nosos sistemas urbanos e territoriais non son nin produtores ilimitados de recursos nin sumidoiros sen fondo 
de materiais residuais. Posto que todos temos sufrido o modelo de desenvolvemento característico urbano 
do século XX onde a degradación da calidade de vida urbana pola conxestión, pola explotación dos recursos 
naturais por riba da súa capacidade de carga, pola fraxilidade dun sistema económico baseado na crenza 
dun sistema ilimitado de recursos, polo consumo expansivo de solo, polo estres ambiental, polo estrago 
enerxético, pola segregación das rendas e falla de cohesión social, foi e continúa a ser a causa dunha serie 
de disfuncións ambientais, sociais e territoriais, así mesmo, estamos no momento de saber primeiramente 
cara onde non queremos ir.  

O primeiro e gran reto da estratexia para o fomento da sustentabilidade é cambiar a dinámica de tendencia 
do territorio cara ao modelo de cidade difusa e maxinar un novo modelo de cidade.  

Nos últimos tempos, os territorios están inmersos nunha dinámica de tendencia cara a modelos de cidade 
difusa estendidos no territorio mediante continuos urbanos, e Ribadavia non é unha excepción posto que 
este fenómeno poderíamos dicir que se debe a factores asociados á simplificación e asignación de funcións 
únicas do espazo: áreas residenciais, áreas escolares, áreas comerciais, áreas industriais…, conectadas 
mediante unha rede densa de estradas e vías de transporte privado; e esta malla de estradas e vías 
convértese na columna vertebral do territorio, aumentando a accesibilidade rodada ao conxunto do territorio 
en tempos de desprazamentos motorizados “moderados”, o cal permite ter a residencia, o traballo, o ocio .... 
a maiores distancias, tamén o desenvolvemento das tecnoloxías e das telecomunicacións permite que case 
calquera zona poida asumir calquera función. E mesmo o modelo económico e tecnolóxico tenta ás veces 
esquecer a existencia de factores limitadores do desenvolvemento urbano: auga, enerxía, materiais… 

O novo planeamento municipal deberá introducir dende as primeiras fases (ademais das recomendacións e 
encomendas para o planeamento municipal derivadas do proceso da Axenda 21 xa citado) unha serie de 
criterios ambientais de acordo coa liña da estratexia para o desenvolvemento sustentable e o 6º Programa 
de Acción en Materia Medioambiental da UE e as recomendacións do The European Consultative Forum on 
the Environment and sustainable Development.  

Breheny propón a seguinte definición de capacidade ambiental a efectos da planificación do espazo: a 
planificación en relación coa capacidade ambiental require a determinación do máximo nivel de 
desenvolvemento que un medio local (poboación, cidade, rexión) poida sustentar indefinidamente, mantendo 
ao mesmo tempo dentro do mesmo o capital natural crítico e constante e o inapreciable capital construído 
polo home. 

É con esta filosofía, e polo tanto de acordo ao contorno europeo de planificación sustentable, como se 
deben fixar os criterios de harmonización do desenvolvemento coa preservación e posta en valor do 
patrimonio natural. 

4.6. PRINCIPAIS OBXECTIVOS AMBIENTAIS. 

En relación co xa introducido no apartado anterior, o novo planeamento municipal introduce dende as 
primeiras fases unha serie de obxectivos e criterios ambientais que teñen incidencia no PXOM e que 
este pode controlar ou nos que pode intervir dalgún xeito, de acordo coas liñas da estratexia para o 
desenvolvemento sustentable:  

- Garantir a conservación da biodiversidade, da paisaxe e do patrimonio natural do municipio, 
fomentando a conectividade biolóxica e tratando de integrar unha rede fisicamente continua e 
conectada coas redes territoriais exteriores e coas de espazos libres urbanos.  

- Garantir o mantemento dos recursos do solo: agrogandeiros, forestais, augas e ríos, protección 
arqueolóxica, etc..., mediante principalmente a cualificación destes solos como rústicos de especial 
protección, evitando que a presión de uso sobre os recursos supere a súa capacidade de 
rexeneración. 

- Garantir a protección dos hábitats e ecosistemas acuáticos e terrestres de maior fraxilidade ou 
interese, dos espazos da rede galega de espazos protexidos mediante a protección estrita destes 
espazos e a súa posta en valor para previr o seu deterioro. 

- Introducir criterios de mellora do patrimonio natural nos sistemas xerais e locais de espazos libres e 
zonas verdes: mantemento de ecosistemas naturais, mantemento da permeabilidade ecolóxica 
(corredores ecolóxicos),... é na medida do posible crear unha rede interconectada entre os sistemas 
xerais e locais de zonas verdes e os solos rústicos de especial protección en especial a Rede Natura 
e os humedais.  

- Preservar a identidade dos elementos valiosos e singulares que resultan críticos na percepción do 
espazo e poñer en valor os recursos paisaxísticos como elemento clave do atractivo do territorio e do 
aprecio dos cidadáns polo seu contorno, á vez que se potencian os recursos turísticos do municipio. 

- Intentar que tódalas paisaxes teñan o grao máis alto de calidade e mellorar a súa calidade na 
totalidade do territorio. 

- Garantir o uso eficiente do solo e dos recursos naturais: Proposta territorial coherente para satisfacer 
as necesidades da poboación coa mínima ocupación do solo posible, limitando a expansión 
extensiva e de baixa densidade a zonas moi concretas do territorio. 

- Control da ocupación dos espazos sometidos a condicións de risco de orixe natural, tecnolóxico ou 
inducido pola actividade humana. 

- Compatibilizar o planeamento co ciclo natural da auga e racionalizar o seu uso eficiente, fomentando 
o seu aforro e reutilización e mellorando a súa calidade. 

- Fomento da mobilidade sostible mediante a promoción do transporte público ou outros sistemas de 
transporte alternativos que permitan reducir as emisións de gases. 

- Priorizar a creación de roteiros peonís como os que se pretenden nas beiras do río Avia e no 
balneario ou potenciar os existentes. 

- Manter unha boa calidade do aire e da atmosfera e evitar, prever ou reducir tódalas formas de 
contaminación tanto acústica, alumínica como electromagnética e os seus efectos nocivos para a 
saúde humana e o medio ambiente. 

- Aumentar a diversificación e eficiencia enerxética dos sistemas de produción e consumo, e o uso de 
combustibles menos contaminantes, axustando ao mínimo os recursos precisos para manter as 
actividades aloxadas. 

- Fomentar o uso de enerxías limpas e renovables, así como a racionalización do uso destas e da 
emisión de gases, co fin de reducir o efecto invernadoiro e o cambio climático.  

- Mellorar a eficiencia enerxética das edificacións e reducir a súa contribución ao cambio climático, 
promovendo a súa certificación enerxética. 

- Xestionar os residuos de maneira máis eficiente e fomentar a recollida selectiva de residuos e a súa 
reciclaxe, dispoñendo dos espazos, os recursos e a maquinaria precisos para acadar estes 
obxectivos. 

  

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       34 

 

 

 

 

 

 

 

 

 

 

 

 

 

 

 

 

 

 

5. CRITERIOS XERAIS E SOLUCIÓNS DE ORDENACIÓN. 

A ordenación que agora se propón para o concello de Ribadavia, baseada -como xa se dixo na 
persecución dos Obxectivos Xerais expostos no capítulo anterior-, vén ser o resultado de aplicar os 
seguintes CRITERIOS XERAIS: 

5.1.   A RESPECTO DA HARMONIZACIÓN DO DESENVOLVEMENTO E A PRESERVACIÓN E POSTA 
EN VALOR DO PATRIMONIO NATURAL. 

Na Unión Europea a preocupación polo Medio Ambiente Urbano percorreu un longo camiño ata a 
actualidade. Moi sinteticamente teríanse que citar os seus principais fitos: 

• A directiva 85/337, modificada máis tarde pola 97/11, recolle a sensibilidade para que os novos 
planeamentos territoriais e os usos do solo inclúan non só criterios técnicos, económicos e sociais, 
senón tamén medioambientais. Este reto de achegaren criterios medioambientais á xestión urbana xa 
o expresou a UNESCO en 1975 no 11º encontro do Programa MEN and Biosphere (M.A.B.), 
concluíndo que “o benestar humano debe ser considerado como o obxectivo fundamental no 
planeamento dos asentamentos humanos”  

• En 1990 publícase O Libro Verde do Medio Ambiente Urbano, un documento que chama a atención 
sobre o deterioro da calidade de vida nas cidades europeas. Este Libro Verde dá lugar a un Grupo de 
Expertos (GEMAU) que inicia o Proxecto de Cidades Sustentables, onde o seu obxectivo era aplicar 
en cidades grandes e medianas algún tipo de programa específico para o século 21 

• O Cume da Terra, celebrado en Río en 1992, xa ofreceu a denominada Axenda 21 (A21), mentres o 
V Programa da Unión Europea, en materia de Medio Ambiente e Desenvolvemento Sustentable, 
traslada a Europa os compromisos adoptados no Cume da Terra. En ámbolos dous establécese a 
necesidade de elaborar axendas locais 21 (AL21) A principal contribución do GEMAU é o seu informe 
sobre o Medio Ambiente Urbano, publicado en 1996, onde se aborda a complexidade do concepto de 
medio ambiente, incluíndo aspectos económicos e sociais.  

A Carta de Aalborg (1994) defende o protagonismo local na consecución dun futuro máis 
sustentable, sendo o Plan de Acción de Lisboa (1996) o que fixa a súa concreción, implementando 
non só a carta de Aalborg, senón tamén a Axenda Hábitat da 2ª Conferencia das Nacións Unidas 
sobre asentamentos humanos (Hábitat II en Estambul 1996, que viña precedida polo Hábitat I en 
Vancouver 1976 e a Carta de Atenas de 1933). 

A 3º Conferencia Europea sobre cidades e municipios sustentables. Conferencia de Hannover do 
ano 2000. 

• 6º Programa de Acción da UE en Materia Medioambiental, Medio Ambiente 2010. O futuro está nas 
nosas mans, onde se expón que o benestar a longo prazo en Europa e en todo o mundo depende de 
que se consiga o desenvolvemento sustentable, sendo catro os campos onde se require un maior 
empeño: resolver o problema do cambio climático, protexer a natureza e a vida silvestre, preservar os 
recursos naturais e xestionar os residuos. 

5.1.1. CRITERIOS MEDIOAMBIENTAIS NO PLANEAMENTO QUE SE ESTÁ A ABORDAR. 

O Plan Xeral de Ordenación Municipal é un instrumento de ordenación integral do territorio municipal que 
establece o modelo de utilización do solo a longo prazo. 

Tal e como se apuntaba no apartado de obxectivos xerais, e polo tanto de acordo con aquela filosofía 
desenvolta no contorno europeo de planificación sustentable, débense fixar os criterios de harmonización do 
desenvolvemento urbano coa preservación e posta en valor do patrimonio natural 

Antes de enumerar estes criterios, quizais sexa oportuno subliñar que unha ferramenta eficaz para a 
conservación do patrimonio natural é o proceso de avaliación ambiental estratéxica que asegura a 
permeabilizacion dos diferentes equipos que participan no planeamento aos criterios de sostibilidade como 
esixencia imprescindible para todo o planeamento xeral. 

Como criterios inspiradores da harmonización entre o desenvolvemento urbano e a preservación e posta en 
valor do patrimonio cultural, sinálanse os seguintes: 

5.1.1.1. O planeamento velará pola preservación e mellora do patrimonio natural. 

Para a perspectiva medioambiental un importante aspecto é manter a biodiversidade no territorio. A 
conservación da biodiversidade realízase mediante a conservación e mellora do patrimonio natural. O 
patrimonio natural contribúe en todas as áreas a mellorar a calidade de vida, sendo, polo tanto, necesario 
inventarialo e protexelo. A ordenación de usos do solo é neste sentido, unha ferramenta eficaz que permite 
establecer un grao de protección en relación aos méritos de conservación do territorio. Así pois, e dende 
agora mesmo, a ordenación que se vaia elaborando nas sucesivas fases, basearase nos criterios, 
recomendacións e premisas que dimanen do Estudo do Medio Rural e do Patrimonio Natural que se contén 
na Información Urbanística1. 

A conservación da biodiversidade baséase na prevención de riscos de deterioro ambiental non asumibles, 
para o cal temos que ter un instrumento que procure un nivel de conservación aceptable en todo o territorio, 
e que facilite o éxito das medidas a escala máis reducida, coa protección de hábitats singulares. 

5.1.1.2. Promover unha visión integradora e holística do territorio. 

Considera o PXOM como cuestión básica, a consideración do territorio municipal como un sistema (formado 
por unha serie de subsistemas interconectados, tanto naturais como antrópicos). Polo tanto, 
independentemente, da necesaria división do territorio segundo os usos globais (industrial, residencial, 
comercial, de servizos, recreativos, etc.), a actividade e a concepción dos espazos que asentan estes usos, 
debe manterse de forma que non minore o capital natural. 

Por caso, unha área industrial non debe ser entendida como unha zona na que é posible contaminar, senón 
que esta área debe aquelarse para minimizar os posibles prexuízos ambientais e paisaxísticos.  

5.1.1.3. Fomentar o establecemento de Corredores Ecolóxicos. 

Unha das estratexias fundamentais na xestión da biodiversidade, e polo tanto do patrimonio natural, é evitar 
o illamento dos diferentes sistemas naturais que compoñen o termo municipal de Ribadavia. 

Para que isto sexa posible, é esencial promover a conservación e no seu caso, a creación de corredores 
ecolóxicos que garantan, no posible, a continuidade espacial das diferentes áreas.  

Estes corredores cumpren as seguintes funcións: 

• Evitan a formación de illas (illas agrícolas, forestais, espazos protexidos, etc.). 

• Integran a rede de espazos libres ou de valor natural. 

• Vinculan entre si as zonas de interese natural  

• Garanten a continuidade a sistemas naturais lineais ou en rede (Subsistema fluvial) 

• Son coherentes cunha interpretación holística do medio natural (análise ecosistémica) propia da 
ordenación territorial, para un desenvolvemento sustentable. 

• Ordenan espazos de vocacións múltiples (por caso, sistemas agro-silvo-pastoril). 

• Cohesionan espazos rururbanos. 

 
1 E que se irá perfeccionando segundo se avance na realización dos traballos. 

5.1.1.4. Potenciar o uso social do patrimonio natural, como medio de protección e posta en valor. 

O patrimonio natural, ademais de ter unha grande importancia para a biodiversidade, a calidade das augas e 
do aire; ten unha grande importancia para satisfacer as demandas dos cidadáns de lecer na natureza. Aínda 
que é preciso ter en conta que non todo o patrimonio natural ten a mesma capacidade de carga para 
soportar un uso recreativo e social, debéndose primeiramente determinar a capacidade de acollida do 
patrimonio natural para poder establecer os usos e actividades, así como as potencialidades e limitacións. 

Os habitantes da cidade, da área metropolitana e os turistas demandan cada vez máis espazos de lecer 
relacionados coa natureza e de grandes dimensións. E de todo o patrimonio natural do concello de 
Ribadavia, o sistema fluvial conta con grandes potencialidades para cubrir a demanda dun grande espazo 
recreativo na natureza. 

Así mesmo, arrodean o concello grandes superficies forestais das que, lamentablemente ardeu unha 
importante superficie en pasados veráns. Así e todo, teñen vocación de espazo recreativo, chamado a 
cumprir un importante papel, non só como produtor directo de bens económicos (nomeadamente produtos 
madeireiros, mais non só estes), senón tamén un rol ecolóxico, social e paisaxístico. A mellora da súa 
natureza mediante repoboacións con frondosas autóctonas, evitando as repoboacións con especies de 
crecemento rápido como os eucaliptos, a mellora das masas arbóreas e a progresiva eliminación de 
especies invasoras, sobre todo a Acacia de madeira negra, son requisitos necesarios para que o monte 
incremente o seu valor natural e a súa grande utilidade social. Polo tanto, os montes deben xogar o papel de 
gran anel verde, onde habería que darlle cabida á creación dun grande parque metropolitano, pois como se 
expuxo na diagnose, a vila de Ribadavia carece de grandes parques periurbanos recreativos, e, existindo a 
demanda, deberíase determinar a capacidade de acollida dos montes de Ribadavia para asentar esa grande 
área onde, ademais da mellora silvícola, se incrementasen as infraestruturas e servizos asociados a un 
parque recreativo, como cámpings, aulas da natureza, albergues, hortas de lecer, alugamento de bicicletas, 
canón pola recollida de cogomelos, sendeiros interpretativos e outro tipo de instalacións e servizos que 
fagan atractivo e rendible un parque recreativo metropolitano na orla forestal de Ribadavia e municipios 
veciños, por exemplo no monte Santa Marta e serra de Santa Cristina, moi próxima á vila e cunhas 
condicións excepcionais para case todas estas actividades. 

5.1.1.5. Fomentar a recuperación de espazos degradados. 

Nas periferias dos núcleos de poboación, nalgunhas zonas produtivas agrarias ou forestais, no contorno das 
infraestruturas industriais e de transporte, etc, prodúcense situacións de abandono de instalacións, 
deixamento no mantemento ou desordes urbanísticos-territoriais que son percibidos polos cidadáns cunha 
sensación de desagrado que deriva na formación dunha opinión negativa cara á propia identidade, que 
remata retroalimentando a existencia desas áreas degradadas.  

Neste senso, actuacións de integración paisaxística que poden ir dende sinxelos apantallamentos visuais ou 
pintado de superficies, ata grandes proxectos de rexeneración, cobrando unha grande importancia sobre a 
conciencia colectiva.  

5.1.1.6. Melloras no tratamento racional de todo tipo de residuos, vertedoiros incontrolados, etc.. 

Cando o tratamento mancomunado de residuos era xa unha realidade, recentemente tense escindido da 
mancomunidade de concellos, entre outras cuestións polo alto custo de determinados servizos que 
concellos como Ribadavia poden xestionar mellor individualmente, porque a xestión mancomunada que 
se levaba a cabo non era efectiva, polo tanto para poder funcionar mellor e con aforro de custos, varios 
concellos que non estaban de acordo con esa xestión estana realizando pola súa conta e axeitadamente 
(ou con colaboracións puntuais de empresas especializadas ou doutras mancomunidades próximas que 
acadan custos asumibles para certos tipos de residuos), sobre todo se chega a materializarse a gran 
zona de reciclaxe de residuos da zona sur de Galicia que se pretende instalar no concello veciño de 
Carballeda de Avia (aforrando polo tanto moitos custos de transporte), ou mesmo a primeira planta 
pública de tratamento de lodos de depuración que se pretende instalar a curto prazo en Leiro, aforrando 

custos de desprazamento para a meirande parte dos residuos xerados, polo tanto, ao ter que 
autoxestionarse en gran medida, Ribadavia pode aproveitar a xestión de residuos próxima que se vai a 
realizar no veciño concello xa citado como unha actividade xeradora de recursos e emprego no 
hínterland máis próximo, ademais toda a eficacia e comodidade para a poboación que se poida acadar 
na xestión de residuos, redundará nunha menor posibilidade de que os cidadáns decidan resolver os 
seus problemas neste eido pola súa conta, en detrimento do ben común, evitando a aparición de case 
unha vintena de vertedoiros incontrolados que se tiñan detectado, labor este no que o Concello está a 
traballar intensivamente nos últimos anos erradicando este tipo de vertedoiros e controlando 
periodicamente que se manteñan esas zonas propicias (para ese incorrecto uso) en perfecto estado de 
limpeza. 

5.1.1.7. Medidas urbanísticas que supoñan a rexeneración atmosférica e doutras que impidan ou limiten a 

contaminación do ar. 

A rexeneración de espazos vinculados aos ríos, aos montes e ao arborado autóctono, no contorno da 
vila e dos núcleos de poboación, poden servir, ademais de zonas de esparexemento da poboación, 
como auténticos pulmóns dunha sociedade que mide a súa decadencia polo volume de residuos que 
xera ou pola contaminación de todo tipo que produce, parámetros estes que se poden compensar cunha 
axeitada xestión de recursos ambientais e forestais, a depuración de residuos e o control de actividades 
nocivas ou perigosas para a atmosfera ou o medio ambiente. Ademais a existencia aquí de zonas 
ambientalmente protexidas en máis do 40% do territorio van a permitir acadar investimentos para 
actuacións no medio natural que directa ou indirectamente van a mellorar a calidade do aire, e o mesmo 
se pode dicir das medidas a respecto das enerxías alternativas que de xeito máis directo van a reducir 
significativamente certas emisións de contaminantes e reducir a combustión de enerxía fósil non 
renovable. 

5.1.1.8. Medidas de emprego de enerxías alternativas e eficiencia enerxética que supoñan a redución do 

efecto invernadoiro e outros efectos negativos sobre o medio. 

Aínda que a xeración eólica está aquí case descartada, pode apuntarse a posibilidade de instalar 
campos de xeración de enerxía solar (principalmente a fotovoltaica), con grandes posibilidades de 
explotación e rendemento, dadas as condicións moi favorables de Ribadavia a este respecto, como 
veremos agora, polo aumento progresivo das horas de sol e a evolución da tecnoloxía solar que permite 
aumentar os rendementos. Nesta xeración rendible mediante campos solares incide basicamente que 
Ribadavia ten unha alta capacidade de captación de enerxía solar (a respecto das posibilidades e 
intensidade de insolación) debido á súa situación xeográfica (por latitude, situándose bastante ao sur en 
Galicia) que viabiliza notablemente a produción desta enerxía, debendo ter en conta tamén que esta 
posible actividade vai a favorecer tamén indirectamente o medio ambiente pola redución do efecto 
invernadoiro que se produciría ao substituír sistemas de produción de enerxía que si o producen, vai a 
permitir tamén contribuír con moita máis forza á redución complementaria da emisión doutros tipos de 
contaminantes á atmosfera e vai ser ademais un sistema complementario de actividade e ingresos para 
comunidades de montes ou Concello (e neste último caso permitirá tamén afrontar os crecentes 
consumos enerxéticos para depuración, iluminación e outros servizos municipais derivados da mellora 
da calidade de vida e da protección do medio ambiente). 

Ademais deberase ter en conta a entrada en vigor do Código Técnico da Edificación, que obriga á 
produción de enerxías renovables (basicamente a solar) para o consumo propio das edificacións, para 
acadar unha redución das emisións xerais producidas tanto por algúns dos tipos de enerxía doméstica 
que a cotío se empregan para as producións individuais de fontes enerxéticas para quentar auga ou para 
calefacción, mediante a combustión de combustibles fósiles (gas, gasóleos, etc) como para a produción 
industrial a gran escala da enerxía eléctrica que consumimos, que se xera maioritariamente mediante 
algúns tipos convencionais principais de produción de enerxía como a termoeléctrica (que si producen 
grandes cantidades de emisións á atmosfera que fomentan o efecto invernadoiro, e que mesmo en 
España van a producir con toda probabilidade unha imposibilidade a curto prazo de cumprir o Protocolo 

de Kioto asinado, por non poder reducir a tempo determinadas emisións que producen o citado efecto 
invernadoiro). 

5.1.2. HARMONIZACIÓN DO PATRIMONIO NATURAL E A EXPANSIÓN URBANÍSTICA. 

En resumo, a defensa do patrimonio natural é unha peza sumamente importante no artellamento territorial 
da vila de Ribadavia, entendida esa defensa non só como conservación do existente, senón tamén como 
elemento susceptible da súa posta en valor como recurso económico que igualmente é; e o 
desenvolvemento de actividades que poidan vender ben este recurso tan prezado como escaso, nunha 
sociedade que o valora ben pouco como conxunto, cando se pode perder irreversiblemente en pouco 
tempo, e mais, habendo como hai, cada vez máis xente que valora estas alternativas de ocio ou de 
actividade como bens efémeros e cada vez máis difíciles de atopar en grandes cantidades e sabiamente 
aproveitados. 

A expansión, en certa medida incontrolada, da vila de Ribadavia, nos trinta/corenta últimos anos (aínda que 
sen excesivas estridencias), tanto no que respecta á edificación como no que atinxe aos usos e ás súas 
intensidades, que se pode caracterizar de crecemento compatible co substrato físico, dado que se produce 
sen excesiva présa e cun crecemento parello da estrutura precisa para soportalo de xeito acaído, e con 
bastantes perspectivas de futuro, que co PXOM se pretenden reorientar e dotar de máis instrumentos de 
viabilidade. Ao faltar unha definición clara da estrutura xeral do territorio, pódense detectar algunhas eivas e 
disfuncións, pero de escasa entidade. Son doadas de ver aquelas que remiten a déficits en dotacións 
urbanísticas (aínda que é nesta zona do concello onde se concentraron historicamente as dotacións, e onde 
se seguen a prever as novas dotacións de carácter xeral, por dispor dunha boa accesibilidade dende todo o 
concello e espazos dispoñibles para iso, cun gran esforzo de xestión), pero non se teñen xerado eivas 
importantes no importante patrimonio arquitectónico e cultural existente, manténdose dentro do núcleo 
central de Ribadavia un dos mellores cascos históricos da provincia e de Galicia, que se ten recoñecido alén 
destas terras, e leva anos acadando investimentos para a posta en valor do seu contorno como principal 
sinal de identidade do concello e centro de actividade comercial, turística e cultural. 

Todo isto preténdese levar adiante conforme á concepción xeral dun modelo de ordenación que tenda á 
diversidade e ao equilibrio, á harmonía, á sostibilidade e á analoxía co modelo de procedencia, 
partindo de principios como: a autonomía de escala, a primacía das actuacións capaces de 
reversibilidade, a consideración de globalidade (sistema) e, mesmo, o principio de seguridade (aquel 
que aconsella a utilización de pequena escala, antes que as determinacións de escala que non se domina). 

5.2. A RESPECTO DO TRATAMENTO DO PATRIMONIO CULTURAL. 

Como criterios básicos a ter en conta á hora de tratar o patrimonio cultural, o equipo abordará unha 
completa revisión do catálogo do PXOU vixente, actualizando a relación de elementos protexidos en base 
ao criterio de catalogación de bens culturais, manexado actualmente pola Dirección Xeral de Patrimonio 
Cultural da Xunta de Galicia, logo da aprobación da Lei do Patrimonio Cultural de Galicia. O catálogo, en 
palabras de Criado Boado e González Pérez (1996), debe ser “unha relación detida de toda a información 
existente sobre un determinado tipo de obxectos existentes nun espazo xeográfico dado”. A diferenza do 
inventario, o catálogo persigue ser un depósito de información contida para aplicar a calquera finalidade que 
sexa necesaria, en relación co obxecto considerado. O catálogo do patrimonio cultural que se pretende 
elaborar para o PXOM do concello de Ribadavia, debe permitir: 

a) Concibir e aplicar o catálogo como norma de protección do Patrimonio Cultural da cidade. 

b) Utilizar o catálogo como recurso que permita facer avaliacións de carácter patrimonial dirixidas á 
xestión do Patrimonio. 

c) Revalorizar os inventarios e catálogos como ferramenta e instrumento de traballo en canto que 
representación dun rexistro dinámico. 

d) Converter o inventario estático existente nun catálogo dinámico que documente o proceso histórico e 
permita a avaliación e interpretación de cada un dos bens. 

e) Redefinir a unidade de traballo do inventario actual, de tal xeito que o futuro catálogo incorpore xunto 
ao ben cultural concreto, o seu contorno e contexto. 

O Catálogo municipal, que por aplicación da Disposición Adicional Segunda da Lei 8/95, do 30 de outubro, 
do Patrimonio Cultural de Galicia, pasará a formar parte do Inventario Xeral do Patrimonio Cultural de 
Galicia, e estará formado, dende o punto de vista arquitectónico e etnográfico, por todos aqueles bens de 
interese artístico, histórico, arquitectónico, etnográfico, etc. e conxuntos urbanos, lugares etnográficos, 
xardíns, parques, eiras, etc..., que teñan valor artístico, histórico ou antropolóxico. O Plan Xeral de 
Ordenación Municipal (PXOM) do concello de Ribadavia fixará unha relación de edificios e conxuntos a 
protexer e/ou conservar por razóns urbanísticas, en función do seu valor histórico, artístico ou medio 
ambiental. 

Para a protección do patrimonio histórico, artístico e etnográfico, elaborarase unha nova ordenanza 
específica que complementará ao disposto pola Lei 8/1995, de 30 de outubro, do Patrimonio Cultural de 
Galicia, que ten por obxecto a protección, conservación, posta en valor, difusión e fomento do patrimonio 
cultural de Galicia, así como a súa investigación e transmisión ás xeracións futuras. 

Constituirán bens suxeitos a protección urbanística, de acordo coas determinacións da futura ordenanza e 
da Lei 8/1995 do 30 de outubro do Patrimonio Cultural de Galicia, os seguintes: 

a) Os edificios e conxuntos de interese histórico, artístico, arquitectónico, e lugares etnográficos, xardíns, 
parques, eiras, etc, que teñan valor artístico, histórico ou antropolóxico, que se han reflectir e 
identificar nos planos de ordenación e incluír na relación de bens protexidos do presente PXOM. 

b) Os restos de xacementos arqueolóxicos e castros, reflectir nos planos de ordenación e incluír na 
relación do patrimonio arqueolóxico do presente PXOM. 

c) As zonas, enclaves, edificios, construcións, restos ou xacementos que, no seu caso, sexan 
inventariados polos organismos competentes en materia de patrimonio histórico, artístico e cultural. 

d) Os elementos illados, identificados nos planos de ordenación que, polo seu pequeno tamaño, teñen 
recoñecido o seu interese histórico, artístico, etnográfico e/ou cultural. Así, mediante o Decreto 
449/1973, do 22 de febreiro, fican protexidos os hórreos, “cabazos”, “cabaceiros” e “canastros” de 
máis de 100 anos de antigüidade, e mediante o Decreto 571/1963, de 14 de marzo, os escudos, 
emblemas, pedras heráldicas e pezas similares de interese histórico-artístico de máis de 100 anos, 
tendo a consideración de bens de interese cultural pola disposición adicional segunda da Lei 16/85, 
do 25 de xuño, do Patrimonio Histórico Español. 

O Catálogo terá a consideración de aberto e será susceptible de incorporar novos elementos, ben a 
instancia do Concello ou, ben da Dirección Xeral de Patrimonio Cultural. 

A protección destes edificios e conxuntos vai encamiñada á súa conservación, aceptando a realización 
de determinadas obras en función da característica do obxecto protexido, para o cal se establecerán tres 
niveis de protección: 

a) Integral.  

b) Estrutural.  

c) Ambiental. 

Esta ordenanza elaborarase tendo en conta as determinacións da Lei 9/2002 de Ordenación Urbanística e 
Protección do Medio Rural de Galicia (DOG do 31/12/2002), a Lei 16/1985 do Patrimonio Histórico Español 
(BOE 29/12/1985), a Lei 8/1995 do Patrimonio Cultural de Galicia (DOG 8/10/1995) e as Normas 
Complementarias e Subsidiarias de Planeamento de 1991. 

Como xa apuntamos anteriormente, unha das carencias máis salientables do catálogo das NSM de 1986 é a 
inexistencia dunha descrición dos valores arquitectónicos, históricos e artísticos dos bens culturais de índole 
material presentes no concello de Ribadavia, e o resto de datos existentes son só testemuñais. O catálogo 
que se dispón a elaborar o PXOM persigue superar esta eiva, botando man de dous instrumentos 
fundamentais: o traballo de campo e o traballo de gabinete. 

O equipo redactor pretende baleirar toda a información que conteñen os estudos xenéricos e concretos, xa 
estivesen publicados ou non, que se centran no patrimonio cultural da cidade, sintetizando as súas 
valoracións e análises conforme ás técnicas de estudo e avaliación actuais. Asemade este labor verase 
completado coa descrición e diagnose que o noso equipo realice de cada un dos bens culturais da cidade, o 
que nos permitirá identificar a súa evolución, grao de conservación, axentes destrutores, así como as 

melloras a realizar en cada un dos bens para garantir a súa conservación no futuro. No transcurso das 
últimas décadas téñense elaborado algúns estudos sobre o patrimonio cultural da vila de Ribadavia, que 
cómpre estudar. Ademais deste necesario traballo de gabinete, cómpre levar a cabo un pormenorizado labor 
de campo que nos vai levar a visitar e fotografar todos e cada un dos bens culturais, de carácter material, do 
concello de Ribadavia. 

A inclusión no equipo redactor de especialistas, tanto de historiadores como de arqueólogos, achegará o seu 
cualificado criterio ás directrices de elaboración deste catálogo, labor para o que tamén serán consultados 
algúns museos de Ourense, a Delegación do Colexio de Arquitectos e outras asociacións con interese polo 
patrimonio, así como as asociacións veciñais e culturais das parroquias. Idéntica valoración e interese nos 
merecerán as achegas e suxestións que nos faga chegar o Concello de Ribadavia e, por descontado, 
calquera outra institución, entidade, organización ou asociación, así como a poboación en xeral. 

Con todo, botamos en falta a existencia dunha obra completa e sistemática sobre a arquitectura da vila, que 
cubra o baleiro existente sobre o patrimonio cultural da cidade. Lémbrese que o que non se coñece non se 
valora, ou o que é o mesmo: o que non se coñece non existe. 

Para a catalogación dos bens culturais utilizaremos un modelo de ficha técnica validada pola Dirección Xeral 
de Patrimonio Cultural da Xunta de Galicia, modelo que incluímos como anexo ao presente informe. Esta 
ficha contén un elevado grao de información sobre cada un dos bens que van formar parte do catálogo, 
datos todos eles que serán de excepcional utilidade ao Concello no momento de conservar e xestionar os 
seus bens culturais. 

As fichas que acompañarán este catálogo fan alusión tanto a elementos individuais (edificios e construcións 
singulares e senlleiras) como a tipoloxías edificatorias de interese (lavadoiros, vivendas de tipoloxía 
tradicional, canastros, muíños, etc) que polos seus valores arquitectónicos ou culturais merecen ser 
conservados e legados ás xeracións, e tamén a elementos urbanísticos (espazos de interese, prazas, 
xardíns, escultura, elementos urbanos de interese, etc.) futuras. Uns e outros, con independencia da súa 
protección individual ou xenérica, gozarán dun determinado nivel de protección. Con todo, as obras a 
realizar nos elementos catalogados como tipoloxías edificatorias de interese, a diferenza dos demais bens 
que integran o catálogo, unicamente precisarán da autorización municipal, actuando a Consellería de 
Cultura como organismo consultivo. Esta incorporación realizarase, tanto no texto como nos planos do futuro 
documento, onde será indicada a localización de todos os catalogados.  

Para a protección do contorno dos bens protexidos, dentro dos cales é necesario o informe preceptivo e 
vinculante da Comisión Territorial do Patrimonio Histórico, fixarase unha franxa a delimitar nos planos de 
ordenación, grafitada seguindo os accidentes topográficos e catastrais, a unha distancia referencial medida 
dende o elemento ou vestixio máis exterior do ben que protexese (marcando un contorno de protección) que 
como mínimo a efectos referenciais será de:  

• 50 metros, cando se trate de elementos etnográficos inventariados (hórreos, cruceiros, petos , etc.). 

• 100 metros, cando se trate de elementos de arquitectura relixiosa (conxuntos parroquiais, igrexas, 
capelas, santuarios, cemiterios, etc.), arquitectura civil (edificios singulares, pontes, fontes, etc.) e 
outros elementos inventariados. 

Nos elementos catalogados e no seu contorno de protección, unicamente serán admitidos aqueles usos e 
construcións enumerados no artigo 194 da Lei do Solo de Galicia e os enumerados no artigo 10 do 
Regulamento de disciplina urbanística para o desenvolvemento e aplicación da Lei do Solo de Galicia, 
mentres non se redacte o planeamento correspondente, sendo preciso o informe previo da Comisión 
Territorial do Patrimonio Histórico, que terá carácter preceptivo e vinculante respecto ás condicións físicas 
que sexan requiridas para garantir a harmonización coas características dos bens protexidos. 

Os ditos bens e os ámbitos respectivos de protección figurarán reflectidos graficamente e nos planos de 
Ordenación a escala 1/5.000 e 1/2.000, sendo identificados en base a unha clave alfanumérica. 

5.3. A RESPECTO DO MODELO DE ORDENACIÓN TERRITORIAL. 

A definición dun modelo territorial de futuro depende en gran medida do acontecido nese eido ao longo 
da historia, e contando cos condicionantes de tipo territorial e xeográfico, que poden impoñer coutos aos 
posibles roles territoriais que poida xogar un concello como este. A modo introdutorio podemos resumir 

aquí algunhas das conclusións dos estudos realizados no seu momento para analizar o modelo de 
asentamento poboacional deste concello e a súa inserción nun sistema comarcal e parroquial. 

5.3.1. A ESTRUTURACIÓN COMARCAL. 

O concello de Ribadavia está situado na zona oeste da provincia de Ourense ao abeiro das serras do 
Suido e o Faro de Avión, que coa serra do Leboreiro da outra banda, configuran un suco tectónico no 
que se insire o curso do río Miño no seu tramo medio e todos os seus afluentes desta parte do curso, 
como o Avia e o Arnoia, que conforman os característicos “ribeiros” que dan nome a esta comarca, 
cunhas especiais condicións climáticas e ambientais. Estas características xeográficas e ambientais 
confírenlle un marcado carácter natural sendo polo tanto unha das súas máis importantes 
potencialidades a explotar. 

A organización institucional foi variando ao longo da historia dende as primeiras xeiras, chegando a súa 
configuración actual coa superposición de diferentes divisións territoriais no que se refire aos diferentes 
poderes: eclesiástico, xudicial, administrativo e mesmo o económico. 

Como xerme dunha organización voluntaria dos concellos da bisbarra nunha decisión encuadrable entre 
as pioneiras no interior de Galicia, podemos sinalar a creación da Mancomunidade de concellos do 
Ribeiro, que foi constituída en 1988, e tiña tamén a súa sede central en Ribadavia, estaba composta por 
9 concellos, que viñan a coincidir practicamente coa delimitación comarcal, coa única exclusión do 
concello de Cortegada. Esta mancomunidade tiña como obxectivo o aproveitamento de servizos xerais 
comúns, mais na actualidade esta Mancomunidade tense desmembrado en grande medida, e Ribadavia 
xa non forma parte dela. 

Neste contexto de capitalidade comarcal con carácter xa histórico e tradicional con forte arraigo 
popular na provincia de Ourense, como centro dunha importante área de mercado, a organización e 
estrutura territorial e funcional dos concellos desta comarca depende directamente de Ribadavia (aínda 
que esta posición perde algo de forza dende a súa autoexclusión da Mancomunidade), aínda que algúns 
concellos como Avión, Carballeda de Avia ou Leiro teñan tamén certas dependencias funcionais 
secundarias co concello do Carballiño, en relación a determinados servizos administrativos moi 
concretos. 

En calquera caso, a realidade actual, e a maior facilidade de comunicación coa crecente 
incorporación de novas infraestruturas ou mellora das existentes, tende cada vez máis a orientar as 
dependencias respecto de núcleos máis grandes que ofrecen máis servizos como neste caso acontece 
coa cidade de Ourense, capital provincial e terceira vila galega en número de habitantes, que aglutina 
cada vez máis servizos, aínda que esa facilidade das comunicacións está a producir xa visiblemente na 
última década un efecto bipolar que está descentralizando a poboación da cidade a favor dos concellos 
máis próximos da súa redonda, pola maior facilidade (en ocasión e prezo) do acceso a vivenda e a 
crecente infraestrutura local e aumento da calidade de vida neses concellos, efecto este que pode paliar 
en boa medida a crise poboacional destes. 

Para caracterizar as condicións territoriais de Ribadavia, podemos salientar que Ribadavia é un concello 
bastante pequeno pois case non acada a metade da media comarcal, separándose aínda máis da media 
provincial ou galega. No que á poboación se refire, case triplica á media comarcal, superando tamén 
amplamente a media provincial, aínda que queda lonxe da media galega. Estes datos de poboación son 
máis espectaculares se os analizamos en referencia á superficie municipal, é dicir a densidade, 
triplicando con creces a media comarcal e case cuadriplicando a provincial e superando con creces a 
media galega, por tanto é un territorio densamente ocupado, o que pode axudar aínda máis a aproveitar 
sinerxías de escala poboacional, á vez que aforros importantes de custos pola baixa dispersión 
da poboación, o que sumado a súa condición de capitalidade comarcal e por tanto con importantes 
dotacións de todo tipo, lle garante unha posición vantaxosa de partida ante a competencia dos 
concellos de arredor, sendo un destino privilexiado para vivir, e mesmo agora e no futuro para 
traballar, ou como destino turístico para as vacacións ou o lecer dos viaxeiros ávidos de natureza 
e historia ou tradición. 

5.3.2. A ESTRUTURACIÓN E A XERARQUIZACIÓN PARROQUIAL. 

O termo municipal de Ribadavia ofrece un hábitat concorde coas características específicas dos 
asentamentos humanos propios dunha zona do interior de Galicia, coas particularidades propias da 
relativa benignidade do hábitat, que se relaciona coa súa inserción no principal sistema fluvial de Galicia 
(o río Miño), que lle achega unha das súas principais calidades como excelente produtor de viños polas 
súas condicións de situación e clima. 

A estrutura parroquial de Ribadavia está composta actualmente por oito parroquias: Camporredondo, 
Esposende, Francelos, Regodeigón, Ribadavia (Sto. Domingo e Sto. Domingo de Fóra), Sanín e 
Ventosela, aínda que non sempre foi así, pois como variación máis recente podemos citar a 
incorporación de San Cristovo de Regodeigón na década dos 1920, que anteriormente se situaba dentro 
do concello de Beade, así como outras variacións anteriores que non vén agora ao caso comentar. 

Os elementos básicos que regulan a estrutura territorial do concello de Ribadavia son principalmente 
tres: 

a) A forte influencia da vila de Ribadavia non só como centro municipal, senón tamén comarcal 
ao longo da historia. 

b) As condicións topográficas do territorio, que controlan a súa vez o trazado dos dous ríos 
principais: o Miño e o Avia, que son os verdadeiros estruturantes do territorio ribadaviense, 
mesmo climatolóxica e ambientalmente falando. 

c) A estrutura viaria básica, condicionada en gran medida pola topografía comarcal, que 
converten a Ribadavia nun enclave estratéxico e punto de paso obrigado para as vías de 
comunicación entre as Rías Baixas do sur e a meseta. 

Estes tres factores, que acadan máis importancia, se cabe, canto máis atrás nos remontemos no tempo, 
sobre todo o primeiro e o último, foron os que condicionaron a estruturación e desenvolvemento interno 
do municipio. 

O aspecto máis destacable da estrutura territorial é a concentración de poboación e actividade arredor 
do centro funcional municipal, pois as dúas parroquias que se sitúan nese punto central (Ribadavia e 
Ventosela) suman un total case o 70% da poboación municipal, fronte ao 30% das outras seis 
parroquias. A proporción en superficie é de 30,6% a 69,4%, practicamente o inverso. A diferenza aínda é 
maior se temos en conta que o núcleo de Francelos está vinculado física e funcionalmente á vila (neste 
caso as proporcións poboacionais serían de 80% fronte a 20%). Ademais é nesta zona onde está a 
manterse con máis forza a poboación, que neste caso é como dicir que está a diminuír con menor 
intensidade, pois ata agora foi case imparable a recesión poboacional dende 1960, e nin tan sequera a 
caracterización como centro comarcal axuda a Ribadavia para inverter esa tendencia, aínda que ofrecen 
un chisco de esperanza os datos dalgúns dos últimos anos con tímidos aumentos poboacionais.  

Danse, pois, tres niveis de ocupación nas parroquias: 

a) O da parroquia onde asenta a vila: San Domingos de Ribadavia, cunha densidade alta, 
propia das Rías Baixas. 

b) O das outras 4 parroquias máis próximas á vila (Regodeigón, Ventosela, Francelos e 
Sanín) con densidades menores, pero superiores á media comarcal, provincial e galega, e 
próximas á media municipal de Ribadavia. 

c) O das parroquias periféricas no contexto municipal respecto da vila que teñen unha boa 
proporción de monte ou territorio despoboado (Camporredondo, San Domingos de Fóra de 
Ribadavia e Esposende), situándose por baixo da media galega, provincial, comarcal e 
municipal en razón desas grandes extensións despoboadas ou alongamento das zonas 
máis dinámicas do concello (agás no caso de San Domingos de Fóra, que si está próxima 
á vila, pero ten mudado moitas veces a súa delimitación e os núcleos incluídos nela, que 
na actualidade se reducen a un –Franqueirán-) 

Estes niveis de ocupación están directamente relacionados coa xerarquización parroquial, que segue un 
patrón lineal de importancia proporcional á proximidade ou situación das parroquias verbo da vila de 
Ribadavia. 

Neste eido, a característica máis salientable de Ribadavia é a existencia dun núcleo que destaca en 
tamaño poboacional sobre os demais, que chegou a acadar a condición de urbano; tal é o caso de 
Ribadavia, que debe ese fenómeno por aglutinar todo tipo de representación, administrativa, xudicial, 
sanitaria, etc.., pois é a capitalidade do concello e máis da comarca do Ribeiro, aproveitando así esa 
vantaxe, constituíndose en centro de prestación de servizos de todo tipo a nivel xeral de todo o concello 
e mesmo da comarca. 

Deste xeito, a estruturación territorial xira arredor da vila (non só a nivel parroquial senón tamén 
comarcal, como xa vimos), configurándose unha coroa de parroquias que se serven directamente da 
vila por proximidade (Francelos, Regodeigón e Ventosela), que funcionan como eslavón intermedio de 
servizos co resto das parroquias, acadando Ventosela unha importancia preeminente neste eido por 
situarse directamente na traxectoria de acceso á vila de tres das parroquias menores (Camporredondo, 
Esposende e Sanín), configurándose polo tanto como unha antesala de prestación de servizos sen 
excesiva especialización para estas tres parroquias que dependen xerarquicamente dela. O caso das 
parroquias de Francelos e Regodeigón é distinto por situarse no límite municipal, e polo tanto sen 
transcendencia xerárquica dentro do concello, aínda que si con algunhas das parroquias dos concellos 
limítrofes. As parroquias que carecen de autonomía ou directamente dependentes doutras son as tres xa 
citadas a respecto de Ventosela (Camporredondo, Esposende e Sanín) e por último a de San Domingos 
de Fóra de Ribadavia (que foi obxecto de múltiples cambios territoriais e incluso de denominación no 
último século) que depende directamente da vila de Ribadavia pola súa proximidade e relación directa 
con ela. 

Cómpre por tanto non rachar esa estrutura e reforzar a condición de atractividade do centro urbano 
e funcional para novos residentes do exterior como fito de referencia no eido da prestación de 
servizos de todo tipo e pola súa condición histórica e patrimonial relevante, mantendo ese 
carácter de motor central que permite mover a maquinaria territorial do concello e mantendo o 
seu nivel de competitividade a respecto doutros territorios próximos, sen esquecer a parella 
mellora das condicións dos núcleos periféricos para polo menos manter alí aos seus habitantes ou as 
familias actuais. 

Outro aspecto destacable da estrutura territorial quizais sexa a diferenza que se produce no xeito de 
asentarse a poboación, entre a zona central do concello e as periféricas, polo menos no que se refire á 
súa situación respecto da orografía, pois nesta zona central (no val do Avia), os asentamentos sitúanse 
sen demasiadas complicacións sobre territorio chan (San Cristovo, A Quinza, San Paio, Esposende ou 
Valdepereira) mentres que no resto do territorio sitúanse nesa franxa que separa as zonas menos 
produtivas de monte con topografías máis acusadas e as zonas do val máis axeitadas para o cultivo, 
segundo a tradición secular dos asentamentos galegos, sabiamente pousados nesa liña fronteiriza entre 
o fértil e o improdutivo ou o monte. Como casos paradigmáticos desta situación podemos indicar os dos 
núcleos de Prexigueiro, Francelos, Ribadavia, Ventosela, A Groba ou Camporredondo. Cómpre sinalar 
tamén que a meirande parte da poboación municipal sitúase nos núcleos máis próximos á confluencia 
dos dous ríos (Miño e Avia) tamén na parte central do concello, directamente influenciados polo tirón da 
vila de Ribadavia como gran centro de actividades da comarca xa dende a Idade Media.  

Outra cuestión a subliñar é a continuidade espacial que se produce entre as zonas habitadas, mercé á 
secuencia de interconexión dos vales nos que se asentan, o que evita as dispersións espaciais que se 
producen noutros concellos con características territoriais máis abruptas ou de maior extensión 
superficial (Ribadavia é un concello de tamaño pequeno) que permiten máis doadamente a existencia de 
secuenciacións espaciais continuas do territorio. Mesmo se dan nalgúns casos (sobre todo no contorno 
da vila), a continuidade física dos núcleos, por exemplo no de Francelos (o máis claro), mais tamén en 
menor medida nos de San Paio, Valdepereira e mesmo San Cristovo coa propia vila de Ribadavia. 

Estas características e circunstancias veñen a indicar que a zona de hábitat neste concello está xa 
moi condicionada e predeterminada o longo da súa historia, e cómpre manter esa liña de 
actuación na concentración do territorio a ocupar no contorno inmediato das zonas xa ocupadas 
para manter as sinerxías de uso de dotacións e servizos, e diminución das necesidades de 
mobilidade, á vez que se contén a nova ocupación indiscriminada e deslocalizada de solo. 

Outro aspecto a salientar (contrario ao que sinalabamos como ideal no parágrafo anterior, e que polo 
tanto foi un efecto indesexado a eses efectos) sería a tendencia a un certo espallamento da edificación 
que se produciu en certas zonas do concello nas últimas décadas (polo menos ata a entrada en vigor da 

LOUG), fronte á escaseza deste tipo de asentamento que operaba nelas denantes da última década. A 
expansión que se ten producido sobre estas zonas tivo a súa razón operativa nas propias esixencias 
dunha lexislación do solo allea, mais pensada na estruturación do resto do estado, que propiciaba ese 
fenómeno, mesmo que fose de forma indirecta, aínda que con moita menor intensidade que noutras 
zonas máis dinámicas como as da Galicia costeira, ata a aparición da lexislación do solo específica de 
Galicia (LASGA, LSG). Este fenómeno do espallamento, que insistimos que hai tan só dúas décadas 
aínda era feble no municipio, comezou a desenvolverse sobre todo, ao longo das estradas principais 
(basicamente a N-120 e a OU-210), máis tamén como feito significativo máis illado arredor do núcleo de 
Prexigueiro. En calquera caso esta tendencia de espallamento da edificación hai que tratala como 
un feito consumado nestes intres e asumido socialmente e tratar de constrinxila na súa realidade 
actual (se cumpre os parámetros legais para a súa asunción mediante a clasificación do solo), 
evitando que se estenda máis. 

No que atinxe a outras características da estrutura territorial dende a óptica parroquial hai que destacar 
que, por regra xeral, existe unha disposición de alto nivel de artellamento, no que fai a vías, explotación 
de recursos, etc. o que non quita para que exista unha certa diferenciación parroquial en base a 
elementos ou conxuntos de elementos do medio físico, vías de comunicación, situación respecto do 
conxunto, estrutura da propiedade, etc. 

5.3.3. A DEFINICIÓN DUNHA ESTRATEXIA TERRITORIAL. 

A impronta territorial de Ribadavia está marcada pola súa configuración característica como territorio 
charnela entre dous importantes ríos: o Miño e o Avia no seu punto de encontro, mais tamén por ser un 
punto case obrigado de paso nas comunicacións leste-oeste polo sur de Galicia, e por outra banda 
prodúcese unha centralidade focal na cidade histórica de Ribadavia como asentamento de gran 
importancia histórica que ten marcado a pauta do desenvolvemento deste territorio a todos os niveis. 

En resumo, logo das conclusións diagnósticas analizadas nos apartados anteriores, dedúcese que as 
liñas de acción a seguir para a determinación dunha estratexia e un modelo territorial moderno, 
sustentable e acorde ao rol que ten que desempeñar Ribadavia no seu contexto territorial, pódense 
resumir nas seguintes: 

- Aproveitar a súa posición territorial como enclave estratéxico e punto de paso obrigado para as 
vías de comunicación. 

- Aproveitar as súas características xeográficas e ambientais que lle confiren un marcado 
carácter natural. 

- Aproveitar a súa condición de capitalidade comarcal con carácter xa histórico e tradicional, 
como centro dunha importante área de mercado. 

- Aproveitar a súa condición de nó de comunicacións intermodais, con gran facilidade de 
acceso mediante novas infraestruturas ou mellora das existentes. 

- Aproveitar a súa maior facilidade de comunicación coa crecente incorporación de novas 
infraestruturas ou mellora das existentes como nó de comunicacións. 

- Aproveitar as sinerxías de escala poboacional, e aforro importante de custos pola baixa 
dispersión poboacional. 

- Potenciarse como fito de referencia no eido da prestación de servizos de todo tipo, con 
importantes dotacións xerais e locais por ser capitalidade comarcal. 

- Unha posición vantaxosa de partida ante a competencia dos concellos de arredor, sendo un 
destino privilexiado para vivir, e mesmo agora e no futuro para traballar. 

- Unha posición vantaxosa como destino turístico para as vacacións ou o lecer dos viaxeiros 
ávidos de natureza e historia ou tradición. 

- A estruturación territorial a nivel parroquial e comarcal xira arredor da vila.  

- Reforzar a condición de atractividade do centro urbano e funcional como motor central que 
move a maquinaria territorial do concello.  

- Reforzar e dar a coñecer a súa condición histórica e patrimonial relevante e diferencial a 
respecto doutros territorios, cun concepto estrutural de conservación e sostibilidade. 

- Manter un gran nivel de competitividade a todos os niveis respecto doutros territorios 
próximos para atraer novas actividades, residentes e visitantes do exterior. 

- Consolidar a súa zona preferencial de hábitat, que está xa moi condicionada e 
predeterminada o longo da súa historia. 

- Manter a liña de contención na ocupación do territorio no contorno inmediato dos núcleos, 
para manter as sinerxías de uso de dotacións e servizos, e diminución das necesidades de 
mobilidade. 

- Conter o espallamento da edificación como feito consumado e pechado constrinxido na súa 
realidade actual (se cumpre os parámetros legais). 

5.3.4. A IMPORTANCIA DA EFICIENCIA E A SOSTIBILIDADE NO MODELO. 

A ordenación territorial debe implicarse nunha senda xa iniciada pola regulación da edificación a prol da 
eficiencia na xestión dos recursos e no seu consumo responsable (solo, materiais, enerxía, auga) 
tentando conseguir que o territorio ordenado pola planificación urbanística se poida converter nunha 
máquina de habitar e producir que poida funcionar autónoma e sincronizadamente cos territorios do 
contorno e tentando sintetizar ao mínimo os recursos empregados para determinado grao de intensidade 
de uso, garantindo simultaneamente e protección de todos aqueles espazos elementos e sistemas 
valiosos existentes no territorio e evitando a ocupación das zonas inadecuadas ou de risco. 

A eficiencia deberá intensificarse na mesma medida en que se intensifique e complexice o uso do solo, é 
dicir, os núcleos de poboación e de actividade deben concentrar os esforzos na consecución do 
aproveitamento eficiente e o aforro de recursos mediante as correctas previsións do planeamento e os 
condicionantes normativos para a regulación da urbanización, a construción e os usos do territorio e da 
edificación. 

A eficiencia deberá partir dos condicionantes territoriais e naturais contando coa climatoloxía como aliada 
e como escenario principal no establecemento de condicións que permitan aproveitar os recursos 
bioclimáticos no urbanismo e na edificación prevendo as variacións derivadas do previsible cambio 
climático xa iniciado, que vai a inducir modificacións significativas no funcionamento das actividades, 
tratando de conseguir á súa vez que a contribución a ese cambio climático sexa a mínima posible por 
parte da mobilidade e da actividade derivada da ordenación proposta para acadar o mellor grao posible 
de sostibilidade. 

5.3.5. UN PARTICULAR MODELO URBANO DE ORDENACIÓN. 

A dimensión cidadán de Ribadavia. 

Tendo en conta como punto de partida as análises realizadas sobre o feito urbano con carácter xeral, 
procedeuse á xerarquización e definición dos umbrais urbanos, entre os que sempre sobresaíu como 
umbral básico para o desenvolvemento da convivencia cidadá o barrio, comunidade, unidade de 
barrio,..., que partindo duns niveis de poboación comprendidos entre 5.000 e 20.000 habitantes 
distribuídos nun ámbito territorial concreto, constituíuse como esencia natural da cidade integrando 
liberdade individual, organización social e identificación territorial. 

A este respecto cabe salientar que, en termos cuantitativos, o dato de poboación en Ribadavia non se 
achega a ese umbral mínimo, acadando un número de 3.140 habitantes para o asentamento principal, 
denominado tradicionalmente como a vila, e nin sequera se acada ese umbral nas proxeccións de 
poboación para o horizonte do plan (case 4.100 na vila, e case 5.000 se contamos tamén co núcleo 
anexo de Francelos). Mais estes datos non son de seu significativos para argüír a existencia de umbral 
de vida cidadá, xa que é mester acudir á individualización e descrición da estrutura urbana e tamén da 
traxectoria histórica deste espazo que xa destacaba na Idade Media como fito e punto referencial para 
tomar conciencia da verdadeira dimensión social desta pequena pero interesante vila do interior de 

Galicia. Polo tanto pensamos que estamos ante un feito urbano singular e característico desta zona de 
Galicia onde as escalas se miden a partir de regras específicas particulares. 

Así, fronte á nidia caracterización de grandes entes poboacionais, e fronte a procesos globalizadores, a 
permanencia e potenciación de unidades urbanas desta escala que poderíamos denominar miúda supón 
unha aposta polo rexurdir dos polos locais, feito que permitiría a potenciación e mantemento da 
sociodiversidade a partir de tecidos urbanos fortemente artellados e inseridos nun modelo territorial 
global consolidado e desenvolvido ao longo de séculos que era sustentable polo menos ata fai unhas 
décadas, e que debe retomar agora con máis forza esa sustentabilidade.  

Un modelo de cidade continua. 

A concepción dun modelo de cidade compacta e continua implica o recoñecemento e priorización 
dunhas pautas de asentamento poboacional que tenden á xusta valoración da cidade herdada e 
consolidada como referente condensador da multiplicidade de usos e funcións inherentes á súa natureza 
urbana. Deste modo, a mantenza ou mesmo prolongación dun modelo de ocupación continuo permitiría 
fronte a febles procesos de ocupación e urbanización, o equilibrio e complementación de tecidos 
heteroxéneos coexistentes. O rexeitamento de procesos de urbanización difusos, a necesidade de 
supervivencia dos espazos intermedios a través dunha intervención sistémica é o que leva a valorar o 
concepto de malla. De recente introdución na lexislación urbanística vixente (LOUG), mais carente dunha 
definición xurídica máis precisa, o concepto de malla urbana acada unha natureza certamente 
propositiva no momento en que permite establecer innovadoras definicións do urbano como sistema 
interdependente fronte ás excesivas rixideces da zonificación tradicional; desta maneira en termos de 
extensión da malla urbana compréndese a inserción, absorción, intensificación e diversificación do 
asentamento urbano, e todo isto en base aos mecanismos técnico-xurídicos de recoñecemento legal do 
réxime do solo urbano. 

A cidade histórica.- o casco vello e ensanche. 

O espazo diferencial do casco vello, nidiamente recoñecible pola súa morfoloxía e polas súas tipoloxías 
edificatorias, os materiais e texturas empregadas, etc, é tamén facilmente recoñecible nos termos 
clásicos de rueiro e cuarteirón, que vai dende o anonimato da edificación residencial ata a significación e 
identificación do monumento, da dotación e do espazo público. Cun trazado urbanístico esencialmente 
tramado, vén determinado na súa extensión pola configuración forzada polos accidentes xeográficos 
(principalmente a estrada de Castela e o río Avia) e as propias presenzas físicas ou rastros dos cintos 
amurallados, servíndose dos camiños nas direccións principais de saída como infraestrutura directora do 
crecemento extramuros. No caso de Ribadavia presenta unhas importantes dimensións (o contorno 
amurado esténdese a un ámbito redondeado duns 300 m. de diámetro), e un marcado carácter que lle 
dá unha notable relevancia no que respecta ao modo de agregación dos tipos residenciais. O seu valor 
principal é o da permanencia das tipoloxías edificatorias, dos fitos arquitectónicos, cunha importante 
representación da edificación relixiosa e dos espazos públicos, mais tamén por descontado, das trazas 
do asentamento, representando por tanto un importante conxunto moi revalorizado polo labor intensivo 
de rehabilitación dos últimos anos.  

Non será ata mediados do século pasado cando de xeito xeral se introduzan novos modos de asentar, 
que se ben partiron do referente exclusivamente formal dos ensanches burgueses, supuxeron a 
transformación do referente vilego preindustrial cara unha nova realidade urbana na que se amplificaba a 
dimensión cidadá de Ribadavia. Será o ensanche de vivenda colectiva sobre baixo comercial, en 
conformación de cuarteirón pechado ou en rueiro lineal, onde se lle dea cabida a novos espazos de 
relación e acollida do importante sector de servizos, acadando índices de densidade e multiplicidade de 
actividades que foron cumprida prolongación das que sempre se deron no casco vello. Dada a inxente 
complexización dos procesos de ocupación e a precariedade dos seus resultados, habería de esperar á 
técnica urbanística para a introdución dalgunhas (moi limitadas e de pequena entidade) accións de 
reforma e reestruturación urbana. 

5.3.6. O MODELO TERRITORIAL DOS ASENTAMENTOS DE POBOACIÓN. 

Unha das cuestións fundamentais á hora de concibir a ordenación territorial (referímonos principalmente ao 
espazo existente fóra da vila, pois esta deixou xa de ser “territorio”, polo menos no seu senso tradicional), é 
a nidia identificación da problemática existente na súa configuración actual (que coidamos que xa se ten 

realizado na sintética diagnose, elaborada anteriormente), e consecuentemente con isto, a definición dun 
modelo territorial axeitado que poida cubrir os desequilibrios e baleiros existentes na súa estruturación e 
poder planificar acertadamente o seu futuro a curto-medio prazo, previndo, mesmo, as posibles necesidades 
de espazo urbano dunha certa densidade que precisarán, con toda seguridade, os seguintes Plans Xerais 
(partindo, como creemos que é lóxico da premisa de que o presente PXOM non pode pretender pechar un 
modelo de ordenación e dar unha forma definitiva da vila, sen deixar cabida a posteriores modificacións ou 
interpretacións dese modelo). 

Partimos da base dun planeamento anterior, cun modelo xa desfasado en orixe (segundo tivemos ocasión 
de sinalar na diagnose) cunha extensión da periurbanización que vai diluíndo o sistema de asentamentos no 
contorno da vila e a aparición de novos factores e costumes que deturpan o desenvolvemento e a relación 
do ser humano co seu medio. 

En todo caso, o planeamento debe equilibrar e estruturar a distribución sobre o territorio de todos aqueles 
servizos específicos e/ou especializados (equipamentos, espazos libres, comercio, servizos administrativos, 
etc.) que a poboación precisa, o máis preto posible do enclave da súa área de actividade diaria, pero para 
isto é preciso un criterio que teña en conta tamén, a progresiva importancia dos sistemas e infraestruturas 
básicas de comunicación e as actuacións significativas no eido dotacional, comercial ou institucional como 
focos de atractivo, que teñen a capacidade de equilibrar ou desequilibrar a estruturación, tanto física como 
perceptiva de importantes áreas territoriais, por máis que o planeamento teña organizada unha rede de 
núcleos máis ou menos definidos fisicamente e dotacionalmente, significativos a respecto do seu contorno. 

De calquera xeito, o punto de partida para a estruturación do modelo é unha distribución territorial de 
centralidades axeitadas en capacidade de servizo á súa área potencial de usuarios que permitan 
minorar o negativo efecto do periurbanismo crecente e descontrolado, tentando a mellora inescusable da 
calidade de vida e o achegamento das dotacións o máis preto posible da poboación, mediante a 
organización do sistema existente de asentamentos, procurando a potenciación daqueles que dispoñan 
dunha marxe de flexibilidade suficiente como para ampliar a súa oferta dotacional e de servizos de xeito 
natural, é dicir, sen necesitar da súa reestruturación total e sen constrinxir nin restrinxir a súa capacidade de 
uso por parte da poboación. A tal efecto o PXOM deberá establecer as necesidades de novas dotacións, 
acadar o enclave máis axeitado das mesmas en cada zona do territorio e establecer os mecanismos para a 
consecución dos terreos e a posterior construción dos edificios ou adecuación dos espazos públicos, que no 
caso de se prever no horizonte económico do Plan, deberán conterse no seu estudo económico coas 
conseguintes prioridades. 

Cando isto non sexa posible nas condicións pretendidas, deberanse prever áreas de expansión onde poder 
ampliar a oferta dotacional que complemente á existente, a ser posible na proximidade dos centros actuais, 
para procurar unha transición acaída e perceptiblemente asimilable por parte da poboación, establecendo os 
mesmos mecanismos de situación e viabilidade establecidos no parágrafo anterior para as novas dotacións 
necesarias. 

Ademais de ter en conta os efectos deturpadores das grandes actuacións xa citadas, deberase prestar 
especial atención á estrutura viaria que articule ese conxunto de centralidades, pois debe representar 
implicitamente a organización dos centros, reflectindo claramente a súa estruturación. A priorización na 
construción das redes básicas, tanto a da rede primaria, como a de estruturante de 2º nivel, devén 
igualmente en peza capital e garante do desenvolvemento urbanístico e territorial, sostible e harmónico. 

Outro importante factor a ter en conta é o dos límites territoriais da expansión dos asentamentos; pois amais 
dos impedimentos de orde legal coñecidos, existen indicadores ou barreiras que non se deben superar 
(reflectidas basicamente no estudo do medio natural e produtivo rural), só pena de rachar o feble equilibrio 
entre o espazo urbanizado apropiado xa case en exclusiva polo home, e a Natureza. Polo tanto, deberase 
controlar axeitadamente a extensión dos asentamentos, tendendo se isto fose preciso, a un aumento 
racional da densidade, nos espazos con máis capacidade de oferta de dotacións de todo tipo, necesaria, 
sempre que non sexa preciso rachar totalmente a súa configuración para acadalo; deste xeito pódese 
controlar en casos puntuais a extensión superficial dos asentamentos. Deberase prever o nivel de dotacións 
e infraestruturas necesarias para cubrir demandas poboacionais previsibles, atendendo tamén á súa 
distribución axeitada no territorio, nas escalas local e zonal, para achegalas, o máis posible á poboación, na 
procura da maior calidade de vida posible. 

No que se refire á plasmación dos criterios anteriores a respecto dos asentamentos, o modelo territorial 
que establece o presente PXOM céntrase por tanto nun modelo sostible a partir dos núcleos urbanos 

en primeiro lugar como centros principais de actividade mixta e logo nos núcleos rurais como centros 
secundarios, mais nas áreas de actividade específica (Parque Empresarial e solos urbanizables 
industriais-comerciais) que centran a actividade maioritaria conxunta de todo o concello, reservando uns 
espazos moi limitados situados no contorno inmediato dos núcleos urbanos como zonas de expansión 
residencial que conforman o horizonte racional de desenvolvemento dos citados núcleos (segundo 
establece o art. 32.5 da LOUG, dado que Ribadavia ten a meirande parte do seu territorio reservado 
como espazo protexido nas Normas Subsidiarias Provinciais), reservándose ou protexéndose o resto do 
territorio como solo rústico, ben en razón dos seus valores naturais, paisaxísticos ou produtivos ou pola 
existencia de riscos naturais ou tecnolóxicos que impiden ou limitan a súa ocupación. 

A estrutura xeral da ordenación que se establece neste Plan Xeral apóiase minimamente (ata o límite do 
xa executado que marca un escenario que ten difícil volta atrás) na definida no vixente planeamento 
xeral das NSM de 1.986, dada a súa obsolescencia normativa, documental e de bosquexos, requirindo 
dunha importante labor de adecuación á nova situación lexislativa e aos novos modos de entender os 
modelos territoriais, o urbanismo e o medio ambiente nestes intres. 

Aínda así, a ordenación proposta mantén a estrutura urbana xa consolidada, procedendo a revisar e 
adaptar as determinacións e magnitudes básicas do planeamento previndo desenvolvementos 
urbanísticos limitados que tenden a consolidar e estruturar as áreas urbanas e os asentamentos de 
poboación actuais, consolidar o sistema arterial e infraestrutural xa executado, na consideración de que 
é necesaria a creación dalgunhas vías de conexión coas redes viarias supramunicipais que atravesan o 
municipio e que enlazan o  territorio. 

5.4. NO QUE ATINXE AOS SISTEMAS XERAIS. 

5.4.1. INFRAESTRUTURAS DE COMUNICACIÓN. 

O territorio de Ribadavia ten un posicionamento equidistante e próximo a respecto de dúas das vilas máis 
grandes da provincia de Ourense (Carballiño e Ourense) e situada nos vales dos ríos Avia e Miño, no seu 
punto de mutua confluencia, por onde pasan as vías de comunicación xeral sobre o trazado topográfico da 
Depresión do río Miño que percorre a provincia de norte a sur, dende Ribadavia río abaixo e de leste a oeste 
entre Ourense e Ribadavia, lugar de paso natural das comunicacións principias en toda a comarca xa dende 
os primeiros enclaves do ser humano neste territorio. Hase de salientar a importancia estratéxica que 
supón esta zona dentro das comunicacións da zona oeste da provincia de Ourense, dada a 
proximidade de tres infraestruturas básicas (A-52, N-120 e ferrocarril) nunha estreita franxa inferior a 
cincocentos metros como media (e nalgún caso inferior a 100 m.) e a escisión de dúas rotas fundamentais 
dende o punto de vista territorial, dunha banda a que vai dende Vigo cara a Ourense, pola Ribeira do Miño, e 
por outra a que accede dende a zona sur do Miño ou dende Celanova cara a Carballiño polo val do río Avia. 

Dadas estas características de partida, configúrase este territorio como un cruzamento de camiños nunha 
situación estratéxica, que lonxe de perder vixencia, segue a concentrar novos roles de comunicación 
de primeira magnitude (tal é o caso da autovía A-52 e quizais a nova xeración de ferrocarril de alta 
velocidade, aínda que xa está practicamente descartada esta alternativa a favor da que vai por Cerdedo), de 
xeito que no punto de confluencia de todas estas infraestruturas (preto da vila, ao norte) as isócronas (ou 
liñas que definen o ámbito do territorio con capacidade de achegarse ata este punto nun tempo 
determinado) de pouco máis dunha hora acadan case ao 50% da poboación galega, que podería achegarse 
ata aquí neste tempo, o que implica unha grande capacidade de oferta de servizos de todo tipo a unha 
importante cantidade de usuarios potenciais. 

É doado prefigurar un primeiro criterio sobre as infraestruturas de comunicación, dado que o esquema está 
xa consolidado e non existen moitas alternativas, polo menos a escala territorial ampla, e as melloras de 
pequena escala comentaranse en cada apartado concreto. 

Comezando polas infraestruturas de carácter e uso básico (e case exclusivo) supramunicipal e mesmo 
interprovincial ou estatal, a autovía A-52, para contrarrestar na medida do lóxico e o posible o seu efecto de 
fenda brutal no territorio debe potenciar paseniño a súa relación co territorio, mellorando a súa integración no 
medio.  

No que fai ao ferrocarril, a vía convencional existente vai perdendo pouco a pouco a utilización intensiva e 
máis próxima aos habitantes do territorio pola que pasa (no que a paradas e frecuencia de paso se refire) 
que tiña fai uns anos, dándose prioridade ás macromagnitudes e ás conexións entre grandes núcleos 
poboacionais, minguando de vagar por tanto as posibilidades de acceso e uso desta infraestrutura por parte 
das pequenas comunidades como a de Ribadavia debido ao seu espallamento polo territorio. Polo tanto os 
criterios que podemos sinalar neste eido oriéntanse á recuperación e mellora das posibilidades de uso da 
poboación existente no contorno territorial destas infraestruturas de xeito que se poida rendibilizar 
económica e socialmente a servidume e couto dos usos habituais do territorio que comporta o trazado 
destes medios de comunicación inseridos nunha rede de magnitude estatal, co conseguinte efecto de fenda 
física no territorio, que sen chegar ás dimensións e significado da que supón a A-52 (ocupa moito menos 
espazo transversal e os sistemas construtivos empregados permiten unha mellor interconexión territorial 
entre ambas marxes) implica unha menor capacidade da administración municipal para suxerir ou forzar 
solucións de mellora desta infraestrutura ao paso polo seu territorio, que se poden limitar case en exclusiva á 
solicitude do aumento da frecuencia de acceso aos servizos que se prestan e á mellora da seguridade e 
facilidade de interconexións transversais respecto da vía para minguar o efecto barreira. 

Esta situación acentuarase se se chega á conclusión de que a futura rede ferroviaria básica de máis alta 
velocidade ten que pasar por aquí (dada a configuración topográfica desta zona), aínda que se están 
batallando xa outras alternativas máis ao norte. 

Pero xa noutro orde de magnitude, o viario realmente vertebrador das comunicacións dentro do concello son 
as dúas estradas principais: a N-120 e OU-504/OU-801, que configuran a tradicional escisión das dúas 
principais rotas de comunicación nesta zona da provincia: a que segue de norte a sur pola ribeira do río Miño 
ata Ribadavia, que continúa cara ao norte cara a Carballiño e a que vén dende Vigo pasando por Porriño e 
A Cañiza. Sobre a estrada N-120 asentan as parroquias de Sanín, Ventosela e Ribadavia, incorporando 
directamente sobre ela a zona de maior implantación comercial-industrial do concello a partires da vila de 
Ribadavia cara a Ourense, que exerce de catalizador subministrando a masa crítica. As obras periódicas de 
ampliación e mantemento fan que poida cumprir axeitadamente a súa función de vía colector de primeiro 
orde, aínda que co perigo de ir transformándose nunha travesía cuasi urbana nas zonas en que atravesa os 
núcleos de poboación (que son os que están a crecer con maior forza) ou naquelas zonas onde se están a 
concentrar servizos e naves comerciais-industriais, incrementándose a inseguridade viaria pola confluencia 
de velocidades relativamente altas e continuado trasfego de peóns e mercadorías. 

Este viario ao que nos estamos a referir non só é a vía básica que comunica de sempre co exterior, senón 
que é tamén a arteria á que teñen que conducir todas as vías locais que levan ata o resto das aldeas e 
lugares de case todo o Termo Municipal. 

De calquera xeito non é esta a única vía vertebradora desta zona do concello, pois no que atinxe á parte sur 
do concello dos seus núcleos tradicionais, aséntanse nun viario paralelo aínda que distante da N-120, 
denominado OU-801, con trazado paralelo á liña do ferrocarril e do val do río Miño, percorrendo a parroquia 
de Francelos e parte da de Ribadavia. 

As estradas polas que a poboación ribadaviense da zona norte se comunica co resto da comarca do Ribeiro 
son basicamente dúas: a estrada OU-504 e a estrada OU-211 que se xuntan xa fóra do concello para 
achegarse ao mesmo destino: O Carballiño. Directamente asentan sobre ela unha boa parte dos núcleos 
das parroquias de Campo Redondo ,Regodeigón e Esposende.  

A comunicación coa zona sueste da provincia realízase a través da estrada OU-403/ OU-404 que leva a 
Celanova, e que permite tamén a través da OU-402 a comunicación ao longo do río Miño en ambas 
direccións, pola outra banda do río respecto de Ribadavia. 

Como consecuencia de todo o anteriormente exposto, o sistema xeral de comunicacións estrutúrase 
segundo a seguinte relación de elementos básicos: 

I. REDE FERROVIARIA. 

 

a) Rede Estatal. Depende da administración xeral do estado a seguinte liña: 

• Liña de ferrocarril tramo  Tui-Ourense. 

 

II. REDE DE ESTRADAS. 

 

a) Rede interese xeral do estado. Dependen da administración xeral do estado as seguintes: 

• Autovía A-52. 

• Estrada nacional N-120. 

 

b) Rede autonómica. Dependen da Comunidade Autónoma as seguintes:  

Estrada Tipo Denominación 

OU-504 PB2 Ribadavia-Cea.  

OU-801 PB Ribadavia (N-120)-Lím. Prov.- Ponte Barxas (Fronteira de Portugal).  

OU-190 S3 OU-801-Prexigueiro-OU-801.  

OU-191 S OU-801-Francelos-río Outeiro-OU-801.  

OU-192 S OU-801-río Cerves-OU-801.  

OU-211 S Valdepereira-Gomariz (OU-504).  

OU-403 S Ponte Castrelo (OU-402)- San Paio (OU-406).  

OU-405 S Ribadavia (OU-504)- A Ibia (N-120).  

OU-406 S Ribadavia (OU-504)- Val de Pereira (N-120).  

 

 c) Rede da Deputación. Dependen da Excma. Deputación Provincial de Ourense as seguintes: 

Clave Denominación 

OU-0302 Cenlle a Esposoende. 

OU-0303 Cenlle - San Amaro-Maside. 

OU-0305 Ribadavia-A Arnoia . 

OU-0306 Carballeda de Avia-Pena Corneira. 
 

O resto do viario está considerado coma de sistema local. 

Ao viario estatal, como é lóxico, seralle de aplicación o disposto na Lei de Estradas (Lei 37/2015, de 29 de 
setembro); ao viario autonómico, seralle de aplicación o disposto na Lei de Estradas de Galicia (Lei 8/2013, 
do 28 de xuño) e ás estradas provinciais da Deputación seralle de aplicación o disposto na “Ordenanza 
reguladora do uso e defensa das estradas provinciais” (publicada no BOP de Ourense, o 7 de febreiro do 
2002) e no anuncio do BOP de 25 de Xaneiro de 2007 no que se redenominan e clasifican as estradas 
provinciais. No caso do ferrocarril será de aplicación a lei de regulación das infraestruturas ferroviarias (Lei 
39/2003, de Xefatura do Estado do 17 de novembro do Sector Ferroviario B.O.E. 18.11.2003). 

Como necesidades básicas no eido das infraestruturas viarias cómpre sinalar basicamente as seguintes: 

 
2 Rede Primaria Básica. 
3 Rede Secundaria. 

-  Dunha banda é precisa unha mellor integración da estrada N-120 ao seu paso pola vila de 
Ribadavia, acadando a súa sección viaria unhas características máis propias dun ámbito urbano, 
que se vai a reforzar como tal uso mediante o desenvolvemento urbanístico previsible dun solo 
urbanizable delimitado no contorno do actual tanatorio, onde tamén se prevé situar un novo parque 
fluvial no río, como motores básicos da nova implantación no contorno da zona de Maquiáns. 
Precísase tamén dunha mellora das conexións e accesos á propia vila de Ribadavia, mediante a 
construción de, polo menos, tres rotondas nos tres principais accesos, que melloren a circulación 
viaria e a seguridade neste tramo de vía, que xa ten perdido o seu carácter de vía de gran tráfico 
unha vez construída a autovía A-52, polo tanto pode recuperar sen contradicións un carácter máis 
urbano nesta zona. 

-  Considérase necesario tamén reestruturar e mellorar a estrada OU-211 de comunicación con O 
Carballiño, pois serve tamén como estruturación das parroquias situadas ao norte do concello. 

-  Considérase necesario tamén mellorar os accesos viarios ao Parque Empresarial dende a autovía e 
dende o viario principal de comunicación, pois será esta a garantía da viabilidade e o mellor 
funcionamento do sector, a vez que serve tamén como estruturación da parroquia situadas a carón 
do Parque. A solución máis idónea parece ser a construción dunha nova ponte dende a parte 
posterior do parque industrial na zona do río Avia (a salvar mediante unha ponte) ata a rotonda 
existente nas inmediacións da Cooperativa Vitivinícola, co obxectivo de axilizar a circulación de 
camións e maquinaria ata o parque empresarial, causando as menores molestias posibles aos 
veciños da comarca, sobre todo, da localidade de San Cristovo, para adiantarse as novas condicións 
e a intensificación do tránsito de vehículos e de traballadores que a dinamización do parque 
empresarial provocará nun prazo máximo de dous anos. No PXOM xa se avanza un posible trazado 
para esta infraestrutura. 

En resposta a estas e a outras necesidades detectadas establécense unha serie de propostas de 
ordenación que tratarán de sentar as bases para unha comunicación viaria axeitada as demandas futuras do 
modelo establecido.  

No eido das infraestruturas e redes viarias principais téntase optimizar a súa estruturación xeral e as 
súas posibilidades de uso para resolver as deficiencias detectadas que poidan ser corrixidas mediante 
custos asumibles, por exemplo: 

• A dotación dun novo acceso ao parque empresarial (actuación contemplada no EEF) para evitar os 
rodeos e o colapso do núcleo de San Cristovo co importante tráfico da maior zona empresarial 
municipal en proceso de consolidación e expansión,  

• A previsión dunha alternativa de circunvalación polo leste á vila de Ribadavia polo colapso da rede 
actual mediante unha nova ponte sobre o Avia, rotondas nos accesos e un viario que atravese o 
actual centro de saúde (a trasladar) para conectar coa estrada de San Paio,  

• A resolución dos accesos á vila dende a estrada N-120 mediante rotondas de acceso, dado que o 
tráfico desta estrada está moi minguado dende a entrada en funcionamento da A-52. 

• Os novos accesos ao centro de saúde que se pretende construír na zona da Alameda, preto do 
cemiterio de San Lázaro, creando tamén zonas de aparcadoiro para optimizar o seu funcionamento 
e cubrir déficits estruturais. 

• A instalación estratéxica de aparcadoiros no centro da vila, aproveitando o desenvolvemento de 
áreas de centralidade, que permitirán desconxestionar os viarios centrais e mesmo a súa 
humanización.  

• Potenciación da intermodalidade no nó das estacións de autobuses e de ferrocarril, mediante a 
creación de centros de aluguer ou préstamo de bicicletas, puntos de acceso peonil á gran zona de 
actividades en que se pode converter o monte de Santa Marta-Santa Cristina-O Castro a través do 
ámbito conveniado da A.R. R-13 onde se sitúa un gran espazo libre e a estacións de autobuses.  

• O establecemento de rutas peonís e de caril-bici que faciliten a mobilidade sostible e saudable con 
aforro enerxético á vez que se comunican en rede os puntos principais de actividade e atractivo 
municipal potenciando os usos turísticos. 

A mobilidade analízase en parte no ISA, mais tamén nun traballo elaborado polo concello en colaboración 
con diversas institucións e denominado “PLAN ESPECIAL DE ACTUACIÓN PARA LA ACCESIBILIDAD DE 
RIBADAVIA”, do que teñen derivado xa algúns outros traballos ou estudos específicos como o PAGUS e 
actuacións concretas para resolver os problemas detectados neste eido. Destes traballos mais da propia 
diagnose da situación por parte do PXOM dedúcese que a proximidade dos núcleos poboacionais á 
capitalidade municipal e a limitada proporción da poboación situada fóra do núcleo principal implica unhas 
necesidades de mobilidade moi limitadas e de escasa entidade que se poden resolver na súa meirande 
parte con medios non motorizados (peonís ou ciclistas), e a zonificación urbanística pretende reforzar a 
distribución accesible de núcleos e zonas de actividade, sen crear novas zonas que actualmente non 
existan; de xeito que se aproveitan os beneficios de escala das implantacións residenciais ou de actividade 
concentrando alí as novas necesidades sen crear novas demandas de mobilidade, que se racionaliza así 
para un maior número de usuarios ou residentes, mantendo os puntos de orixe-destino e escalando o 
crecemento dos núcleos actuais, de xeito que se concentran os maiores crecementos nos núcleos máis 
grandes e mellor dotados. As principais actuacións que se pretenden neste eido (algunhas directamente 
dependentes do PXOM e xa incluídas nel e outras a desenvolver a posteriori mediante actuacións de 
iniciativa municipal), e que en parte participan dalgunhas das sinaladas no apartado anterior (a respecto das 
infraestruturas e redes viarias, moi directamente relacionadas coa mobilidade), son de modo sintético as 
seguintes: 

- Paseos peonís no río Avia e no monte de S. Marta, a desenvolver no marco do Plan Especial 
delimitado. 

- Potenciación da estación autobuses e a súa intermodalidade con outros sistemas de transporte 
(ferrocarril, automóbil e bicicleta). 

- Facilitar a integración de carrís-bici no viario principal e nos espazos libres. Establecemento de 
redes. Centro de aluguer ou préstamo de bicicletas en RENFE-Estación autobuses.. 

- Completar a rede xeral viaria, a circunvalación leste, e os accesos ao novo Centro de Saúde. 

- Novo acceso ao parque empresarial para evitar conxestións no núcleo de S. Cristovo. 

- Novos aparcadoiros estratéxicos nas zonas centrais dos núcleos de actividade. 

- Aumentar os estándares mínimos de aparcadoiro nas áreas de reparto e nos edificios. 

5.4.2. INFRAESTRUTURAS DE SERVIZOS. 

As infraestruturas de servizos urbanísticos son clave á hora de poder concretar un modelo de territorio 
sostible. Por unha banda os núcleos deben renovar o seu nivel infraestrutural de tal xeito que continuamente 
se proporcionen os servizos que manteñan un nivel de comodidade razoable e acorde ao nivel de vida da 
nosa sociedade. Por outra parte a extensión dos núcleos, e os novos centros de expansión 
industrial/comercial e residencial precisan dun apoio infraestrutural importante, por mor de lograren un 
axeitado desenvolvemento, que se preste coas maiores garantías de calidade de subministración, o cal 
debe ser obxecto de análise no Plan Xeral. 

Nas parroquias e, nomeadamente, nos seus núcleos, realizouse tamén un esforzo engadido, co obxecto de 
proporcionar novos servizos a un territorio cunha carencia marcada nestes aspectos. O plan de saneamento 
que se desenvolveu nos últimos anos permitiu empezar a sanear os núcleos, e o PXOM pretende continuar 
este labor mediante a previsión de completar o saneamento das cuncas principais, mediante a construción 
de novos colectores que permitirán captar as augas fecais destas subcuncas e depuralas na EDAR 
existente, valorando estas previsións no estudo económico do PXOM. Ademais avánzanse solucións, na 
espera dos acordos orzamentarios precisos, para aqueles núcleos máis cativos ou situados máis lonxe das 
redes principais (o que fai inviable a extensión excesiva das redes principais), para poder acadar a 
depuración de residuos do mellor xeito posible. 

En todo caso, procede necesariamente unha continua renovación e ampliación das redes de servizos, o cal 
significa que necesariamente a planificación da rede debe ser continuada no tempo enmarcadas en 
programas de investimentos que haberá que fixar entre as compañías operadoras e os técnicos municipais 
responsables de administrar e dar conformidade á estrutura dos distintos servizos no termo municipal. Neste 
caso o Plan Xeral resérvase unha funcionalidade de apuntamento, no sentido de análise da situación inicial, 

así como de fixación da estrutura primaria e de políticas de actuación que, en todo caso, han ser 
desenvolvidas polos oportunos plans directores ou especiais sectoriais. 

O cumprimento dos obxectivos xerais (especialmente a mellora da calidade de vida, preservación dos 
recursos, dos ríos e da terra, e potenciación do atractivo turístico) comporta a necesidade de prever a 
construción e mellora das seguintes infraestruturas: 

5.4.2.1. A rede de abastecemento de auga. 

As redes de abastecemento de auga presentan unha dualidade de características: por unha banda a 
rede municipal, que é maioritaria pola poboación á que abastece (un 90% da poboación total), pois este 
servizo municipal só se presta nestes intres nas parroquias de Ribadavia, Regodeigón, San Paio (en 
parte) e Francelos (coa excepción de Prexegueiro), e por outra banda a maioría das entidades do 
concello que aínda se abastecen por redes de carácter veciñal (Camporredondo, Esposende, 
Franqueirán, Prexegueiro, parte dos de San Paio e toda a parroquia de Sanín). 

O sistema de abastecemento municipal do concello de Ribadavia depende na súa totalidade da 
captación existente no río Maquiáns, nun punto que se atopa dentro do concello de Carballeda de Avia 
(preto da área do futuro parque empresarial en estudo). 

A captación realizase por gravidade grazas a unha pequena presa que se conecta cunha condución que 
leva a auga ata a ETAP situada no lugar de Franqueirán. Dende aquí, despois de ser tratada, a auga 
pasa a un depósito de 2.000 m3 de capacidade, subterráneo e situado a carón da ETAP. Dende este 
depósito parte a condución xeral de abastecemento a Ribadavia e o resto de núcleos aos que abastece. 

O punto de toma da captación no río Maquiáns ten a peculiaridade de que se atopa a só dous 
quilómetros augas abaixo do punto de vertido da EDAR do concello de Carballeda de Avia, o que 
produce efectos negativos sobre a calidade bacteriolóxica da auga da captación, especialmente na 
época estival. 

Tamén é de sinalar que durante a época estival esta captación actual resulta insuficiente para garantir o 
caudal necesario para abastecer a poboación, o que fai necesario novas achegas, feito que actualmente se 
soluciona mediante a instalación provisional e de emerxencia de bombas directamente no leito do río.  

Deberanse establecer medidas para reducir os riscos de contaminación das fontes de abastecemento, 
sinalando tamén a este respecto unha especial atención aos posibles efectos que se poidan derivar de 
importantes actuacións fóra do termo municipal de Ribadavia por verteduras aos cursos hídricos que 
abastecen a este concello, estudándose alternativas de abastecemento que deberán ser avaliadas, sobre 
todo a raíz da probable implantación preto do límite municipal e á beira do río Maquiáns (principal fonte de 
abastecemento de auga da rede municipal) do parque medioambiental de Carballeda de Avia, que implicará 
notables melloras na xestión de residuos pero que pode causar afeccións ao actual sistema de 
abastecemento. 

Aínda á espera de resolver os problemas citados na rede de abastecemento de auga municipal, esperase 
que este servizo poida abranguer nun futuro á maioría das entidades do concello que aínda se abastecen 
por redes de carácter veciñal. 

É preciso abordar o control sanitario regular e periódico e garantir a potabilización da auga das redes de 
abastecemento veciñais que aínda quedan, co fin de garantir a calidade das augas, e tratar de mellorar 
sensiblemente o sistema fraccionario e chafallado de abastecemento existente para asegurar a 
uniformidade, a potabilidade e a calidade de subministración a todos os núcleos, cun sistema de 
mantemento especializado (como o que xa ten contratado o concello cunha empresa especializada para 
toda a rede actual de propiedade municipal) que aproveite a economía de escala para a redución de custos 
globais e a racionalización do emprego da auga a nivel municipal, aínda que non se perfila a curto prazo a 
municipalización do servizo de todos os núcleos rurais, pero si o trazado das canalizacións xerais para o 
futuro abastecemento deses núcleos, que deberá ser unha opción obrigada a medio prazo para garantir con 
exactitude a súa calidade e potabilidade, contemplándose a estes efectos no EEF os investimentos 
necesarios para estas actuacións. Complementariamente, e mentres tanto, sería necesario, nestes casos, a 
mellora dos depósitos, e dalgunhas captacións. 

Cómpre tamén executar a medio prazo os proxectos e previsións do Plan Director de Abastecemento e 
Saneamento redactado pola empresa concesionaria dos servizos, para acadar a súa mellora integral, a 
resolución dos problemas actuais e futuros detectados e a extensión do servizo e o control municipal a todo 
o concello. 

Existen tamén os tradicionais sistemas de rego, que son optimizables, pero a decadencia do uso agrario das 
terras (agás o uso de viñedos que se ten profesionalizado e modernizado notablemente nas ultimas décadas 
en tódolos aspectos, incluso no de rego) non esixe a curto prazo unha excesiva racionalización do proceso, 
que se regula por sistemas tradicionais suficientes para o seu nivel de uso. 

5.4.2.1.1. Dimensionamento das necesidades do servizo previsto. 

O servizo de abastecemento de auga atende na actualidade a toda a poboación existente (5.390 
habitantes no ano 2007), aínda que só unha pequena parte é subministrada sen un correcto tratamento 
de depuración (só en Camporredondo, Esposende, Franqueirán, Prexegueiro e toda a parroquia de 
Sanín, que supón o 10 % da poboación municipal actual, onde o servizo e as redes de abastecemento 
son veciñais), pois no resto do concello o servizo municipal de abastecemento acada unhas boas 
condicións.  

Aos efectos de cuantificar as previsións na evolución dos consumos de auga para establecer previsións, 
teríamos por unha banda os usos residenciais, e por outra banda, teríamos os usos comerciais e 
industriais existentes e os usos dotacionais e servizos municipais de todo tipo, que segundo os datos da 
compañía abastecedora comportan un consumo medio diario total duns 1.285 m3/día no ano 2007, cun 
reparto medio dun 46% para os usos residenciais, un 11% para os comerciais-industriais e un 43% para 
os usos municipais-dotacionais restantes, tal e como se recolle no seguinte cadro.  

 USOS RESIDENCIAL 
COMERCIAL/ 
INDUSTRIAL MUNICIPAL TOTAIS (m3) M3/día 

ANO 2004 214.673 40.726 187.000 442.399 1.212 

ANO 2005 208.993 42.518 200.000 451.511 1.237 

ANO 2006 220.538 54.556 195.000 470.094 1.288 

ANO 2007 217.278 51.284 200.590 469.152 1.285 
 

Aos efectos de determinar a demanda total de abastecemento de auga prevista polo Plan Xeral, se 
temos en conta que o consumo vense estabilizando nos últimos anos, e da necesidade de implantar 
sistematicamente métodos para o aforro do consumo, que xa se regulan no PXOM e na lexislación máis 
recente, podemos estimar que se pode manter en cifras semellantes as actuais o consumo tanto para os 
usos residenciais como comerciais-industriais existentes e os municipais para o ano horizonte do Plan 
(2036), aínda tendo en conta unha mellora e aumento dos servizos prestados nestes eidos. 

A nivel máis detallado teríamos por unha banda, e a respecto dos usos residenciais, que dadas as 
características rurais do concello e referendado polos datos medios de consumo da rede municipal neste 
concello (en sintonía cos que se dan en Galicia), o consumo medio por persoa e día é duns 123 l. en 
2007, dotación que se incrementa razoablemente aos efectos do calculo nos valores de 150 l/hab e día, 
estimados para o establecemento das previsións de abastecemento que contempla o presente Plan 
Xeral para os usos residenciais. Atendendo ás previsións posibilistas de crecemento de poboación 
estimadas polo Plan Xeral, o servizo de abastecemento de auga deberá dimensionarse para o ano 
horizonte do Plan (2036) con capacidade para atender a unha poboación equivalente duns 6.8164 
habitantes, isto é, estaríamos a falar da seguinte demanda: 

6.816 hab x 150 l/hab.día = 1.022 m3/día. 

Por outra banda, e a respecto dos usos comerciais-industriais, dadas as previsións de localización de 
novas áreas ou sectores destinados ao desenvolvemento de actividades empresariais só imos a ter en 

 
4 Logo do informe de denegación da aprobación definitiva e os cambios que se realizaron na documentación do PXOM en atención 
ao devandito informe a poboación estimada para o ano horizonte do plan reduciríase ata os 6.660 habitantes. 

conta a estes efectos o solo urbano ou urbanizable que aínda non estea ocupado nestes intres para 
estes usos (que será o que xere novas demandas de consumo), cunhas 22 Ha5 dispoñibles de solo, 
segundo a desagregación do cadro axunto. 

Clase de solo Superficie Ocupacion Baleiro 

SUCOI 98.133 70,00% 29.440 

SUCO EI 50.496 80,00% 10.099 

UDI 72.662 0,00% 72.662 

UNDI 211.334 48,31% 109.240 

  432.625 211.184 221.441 
 
Supoñendo unha demanda unitaria semellante a existente de 8,2 m3/Ha bruta de solo e día para este 
tipo de usos (tomados a partir dos consumos actuais para este tipo de usos, dado que non se prevén 
novas actividades de gran consumo de auga), e incrementando esta demanda unitaria un 20%, a 
dotación para todos os novos usos empresariais-industriais será a seguinte: 

22,1 Ha x 9,8 m3/Ha-día =  218 m3/día. 

No caso de que estivera prevista a instalación de empresas ou industrias con demandas especialmente 
altas de auga, deberanse revisar as previsións de consumo e establecer en caso necesario a 
posibilidade de aumentar os depósitos existentes ou construír uns novos para adaptarse a esa demanda 
especial, actuando en consecuencia a respecto das captacións e do tratamento de auga. 

Por outra banda, e a respecto dos usos municipais, dada a necesidade de implantar sistematicamente 
métodos para o aforro do consumo e o control de fugas na rede, aínda considerando unha maior 
demanda dalgúns servizos, podemos supoñer unha demanda unitaria semellante á existente, 
incrementada nun 10 %, polo tanto a dotación sería duns 605 m3/día. 

Polo tanto a demanda total de abastecemento de auga prevista polo Plan Xeral tendo en conta todos 
os usos e as súas previsibles evolucións futuras, así como no seu caso a incorporación das redes 
veciñais ao abastecemento municipal estímase no cadro axunto. 

m3/dia Residencial Comercal/industrial Municipal Totais 
Rede Municipal Actuais (2007) 595 141 550 1.285 
Incrementos Previstos 326  218  55 598 
Redes veciñais 101     101 
TOTAIS 1.022 358 605 1.985 

 
A capacidade dos mananciais e dos depósitos existentes (ou en construción) é máis que suficiente para 
cubrir a demanda actual (agás casos puntuais como o da rede municipal, que baixa significativamente 
dos dous días de remanente), mesmo se analizamos individualmente a demanda zonal de cada 
depósito, que permiten cubrir (a depósito cheo) a subministración aínda sen achegas durante unha 
media de case tres días para todos os usos (mínima de 4 e máxima de 9 días, agás o caso xa citado de 
1,5), segundo se recolle no cadro adxunto.  

  
Capacidade 
Depósito m3 

Consumo 
Residencial 

Consumo 
Municipal 

Consumo 
Industrial/comercial 

Demanda 
actual (m3/día) 

Depósito/ 
Demanda  

SANTO ANDRE 90 20,418 0 0 20,42 440,79% 

ESPOSENDE 40 5,658 0 0 5,66 706,96% 

FRANQUEIRAN (A) 75 14,022 0 0 14,02 534,87% 

REDE MUNICIPAL 2.000 593,352 550 141 1.283,42 155,83% 

CHABOLAS-GROBA 60 9,963 0 0 9,96 602,23% 

SANIN 38 3,813 0 0 3,81 996,59% 

 
5 Esta superficie acada no ano 2018 no Documento para Aprobación Definitiva logo do Informe da Dirección Xeral de Ordenación 
do Territorio e Urbanismo as 17,31 ha. 

PREXIGUEIRO 105 15,744 0 0 15,74 666,92% 

TOTAIS/MEDIAS 2408 662,97 550 141 1.353,04 299,70% 
 
Se temos en conta as demandas totais previstas no horizonte do plan (as novas principais concéntranse 
na zona de abastecemento da rede municipal), obsérvase que se require dun novo depósito, e con toda 
probabilidade de novas captacións, polo menos na rede municipal.  

 
Demanda 
Residencial 

Demanda 
Municipal 

Demanda 
Industrial/comercial 

Demanda 
total 
(m3/día) Dep/Demanda 

SANTO ANDRE 28,75 0 0 28,75 313,01% 
ESPOSENDE 7,97 0 0 7,97 502,03% 
FRANQUEIRAN (A) 19,75 0 0 19,75 379,82% 
REDE MUNICIPAL 921,16 605 358 1.883,76 106,17% 
CHABOLAS-GROBA 14,03 0 0 14,03 427,65% 
SANIN 5,37 0 0 5,37 707,69% 
PREXIGUEIRO 25,37 0 0 25,37 413,90% 
TOTAIS/MEDIAS 1.022 605 358 1.984,99 121,31% 

 
Estes baixos niveis de almacenaxe da rede municipal veñen condicionados tamén polo escaso caudal de 
estiaxe do regato Maquiáns no punto de captación, estimado arredor dos 5,37 l/s. Por isto, con obxecto 
de garantir a futura subministración de auga potable cómpre estudar novas captacións con caudais de 
estiaxe suficientes. Neste sentido, o Concello de Ribadavia está a estudar a mellora do seu sistema de 
abastecemento coa posible incorporación de novas captacións, a maiores da existente no Maquiáns, con 
obxecto de solucionar os problemas de subministración no verán.  

Cómpre lembrar neste punto os problemas sinalados ao principio, pois a súa resolución pode requirir dun 
punto de inflexión nas previsións. Segundo se recolle no Estudo de viabilidade dun parque empresarial 
de reciclaxe en Carballeda de Avia, debido a estes problemas, AQUALIA, a empresa concesionaria de 
servizo de abastecemento e saneamento no concello de Ribadavia, solicitou unha análise de alternativas 
para solucionar a falta de abastecemento e garantir a calidade da auga e a cobertura da demanda futura. 

As alternativas estudadas foron as seguintes: 

1.- Conexión coa futura rede de Carballeda de Avia. 

2.- Mellora das condicións da captación actual e ampliación dos depósitos de regulación. 

3.- Nova captación a cota 350 nas inmediacións do paso baixo a autovía, na cunca alta do río 
Brull, unha canle natural situada lonxe do núcleo urbano e con auga de excelente calidade, e 
canalización ata ETAP por gravidade. 

A opción máis ambiciosa, de maior calidade e con maior marxe de futuro consiste na captación no río 
Brull, que en principio presenta unha maior calidade nas augas que na captación existente e aínda que 
non se dispón de rexistros de caudais no río, presenta un caudal máis estable ao longo do ano, o que 
permitiría afastarse dos vertidos, tanto da EDAR de Carballeda de Avia como da do parque empresarial 
previsto nese concello, pero parece haber problemas con diversos organismos por esta opción, porén a 
opción que parece máis viable en todos os eidos neste intre é unha nova captación no río Miño, polo 
tanto será esta a opción de futuro que se valore finalmente no Estudo Económico. 

Neste senso a ampliación da capacidade de abastecemento en Ribadavia coa previsión de novos 
depósitos e captacións vai permitir estender o servizo municipal a máis núcleos, e mesmo aos parques 
empresariais previstos neste concello, segundo os datos de dimensionado das actividades que aquí se 
contemplan. 

Aínda así, con carácter xeral, e mentres non se estende a rede municipal a todos os núcleos deben 
preverse actuacións complementarias de cara a garantir o servizo no referente á análise de calidade das 
augas e depuración en practicamente todos os depósitos veciñais, pois só os que compoñen a rede 
municipal acadan un bo nivel de vixilancia e tratamento, que deberá estenderse ao resto dos núcleos ou 

depósitos, sobre todo a aqueles de maior demanda de servizo, como se detallará nos apartados 
seguintes.  

En calquera caso a ETAP actual ten capacidade suficiente para o tratamento de toda a demanda 
prevista, se analizamos os caudais realmente depurados nos últimos anos nesta instalación (moi 
superiores aos realmente consumidos e bastante inferiores á capacidade máxima da ETAP), polo tanto 
esta ETAP é suficiente para garantir o tratamento desa demanda no horizonte do PXOM. Axúntanse de 
seguido eses caudais totais depurados nos últimos catro anos. 

ETAP 
 

2004 2005 2006 2007 

Suministr. Suministr. Suministr. Suministr. 

1 Trimestre 207.718 203.584 224.539 189.796 

2 Trimestre 232.634 239.757 252.699 213.416 

3 Trimestre 252.127 276.369 239.298 230.687 

4 Trimestre 195.286 221.528 195.749  199.825 

AÑO 887.765 941.238 912.285 833.724 

Total (m3/día) 2.432 2.579 2.499 2.284 
 
Como podemos ver este caudal é superior (no ano 2005, que ten o máximo caudal, con 2.579 m3/día) 
nun 31,23% á máxima demanda estimada no horizonte do PXOM (1.965 m3/día), e sabendo que a auga 
tratada está diminuíndo notablemente nos dous últimos anos (2006 e 2007). 

5.4.2.1.2. Deseño xeral a longo prazo a respecto das redes de abastecemento e depuración. 

O territorio de Ribadavia divídese en diversas zonas por accesibilidade territorial aos servizos xerais: 
dunha banda temos as zonas das veigas do Avia e o Miño cos seus vales, e doutra banda sitúanse os 
núcleos nas zonas altas do concello (Franqueirán e Prexigueiro) nas abas dos montes principais, moito 
máis cativos e menos habitados que os das outras zonas. Dada esta caracterización xeográfica pódense 
prever dúas solucións para o deseño xeral dos servizos, acadando nas primeiras zonas citadas (veigas 
do Avia e o Miño) unha rede xeral municipal (xa en parte existente nas parroquias de Ribadavia, 
Regodeigón, San Paio e Francelos) que poida servir a meirande parte dos núcleos, e nos dous núcleos 
rurais da zona alta de Ribadavia, no caso de Franqueirán, está situado preto das captacións e das redes 
de almacenaxe e distribución da rede municipal, polo tanto é doada a súa conexión as redes xerais, pero 
no caso de Prexigueiro, está situado a maior distancia do resto de núcleos e das redes xerais, o que 
pode alongar a viabilidade a curto prazo do seu abastecemento a partir da rede xeral municipal, polo 
tanto este núcleo deberá xestionarse preferentemente de xeito autónomo como ata agora, aínda que 
introducindo progresivamente sistemas de potabilización e control municipal individual, ou polo menos un 
procedemento sistemático de análises da auga, dado que as captacións son de mananciais de montaña 
que dificilmente se poden contaminar por non existir posibles efluentes en cotas máis altas). Estas 
actuacións contémplanse (agás esta xa citada de Prexigueiro) como propostas no plano de sistemas 
xerais e valóranse no EEF como actuacións prioritarias. 

Como xa se ten sinalado na memoria informativa, as características das diferentes redes existentes é 
variable dependendo da súa antigüidade, propiedade, mantemento, etc, requirindo de previsións xerais 
para a actualización desas redes e adaptación ás necesidades ás veces cambiantes do servizo, 
debéndose tender á reversión da xestión das redes polo concello (no caso das veciñais) para garantir a 
calidade e o control sanitario necesario no abastecemento, así como o seu mantemento especializado 
continuado. 

5.4.2.1.3. Obxectivos concretos a acadar no período da estratexia do PXOM. 

No ámbito de vixencia do estudo económico do PXOM (8 anos) preténdese priorizar a mellora das redes 
existentes e acadar a municipalización do servizo e do mantemento nalgúns dos núcleos máis habitados 

e próximos á rede municipal actual, para que desta forma sexa facilmente asumido polos servizos 
municipais e ofertado con calidade e garantías aos usuarios.  

En función das condicións de prioridade e viabilidade sinaladas, as actuacións prioritarias serian a 
conexión á rede municipal dos núcleos das parroquias de Camporredondo, Esposende, Sanín e parte 
dos de San Paio, e secundariamente o núcleo de Franqueirán. O caso de Prexigueiro xa foi comentado 
no apartado anterior. 

Considérase oportuno, tal e como se recolle na memoria, que mentres non existan compromisos 
específicos con outras administracións que permitan asumi-los altos custos (os que o concello non pode 
facer fronte en solitario) deste tipo de actuacións, a liña a seguir será a da optimización de redes e 
servizos existentes, a través de solicitude de axudas puntuais a plans de cooperación anuais, levando a 
cabo as medidas posibles tanto para a extensión da rede municipal como para o seu mantemento. 

Establécense a estes efectos tres partidas no Estudo Económico, de actuacións prioritarias na 
realización de novas captacións para a rede xeral e no trazado xeral de conducións de abastecemento 
para mellorar progresivamente as condicións de abastecemento e tratamento da auga potable dos 
núcleos xa citados como prioritarios (núcleos das parroquias de Camporredondo, Esposende e Sanín) 
nunha primeira fase de actuacións nos primeiros 8 anos de vixencia do PXOM, e unha reestruturación e 
completación da rede nos núcleos de San Paio, Valdepereira e Ventosela, actuacións que reproducimos 
aquí a título ilustrativo: 

 
ADMINISTRACIÓNS PÚBLICAS INVESTIMENTO 

PRIVADO MUNICIPAL OUTRAS 

ACTUACION IMPORTE % IMPORTE % IMPORTE % IMPORTE 
1) Nova captación de auga no río Miño e 
conexión coa ETAP de Franqueirán 1.000.000 0% 0 100% 1.000.000 0% 0 

2) Rede de abastecemento a San Paio, 
Valdepereira e Ventosela 475.000 20% 95.000 80% 380.000 0% 0 

3) Extensión rede municipal de 
abastecemento de auga a Esposende-
Camporredondo-Sanín 600.000 20% 120.000 80% 480.000 0% 0 

5.4.2.2. A rede de tratamento de augas residuais. 

No concello de Ribadavia, o 90% dos vertidos (casco urbano de Ribadavia e os núcleos de Francelos, 
Franqueiran, A Quinza, San Cristobo, parte de San Paio e San Andrés) xerados no ámbito do municipio 
(rural e urbano) son conducidos á Estación Depuradora de Augas Residuais (EDAR) de Ribadavia 
situada en Francelos, deseñada para 9.500 habitantes equivalentes e un caudal medio de deseño de 
1.800 m3/dia, cun caudal máximo de 4.344 m3/dia. Esta EDAR atópase situada na zona de Francelos, 
nunha zona de difícil acceso próxima ao río Miño na desembocadura do río Brull. De acordo co informe 
da empresa concesionaria AQUALIA, os parámetros de deseño da EDAR atópanse sobredimensionados 
en canto a materia orgánica e infradimensionados en canto a caudal. 

A rede de saneamento de Ribadavia converxe nun colector principal que percorre paralelo á marxe oeste 
do río Avia e o Miño con diámetro 600 mm. En canto a vertidos directos ao río Avia, despois de diversas 
actuacións para a súa eliminación, só quedarían os dalgúns edificios no núcleo da Quinza. No río Miño 
quedan aínda pendentes algúns vertidos, sobre todo en Prexegueiro e noutros núcleos da zona leste. 

Actualmente a rede de sumidoiros da marxe dereita do río Avia está xa practicamente rematada, cubrindo a 
práctica totalidade dos núcleos e asentamentos de poboación situados nesa banda do río, que se conducen 
á EDAR de Francelos, con características suficientemente axeitadas para as demandas futuras. Preténdese 
estender este servizo de colectores xerais e tratamento de augas residuais á zona territorial situada na 
marxe esquerda do río Avia (A Foz, Ventosela, Santa Cristina, Grova, As Chavolas y parte del núcleo de 
San Paio), que é a máis poboada do resto do territorio e non posúe aínda tratamento, mais o núcleo de 
Prexegueiro (situado na marxe dereita do Miño), todos eles vertendo na actualidade os residuos a canles 
fluviais sen depurar. 

Na marxe dereita do Avia está xa funcionando a depuración de todos os efluentes mediante unha rede-
colector que decorre parello á ribeira do río, recollendo as redes que baixan da vila e dos núcleos que se 
estenden por esa banda, canalizándose mediante gravidade ou pozos de bombeo (cando non se acadan as 
pendentes mínimas) ata a EDAR xa citada, situada en Francelos e que se sitúa no bordo fluvial. A parroquia 
de Ventosela contará pronto cun colector e pozo de bombeo para cruzar o río Avia e conectarse co colector 
de bordo fluvial xa citado, e o resto das parroquias (Esposende, Camporredondo e Sanín) poderán seguir 
ese mesmo esquema de trazado para depurar os seus vertidos, contemplándose como obxectivo a medio-
curto prazo que a empresa encargada de xestionar o saneamento dos núcleos urbanos poida asumir tamén 
a xestión de toda a rede de saneamento do concello para optimizar o servizo e centralizar o tratamento de 
residuos, contemplándose a estes efectos no EEF os investimentos necesarios para estas actuacións. 

A estratexia para acadar estes obxectivos e garantir un servizo aceptable na totalidade do concello recóllese 
nos seguintes apartados. 

5.4.2.2.1. Dimensionamento das necesidades do servizo. 

O servizo de saneamento atende na actualidade a toda a poboación existente (5.390  habitantes no ano 
2007), e só unha pequena parte non está sometida ao correspondente tratamento de depuración a 
través dunha EDAR (menos do 10 % da poboación, como xa temos sinalado), dispoñendo de fosas sen 
tratamento ou con tratamentos moi primarios. Dadas as características rurais do concello e referendado 
polos datos concretos de consumo en Ribadavia, o consumo medio por persoa e día para os usos 
residenciais é duns 123 l. en 2007, dotación que se incrementa notablemente nos valores de 150 l/hab e 
día estimados, tal e como se recolle na memoria de abastecemento de auga, e o mesmo se realiza para 
o resto dos tipos de consumo para o establecemento das previsións de abastecemento (e polo tanto 
tamén para saneamento) que contempla o presente Plan Xeral. 

En calquera caso e como referencia recóllense no cadro axunto as medicións de caudal de residuos 
tratados na EDAR de Francelos. 

EDAR 
 

2004 2005 2006 2007 

Tratada. Tratada. Tratada. Tratada. 

1 Trimestre 71.733 108.229 149.854 193.774 

2 Trimestre 89.782 162.088 208.100 158.681 

3 Trimestre 126.601 76.569 122.157 134.746 

4 Trimestre 112.921 125.544 246.817  110.083 

ANO 401.037 472.430 726.928 597.284 

Total (m3/día) 1.098.73 1.294.34 1.991.58 1.636.39 
 
Atendendo ás previsións posibilistas de crecemento de poboación estimadas polo Plan Xeral, o servizo 
de saneamento deberase dimensionar para o ano horizonte do Plan (2036) con capacidade para atender 
as emisións dunha poboación equivalente duns 6.816 habitantes, e realizando previsións semellantes de 
evolución do resto de usos xa estimados na memoria de abastecemento de auga, estaríamos a falar do 
seguinte caudal de cálculo: 

USOS (m3/dia) Residencial Comercial/industrial Municipal Totais 
Rede Municipal Actual (2007) 595 141 550 1.285 
Incrementos Previstos 326  218  55 598 
Redes veciñais 101     101 
TOTAIS 1.022 358 605 1.985 

 
Como podemos ver, a capacidade real de tratamento do caudal é algo inferior nalguns anos (ainda que 
no ano 2006, que ten o máximo caudal, con 1.991 m3/día sería superior nun 0,33%), pero que sería 
superior nun 118,84% (se temos en conta a capacidade máxima ou punta de depuración da EDAR, de 
4.344 m3/día) á máxima demanda estimada no horizonte do PXOM (1.985 m3/día), pero sabendo que a 
auga depurada ten diminuído notablemente no último ano (2007) a respecto do máximo de 2006, e que 

debería seguir baixando a medida que a rede separativa de pluviais se estenda máis, parece ser 
asumible o incremento. 

En calquera caso a EDAR actual ten capacidade suficiente para o tratamento de toda esta demanda 
prevista, se analizamos os caudais realmente depurados nos últimos anos nesta instalación (recollidos 
nun cadro anterior), polo tanto esta EDAR parece suficiente (se se manteñen todas as previsións) para 
garantir a depuración desa demanda no horizonte do PXOM. 

No caso de que estivera prevista a instalación de empresas ou industrias con demandas especialmente 
altas de auga (e por tanto de xeración de residuos líquidos), deberanse revisar as previsións de 
saneamento e establecer en caso necesario a posibilidade de aumentar as conducións existentes ou 
construír unhas novas para adaptarse a esa demanda especial, actuando en consecuencia a respecto da 
depuración e do tratamento de residuos. 

5.4.2.2.2. Previsión xeral  a respecto dos sistemas de depuración. 

Como xa temos visto, a capacidade da depuradora existente é máis que suficiente para cubrir a 
demanda (mesmo a futura) nese grupo de núcleos aos que agora atende, mais tamén parece capaz de 
abranguer a do resto de núcleos que agora teñen redes veciñais ou vertidos a fosas individuais ou ríos, 
pois se analizamos a demanda zonal de cada unha das outras redes nucleares individuais actuais de 
saneamento, a súa relativa dispersión poboacional e as distancias entre núcleos e a súa poboación 
existente ou prevista, pódese considerar a posibilidade razoable e viable de conectalos todos á 
depuradora existente. 

A capacidade da EDAR existente en Francelos para a rede municipal parece en principio suficiente para 
cubrir esta demanda, mesmo coas ampliacións de usuarios previstas, pois está prevista para unha 
capacidade de servizo a 9.500 usuarios e os núcleos servidos contan actualmente con 4.824, e no ano 
horizonte do PXOM (2036) contará con 6.8166 previstos (incluíndo a totalidade dos núcleos hoxe sen 
servizo e os habitantes estacionais), e podería abranguer tamén os efluentes dos sectores do solo 
urbanizable de uso residencial, mais tamén dos sectores industriais (sempre que non se dean usos que 
requiran dun tratamento especializado de efluentes), dado que o caudal demandado de 1.985 m3/día é 
case equivalente ao caudal medio de deseño de 1.800 m3/día da EDAR existente, e moi inferior ao seu 
caudal máximo de 4.344 m3/día, sobre todo tendo en conta que as achegas de augas pluviais á rede de 
saneamento son cada vez menores polo avance progresivo das redes separativas, aínda que a medio 
prazo sería necesario ampliar as instalacións ou a capacidade de depuración. 

5.4.2.2.3. Previsión xeral a longo prazo a respecto das redes de servizo. 

Como xa se ten sinalado na memoria informativa, as características das diferentes redes existentes é 
variable, dependendo da súa antigüidade, mantemento, etc, requirindo de previsións xerais para a 
actualización desas redes e adaptación ás necesidades, ás veces cambiantes, do servizo debéndose 
tender á reversión da xestión das redes polo concello (no caso das veciñais) para garantir a calidade e o 
control sanitario necesario no saneamento e na depuración, así como o seu mantemento especializado 
continuado.  

Estímase conveniente o trazado ou a extensión de cando menos de dous colectores xerais; un que dea 
servizo ás zonas aínda non conectadas das parroquias de San Paio, Ventosela e Sanín para conectalas 
coa rede xeral municipal e outro que permita conectar directamente o núcleo de Prexigueiro coa EDAR 
de Francelos. Estas actuacións contémplanse como propostas no plano de sistemas xerais e se valoran 
no EEF como actuacións prioritarias. 

De calquera xeito é preciso ter en conta, como estratexia global, pular a separación de residuais e 
pluviais nas redes que vaian a ser depuradas en sistemas convencionais tipo EDAR.  

6 Logo do informe de denegación da aprobación definitiva e os cambios que se realizaron na documentación do PXOM en atención 
ao devandito informe a poboación estimada para o ano horizonte do plan reduciríase ata os 6.660 habitantes. 

5.4.2.2.4. Obxectivos concretos a acadar no período da estratexia do PXOM. 

No que atinxe ao saneamento, a aposta do PXOM a curto prazo (e que por tanto se inclúe no EEF) é o 
aproveitamento total da EDAR existente, dimensionada para atender a 9.500 hab/equivalentes, para isto 
no estudo económico recóllese unha partida para a construción de varios colectores que chegarán polo 
leste aos núcleos non conectados a rede xeral en San Paio, Ventosela e Sanín aumentando en gran 
medida a cobertura municipal existente.  

Considérase oportuno, tal e como se recolle na memoria, que mentres non existan compromisos 
específicos con outras administracións que permitan asumir os altos custos (os que o concello non pode 
facer fronte en solitario) das actuacións que se formulaban nas zonas de asentamentos dispersos (tendo 
en conta a alta relación investimento/habitante), a liña a seguir será a da optimización de redes e 
servizos existentes ou construción de redes xerais a través de solicitude de axudas puntuais a plans de 
cooperación anuais, levando a cabo as medidas posibles, tanto para a extensión da rede municipal 
conectable a EDAR como para o remate de redes existentes. Polo tanto, para o resto de posibilidades 
apuntadas a longo prazo e non recollidas no presente apartado deberá esperarse a acadar acordos 
concretos coas administracións implicadas para executar esas actuacións propostas. 

Prevense entón varias partidas concretas no Estudo Económico para desenvolver as actuacións que se 
estiman como prioritarias nos primeiros oito anos de vixencia do PXOM, e que reproducimos aquí a titulo 
ilustrativo: 

 

ADMINISTRACIÓNS PÚBLICAS INVESTIMENTO 
PRIVADO MUNICIPAL OUTRAS 

ACTUACIÓN IMPORTE % IMPORTE % IMPORTE % IMPORTE 
1) Extensión do colector xeral de rede de 
sumidoiros e bombeos tramo San Paio-
Valdepereira-Sanín 450.000 20% 90.000 80% 360.000 0% 0 

2) Colector xeral de rede de sumidoiros 
municipal de Prexegueiro a EDAR de 
Francelos 70.000 20% 14.000 80% 56.000 0% 0 

3) Extensión da rede separativa de pluviais 
en varios núcleos 200.000 20% 40.000 80% 160.000 0% 0 

4) Remate das redes xerais internas de 
saneamento dos núcleos rurais 250.000 20% 50.000 80% 200.000 0% 0 

 

5.4.2.3. Tratamento de Residuos sólidos. 

Parece fóra de toda dúbida que coas actuais esixencias medioambientais no que a tratamento de residuos 
sólidos se refire, un pequeno concello como o de Ribadavia non pode resolver por si mesmo e dentro do seu 
territorio o tratamento de lixo, e a posibilidade de facela en conxunción con outros concellos, é dicir, coa 
Mancomunidade dos concellos do Ribeiro, tampouco acada unha masa crítica de poboación suficiente como 
para proceder ao tratamento personalizado e autoxestionado a custos alcanzables, razón entre outras que 
ten forzado a saída de Ribadavia desa Mancomunidade. Soamente unha posibilidade que se está a barallar 
nestes intres pode cambiar este panorama, isto é, o complexo de tratamento e reciclaxe (Parque 
Medioambiental de Galicia) que se está estudando implantar en Carballeda de Avia (case en contacto co 
territorio de Ribadavia) para abranguer o tratamento e a xestión de residuos dun importante ámbito territorial 
da zona sur de Galicia, que suporía notables beneficios en canto aos custos de transporte e tratamento dos 
concellos da redonda, entre os que podemos englobar a Ribadavia. 

Pero en caso contrario (ou mentres non se materializa esta iniciativa, que tardaría como mínimo uns 4 anos 
en poder ser operativa), non queda outra saída a curto-medio prazo que a que se está a utilizar hoxe en día, 
isto é, o traslado dos residuos á planta que SOGAMA ten en Cerceda, a través da planta de transferencia, 
situada no concello veciño de Beade. 

Neste eido sería necesario mellorar a recollida selectiva do lixo facendo especial fincapé na posta en marcha 
da recollida do vidro e do papel-cartón nos núcleos onde aínda non hai colectores destes tipos, e mellorar as 
frecuencias baixas e os sistemas de transporte, medidas que paseniño pero continuadamente deben ir 
poñéndose en práctica para optimizar uns servizos xa de por si moi completos e comprometidos coa xestión 
integral dos residuos. 

Unha iniciativa municipal de gran interese é a do Consello de Medio Ambiente de Ribadavia, integrado por 
representantes de sociedades ecoloxistas, sindicatos agrarios, grupos políticos e asociacións de 
empresarios, que tratan entre outros temas de residuos, tentando resolver os principais problemas 
existentes. Neste eido o Concello ten realizado durante os últimos catro anos unha importante e continuada 
labor para eliminar os 14 vertedoiros incontrolados de lixo que existían no termo municipal, aínda que hai 
que facer un seguimento e ir eliminando os novos que vaian xurdindo. 

Unha vez que xa están aparentemente superados apartados a cotío problemáticos como o de residuos 
voluminosos ou o de residuos de obra, mais tamén o problema dos vertedoiros incontrolados, cómpre 
rematar o labor logrando que se manteña este estatus e facer que se usen convenientemente todos estes 
servizos, e seguir traballando no eido da educación cívica na poboación para facer comprender a todos as 
graves implicacións en todos os eidos destas actuacións e a necesidade de apoialas ou utilizalas, labores 
que deberán levarse a cabo mediante campañas informativas e concienciadoras para a preservación dos 
importantes valores e recursos que están en xogo. 

No que se refire ao tratamento de residuos nos solos urbanizables de uso industrial ou residencial, a 
infraestrutura xeral actual de recollida é suficiente, sempre que se poña en marcha unha recollida acaída de 
vidro e plástico como comentamos anteriormente, para garantir a suficiencia do sistema de recollida 
correspondente a cada un dos residuos (como moito será preciso algún reforzo puntual do persoal municipal 
que o atende), pois os medios materiais parecen suficientes, dado ademais que a recollida selectiva de 
maior volume e frecuencia lévase a cabo por empresas especializadas con moito marxe de manobra para o 
aumento da demanda. 

5.4.2.4. Rede de enerxía eléctrica. 

A rede eléctrica existente no concello, pertence a FENOSA, compañía responsable da xestión e 
mantemento da rede. As liñas xerais interiores existentes dentro do municipio son liñas de MT cunha 
tensión de servizo de 20 kV. Os centros de transformación existentes de 20.000/400 V son centros de 
transformación son ou ben urbanos con potencias variables e diferentes tipoloxías ou de tipo rural, máis 
estandarizados e con potencias entre 50 e 100 KVA. 

A subestación eléctrica máis próximas é a de Castrelo de Miño, cunhas tensións de 220.000/20.000 V e 
unha potencia de 2x20 MVA. 

As liñas de Alta Tensión que percorren polo termo municipal son as da liña LAT Castrelo - Pazos de 
Borbén de 220.000 V de tensión nominal e propiedade de REDESA, que dende o centro de produción do 
embalse de Castrelo de Miño se dirixen ao norte da comunidade para enlazar coas redes xerais. 

O consumo previsto no concello é en xeral de tipo convencional e doméstico, sen empresas ou industrias 
que poidan ser grandes consumidoras de enerxía e sen posibles procesos de transformación cun 
singular consumo de enerxía eléctrica, polo tanto e dada a proximidade do embalse de Castrelo de Miño 
e a súa subestación (situados no límite municipal, a escasos 2 km. do centro urbano principal) non 
parece que poida haber moitos problemas neste eido para garantir a subministración no horizonte do 
plan, e ademais as zonas de actividade empresarial previstas son de pequena dimensión e en gran parte 
xa ocupadas con actividades que como xa comentamos non demandan grandes consumos. 

Unha circunstancia que si parece ser máis relevante para o futuro e a ordenación da vila é o paso dunha 
liña de alta tensión polo núcleo urbano de Ribadavia, polo tanto sería desexable a curto-medio prazo o 
seu soterrado ao seu paso polo núcleo, mediante algún acordo entre o Concello, a compañía 
subministradora ou propietaria da liña e outras administracións como a Consellería de Industria, que xa 
teñen chegado a acordos noutros casos para actuacións deste tipo, dificultosas polo seu alto custo. 
Dado que non queda garantida esta actuación nos primeiros 8 anos de vixencia do PXOM, non se vai a 
incluír no estudo económico. 

5.4.2.5. Rede de alumeado. 

Na Diagnose indicáronse xa algunhas das deficiencias do servizo municipal de alumeado nalgunhas zonas: 
instalacións antigas, luminarias obsoletas, acendido manual, ausencia de equipos de medida e control, etc.  

Deberase por tanto actualizar progresivamente a rede, automatizando e centralizando os acendidos e 
apagados mediante células fotoeléctricas en función da luz ambiente, instalando os equipos de medida 
necesarios para controlar o consumo, detectar perdas de enerxía de baixas de subministración, 
actualización de luminarias e báculos para optimizar o rendemento alumínico baixando o consumo e 
facilitando o mantemento e as reservas de repostos e accesorios, mellorar as canalizacións tendendo ao seu 
soterrado con previsión de ampliacións de futuro, etc. a fin de acadar unha instalación global de alumeado, 
moderna, con baixo custo de explotación e de fácil mantemento e reparación. 

Prevense entón varias partidas concretas no Estudo Económico para desenvolver as actuacións que se 
estiman como prioritarias nos primeiros oito anos de vixencia do PXOM, e que reproducimos aquí a titulo 
ilustrativo: 

 

ADMINISTRACIÓNS PÚBLICAS INVESTIMENTO 
PRIVADO MUNICIPAL OUTRAS 

ACTUACIÓN IMPORTE % IMPORTE % IMPORTE % IMPORTE 
1) Optimización para aforro 
enerxético da rede de alumeado de 
todo-los núcleos. 160.000 20% 32.000 80% 128.000 0% 0 

5.4.2.6. Outras redes de Servizos. 

O PXOM prevé que as outras redes de servizos –enerxía, telefonía, alumeado, etc.- decorran baixo terra, 
sempre que sexa posible. En calquera caso, cada vez que se acometa a urbanización do viario existente de 
carácter xeral que non dispón dos servizos acaídos, ou se proceda a renovar os que estean en mal estado, 
ou cando se acometa a construción de novo viario deberase proceder a ese soterramento. Os foxos, que por 
regra xeral deben preverse por baixo das beirarrúas, deben dispor dos servizos, de xeito que sexa doado 
reparar uns, sen afectar aos demais. Recomendamos un esquema semellante ao que se recolle na seguinte 
sección transversal: 

 

 

5.4.3.  EQUIPAMENTOS 

Un modelo de territorio non consiste só na correcta disposición da edificación que a sociedade precisa 
para os distintos usos (vivenda, usos produtivos, etc.), nin na definición dos distintos sistemas de 
comunicación e dos espazos libres e zonas verdes que esa sociedade precisa para o seu lecer ou de 
que funcionen perfectamente as infraestruturas e servizos básicos, senón tamén da correcta disposición 
da oferta de colectores e espazos que baixo a xenérica expresión de dotacións equipamentais, refire ás 

necesidades que esa sociedade ten de formarse, manter a saúde e recibir servizos sanitarios, acceder 
aos bens culturais, obter servizos de carácter administrativo, practicar deporte, recibir servizos 
asistenciais, atender necesidades de carácter espiritual, resolver o abastecemento de bens e servizos 
dunha poboación e, cando un fina, dispor de servizos funerarios aquelados. E isto é así, non só polo feito 
en si da mellor funcionalidade desas dotacións equipamentais, senón tamén polo carácter e significación 
que adquiren os espazos onde se localizan esas dotacións, pois é aí, neses lugares, onde teñen lugar os 
encontros dos membros de toda comunidade: fóra do fogar e/ou do centro de traballo a xente atópase: 
no centro de estudo, nos centros onde se ofrecen servizos sanitarios, onde se practica deporte ou onde 
este devén en espectáculo, nas bibliotecas, museos e centros socioculturais, nos centros 
administrativos, nos lugares de práctica relixiosa ou nos establecementos comerciais. 

Por pura lóxica, as necesidades equipamentais básicas (escola infantil e primaria, centro de saúde, lugar 
onde practicar deporte, centro de asistencia para nenos –gardería- ou lugar de atención a persoas 
maiores e a grupos marxinais, lugares de culto relixioso, etc) deben ter unha situación próxima aos 
lugares de residencia, porque se prevén para atender unha poboación localizada nun barrio ou 
parroquia. Velaí que este tipo de equipamentos se coñezan como equipamentos ou dotacións 
urbanísticas de carácter local, e teñen que estar presentes na proporción que demande a poboación do 
barrio, parroquia, distrito etc. Para resolver correctamente as magnitudes cuantitativas e cualitativas de 
cada un destes equipamentos o Plan Xeral fixa uns estándares que como mínimo teñen que se situar 
nos establecidos na lei urbanística aprobada polo Parlamento de Galicia (lei 9/2002, modificada pola lei 
15/2004), que liga o desenvolvemento urbanístico, sobre todo o de carácter residencial, á previsión de 
dotacións equipamentais (10 m2 de solo por cada 100 m2 de edificación residencial ordenada polo 
planeamento). Pero, do mesmo xeito que no epígrafe anterior, no que respecta aos espazos libres e 
zonas verdes, agora, neste capítulo, só nos referimos a aqueles que conforman o correspondente 
sistema xeral, aqueles cuxa funcionalidade acada ao conxunto da poboación municipal ou, mesmo, a 
unha poboación de maior alcance, isto é, a toda ou  parte da poboación da área funcional de Ribadavia. 
Son eses equipamentos os que se integran no correspondente sistema xeral os que, a modo de fitos, de 
centralidade, axudan a conformar –se a súa localización é correcta- un modelo sustentable. E pola 
contra, a crear disfuncións e problemas, se a súa localización é incorrecta. 

Evidentemente, unha moi boa parte deses equipamentos xa existen, pois se non fose así malamente se 
tería chegado a ter un concello habitable en condicións. E se se ten en conta que este tipo de 
equipamentos, en razón da súa propia esencia, son economicamente moi custosos, mala política sería 
andar a mudalos de sitio de cando en vez. Só cando xeran ou se prevé que xeren disfuncións abondo e 
deveñen en saturados, é que cabe pensar no seu traslado, substitución, reforma do seu alcance, 
ampliación, multiplicación, etc. 

De tódolos xeitos, e tendo en conta todo o anterior, o Plan Xeral, consciente da importancia que ten esta 
dimensión de ordenación urbanística, entendeu que a inmensa maioría dos equipamentos do sistema 
xeral, xa existentes, polo de hoxe están a cubrir correctamente as necesidades para as que foron 
creados e, xa que logo, o PXOM mantenos decote na súa condición. 

Pero o esforzo do Plan foi tentar a previsión de novos equipamentos e complexos de equipamentos 
desta natureza, ligándoos polo común ao propio desenvolvemento urbanístico municipal, e tentando a 
mellor e máis diversa localización en función de parámetros como a accesibilidade para a maior 
poboación posible, a adecuación da zona para o uso dotacional que alí se vai implantar, o equilibrio 
territorial, as mellores condicións para a xestión dos terreos, a xeración dos menores impactos 
(medioambientais e paisaxísticos posibles), etc, criterios seguidos para a totalidade das novas 
implantacións, cuestión de doada comprobación, á sinxela vista dos planos e/ou á lectura das epígrafes 
correspondentes. 

A clasificación dos equipamentos que integran ou deben integrar no futuro o Sistema Xeral de 
Equipamentos do presente PXOM responde aos seguintes criterios: 

1. Administración Pública. Considéranse como elementos integrantes do Sistema Xeral da 
Administración Pública, todas aquelas dotacións onde se presten servizos das Administracións 
Públicas ao conxunto da poboación municipal e/ou de maior alcance, incluíndo tanto os que presta a 
administración municipal como outras administracións (Xunta, Estado). Serían, pois elementos do 
S.X. administrativo: as dependencias centrais do concello, así como calquera outra das previstas que 

se sitúen fóra, cando teñan ese carácter xeral; os parques de maquinaria, o Servizo de Correos e 
calquera outra de semellante natureza. 

2. Educación. Enténdese que o criterio de prestar servizo á xeneralidade da poboación, neste tipo de 
equipamentos, leva a considerar que só os centros de maior nivel dentro da escala municipal 
cómpren con esta esixencia por prestar servizo á xeneralidade da poboación. 

3. Deportivos. Como integrantes do sistema xeral de equipamento deportivo no PXOM deben aparecer 
os recintos concibidos nomeadamente para a práctica xeneralizada do deporte –independentemente 
de que tamén se poidan dar nelas acontecementos deportivos que constitúan espectáculo-, sempre 
que neles concorra a esixencia de que, ben polo tamaño, pola escaseza de oferta, etc., atendan as 
necesidades do conxunto ou unha ampla representación da sociedade. 

4. Sanidade e saúde. Deberanse integrar no sistema xeral (no seu caso) os hospitais públicos, os 
ambulatorios e centros de saúde, (existentes ou previstos polo Plan) nos que preste servizos á 
Seguridade Social (SERGAS). O resto de clínicas, dispensarios, etc. (tanto públicos como privados) 
conformarían o sistema local de equipamento sanitario. 

5. Equipamento asistencial. Inclúe as dotacións destinadas a promover e posibilitar o desenvolvemento 
do benestar social de tódolos cidadáns, mediante actividades entre as que se inclúen a información, 
orientación e prestación de servizos ou axudas a colectivos específicos como familia e infancia, 
terceira idade, xente con minusvalía, minorías étnicas ou outros grupos marxinais. Entendemos que 
o criterio distintivo entre o equipamento de carácter local e de carácter xeral non debe ser a 
condición da titularidade pública ou privada do equipamento concreto, senón o ámbito de servizo. 
Así, serán equipamentos integrantes deste Sistema Xeral, os centros que presten servizo no ámbito 
municipal e serán equipamentos locais o resto que atenden necesidades concretas de parroquia ou 
barrios. 

6. Cultural e sociocultural. A distinción entre equipamento cultural local e xeral tamén se xulga que vén 
perfectamente definida polo criterio da poboación á que decote serve cada dotación, como as Casas 
de Cultura municipais, as bibliotecas centrais, etc. Os centros culturais e recreativos, locais veciñais, 
etc. de menor entidade ou de ámbitos locais, serían dotacións que atenden ás necesidades de 
barrios ou parroquias, e polo tanto considerados como de sistema local. 

7. Equipamento de carácter funerario. Neste ámbito entendemos que o criterio distintivo entre o 
equipamento de carácter local e de carácter xeral non debe ser a condición da titularidade pública ou 
privada do equipamento concreto, senón o ámbito de servizo. Así serán equipamentos integrantes 
deste Sistema Xeral, os cemiterios que presten servizo de enterramento no ámbito municipal e serán 
equipamentos locais o resto de cemiterios que atenden necesidades de parroquia ou barrios, ben 
sexan públicos, ben privados. Pola mesma razón, serán elementos do sistema xeral os tanatorios 
que presten ese servizo con carácter xeral (públicos ou privados).  

8. Equipamento comercial. Estando hoxe en  día atendidas as necesidades básicas de abastecemento 
polo comercio privado –en dependencias de diversa magnitude- ou polo equipamento comercial 
público tradicional –mercados de abastos ou mercados periódicos- o certo é que o equipamento 
comercial público que debe integrar o Sistema Xeral de equipamento comercial ten que ter outra 
escala e funcións para poder considerarse como tal, non existindo aquí sistemas xerais desta 
natureza e uso. 

Os elementos do Sistema Xeral de Equipamentos figuran grafitados nos planos de ordenación, tanto nos 
que conteñen esa ordenación de xeito pormenorizado nos núcleos (a escala 1: 2000), como cos que se 
atopan enclavados noutras clases de solo (que aparecen grafitados a escala 1: 5000). 

A relación completa e pormenorizada de parcelas dotacionais de sistema xeral ou local, tanto existentes 
como propostas (incluíndo a clave coa que figuran nos planos e a súa superficie, así como a existencia 
real do equipamento, o seu uso, a titularidade final proposta e a dispoñibilidade dos terreos para 
materializalas) que existen ou que están previstas no termo municipal recóllense detalladamente en 
cadros e informes individualizados ao final da presente memoria.  

A respecto das esixencias de orde legal, a LOUG vén de fixar uns estándares mínimos de superficie para 
os sistemas xerais de espazos libres e equipamentos comunitarios, en función da capacidade máxima 
prevista no Plan Xeral. A proposta de ordenación que se contén no presente documento, apartado 7.3.3 
da presente memoria, cumpre coas esixencias establecidas no artigo 47 da Lei 9/2002, segundo amosan 
os resultados obtidos a partir da metodoloxía aplicada. 

Tendo en conta os criterios anteriores, o sistema xeral de equipamentos existente ou proposto polo PXOM 
estará formado polos equipamentos que de seguido se describen dentro de cada tipo de dotación. 

5.4.3.1. Administrativo. 

a) Existente: 

Na capitalidade municipal. 

- Casa do Concello       (E0-13) 

- Consello Regulador do Viño do Ribeiro    (E0-8) 

- Casa dos Condes 

Xulgados de Primeira Instancia    (E0-15) 

Oficina municipal de Información e Turismo   (E 0-25) 

- Edificio multiusos (“Correos”)     (E0-23) 

Oficina de Correos e Telégrafos 

Policía Municipal 

- Casa Dona Nona (INEM)      (E0-16) 

- Destacamento da Garda Civil, e  

Grupo Municipal de Intervención Rápida    (E0-22) 

- Oficina de Rehabilitación      (E0-27) 

b) Previsto: ao noso xuízo é suficiente o equipamento existente, aínda que deberán aumentarse os 
recursos humanos para atender axeitadamente aos servizos que deben prestarse, polo menos nas 
oficinas municipais, dado que tanto os servizos como a súa demanda irán en aumento 
progresivamente. 

Cómpre sinalar tamén a próxima posta en servizo do centro comarcal xa construído en Ribadavia que 
vai a reforzar o seu carácter de capitalidade comarcal e administrativa. 

5.4.3.2. Sanitario. 

a) Existente: 

-  Centro de Saúde, en Ribadavia     (E0-04)7 

b) Previsto: o equipamento neste eido pódese considerar como suficiente, pero non así o enclave do 
edificio actual, con graves problemas de inundación, polo tanto, perfílase a localización dun novo 
centro de saúde en substitución do actual, nunha das poucas parcelas municipais (en parte, dado que 
foi preciso ampliar ese terreo sobre parcelas anexas xa xestionadas e mercadas polo Concello) 
dispoñibles en condicións de enclave e accesibilidade axeitadas para este uso, preto da Alameda e do 
cuartel da Garda Civil, sendo este o único espazo que acadou consenso entre o Sergas e o Concello 
nunha zona con boa accesibilidade e próxima ao centro urbano. Por todo isto, dadas as súas 

 
7 Este equipamento desaparecerá no intre de executar o novo Centro de Saúde. 

características actuais, precisa dunha actuación integral para poder poñer este equipamento en 
correcto funcionamento e en condicións axeitadas para o seu uso con novos accesos dende San 
Lázaro. Resérvase ademais ao lado desta parcela outra de similares dimensións que pode servir para 
unha unidade de pequenas intervencións cirúrxicas que se pretende implantar na comarca, polo tanto 
habilítase xa o espazo necesario para poder ofertar este enclave no intre de poder prestarse ese 
servizo. Polo tanto as novas dotacións previstas serían as seguintes: 

-  Novo centro de saúde, en Ribadavia     (E0-05). 

Unha vez entre en funcionamento o novo centro de saúde, eliminaríase o edificio actual para abrir unha 
nova vía de circunvalación sobre o río Avia. 

5.4.3.3. Educativo. 

a) Existente: 

1) Ensino secundario. 

- CPI Tomás de Lemos e CES O Ribeiro, Ribadavia   (E0-19) (con varias instalacións en réxime de 
uso compartido). 

- CES Abrentes, en San Paio de Ventosela            (E10-6). 

2) Ensino Infantil e primario (consideraranse como dotacións locais). 

- CEI Tomás de Lemos, en Ribadavia    (E0-2). 

- CEIP de Francelos      (E3-2). 

- CEIP de San Cristovo      (E5-2). 

- CEIP de San Paio             (E10-3). 

b) Proposto: ao noso xuízo é suficiente o equipamento existente dado o nivel de utilización e a tendencia 
regresiva da poboación infantil, aínda que dado que se prevé un incremento poboacional no horizonte 
do plan, cómpre mellorar as instalacións para cumprir mellor as funcións educativas e formativas, 
contribuír á igualdade de oportunidades, eliminar as discriminacións de calquera tipo e facilitar o 
acceso ao ensino, a todos os niveis. 

5.4.3.4. Equipamento deportivo. 

a) Existente: 

1) Instalacións deportivas cubertas: 

-Pavillón polideportivo O Ribeiro, en Ribadavia   (E0-19) (de uso compartido co IES O Ribeiro). 

-Pavillón polideportivo O Consello, en Ribadavia   (E0-26) 

-Pavillón polideportivo de Maquiáns     (E0-28) 

-Pista polideportiva A Picuxa      (E0-02) 

2) Instalación deportivas descubertas 

- Complexo polideportivo O Xestal       (E0-01) 

Campo de fútbol de herba 

Campo de fútbol de terra 

3 Pistas de tenis 

- Piscinas Municipais descubertas na Veronza   (E0-03) 

- Pista polideportiva na Área Recreativa San Cristovo   (E5-04) 

- Campo de Fútbol O Souto, en San Cristovo   (E5-03) 

b) Proposto: O equipamento neste eido pódese considerar como suficiente, pois presenta un grao de 
accesibilidade razoable para o conxunto do termo municipal; quizais houbese que incidir na mellora 
dos equipamentos existentes e tamén na conveniencia (que traslada a vontade manifesta da 
cidadanía) de construír unha piscina cuberta, prevéndose a súa situación nunha ampla zona 
deportiva (E0-40, E0-46) próxima ao campo de fútbol na saída norte de Ribadavia. 

5.4.3.5. Equipamento sociocultural. 

a) Existente: 

Na capitalidade municipal. 

-  Pazo dos Bahamonde (Casa da Fundación)   (E0-09) 

   Museo Etnolóxico  

-  Castelo dos Sarmiento (auditorio ao ar libre)  (E0-18) 

-  Casa da Cultura       (E0-21) 

Os locais sociais existentes nas parroquias, consideraranse como equipamento local. Para a súa 
identificación nos planos de ordenación, utilizaranse as claves que se indican no cadro de 
equipamentos e espazos libres. 

b) Proposto: Ao noso xuízo é suficiente o equipamento existente, aínda que no Plan de Rehabilitación 
do Castelo está prevista a supresión do actual auditorio, prevíndose o traslado desta función 
dotacional a unha zona próxima (E0-37) situada no linde do Casco Histórico a desenvolver como 
proposta estratéxica. 

Tamén se prevé a posta en funcionamento do Museo do Viño (E1-07) no edificio cedido á Xunta de 
Galicia en Camporredondo, e a reestruturación xeral do Museo Etnolóxico de Ribadavia con amplos 
investimentos estatais, para colaborar ao fomento das tradicións e a valorización e transmisión da 
propia cultura. 

Así mesmo, perfílase a medio prazo a posibilidade de rehabilitar o muíño (E0-04) existente na beira do 
Avia (fronte ao centro de saúde actual) para dedicalo a museo ou a pequenas actividades culturais, 
educativas, etc. 

5.4.3.6. Equipamento comercial. 

a) Existente: 

Praza de Abastos, en Ribadavia     (E0-11) 

b) Proposto: Cremos que non é necesaria maior oferta, pois as necesidades básicas referidas á oferta 
pública de espazos comerciais queda dabondo cuberta coas instalacións que a Praza de Abastos 
dispón. No eido privado cómpre facer mención ao comercio de todo tipo implantado na vila de 
Ribadavia, e no medio rural as tendas tradicionais e pequenos autoservizos que se reparten polo 
territorio municipal, que a modo de “bazares” satisfan a meirande parte das necesidades da 
poboación. 

5.4.3.7. Equipamento asistencial. 

a) Existente: 

-  Centro Social da Terceira Idade, en Ribadavia     (E0-36)  

-   Padroado Municipal, en Ribadavia  (E0-20) (Convento de Santo Domingo) 

-   Gardería Municipal, en Ribadavia  (E0-02) (Comparte a instalación deportiva co CEI Tomas de 
Lemos) 

b) Proposto: ao noso xuízo é suficiente o equipamento existente, aínda que se pretende o enclave do 
asilo (ou a súa ampliación) nunha parcela contigua (E0-39), nun edificio de nova construción máis 
axeitado a este uso específico, pretendendo rehabilitar o convento como parador de turismo, aínda 
que esta posibilidade é máis ben un desexo con poucas probabilidades de realización a curto 
prazo, polo tanto consideraremos a efectos do PXOM que se mantén o asilo actual neste espazo, e 
cando se puidese ou quixese implantar realmente o parador, debería realizar unha modificación 
puntual do PXOM. 

5.4.3.8. Cemiterios e servizos mortuorios. 

a) Existente: 

-   Cemiterio de San Lázaro, en Ribadavia   (E0-24) 

-  Tanatorio en Maquiáns     (E0-34)  

A oferta complétase no eido local cos oito cemiterios parroquiais que se poden atopar no concello, e a 
efectos da súa identificación nos planos de ordenación, utilizaranse as claves que se indican no cadro 
de equipamentos e espazos libres. 

b) Propostos: ao pé da estrada OU-401, entre os núcleos de Francelos e Prexegueiro, o Plan Xeral 
establece na súa ordenación a reserva de solo necesaria para a implantación dun novo cemiterio 
municipal (E5-10) dado que o de Ribadavia xa está próximo ao seu esgotamento, e o seu enclave é 
privilexiado para compatibilizar con outros usos a medio prazo. No tocante á inxente demanda de 
instalacións que ofrezan os servizos mortuorios axeitados ás necesidades actuais, o tanatorio 
existente cómpre en principio coas necesidades neste eido. 

5.4.3.9. Infraestruturas. 

a) Existente (Sistemas xerais). 

- Estación de ferrocarril (I0-04, I0-03). 

- Estación de autobuses (I0-05). 

- E.T.A.P. de Franqueirán (I6-03). 

- E.D.A.R. de Francelos (I3-01). 

b) Previsto. 

Como xa se ten indicado, as infraestruturas de saneamento e depuración de residuais aínda non están 
rematadas, sobre todo nos núcleos rurais, polo que aínda deberán ser completadas e conectadas á 
depuradora.  

No que se refire ao abastecemento de auga é preciso mellorar a capacidade de captación do río 
Maquiáns a curto prazo (contémplase unha captación alternativa e de futuro no río Miño), sendo tamén 
preciso aínda que a medio-longo prazo racionalizar e centralizar o abastecemento de auga dos núcleos 
rurais para garantir un mellor, máis estable e máis seguro subministración de auga potable, 
principalmente mediante a mellora das instalacións veciñais existentes e/ou nova construción de 
depósitos, depuradoras e redes xerais de distribución acordes coa entidade e seguridade que require o 
servizo. 

No que respecta ao ferrocarril é preciso multiplicar o servizo de proximidade e fomentar o uso da 
estación para ese e outros usos compatibles. 

A respecto da estación de autobuses construída e rematada fai xa uns anos, é absolutamente preciso 
poñela en servizo intensivo canto antes (habida conta das reticencias das empresas de transporte para 
facer alí as súas paradas) para mellorar as condicións de transporte e intermodalidade de transportes, 
co fin de racionalizar o uso global dos mesmos e pular o transporte colectivo fronte ao privado, toda vez 
que xa se ten acadado o acordo definitivo coa propiedade para a modificación puntual do planeamento 
que ten permitido regularizar a situación urbanística da estación construída, e xa se ten aprobado a 
citada modificación puntual do planeamento. 

5.4.4. ESPAZOS LIBRES E ZONAS VERDES. 

O actual sistema de espazos libres e zonas verdes, tanto dentro como fóra dos núcleos de poboación de 
Ribadavia, ofrece as seguintes dotacións: 

ESPAZOS LIBRES EXISTENTES SISTEMAS 
XERAIS  

SISTEMAS 
LOCAIS  Total 

ESPAZOS LIBRES E ZONAS VERDES  124.729 21.296 146.025 
Sup/Hab 2014 5.187 24,04 4,10 28,15 
Sup/Hab horizonte 6.660 18,72 3,19 21,92 

 

En termos exclusivamente cuantitativos, no conxunto das parroquias e sobre todo nos núcleos de 
poboación, hai unha respectable superficie de terreos dedicada a espazos libres e zonas verdes que acadan 
a superficie total indicada, e que en previsión do dato poboacional estimado para o ano horizonte supón un 
estándar como o sinlado no cadro anterior. Este rateo, aplicado á realidade que nos ocupa, amosa unha 
imaxe bastante real e mesmo reducida, xa que a execución do Parque Empresarial de Ribadavia comportou 
a previsión (aínda non executada) dunha superficie de espazo libre público de 95.114 m2 (segundo medición 
trasladada do Plan Parcial á planimetría de PXOM) e consecuentemente con isto, o estándar de espazos 
libres por habitante quedaría aumentado a unha cantidade sensiblemente superior cando se execute esta 
previsión así mesmo recollida no PXOM. Por outra banda, en relación ás condicións de calidade de vida e 
cohesión esixidas no artigo 47 da LOUG, e referidas á previsión de reservas de espazos libres en función da 
capacidade máxima residencial derivada do Plan Xeral, pódese xa asegurar aventurar un cómputo 
satisfactorio para a edificabilidade residencial, actualmente executada a partires dos espazos libres 
existentes hoxe en día, podendo obviar os novos que están propostos, que en calquera caso contribuirán a 
mellorar os estándares (que no caos espazos libres superan con creces -nun 50%- os esixidos LOUG) e a 
prever dotacións para a nova edificabilidade residencial prevista.  

Certamente, a efectos xustificativos pode carecer de relevancia, xa que a xeneralidade vén definida 
legalmente a raíz do conxunto do termo municipal, pero no que á natureza propositiva que a un Plan Xeral 
se lle esixe, cabe salientar a dispersión das grandes áreas de espazos libres, debilmente articuladas arredor 
do río Avia, e provocada, en parte, polo crecemento lineal dos asentamentos poboacionais principais, 
apoiado nos eixes de comunicación (estradas N-120 e OU-210) e determinados, estes últimos, polas 
condicións do relevo. É unha decisión e determinación fundamental do PXOM completar ese 
artellamento de espazos libres ao longo do río Avia para dotalos de unidade, conformando un 
itinerario atractivo como conxunto. 

Xa que logo, neste documento fíxanse as novas dotacións previstas no planeamento, seguindo este criterio 
denantes citado, co grao de definición necesario para que un documento destas características resulte 
operativo, e tratando de que durante os períodos de información pública sexa posible a concertación precisa 
para o establecemento destes e doutros parámetros ordenadores concretos. De seguido recóllense os totais 
dos novos espazos libres propostos polo PXOM.  

ESPAZOS LIBRES PROPOSTOS SISTEMAS 
XERAIS  

SISTEMAS 
LOCAIS  Total 

ESPAZOS LIBRES E ZONAS VERDES   206.123 56.560 262.683 
Sup/Hab 2014 5.187 39,73 10,90 50,64 
Sup/Hab horizonte 6.660 30,94 8,49 39,44 

 

Cómpre insistir no reforzo xa citado do sistema de áreas recreativas fluviais, que no decorrer do Avia, vai 
acollendo os principais espazos públicos abertos (campo de fútbol de Francelos e espazos anexos, paseo 
fluvial de Ribadavia, parque da Veronza, O Souto), debendo ter moi en conta a inconexa previsión (non 
efectiva aínda como espazo libre público) do Parque Empresarial, que se pretende reconectar (en previsión 
da súa pronta cesión con carácter de Parque natural, dadas as súas características ambientais) cos tramos 
xa executados de paseo fluvial mediante a previsión de novos espazos libres de sistema xeral que permitan 
acadar un verdadeiro corredor continuo por esa banda do río e integrado nun conxunto que potencie as súas 
posibilidades de utilización, de xeito que, en previsión das posibles áreas de desenvolvemento que apoien 
ós exiguos crecementos lineais dos núcleos ribeiráns (Francelos, Ribadavia e Regodeigón), se poida 
establecer o reforzo da súa comunicación a través de mallas urbanas definidas ou novos espazos públicos 
en solución de continuidade, habida conta, en todo momento da incompatibilidade que supón o 
desenvolvemento de actividades de tipo construtivo en zonas afectadas por lexislacións sectoriais como 
poidan ser a de augas e transportes terrestres. Consecuentemente con isto, o estándar de espazos libres 
por habitante quedaría aumentado a unha cantidade sensiblemente superior á actual, cando se 
executen estas previsións recollidas no PXOM.  

No cadro seguinte recóllense os totais de espazos libres, tanto existentes como previstos no PXOM. 

ESPAZOS LIBRES  SISTEMAS 
XERAIS  

SISTEMAS 
LOCAIS  Total 

ESPAZOS LIBRES E ZONAS VERDES  330.852 78.157 409.009 
Sup/Hab 2014 5.187 63,78 15,06 78,85 
Sup/Hab horizonte 6.660 49,67 11,73 61,41 

 
A relación completa e pormenorizada de parcelas destinadas a espazos libres e zonas verdes de 
sistema xeral ou local, tanto existentes como propostas (incluíndo a clave coa que figuran nos planos e a 
súa superficie, así como o seu uso, a titularidade final proposta e a dispoñibilidade dos terreos para 
materializalas) que existen ou que están previstas no termo municipal recóllense detalladamente en 
cadros e informes individualizados ao final da presente memoria.  

A respecto das esixencias de orde legal, a LOUG vén de fixar uns estándares mínimos de superficie para 
os sistemas xerais de espazos libres e equipamentos comunitarios, en función da capacidade máxima 
prevista no Plan Xeral. A proposta de ordenación que se contén no presente documento, apartado 7.3.3 
da presente memoria, cumpre coas esixencias establecidas no artigo 47 da Lei 9/2002, segundo amosan 
os resultados obtidos a partir da metodoloxía aplicada. 

5.5.  NO QUE ATINXE AOS USOS GLOBAIS. 

Os usos globais contemplados na presente ordenación son os seguintes: 

  - Residencial. 

  - Industrial. 

  - Comercial. 

  - Turístico. 

  - Agrogandeiro. 

  - Forestal. 

  - Dotacional. 

Estes usos considéranse coma predominantes, fuxindo da formulación de usos compostos; non porque non 
se dean estes ou porque non se vaian seguir dando en Ribadavia, senón porque, de certo, sempre hai algún 
uso que é predominante. Así, poñamos por caso, na zona nordeste da vila de Ribadavia, principalmente na 
parroquia de Ventosela e arredor da estrada N-120  e  OU-406,  a  meirande  parte  das  edificacións  están  
dedicadas a usos comerciais -industriais ou de servizos-, pero o certo é que non existe aínda (legalmente 
falando) coma tal uso nesta parte do territorio unha zonificación expresa para usos industriais ou terciarios, 
aínda que no caso dos usos industriais, como xa se ten sinalado, si cómpre sinalar unha zona xa desenvolta 
urbanisticamente, (urbanizada nunha primeira fase e coutada territorialmente) que vai a permitir impedir a 
progresión do esparexemento de naves voluminosas ou con usos que producen impactos no seu contorno, 
cuxo enclave foi obxecto dunha modificación do planeamento vixente (as N.S. Municipais) e de posterior 
planeamento de desenvolvemento (Plan Parcial) e de urbanización (Proxecto de Urbanización), aínda que 
polo de agora non está completamente ocupado, pero non quedan xa parcelas dispoñibles, polo tanto faise 
necesario acometer xa a segunda fase de urbanización. Porén, non se descarta a posibilidade doutros 
procesos de especialización deste tipo en zonas como a xa indicada en Ventosela (ou tamén en San 
Cristovo) para consolidar legalmente os usos existentes mediante a súa clasificación como solo urbanizable, 
esperando acadar os acordos precisos na próxima fase do planeamento para o caso do urbanizable 
delimitado. No caso do urbanizable non delimitado indicaranse os usos globais por zonas (industrial ou 
comercial nestes casos, e residencial ou hoteleiro nos demais) ou permitirase a elección con posterioridade 
se se dan mesturas de usos en zonas próximas a núcleos habitados. 

Xa que logo, nos núcleos urbanos, nos rurais e nas zonas susceptibles de ser urbanizadas (agás as 
comerciais e industriais xa citadas no parágrafo anterior), o feito de que apareza coma uso global residencial 
só quere dicir que a residencia das persoas será o uso predominante. 

Feita a aclaración pasamos a ver cada uso global contemplado. 

5.5.1. USO RESIDENCIAL. 

Este uso vén definido polos lindeiros do solo urbano de todas as categorías establecidas na presente 
ordenación, así coma tamén polo solo dos núcleos rurais tradicionais (tanto para os que se clasifiquen en 
todo ou en parte coma solo consolidado de núcleo tradicional coma para as zonas de expansión dos 
núcleos).  

Tamén abranguerá este uso global ao solo urbanizable que se prevé como posibilidade no arredor dos 
núcleos e principais viarios de comunicación nas zonas de atractivo residencial ou de complemento da 
expansión residencial deses núcleos.  

No que fai ás intensidades no solo urbano (deixando fóra, polo de agora ao Casco Histórico de Ribadavia e 
o de San Cristovo, para os que se mantén a aplicación dos Plans Especiais de Protección e Reforma Interior 
vixentes), séguese basicamente o esquema ordenador das N.S. vixentes, pero corrixindo a distribución 
volumétrica dalgunhas zonas en parte desequilibradas, de xeito que será máis intensivo o uso residencial 
nas zonas centrais que nas zonas periféricas, gradando as intensidades de ocupación ata chegar a 
tipoloxías de edificación extensiva nas zonas de bordo que permitan a doada transición ós núcleos rurais ou 
o solo rústico, corrixindo moitas das graves disfuncións que contemplaban as NSM vixentes e dotando de 
maior flexibilidade a delimitación dos núcleos, atendendo razoablemente as suxestións e as alegacións 
presentadas polos veciños. 

No que fai ás intensidades dos núcleos rurais de poboación parece necesario distinguir entre as partes máis 
densificadas (que por regra xeral correspóndense coas zonas orixinarias dos núcleos tradicionais) que xa 
están consolidadas con parcelas edificadas de dimensión máis pequena, e por outra banda as zonas de 
posterior expansión, para corrixir a distribución volumétrica desas zonas de bordo ou expansión, de xeito 
que será máis intensivo o uso residencial nas zonas centrais (máis densas) que nas zonas periféricas, 
gradando a intensidade de ocupación cunha tipoloxía de edificación extensiva en parcela máis grande nesas 
zonas de bordo que permitan axustar as densidades cunha doada transición dos núcleos rurais ao solo 
rústico, en función das condicións que establece a LOUG neste eido. 

Dentro das primeiras zonas (máis densas) dos núcleos urbanos ou rurais (independentemente do número 
de plantas da edificación, pero cun máximo de 5 no caso das urbanas) seguirase o criterio de aplicar 
condicións de volume conforme ás seguintes condicións: 

a) As limitacións da LOUG nos núcleos urbanos ou rurais. 

b) Os condicionantes da edificación xa existente (medianeiras, aliñacións consolidadas, tipoloxías, 
etc.) e da ordenación vixente no contorno inmediato.  

c) A maior ou menor proximidade ao centro da vila (nos núcleos urbanos). 

d) A contía de cesións (nos núcleos urbanos). 

e) A anchura das rúas onde se asente a edificación. 

f) As condicións paisaxísticas: valores a protexer, ou a proximidade a valores integrantes do 
patrimonio histórico-artístico ou natural.  

g) A topografía.  

h) A existencia de parcelamentos previos. 

A ordenanza da edificación das zonas de expansión (menos densa) pretende harmonizar as edificacións de 
distinta caste existentes en zonas cun crecemento máis desordenado, cumprindo tamén obrigatoriamente as 
limitacións que nestas zonas establece a LOUG. 

Dentro da ordenanza de edificación extensiva nos núcleos urbanos non se prevén máis diferenzas de 
intensidade que as que poidan vir, en función de parámetros tales coma o tamaño da parcela, o destino da 
vivenda, a tipoloxía das edificacións a construír (illadas ou acaroadas),  a cualificación do solo, a necesidade 
de obtención de cesións ou apertura de viarios e outras semellantes.  

Dentro da ordenanza de expansión dos núcleos rurais non se prevén máis diferenzas de intensidade que as 
que poidan vir en función de parámetros puntuais tales coma a consolidación das parcelas lindeiras. 

5.5.2. USO INDUSTRIAL-COMERCIAL. 

Independentemente das industrias de certo porte xa existentes, que se permitirán nos seus enclaves actuais 
(estudadas caso a caso e coas condicións que se estimen convenientes, se é que o permite a LOUG) e do 
solo urbanizable industrial xa urbanizado en Regodeigón, mantense a previsión de aumentar este parque 
empresarial sobre terreos anexos e ademais localizar outra zona de uso global comercial-industrial nas 
zonas de influencia inmediata dos tres viarios de comunicación principal (A-52, N-120 e ferrocarril), en razón 
do que xa se veu na Diagnose, da existencia nesta zona de usos deste tipo de certa entidade, e da 
clasificación que xa posuían (pensamos que acertadamente) estes terreos nas N.S.M. vixentes. De calquera 
xeito, e mentres non se desenvolva este solo industrial, prevése a posibilidade de instalación de actividades 
relacionadas cos recursos da zona (imputs/ouputs) en terreos que non deban ter protección especial e que 
cumpran coas ríxidas esixencias establecidas pola LOUG para o tipo de clasificación de solo no que se 
atopen, polo Regulamento de Actividades Molestas, Insalubres, Nocivas e Perigosas, e as que se fixen na 
Normativa do presente PXOM. Tamén se permitirán certo tipo de usos cualificados como industriais no resto 
do concello, pero cun abano de usos e intensidades moi limitado, debéndose instalar na zona industrial 
específica existente (ou naquelas que se manteñan ou que se delimitarán na seguinte fase) o resto de usos 
industriais non contemplados nas dúas excepcións anteriores. 

No que se refire ás actuais implantacións industriais situadas nos núcleos urbanos, aplicarase unha 
ordenanza de tipo industrial para aquelas que poidan seguir desenvolvéndose nesa zona sen causar 
molestias aos veciños ou aos futuros usos residenciais maioritarios e predominantes, coas limitacións de 
uso que permitan esa cohabitación de usos, a fin de conservar no enclave actual aqueles usos industriais 
que forman parte moi importante do tecido produtivo e laboral de Ribadavia cuxa fractura podería causar 
graves problemas ao seu desenvolvemento. 

Os novos usos industriais de certa intensidade terán que desprazarse ou implantarse no solo urbanizable xa 
urbanizado, que mantén unhas boas previsións de ocupación (xa en parte materializadas), que obrigan á 
urxente urbanización da segunda fase do parque empresarial de San Cristovo para evitar o esgotamento da 
oferta variada de terreos plenamente adaptados para estes usos especializados, que poden focalizar 
implantacións que non son posibles noutros terreos ou noutros concellos próximos, e que terán un notable 
reflexo no desenvolvemento axeitado de Ribadavia. 

5.5.3. USO COMERCIAL. 

Comprendido o uso mixto comercial-residencial dentro deste último, o uso exclusivo comercial actual 
quedará reducido ao Mercado Municipal de Abastos situado en Ribadavia, podendo existir novas zonas 
comerciais nos solos urbanizables previstos para usos industriais-comerciais ou mesmo nos residenciais, 
pero con intensidades ou volume total máis controlado, segundo as condicións establecidas en cada sector. 

5.5.4. USO TURÍSTICO. 

O uso turístico aparece aquí en Ribadavia coma un dos usos a pular controladamente no futuro. Nos 
posibles solos urbanizables preveranse cotas discretas de usos hoteleiros e tamén se prevé a oferta de solo 
para vivendas que poderán ter un carácter turístico ou de segunda residencia. 

Pero coma uso global turístico prevése no presente momento da tramitación, un espazo determinado para a 
iniciativa de construción dun hotel-balneario que permita aproveitar as grandes posibilidades que neste eido 
ofrecen as augas termais de Prexigueiro, as máis importantes da comarca polas súas características, e que 
ata agora se están infrautilizando por falla de infraestruturas axeitadas que se resolverán con esta iniciativa. 

5.5.5. O USO AGRÍCOLA E GANDEIRO. 

Un dos dous usos maioritarios contemplados (aínda que en decadencia) é o agrogandeiro baseado 
principalmente no secular cultivo da vide, como unha das pezas clave da economía de Ribadavia. Dada a 
relativa dispersión poboacional, o tradicional fenómeno do cultivo para o autoconsumo segue sendo outra 
das principais actividades agrícolas que debería pularse para intentar dar o salto ás actividades de 
agricultura de maior escala (e diversificarse a respecto do cultivo maioritario da vide, sobre todo en tempos 
de crise neste sector) para comercialización (quizais serán precisos procesos de concentración parcelaria 
como o xa tramitado en Santo André de Camporredondo (pero pendente aínda da súa execución e 
urbanización), para garantir un mínimo de posibilidades de facer rendibles estas actividades), polo tanto, 
coidamos que resulta evidente a necesidade de que a utilización agrícola e gandeira do solo siga a ter 
importancia na ordenación de Ribadavia, polo menos como reserva básica de futuro. 

Delimítanse, xa que logo, coma uso global agrícola e gandeiro a inmensa maioría dos terreos que soportan 
actividade agraria do concello. O criterio para o seu tratamento normativo coidamos que non debe ser outro 
que o de clasificar estes chans coma solo rústico de especial protección, en función do seu valor produtivo 
ou da súa localización, xustamente para pular polo uso que xa teñen eses terreos na actualidade. 

5.5.6. USO FORESTAL. 

Inclúense neste uso global os terreos dedicados a monte. É este o uso global previsto no Chan Rústico 
especialmente protexido Forestal ou de Espazos Naturais, que abrangue máis da metade do territorio do 
Termo Municipal. 

Dada a configuración topográfica deste concello e a súa situación xeográfica, a variedade de especies 
forestais é moi alta, afastándose ademais da negativa tendencia á plantación de eucalipto. Boa proba desta 
variedade é que no concello de Ribadavia dos 9 tipos de hábitat forestal, que se poden atopar na provincia 
de Ourense, temos 7 neste concello. Unha parte importante do monte (máis da metade da superficie 
forestal, un 60%) dedícase a piñeiros, outro 25% dedicase a castiñeiros e outras frondosas, e xa en menor 
medida arborado de ribeira, carballos e matogueiras, así como unha proporción do 6% de forestal 
desarborado. 

De calquera xeito, a utilización masiva do eucalipto, tan frecuente noutras zonas costeiras ou de baixa 
altitude na repoboación do monte para acadar un teórico beneficio máis rápido que outras especies, non ten 
calado aquí, por sorte. 

A conservación de especies autóctonas tamén pode ter axudado ao desenvolvemento aquí de actividades e 
industrias vinculadas á madeira, cun bo grao de calidade e competitividade. 

Cómpre polo tanto manter este rumbo e os actuais programas de racionalización dos aproveitamentos 
forestais mediante a selección de especies axeitadas para repoboar, tarefa que debe pularse dende o 
Concello a través das Asociacións de Montes e Veciños. 

5.5.7. USOS DOTACIONAIS. 

Inclúense aquí tódolos espazos xa dedicados a usos equipamentais, espazos libres e zonas verdes, así 
coma ós que para este fin se prevén no presente planeamento, que pola súa importancia sexan 
predominantes. 

Cómpre salientar aquí todos aqueles usos relevantes por magnitude e perspectivas de futuro, tendo en 
conta que Ribadavia, como sede comarcal, conta cunha serie de dotacións centralizadas con este carácter 
(centro comarcal, Xulgado do partido xudicial, Axencia de Extensión Agraria, oficina de Seguridade Social e 
de emprego, centralización da comarca sanitaria, etc) 

Ademais dos xa citados, Ribadavia conta tamén con outras dotacións especializadas ou significativas como 
o auditorio para actos culturais, Casa da Cultura, piscina, estación do ferrocarril, estación de autobuses 
(rematada xa, pero que aínda non entrou en funcionamento), museo etnográfico e o futuro museo do viño, e 
tantas outras, sendo salientables tamén as súas posibilidades no eido deportivo (vinculados, ademais dos 
deportes convencionais, ao encoro de Castrelo de Miño, aos deportes náuticos, e aos de tipo cinexético e de 
pesca fluvial).  

Ademais prevése a construción de novos equipamentos de gran importancia como o traslado do Centro de 
Saúde, o novo cemiterio municipal, un novo auditorio para trasladar os usos deste tipo que se dan no 
Castelo, e outros que se citarán con detalle noutros apartados do documento. 

5.6. NO QUE ATINXE Á CLASIFICACIÓN DO SOLO. 

Os criterios básicos que se seguiron para a estruturación territorial e a clasificación básica do solo que figura 
no presente documento son os seguintes: 

5.6.1. SOLO URBANO. 

Clasifícase como solo urbano8 en primeiro lugar a vila de Ribadavia, en continuidade coa súa 
caracterización urbanística e a clasificación do solo que xa establecían as NN. SS. Municipais vixentes, dada 
a especialización de usos a que se veu sometida dende sempre como capital municipal e mesmo 
económica de toda a comarca, xa dende a Idade Media, como sede central da comercialización do viño do 
Ribeiro, e a progresiva concentración de equipamentos de carácter xeral, usos especializados a nivel 
comarcal (como é o caso do Centro Comarcal, o Xulgado, os servizos sanitarios, servizos de emprego, 
axencia de Extensión Agraria, etc) e municipal, (sede dos principais servizos municipais, etc.) resultando xa 
secularmente a aparición de tipoloxías edificatorias propias dos núcleos urbanos, empezando polo seu 
Casco Histórico e estendéndose logo no seu arredor ata a configuración da vila tal e como hoxe a 
coñecemos, téndose estendido xa en menor medida e intensidade, aos núcleos rurais máis próximos, 
engulidos xa ou influenciados por ese continuo urbano que se estende polo viario principal que parte dende 
a propia vila, tal é o caso de Francelos, San Cristovo ou San Paio – Valdepereira – que se van a manter 
tamén como solo urbano, tal e como se clasifican nas NN.SS.MM.  

Pódese reforzar aínda máis a súa función de capitalidade consolidando eses usos e tipoloxías, e para servir 
de punto de apoio a  outros usos que se poidan desenvolver no seu contorno, caracterizado por unha 
magnífica cota de accesibilidade, mediante calquera medio de transporte terrestre. En resumo, trátase de 
consolidar a súa centralidade para que poida servir como punto de apoio e atracción, para novos usos 
residenciais e comerciais a nivel intermunicipal ou comarcal, que axude tamén a revitalizar o seu contorno 
rural. 

 

8 Como resultado da tramitación do PXOM diversos ámbitos tanto de solo urbano non consolidado como de solo urbanizable foron 
modificados tanto na súa superficie, como na súa denominación e incluso nalgúns casos eliminados. Ao final da presente memoria 
se recolle a relación dos ámbitos existentes así como a súa denominación anterior no caso de que esta fose modificada. 

O mesmo se pode dicir deses outros núcleos satélite (por proximidade e vinculación) que se clasifican tamén 
como urbanos a respecto da súa revitalización, potenciación e mellora da calidade de vida e aumento de 
dotacións públicas como obxectivos básicos que debe acadar o Planeamento. 

En todos os casos estudáronse as zonas de bordo dos núcleos nas N.S.M. para incorporar aos núcleos 
zonas que xa están consolidadas, así como aquelas zonas suxeridas polos veciños na participación pública 
que cumpran as condicións que para o solo urbano establece a LOUG, tendo en conta que a baixa dinámica 
poboacional e a falta de consolidación ou xestión de zonas valeiras ou soares nunha alta porcentaxe dentro 
da delimitación das N.S.M. non permite moita marxe de xustificación de grandes ampliacións do solo urbano. 
De calquera xeito, o informe previo da CPTOPT obrigou a reducir a extensión do solo urbano e mesmo a 
súa cualificación alí onde non se podía xustificar axeitadamente. 

Cómpre tamén, dentro do solo urbano, establecer as dúas categorías básicas de solo: consolidado e non 
consolidado. Para isto atenderemos á definición que a este respecto establece a LOUG no seu Art. 12, de 
xeito que se integraron en solo urbano consolidado os soares e parcelas (que non estean incluídos en 
figuras de planeamento secundario para reparto de cargas e beneficios ou fins semellantes) que dispoñan 
dun grao de urbanización efectiva e asumida polo planeamento urbanístico, e que no caso de que non 
sexan aínda soares poidan acadar esta condición mediante obras accesorias e de escasa entidade. O resto 
do solo urbano que non cumpra estas premisas, ou que se atope nos casos citados no art. 12b) da LOUG, 
foi clasificado ou incluído na categoría de solo urbano non consolidado. 

A ordenación polo miúdo do solo urbano baséase na que establecen as N.S.M. nos ámbitos de solo urbano 
consolidado que establece o P.X.O.M, polo menos no que se refire ás aliñacións exteriores da edificación, 
pois no caso das alturas e fondos edificatorios as ordenanzas xenéricas das NSM producían en moitos 
casos disfuncións ou excesos de volume en zonas con viarios que non podían soportar tal intensidade 
edificatoria, polo tanto nestes casos aplicáronse parámetros máis razoables, tendo en conta tamén a 
realidade construída. Así mesmo aplicáronse os criterios e as delimitacións de protección do Casco Histórico 
de Ribadavia, segundo as condicións que establecía o PEPRI, que tamén regulan a altura máxima das 
edificacións nesas zonas de protección ou cautela. 

Procédese tamén a reestruturar o viario urbano básico para resolver distintas disfuncións de comunicación, 
acceso, aparcadoiro, etc. establecéndose trazados indicativos naquelas zonas de solo urbano non 
consolidado que non se ordenan detalladamente, aos efectos de garantir o funcionamento desa rede básica 
de comunicacións. 

A ordenación das áreas de reparto responde a criterios de prioridade, definíndose a ordenación detallada 
daquelas situadas en zonas estratéxicas do núcleo onde se pretenden acadar obxectivos concretos ou onde 
o PXOM estima necesario definir con precisión esa ordenación para rematar pezas urbanas significativas, ou 
onde é precisa a consecución de dotacións ou espazos libres de determinadas características que é preciso 
concretar graficamente. 

Asemade tratáronse de resolver as cuestións relativas á problemática urbanística que nos núcleos urbanos 
xa se tiñan detectado na información urbanística, basicamente a respecto das implantacións industriais, as 
infraestruturas, as dotacións, o catálogo e as ordenanzas urbanísticas. 

Por outra banda, na presente versión do documento clasificouse como solo urbanizable a zona suroeste do 
núcleo de San Paio adxacente ao solo urbano consolidado, por considerarse unha zona de expansión 
natural que xa se atopa parcialmente ocupada por edificacións. 

 A condición de solo urbano xustifícase nesta entrega suficientemente, completando a información dos 
servizos urbanísticos existentes que estaba incompleta en moitas destas zonas como xa se ten sinalado, 
e a maiores xustificarase para cada núcleo cada unha das ampliacións realizadas a respecto das NSM e 
as modificacións realizadas sobre o documento anterior polas indicacións do informe da CPTOPT na 
clasificación do solo urbano, que se recollen conxuntamente nos apartados individualizados seguintes: 

a) San Paio 

Nesta última versión do plan reduciuse considerablemente a superficie de solo urbano non consolidado 
que figuraba en fases anteriores, sendo eliminados os ámbitos P2, P5, P7 e P8 (sobre parte dos cales se 
propón a delimitación do solo urbanizable UDR-1), en tanto que se manteñen os ámbitos P4 e P6, 
redumerados neste caso a R-8 e R-14 respectivamente. 

b) San Cristovo 

A delimitación do solo urbano no PXOM tense ampliado respecto da actual das NSM en zonas 
consolidadas en certa medida pola edificación e noutras en que hai dotación de tódolos servizos 
urbanísticos (aínda que algúns dos básicos –auga e saneamento- non ían grafitados na entrega anterior, 
e que si se grafiten nesta entrega completamente actualizados). Cómpre sinalar que algunhas zonas 
tiñan déficit dalgún dos servizos, polo que nesta entrega se eliminan do solo urbano, pasando a outras 
categorías de solo (urbanizable ou rústico). 

Nesta última fase do documento só se mantén en San Cristovo parte da antiga área de reparto C-3 
renumerada a R-15. 

c) Ribadavia 

Establécense varias observacións individualizadas: 

1. As áreas de reparto R-1, R-2, R-3, R-4, carecían na anterior entrega de información suficiente dos 
servizos existentes para a súa xustificación, pero nesta entrega reflíctese esa información nos 
planos, e dado que ademais xa está urbanizado o viario que os separa do parque da Veronza 
(denominado como a rúa homónima –A Veronza-), podemos considerar que se trata de solo 
urbano. No que se refire aos equipamentos deportivos E0-01 e E0-41, ainda que se apoian nese 
mesmo viario e dispoñen de tódolos servizos, procédese a eliminalos do solo urbano, pois non é 
obrigada esa inclusión para cumprir a súa función. No que se refire ao espazo libre L0-01, dado 
que chega mesmo ata o río Avia, tamén pasa a ser clasificado coma solo rústico especialmente 
protexido de augas, que é máis correcto a todos os efectos. 

2. As áreas de reparto R-24 e R-25 (na anterior entrega integradas como R-17 e no Documento para 
Aprobación Definitiva redenominada como R-12), téñense redelimitado, variando as súas 
condicións por inserirse nunha actuación que nestes intres é prioritaria para o goberno 
municipal. Trátase da localización dun novo centro de saúde en substitución do actual (polos 
problemas derivados da súa precaria situación na actualidade, nun meandro do regato 
Maquiáns que provoca inundacións periódicas), sendo este o único enclave que acadou 
consenso entre o Sergas e o Concello. Ademais, é unha das poucas parcelas municipais (o 
Concello xa a ten mercado na súa totalidade) dispoñibles en condicións de situación e 
accesibilidade axeitadas para ese uso. Por todo isto, dadas as súas características actuais, 
precisa dunha actuación integral para poder poñer este equipamento en correcto funcionamento 
en condicións axeitadas para o seu uso, polo que se mantén a súa clasificación coma solo 
urbanon non consolidado, pois ademais xa se está tramitando como unha actuación urbanística 
illada que se adiantará ao PXOM. Este ámbito quedou en suspenso en base ao recollido na 
Orde do 29 de novembro do 2019 de Aprobación Definitiva do PXOM. 

A Área de reparto R-26 (redenominada como do Documento para Aprobación definitiva como R-9) 
integra outra actuación que é prioritaria nesta zona é a de dotar dun contorno axeitado á capela de 
San Lázaro, creando un gran espazo libre arredor e desprazando a edificabilidade que se debería 
executar na fronte da rúa San Lázaro a un segundo plano por detrás da capela (razón básica pola 
que se ten que exceder o fondo habitual de clasificación desta tipoloxía en bloque aberto), dando 
continuidade ao viario que se propón dende o novo centro de saúde previsto na área de reparto 
contigua anteriormente citada. Ao igual que acontece coa R-12, este ámbito quedou en suspenso en 
base ao recollido na Orde do 29 de novembro do 2019 de Aprobación Definitiva do PXOM. 

No referente ás areas R-28, R-31, R-32, R-33 e R-35: procedérase á súa eliminación, por non 
acadar as condicións de solo urbano. Este recórtase polas traseiras das parcelas con fronte á rúa de 
San Lázaro ou de Francelos, ou ás vías transversais a estas que dispoñan de tódolos servizos. A 
área de reparto R-29 [redenominada como R-19], pola súa parte, foi eliminada na presiente versión 
do documento. 

No que se refire á área de reparto R-34 [redenominada posteriormente como R-8], procedeuse 
nesta fase da tramitación do PXOM á sua eliminación, mantendo parte dos terreos en solo urbano 
consolidado e pasando o resto a solo rústico de especial protección agropecuaria.  

3. No que se refire aos terreos situados ao norte do polideportivo, entre o río Avia e a vía férrea, 
dado que non contan con tódolos servizos e non teñen consolidación suficiente, procédese a 
clasificalos como solo rústico especialmente protexido de augas e de infraestruturas. 

No que se refire ao contorno da estación de autobuses (na que se ten tramitado e aprobado 
definitivamente unha modificación puntual das NSM vixentes), vanse a recoller as condicións da 
modificación puntual das NSM xa aprobada, e nos terreos que se sitúan á beira da estación de 
autobuses, tanto polo norte como polo sur, o PXOM recolle unha delimitación de solo urbano con 
menos fondo que o que establecen as NSM vixentes (que fixan fondos xenéricos), pois nestas a liña 
de solo urbano adáptase ao parcelario e á edificación existente cun criterio bastante limitativo. Por 
tanto, non se recollen ampliacións, senón diminucións globais de solo urbano (cunha soa excepción 
nunha parcela situada a máis de 100 m. ao norte da estación de autobuses para non deixar dúas 
edificacións existentes partidas pola delimitación de solo urbano). 

5.6.1.1. Criterios de deseño dos núcleos urbanos.  

O deseño urbanístico dos núcleos urbanos e da vila de Ribadavia está condicionado por diversas 
circunstancias: 

• A realidade construída. 

• O planeamento vixente nestes momentos. 

• As limitacións establecidas na protección do contorno de elementos ou conxuntos singulares 
como os ámbitos dos Plans Especiais de Protección, principalmente o de Ribadavia. 

• A necesidade de acadar a sustentabilidade na ocupación do solo, concentrando a edificabilidade 
en zonas concretas do territorio, priorizando as xa urbanizadas e ocupadas pola edificación. 

• As observacións establecidas no informe Previo da CPTOPT respecto do control á baixa das 
alturas e tipoloxías de edificación en zonas que aínda non acadaron o teito do planeamento 
vixente. 

• A necesidade de establecer transicións entre o previamente planeado, o construído e o 
admisible no novo PXOM, atendendo a evitar medianeiras e outros efectos non desexados sobre 
a imaxe urbana. 

• A necesidade de controlar as tipoloxías, os materiais e a calidade arquitectónica e do espazo 
urbano resultante da ordenación establecida. 

• A compaxinación das esixencias da clasificación e cualificación do solo coas capacidades de 
xestión da promoción privada e do Concello no ámbito urbanístico. 

• O axuste das densidades, da capacidade residencial e do establecemento dunha estratexia 
axeitada e sustentable de desenvolvemento do PXOM atendendo ás prioridades esenciais, 
racionais e estratéxicas dun planeamento xeral e aos posibles concertos con particulares e 
administracións para garantir a execución das determinacións estratéxicas. 

Deste xeito pártese das determinacións do planeamento vixente nas zonas que están suficientemente 
consolidadas con esas determinación, gradando a diferenza entre o establecido no planeamento vixente 
e o realmente executado nas zonas menos consolidadas para tender máis ás tipoloxías realmente 
executadas, salvando na medida do posible as transicións impostas por realidades puntuais executadas 
nos últimos tempos, conforme a planeamento e tratando de evitar a permanencia de medianeiras 
mediante a ordenación física e o establecemento de condicións complementarias na normativa que 
permitan paliar estas circunstancias e minimizar os efectos non desexados. 

Mantéñense en esencia as aliñacións consolidadas da edificación e as establecidas no planeamento 
vixente, procedendo á apertura das tramas viarias nos viarios tentaculares de entrada e saída da vila nas 
zonas onde se pode estender a trama viaria (non se dá esta circunstancia na saída a San Paio, polo 
tanto non se prevé esta posibilidade) para potenciar a súa integración e extensión en condicións 
axeitadas no crecemento progresivo e natureza da vila sobre o seu contorno inmediato. 

Limítase a extensión ou delimitación do solo urbano nalgunha zonas que non poden ser edificables (por 
exemplo nas parcelas inmediatas á estrada N-120 situadas a gran desnivel a respecto dela) ou onde se 
dan imposibilidades topográficas ou tecnolóxicas para a edificación (por exemplo nalgunhas zonas de 
saída cara San Paio, nas estribacións do monte Santa Marta). 

A evolución da ordenación durante o propio proceso de tramitación do presente PXOM tamén foi notable, 
pois o devir do tempo, e sobre todo a dilación imposta pola avaliación ambiental da Lei 9/2006 ten 
derivado na solicitude a concesión de diversas licenzas que inviabilizaron algunhas das propostas do 
documento que foi sometido a informe previo da CPTOPT, sobre todo en ámbitos de solo urbano non 
consolidade delimitados como área de reparto, que en varios casos tiveron que pasarse a solo urbano 
consolidado, ben por nova edificación, ben por imposibilidade de trazados viarios previstos. 

Estudáronse as zonas de bordo dos núcleos nas N.S.M. para incorporar aos núcleos zonas que xa están 
consolidadas, así como aquelas zonas suxeridas polos veciños na participación pública que cumprisen as 
condicións que para o solo urbano establece a LOUG, tendo en conta que a baixa dinámica poboacional e a 
falta de consolidación ou xestión de zonas baleiras ou soares nunha alta porcentaxe dentro da delimitación 
das N.S.M. non permite moita marxe de xustificación de grandes ampliacións do solo urbano. 

A ordenación polo miúdo do solo urbano baséase na que establecen as N.S.M. nos ámbitos de Solo 
Urbano Consolidado que establece o P.X.O.M, polo menos no que se refire ás aliñacións exteriores da 
edificación, pois no caso das alturas e fondos edificatorios as ordenanzas xenéricas das NSM producían 
en moitos casos disfuncións ou excesos de volume en zonas con viarios que non podían soportar tal 
intensidade edificatoria, polo tanto nestes casos aplicáronse parámetros máis razoables, tendo en conta 
tamén a realidade construída. Así, a delimitación do solo urbano sigue, en xeral, os límites definidos polo 
parcelario, salvo nos casos en que os fondos son excesivos. En tal caso, só se inclúe en Solo Urbano 
unha franxa da parcela, paralela á aliñación e con fondos entre 30 e 40 m, que veñen determinados por 
marcas no parcelario ou pola topografía, dentro do criterio da maior homoxeneidade posible. 

Así mesmo aplicáronse os criterios e as delimitacións de protección exterior do Casco Histórico de 
Ribadavia segundo as condicións que establecía o PEPRI, que tamén regulan a altura máxima das 
edificacións nesas zonas de protección ou cautela, pero efectuando algunhas ampliacións para axustar 
mellor os ámbitos de protección á distribución dos elementos protexidos. 

Procedeuse tamén a reestruturar o viario urbano básico para resolver distintas disfuncións de comunicación, 
acceso, aparcadoiro, etc. establecéndose trazados indicativos naquelas zonas de solo urbano non 
consolidado que non se ordenan detalladamente, aos efectos de garantir o funcionamento desa rede básica 
de comunicacións. 

A ordenación das áreas de reparto responde a criterios de prioridade, definíndose a ordenación detallada 
daquelas situadas en zonas estratéxicas do núcleo onde se pretenden acadar obxectivos concretos ou onde 
o PXOM estima necesario definir con precisión esa ordenación para rematar pezas urbanas significativas, ou 
onde é precisa a consecución de dotacións ou espazos libres de determinadas características que é preciso 
concretar graficamente. 

Así mesmo tratáronse de resolver as cuestións relativas á problemática urbanística que nos núcleos urbanos 
xa se tiñan detectado na información urbanística, basicamente a respecto das implantacións industriais, as 
infraestruturas, as dotacións, o catálogo e as ordenanzas urbanísticas. 

5.6.2. SOLO DE NÚCLEO RURAL 

A LOUG suscitaba ata agora certas incongruencias na definición urbanística e nas condicións de 
clasificación dos núcleos rurais, pois baseaba a súa existencia no mantemento de edificacións 
tradicionais, que non sempre se teñen conservado ata hoxe e que, aínda no caso de existir, 
desvirtuáronse ata perder tal condición por mor de obras de reforma e/ou ampliación, pero os núcleos 
responden, na realidade, a outro tipo de regras de evolución. 

A última modificación da LOUG pola Lei 2/2010 de 25 de marzo vén de cambiar en profundidade o 
modelo que dende a aprobación da devandita Lei no ano 2002 se estaba a aplicar. Así pois, aínda que 
se mantén a idea do núcleo tradicional, agora denominado histórico-tradicional, desaparece o concepto 
de área de expansión como posible zona de crecemento contigua aos asentamentos orixinarios 
preexistentes, para dar lugar ao núcleo común que non precisa da existencia de edificacións tradicionais 

para a súa xustificación, así como un terceiro tipo que sería o complexo cando se produza a 
concorrencia dos dous anteriormente descritos. Outro cambio substancial é a eliminación dunha 
distancia máxima (200 m) á hora da delimitacións das zonas comúns e complexas, pasando a 
empregarse agora o criterio de consolidación edificatoria, que en ningún caso (agás o recollido na 
Disposición Transitoria Primeira da devandita Lei 2/2010 de 25 de marzo) pode ser inferior a un terzo. 
Sen ánimo de polemizar sobre este novo modelo si é interesante facer unha pequena reflexión sobre a 
súa aplicación práctica e os efectos que sobre algunhas zonas pode chegar a ter. Se ben é certo que a 
xa extinta área de expansión supuña non poucos problemas cando existía unha importante zona 
edificada con tipoloxías non tradicionais que se prolongaba máis ala dos anteditos 200 m. dente o núcleo 
tradicional; algo bastante común nas zonas occidentais de Galicia e no contorno das principais cidades e 
grandes vilas, polo que a solución actual é bastante axeitada para a resolución dese problema concreto, 
non o é menos que a configuración da maioría dos núcleos do interior do país, isto é, dos existentes nas 
provincias de Lugo e Ourense, responde a outras características que coliden bastante con este novo 
bosquexo á hora de categorizar o solo de núcleo rural, xa que o asentamento tipo do interior está 
constituído por unha zona orixinaria de edificacións tradicionais, con pequeno ou escaso crecemento ao 
seu redor, polo que o feito de fixar a densidade edificatoria como único parámetro válido condiciona a 
posible expansión das poboacións, cando menos a que se puidera facer de forma planificada, xa que é a 
vontade daqueles que edificaron con anterioridade á aprobación da Lei 2/2010 a que establece que zona 
pode ser común ou non, conte ou careza das características axeitadas para ser zona edificable. Un 
terceiro aspecto importante que se modificou foi a posibilidade de que nos plans a modificar ou revisar 
(como é o caso do PXOM de Ribadavia), se poidan manter dentro dos núcleos (aínda que non se 
cumpran as consolidacións esixidas agora por lei) aqueles terreos que fosen clasificados como núcleo 
rural ao abeiro da Lei 1/1997 do solo de Galicia, pasándose agora a considerar que sexa algo 
excepcional a posibilidade de temperar a esixencia dun mínimo de consolidación edificatoria nas zonas 
comúns dos núcleos e na parte correspondente dos complexos, pero para iso será preciso o informe da 
Comisión Superior de Urbanismo de Galicia. En calquera caso, aqueles concellos que xa contan cun 
PXOM aprobado, seguindo a Lei 1/1997, van a ser moi remisos a perder a capacidade edificatoria coa 
que contan, a non ser que este trámite excepcional se aplique con criterio razoable e con rapidez para 
non paralizar os plans que, como este, se puideran acoller a esa excepcionalidade, ou a realización de 
delimitacións individualizadas de núcleos, naqueles casos en que o criterio de consolidación sexa 
favorable.  

Cunha interpretación máis racional da LOUG anterior a actual fíxose unha proposta máis axeitada á 
realidade territorial que permite resolver as cuestións urbanísticas fundamentais dos núcleos de poboación, 
pero non foi aceptada, e de feito foi cuestionada no informe previo da CPTOPT, polo tanto óptase como 
alternativa pola clasificación como solo urbanizable daquelas zonas que obxectivamente e segundo as 
condicións da D.T. decimo terceira da LOUG poidan acadar esta clasificación do solo.  

Clasifícanse como Solo de núcleo rural os terreos que se inclúen no ámbito dos núcleos desta natureza 
que delimitaban as N.S.M. e que ratifica o propio Plan Xeral, partindo daquela delimitación básica 
contemplada nas N.S.Municipais, incluíndo algúns núcleos que non se tiñan delimitado, e ampliando a súa 
extensión naquelas zonas que se consolidaron recentemente con edificacións ou servizos ou en previsión 
da súa expansión, segundo establece a LOUG. En calquera caso o criterio fundamental para a delimitación 
dos núcleos foi o de reservar o terreo suficiente (dentro dos límites legais establecidos) para permitir a 
preservación de usos edificatorios naquelas zonas onde aínda non se ten edificado e son aproveitadas para 
outros usos produtivos (agrícolas, forestais, etc.). Deste xeito preténdense rendibilizar os servizos 
urbanísticos e de todo tipo que se prestan aos núcleos, eliminando á súa vez os impactos ambientais 
producidos polo espallamento indiscriminado de edificacións, cuestión esta que xa regula con notable 
rigorosidade a nova lexislación galega (LOUG). 

No que se refire á restrición que se solicitaba no informe previo da CPTOPT a respecto do núcleo de 
Franqueirán, cómpre sinalar que se trata dun núcleo con máis edificacións tradicionais das que se sinalaban 
(que estaban mal identificadas no documento anterior, polo tanto procédese á súa localización exacta na 
presente entrega do PXOM), xa que logo, estímase que se xustifica suficientemente a delimitación inicial 
deste núcleo. As fotos individualizadas que identifican cada unha das edificacións tradicionais existentes (e 
non identificadas no documento anterior) no citado núcleo e o correspondente plano de situación recóllense 
no gráfico seguinte). 

5.6.2.1. Cálculo da consolidación edificatoria nos núcleos rurais. 

O cálculo da consolidación edificatoria da edificación existente nos núcleos rurais (para cada un dos 
tipos previstos –tradicionais, comúns e complexos-) ten para a súa definición o enunciado contido na 
reforma da lexislación aplicable (basicamente no art. 13 da LOUG, da Reforma de 23 de marzo de 2010, 
onde se fala exclusivamente de calculalo “de acordo coa ordenación proposta” e que se terá que 
expresar en unidades porcentuais e que se aplicará en termos de superficie), e, máis recentemente as 
achegas da “Instrución 4/2011, do 12 de abril, sobre a metodoloxía de cálculo do grao de consolidación 
edificatoria na delimitación do solo de núcleo rural, ao abeiro do disposto na Lei 2/2010” (así como as 
xornadas explicativas da citada Instrución que ten organizado a propia CMATI para a súa divulgación, 
cunha exposición de criterios e métodos que foi bastante definitoria dos modelos pretendidos de cálculo), 
que xa especifica dous sistemas de cálculo, pero en calquera caso a efectos do presente PXOM (e tendo 
moi en conta o establecido na citada Instrución 4/2011), resulta imperiosa a necesidade de concretar 
estas esixencias, para convertelas nun procedemento de cálculo materializable e aplicable en cada 
PXOM (cada un coas súas circunstancias concretas), e xa que logo, obxectivable.  

Aos efectos dos cálculos a realizar partirase da Lei e da Instrución, así como das charlas divulgativas 
impartidas pola propia Consellería (CMATI) aos efectos de explicar en detalle, tanto os procedementos e 
análises efectuadas previamente sobre os parámetros incidentes no cálculo, atendendo as diversas 
tipoloxías de núcleos (procedementos que se simplificaron e concretaron na citada Instrución), como a 
forma de executar o citado cálculo nos casos concretos que se recollen no estudo realizado por un 
equipo creado ao efecto, que serve de referencia directa para a aplicación no PXOM. En calquera caso, 
deberanse ter en conta tamén as posibles dificultades derivadas de non contar cun catastro parcelario 
dixitalizado ou actualizado, ou minimamente aproximado á realidade (condicións estas moi variables 
concello a concello, ou mesmo entre núcleos dun mesmo concello), por tanto (e ante as dúbidas 
suscitadas polo método mixto empregado anteriormente) neste caso utilizouse tanto o método numérico 
ou simplificado (agás para o caso do núcleo de Santa Cristina NR-10 onde se empregou o gráfico) 
recollido e definido na Instrución 4/2011, en función dos datos dispoñibles e das características 
especificas de cada núcleo. 

Tamén imos a achegar aquí literalmente (engadindo as letras empregadas como claves para cada 
parámetro básico de entrada de datos –A, B, C- na formulación empregada na táboa resumo dos 
resultados) as descricións e definicións dos sistemas de cálculo da “Instrución 4/2011, do 12 de abril, 
sobre a metodoloxía de cálculo do grao de consolidación edificatoria na delimitación do solo de núcleo 
rural, ao abeiro do disposto na Lei 2/2010”, que foron os empregados exactamente nos cálculos 
realizados para o presente PXOM. 

 

Definicións. 

–Grao de consolidación: relación entre o número de parcelas edificadas e o número de parcelas 
edificables, expresada en porcentaxe, para cada ámbito concreto delimitado de núcleo rural. 

–Superficie bruta do ámbito (A): superficie total delimitada de cada tipo de núcleo, incluíndo o viario e 
as dotacións, medida sobre o terreo, ou sobre a cartografía máis detallada dispoñible.  

–Parcela existente: a recollida no parcelario da cartografía oficial do Catastro. 

–Parcela edificada (C): parcela en que existe unha edificación destinada ao uso previsto no 
planeamento. Non computarán como edificadas as parcelas ocupadas por construcións que non poidan 
ter a consideración de edificación, de acordo co artigo 2.2 da Lei 38/1999, do 5 de novembro, de 
ordenación da edificación9. 

 

9 Edificación segundo a Lei 38/1999 de 5 de novembro (LOE): Terán consideración de edificación (...) As obras 
de edificación de nova construción, excepto aquelas construcións de escasa entidade construtiva e sinxeleza técnica 
que non teñan, de forma eventual ou permanente, carácter residencial nin público e se desenvolvan nunha soa 
planta (...). 

–Parcela edificable (E): parcela que, non estando destinada ou prevista a viario ou dotación urbanística, 
reúne as condicións mínimas para ser edificada segundo a ordenación proposta polo planeamento, coa 
previsión das posibles operacións de parcelamento. O seu número obterase para o ámbito de cada 
ordenanza concreta do solo de núcleo rural. Para o seu cálculo, será suficiente con prever as operacións 
de segregación posibles aplicables ao parcelario existente coas súas edificacións.  

–Superficie de parcela mínima edificable (B): a establecida no planeamento para cada ordenanza. 

–Coeficiente corrector: parámetro que reflicte a incidencia do viario, as dotacións e as parcelas non 
edificables por razón de forma, tamaño, estrutura da propiedade ou dispoñibilidade de acceso rodado, de 
cara ao cómputo da consolidación edificatoria. O seu valor, resultado do estudo dun número 
representativo de núcleos rurais, con características diversas en canto á dimensión, forma e estrutura 
parcelaria, superficies e frontes de parcela e tipoloxía, queda establecido en 1’75.  

 

Método de cálculo. 

 
 Método numérico ou simplificado. 

O método numérico ou de cálculo simplificado permite determinar o número total de parcelas edificables 
aplicando o coeficiente corrector de 1’75 ás parcelas hipotéticas que resultan de dividir a superficie bruta 
do ámbito entre a parcela mínima edificable que o plan estableza. Ten un carácter aproximativo, pero 
non se observa inconveniente no seu emprego como instrumento áxil que é, toda vez que do estudo 
pormenorizado realizado que basea a presente instrución resulta conservador en relación co método 
gráfico. 

Grao de consolidación (%) (E) = coeficiente corrector 1’75 x [nº parcelas edificadas / nº parcelas 
edificables] x 100. 

Nº de parcelas edificables = superficie bruta do ámbito / superficie de parcela mínima edificable. 

Calculáronse por este método numérico ou simplificado a totalidade dos núcleos rurais agás o de 
Santa Cristina (NR-10). Dado que non se poden comprobar graficamente os cálculos, desagregáronse 
os datos correspondentes aos diferentes graos aplicables en cada núcleo, individualizando 
respectivamente os datos base de partida para cada grao aplicable, e logo para calcular a consolidación 
conxunta (só nas zonas comúns, onde se aplican varios graos, pois nas zonas tradicionais só se aplica o 
grao 1) de cada zona por núcleo sumáronse respectivamente todas as parcelas edificadas e todas as 
parcelas edificables resultantes de cada grao do núcleo que se calculaba.  

Aos efectos de clarificar a lectura dos resultados decidiuse agrupar en táboas diferentes cada unha das 
zonas de calculo con consolidación diferente: por unha parte as zonas comúns e logo as tradicionais: 

- SOLO DE NÚCLEO RURAL COMÚN. 

        FORMULACIÓN 
B. Método numérico ou simplificado  A B C D=(A/B)/1,75 E=(SC/SD)*100 

CLAVE NOME ZONA GRAO 
SUPERFICIE 

BRUTA 
PARCELA 
MÍNIMA 

PARCELAS 
EDIFICADAS 

PARCELAS 
EDIFICABLES 

CONSOLIDACIÓN 
TOTAL DA ZONA  

NR-01 ESPOSENDE NREX 3 12.939 800 4 9,24 43,28% 
NR-02 SANTO ANDRE NREX 2 35.544 600 18 33,85 53,17% 
NR-03 SANIN NREX 4 8.947 1300 2 3,93 50,86% 
NR-04 AS CHABOLAS NREX 2 12.128 600 6 11,55 51,95% 
NR-05 A GROBA NREX 2 10.908 600 4 10,39 

55,30% 
NR-05 A GROBA NREX 3 10.772 800 6 7,69 
NR-06 VENTOSELA NREX 2 16.775 600 15 15,98 93,89% 
NR-07 A QUINZA NREX 2 14.663 600 13 13,96 93,09% 
NR-11 A FOZ NREX 2 25.992 600 15 24,75 60,60% 
NR-12 FRANQUEIRAN NREX 2 42.271 600 21 40,26 52,16% 
NR-13 PREXIGUEIRO NREX 2 64.743 600 31 61,66 50,28% 
NR-14 MAQUIANS NREX 2 35.510 600 17 33,82 50,27% 
NR-15 SAN CRISTOVO NREX 2 51.313 600 22 48,87 45,02% 

- SOLO DE NÚCLEO TRADICIONAL. 

 

        FORMULACIÓN 

B. Método numérico ou simplificado  A B C D=(A/B)/1,75 E=(SC/SD)*100 

CLAVE NOME ZONA GRAO 
SUPERFICIE 

BRUTA 
PARCELA 
MÍNIMA 

PARCELAS 
EDIFICADAS 

PARCELAS 
EDIFICABLES 

CONSOLIDACIÓN 
TOTAL DA ZONA  

NR-01 ESPOSENDE NRTR 1 38.047 300 39 72,47 53,82% 
NR-02 SANTO ANDRE NRTR 1 89.405 300 154 170,30 90,43% 
NR-03 SANIN NRTR 1 26.768 300 29 50,99 56,88% 
NR-04 AS CHABOLAS NRTR 1 28.976 300 59 55,20 100,00% 
NR-05 A GROBA NRTR 1 46.547 300 48 88,66 54,14% 
NR-06 VENTOSELA NRTR 1 50.047 300 87 95,33 91,26% 
NR-07 A QUINZA NRTR 1 28.204 300 42 53,72 

69,54% 
NR-07 A QUINZA NRTR 3 11.363 800 1 8,12 
NR-08 VAL DE PEREIRA NRTR 1 21.452 300 38 40,86 93,00% 
NR-09 SAN PAIO NRTR 1 61.360 300 121 116,88 100,00% 
NR-11 A FOZ NRTR 1 6.036 300 12 11,50 100,00% 
NR-12 FRANQUEIRAN NRTR 1 48.362 300 81 92,12 87,93% 
NR-13 PREXIGUEIRO NRTR 1 87.071 300 109 165,85 65,72% 

 

 

No caso do núcleo de Santa Cristina (NR-10) levouse a cabo a análise da consolidación a través do 
método gráfico. 

O método gráfico é un mecanismo de simulación consistente en proxectar sobre o parcelario existente 
no ámbito, as posibilidades de parcelamento en función dos parámetros urbanísticos que o planeamento 
estableza, obténdose as posibles parcelas edificables segundo a ordenación prevista polo propio plan. 
Será o método aplicable con carácter xeral, obténdose graficamente, na data de referencia, o número de 
parcelas edificadas e o número de parcelas edificables. 

Grao de consolidación (%): (nº de parcelas edificadas/nº parcelas edificables)*100. 

Categoría Clave Nome Grao Parcela 
mínima 

Superficie 
delimitada 

Parcelas 
teóricas 

Edificacións 
computables 

Consolidación 

NRTR NR-10 Santa 
Cristina 1 300 21.837,4 25 13 

51,61% 

NRTR NR-10 Santa 
Cristina 2 600 6.086,67 6 3 

NRCO NR-10 
Santa 

Cristina 2 600 2.944,57 3 2 

46,66% 

NRCO NR-10 Santa 
Cristina 3 800 17.488,45 12 5 

 

 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       87 

 

Pódese deducir do anterior que a esixida consolidación cúmprese sobrada e individualmente para cada 
tipo de núcleo (cómpre sinalar que cando o cálculo dá valores de consolidación superiores ao 100% 
nalgúns núcleos tradicionais, consignarase como máximo este valor do 100%) segundo o procedemento 
literal da Instrución citada que foi aplicado neste caso. 

5.6.3. SOLO URBANIZABLE. 

O solo urbanizable previsto polo presente PXOM correspóndese con todos os terreos do Termo 
Municipal que o Plan non clasifica como Solo de Núcleos Rurais, nin como solo Rústico. En 
consecuencia, e tal como o considera a Lei 9/2002 (nisto, igual a 6/1998, do Estado) o Solo Urbanizable 
é un solo que, en certa medida, vén ter un carácter residual no seu uso e características actuais. É aquel 
que non é ningunha das outras clases de solo previstas no ordenamento xurídico vixente. 

Pero dito isto hai que subliñar que a lexislación aplicable categoriza tamén este tipo de solo. O presente Plan 
recolle algunha desas categorizacións, como imos ver. En teoría son dúas as categorías establecidas 
legalmente: o solo urbanizable delimitado e o solo urbanizable non delimitado (que, coas diferenzas de 
tempo e lugar poderíanse equiparar ao solo programado e non programado doutros ordenamentos).  

O Plan Xeral, entendeu como de transformación estratéxica e prioritaria sectores de solo urbanizable por 
diversas razóns: expansión estratéxica e ordenada de usos necesarios (que polas razóns que máis adiante 
se explicarán non se poden desenvolver noutros tipos de solo ou noutras zonas do territorio), obtención de 
dotacións urbanísticas senlleiras, etc. e, nese senso, emprendeu conversas cos propietarios do solo deses 
sectores prioritarios de cara a concertar a programación do desenvolvemento urbanístico (a realizar polo 
Concello e pola Administración en exclusiva polas razóns estratéxicas e prioritarias que se sinalarán). 

Os sectores considerados como non urxentes e prioritarios (a desenvolver despois do primeiro cuadrienio) 
polo Plan ou aqueles nos que a iniciativa particular xa os tiña parcialmente ocupados con usos edificatorios 
produtivos, pero que non amosou interese e/ou vontade de desenvolver en prazos programados, 

clasifícanse como non delimitados para posterior desenvolvemento por medio de plans de sectorización. En 
todo caso, a iniciativa pública á hora de redactar o planeamento de desenvolvemento, determínase para 
aqueles sectores que o PXOM entende como prioritarios, todo isto conforme se expresa no documento 
“Estratexia de actuación e Estudo Económico”. 

Porque, de calquera xeito, e en concordancia coa letra e co espírito da Lei 9/2002, o Plan entende que é co 
desenvolvemento do solo urbanizable como se pode garantir un desenvolvemento sostible e a calidade de 
vida dos seus cidadáns (artigos 46 e 47 e Exposición de Motivos III, 5). E, xa que logo, o PXOM utilizando os 
diversos mecanismos que o ordenamento xurídico lle confire, garante a consecución dos novos sistemas 
xerais (de comunicacións, de equipamentos e de espazos libres) que se precisan e os usos estratéxicos xa 
apuntados para facer realidade eses fins que a lei lle atribúe ao planeamento. 

Aos efectos de xustificar a necesidade real do solo urbanizable para os usos concretos propostos, tal 
como se solicita no informe previo da CPTOPT, imos a analizar independentemente para cada uso a súa 
necesidade e a imposibilidade da súa resolución noutros tipos de solo.  

5.6.3.1. A demanda de solo para actividades produtivas comerciais-industriais. 

As actividades produtivas foron un referente neste concello xa dende a Idade Media como gran produtor 
e comercializador de viño e outros produtos, actividades que deixaron pouso na economía actual, que 
segue apoiándose nalgunhas desas actividades, mais noutras novas apoiadas no novo parque 
empresarial, cuxa primeira fase xa está vendida e a meirande parte ocupada con actividades en 
funcionamento. 

 
Instalacións do Parque Empresarial de Ribadavia, cerca de San Cristovo. 

A segunda fase de urbanización do parque empresarial de Ribadavia estará rematada a mediados deste 
ano 2008, segundo as estimacións realistas que se deducen do continuado progreso dos traballos. 
Trátase duns 60.000 metros cadrados máis, que se engaden aos 40.000 existentes, e cuxas obras 
acomete a bó ritmo a Consellería de Vivenda e Solo, a través de Xestur Ourense. Nestes momentos, 
cinco empresas teñen adquirido terreos para  súa instalación nesta fase, tendo adquirido xa a totalidade 
da superficie que se está a urbanizar (conta xa cos viarios e as beirarrúas construídas, ademais de 
iluminación e varios servizos soterrados), polo tanto o éxito empresarial do parque está garantido, e 
estará ocupado practicamente na súa totalidade durante este ano 2008 con actividade empresarial, pois 
algunhas das naves xa se están empezando a construír, e ademais hai importantes perspectivas de 
futuro, xa que hai unha empresa interesada (unhas das que xa ten mercado nesta 2ª fase) en adquirir o 
50% da superficie da terceira fase cando se inicie a súa execución.  

A fisionomía do parque empresarial de Ribadavia modifícase con rapidez dende mediados do pasado 
mes de febreiro de 2008, grazas ao comezo dos traballos de instalación da empresa Estampacións Auto 
Galicia SAU, procedente do País Vasco, que creará inicialmente 25 postos de traballo (coa posibilidade 
de chegar os 50 traballadores), ten mercado 16.000 metros cadrados de parcela e traballa con 
celeridade para empezar a servir xa pezas dende O Ribeiro a finais de 2008, segundo as previsións. 

A execución deste proxecto irá unida tamén nas próximas semanas ao do traslado da empresa Paneis 
Paseiro, procedente dende a localidade pontevedresa de Porriño, que creará inicialmente 30 postos de 
traballo (coa posibilidade de chegar aos 50 traballadores), ten mercado 12.000 metros cadrados de 
parcela e traballa con celeridade para empezar a producir de inmediato e que está recibindo dende o 
Concello de Ribadavia un trato prioritario co fin de axilizar a súa chegada.  

Cóntase ademais cunha terceira empresa dedicada á transformación de pedra (Granitos Abelenda dás 
Penas S.L.) con sede actual en Vigo, pero sendo os propietarios orixinarios do Ribeiro queren volver 
aquí, polo tanto terá tamén a súa sede no municipio ribadaviense, pois xa ten mercado os seus terreos, 
de máis de 5.000 metros cadrados. 
Outras dúas empresas (manufacturas metalúrxicas Ángel Alonso Viéitez e o empresario Felipe Villar 
Vázquez) teñen completado recentemente de mercar o resto da segunda fase do parque empresarial de 
Ribadavia.  
Ademais, as empresas adxudicatarias das parcelas deberán construír, coma obriga, as súas instalacións 
no prazo máximo de tres anos, de non ser así rescindirase o contrato de compravenda, o que implicaría 
a reversión da parcela, que volverá a mans da Consellería, cunha penalización económica sobre o prezo 
orixinal de venda, para poñela de novo a disposición das empresas que realmente necesiten solo para 
desenvolver os seus proxectos.  

Denótase por tanto unha notable demanda de solo urbanizado nesta zona para usos comerciais-
industriais (e boa mostra diso é que como xa temos sinalado, o Parque Empresarial xa ten vendida a súa 
primeira fase e case esgotada a segunda, que se está rematando de urbanizar), polo tanto o concello 
pretende resolver o primeiro paso, que é dunha banda solicitar a execución da restante fase (3ª, cuns 
75.000 m2 restantes) do citado parque empresarial do IGVS, e por outra o da clasificación de máis solo 
para poder habilitar o espazo necesario para atender a estas demandas no futuro inmediato, e sobre 
todo no contorno inmediato do actual parque, co obxecto de aproveitar as infraestruturas realizadas e as 
sinerxías das empresas implantadas no parque e neses terreos. 

 
Novas empresas en construción na 2ª fase do Parque Empresarial de Ribadavia. 

A este respecto, e para garantir a demanda real de solo para actividades produtivas, o Concello fixo 
unha esculca entre as empresas existentes na zona ou aquelas que aínda sendo de fóra de Ribadavia 
se interesaron pola existencia aquí de solo empresarial para o desenvolvemento das súas actividades, e 
o resultado desa esculca foi esperanzador, denotando o gran interese que existe por acadar solo 
urbanizado para usos produtivos.  

No referente tanto ás prioridades municipais como ás conversas habidas entre o Concello e diversas 
administracións e como xa citamos con moitas das empresas que desenvolven aquí a súa actividade (ou 
en zonas próximas), procédese a reflectir na ordenación estas prioridades e necesidades reais, de xeito 
que a previsión de solo urbanizable delimitado previsto no PXOM limítase a recoller o Parque 
Empresarial do IGVS, o que implica unha previsión axustada á demanda actual para este tipo de 
actividades para os próximos oito anos (se se urbaniza a 3ª fase neste intre e contando con que continúe 

a creación empresarial ao mesmo ritmo dos últimos oito anos), contando a maiores cunha reserva 
proporcional para afrontar en segunda instancia (e para o resto do tempo de vixencia do PXOM) tanto a 
ampliación do actual Parque Empresarial en terreos anexos (tanto do outro lado da estrada principal de 
acceso, como en terreos inmediatos a el, onde xa existen diversas naves e granxas) como a ordenación 
daquelas zonas xa ocupadas en parte con estes usos (débese ter en conta que os ámbitos de UNDI 
previstos entre A Quinza e a A-52 están actualmente ocupados por varias actividades distintas que 
acadan máis do 30% de solo dispoñible neto para actividades empresariais, e o mesmo sucede na zona 
que se reserva mesmo fronte ao parque actual, que tamén está maioritariamente ocupada), como ter 
reservas para cubrir as necesidades no horizonte máximo do PXOM, en función das sinerxías 
producidas pola 1ª e 2ª fases executadas do Parque Empresarial (que se ten que desenvolver 
inmediatamente na fase restante para atender ás necesidades actuais). Tamén se pretende resolver 
aquí (en caso necesario) a demanda de solo urbanizado que non se pode resolver aínda nos concellos 
da redonda por non dispor de solo clasificado ou urbanizado (ou telo esgotado). 

Ademais o Plan Sectorial de Parques Empresariais non contempla no contorno próximo ningunha 
actuación que poida resolver as actuais demandas que polariza Ribadavia sen afectar negativamente ao 
seu desenvolvemento futuro, isto é, que as iniciativas que se desenvolven aquí, tanto para a 
consolidación ou ampliación de actividades que xa funcionan hoxe, como as novas iniciativas que xa se 
barallan, poidan instalarse aquí e non en posíbeis parques empresariais situados a decenas de 
quilómetros, que aínda non están construídos, por moito Plan Sectorial que os avale, e ademais este 
Plan Sectorial encárgase de resolver os problemas supramunicipais, a nivel de conxunto de concellos, 
provincia ou comunidade autónoma, pero non pode entrar a resolver os problemas estritamente 
municipais pois este cometido corresponde ao propio Concello que nestes intres está tentando plasmar o 
seu modelo territorial e non debe ser interferido nese labor, agás que puidese vulnerar a legalidade 
vixente.  

Iniciativas endóxenas deste tipo téñense levado a cabo con gran éxito en moitos concellos, mediante 
desenvolvementos con iniciativas propias (tanto empresariais para instalación ou ampliación de 
empresas, como municipais de xestión de solo e desenvolvemento a prezos asumibles para a estrutura 
económica local) e no caso de Ribadavia, xa existen estas condicións de partida, polo tanto é moi 
razoable que se permita iniciar este proceso na planificación do PXOM para non coutar a independencia 
municipal para poder establecer o seu modelo, non só territorial, senón económico e demográfico (por 
estar moi vinculados estes tres factores) e ademais por coherencia, xa que se coartan estes usos no 
resto do territorio, sen outra posibilidade de escape que a previsión de solo urbanizable industrial en 
terreos moi aptos para estes usos, como se demostrará nos apartados correspondentes da presente 
memoria xustificativa. 

Quérese indicar con todo isto que non queda moito máis que xustificar, está demostrado que como 
cabeceira comarcal, o futuro empresarial de Ribadavia é prometedor, e precísase máis solo urbanizado 
para estas actividades, sendo xa prioritario comezar a terceira e última fase de urbanización deste 
parque empresarial, e seguir co solo non delimitado, pois a demanda está case asegurada a pouco que 
se empeñe o Concello en promover estes parques (como xa ten feito na 2ª fase con gran éxito), dada a 
súa situación estratéxica e de inmellorables comunicacións por varios sistemas de transporte. 

5.6.3.2. A necesidade estratéxica de solo residencial e de vivenda protexida. 

No que se refire á necesidade de solo urbanizable residencial é tremendamente difícil poder xustificala 
só en base á traxectoria demográfica (de certo descenso poboacional) deste concello nas últimas 
décadas censuais, e ademais sería absurdo xustificalo só a respecto do que pasou, sen alternativas 
reais de cambio que poden acadarse mediante unha axeitada e intelixente planificación territorial integral 
como a que permite o presente PXOM10, pois en moitos casos a simple vontade política ou económica 
de encetar procesos realmente efectivos de reactivación a tódolos niveis non sirve, se non vén 

 
10 E que xa se ten experimentado con notable éxito en concellos como Allariz, no que se ten conseguido inverter 
mesmo a tendencia poboacional negativa, por non falar de todo o resto de iniciativas que derivaron nesa difícil 
consecución nun territorio do interior de Galicia, partindo practicamente de cero en tódolos eidos a principios da 
década dos 90. 

acompañada da posibilidade urbanística e legal de poder plasmar esas iniciativas no territorio, que é o 
verdadeiro soporte que vai permitir materializar esas iniciativas, polo tanto imos a intentar explicalo non 
só en función da estratexia que a respecto das actividades produtivas e das perspectivas poboacionais 
se están a barallar dende o goberno municipal (e que xa teñen conseguido unha certa recuperación 
poboacional nos últimos catro anos, que ofrecen un esperanzador saldo positivo que convén estabilizar e 
aumentar), e que se plasman territorialmente no PXOM como modelo que debe decidir o propio Concello 
por cuestións de oportunidade, senón tamén dende a estratexia do desenvolvemento axeitado dos 
núcleos urbanos, necesitados dun certo orde no seu caótico crecemento e dun remate axeitado cara ao 
territorio circundante. 

As razóns básicas da necesidade de terreo urbanizable para satisfacer necesidades residenciais 
pódense resumir nas seguintes: 

1- Conseguir rematar a inacabada e ás veces caótica trama dos diversos núcleos urbanos (na súa 
configuración fragmentada actual) conseguindo mellorar a imaxe de conxunto deses núcleos, á vez 
que se posibilita a distribución dos novos equipamentos e dotacións, coas disposicións destes 
urbanizables residenciais respecto á trama urbana xa existente, da forma máis axeitada posible, 
para permitir o acceso ás dotacións da meirande parte da poboación destes núcleos urbanos e por 
ende da meirande parte da poboación do concello, atendendo ao dito no artigo 47,1 da LOUG “O 
plan xeral deberá prever as reservas de solo necesarias para a implantación dos sistemas xerais ou 
conxunto de dotacións urbanísticas ao servizo predominante do conxunto da poboación, do seu 
asentamento, mobilidade e emprego, en proporción adecuada ás necesidades da poboación,...”. Así 
pois, en cada núcleo os urbanizables sitúanse nas zonas estratéxicas para rematar esa inacabada 
malla urbana e para mellorar a súa imaxe de conxunto e a súa integración, con transicións 
axeitadas ás características do territorio circundante aos núcleos urbanos, de evidente valía, 
conseguindo así preservar ese territorio exterior ós núcleos. 

2- Conseguir aumentar o estándar de equipamentos e espazos libres, que tanta falla fan nos núcleos 
urbanos ou a carón deles, que mellorarán a calidade de vida da poboación do concello, xa que non 
posúe un presuposto tal como para facerse cos terreos necesarios para estas dotacións, 
baseándose no interese público que significa a mellora e aumento das dotacións de todo tipo. 

3- Conseguir vivendas de protección oficial nestes solos urbanizables, en condicións moi favorables 
(artigo 64,f da LOUG), o que pode garantir do mellor xeito posible o éxito na iniciativa de fixar 
poboación no concello, sendo este o piar básico no que se pode sustentar o relanzamento deste 
concello para acadar sustentabilidade económica e poboacional para inverter a tendencia regresiva 
das últimas décadas. Realmente  necesítanse iniciativas deste tipo para redinamizar as 
posibilidades de acceso a vivenda e loitar contra o estancamento da poboación neste concello. 

4- Resolver a clasificación do solo de zonas que nalgúns casos están xa parcialmente ocupadas pola 
edificación e/ou que son zonas aptas para a expansión ordenada dos citados núcleos (unha vez 
rexeitada no informe previo da CPTOPT a súa clasificación directa como solo urbano ou de núcleo 
rural), seguindo as recomendacións da CPTOPT no seu informe, sobre todo tendo en conta que o 
excesivo constrinximento físico, topográfico e infraestrutural do solo urbano de Ribadavia, implica o 
ter que utilizar a vía de escape e de planificación racional dos núcleos urbanos que establece o art. 
32.5 da LOUG por ter este concello máis do 40% do seu territorio protexido como espazo natural 
nas NSP de 1991. 

Ademais cóntase aquí cunha débeda no que se refire á vivenda social, pois só temos constancia da 
construción en Ribadavia dunhas 70 vivendas deste tipo. Se pretendemos cuantificar o déficit de vivenda 
social que Ribadavia ten a respecto da poboación de Galicia, podemos sinalar que existen unhas 30.000 
vivendas sociais das que é propietario o IGVS na actualidade nesta comunidade, (ás que habería que 
engadir todas aquelas que foron enaxenadas aos seus inquilinos ou usuarios, mesmo antes das 
transferencias do estado a Galicia neste eido, máis todas as iniciativas que xa se están desenvolvendo 
nestes intres e aínda non rematadas, polo tanto deberíamos falar dunhas 40.000 como mínimo), e tendo en 
conta a poboación galega (2.762.198 habitantes a 1 de xaneiro de 2005) podemos dicir que o termo medio 
de vivenda social por habitante acada unha media de 14,5 vivendas por cada 1.000 habitantes, polo tanto a 
Ribadavia, con 5.494 habitantes nesa data corresponderíanlle 80 vivendas sociais, polo tanto existe aínda 
un déficit de máis de 10 vivendas, esperando que pronto se poidan regularizar este e outros déficits que 

Ribadavia vén arrastrando dende o pasado, debendo ter en conta a súa condición de capitalidade comarcal, 
que debe por tanto centralizar esforzos en tódolos sentidos para pular globalmente a súa comarca. 

Ademais deberase ter en conta que as 25 solicitudes de vivenda protexida en Ribadavia realizadas ata 
abril de 2008 no “Rexistro de Demandantes de Vivenda Protexida de Galicia”, téñense reducido a 18 
solicitudes totais no novo “Rexistro Único de Demandantes de Vivenda da Comunidade Autónoma de 
Galicia” (ata o 4/4/2018), pero as novas demandas que se esperan co desenvolvemento do PXOM 
poderán satisfacerse sobradamente coa reserva de vivenda protexida que realiza o PXOM no solo 
urbano non consolidado (135 vivendas protexidas previstas) e urbanizable de uso residencial (outras 10 
vivendas protexidas previstas), o que fai un total dunhas 145 vivendas totais protexidas previstas. 

5.6.3.3. Criterios concretos para a determinación e situación dos sectores. 

Para a concreción física no territorio das reservas necesarias, segundo as necesidades expostas nos 
apartados anteriores, e polo tanto para a clasificación do solo urbanizable seguíronse, de primeiras, 
seis criterios: 

a) O da oferta de propietarios para desenvolver este tipo de solo.   

b) O da necesidade de incrementar a oferta de solo para acubillar usos relacionados coas 
necesidades residenciais, ou mesmo co atractivo turístico, alí onde, habendo condicións, non 
había oferta, ou os usos industriais-comerciais que se pretenden orientar cara a zonas específicas 
do territorio (como o solo industrial xa urbanizado en San Cristovo e outros que se poidan 
desenvolver ata esgotar a demanda), polo menos os que poidan causar un maior impacto.  

c) O remate da trama urbana existente para mellorar a imaxe de conxunto dos núcleos urbanos e 
permitir a apertura dun novo viario máis axeitado para os mesmos. 

d) A resolución de diversos problemas coa clasificación do solo, dos núcleos rurais de poboación, 
onde non se acadan as condicións que a LOUG establece a este respecto para a súa 
consideración como tales, por superar os parámetros mínimos esixidos, mediante a delimitación 
de sectores ao abeiro da D.T. 13ª da LOUG refundida. 

e) Continuidade na clasificación do solo dalgunhas zonas que xa estaban delimitadas con criterios e 
obxectivos razoables nas N.S. Municipais vixentes. 

f) Seguir as recomendacións do informe da CPTOPT na clasificación de determinadas zonas de solo 
urbano propostas nas entregas anteriores do PXOM. 

Cumprindo algunhas desas condicións, ofertáronse varias zonas por parte dos veciños no período de 
información pública do Avance, para usos preferentemente residenciais, aínda que con posterioridade non 
se chegaron a concretar convenios ou compromisos para o seu desenvolvemento, os cales foron tamén 
cuestionados no informe da CPTOPT, volvendo estes ámbitos iniciais a clasificarse como solo rústico na 
meirande parte dos casos, delimitándose unicamente no momento presente como solo urbanizable 
delimitado o de uso residencial en San Paio, e por outra banda como urbanizable non delimitado as que se 
consideraron actuacións estratéxicas dentro do PXOM para acadar o desenvolvemento de actividades 
produtivas e regularización de áreas existentes na contorna de A Quinza e San Cristovo. 

Establéceronse xa en fases anteriores os usos que se deberán desenvolver nos solos urbanizables, 
distinguindo basicamente entre o carácter de solo urbanizable delimitado ou non delimitado por unha banda, 
e os usos principais a desenvolver neles por outra banda.  

No caso do solo urbanizable non delimitado establécese xa o uso de cada sector (neste caso catro de uso 
industrial-comercial, dous en San cristovo e outros dous en A Quinza).  

Os ámbitos de solo urbanizable non delimitado dedicados a usos industriais-comerciais localizáronse 
nalgúns dos casos en zonas onde xa se edificaron construcións dedicadas a estes usos pero que carecen 
das mínimas condicións de estruturación, urbanización e servizos necesarios, condicións estas que se 
pretenden resolver mediante o seu desenvolvemento urbanístico conxunto. 

Deste xeito e a modo de resumo distinguiríamos as seguintes zonas: 

- Solo urbanizable delimitado: 

o 1 sector para usos industriais-comerciais (parque empresarial pendente de 
urbanización). 

o 1 sector de solo urbanizable residencial (San Paio). 

- Solo urbanizable non delimitado: 

o Distínguense 4 ámbitos para usos industriais comerciais 

Estas zonas repártense estratexicamente no territorio municipal en zonas axeitadas para isto (segundo 
os criterios que se desenvolven máis adiante). 

A respecto dos terreos elixidos para este tipo de solo, acadouse axiña a conclusión de que as mellores 
zonas para isto debían conxugar tres factores fundamentais: 

1- Dunha banda a proximidade ao viario principal estruturante do concello; (N-120, maila OU-210, a 
OU-401 e a OU-406); isto tense en conta sobre todo para os urbanizables industriais (San Cristovo 
e A Quinza); no caso do urbanizable residencial buscouse tamén a conexión co viario estruturante 
principal do núcleo urbano ao que se atopa adxacente (San Paio) para garanti-la capacidade das 
redes viarias e de servizos, co fin de asegurar o seu correcto funcionamento e a súa completación 
en circuítos xerarquizados en mallas e tramas racionalizadas. 

2- Proximidade ao solo urbano (basicamente no uso residencial), conseguindo de tal xeito a 
concentración da edificación e da poboación en loita co espallamento, dispersión da mesma polo 
territorio e conseguindo ademais que ditos urbanizables sirvan coma remate da trama urbana dos 
núcleos, mellorando a súa imaxe de conxunto. 

3- Afrontar a ordenación daquelas zonas xa ocupadas en parte con estes usos (construcións e/ou 
actividades) e que non se poden clasificar directamente como solo urbano por carecer de tódalas 
condicións para isto, para permitir a súa legalización e consolidación se encaixa no modelo de 
asentamentos e, complementariamente, para evitar novos impactos en zonas baleiras. 

Esas circunstancias, unidas á ausencia dun especial valor ambiental ou produtivo dos terreos, fixeron 
das zonas seleccionadas as adecuadas para garantir o éxito dos obxectivos que se pretenden para 
recuperar dous dos puntos febles de Ribadavia:  a necesidade de unha actividade laboral nova o 
suficientemente estable e forte para poder manterse no tempo e a posibilidade de manter aquí a poboación 
máis nova que se vai independizando e mesmo poder atraer a novos habitantes dende outros puntos 
xeográficos ao fío da oferta laboral e de vivenda en boas condicións económicas (vivenda pública protexida 
ou vivenda social). O éxito desta aposta estratéxica pode permitir o investimento a curto prazo da nefasta 
tendencia poboacional que marcan as últimas décadas, non só en Ribadavia senón en toda a Galicia rural, 
polo tanto cremos suficientemente xustificada a necesidade destes solos urbanizables, tanto de uso 
residencial como industrial. 

Deste xeito imos a expor brevemente e para cada un dos solos urbanizables contemplados, as razóns 
que levaron á súa elección, para xustificar do mellor xeito posible o seu enclave e a súa necesidade: 

ÁMBITO OU 
SECTOR SUPERFICIE RAZÓNS PARA A SÚA DELIMITACIÓN 

UDI-PE 
(API-03) 72.662

- Non foi delimitado inicialmente polo PXOM, senón polo IGVS como Parque Empresarial, 
acatándose literalmente esa delimitación do Plan Parcial aprobado, do que só resta a última 
fase por urbanizar. 

UDR-1 31.903

- Delimítase este ámbito de uso residencial para afrontar a ordenación daquelas zonas xa 
ocupadas en parte con estes usos no sur do núcleo de San Paio e ás que en anteriores 
fases de tramitación do PXOM se propuñan como solo urbano non consolidado nas áreas de 
reparto P-2, P-7 e P-8.  

- Conforma unha das poucas zonas de expansión do núcleo urbano de San Paio, fóra do 
exclusivo crecemento en torno ás estradas OU-403 e OU-406, servindo como remate 
axeitado e transición ao medio rural. 

- Esta zona xa estaba reservada e clasificada como solo rústico apto para urbanizar nas NSM 
de 1986.  

- Ausencia dun especial valor ambiental ou produtivo dos terreos. 

UNDI-1 13.818

- Delimítase este ámbito de uso industrial para afrontar a ordenación daquelas zonas xa 
ocupadas en parte con estes usos entre A Quinza e a A-52, que están actualmente 
ocupados por varias actividades distintas que acadan máis do 40% de solo dispoñible neto 
para actividades empresariais, situación que convén regularizar para manter a capacidade 
laboral e produtiva do concello nas mellores condicións e xerar sinerxías empresariais.  

- Esta zona xa estaba reservada e clasificada como solo rústico apto para urbanizar nas NSM 
de 1986.  

- Ausencia dun especial valor ambiental ou produtivo dos terreos, xa en boa parte ocupados e 
urbanizados en orixe. 

UNDI-2 25.500

- Trátase dunha zona de expansión natural do parque empresarial, reserva precisa para 
manter a capacidade laboral e produtiva e xerar sinerxías empresariais sen aumentar o 
número de zonas a urbanizar no territorio, e sirve ademais como remate axeitado da trama 
do Parque Empresarial, mellorando a súa imaxe de conxunto e a transición ao medio rural.  

- Ausencia dun especial valor ambiental ou produtivo dos terreos, xa en boa parte ocupados e 
urbanizados en orixe. 

- En fases anteriores da tramitación do PXOM este ámbito tiña a clave UNDI-6. 

UNDI-3 14.135

- Delimítase este ámbito de uso industrial para afrontar a ordenación daquelas zonas xa 
ocupadas en parte con estes usos entre A Quinza e a A-52, que están actualmente 
ocupados por varias actividades distintas (polo menos 4) que acadan máis do 80% de solo 
dispoñible neto para actividades empresariais, situación que convén regularizar para manter 
a capacidade laboral e produtiva do concello nas mellores condicións e xerar sinerxías 
empresariais.  

- Esta zona xa estaba reservada e clasificada para estes usos nas NSM de 1986. 
- Ausencia dun especial valor ambiental ou produtivo dos terreos, xa en boa parte ocupados e 

urbanizados en orixe. 

UNDI-4 41.364

Trátase dunha zona de expansión natural do parque empresarial e do núcleo urbano de San 
Cristovo, e xa está parcialmente edificada e urbanizada, e está actualmente ocupada por 
varias actividades distintas (polo menos 4) que acadan máis do 80% de solo dispoñible neto 
para actividades empresariais, situación que convén regularizar para manter a capacidade 
laboral e produtiva do concello nas mellores condicións e xerar sinerxías empresariais sen 
aumentar o número de zonas a urbanizar no territorio.  

- Sirve como remate axeitado da trama urbana do núcleo e complemento do parque 
empresarial, mellorando a súa imaxe de conxunto e a transición ao medio rural.  

- Ausencia dun especial valor ambiental ou produtivo dos terreos, xa en boa parte ocupados e 
urbanizados en orixe. 

- En fases anteriores da tramitación do PXOM este ámbito tiña a clave UNDI-5. 
 
Aínda así, considerando suficientemente xustificadas as propostas, e en función do informe previo da 
CPTOPV (limitativo a este respecto) e logo reiterado en posteriores informes,  na memoria ambiental ou 
no informe de denegación da aprobación inicial, o Concello fixo un maior esforzo aquilatando a súa 
capacidade de oferta de solo, aceptando reducir razoablemente o solo urbanizable inicialmente 
delimitado en función da demanda real, de xeito que se pasa dunha oferta total inicial de 1.617.393 m² 

(342.378 m² delimitados e 1.275.0154 m² non delimitados) a unha de 199.382 m² (104.565 m² 
delimitados e 94.817 m² non delimitados), o que supón unha redución do 87,67 % (debendo ter en conta 
que o sector máis grande non foi delimitado polo PXOM, senón polo IGVS como Parque Empresarial, do 
que quedan 72.662 m² pendentes aínda de urbanización, polo tanto a superficie real clasificada polo 
PXOM é de tan só 126.720 m²).  

Por usos, no caso do solo de uso industrial pásase dunha oferta total inicial de 442.395 m² (230.939 m² 
delimitado e 211.456 m² non delimitado) a unha de 167.479 m² (72.662 m² delimitado e 94.817 m² non 
delimitado), o que supón unha redución do 62,14 %. 

No caso do solo de uso residencial e/ou hoteleiro pasouse dunha oferta total inicial de 881.660 m² 
(111.439 m² delimitado e 770.221 m² non delimitado) a unha de 31.903 m² (todos eles correspondentes a 
residencial delimitado), o que supón unha redución do 96,4 %.  

No caso do solo sen uso específico pásase dunha oferta total inicial de 293.338 m² (todo non delimitado) 
a súa eliminación total, o que supón unha redución do 100 %.  

Esta oferta sintetiza netamente as necesidades de Ribadavia para as próximas décadas de vixencia do 
PXOM e ademais as reservas de solo para crecemento racional dos núcleos urbanos nas dúas décadas 
seguintes. 

5.6.4. SOLO RÚSTICO. 

No que fai ao solo rústico, cómpre partir da premisa de que o solo rústico non é un solo residual, senón un 
solo activo, imprescindible para a continuidade das colectividades que teñen o seu asento no territorio do 
concello, pois en Ribadavia as principais fontes de riqueza e actividade dependen de recursos naturais 
(cultivos e forestais). Xa que logo, a meirande parte do seu territorio cualificase e/ou protéxese 
especialmente en virtude das súas funcionalidades produtivas, medioambientais, patrimoniais e/ou 
paisaxísticas, en función das características territoriais detectadas no Estudo do Medio Rural e que 
deberán preservarse e mesmo potenciar a fin de garantir ese uso (ou potencialidade, no caso de que non se 
concrete aínda), para asegurar un futuro con posibilidades e alternativas varias sen interferencias de uso 
indebidas ou non desexables. Cómpre tamén evitar que se dea aquí o que ata agora son xa evidencias 
claras dunha tendencia nefasta: a do espallamento indiscriminado de edificación polo territorio para o cal 
é preciso potenciar convenientemente os núcleos rurais delimitados polo PXOM, segundo o novo modelo da 
LOUG.  

En primeiro lugar, cómpre distinguir con precisión dentro do solo rústico aquel solo que se debe considerar 
como desaxeitado para o desenvolvemento urbanístico polas súas características ou os riscos naturais ou 
morfolóxicos (que se cualificará como de protección ordinaria), daquel no que a función principal é o de 
servir de fonte de recursos da protección medioambiental (tamén recurso económico), e outros que máis 
adiante se especificarán, que se cualificarán todos eles como especialmente protexidos. Deste xeito poderán 
regularse axeitadamente os usos a desenvolver no solo rústico en función das súas características 
obxectivas, reservando espazos acaídos para todos os usos que sexan necesarios fóra dos núcleos de 
poboación (ou que non se poidan realizar nestes) e que sexan admisíbeis segundo a LOUG nos tipos de 
solo respectivos.  

En concordancia co anteriormente exposto, e conforme ao disposto no artigo 32 da LOUG, distínguense 
dúas categorías básicas de solo rústico: rústico de protección ordinaria e rústico especialmente 
protexido.  

O solo rústico especialmente protexido segundo o anteriormente exposto e no que se desenvolverá máis 
adiante, tense dividido en varias categorías, en función da natureza do que se pretende protexer e para 
concordar as proteccións do planeamento coa lexislación sectorial vixente para acadar unha 
integración normativa axeitada ás necesidades do que se pretende protexer. 

- Protección agropecuaria.  

- Protección forestal. 

- Protección de espazos naturais. 

- Protección das augas. 

- Protección de infraestruturas. 

- Protección paisaxística. 

- Protección para zonas con interese patrimonial, artístico ou histórico. 

Aplicaranse unha serie de criterios máis concretos a respecto do modelo e o tratamento que o solo rústico 
(ou non urbanizable segundo a denominación daquel momento) gozaba nas N.S.M. vixentes (redactadas 
cunha lexislación moito máis permisiva naquel intre), de xeito que o solo sen protección especial que é 
maioritario nas NSM desaparece como concepto na LOUG, e a súa equivalencia máis próxima nesta, o solo 
rústico de protección ordinario, vai ter unha proporción superficial moi baixa no presente PXOM a respecto 
de todo o solo rústico, e estará situado fundamentalmente no contorno dos núcleos de poboación (urbanos 
ou rurais), coa función primordial de reserva de expansión xa citada dos propios núcleos, dadas as 
importantes dificultades que a LOUG establece para o cambio de clasificación do solo rústico de protección 
especial, que case imposibilitan ese cambio a posteriori. 

No que se refire ao solo non urbanizable especialmente protexido, nas NSM vixentes fundamentase por tres 
razóns diferentes: 

• A protección das cumes dos montes principais, entre as que salienta a gran superficie delimitada no 
monte Santa Marta, e as menores de San Cibrao, As Picoñas e Sta. Bárbara. 

• A protección das marxes dos ríos Avia (no contorno dos núcleos urbanos) e do río Miño (no 
contorno exclusivamente do encoro de Castrelo). 

• A protección dunha zona situada ao nordeste do núcleo de San Paio. 

O PXOM vai a recoller estas zonas de protección, cos pequenos axustes de bordo que sexan precisos, 
(principalmente nos núcleos urbanos) e vai a amplialas moito máis no resto do territorio en función dos 
criterios de protección que pensamos que se deben aplicar para acadar o modelo de ordenación que temos 
establecido para Ribadavia e o que se cita no informe previo da CPTOPT, en consonancia tamén co modelo 
básico de ordenación do territorio que promulga a LOUG. 

Deste xeito, e para compatibilizar a excesiva delimitación de protección de espazos naturais que contemplan 
as Normas Subsidiarias Provinciais como contorno do río Miño, que inclúen a práctica totalidade do territorio 
municipal, amplíanse as zonas de protección dos cumes dos montes englobando aquelas zonas de maior 
interese ambiental ou forestal de especies autóctonas, segundo o estudo do medio natural realizado para o 
presente PXOM. 

Igualmente establécense as zonas de protección non só do encoro de Castrelo de Miño, senón de todos os 
ríos existentes no concello, segundo a lexislación correspondente. Do mesmo xeito delimítanse o resto de 
espazos a protexer por razóns de potencialidades agrícolas ou forestais, por interese paisaxístico, 
patrimonial ou histórico, por necesidades infraestruturais, etc.  

De acordo co xa sinalado e co disposto no artigo 15 da Lei 9/2002 hanse seguir os seguintes criterios para a 
cualificación ou especial protección do solo rústico: 

5.6.4.1. Solo rústico de protección ordinaria. 

En función do exposto nas epígrafes anteriores deste apartado, o solo rústico de protección ordinaria 
delimitouse exclusivamente en zonas de contorno dos núcleos rurais e sistemas básicos de comunicación 
xeral que se poida admitir como reserva de ampliación de futuro deses núcleos, preservando por tanto o 
resto do solo rústico protexido das construcións indiscriminadas.  

No que se refire ao dimensionado final deste tipo de solo, redúcese notablemente a superficie que 
inicialmente se delimitaba, e mantense, polo tanto, naquelas zonas que non teñan especial valor produtivo 
ou natural, e que poidan servir para o enclave de usos vinculados ao desenvolvemento dos núcleos urbanos 
ou rurais non permitidos ou non recomendados noutros tipos de solo, ou como reserva de expansión deses 
núcleos e das zonas de actividade industrial a eles vinculados no planeamento futuro ou por novas 
situacións sobrevidas durante a vixencia do presente PXOM, para dar saída ao excesivo constrenximento 
físico dalgúns núcleos urbanos, e en aplicación do que permite o art. 32.5 da LOUG en casos como 

Ribadavia, coa meirande parte do territorio incluído nunha delimitación de espazo natural a protexer nas 
NSP de 1991. En resumo, quérese dicir que estes ámbitos serán os que poidan enmarcar no futuro os 
posibles desenvolvementos ou necesidades non integrables nos núcleos rurais de Ribadavia en tódolos 
eidos (máis alá do horizonte mínimo de 8 anos do presente PXOM), e polo tanto distínguese a estes efectos 
do resto do solo rústico, que se protexe especialmente. 

Aos efectos de xustificar os ámbitos que se clasifican como solo rústico de protección ordinaria recóllese no 
seguinte cadro a xustificación concreta de cada zona ou grupo homoxéneo con esta clasificación: 

 

ÁMBITOS 
DIFERENCIADOS SITUACIÓN RAZÓNS PARA A SÚA DELIMITACIÓN E CLASIFICACIÓN 

2 
Leste e oeste de 
San Cristovo 

- Trátase de zonas de expansión natural do núcleo urbano de San Cristovo, e xa 
están parcialmente edificadas e urbanizadas (ao oeste) ou solo con dotacións 
como o cemiterio (ao leste), pero foi cuestionada a súa clasificación como solo 
urbanizable non delimitado (en varios dos casos) no informe da CPTOPT.  

- Conforman algunhas das poucas zonas de futura expansión do núcleo urbano 
de San Cristovo, podendo servir no futuro como remate axeitado e transición 
ao medio rural, ou son zonas con dotacións importantes como o cemiterio. 

- Considéranse como opcións estratéxicas dentro do PXOM como reserva para 
completar a ordenación racional futura do núcleo (dadas as posibilidades que 
permite o art. 32.5 da LOUG en función das limitacións pola gran extensión de 
espazos naturais), ou para manter dotacións como o cemiterio. 

- Estas zonas xa estaban clasificadas como solo rústico común nas NSM de 
1986. 
Ausencia dun especial valor ambiental ou produtivo dos terreos, xa ocupados 
en orixe nalgunhas zonas puntuais. 

3 
Noroeste, leste e 
suroeste de San 
Paio 

- Trátase tanto de posibles zonas de expansión natural do núcleo urbano de San 
Paio no futuro, como de zonas parcialmente ocupadas xa pola edificación.  

- Considéranse como opcións estratéxicas dentro do PXOM como reserva para 
completar a ordenación racional futura do núcleo urbano (dadas as 
posibilidades que permite o art. 32.5 da LOUG en función das limitacións pola 
gran extensión de espazos naturais). 

- Estas zonas xa estaban clasificadas en parte como solo urbano, solo apto para 
urbanizar e rústico común nas NSM de 1986. 

- Ausencia dun especial valor ambiental ou produtivo dos terreos. 

1 

Ao leste de 
Ribadavia (ao norte 
da estación de 
autobuses) 

- Delimítase este ámbito por considerar estes terreos desaxeitados para o seu 
desenvolvemento urbanístico, por razón das súas características 
xeomorfolóxicas que dificultarían a súa urbanización ou edificación. 

- A necesidade desta clasificación derívase tamén da necesidade dunha 
separación física entre a zona forestal e o solo urbano para evitar o risco de 
incendios forestais no contorno dos núcleos. 

- Esta zona xa estaba clasificada na súa meirande parte como solo urbano (e o 
resto como solo rústico común) nas NSM de 1986.  

- Ausencia dun especial valor ambiental ou produtivo dos terreos. 

1 

Ao leste de 
Ribadavia (ao sur da 
estación de 
autobuses) 

- Delimítase este ámbito para afrontar a ordenación e previsión axeitada de usos 
daquelas zonas que están actualmente ocupados por edificacións e actividades 
que acadan case a totalidade do solo dispoñible neto.  

- Trátase dunha zona de expansión natural do núcleo urbano de Ribadavia, e xa 
está parcialmente edificada, pero foi cuestionada a súa clasificación como solo 
urbanizable non delimitado no informe da CPTOPT.  

- Considérase como unha opción estratéxica dentro do PXOM como reserva 
para completar a ordenación racional futura do núcleo urbano (dadas as 
posibilidades que permite o art. 32.5 da LOUG en función das limitacións pola 
gran extensión de espazos naturais). 

- Esta zona xa estaba clasificada como solo rústico común nas NSM de 1986. 
- Ausencia dun especial valor ambiental ou produtivo dos terreos, xa en boa 

parte ocupados en orixe. 

ÁMBITOS 
DIFERENCIADOS SITUACIÓN RAZÓNS PARA A SÚA DELIMITACIÓN E CLASIFICACIÓN 

1 (Antigo 
matadoiro) 

O sur de Ribadavia 
e A Foz 

- Delimítase este ámbito para afrontar a ordenación e previsión axeitada de usos 
daquelas zonas que están actualmente ocupados por edificacións de uso 
dotacional (Antigo matadoiro) que acadan case a totalidade do solo dispoñible 
neto.  

- Considérase como unha opción estratéxica dentro do PXOM para consolidar e 
no seu caso completar as dotacións precisas. 

- Esta zona xa estaba clasificada como solo rústico común nas NSM de 1986. 
- Ausencia dun especial valor ambiental ou produtivo dos terreos, xa en boa 

parte ocupados e urbanizados en orixe. 

1 
Ao noroeste de 
Ribadavia 

- Delímitase esta zona adxacente á estrada N-120 e que se atopa actualmente 
ocupada case na súa totalidade por edificacións de diverso tipo, entre elas o 
Tanatorio E0-34. 

- Esta zona xa estaba clasificada como solo rústico común nas NSM de 1986. 
- Ausencia dun especial valor ambiental ou produtivo dos terreos, xa en boa 

parte ocupados e urbanizados en orixe. 

3 
Ao oeste de 
Ribadavia 

- Delimítanse unhas areas situadas entre o solo urbano da Vila e a estrada N-
120 e ao longo desta, en atención ao seu desaxeitamento para o 
desenvolvemento urbanístico.  

- Estas zonas atopábanse clasificadas nas vixentes NSM de 1986 como solo 
urbano. 

- Ausencia dun especial valor ambiental ou produtivo dos terreos. 
 

1 
O suroeste de 
Ribadavia 

- Trátase dunha posible zona de expansión natural do núcleo urbano de 
Ribadavia no futuro, unha das poucas que se delimita neste núcleo, podendo 
servir no futuro como remate axeitado e transición ao medio rural.  

- Trátase dunha zona de expansión natural do núcleo urbano de Ribadavia, e xa 
está parcialmente edificada, pero foi cuestionada a súa clasificación como solo 
urbano non consolidado ou como solo urbanizable non delimitado no informe 
da CPTOPT.  

- Considérase como unha opción estratéxica dentro do PXOM como reserva 
para completar a ordenación racional futura do núcleo urbano (dadas as 
posibilidades que permite o art. 32.5 da LOUG en función das limitacións pola 
gran extensión de espazos naturais). 

- Esta zona xa estaba clasificada como solo rústico común nas NSM de 1986. 
- Ausencia dun especial valor ambiental ou produtivo dos terreos. 

1 
Ao norte de 
Francelos  

- Delimítase esta área posible zona de expansión natural do núcleo urbano de 
Francelos no futuro, podendo servir no futuro como remate axeitado e 
transición ao medio rural.  

- Esta zona atopábase clasificada nas vixentes NSM de 1986 como solo urbano, 
solo apto para urbanizar e solo rústico común. 

- Ausencia dun especial valor ambiental ou produtivo dos terreos. 
  

 

2 (Zonas 
deportivas) 

O sur de Francelos 

- Delimítase este ámbito para afrontar a ordenación e previsión axeitada de usos 
daquelas zonas que están actualmente ocupados por varias edificacións e 
actividades de uso dotacional (polo menos 2: campo de fútbol e polideportivo) e 
unha actividade empresarial, que acadan máis do 80% de solo dispoñible neto. 

- Conforma unha das poucas zonas de reserva para dotacións do núcleo urbano 
de Francelos, podendo servir no futuro como complemento para novas zonas 
dotacionais. 

- Considérase como unha opción estratéxica dentro do PXOM para consolidar e 
no seu caso completar as dotacións precisas. 

- Esta zona xa estaba na súa maior parte reservada e clasificada para estes 
usos dotacionais nas NSM de 1986 como solo urbanizable, e o resto como solo 
rústico común. 

ÁMBITOS 
DIFERENCIADOS SITUACIÓN RAZÓNS PARA A SÚA DELIMITACIÓN E CLASIFICACIÓN 

- Ausencia dun especial valor ambiental ou produtivo dos terreos, xa en boa 
parte ocupados e urbanizados en orixe. 

 
Ademais das anteriores, as partes (ou a totalidade) dos ámbitos de solo urbanizable que pasaron a solo 
rustico incluironse maioritariamente nesta categoria. 

5.6.4.2. Solo rústico de protección agropecuaria.  

No caso dos terreos agrícolas cómpre sinalar que tan só existe unha única zona de concentración 
parcelaria (onde no seu caso é obrigada a clasificación agropecuaria deses espazos, agá as excepcións 
que permite e Lei do Solo) na parroquia de Santo André de Campo Redondo cunha extensión de 212 ha. 

Por outra parte tamén se observa a pervivencia de espazos continuos ou illados nos que aínda se 
manteñen, por máis que con menor intensidade que outrora, actividades agrarias, que aínda que hoxe 
en moitos casos xa non constitúan con carácter xeral a base do sustento das familias que habitan 
arredor (cada vez son menos os profesionais da agricultura), si configuran economías complementarias, 
autoconsumo e espazos de valencia non só produtiva senón mesmo paisaxística que o Plan entende 
que, durante a súa vixencia, deben ser obxecto de preservación do desenvolvemento urbanístico pola 
súa capacidade produtiva, que nalgúns casos poden permitir usos intensivos, mais tamén por mor da 
súa consideración inseparable da relación cultivo-paisaxe, memoria dunha paisaxe de orixe rural que 
hoxe en día é boa definidora dos corredores internos sobre dos que tamén gravitan valores históricos, e 
etnográficos, que ilustran ese inxente labor das sociedades precedentes que durante séculos foron quen 
de construír a estrutura do territorio –creando paisaxe histórica- que precedeu á estrutura actual.  

Xa que logo, son áreas que están ameazadas dunhas transformacións que enterrarían ese legado que o 
Plan xulga que non debe mudar, pois constitúe unha mostra viva e materializada dunhas raigañas que 
non deben desaparecer. 

5.6.4.3. Solo rústico de protección forestal. 

No caso dos terreos forestais, e como condición xeral, se debe aplicar esta cualificación aos montes 
veciñais en man común, polo tanto tense solicitado información precisa do correspondente servizo da 
administración autonómica (Servizo de Montes da Consellería de Medio Rural), e tense recibido esa 
documentación, polo tanto podemos axuntar nesta fase a delimitación destes espazos, aínda que dos 
datos subministrados polo correspondente servizo da administración autonómica dedúcese que non 
todos os espazos delimitados corresponden a zonas arboradas ou forestais, pero procédese á súa 
cualificación como tales en calquera caso, e no caso concreto de zonas situadas en ámbitos de interese 
claramente paisaxístico ou pequenas zonas de bordo entre delimitacións de distintas ordenanzas 
manterase a cualificación dimanante da análise produtiva ou paisaxística.  

Código monte Tipo 
propiedade Nome monte Nome comunidade Superficie 

monte 
Data 

clasificación 

3206908001 08 Coto de San Cibrao e 
cima da Costa de 
Beliño 

Santo André 44 15/11/1978 

3206908002 08 Monte de Esposende Esposende 15 26/04/1978 
3206908003 08 Coto de Castro, Foz e 

montes das Minas 
San Paio e Santa Cristina (na 
ladeira oeste recoñécese a 
posesión en precario, limitada ao 
aproveitamento secundario do 
monte a favor da Foz) 

83 12/01/1988 

3206908004 08 Palomar e Bandeiriña Francelos 61 26/04/1978 
3206908005 08 Marcos, Picoñas e 

Feixas 
A Franqueirán 89 26/04/1978 

3206908006 08 Coto de San Cibrao Ventosela, val de Pereira e 
parroquia de Sanín 

44 15/11/1978 

3206908007 08 Monte Cotos A Groba e O Seixo 9 26/04/1978 
3206908008 08 Foral de Prexigueiro  333 15/11/1978 
 
Igualmente, e como condición particular (ademais das condicións naturais e produtivas dos terreos ou de 
mancomunidade) existe a obriga de aplicar esta cualificación aos terreos que sufriron algún incendio nos 
últimos cinco anos (art. 32.1 b) da LOUG refundida), aínda que dos datos subministrados inicialmente 
polo correspondente servizo da administración autonómica (a pesar de ter solicitado información gráfica 
máis precisa) non se puiseron situar as extensións das áreas afectadas pois a documentación recibida 
era unha listaxe dunha base de datos sen posibilidade de representación gráfica, polo tanto, en fases 
anteriores non se  puideron axuntar os planos informativos relativos a este aspecto nin telo en conta para 
a clasificación de solo por esta circunstancia (axúntanse copias das informacións recibidas). Os datos 
globais do IGE foron incialmente os seguintes: 

 
 Número de lumes forestais Superficie arborada (Ha) Superfice rasa (Ha) 

2001 12 3,40 1,06 

2002 23 16,62 4,90 

2003 16 6,55 24,31 
2004 33 13,02 9,32 

2005 27 3,57 19,21 

Con posterioridade si se recibiu información algo máis precisa que permitiu elaborar un plano de 
información cunha localización dos incendios dos que se tiña coñecemento, procedéndose á clasificación 
dos terreos afectados tanto na categoría de solo rústico de especial protección forestal como noutras de 
solo rústico de igual ou maior protección tanto en atención aos valores presentes no territorio como ao 
sinalado na lexislación sectorial. 

5.6.4.4. Solo rústico de protección das augas. 

Asegurar o paso das augas cara á súa conca hidrográfica natural, preservar os ecosistemas vexetais e 
faunísticos das ribeiras e humedais, adaptados ás canles e zonas húmidas, conservar a calidade ambiental 
do medio hídrico no seu conxunto e limitar os impactos paisaxísticos que puidesen producirse nestas zonas 
por mor da acción antrópica desaxeitada –que son as razóns que, en primeira instancia, aconsellan e/ou 
esixen a protección-, non é contraditorio coa previsión de uso e lecer ordenado destas paraxes, sempre que 
se deseñe axeitadamente ese uso e as intervencións supoñan creación de novos artificios. 

No caso do solo rústico de protección de augas, o PXOM entende –máis alá, mesmo, das esixencias 
derivadas da lexislación aplicable- que é preciso preservar do desenvolvemento urbanístico, e tanto por 
razóns medioambientais, como polos riscos que implicaría non facelo, a complexa rede de ríos, regatos, 
zonas húmidas e áreas con risco de asolagamento, existentes neste territorio (con forte pluviosidade e 
topografía propicia para a multiplicación de cursos de auga), todas aquelas áreas de solo rústico que aínda 
non foran absorbidos polos núcleos rurais e que se atopen nesta circunstancia.  

Estímase tamén que o réxime do solo no ámbito da protección desta ordenanza debe estar superposto ao 
que corresponda aos terreos polas súas características produtivas, ou ambientais, paisaxísticas, etc., polo 
tanto a protección de augas vén a complementar con maiores condicionantes a cualificación que se 
corresponde por aquelas outras características máis obxectivas que a proximidade a un curso de auga. 

De calquera xeito, entendemos que é mellor aplicar unha protección exclusiva (o réxime deste solo rústico 
concreto na LOUG é máis limitativo, ao noso entender que o que se recolle na Lei de Augas fóra dos 5 
primeiros metros de servidume de uso público) a un ámbito máis reducido e razoable (25 m. neste caso a 
cada marxe do río, en total 50 m. como mínimo), e no espazo que queda ata os 100 m. de policía da Lei de 
Augas procederase a superpoñer a clasificación de augas coa que corresponda aos terreos polos seus 
valores produtivos ou as proteccións que correspondan (espazo que case sempre ten outras potencialidades 
máis vinculadas a outros tipos de clasificación de solo rústico -agrícola e forestal principalmente-, que verían 
doutro xeito limitadas as súas necesidades produtivas, sobre todo tendo en conta que este ámbito territorial 
ata os 100 m., segue formando parte da afección da zona de policía da Lei de Augas e estaría sometida ao 
seu réxime de afección, polo tanto sumaríanse os tres réximes protectores (clasificacións de augas e a 
superposta produtiva-protectora mais a da propia Lei de Augas).  

Ademais hai que ter en conta que na propia canle dos ríos principais: Avia e Miño, a protección aplicada 
acada xa os 100 m. da canle, polo tanto a máxima protección está garantida con creces.  

5.6.4.5.  Solo rústico de protección de infraestruturas. 

Hanse ter en conta tamén as necesidades infraestruturais, aos efectos de concordar e delimitar as zonas 
de servidume en solo rústico dos diferentes tipos de infraestruturas que condicionan dalgún xeito o seu 
contorno, segundo as ordenanzas ou lexislación que as regulan, á fin de que xa nos planos se poidan 
reflectir claramente os ámbitos de afección respectivos que incidirán sobre as posibilidades de uso deses 
espazos vinculadas, directamente, ás incompatibilidades, necesidades de mantemento ou futura ampliación 
das citadas infraestruturas. 

5.6.4.6. Solo rústico de protección paisaxística.  

No que se refire ao valor paisaxístico tense considerado que non existen aquí zonas específicas de 
interese paisaxístico relevante por riba do propio valor produtivo ou natural do solo, por tanto óptase 
simplemente por ter en conta para a clasificación de solo ese valor produtivo ou natural como factor 
determinante, polo tanto considérase que non se ten que establecer este tipo de protección.  

Aínda que, e seguindo as indicacións do informe previo da CPTOPT tense considerado que existen zonas 
específicas das estradas principais dende as que se poden observar interesantes vistas ou perspectivas 
paisaxísticas de interese relevante sobre os dous ríos principais: o Miño e o Avia.  

Alén destas zonas cómpre sinalar que se poden considerar, nas ordenanzas correspondentes aos espazos 
naturais e nas de especial protección agropecuaria, algunhas condicións de protección específica a respecto 
da calidade visual destes espazos, entendendo que se protexen suficientemente tódolos posíbeis valores, 
inclusive no ámbito paisaxístico. 

5.6.4.7. Solo rústico de protección patrimonial, artístico ou histórico. 

No que se refire ao valor patrimonial ou arqueolóxico, a respecto da aplicación das condicións de 
protección que requiran estes elementos ou conxuntos e os seus contornos, realizase unha separación 
conceptual entre o catálogo de elementos propiamente dito e a ordenanza de solo rústico (nos casos en 
que deba aplicarse esta), aclarando que só se incluirán nesta categoría de solo rústico aqueles 
elementos que se sitúan fóra dos núcleos de poboación, e o resto de elementos patrimoniais situados 
noutras categorías de solo (núcleos ou solos urbanizables) regúlanse polas novas condicións específicas 
do Catálogo, que non implica unha determinada clasificación de solo polo simple feito de merecer 
protección no eido patrimonial. Polo tanto, coidamos que as proteccións de patrimonio son, non tanto as 
que se derivan dunha clasificación específica de solo como as derivadas dunha superposición de 
condicións urbanísticas específicas sobre ámbitos de potencialidades ou características englobables en 
clasificacións reais de solo dependentes das características obxectivas dos terreos, é dicir, que en 
realidade demandan unha servidume legal máis superposta ás condicións da clase de solo de que se 
trate. 

Complementariamente, estímase tamén que o réxime do solo no ámbito da protección desta ordenanza en 
solo rústico debe estar superposto ao que corresponda aos terreos polas súas características produtivas, 
ambientais, paisaxísticas, etc., polo tanto a protección patrimonial vén a complementar a modo de 
transparencia e con maiores condicionantes a cualificación que correspondese por aquelas outras 
características máis obxectivas que a proximidade a un elemento catalogado. 

5.6.4.8. Solo rústico de protección de espazos de interese natural.  

No caso do medio natural, e en función dos datos recollidos na fase de información, e no que se contempla 
nos documentos de referencia neste ámbito, poñamos por caso as Normas Subsidiarias Provinciais, a Rede 
Natura, inventario de Humidais de Galicia, o planeamento xeral municipal vixente etc, recóllense varios 
ámbitos con esta clasificación de solo que se xustificaron máis detalladamente ao principio deste apartado 
do solo rústico, e que derivan basicamente da delimitación de protección de espazos naturais que 
contemplan as Normas Subsidiarias Provinciais como contorno do río Miño, que inclúen a práctica totalidade 
do territorio municipal.  

En calquera caso os ámbitos con esta clasificación de solo xustifícanse máis detalladamente noutros 
apartados deste PXOM, sobre todo no Estudo do Medio Rural e nos documentos da avaliación ambiental 
estratéxica. 

5.7. AS DIMENSIÓNS TOTAIS DO PLAN. 

A distribución dos datos dimensionais do PXOM por clases de solo, sistemas e ámbitos recóllese 
detalladamente en cadros e informes individualizados ao final da presente memoria.  

No caso da clasificación dos solos rústicos, a lei contempla a posibilidade de superpor varias categorías 
de solo, sempre e cando non haxa incompatibilidades entre elas. No caso do concello de Ribadavia esta 
superposición dáse en varios casos como se grafitan nos planos de ordenación e na citada listaxe 
detallada.  

5.8. ACTUACIÓNS ESTRATÉXICAS PROPOSTAS. 

Os defectos de coherencia urbanística van creando disfuncións na evolución do desenvolvemento das 
vilas e o seu contorno, deixando en moitos casos unha pegada indeleble na súa trama ou na estrutura 
territorial, e noutros creando un baleiro ou unha indefinición. Este é o caldo de cultivo para o afloramento 
dos problemas territoriais que, apenas se faga un estudo pormenorizado, resaltan no seu contexto e 
demandan unha resposta urxente, ordenándose por prioridades que logo se van enmarcando nunha 
estratexia de actuación global con puntos ou temáticas singulares que deveñen en necesidades de 
actuación. 

Entre as propostas que agora se expoñen, algunhas formúlanse a nivel de intención, con definición 
esquemática ou como expresión de ideas, cuxo desenvolvemento corresponderá ser estudado en 
momentos máis avanzados do procedemento, pero que xa se entenden como suficientemente claras na súa 
definición e, polo tanto, coidase que contribúen a esa primeira aposta conceptual e ambiciosa en obxetivos 
que o Plan Xeral quere ir presentando como “adianto” do seu futuro contido. 

De seguido, sen animo de ser exhustivos, pero marcando algunhas posibilidades que poden ser viables en 
Ribadavia, enúncianse sinteticamente algunhas actuacións estratéxicas propostas:  

- A recualificación da trama urbana consolidada. 

- Unha alternativa cultural: os centros de interpretación. 

- Plan Especial nos montes Santa Marta-Santa Cristina-O Castro. 

- O mellor aproveitamento dun recurso único e de futuro: O Balneario de Prexigueiro.  

- A redotación dos núcleos rurais. 

- Potenciación económica do rural con vocación ambiental. 

5.8.1. A RECUALIFICACIÓN DA TRAMA URBANA CONSOLIDADA. 

A trama urbana consolidada adoece en moitos casos de falla de coherencia, continuidade entre tramas de 
diferentes concepcións ou xeiras, e sobre todo dunha eficiencia de espazos libres e dotacionais para a 
poboación. Nalgúns casos, a reducida dimensión dun viario antigo e, noutros casos, un viario novo pero 
concibido dende a especulación e o máximo aproveitamento edificatorio ou dende a ignorancia urbanística 
das necesidades colectivas e o nulo esforzo por acadar novos espazos de uso público (que non sexan os 
históricos espazos herdados de varios séculos atrás), en amálgama cunha edificación abafante de altura 
máxima, que excede da capacidade de aguante do cativo espazo público, produce unha trama urbana 
agobiante que, sumada á preponderancia do vehículo −en movemento ou estacionado− redunda nun 
espazo ou escenario moi pouco axeitado para a representación cotián da vida urbana. 

Os intentos de dar solución a este problema non poden partir máis que de dous supostos: dunha banda a 
reformulación da trama urbana alí onde non ten excesiva relevancia arquitectónica ou urbanística, mediante 
unha reforma integral cun alto custo económico e social de transformación e perda da memoria colectiva, ou 
ben, a recualificación do espazo dispoñible tratando de reequilibrar os déficits actuais de espazos e a 
ocupación masiva do vehículo, transformando a rúa dos coches en espazo para a cidadanía, en proporción 
axeitada ao que requira o modelo de funcionamento equilibrado das necesidades viarias fundamentais de 
accesos vehiculares, mercadorías, emerxencias, etc. 

Esta formulación, fundamental para recuperar unha harmonía necesaria entre o continente urbano e os seus 
habitantes e usuarios tense iniciado (pola segunda vía apuntada) fai algúns anos, cun resultado moi positivo, 
aínda que ás veces fraccionado e con transicións e variacións de criterios que restan nalgún caso 
continuidade ao conxunto de actuacións, que finalmente se traducen nun masivo uso do espazo público 
para actividades de todo tipo que dotan dunha nova vitalidade a estes espazos, outrora dominados polos 
vehículos e os seus nocivos residuos. 

Por outra banda, a plantación de especies vexetais e novo arborado en espazos onde antes era imposible 
situalos, contribúen a unha mellora de calidade non só do ar e do ambiente senón tamén da escena e a 
paisaxe urbana, facendo máis atractivo o espazo urbano.  

Estas actuacións permiten ademais acometer tarefas de renovación de infraestruturas e redes urbanas que 
en moitos casos xa non cumpren coas súas funcións, por antigüidade ou por deficiencias do seu estado de 
conservación −cos conseguintes altos custos de reparación e mantemento−, permitindo así mesmo a 
incorporación de novos servizos que demanda a sociedade actual. 

A continuación deste modelo de actuación, paralelamente á reestruturación xeral e racional das necesidades 
viarias e de aparcadoiro do conxunto da vila e as súas diversas zonas ou barrios, en relación á súa función 
dentro do conxunto, semellan fundamentais e estratéxicas para o PXOM, de cara a mellorar a calidade de 
vida global e puntual da vila. Así, dende o PXOM pode ofrecerse unha coherencia global de criterios de 
actuación que permitan estruturar conxunta e convenientemente esta nova dimensión de uso do espazo 
urbano consolidado, integrando aquelas actuacións que xa están en marcha sen contradicións co modelo 
xeral que formule o PXOM neste eido. 

Non se descarta, con todo, que en determinadas zonas concretas se teña que recorrer á primeira vía, isto é, 
a reforma integral do tramado urbano cando sexa imprescindible e asumible económica e socialmente, 
sobre todo en zonas excesivamente degradadas ou cun menor grao de consolidación, con tipoloxías 
edificatorias pouco apropiadas, ou incompatibles co bosquexo axeitado desas zonas no marco global. 

5.8.2. UNHA ALTERNATIVA CULTURAL: OS CENTROS DE INTERPRETACIÓN. 

Aínda que non se toman aínda determinacións a respecto da clasificación ou a posta en marcha das 
posibilidades que neste apartado se apuntan, descríbense estas posibilidades esperando que algunhas 
delas poidan materializarse. 

1.- Centro de interpretación do wolframio. 

Ribadavia ten unha grande tradición na extracción do wolfram. O Coto do Castro ou Outeiro das Minas, 
en concreto a súa ladeira Norte, acolleu unha intensa explotación deste mineral. 

Os mineiros de Ribadavia e comarca traballan na extracción de wolframio, un mineral abundante nestas 
latitudes e que nos anos centrais da pasada centuria foi moi cobizado, adquirindo un valor extraordinario. 
Isto permitiu nalgúns casos xuntar pequenas fortunas, sobre todo ao principio, cando a produción non 
estaba controlada polo réxime. 

Este xacemento de Ribadavia, xunto cos de Vilanova, Casaio e Vilardecervos, é un dos máis importantes 
xacementos de Mena de wolframio, metal usado para filamentos de luminotecnia e na industria do 
armamento, en especial nas dúas primeiras guerras mundiais. 

Que é o wolfram? 

No ano 1783, os irmáns Juan José e Fausto de Elhagan descobren o wolframio, tamén chamado 
tungsteno (do sueco Tung-Stem, pedra pesada). Americanos e ingleses empregarán a verba tungsteno, 
mentres a maioría dos europeos lle chamamos wolframio11. O mineral non se atopa só, senón sempre en 
combinación coa sheelita e a wolframita, abundando en Córdoba e no territorio que abranguía a antiga 
Gallaecia. É un metal duro, maleable, moi dúctil, co punto de fusión máis alto de todos os metais; é de 
cor grisaceirada, malia que en estado puro é branco prateado. Resiste os ataques dos ácidos e ten unha 
grande resistencia eléctrica. O seu símbolo químico é o W,elemento de número atómico 74. Emprégase 
xeralmente na fabricación de filamentos para lámpadas de eléctrodos, resistencias para fornos eléctricos 
e aliaxes para ferramentas de corte a gran velocidade. Pero o uso que produciu a tolemia do metal no 
período de entreguerras foi coma endurecedor do aceiro, para blindar o armamento de terra. 

Nun dos cotos do monte do Castro, xusto ao pé dun afloramento granítico que, con moita probabilidade, 
acolleu o eremitorio e capela medieval de Sta. Marta, atópase un depósito de planta rectangular e 2,40 m 
de fondura (A_072 no Catálogo do PXOM)  que, con toda seguridade, foi construído a principios do 
século pasado para acumular a auga necesaria para lavar o wolframio que extraeu das minas do coto do 
Castro ou castro da Veiga. Trátase dun grande vaso duns 182 m2 de tamaño que conta, nun dos seus 

 
11 Do alemán,Wolf= Lobo, Ram=sucio, indicando posibelmente pouco valor. 

lados menores, cunha escalinata de pedra dobre, cun tiro que permite acceder á cimeira do vaso, e outra 
que permite descender ao seu fondo. 

Recurso económico e patrimonial 

A antiga fábrica de ataúdes Luís Chao, situada á beira da estrada que une a vila histórica de Ribadavia 
coa parroquia de San Paio, e nas proximidades do inicio do Roteiro de Sta Marta, pode ser unha 
localización óptima para este equipamento divulgativo. O edificio conta cunha cheminea industrial de 
tixolo (elemento A_076 no Catálogo do PXOM) que pertenceu á industria desaparecida. A cheminea está 
vinculada a unha nave de planta rectangular con cuberta a dúas augas duns 300 m2, espazo suficiente 
para acoller este equipamento cultural. 

Recoméndase ao Concello reutilizar este edificio para acoller un centro divulgativo que teña por obxecto 
poñer en valor un dos máis importantes elementos da memoria económica da vila: Un Centro de 
Interpretación das Minas do Wolframio. 

2.- Centro de interpretación do río Avia. 

A Antiga Fábrica de Madeiras (elemento A_064 no Catálogo do PXOM) ou Antigo Matadoiro Municipal 
(elemento A_069 no Catálogo do PXOM), son dous edificios situados á beira do río Avia. Este río é un 
dos protagonistas indiscutibles da historia de Ribadavia en canto que elemento caracterizador da súa 
paisaxe, hábitat natural privilexiado, infraestrutura de transporte, etc... 

Recoméndase a recuperación dalgún destes inmobles alterando o imprescindible a súa tipoloxía e 
volume edificatorio a fin de acoller un centro de interpretación do río Avia, a fin de que a sociedade tome 
conciencia da historia do río, dos seus valores naturais, da necesidade de coidar e conservar o 
medioambiente, etc....  

O Concello podería estudar a construción dun museo do río (hábitats, flora, fauna, usos...), e da industria 
de Ribadavia a el vinculada (madeira, cadaleitos, toneis, viño...), ou ben un museo mixto. 

Esta actuación debería estar estreitamente vinculada á recuperación progresiva do patrimonio cultural 
ligado ao río: os muíños, as minicentrais eléctricas como a da Veronza, as represas, etc... 

3.- Centro de interpretación do monte de Santa Marta. 

A antiga Granxa ou Cenobio de Sta Marta12 (A_094 no Catálogo do PXOM) é hoxe unha edificación 
situada na aba do monte de Sta Marta, de moi difícil acceso, e situado na vertente que cae cara o río 
Miño. Trátase dos restos dun edificio de planta rectangular e posible orixe medieval, que puido formar 
parte do convento homónimo. O edificio localízase en plena ladeira, o que explica a existencia de varios 
muros de perpiaño conformando socalcos ou terrazas. O terreo, orientado ao S, conta ademais cun muro 
de peche perimetral de grandes dimensións, un lavadoiro, canle de rego labrada en pedra e un portalón 
de acceso monumental traballado igualmente en granito. 

O estado da edificación histórica, en estado ruinoso e totalmente cuberto de vexetación, impide realizar 
unha descrición e análise máis pormenorizada. 

Esta construción puido ser a granxa da primitiva igrexa e convento de San Francisco, hoxe situado na 
marxe esquerda do río Avia. Ata o seu establecemento na parroquia de Santiago de Alén, este mosteiro 
recibiu o nome de Santa Marta, "erigida en la cresta de una montaña de rápida vertiente, cerca del 
Puente de Castrelo", segundo Eiján Lorenzo (1920; pp 156-158). 

Preto desta edificación, nunha cota superior, foi construída unha vivenda de nova planta actualmente 
abandonada de nulo valor arquitectónico. 

O Equipo Redactor do PXOM recomenda a restauración integral deste inmoble co obxecto de que acolla 
un centro de interpretación do monte Santa Marta, que aborde todas aquelas temáticas históricas 
vinculadas ao enclave: o castro da Veiga ou coto do Castro, o papel das granxas dos mosteiros 
medievais, os eremitorios na Idade Media, a capela de Sta Marta, etc.... 

 
12 As coordenadas UTM do edificio histórico son X: 571903 e Y: 4682041. 

5.8.3. PLAN ESPECIAL NOS MONTES SANTA MARTA-SANTA CRISTINA-O CASTRO. 

Ribadavia ten na coñecida como serra de Sta Cristina, que separa fisicamente a vila medieval e o río 
Avia do río Miño, non só un espazo dun elevado interese paisaxístico e natural, senón tamén un ámbito 
perfectamente delimitado e mensurable que atesoura unha elevada concentración de patrimonio material 
e inmaterial que merece ser protexido, recuperado e documentado de forma precisa co obxecto de 
poñelo en valor dende unha perspectiva social e cultural. 

Este espazo está conformado por unha cordal de seis (6) outeiros ou cotos que reciben distintos nomes, 
entre os máis importantes o monte de Santa Marta e o coto do Castro. A orientación desta serie de 
cumes intercomunicados entre si ao longo de máis de 1,5 km que segue un eixe que vai de SW a NE 
cunha altura oscila entre os 285 e os 252 m. Isto permítelle ofrecer unha serie de extraordinarios 
miradoiros naturais sobre o seu contorno inmediato, favorecendo unha nova valoración visual do medio 
natural e antrópico circundante. 

En función destes valores e circunstancias, así como da importante afección por numerosas instalacións 
eléctricas aéreas derivadas do transporte de enerxía eléctrica de alta e media tensión dende o embalse 
de Castrelo de Miño, estímase necesaria a redacción dun Plan Especial de Protección para a resolución 
destes problemas e a posta en valor de todo este amplo espazo, moi próximo á vila de Ribadavia, que se 
pode integrar como un pulmón sabiamente utilizado e como un punto de referencia do turismo e a 
sostibilidade do territorio. 

5.8.3.1. Consideracións sobre o valor cultural da Serra de Santa Cristina. 

Entre os principais valores culturais desta serra significaremos: 

1.- A MICROTOPONIMIA; os nomes de lugar que refiren a espazos de dimensións limitadas, que dan 
testemuño da súa orografía, vexetación ou usos aos que foi sometido polo ser humano ao longo do 
tempo. Topónimos como As Minas, O Cruceiriño, O Castro, Sta Marta, etc... dan fe dos usos e 
actividades de todo tipo que o ser humano desenvolveu neste ámbito ao longo dos séculos. 

2.- A ARQUEOLOXÍA; no ámbito determinado que nos ocupa localízanse un total de tres (3) xacementos 
arqueolóxicos catalogados correspondentes a distintas tipoloxías e épocas históricas. Para boa parte 
deles existe unha memoria oral e publicada moi rica que debe ser documentada e divulgada. Unha parte 
do patrimonio etnográfico da vila tamén ten este espazo como referente relevante. 

4.- A HISTORIA; alén dos xacementos arqueolóxicos que vimos de citar, esta serra ou cordal natural ten 
unha recente e forte vinculación histórica coa extracción de wolfram para a fabricación de armamento a 
cargo dos nazis. O topónimo Outeiro das Minas identifica un ámbito preciso que empregou a centos de 
veciños de Ribadavia e comarca durante décadas, o que produciu unha serie de experiencias vitais dun 
valor testemuñal inmenso. Nel atopamos unha serie de minas escavadas e a ceo aberto, así como 
depósitos, gabias e construcións que tamén teñen un relevante valor arquitectónico merecente de ser 
conservado no futuro. 

Por outra banda na vertente SW da serra permanece en pé un edificio que, con toda seguridade, serviu 
de granxa rural do desaparecido mosteiro medieval de Santa Marta primeiro, e do de San Francisco 
despois, xa a partir da Idade Moderna, o que dá fe da intensa actividade que distintas ordes relixiosas 
desenvolveron sobre a comarca do Ribeiro ao longo de séculos. 

5.8.4. O MELLOR APROVEITAMENTO DUN RECURSO ÚNICO E DE FUTURO: O BALNEARIO DE 
PREXIGUEIRO.  

O Balneario de Prexigueiro é un recurso xa coñecido e moi utilizado pola calidade e as características 
das súas augas, pero non se ten aproveitado todo o que pode dar de si un importante e diferencial 
recurso como este, por ter sido ata agora explotado con moi pouca ambición, cando a súa calidade está 
moi por riba doutros do contorno que si souberon dotalos das infraestruturas hoteleiras e mediáticas 
complementarias que permiten facer chegar estas actividades aos circuítos turísticos ou aos dos propios 
balnearios como variedade específica moi valorada por determinados grupos da sociedade.  

Polo tanto xa é hora de poñer en valor este importante activo que ten Ribadavia no seu territorio, 
mediante a complementación con esas outras instalacións e actividades que permiten sacar unha maior 
rendibilidade destes escasos recursos moi vinculados ao lugar no que se producen, e a tal efecto o 
Concello xa ten iniciado os procedementos para establecer convenios de uso e concesión destas 
instalacións para vincularse a novos investimentos externos que permitan crear unha sólida estrutura 
hoteleiro-balnearia de calidade que poida reverter notablemente no pulo turístico deste territorio e 
instalarse con forza e calidade na rede de establecementos balnearios de Galicia, dado que a materia 
prima -a auga de gran calidade balnearia- xa está alí dende fai moitos séculos. 

Esta actuación ademais debe ser especialmente coidadosa, dado que se sitúa nun contorno excepcional 
conformado polo río Cerves e zonas de arborado autóctono ou de ribeira que poden potenciar as 
posibilidades das instalacións e facelas especialmente singulares e atractivas, polo tanto os edificios que 
aquí se incen deben inserirse de modo moi respectuoso con ese contorno inspirándose en sistemas 
bioclimáticos e sostibles, e entón estableceranse importantes medidas correctoras a ese respecto na 
ficha correspondente a esta actuación (que por necesidades legais deberá desenvolverse como un solo 
urbanizable e uso hoteleiro), pois as instalacións teñen que estar alí, ao lado das augas e do antigo 
balneario e non poden instalarse noutros enclaves máis afastados, senón perderían a súa funcionalidade 
e o seu atractivo.  

5.8.4.1. Unha actuación xa encamiñada e viable. 

Existe xa unha serie de acordos para acadar mediante unha actuación concertada a posta en valor da 
actividade termal no Balneario de Prexigueiro existente e a construción dun Novo Hotel-Balneario que 
poida rendibilizar a súa explotación. 

Ténse creado unha fundación “Fundación Vila Termal de Prexigueiro” entre o Concello e a Asociación de 
Veciños de Prexigueiro para a xestión dos dereitos de explotación da auga termal dos terreos sitos en 
Chan do Baño (ref. Catastral, Polígono 57, Parcela 517) e do edificio-balneario sito en Prexigueiro, e en 
virtude dun acordo adoptado en reunión do padroado da fundación, teñense iniciado contactos e incluso 
borradores de convenio para a xestión das augas coa empresa Ibernisha S.L, que é unha empresa 
especializada no deseño, construción e xestión de proxectos termais 

A tal fin as partes teñen case pactado un acordo (que se transformará en convenio ou contrato) coas 
seguintes actuacións a desenvolver por parte da citada empresa para acadar un complexo termal en 
Prexigueiro: 

Fase 1.- Posta en marcha e dinamización da zona. 

  Plan de Márketing turístico. 

  Plan de comercialización do produto termal. 

  Creación dunha oficina de información turística. 

Fase 2.- Reforma do edificio existente e construción de espazos termais complementarios exteriores, 
construción de zona de xogos infantís. 

Fase 3.- Construcións de cafetería e restaurante. Cabanas (Bungalows) para aloxamento de grupos e 
familias. 

Fase 4.- Construción de hotel de 24-20 habitacións dobres. 

Mesmo existe xa unha valoración económica e temporalización das actuacións previstas, que se pode 
consultar no Estudo Económico. 

5.8.5. A REDOTACIÓN DOS NÚCLEOS RURAIS. 

A realidade de determinados asentamentos de poboación, clasificados como rurais e próximos á vila 
(solo urbano), presentan fortes problemas que na maioría dos casos a clasificación de solo de núcleo 
rural non é capaz de corrixir por canto que a determinación de figuras de planeamento de 
desenvolvemento que supón a reestruturación queda imposibilitada.  

A única solución que se dá para estes casos ou mellor dito para todos os núcleos rurais son as 
determinacións que o Plan Xeral deberá de establecer de acordo co artigo 56 da LOUG. Neste artigo, 
fálase da regulación do viario, da delimitación do núcleo, da reserva para dotacións, etc… pero en 
ningún caso concibe de modo directo a incorporación de procedementos de xestión para a recuperación 
ou reestruturación desta clase de solo, salvo a elaboración de posteriores plans especiais de protección, 
rehabilitación e mellora do medio rural. 

Só se determinan de xeito directo as obrigas que os propietarios teñen nesta clase de solo na sección III 
do Capítulo III: Réxime das distintas clases de solo onde se di no punto 2 do artigo 24 o seguinte: “cando 
se pretenda construír novas edificacións, ou substituír as existentes, os propietarios, deberán cederlle 
gratuitamente ao concello os terreos necesarios para a apertura ou regularización do viario preciso e 
executar, ao seu cargo a conexión cos servizos existentes no núcleo”.  

Este procedemento que permite a construción con licenza directa baixo unhas cesións mínimas e pouco 
reguladas, pouco axudan a resolver a problemática dos acesos, o garante de servizos urbanísticos e a 
consecución de dotacións e espazos libres que sirvan para o artellamento dos núcleos máis desvirtuados 
e cunha forte problemática urbanística, onde se poidan garantir os estándares necesarios para satisfacer 
a cohesión social e o desenvolvemento sostible do medio. 

Moitos dos núcleos próximos á vila, configúranse na actualidade sobre o sustento dunha base tradicional 
no que as pulsións xeradas pola vila deron lugar a unha segunda reconfiguración da trama tradicional, 
xerando unha orde de confusión que se pode observar na actualidade nos núcleos máis achegados á 
vila, onde conviven toda unha serie de usos mixtos (talleres, naves comerciais, locais sociais, etc.) 
asentados sobre o antigo viario (corredoiras). Esta configuración desfasada, xa non é válida para unha 
poboación de marcado carácter urbano en moitos casos, onde os vehículos saturan practicamente a 
totalidade do espazo público. 

Baixo este punto de vista da situación actual, os núcleos tradicionais perden a súa concepción orixinaria 
para se converter en elementos indefinidos, faltos de personalidade e sen ofrecer practicamente espazo 
público ou dotacións aos seus moradores. A primacía do espazo privado sobre o público é a 
característica fundamental: as rúas deixan de ser un espazo para a vida e o entretemento para se 
converteren en auténticas estradas de conexión ca vila e que, de cotío, se utilizan como roldas 
encubertas de circulación de vehículos de todo tipo, ante certa desestruturación viaria que presenta 
Ribadavia hoxe en día. Dende o achegamento destas consideracións faise necesaria unha reflexión 
sobre a interpretación da clasificación do solo de núcleo rural. 

Teñen similar consideración os núcleos rurais situados na periferia do concello, que a pesares de contar 
con amplos espazos cultivados e forestais que aqueloutros próximos á vila e onde tamén se aprecian 
procesos de transformación. 

O problema radica en que moitos destes núcleos, aínda que perderon o seu carácter rural, non reúnen 
as condicións establecidas na Lei para a súa clasificación como solo urbano. A resposta ao modo de 
entender do equipo redactor, é ben clara. Non poden ser tratados da mesma forma núcleos que 
presentan dinámicas evolutivas diferenciadas. En determinados núcleos de carácter rural, deberanse 
prever os correspondentes Plans Especiais de Protección, Rehabilitación e Mellora do medio rural pero 
tendo en conta a que a implicación destes plans especiais debería de ser específica do núcleo a tratar en 
cuestión. Así pois, pódese dar o caso de que a través dun plan especial se persiga a protección e 
rehabilitación dun núcleo tradicional, polos seus particulares valores ambientais, paisaxísticos e culturais 
– etnográficos, mentres que para outros casos estes plans especiais, deban contemplar a reestruturación 
e mesmo adecuación do núcleo á nova realidade, así como aos problemas estruturantes que presente o 
asentamento á hora da redacción do Plan especial. Neste punto a reforma do espazo público ten que ser 
un tema principal coa consideración moi importante do acondicionamento dos viarios, a dotación de 
servizos urbanísticos e, como non, a necesaria situación e reinstalación do sistema de dotacións e 
espazos libres que leven a unha recuperación colectiva dos alí residentes.  

A lei no seu artigo 72 define e caracteriza a figura de Plan Especial de protección, rehabilitación e 
mellora do medio rural determinando o ámbito do alcance de dito plan no punto 2 deste artigo. Neste 
punto establece que “[...] poderá redactarse o plan especial coa exclusiva finalidade de desenvolver unha 
operación de carácter integral sobre unha área de expansión do núcleo rural que constitúa unha unidade 
urbanística homoxénea e completa. Neste caso, o plan especial deberá garantir a integración da 
actuación coa morfoloxía, a paisaxe, os servizos e as características do núcleo rural, conter as 

determinacións sinaladas polas letras d), e), f), g), e h) do número 3 deste artigo e prever as reservas de 
solo para dotacións públicas e para aparcadoiros, na proporción mínima establecida polo artigo 47.2”. 

Revisando o artigo 47 da lei, que leva por título “Calidade de vida e cohesión social”, observamos que no 
seu punto 2 faise referencia a reservas mínimas de solo para dotacións, espazos libres e prazas de 
aparcadoiros en solo urbano non-consolidado ou urbanizable con independencia dos sistemas xerais. 
Así pois, vemos que para o caso destas áreas de actuación de carácter integral delimitadas polo plan 
especial de protección, rehabilitación e mellora do medio rural a consecución de sistemas é a mesma 
que para o solo urbano non consolidado e o urbanizable. Fíxanse os mesmos estándares mínimos a 
conseguir para este tipo de sistemas (espazos libres, dotacións e prazas de aparcadoiro).  

O problema destas áreas de actuación integral, vén dado pola necesidade de redactar un plan especial 
de mellora do medio rural que determine o ámbito da devandita área de actuación. A lei non determina 
de xeito claro e específico a quen lle corresponde a obriga da redacción do plan especial se ben 
determina que o plan xeral deberá de establecer as zonas que poderán ser obxecto desta figura a través 
da fixación de indicadores.  

O artigo 56 que establece as determinacións do Plan Xeral para o núcleo rural, determina no seu 
apartado f) que os plans xerais incluirán a... “Fixación dos indicadores que deban dar lugar á necesidade 
de redactar un plan especial de protección rehabilitación e mellora do medio rural para lle facer fronte á 
complexidade urbanística sobrevida”.   

Estes indicadores, determinaranse na seguinte fase e estarán relacionados coa complexidade 
urbanística que presenten os núcleos. Concentración de edificacións, número de licenzas de nova 
construción, necesidade de reparcelamento e outros indicadores que se estudarán de xeito 
pormenorizado, serán os que establezan as determinacións a executar polo Plan Especial.  

Os núcleos presentan, na maioría dos casos, unha carencia importante de dotacións e de espazos libres 
e zonas verdes públicas, aínda que, no caso do espazo libre a carencia pódese entender menor, posto 
que comparten un contorno ambiental que suple, en gran medida, estas necesidades.  

Os plans especias de protección, rehabilitación e mellora do medio rural poderán establecer áreas de 
actuación integral en ámbitos de expansión de núcleo rural, no que se deberá ceder en superficie o 
correspondente ao 10% do aproveitamento lucrativo que se determine no ámbito, correspondéndolle 
ademais aos propietarios a obriga de urbanizar (quedando excluído o Concello).  

A dotación de servizos urbanísticos nestes ámbitos, é fundamental para entender a inserción destes 
asentamentos na trama urbana. Neles deberanse conseguir novas centralidades que fomenten unha 
maior accesibilidade e reparto das dotacións para garantir un desenvolvemento en equilibrio e que tenda 
a minimizar, na medida do posible, os fluxos de movemento ao centro da vila.  

5.8.6. A POTENCIACIÓN ECONÓMICA DO RURAL CON EVOCACIÓN AMBIENTAL. 

O medio rural de Ribadavia constitúe unha contorna de elevada calidade ambiental, non só para os que 
alí viven senón para tódolos veciños de Ribadavia inclusive os residentes no medio urbano.  

Ata fai ben poucas décadas o medio rural era un complexo e depurado sistema tradicional sostible que 
mantiña o equilibrio no medio físico e natural, baseado nun entramado de accións encamiñadas a 
perpetuar un sistema probado que funcionaba. Era o encaixe perfecto entre un hábitat natural e 
perfectamente estruturado e unha sociedade concienciada, de vontade colectiva e boa coñecedora do 
medio. As tradicións depuradas durante séculos construíron un territorio −non sen esforzo− dunha lóxica 
e dunha forza paisaxística dificilmente superable. Todo se integraba dalgún xeito no ciclo produtivo polo 
que non se xeraban residuos (aquí si estaríamos a falar dun medio verdadeiramente sustentable).  

Mais esta sustentabilidade foi decaendo notablemente e rachando o equilibrio a partir de mediados do 
século XX, producíndose a creba do sistema tradicional e as súas nefastas consecuencias: 

• O hábitat desestrutúrase e o territorio abandónase, perdéndose os seus valores de uso integral, 
quedando desprotexido.  

• A sociedade perde os valores herdados e rexeita a tradición. Pérdense raigames e referencias 
propias en favor das alleas costumes da sociedade mundial globalizada.  

• Os materiais e as técnicas acumuladas durante séculos pérdense en favor doutras importadas, 
perdéndose tamén os medios propios e a súa identidade e singularidade. 

Este habitar da sociedade é irrecuperable nos mesmos termos. Porén para que o contorno que ofrecen 
estas áreas rurais se conserve con toda a súa calidade son precisas políticas que poñan en valor e 
dinamicen estas zonas de xeito que, a poboación que alí vive, obteña unhas rendas ou beneficios sociais 
que garantan a súa conservación: 

• Un hábitat intelixentemente estruturado que conxugue desenvolvemento e protección do 
territorio.  

• Recuperar e asumir unha conciencia racional, a través da educación, a regulación lexislativa e a 
ordenación urbanística.  

• Estruturar mellor as novas actividades e modos de vida para adaptalos ao medio natural, 
establecendo o sitio axeitado para cada actividade e o xeito en que debe facerse. 

Unha das principais problemáticas dos ámbitos de solo rústico externos aos núcleos de poboación é o 
progresivo deterioro pola falla de uso tradicional que denantes temos comentado e polo tanto é 
necesario revitalizar de novo este espazo; pero sabido é que xa non pode facerse cos mesmos 
parámetros cos que mantivo o seu funcionamento durante séculos, pois os factores que inciden nese 
deterioro e abandono son basicamente sociais e económicos. Por tanto cómpre actuar nestes eidos para 
dotar de novos atractivos ao espazo rural como unha nova fonte de recursos, como un novo elemento 
rendible que poida atraer de novo actividades económicas, non só pola localización física, senón polos 
recursos endóxenos que poidan achegar a súa explotación racional e sustentable (este factor de 
sustentabilidade é fundamental, porque sería fácil atraer novas actividades non sustentables, pero isto 
en vez de revitalizar, remataría por estragar totalmente os recursos limitados e non renovables). 

Cómpre botar man da imaxinación para matinar novas ideas que cumpran estes requisitos básicos 
(redinamización, rendibilidade, sustentabilidade e rehabilitación do espazo degradado ou inframatido), 
para conseguir que o beneficio non sexa só do que exerce a actividade senón de toda a sociedade, para 
crear postos de traballo e fixar á poboación no medio rural, para xestionar e dinamizar eficientemente as 
potencialidades madeireiras, para levar a bo fin iniciativas de desenvolvemento local que dean lugar a 
unha posta en valor dos recursos naturais, etc.  

Hoxe máis que nunca somos conscientes das vantaxes proporcionadas por un medio rural e natural en 
bo estado de mantemento. Son incalculables. O seu uso evita moitos dos problemas e mesmo 
catástrofes que afectan a este medio, agravadas nos últimos tempos polos efectos do cambio climático 
(subida de temperaturas, desestabilización ou alteración dos ciclos atmosféricos, concentración de 
fenómenos, choivas e secas, erosión, enchentes, climas extremos, etc.).  

Por outra banda ese estado ideal garante melloras de tipo paisaxístico, visual, cultural, e mesmo fomenta 
unha educación de respecto ao medio e fomento da vida natural, converténdose nunha extensión das 
dotacións dos contornos habitados e que á súa vez agocha ou mostra unha lección de historia sobre a 
construción do territorio ao longo de séculos como pouso dunha cultura que está en plena decadencia, 
pero que se pode recuperar, non como forma de vida pero si como espazo de gran valor en tódolos 
eidos apuntados.  

Eríxese como un ben de interese xeral que cómpre conservar polo ben de toda a colectividade, como 
pulmón osixenante dos sistemas urbanos nos que vivimos e garantía de futuro para a vida. 

6. DIMENSIONADO E DESENVOLVEMENTO PREVISTO DO PXOM. 

 

 

 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       114 

6.1.  AS PREVISIÓNS ESTRATÉXICAS DE DESENVOLVEMENTO DO PLAN XERAL. 

Non é doado planificar o desenvolvemento dun Plan Xeral nun concello dunha certa complexidade onde 
a experiencia de desenvolvemento urbanístico é crecente (sobre todo nos últimos anos, que poden servir 
de referente futuro), por tanto esta primeira aproximación as necesidade estratéxicas do plan debe 
exporse con claridade e sinxeleza e en profundidade, como principio básico para o establecemento da 
futura política urbanística municipal, que poderá ir consolidándose no tempo de redacción do plan se se 
referendan estas previsións iniciais no contraste de opinións das participacións públicas de todo tipo a 
que deberá someterse o plan. 

Ademais a respecto do vixente plan o presente PXOM vai supor un salto cuantitativo e cualitativo moi 
importante, porque se vai a redactar con modernas técnicas que permitirán ter controlada a inxente 
información que se precisa manexar para ter controladas as magnitudes que dependen das diversas 
fontes documentais, estatísticas e planimétricas que imos a empregar para acadar os parámetros de 
dimensionado do Plan. 

A secuencia que empregaremos para establecer os parámetros dimensionais do plan partirán das claves 
conxunturais que van a determinar as posibilidades de desenvolvemento que se ofrecen a este concello, 
que derivarán en previsións de actividades económicas, que a súa vez determinarán as necesidades de 
emprego e de poboación, así como unha proxección final de necesidade de vivenda baseada nos 
parámetros anteriores, que en conxunto xustifican o dimensionado de espazos clasificados para as 
diferentes actividades.  

Aos efectos de definir unha política xeral de prioridades que rexerán as previsións do presente PXOM no 
referente ao seu desenvolvemento para acadar a sustentabilidade e o aforro de solo esixible ao 
planeamento, o obxectivo principal será consolidar ou rematar as zonas edificables no seguinte orde: 

- En primeiro lugar as zonas xa urbanizadas ou consolidadas (por tanto as zonas centrais dos 
núcleos urbanos e os rurais), que só requirirán labores circunstanciais de completamento da 
urbanización. 

- En segundo lugar continuar nas prioridades polas zonas dos citados núcleos que aínda non 
están suficientemente consolidadas ou urbanizadas (solo urbano non consolidado e áreas de 
expansión de núcleo rural), que poderán requirir diversos graos de urbanización segundo os 
casos.  

- Xa para rematar teríamos finalmente como último grao de prioridade as zonas aínda non 
urbanizadas correspondentes aos solos urbanizables, que requirirán labores de ocupación de 
solo en teoría virxe e non urbanizado (aínda que no presente caso todos os solos urbanizables 
teñen algún grao de ocupación por edificacións ou actividades, polo tanto non son 
novedosamente invasores). 

Independentemente das prioridades xerais teóricas expostas no parágrafo anterior, existirán 
determinadas actuacións que requirirán de pequenas alteracións desas prioridades, por exemplo a 
execución de vivenda protexida, de case imposible execución en solo urbano consolidado ou en núcleo 
rural, polo tanto haberase de recorrer neste caso as cotas mínimas esixibles no solo urbano non 
consolidado e no solo urbanizable para poder materializalas, e polo tanto poderase requirir a entrada no 
mercado destes tipos de solo denantes do seu momento teórico de prioridade, desenvolvéndose en 
paralelo ao primeiro ou segundo grupo de prioridade. O mesmo se pode dicir a respecto da posta no 
mercado de solo para determinados usos como as actividades empresariais que non se poden 
desenvolver nos núcleos actuais, e que precisarán de solo específico urbanizado coa antelación precisa 
denantes de ser necesarias efectivamente. 

6.1.1. AS CLAVES CONXUNTURAIS PARA O ESTABLECEMENTO DE PREVISIÓNS. 

A baixa dinámica poboacional do concello nas últimas décadas está condicionada por ser un concello do 
interior (factor que reduce a posibilidade de crecemento) e por ser unha cabeceira de comarca (no 
sentido positivo e aglutinador de servizos e dotacións), estando tamén fortemente limitada polas grandes 
dificultades para o desenvolvemento de actividades económicas en condicións axeitadas aos tempos e á 
lexislación actual.  

Ponse así de manifesto a limitada capacidade endóxena de desenvolvemento (polo menos nas actuais 
condicións conxunturais, pois no pasado foi un lugar de referencia en Galicia nese eido), agás algunhas 
iniciativas que atopan dificultades para o seu correcto establecemento ou consolidación e vense freadas 
polas graves restricións impostas no solo rústico para calquera tipo de actividade ou edificación deste 
tipo ou con este fin, sobre todo despois da entrada en vigor da Lei 9/2002, pois aínda que se ten 
aprobado un sector de solo urbanizable para un Parque Empresarial, e sendo urbanizado só nunha 
pequena parte, viña desenvolvéndose con gran lentitude no tempo (estase rematando agora a segunda 
fase de urbanización), polo tanto, independentemente de prestar toda a axuda posible para o 
desenvolvemento destas iniciativas cómpre buscar novas estratexias que xa se teñen proposto no 
PXOM, poñendo este en práctica a disposición de solo nas condicións axeitadas para o 
desenvolvemento das actividades demandadas unha vez consiga aprobar o seu PXOM.  

A posibilidade de acadar a implantación aquí destas iniciativas internas ou externas pode acadarse en 
Ribadavia por darse aquí una serie de circunstancias que xa temos apuntado noutros apartados da 
memoria, e basicamente a súa condición de capitalidade comarcal, a inserción no eixo atlántico, por ser 
moi accesible e centro de conexión de diversos tipos de medios de comunicación, sendo atravesado polo 
ferrocarril e por unha vía importante en Ourense como é a estrada N-120  e máis recentemente a autovía 
A-52, por situarse nunha zona estratéxica ambiental e topograficamente favorable e outras condicións 
concretas que poderemos desenvolver máis adiante en detalle. 

Por outra banda, a dinámica urbanística do mercado do solo neste concello, no que se producen 
bastantes transaccións, aluguer e vendas de vivendas, locais, actividades e terreos, induce a pensar que 
a fluidez do mercado inmobiliario é alta no solo urbano, polo tanto cómpre ter un abano suficiente de 
posibilidades para facilitar a continuación destes procesos de forma libre e non especulativa, para 
facilitar o acceso a locais, vivendas ou parcelas para quen estea disposto a trasladar ou consolidar aquí 
responsablemente a súa residencia, actividade ou negocio. Estamos a falar aquí de operacións de 
diverso tipo que abranguen todo o abano urbanístico (dende as grandes operacións inmobiliarias para 
importantes promotores -á escala deste concello- ata as actuacións illadas de construción de vivenda 
que requiren dun gran esforzo individual de cada un dos novos adquirentes e futuros residentes) e 
segundo os tipos de promoción serán máis previsibles para o seu desenvolvemento (as máis 
profesionalizadas) ou máis impredicibles e dependentes da vontade aleatoria do propietario (as 
pequenas promocións individuais, sobre todo nos núcleos rurais), polo tanto a oferta debe ser o máis 
variada posible e cunha marxe suficiente, e a estratexia debe abarcar todos os tipos de solo. 

Un caso moi particular do mercado inmobiliario é o que se produce nos núcleos rurais, por ser unha 
parte do mercado moi pechada, con escasas transaccións urbanísticas, vendas de terreos nos ámbitos 
de núcleos rurais consolidados, e algunhas máis nas zonas periféricas dos núcleos onde se viñeron 
asentando nas últimas décadas as novas vivendas (principalmente para os descendentes,  fillos dos 
descendentes, pois a emigración é moi baixa aquí), o que induce a pensar que a rixidez do mercado 
inmobiliario nos núcleos rurais é alta, polo tanto cómpre ter un abano suficiente de terreos para facilitar o 
acceso a parcelas para a edificación de nova vivenda. Aínda así, neste caso a existencia de superficie 
clasificada suficiente (e vacante de edificación) non garante a facilidade de construción de novas 
vivendas dada esa rixidez do mercado, que só se poderá vencer inicialmente se se incrementan os 
prezos ofertados para a compra de parcelas edificables, pero este incremento ten o límite do prezo que 
se poida acadar ou ben no solo urbano ou ben en concellos limítrofes en condicións de accesibilidade, e 
proximidade ao posto de traballo semellantes ás que se poidan lograr aquí (a non ser que a oferta de 
traballo se incremente aquí notablemente, como de feito se pode producir se segue a desenvolverse con 
axilidade a zona empresarial que está en execución e as que a maiores están previstas no PXOM en 
base ás solicitudes recollidas nas consultas realizadas a empresarios do concello e da comarca sobre 
actividades económicas que se pretenden realizar nun futuro inmediato, e que será o revulsivo que se 
precisa para variar a tendencia poboacional na zona rural e pular a tendencia urbanística).  

De calquera xeito estamos a falar nos núcleos rurais de operacións illadas de construción de vivenda 
que requiren dun gran esforzo individual de cada un dos novos adquirentes e futuros residentes 
inmigrantes, moi afastados de operacións inmobiliarias máis importantes sobre ámbitos unitarios para 
levar a cabo máis dunha vivenda por parcela inicial, que poderían atraer a promotores ou mesmo aos 
seus propietarios, para o desenvolvemento de pequenas actuacións de parcelamento ou construción de 
vivendas, pero isto só será posible directamente en parcelas de certa dimensión nas zonas do núcleo 
tradicional e sabemos que non hai moitas parcelas deste tipo (tamén poderá desenvolverse nas zonas 

de expansión, pero logo da redacción dos correspondentes Plans Especiais, que pensamos que tardarán 
aínda bastantes anos en empezar a concibirse aquí).  

Polo tanto a estratexia urbanística debe concibirse o suficientemente flexible para poder responder a 
unha demanda como a que se pode concitar aquí se chega a consolidarse a área empresarial que se 
está a desenvolver, mais algunha das que se pretenden a maiores, e polo tanto vai ser preciso aquí en 
calquera caso que unha parte importante da oferta de vivenda poida ser normalizada, de maiores 
dimensións e a prezos axustados para ser alcanzable a unha poboación de baixa ou limitada capacidade 
adquisitiva que veña a traballar a esta nova zona empresarial, e baseada en vivenda protexida que será 
preferentemente desenvolvida polo Concello coa colaboración da Consellería de Vivenda e Solo, e no 
seu caso polos promotores privados.  

É absolutamente necesaria tamén a existencia de superficie clasificada suficiente sobre a demanda 
estimada (sobre todo nas xa citadas pequenas actuacións uniparcelarias, impredecibles e sometidas a 
vontades persoais) para garantir a flexibilidade e facilidade de implantación e construción de novas 
vivendas e actividades e manter a fluidez do mercado, polo que se deben ter en conta os prezos 
resultantes para encaixalos nun marxe admisible (para evitar desprazamentos indesexables e artificiosos 
de poboación e actividades a outros territorios) respecto do límite do prezo que se poida acadar en 
concellos limítrofes en condicións de calidade, accesibilidade, proximidade ás dotacións necesarias, ao 
posto de traballo, etc, semellantes ou competitivas coas que se poidan lograr aquí, e tamén para evitar o 
esgotamento ou mesmo o achegamento a capacidade residencial total permitida, que produce efectos 
indesexables que forzarían a unha revisión inmediata do plan (estímase que ao exceder o 50% da 
execución total do plan a teito de planeamento é necesaria a súa revisión).  

6.1.2. A CAPACIDADE QUE DEBE ESTABLECER O PXOM PARA OS USOS PREVISTOS. 

A capacidade que debe ofrecer o PXOM para os diferentes usos estará en función do horizonte que se 
teña establecido na estratexia de desenvolvemento e no seu prazo de vixencia estimado, debendo ter en 
conta que a posta en servizo dos terreos para os usos previstos lévase adiante en períodos variables de 
tempo, a través dos procesos de xestión e urbanización do solo, contando cos longos períodos que 
adoitan transcorrer entre a cualificación do novo solo a desenvolver, a planificación mediante os 
instrumentos de desenvolvemento, a súa efectiva urbanización e a construción final das edificacións que 
albergarán finalmente os usos previstos (intervidos estes procesos polos prazos previstos no Plan Xeral 
e os acordos establecidos para a materialización das actuacións programadas de transformación do solo 
e construción da edificación, así como pola evolución do mercado do solo e de vivenda no contorno 
comarcal ou territorial inmediato). Pola complexidade destes procesos, o desenvolvemento urbanístico 
ten unha certa rixidez que cómpre ter en conta para non quedarse nin curtos nin excesivamente longos 
nas previsións do Plan. 

A respecto dos prazos temporais estimados para establecer a capacidade das distintas actividades e 
usos (pero principalmente o residencial) do PXOM, deberase ter en conta que Ribadavia é un concello 
cun pasado urbanístico moi simple, concentrado na xestión do planeamento principal previsto, no que a 
propia elaboración do PXOM como primeiro instrumento urbanístico integral moderno vai ser un gran 
esforzo, que presumiblemente se vai a dilatar case ao longo de máis de tres lustros por diversas 
corporacións, polo tanto, concibir aquí a redacción dun novo plan, antes duns 20 anos (o plan actual leva 
xa case 30 anos de vixencia), parece unha quimera, polo que será necesario estudar unha capacidade 
residencial que poida cubrir as necesidades, polo menos durante 20-25 anos (para poder cubrir tamén a 
eventual tramitación dun novo Plan) e cunha marxe de elasticidade para poder responder a eventuais 
necesidades non previstas ou subdimensionadas, sen caer, por outra banda, no esgotamento prematuro 
do plan. 

En resumo, a Estratexia de Actuación do PXOM debe concibirse pois para un período que está 
formado polos tres cuadrienios (12 anos) da estratexia básica en que se basea o estudo económico 
do PXOM, e un tempo restante ata o horizonte máximo do plan (8 anos máis, segundo a 
programación realizada ata o esgotamento das vivendas en 2036 como máximo nun escenario 
optimista, ou en máis anos nun escenario menos optimista), que é o tempo xusto e necesario 
para decidir e iniciar a redacción e aprobación dun novo Plan Xeral, abranguendo polo tanto un 
período de 20 anos (contando con que o presente plan se poida aprobar definitivamente en 2016, por 

tanto, cunha vixencia de horizonte total 2017-2036), que encaixan perfectamente coas prognoses 
realizadas (normalmente ata 2035), e co que se sinala neste plan como horizonte razoable de vixencia 
para o presente PXOM, contando coa folgura necesaria para a redacción e aprobación dun novo Plan 
Xeral.  

Estes prazos temporais correspóndense co horizonte teórico previsto para o desenvolvemento do 
presente PXOM, denominando numericamente os tres cuadrienios da estratexia principal (2017-2028) e 
como “Resto PXOM” ao tempo restante ata o horizonte máximo do plan (2036 como máximo nun 
escenario optimista, ou en máis anos nun escenario menos optimista). 

6.2. O SOLO EMPRESARIAL E AS ACTIVIDADES ECONÓMICAS. 

6.2.1. ESTRUTURA PRODUTIVA E PROGNOSE DE CRECEMENTO. 

As sociedades e as súas economías son realidades complexas e dinámicas. Polo que o que cómpre é 
determinar con precisión as características do seu sistema produtivo, a súa evolución máis recente e, por 
descontado, as perspectivas futuras, que son as que interesan á hora de redactar o planeamento 
municipal, para o que as tendencias da actividade económica e, consecuentemente, do emprego, son 
factores determinantes. Porque o planeamento, entre outras funcións, ten que dar resposta axeitada á 
demanda de solo, tanto para as diversas actividades produtivas (que son as que xeran emprego), como 
para o uso residencial e dotacións urbanísticas que demandará a poboación que vai ter na área o seu 
traballo.No concello de Ribadavia o emprego experimenta un decrecemento importante (sobre todo nos 
últimos anos), polo tanto non o podemos usar para facer proxeccións.  

Evolución do emprego en Ribadavia por sectores. 1991-2011 

  1991 2001 2011 
Agricultura 283 66 38 
Pesca 5 0 0 
Industria 466 489 495 
Construción 239 193 182 
Servizos 941 1.187 1.382 
Total 1.934 1.935 2.097 

Fonte: Censo de Poboación e Vivendas. INE. Elaboración propia. 

As proxeccións realizaranse cos datos medios anuais dende 1991 a 2001, que como vemos son 
aproximadas a unha realidade que poida ser sostida nos anos vindeiros, polo tanto as proxeccións de 
emprego simplemente evolutivas no concello de Ribadavia para os próximos anos serían as seguintes 
(aínda que como veremos noutros apartados, se incorporamos os empregos estimados para as 
actuacións estratéxicas propostas teríamos moitos máis traballadores): 

Data 2001 2011 2017 2021 2025 2029 2036 

Total afiliados a S.S. 1.935 2.097 2.201  2.273  2.347  2.424  2.564  

Incrementos medios anuais dende 2011   0,81% 0,81% 0,81% 0,81% 0,81% 0,81% 

Aumento de afiliados dende 2011     104  176  250  327  467  
 
A respecto do solo de usos industriais e comerciais que se ten incorporado como tal á actividade real nas 
últimas décadas teriamos, dunha banda as superficies cualificadas nun ámbito específico para estes 
usos no plan (un sector de solo urbanizable para un Parque Empresarial, que xa está urbanizado nunha 
maior parte), (ou que levan anos desenvolvéndose), e por outra banda, usos comerciais ou industriais 
que se desenvolveron ben conxuntamente, por grupos ou illadamente noutras zonas do territorio (sobre 
todo nos núcleos urbanos ou nas estradas de maior accesibilidade, e outras zonas máis dispersas que 
se desenvolveron maioritariamente nos últimos 20 anos), e que acadan unha magnitude conxunta que 
convén subliñar para ter en conta nas proxeccións. Os ámbitos principais deste tipo de usos recóllense 
no cadro axunto (atendendo a clasificación que lle da o PXOM): 

Clase de solo Superficie 

Núcleo rural 56.406 

Urbano 91.536 

Urbanizable 66.940 

Rústico 99.083 
Total 313.964 

 
Teriamos, por tanto, novo solo urbanizado e clasificado para estes usos, pero no apartado de novas 
edificacións dedicadas a actividades produtivas desenvolvidas de xeito individual (excluíndo en calquera 
caso as pequenas actividades de escasa entidade económica ou territorial ou aquelas que se 
desenvolven nos núcleos en edificios de usos mixtos, pois o obxectivo é cuantificar a demanda daquelas 
que deberían situarse en ámbitos específicos para eses usos) teriamos 31,3 Ha brutas de solo de 
parcelas ocupadas e dedicadas a usos comerciais e produtivos (principalmente nos últimos 20 anos, 
aproximadamente un 50% delas). 

6.2.2. AS NECESIDADES DE RESERVA DE SOLO PRODUTIVO. 

As necesidades de solo produtivo veñen determinadas de xeito primordial polo ritmo do crecemento 
económico, a composición sectorial e tecnolóxica do mesmo e por procesos de deslocalización e 
relocalización de actividades existentes. A xeografía desas necesidades depende, así mesmo, do patrón 
territorial da actividade económica e da marcada tendencia á aglomeración e polarización das 
actividades produtivas nas últimas décadas, ampliada pola influencia decisiva dos nós mellor 
comunicados no marco dunha economía de fluxos. As esixencias medioambientais e os novos criterios 
de ordenación do espazo urbano e non urbano inciden e condicionan tamén as pautas de localización. 

As proxeccións de necesidade de solo para actividades económicas son, polo tanto, máis complexas que 
as que se van a realizar para o uso residencial, por existir menos referencias estatísticas e por regularse 
por parámetros difíciles de cuantificar, pero aínda así utilizaremos os seguintes parámetros: 

- As proxeccións de emprego para os próximos anos a partir da súa evolución nos últimos anos. 

- A posta no mercado de novas empresas ou solo para actividades empresariais, antes ou despois 
da aprobación das NN.SS de 1986 e o seu nivel de utilización. 

- As necesidades de relocalización de actividades mal implantadas no territorio, para poder ofertar a 
resolución desas erróneos localizacións.  

Algúns destes parámetros cuantificáronse no apartado anterior e a dedución de proxeccións de espazo a 
cualificar (sen ter en conta as actuacións estratéxicas doutras administracións ou as que se derivan de 
actuacións novas que non proveñen da evolución das actividades derivadas da evolución da actividade 
do pasado, actuacións todas elas que se cuantificarán noutros apartados da memoria) imos a realizala a 
partir deses datos, porque é doado establecer unha equivalencia entre os postos de traballo que se 
crearán e a superficie de uso empresarial necesaria para eses traballadores estimados.  

Procédese por tanto a establecer unha primeira aproximación para deducir a proporción de postos que 
serán necesarios para actividades loxísticas, produtivas e de almacenaxe (que serán as que precisen de 
novo solo especializado), para o que podemos considerar unha porcentaxe do 85%, e logo unha 
estimación cuantitativa para o parámetro de superficie de solo neto de parcela necesaria. Para 
cuantificar os postos de traballo que se poden xerar establécese o seu consumo de superficie por posto 
de traballo en función dos distintos tipos de actividade xeral que se poderán desenvolver aquí, podendo 
establecer un parámetro duns 150 m2/traballador.  

Este parámetro de parcela neta deberá transformarse en solo bruto de ámbito (incluíndo as cesións para 
dotacións, viario, aparcadoiros, etc) a desenvolver e urbanizar (que será o parámetro que mida a 
necesidade de solo a clasificar no PXOM), aínda que cómpre sinalar que o importante crecemento de 
afiliados, no que vai de década, vai a engrosar en demasía esta estimación. A aplicación dos parámetros 
anteriormente descritos recóllese sucesivamente no cadro seguinte: 

Data 2.011 2017  2021  2025  2029  2036  
Total de empregados 2.097 4.276  4.576  4.896  5.240  6.313  
Incrementos medios anuais dende 2011 0,81% 0,81% 0,81% 0,81% 0,81% 0,81% 
Aumento de empregados dende 2011   104  176  250  327  467  
       
% Usos específicos con demanda solo 80% 83 140 200 261 373 
m2 parcela / posto traballo 100 12.437 21.068 29.980 39.185 56.022 
% parcela neta / bruto ámbito 0,65 19.133 32.412 46.124 60.284 86.187 

As demandas estimadas por evolución produtiva de empregos, ofrecen unha demanda total dunhas 8,6 
Ha. de solo bruto para novas actividades, que encaixan tamén (cunha mínima folgura) coas superficies 
de demanda e utilización real cuantificadas no apartado anterior. Ademais temos neste caso unha 
inestimable axuda complementaria nos estudos e actuacións desenvolvidos inicialmente pola anterior 
Consellería (antes CPTOPT e agora CMATI) e o IGVS (para o parque Empresarial deste concello), por 
tanto os datos reflectidos polo presente PXOM están sólidamente apoiados e dimensionados en base 
aos estudos de mercado e demanda realizadas por estas propias entidades, que xustifican 
suficientemente a súa necesidade. 

6.2.3. AS PREVISIÓNS DE SOLO PARA ACTIVIDADES ECONÓMICAS NO PLAN. 

As proxeccións de necesidade de solo para actividades económicas cuantificáronse no apartado 
anterior, e complementadas con outros parámetros e circunstancias que se dan neste caso, deben 
reflectirse na clasificación do solo do PXOM, e a tal efecto, as reservas que o plan vai a dedicar a uso 
empresarial en zonas de solo urbanizable ou urbano ímolas a analizar de seguido. 

Ademais das proxeccións de necesidade de solo para actividades económicas existen neste caso outros 
parámetros e circunstancias máis complexas a valorar e cuantificar, por tanto utilizaremos 
complementariamente os seguintes parámetros: 

- As superficies xa cualificadas nun ámbito específico para estes usos por un plan sectorial (o 
sector de solo urbanizable do Parque Empresarial, que xa está urbanizado nunha maior parte), 
e que por tanto son determinacións externas ao presente PXOM (tendo en conta que están xa 
parcialmente ocupadas por estas actividades nas partes xa urbanizadas, por tanto o solo 
dispoñible será inferior ao delimitado). 

Nº AREA  SUPERFICIE  
Factor 
disposición Solo dispoñible 

API-03 (urbanizable sen urbanizar) 72.662 1 72.662 
API-03 (urbano xa urbanizado) 98.133 0,356 34.935 

Total API 170.795  107.597 

- As necesidades de consolidación de actividades xa implantadas no territorio en agrupacións 
delas e situadas en zonas aceptables para consolidalas, para poder manter e mellorar a súa 
oferta de actividade e postos de traballo (que non se poden menospreciar nesta etapa de crise) 
e a resolución das posibles deficiencias desas localizacións. Trataríase das seguintes zonas 
(tendo en conta que están xa moi ocupadas por estas actividades, por tanto o solo dispoñible 
tendo en conta as cesións que serán necesarias en solo urbanizable para dotacións, viario e 
aparcamento será notablemente inferior ao delimitado): 

Nº AREA  SUPERFICIE  
Factor 
disposición Solo dispoñible 

UNDI-1  13.818 0,485 6.701 
UNDI-2  25.500 1 25.500 
UNDI-3  14.135 0,6 8.481 
UNDI-4  41.364 0,45 18.613 
 94.817  59.295 
EI-2 (urbano) 73.453 0,124 9.119 

Total 168.270  68.414 

- Ao mesmo tempo na fase actual tamén se recolle un novo ámbito de solo urbano non 
consolidado de uso industrial nas inmediacións do núcleo de San Paio que na fase anterior se 
propuña como solo urbano consolidado. 

Nº AREA  SUPERFICIE  
Factor 
disposición Solo dispoñible 

R-7 (SUNC) 30.427 1 30.427 
Total solos 
industiais: 368.830  206.438 

 

- As necesidades de relocalización de actividades mal implantadas no territorio, para poder 
ofertar a resolución desas erróneas localizacións (principalmente a meirande parte das 
implantadas nos núcleos rurais e no solo rústico que recolliamos en cadros anteriores), e que 
poderán implantarse nas parcelas vacantes ou no solo dispoñible que se recolle nos cadros 
anteriores.  

Clase de solo Superficie 

Núcleo rural 56.406 

Rústico 99.083 
Total 155.489 

Ademais, temos como parámetro complementario de referencia o solo realmente destinado a estes usos 
nos últimos tempos (principalmente nos últimos 20 anos), que como vimos eran de 31,3 Ha. brutas de 
parcela ocupada. 

Todos estes parámetros cuantificáronse nos apartados anteriores e a dedución de proxeccións de 
espazo a cualificar imos a realizala a partir deses datos. As reservas que o plan vai a dedicar a uso 
empresarial en zonas de solo urbanizable (tendo en conta que como xa temos indicado se delimitan 
basicamente para a consolidación de actividades xa implantadas no territorio en agrupacións delas, para 
poder manter e mellorar a súa oferta de actividade e postos de traballo) recóllense en cadros anteriores, 
pero de xeito resumido, a reserva no PXOM é de 5,92 ha. de solo urbanizable non delimitado dispoñible 
para usos industriais-comerciais mais unha superficie de 3,95 ha. dispoñible en solo urbano (sen que 
teñamos en conta a estes efectos o solo dispoñible ou sen urbanizar cualificado nun ámbito específico 
para estes usos polo plan sectorial do solo urbanizable do Parque Empresarial que suporía unha 
superficie de 10,76 ha), o que fai un total de 9,87 ha. de solo dispoñible, sendo incluso lixeiramente 
superior ás estimacións de demanda realizadas (que eran de 8,6 Ha.), e bastante por baixo do solo 
dedicado nos últimos 20 anos nas zonas efectivamente utilizadas con estes usos, derivadas do proceso 
espontáneo de implantación realizado ata agora e cuantificado no punto anterior, por tanto estimase que 
se dimensiona axeitadamente o solo para este uso tendo en conta as particularidades e necesidades 
deste territorio a este respecto.  

6.2.4. PROXECCIÓNS DE EMPREGO CO PXOM EN MARCHA. 

As expectativas de oferta de emprego están directamente vinculadas ao solo realmente dispoñible 
nestes momentos para actividades produtivas (como xa temos sinalado, esta rematada a segunda fase 
de urbanización do Parque Empresarial), mais ao previsible desenvolvemento e posterior urbanización 
de solo clasificado para esas actividades, a partir das demandas (que xa temos barallado nos apartados 
anteriores), mais o resto de actividades que van a establecerse no resto de clases de solo que tamén 
van a xerar novos empregos, naquelas superficies edificables que se consideran con usos diferentes ao 
residencial (ou ao industrial xa citado), como veremos mais adiante. 

No que respecta ao solo urbanizable (ou urbano consolidado) industrial deberanse xestionar e urbanizar 
integramente os ámbitos correspondentes dende o primeiro cuadrienio (de 2017 en diante), e poderanse 
ocupar con novas actividades nos cuadrienios seguintes, contando que nesas zonas dispoñibles –as 
zonas nas que xa se desenvolven agora actividades descóntanse a estes efectos- iniciaranse 
actividades entre o 70% e o 100% do solo proporcional urbanizado no cuadrienio anterior -no caso do 
urbanizable ou urbano non consolidado -), mais as actividades que se desenvolvan xa directamente no 
solo actualmente desenvolvido (solo urbano consolidado de uso industrial), todo isto, segundo o 
esquema que se achega: 

SOLO URBANIZABLE EMPRESARIAL TOTAIS 2017-2020 2021-2024 2025-2028 2029-2036 
Total 

executado 

Urbanizacion solo 
delimitado UDI 

% execución 
  30% 40% 30% 0% 100% 

(m2 brutos de 
solo) 

72.662 21.799 29.065 21.799 0 72.662 

Urbanizacion solo 
non delimitado 

UNDI 

% execución 
  0% 0% 60% 40% 100% 

(m2 brutos de 
solo) 

36.606 0 0 21.964 14.642 36.606 

Total solo urbanizado 
109.268 21.799 29.065 43.762 14.642 109.268 

PARCELAS DISPOÑIBLES EN 
ACTIVIDADE (m2 brutos de solo) 

109.268   30.518 33.474 40.883 104.876 

 

SOLO URBANO EMPRESARIAL 
TOTAIS 

2017-2020 2021-2024 2025-2028 2029-2036 
Total 

executado 

% SUCO INDUSTRIAL 
 40% 40% 20% 0% 100% 

PARCELAS EN ACTIVIDADE 
URBANO 

74.557 29.283 29.283 14.911  74.557 

 

TOTAL SOLO EMPRESARIAL TOTAIS 2017-2020 2021-2024 2025-2028 2029-2036 
Total 

executado 

PARCELAS EN ACTIVIDADE 
URBANIZABLE 

109.268   30.518 33.474 40.883 104.876 

PARCELAS EN ACTIVIDADE 
URBANO 

74.557 29.283 29.283 14.911  74.557 

PARCELAS EN ACTIVIDADE 
TOTAL (m2 brutos de solo) 183.826 29.283 60.341 48.386 40.883 179.433 

 
Estes prazos temporais correspóndense co horizonte teórico previsto para o desenvolvemento do 
presente PXOM nun escenario dinámico ou optimista, ou máis nun escenario pesimista ou máis estático. 

É doado establecer unha equivalencia entre a superficie de uso empresarial e os postos de traballo que 
serán precisos para atender esas actividades, que serán basicamente postos de nova creación, 
maioritariamente de novas empresas para as que xa existe demanda non cuberta (aínda que nalgúns 
casos poidan realizarse meros traslados de actividades que agora se realizan en precario ou en espazos 
non permitidos).  

Procédese por tanto a establecer unha estimación cuantitativa para o parámetro de solo industrial a 
desenvolver e urbanizar (que será o parámetro que mida a oferta de novo emprego), que se adapta para 
as actuacións que se van a desenvolver no territorio do concello de Ribadavia, ou que terán influencia 
directa noutras actuacións a desenvolver neste concello. Para cuantificar os postos de traballo que se 
poden xerar ao longo de cada prazo temporal establécese o seu consumo de superficie por posto de 
traballo en función dos distintos tipos de actividade xeral que se poderán desenvolver aquí, podendo 
establecer os seguintes graos de ocupación por parcela neta de actividade (engádese tamén a superficie 
equivalente de ámbito bruto, estimando que as parcelas netas ocuparán unha media do 60% do solo en 
cada ámbito de planeamento). 

m2/traballador Parcela neta Sup bruta ámbito  

Actividades loxísticas 150 250 

Industria extensiva 100 167 

Actividades de ofícina 50 83 

 
Dado que o tipo de empresas que se deberán establecer aquí serán de tipo industrial mixto basicamente, 
e tamén loxístico e de almacenaxe secundariamente, establecerase unha superficie media duns 150 m2 
de ámbito bruto por posto de traballo, que nos dará a seguinte previsión de traballadores estimados no 
territorio de Ribadavia que se recollen no cadro seguinte: 

 
2017-2020 2021-2024 2025-2028 2029-2036 

TOTAL 

PARCELAS EN ACTIVIDADE 
(m2 brutos de solo) 

29.823 60.341 48.386 40.883 179.433 

Novos traballadores (150 m2 

/traballador) 
199 402 323 273 1.196 

Ademais das actividades que se poidan desenvolver no solo de uso industrial, van a establecerse no 
resto de clases de solo outras actividades que tamén van a xerar novos empregos, e que cómpre valorar 
ou estimar, como as actividades económicas (principalmente de tipo comercial, administrativo, servizos, 
etc), mais as que se poidan desenvolver nas novas dotacións de tipo público ou privado que se 
contemplen no PXOM, por tanto cómpre facer unha estimación destas capacidades naquelas superficies 
edificables que se consideran con usos diferentes ao residencial (ou ao industrial xa calculado nos 
parágrafos anteriores). 

Os datos cuantitativos de superficie para desenvolver estas actividades derivan dos cálculos de 
edificabilidade realizados sobre a ordenación do PXOM, tanto en ámbitos dedicados a usos distintos dos 
xa citados (residenciais ou industriais), como nas zonas de usos mixtos (tanto en solos consolidados 
como en ámbitos de planeamento), por tanto extractamos aquí o resumo desas superficies edificables 
que se poden dedicar a novas actividades económicas: 

  

M2 construíbles (usos distintos dos 
residenciais ou industriais) 
Zonas de 
usos mixtos 

Ámbitos de 
usos unitarios TOTAIS 

SOLO URBANO CONSOLIDADO 16.067 0 16.067 
SOLO URBANO NON CONSOLIDADO 14.282 0 14.282 
SOLO NÚCLEO RURAL 816 0 816 
SOLO URBANIZABLE DELIMITADO 1.622 0 1.622 
SOLO URBANIZABLE NON DELIMITADO 0 0 0 

TOTAIS 32.786 0 32.786 
 

Procédese, por tanto, a establecer unha estimación cuantitativa (similar á realizada para o uso industrial) 
para o parámetro de superficie construíble (que será o parámetro que mida a oferta de novo emprego), 

que se adapta para as actuacións que se van a desenvolver nas zonas citadas. Para cuantificar os 
postos de traballo que se poden xerar ao longo de cada prazo temporal, establécese tamén un consumo 
medio (dada a gran diversidade de usos que se ponderan neste apartado) de superficie por posto de 
traballo, en función dos distintos tipos de actividade que se poderán desenvolver nestas zonas, podendo 
establecer unha ocupación media de un traballador por cada 100 m2 construídos. No caso dos solos que 
non precisan de procesos de urbanización (urbanos consolidados e núcleos rurais) considerarase a 
ocupación de actividades a medida que entre en servizo a edificación (dentro do mesmo cuadrienio), e 
no caso dos ámbitos que precisan de labores de xestión e urbanización considérase a ocupación de 
actividades dentro do cuadrienio seguinte ao da súa materialización, segundo a programación realizada 
(para dar unha marxe razoable para os labores previos á materialización das actividades), que nos dará 
a seguinte previsión de traballadores estimados que se recollen no cadro seguinte: 

RESTO DE ACTIVIDADES 2017-2020 2021-2024 2025-2028 2029-2036 TOTAL 
Superficies construíbles en Ámbitos de 
Desenvolvemento 0 1.693 3.048 11.163 15.903 
Superficies construíbles en Zonas 
Consolidadas 1.797 3.235 3.603 8.247 16.883 
Novos traballadores actividades económicas 
(100 m2 /traballador) 18 49 67 194 328 

 

Sumando estes resultados aos derivados da actividade industrial, teriamos a previsión total de empregos 
derivados de todas as actividades potencialmente xeradoras de emprego, que se recollen no cadro 
seguinte: 

 
2017-2020 2021-2024 2025-2028 2029-2036 

TOTAL 

Novos traballadores Solo Industrial 199 402 323 273 1.196 

Novos traballadores no resto de 
actividades 18  49  67  194  328 

Novos traballadores Totais 217  452 389 467 1.524 

 

6.3. A POBOACIÓN. 

6.3.1. PROGNOSE E PROXECCIÓNS DE POBOACIÓN. 

Como xa se ten dito noutros apartados da memoria, as proxeccións de poboación, a partires dos dados 
do pasado, non son realistas aquí, pois eses datos son tremendamente regresivos e tense demostrado 
nos últimos cinco anos que a inversión da tendencia non só é posible, senón real, polo tanto, as 
perspectivas poboacionais de futuro, temos que analizalas en función do acontecido nestes últimos anos 
(aínda contando coa debilidade de non ter podido utilizar ata o momento todas as estratexias territoriais 
que co PXOM si se poden utilizar, polo tanto, aínda quedan moitos recursos por empregar para acadar 
mellores resultados) en que o saldo poboacional é minimamente negativo (só 154 baixas acumuladas 
nos 6 últimos anos, e mesmo con crecementos positivos nalgún ano, que van coincidindo coa primeira 
posta en actividade do Parque Empresarial, e que case compensan totalmente o negativo crecemento 
vexetativo de máis de 200 unidades nestes anos), segundo se pode apreciar no cadro que se axunta, e 
que pode servir de base a unha proxección de poboación que teña en conta a continuidade da posta en 
marcha do parque empresarial, polo tanto, unha proxección realista de poboación pode marcar unha 
senda de sustentabilidade poboacional que se poderá ratificar nos próximos anos, como aglutinante 
comarcal das dinámicas poboacionais. 

Ano 1960 1970 1981 1991 2001 2011 2012 2013 2014 

Habitantes 7571 6181 6622 5946 5441 5.459 5.319 5.230 5.187 

Diferenza 
anterior  -1.390  441  -676  -505  18  -140  -89  -43  

 
Ainda así, optamos por facer os cálculos sobre unha hipótese continuista con estes saldos, e 
manexaremos unha proxección de evolución (neste caso decrecemento poboacional) a respecto da 
evolución das últimas décadas, e contando cunha hipotética entrada en vigor do plan en 2017, un 
período de estratexia de catro cuadrienios e un horizonte máximo de cinco cuadrienios, precisamos unha 
proxección que chegue a 2036. 

 INICIAL FINAL Proxección 
 2.001 2.014 2.017  2.021  2.025  2.029  2.036  
 5.441 5.187      

Proxección 
acumulativa 

Novos habitantes a orixe 5.130 5.055 4.981 4.909 4.784 

Novos habitantes período -57  -132  -206  -278  -403  
 

6.3.1.1. Prognoses complementarias de poboación a partir da xeración de emprego co PXOM. 

A estes datos simples de proxección do pasado, podemos engadir os parámetros de estimación de 
novos empregos determinados no capítulo anterior de actividade económica, que complementan as 
posibles previsións e as proxeccións de poboación contemplando non só a dinámica poboacional 
pasada, senón introducindo tamén os posibles efectos positivos derivados das propostas do presente 
plan.  

De toda a masa salarial estimada no apartado de proxección de emprego, podemos deducir que unha 
porcentaxe deles podían xa vivir aquí, sobre todo no caso de traslado de actividades dentro do termo 
municipal, pero outra parte importante poden ser novos traballadores, e unha parte deles poidan 
establecer aquí a súa residencia, e que veñan coa súa familia ou a conformen aquí (contando con que 
unha media de 1,2 membros da familia traballen nestas empresas), e deste xeito poderemos estimar 
dunha banda o número de novas familias e por outra o número de vivendas necesarias para estes novos 
habitantes procedentes destas ofertas de traballo. 

Partiremos por tanto da hipótese de que unha proporción deste conxunto de novos asalariados (que 
estimamos como un 85 % dos que se sitúen nesta zona empresarial de Ribadavia) poderá optar por vivir 
nesta zona aproveitando as promocións residenciais que levará adiante a iniciativa privada e o Concello 
(presumiblemente en colaboración con outras administracións) no solo urbano (dado que é neste tipo de 
solo onde se poderán acadar ofertas de vivenda xa dende a aprobación do plan -polo menos no urbano 
consolidado- e a prezo razoable en vivenda colectiva para os novos traballadores).  

A oferta se pode completar nunha segunda fase en ámbitos que precisen de planeamento de 
desenvolvemento (que requirirán de tempo suplementario para aprobar ese planeamento e para 
urbanizar os ámbitos correspondentes antes de poder materializar nova vivenda), como poida suceder 
no solo urbano non consolidado ou no solo urbanizable situado a carón do núcleo urbano (aínda que a 
oferta é tremendamente limitada neste último caso por tratarse dun sector de cativa superficie e xa en 
parte edificado, polo tanto haberá que botar man tamén de outros solos urbanizables que se sitúan 
arredor do solo urbano).  

Para os novos traballadores de menor capacidade adquisitiva será precisa unha oferta específica 
complementaria de vivenda en condicións moi vantaxosas de prezo e financiamento como vivenda 
protexida ou mesmo como vivenda social nalgúns casos (nos terreos de cesión ao concello ou noutras 
propiedades municipais ou doutras administracións que se poidan habilitar ao efecto en función da 
demanda real deste tipo tan concreto de vivenda), que se poderán materializar nos sectores e ámbitos 
que precisen de planeamento de desenvolvemento (porque é aquí onde se establecerán obrigas 
específicas de reserva de vivenda protexida, ben por esixencia mínima de lei ou por decisión expresa 

suplementaria reflectida no PXOM, forzando os mínimos que a LOUG establece a estes efectos para 
conseguir acadar os obxectivos pretendidos e os maiores que establece a lei estatal ou a lei de medidas 
urxentes en materia de vivenda que agora se tramita no parlamento galego), polo tanto serán estes tipos 
de solo un dos principais puntos de atracción residencial para capacidades adquisitivas medias e baixas, 
o que garante a súa rápida adquisición ou adxudicación unha vez executadas, tratándose, polo tanto dun 
mercado seguro e doadamente predicible a efectos de planificación ou estratexia (contrariamente ao que 
sucede no mercado libre, que será menos predicible e sometido aos avatares do prezo de mercado, que 
poden limitar notablemente a fluidez das operacións ou o abano social ao que se poidan dirixir). 

Podemos deducir así mesmo unha proxección de poboación adaptada a esa nova oferta de traballo, 
tendo en conta a composición familiar que se vén dando nesta zona territorial, da que se deduce ao 
longo dos tres últimos censos de poboación, que como sucede no resto do territorio o número de 
membros da familia estase a reducir drasticamente, en función dos novos hábitos residenciais e sociais 
trasladados de ámbitos máis netamente urbanos ou provenientes do avellentamento de poboación que 
se vai quedando soa cando emigran ou marchan os membros máis novos das familias. Deste xeito 
podemos prognosticar para os próximos anos composicións familiares de menos de 2 persoas de media 
por vivenda (entre 1,65 e 1,8 segundo temos estimado noutros apartados segundo a evolución previsible 
da composición familiar nos censos, que recordamos no cadro que se axunta), proporción que 
utilizaremos nas prognoses de vivenda ou de interrelación habitantes-vivendas.  

 1981 1991 2001 2011 
Vivendas ocupadas  2.197 2.451 2.569 2.978 
Habitantes 6.622 5.946 5.441 5.459 
HAB/VIVENDA 3,01 2,43 2,12 1,83 

Segundo os datos anteriormente expostos, a partir dos traballadores denantes estimados, deducimos 
primeiro traballadores residentes, logo familias e finalmente habitantes, que pasarán a engrosar as 
proxeccións de poboación, e todos estes datos se recollen no cadro seguinte:  

 
Factor 

corrector 2017-2020 2021-2024 2025-2028 2029-2036 
TOTAL 

Novos traballadores totais  217 452 389 467 1.524 
Novos traballadores 
residentes en Ribadavia 85% 185 385 331 398 1.299 
Familias-Vivendas 
equivalentes 

(1,2 traball. 
por familia) 154 320 276 331 1.081 

 

Aplicando os datos de proxección de empregos barallados por cada período cuadrianual (e a súa 
transformación en habitantes por razón de traballo) teríamos a seguinte proxección neta por ano: 

Ano Incremento 
Anual 

Incremento 
Acumulado 

2017 67 67 
2018 67 134 
2019 67 201 
2020 67 268 
2021 140 408 
2022 140 548 
2023 140 688 
2024 140 828 
2025 121 949 
2026 121 1.070 
2027 121 1.191 
2028 121 1.312 

Ano Incremento 
Anual 

Incremento 
Acumulado 

2029 72 1.384 
2030 72 1.456 
2031 72 1.528 
2032 72 1.600 
2033 72 1.672 
2034 72 1.744 
2035 72 1.816 
2036 72 1.888 

 

6.3.1.2. Proxeccións compostas de poboación. 

A proxección anual de poboación residente permanente realízase a partir dos datos anteriores sobre 
estimación de empregos, mais os datos de evolución natural que se vén manifestando nos censos 
oficiais, na que se observa un estancamento do decrecemento que xa vén experimentando este 
concello, segundo os datos de proxección vexetativa e de dinámica propia que se ten calculado en 
apartados anteriores e que aquí reproducimos para sumalos aos desta proxección de novos empregos, 
resultando unha proxección composta desagregada como a que segue ata o ano 2036, que é polo tanto 
un resultado sumatorio da evolución prevista no concello durante os próximos cuadrienios. A modo de 
resumo reproducimos aquí a proxección composta de poboación, que tomaremos como punto de partida 
para as previsións de ordenación.  

ANO Aumento 
traballadores 

Dinámica 
propia TOTAL 

2014 (real)    5.187 
2015 0 -19  5.168 
2016 0 -19  5.149 
2017 67 -19  5.197 
2018 67 -19  5.245 
2019 67 -19  5.293 
2020 67 -19  5.342 
2021 140 -19  5.463 
2022 140 -19  5.585 
2023 140 -18  5.706 
2024 140 -18  5.828 
2025 121 -18  5.930 
2026 121 -18  6.033 
2027 121 -18  6.136 
2028 121 -18  6.239 
2029 72 -18  6.293 
2030 72 -18  6.347 
2031 72 -18  6.401 
2032 72 -18  6.455 
2033 72 -18  6.509 
2034 72 -18  6.563 
2035 72 -18  6.617 
2036 72 -18  6.672 

Ademais hai que ter en conta a existencia durante diversas épocas do ano de residentes temporais ou 
estacionais que regresan as súas vivendas dende a emigración ou dende outras residencias 
permanentes afastadas de Ribadavia, polo tanto aos efectos de cálculos residenciais e de vivenda 
debéranse ter en conta (neste caso estimaremos que existen uns 400 residentes temporais deste tipo ao 
longo do ano, dado que xa solo no Padrón de Españois Residentes no Estranxeiro (PERE) había 1.517 
persoas deste concello en 2015), e agregaranse a estes efectos aos residentes permanentes. 

Estaríase a falar entón dunha poboación total (nas tempadas coincidentes entre todas estas 
posibilidades estacionais) dun máximo de 7.072 habitantes. 

6.4. A VIVENDA E O SOLO RESIDENCIAL. 

6.4.1. PREVISIÓNS DAS NECESIDADES DE VIVENDA SEGUNDO A EVOLUCIÓN RECENTE. 

A cuantificación da evolución recente da construción de vivendas (aparte dos censos oficiais, sendo o 
último de 2011) pódese realizar a partir de diversas fontes documentais (neste caso do IGE as 
estatísticas anuais de vivenda e visados do Colexio de Arquitectos e as licenzas municipais), que se 
confrontan coa realidade para verificar a súa veracidade, e no presente caso os máis completos, 
recentes e veraces son os que recollemos no cadro seguinte, polo tanto serán os que empregaremos 
para as proxeccións. 

Licenzas 2011 2012 2013 2014 2015 2011-2015 
 7 7 15 5 2 36 

 
Para actualizar os datos do número de vivendas a finais de 2014, recollemos as reflectidas no cadro 
anterior, e se suman ás cifras do censo do INE 2011, obtemos un total de 3.983 vivendas a finais de 
2014, que veñen a coincidir bastante ben coas estatísticas catastrais de uso residencial que, aínda 
contando co retraso destas estatísticas a respecto da realidade, xa marcaban 3.909 vivendas a principios 
de 2015. 

CENSOS INE 1960 1970 1981 1991 2001 2011 

TOTAL VIVENDAS 2.547 2.674 2.479 3.074 3.419 3.947 
Fonte: Censos de Poboación e Vivendas. INE. 

 
Porén, se asumimos como válidos ditos datos, decatámonos de que o crecemento total experimentado 
nos últimos 13 anos (2001-2014), sería do 16,5 %, o que corresponde a unha porcentaxe acumulativa 
anual do 1,2%; con estas estimacións, e por outra banda, facendo unha proxección lineal mantendo ese 
ritmo de crecemento (correspondería a unha cantidade acumulativa anual media de 43 vivendas), e con 
estes dous tipos de estimacións ou proxeccións, o número de vivendas previsto por prorrateo para os 
vindeiros anos (para o período do horizonte 2017-2036) sería o seguinte: 

  
Stock 2001 Crecemento Stock 2014 Proxeccións 
Total vivendas Anual 2001-2014  Total vivendas 2.017  2.021  2.025  2.029  2.036  

Proxección 
acumulativa 

3.419 3,97% 3.983 4.126 4.324 4.532 4.750 5.157 
Novas vivendas a orixe 564 143  341  549  767  1.174  

Proxección 
liñal 

3.419 43 3.983 4.112 4.284 4.456 4.628 4.929 
Novas vivendas a orixe 564 129 301 473 645 946 

 
As diferenzas entre as dúas proxeccións non son notables (pero nestes casos xa é normal que se 
produzan, porque non todas as vivendas que o mercado e os usuarios demandan son para ocupar 
directamente), polo tanto esperaremos ás seguintes fases para confirmar as tendencias reais, sobre todo 
tendo en conta os efectos da recente fase de crise inmobiliaria (que de seguir así levará a decantarse 
por proxeccións de tipo máis baixo, ou polas estritas de crecemento poboacional), e confirmar tamén a 
evolución do tamaño das familias, que é outro factor determinante para as previsións. En calquera caso, 

esta proxección dunhas 1.000-1.200 novas vivendas nos próximos 20 anos parece razoable no tramo 
máis alto para albergar a proxección de poboación realizada (de en torno a unhas 2.000 persoas sobre o 
censo actual –incluíndo tanto os novos habitantes como os máximos residentes temporais estacionais ou 
de fin de semana, os transeúntes estudantes ou os traballadores foráneos), pero na oferta real do plan 
deberase axustar a oferta ou a posibilidade de materializar vivenda para evitar os efectos indesexados 
xa apuntados a respecto do esgotamento do plan e a posibilidade de elección e á marxe de liberdade 
necesario no mercado inmobiliario. 

Se temos en conta que a media de edificacións desocupadas pódese manter a respecto das actuais 
(aínda que o PXOM tratará de diminuír a súa porcentaxe e mesmo o seu valor absoluto a respecto do 
actual, pero este índice é unha cuestión de índole social dificilmente modificable), podemos estimar que 
se o número medio de habitantes por vivenda principal ten pasado de ser de 3,01 en 1981 a 1,83 no ano 
2011 e que a previsión é de seguir baixando, podemos estimar (por progresión) que podería estar en 
valores de pouco máis de 1,7-1,8 en 2036, comprobándose así o razoamento destes datos, en función 
da evolución social da familia nos últimos anos, e contextualizan estas proxeccións de poboación e 
vivenda, que indican unha progresión de entre 1.000-1.200 novas vivendas nos próximos 20 anos, se se 
mantén en termos fixos ou porcentuais a progresión actual. 

6.4.2. A DEMANDA ESTIMADA DE VIVENDA PROTEXIDA. 

Deberase ter en conta que as solicitudes de vivenda protexida en Ribadavia non son importantes, 
sobre todo se temos en conta que só quedan 18 demandantes totais no novo Rexistro (a data 
4/4/2018), pero deberase ter en conta que este concello xa vén actuando como receptor de novos 
habitantes ou demandantes de vivenda en razón da capitalidade comarcal (e sobre todo polos menores 
prezos da vivenda á respecto doutras vilas proximidas), mais tamén o PXOM contempla como base 
estratéxica unha importante oferta de traballo como punto de atracción de novos habitantes, que 
precisarán dunha oferta de vivenda a prezo competitivo, por tanto van a demandar preferentemente 
vivenda protexida, xa que logo, non sería aventurado estimar unha demanda total real superior ao que 
se ten solicitado.  

6.4.3. CONTEXTUALIZACIÓN DAS PREVISIÓNS DE SOLO RESIDENCIAL E VIVENDA. 

As expectativas de demanda de vivenda neste caso están directamente vinculadas tanto á demanda 
convencional por aumento natural de poboación e diminución do tamaño da unidade familiar como a 
datos cuantitativos do previsible desenvolvemento de solo para actividades produtivas denantes citado, 
como factor determinante cuantitativamente nas previsións de vivenda para os próximas décadas, ou 
circunstancias como o turismo ou ocio de fin de semana ou de significativas festas ou feiras locais, mais 
tamén nunha serie de circunstancias que veñen regulando a actividade residencial nas ultimas décadas, 
e que son as que en conxunto son os elementos catalizadores que teñen mantido a actividade 
construtiva neste concello por riba da estrita demanda obxectiva de vivenda (incrementando 
notablemente a demanda real de vivenda), a pesar da perda poboacional, entre as que podemos 
destacar as seguintes: 

- A independencia dos fillos dos residentes que constrúen nova vivenda separándose da unidade 
familiar.  

- O investimento en nova vivenda ou rehabilitación das existentes da súa propiedade por parte 
dos emigrados noutros países ou neste mesmo, que non engrosan os datos censuais pero que si 
invisten en vivenda, e mesmo as ocupan temporalmente en determinadas épocas do ano. 

- A compra de vivenda por meras razóns especulativas ou de reserva de investimento de 
excedentes monetarios, en ausencia de competitividade na rendibilidade doutros produtos 
monetarios ou de investimento, e agora cautivas pola paralización do mercado inmobiliario. 

- A progresiva redución do número de membros da unidade familiar, que provoca unha maior 
necesidade de número de vivendas para os mesmos habitantes. 

- A segunda residencia, aínda que esta é unha opción pouco representativa aquí, máis englobable 
noutros apartados como os emigrados a outras zonas de Galicia que veñen a pasar aquí 
tempadas variables ou fins de semana. 

- A existencia de moitas vivendas que se atopan baleiras e bloqueadas para o seu uso ou para a 
súa entrada no mercado por pertencer a herdanzas múltiples que non están repartidas (ou 
mesmo que se teñen esquecido ou desentendido delas), o que se agrava cando os herdeiros se 
reparten por varios países. 

- A existencia de poboación flotante en determinadas épocas do ano por cuestións de traballo, 
ensino, traballos estacionais ou de tempada, significativas festas ou feiras locais, etc. 

- A existencia dunha importante proporción de vivenda “estatística ou oficialmente” baleira ou 
desocupada (que en moitos casos, polas razóns apuntadas nos puntos anteriores non é real) 
e/ou en ruínas. 

A confluencia destes factores e as súas previsións deducidas dos datos contrastados ou de evolución 
referencial nas ultimas décadas se expoñen agrupadas ou por períodos segundo as previsións do PXOM 
para o territorio de Ribadavia. 

Dende a metodoloxía do Plan, coincidente coa empregada decote nas prognoses de todas as entidades 
públicas e privadas, no que atinxe ás prognoses de futuro, porque constitúen unha ferramenta de 
inmensa axuda para calquera planificación que teña en conta as posibilidades do mercado como axente 
produtor dese ben que é a vivenda, ben que, non por ser social (isto é, ten que debe estar garantido 
polos poderes públicos), deixa de ser produtivo e, polo mesmo, sometido ás capacidades dunha 
determinada estrutura produtiva empresarial. Por iso, a capacidade de produción de vivenda é un dato 
de enorme importancia á hora de fixar as lindes do planeamento, xunto, claro está, ás previsións de 
crecemento poboacional, do emprego e dos sectores produtivos. 

A fin de cuantificar uns datos operativos de necesidade de vivenda, os datos de proxección das 
prognoses de vivenda ofrecían unha necesidade de previsión dunhas 1.000-1.200 novas vivendas nos 
próximos 20 anos, tendo que ter en conta tanto os efetos da recente crise inmobiliaria, así como que a 
estratexia do plan se realiza a 20 anos e que se necesitarían outros seis-oito para iniciar e completar un 
proceso completo de revisión ou redacción dun novo plan. 

6.4.4. AS PREVISIÓNS DE VIVENDA NO PLAN. 

Tendo en conta as proxeccións e deducións anteriores, e que o mercado non se pode esgotar polas 
nefastas consecuencias que sabemos que leva esta situación, , na actual versión do PXOM barállanse 
en torno a 1.034 novas vivendas totais das que se incluen na programación en torno a 861 novas 
vivendas (en liña coas previsións mínimas analizadas en apartados anteriores), que é unha 
proporción moi razoable para a demanda esperada e para preservar a marxe razoable de 
esgotamento, é á vez tendo en conta o efecto da crise neste sector inmobiliario. 

As comprobacións desta capacidade sobre a ordenación que establece o PXOM realizaranse sobre os 
datos superficiais dos diferentes tipos de ámbitos susceptibles de albergar edificación de uso residencial, 
con estimacións das edificabilidades realmente utilizables con este uso (de entre todos os usos posibles 
e lóxicos no ámbito correspondente) de xeito que poidamos dispor de magnitudes para valorar a oferta 
do plan. O obxectivo é poder determinar que as previsións son razoables na súa comparación coas 
prognoses de crecemento ou proxeccións a respecto da evolución do uso residencial e das demandas 
baseadas nas ofertas reais dos últimos anos, tendo en conta por separado as distintas faccións ou 
ámbitos de actuación que son diferentes, a respecto da súa xestión ou da maior ou menor dificultade 
para entrar no mercado inmobiliario: dunha banda as actuacións propias do solo urbano e urbanizable e 
doutra as dos núcleos rurais (que se rexen por outras regras de mercado).  

Como xa temos comentado o dimensionado da capacidade realízase sobre a contabilización superficial 
dos ámbitos de planeamento estimando edificabilidades concretas ou medias e porcentaxes de uso 
residencial, agrupando sinteticamente as zonas de características semellantes aos efectos deses 
parámetros simplificados. O resumo da clasificación do solo e ámbitos que son susceptibles de 
nova edificación residencial recóllese no apartado 7.4, cunha estimación de edificabilidade 
residencial por cada tipo de solo no que se poida construír nova vivenda en solo vacante. 

Segundo temos determinado, a evolución residencial nesta última década é crecente con máis de 43 
vivendas anuais nos últimos nove anos (2001-2014), e tendo en conta un teórico horizonte do Plan nuns 
20 anos (a semellanza do que debe ser a vida esperada dun PXOM, incluída a tramitación e aprobación 
do seguinte plan) teríamos unha evolución constante de referencia de entre 1.000-1.200 (en función de 
que tomemos medias ou progresións para a proxección dos últimos anos) vivendas nese período, que 
polas razóns xa comentadas no apartado anterior se toman na programación estimada do PXOM nas 
súas determinacións (solos urbanizables, núcleos urbanos e núcleos rurais delimitados no PXOM), tendo 
en conta que o Plan pódese considerar con perigosos síntomas de esgotamento por riba do 70% da súa 
execución (unhas 724 vivendas executadas, tendo en conta que o total previsto nas novas vivendas é de 
1.034), polo tanto o dimensionado realizado que establece o PXOM e a súa relación coa evolución 
residencial real de nova vivenda e a estimación desa evolución para os próximos anos pódese 
considerar un parámetro razoable e perfectamente xustificable (e encaixable dentro dos limitativos 
parámetros denantes sinalados), que permitirá absorber en caso necesario e coa suficiente elasticidade 
os movementos non previstos no mercado de demanda de vivenda, tendo en conta as importantes 
actuacións que se van a desenvolver aquí, e que nos situamos no centro dun dos polos da zona de 
influencia da zona empresarial e de actividade da capital provincial, e por ser un centro comarcal. 

6.4.5. DISTRIBUCIÓN PORMENORIZADA EN RELACIÓN COAS POSIBILIDADES DE 
MATERIALIZACIÓN.  

Para comprobar se o PXOM corresponde correctamente a esas prognoses que vimos de ver, hai que 
analizar, calcular e cuantificar as concretas previsións contidas nas diferentes determinacións do 
presente documento e comprobar se se moven nesa liña. Isto é: hai que determinar con precisión o 
número de vivendas que é posible producir logo de se ter producido o completo desenvolvemento do 
Plan. 

Aos efectos de cuantificar as vivendas demandadas como parámetro mínimo de referencia para valorar e 
contextualizar as reservas que establece o Plan, a tímida recuperación poboacional que se ten a 
producido nalgún dos últimos anos (nos anos 2002 e 2003 e entre 2008 e 2011, por primeira vez en 
décadas) e a redución xeral da sangría poboacional induce a pensar nun incremento da demanda de 
vivenda no primeiro cuadrienio do PXOM, e tendo en conta que se estimaba a construción de vivenda na 
primeira parte da década nunhas 43 unidades anuais non sería excesivo pensar que esa cifra se poida 
manter (agora xustificadas como demanda real por aumento de poboación estimada), como vivendas 
necesarias nos próximos anos do primeiro cuadrienio, como froito da evolución normal en función das 
posibilidades endóxenas do municipio, previsións que terán que desenvolverse (por necesidade de 
urxencia na súa disposición inmediata para edificar) no primeiro grupo de prioridades sinalado, nas 
zonas xa urbanizadas ou consolidadas (zonas centrais dos núcleos urbanos e rurais), mentras se 
desenvolven as labores de planeamento e urbanización das actuacións estratéxicas nas A.R. prioritarias 
que se recollen no EEF. No resto de períodos de desenvolvemento (aínda que se non se citen 
expresamente) se dará por suposto que se manterán as actuacións neste grupo prioritario de actuación, 
tal e como se verá nos cadros de datos que se axunten, por ser a labor prioritaria de consolidación que 
se pretende e de aforro de solo para acadar a sustentabilidade. 

Xa no segundo cuadrienio poderíamos sumar a esas citadas e reais capacidades endóxenas as 
primeiras iniciativas de urbanización do primeiro sector do solo urbanizable e incluso da construción dos 
continentes edificatorios das primeiras actividades económicas, que en primeira instancia pode atraer 
novos habitantes vinculados directamente a esa labor construtiva que vai a demandar man de obra, que 
en todo caso pode frear a emigración dos aquí nados, e mesmo forzar a inmigración de xente doutras 
zonas, polo tanto vai a introducirse un novo factor de demanda de vivenda que xa temos cuantificado no 
apartado de proxección de emprego e poboación no segundo cuadrienio do PXOM. Neste período xa se 
deberían ter avanzado tamén as iniciativas de desenvolvemento e urbanización do solo nas áreas de 
reparto prioritarias do solo urbano non consolidado, que sentarán as bases para acadar axiña vivenda 
protexida.   

A actividade continuaría no seguinte período (terceiro cuadrienio do PXOM en que xa se terían afianzado 
as primeiras actividades económicas e xa se deberían ter avanzado as iniciativas de construción de 
vivenda protexida nas áreas de reparto prioritarias do solo urbano non consolidado. Preténdese 
aumentar significativamente a proporción legal mínima de vivenda protexida neste intre (en sintonía coa 
lei estatal do solo, e a lei autonómica de vivenda) a aplicar nos ámbitos de desenvolvemento e 

considerar por defecto que as parcelas asignables ao concello dedicaránse a vivenda protexida ou a 
vivenda social, para facilitar o acceso a vivenda aos que non poidan acadala no mercado libre ou nos 
núcleos rurais polo seu alto custo, como obxectivos básicos que xustifican a necesidade de solo urbano 
non consolidado e solo urbanizable de uso residencial, para cumprir unha función social que non se pode 
levar adiante noutros tipos de solo (producíndose unha pequena alteración nas prioridades teóricas, 
como xa temos sinalado, pero plenamente xustificada para cumprir as prioridades reais), e contando co 
respaldo da Administración Pública. De manterse a tendencia recesiva actual a respecto da vivenda é 
posible que no solo urbano consolidado poida ser rendible e atractivo tamén para os promotores 
privados executar vivenda protexida (por ser a que poida ter garantida a súa compra en case calquera 
circunstancia, o que será moi prezado a partir de agora polos promotores), pero aos efectos das 
previsións teóricas a medio e longo prazo temos que contemplar todas as posibilidades para poder 
dispor de vivenda protexida. 

Procédese, en todo caso, a regular a proporción de vivenda que deberá ser rehabilitada, que por 
estratexia e racionalidade sería un dos tipos de vivenda que debería soportar unha parte da demanda de 
vivenda, segundo as proxeccións efectuadas, polo menos para aqueles adquirentes que teñan 
posibilidades económicas de tipo medio ou alto (o resto de adquirentes con capacidades máis baixas, 
como xa sinalamos, deberían optar á vivenda protexida ou social que se pretende no solo urbano non 
consolidado e no solo urbanizable). 

Por tanto o incremento de oferta/demanda de vivenda vai a experimentar un certo crecemento neste intre 
do desenvolvemento do PXOM, que poderiamos avaliar tamén segundo o cuantificado no apartado de 
proxección de emprego e poboación, mantendo o nivel de execución inicial (unhas 43 vivendas anuais) 
repartido entre o solo urbano, os núcleos rurais e o solo urbanizable residencial (en calquera caso o 
urbanizable ten unha capacidade moi limitada), facendo unha estimación no caso de posta en servizo 
das vivendas programadas en ámbitos que requiren de ordenación previa e desenvolvemento, 
estimándose que se poderán rematar entre o 80 e o 100 % das vivendas previstas no solo urbanizado 
efectivamente para este uso no período anterior, establecendo así unha marxe de adaptación a unha 
oferta de notable calado cuantitativo conxunto no territorio de Ribadavia, de xeito que se alongaría o 
prazo para a materialización de todas as vivendas posibles máis alá do horizonte do plan, como 
estimación realista, mentres non se confirme a súa efectividade, segundo as previsións que se conteñen 
no cadro axunto. 

SOLO DE ORDENACIÓN DIRECTA 

VIVENDAS 
TOTAIS 

2017-
2020 

2021-
2024 

2025-
2028 

2029-
2036 

Total 
executado 

% URBANO CONSOLIDADO RESIDENCIAL    20% 20% 20% 35% 95% 
VIVENDA NOVA EN URBANO CONSOLIDADO 399 80 80 80 140 380 
VIVENDA NOVA EN NÚCLEOS RURAIS 151 30 30 30 53 143 

 

SOLO DE ORDENACIÓN DIFERIDA 
TOTAIS 
m2 solo 

2017-
2020 

2021-
2024 2025-2028 

2029-
2036 

Total 
executado 

Urbanización solo 
urbano non 
consolidado SUNC 

% execución   20% 25% 30% 25% 100 % 
(m2 brutos de 
solo) 137.150 27.430 34.287 41.145 34.287 137.150 

Vivenda nova en SUNC 450   88 111 131 330 

Urbanización solo 
delimitado UDR  

% execución       25% 50% 75% 
(m2 brutos de 
solo) 28.713 0 0 7.178 14.356 21.535 

Vivenda nova en UDR 33 0 0 0 8 8 
 
A actividade continuaría no seguinte período (cuarto cuadrienio do PXOM, que trataremos 
conxuntamente co quinto cuadrienio) en que xa se terían afianzado as actividades económicas e as 
iniciativas de construción de vivenda protexida nas áreas de reparto prioritarias do solo urbano non 
consolidado (mentres se desenvolven os traballos de urbanización en outras areas, mais tamén no 

desenvolvemento dos sectores urbanizables residenciais -o UDR-, que se sitúa territorialmente nas 
proximidades do núcleo urbano). A consolidación destas previsións debería ser crecente se se consolida 
o desenvolvemento de toda a actividade empresarial prevista e as posibilidades engadidas polas 
sinerxías da capitalidade comarcal. A evolución nestes dous últimos cuadrienios  podería ser semellante 
á dos últimos citados baseándonos na mesma evolución dos datos dos apartados anteriores de 
proxeccións, ata a consolidación progresiva dos núcleos urbanos e rurais (diferenciando neste caso 
entre vivenda nova e rehabilitada, pois neste concello é significativa a proporción de vivenda desocupada 
ou en ruína, como xa temos sinalado, polo tanto é unha das prioridades da presente estratexia a 
reocupación e a rehabilitación das vivendas existentes) e do solo urbanizable residencial (principalmente 
o delimitado, pero tamén unha boa parte do non delimitado). Recollemos no seguinte cadro todas estas 
previsións por períodos estimados. 

VIVENDAS 
2017-2020 2021-2024 2025-2028 2029-2036 

TOTAIS 

Vivenda nova en urbano 
consolidado 

80 80 80 140 380 
Vivenda nova en urbano non 
consolidado SUNC 

0 88 111 131 330 
Vivenda nova en núcleos rurais 

30 30 30 53 143 
Vivenda nova en UDR 

0 0 0 8 8 
Rehabilitación en núcleos urbanos 

12 12 12 26 62 
Rehabilitación en núcleos rurais 

20 20 30 30 100 
Totais vivendas habilitadas 

142 230 263 388 1.023 
 
A evolución a partir deste punto, podería ser semellante á destes últimos cuadrienios citados ata o 
esgotamento do solo urbanizable residencial, que tendo en conta a súa capacidade residencial estimada 
estaría no seu ecuador (urbanizado ao 75% e edificado ao 25% ao final da programación). 

De calquera xeito pensamos que seguir alongando no tempo as predicións sería un exercicio de 
urbanismo-fición que precisará de confirmación nos próximos anos, pero o certo é que este escenario 
pode ser realidade a pouco que se materialicen algúns dos proxectos que xa están en marcha por parte 
do goberno autonómico, polo tanto estas proxeccións poden ser perfectamente válidas como 
xustificación das determinacións do PXOM no referente ás expectativas de desenvolvemento urbanístico 
de espazos destinados a actividades económicas e usos residenciais. 

6.4.6. DIMENSIONADO DA CAPACIDADE RESIDENCIAL PROGRAMADA. 

O Plan Xeral ten dimensionado a súa capacidade residencial programada tendo en conta a demanda 
previsible de nova vivenda estimada nos apartados anteriores, establecendo unha estratexia prevista de 
desenvolvemento coa folgura necesaria para eliminar ou desactivar na medida do posible os factores de 
indeterminación, dilación ou de distorsión que afectan ao proceso de posta en servizo da vivenda a 
través dos procesos de xestión e urbanización do solo, contando cos longos períodos xa citados que 
adoitan durar estes procesos, e tendo tamén moi presente evitar o esgotamento ou mesmo o 
achegamento a capacidade residencial total permitida, que produce efectos indesexables que forzarían a 
unha  revisión inmediata do plan (estímase que ao exceder o 70% da execución do plan é necesaria a 
súa revisión). 

A modo de resumo, e valorando tamén (ademais das proxeccións de emprego e poboación que 
recollemos nos parágrafos anteriores) as circunstancias complementarias que temos indicado como 
relevantes na evolución da vivenda neste concello nas ultimas décadas, e que se van a seguir dando do 
mesmo xeito nas seguintes, podemos sintetizar todos os datos agrupados no seguinte cadro: 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       133 

  
Unidades 
totais 

Unidades 
anuais 
medias 

Habitantes Totais 
7.072   

Habitantes/Vivenda estimados no horizonte do plan 
1,75   

Vivendas totais necesarias  
4.041   

Vivendas actuais ocupadas (estimación 2014) 
2.826   

Novas Vivendas necesarias por poboación total 
1.215 60,7  

Novas Vivendas programadas 
861 43,0  

Exceso de Novas Vivendas necesarias por outras circunstancias 
0 0,0  

Déficits de Nova Vivenda 
-354 -17,7  

Necesidade residencia permanente a cubrir con rehabilitación 
162  8,1  

Necesidade residencia permanente a cubrir con vivenda baleira 
192  9,6  

Resto de necesidade estimada de vivenda rehabilitada 
0  0,0  

TOTAL NOVA VIVENDA HABILITADA PROGRAMADA 
1.023 51,1 

 
O obxectivo é poder determinar que as previsións son razoables na súa comparación coas prognoses de 
crecemento ou proxeccións a respecto da evolución do uso residencial e das demandas baseadas nas 
ofertas reais dos últimos anos, tendo en conta por separado as diferentes faccións ou ámbitos de 
actuación que son diferentes, a respecto da súa xestión ou da maior ou menor dificultade para entrar no 
mercado inmobiliario: dunha banda as actuacións propias do solo urbano e urbanizable e doutra as dos 
núcleos rurais (que se rexen por outras regras de mercado).  

Deste xeito as previsións de desenvolvemento racional da nova vivenda do PXOM recóllense na 
seguinte táboa: 

 2017-2020 2021-2024 2025-2028 2029-2036 TOTAIS 

Vivenda nova en urbano consolidado 80 80 80 140 380 
Vivenda nova en urbano non consolidado 0 88 111 131 330 
Vivenda nova en núcleos rurais 30 30 30 53 143 
Vivenda nova en urbanizable 0 0 0 8 8 
Total vivenda nova 110 198 221 332 861 
Novos Habitantes 271 560 484 576 1.888 
Habitantes permanentes Totais 5.342 5.828 6.239 6.672 6.672 
Habitantes flotantes anuais 400 400 400 400 400 
Habitantes Totais 5.742 6.228 6.639 7.072 7.072 

 
Tamén se pode comprobar doadamente que se cumpren as previsións de prioridade establecidas para 
garantir a sustentabilidade da ordenación, concentrando os esforzos e os resultados na promoción 
principal dos solos consolidados fronte aos non consolidados e aos urbanizables, se atendemos ás 
porcentaxes que se acadan en cada un destes tipos de solo coas previsións programadas, que se 
resumen no cadro axunto: 
 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       134 

 

Vivendas 
novas 

posibles 

Vivendas 
programadas 
2017-2036 

% 
executadas 
2017-2036 

Vivenda nova en urbano consolidado 399 380 95,23% 

Vivenda nova en urbano non consolidado 450 330 73,33% 

Vivenda nova en núcleos rurais 151 143 94,7% 

Vivenda nova en urbanizable 33 8 24,2% 

Total vivenda nova 1.034 861 83,27% 
 
Ademais deberanse ter en conta as reservas de vivenda protexida que realiza o PXOM no solo urbano 
non consolidado e urbanizable de uso residencial, cun total dunhas 145 vivendas totais protexidas 
previstas, que van a permitir diversificar as posibilidades de oferta a unha maior variedade de usuarios 
e a prezos alcanzables, o que é fundamental nun momento de crise inmobiliaria, sendo este da vivenda 
protexida o sector que pode iniciar a senda da recuperación ou o mantemento das posibilidades de 
venda de vivenda nesta situación particular e presumiblemente pasaxeira. 

6.5. XUSTIFICACIÓN DAS PREVISIÓNS GLOBAIS. 

A razoabilidade global da estratexia pode observarse no cadro seguinte no que se sintetizan os diversos 
parámetros de actividade de emprego, poboacionais e de vivenda para un período que está formado 
polos cinco cuadrienios da estratexia básica, abranguendo polo tanto un período de 20 anos (2017-2036) 
que encaixan perfectamente co que sinalabamos ao principio como horizonte razoable de vixencia para 
o presente PXOM, contando coa folgura necesaria para a redacción e aprobación dun novo Plan Xeral.  

  
2017-2020 2021-2024 2025-2028 2029-2036 

TOTAIS 

VIVENDA REHABILITADA 
32 32 42 56 162 

VIVENDA NOVA 
110 198 221 332 861 

Novos traballadores 
217 452 389 467 1.524 

Novos traballadores residentes 
185 385 331 398 1.299 

Novas Familias 
154 320 276 331 1.081 

Novos Habitantes 
269 560 483 579 1.892 

Habitantes permanentes Totais 
5.342 5.828 6.239 6.672 6.672 

Habitantes flotantes anuais 
400 400 400 400 400 

Habitantes Totais 
5.742 6.228 6.639 7.072 7.072 

 
Podemos observar que o encaixe das diferentes estratexias e parámetros é razoablemente axustado aos 
parámetros de ordenación do PXOM e a súa coherencia global permite unha certa elasticidade, tanto 
das previsións de desenvolvemento das distintas actuacións como da posible evolución da oferta e 
demanda de emprego e vivenda, permitindo incluír tamén a resolución de cuestións importantes como a 
disposición de vivenda protexida a prezo alcanzable para as rendas máis baixas, a rehabilitación para a 
reutilización do parque xa edificado (enfócase como estratexia a contención da vivenda nova -mantense 
case ao mesmo nivel que nos últimos anos cando se estima un notable aumento da demanda real- para 
pular a reutilización de vivenda baleira ou non habitable por mal estado, aínda que sabemos que non é 
doado neste eido loitar contra os problemas estruturais xa comentados que sustentan o fenómeno da 
vivenda baleira, e en moitos casos son en realidade vivendas de utilización periódica) e a rehabilitación 
da vivenda ruinosa (a este respecto contémplase a previsión de rehabilitar no horizonte do PXOM o 100 
% das vivendas ruinosas ou en mal estado existentes, segundo o censo do traballo de campo do 
PXOM), polo tanto poderán resolverse (ou polo menos diminuír significativamente) tamén en boa medida 
os problemas das vivendas baleiras por unha banda e das ruinosas por outra (tal e como se recolle no 

cadro que se axunta, onde se estima que entre se mantén a proporción de vivendas ocupadas en 2011, 
que se compensan coa baixada da composición familiar), problemas que tiñan xa unhas proporcións 
crecentes e preocupantes nas últimas décadas, sendo moi positiva a inversión de tendencia que aquí se 
propicia. 

OBXECTIVOS 
PXOM 
(estratexia) Actual DIFERENZA 

Vivendas totais 
4.844 3.983 861  

Vivenda baleira 
807 1.161 -354  

% Vivenda baleira 
16,65% 29,14% -12,49% 

Vivenda en ruínas 
0 162 -162  

% Vivenda en ruínas 
0,00% 4,06% -4,06% 

 
Tamén se pode determinar que as previsións son razoables a respecto da evolución do uso residencial 
dos últimos anos, tendo en conta a evolución das actuacións propias do PXOM nos núcleos urbanos e 
rurais e nos solos urbanizables.  

Segundo temos determinado, a evolución residencial nesta última parte da década é dunhas 43 vivendas 
anuais, e tendo en conta o horizonte do Plan en 20 anos (cinco cuadrienios, do 2017 ao 2036) teríamos 
unha evolución constante de 860 vivendas nese período segundo as proxeccións realizadas (cómpre 
subliñar neste punto que si tomásemos os datos medios de nova vivenda construída nos anos 2006-
2007 estaríamos a falar dunha media de 95 vivendas anuais, e polo tanto 1.900 nos 20 anos da 
estratexia), fronte á programación estimada do PXOM de 861 vivendas novas nas súas determinacións 
(núcleos urbanos, núcleos rurais e solos urbanizables do PXOM), polo tanto o coeficiente de rozamento 
entre a evolución residencial das proxeccións realizadas (a partir das cifras reais de nova vivenda) e a 
estimación desa evolución para os próximos anos que establece o PXOM é de 1, que se pode considerar 
como un parámetro razoable e perfectamente xustificable, baseado na estratexia do cambio de hábitos 
no tratamento da edificación existente e favorecendo a rehabilitación e reutilización da vivenda en mal 
estado xa existente e a baleira.  

Deberase ter en conta tamén que tal como se cuantifica máis adiante no apartado 7.4 de xustificación e 
calculo da capacidade máxima residencial do PXOM que demanda a LOUG, o Plan clasifica solo para 
5.017 vivendas totais, e que as existentes son 3.983 (porén 1.034 novas), polo tanto o coeficiente de 
rozamento entre a programación estimada do PXOM de 861 vivendas novas e a estimación das 
vivendas posibles totais (1.034 ata o seu esgotamento en condicións normais, e sen redacción dos 
PEONR) que establece o PXOM é de 0,83, que se pode considerar como un parámetro razoable e 
perfectamente xustificable para non achegarse excesivamente ao esgotamento total do plan (que é unha 
situación límite na que se producen efectos indesexables como a incapacidade de manobra e de xestión, 
a dificultade de elección e o conseguinte aumento do prezo do escaso solo edificable, estimándose que 
ao exceder o 70% da execución do plan é necesaria a súa revisión, e aquí estamos xa programando o 
83 %), e que permitirá absorber en caso necesario coa suficiente elasticidade os movementos non 
previstos no mercado de demanda de vivenda, tendo en conta as actuacións empresariais que se van a 
desenvolver aquí, as circunstancias complementarias derivadas da súa condición de capitalidade 
comarcal e as históricas deducidas do acontecido nas ultimas décadas e que nos situamos preto da área 
de influencia da zona metropolitana de Ourense e nun concello cun importante pasado histórico que está 
a explotar en certa medida e cunhas condicións xeográficas e naturais de primeira magnitude na 
confluencia dos ríos Avia e Miño, que en conxunto van permitir consolidar unha oferta diferencial e de 
gran atractivo na Galicia interior, que seguro que pode axudar ao desenvolvemento deste concello, como 
xa se ten demostrado noutros da provincia.  

7.  CUMPRIMENTO DA LEXISLACIÓN URBANÍSTICA 
XERAL E SECTORIAL.   

O presente Plan Xeral tense redactado conforme á lexislación e ao ordenamento legal urbanístico e 
sectorial vixente, segundo se recolle na súa Normativa Urbanística.  

Imos a introducir este apartado analizando primeiro o marco normativo, e logo as xustificacións que 
necesariamente se deban realizar a respecto do seu cumprimento no PXOM. 

7.1. MARCO LEXISLATIVO E NORMATIVO. 

É preciso dedicar un apartado da memoria a citar as leis e normas específicas xerais ou sectoriais, 
establecidas tanto no ámbito europeo, como no estatal, como no autonómico, no comarcal e/ou no 
municipal, tratando de establecer un amplo marco de referencias legais, e sen ánimo de esgotar a 
lexislación sectorial ou específica que directa ou indirectamente afecta ao PXOM e que se ten tomado 
como marco de referencia para as súas determinacións normativas. 

7.1.1. CLASIFICACION TEMATICA DE LEXISLACIÓN E NORMATIVA. 

URBANISMO  

 ESTATAL  

 RDL 7/2015, de 30 de outubro, texto refundido da Lei do Solo e Rehabilitación Urbana. 

 Lei 49/2003 DE ARRENDAMENTOS RÚSTICOS 26/11/2003  

 Lei 29/1994  DE ARRENDAMENTOS URBANOS 

 Lei 8/1999 REFORMA DA LEI 49/1960, DE 21 DE XULLO, SOBRE PROPIEDADE HORIZONTAL 
06/04/1999  

 Lei 16/12/1954 DE EXPROPIACION FORZOSA 16/12/1954  

 Real Decreto 417/2006 DESENVOLVE O TEXTO REFUNDIDO DA LEI DO CATASTRO 
INMOBILIARIO, APROBADO POLO REAL DECRETO LEXISLATIVO 1/2004, DE 5 DE MARZO  

 Real Decreto 3288/1978 REGULAMENTO DE XESTIÓN URBANÍSTICA PARA O 
DESENVOLVEMENTO E APLICACIÓN DA LEI SOBRE RÉXIME DO SOLO E ORDENACION 
URBANA  

 Real Decreto 2159/1978, de 23 de xuño, REGULAMENTO DE PLANEAMENTO PARA O 
DESENVOLVEMENTO E APLICACIÓN DA LEI SOBRE RÉXIME DO SOLO E ORDENACIÓN 
URBANA. 

 Real Decreto 2066/2008, de 12 de decembro, polo que se regula o PLAN ESTATAL DE VIVENDA 
E REHABILITACIÓN 2009-2012. 

 Orde ECO/805/2003 NORMAS DE VALORACION DE BENS INMOBLES E DE DETERMINADOS 
DEREITOS PARA CERTAS FINALIDADES FINANCEIRAS  

 Orde HAC/234/2002 MODIFICACION DO MÓDULO DE VALORACION CATASTRAL 05/02/2002  

 AUTONÓMICO DE GALICIA  

 Lei 15/2010 de 28 de decembro DE MEDIDAS FISCAIS E ADMINISTRATIVAS (DOG 30/12/2010). 

 Lei 2/2010, do 25 de marzo, de medidas urxentes de modificación da Lei 9/2002, do 30 de 
decembro, de ordenación urbanística e protección do medio rural de Galicia 25/3/10. 

 Instrución 1/2011 PARA A APLICACIÓN DA LEI 2/2010, DO 25 DE MARZO, DE MEDIDAS 
URXENTES DE MODIFICACIÓN DA LEI 9/2002. 

 Instrución 2/2011 PARA A APLICACIÓN DA DISPOSICIÓN TRANSITORIA TERCEIRA DA LEI 
2/2010, SOBRE EDIFICACIÓNS SEN LICENZA. 

 Instrución 3/2011 PARA A APLICACIÓN DA DISPOSICIÓN TRANSITORIA DÉCIMO TERCEIRA 
DA LEI 9/2002, NA REDACCIÓN DADA POLA LEI 2/2010. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       138 

 Instrución 4/2011 SOBRE A METODOLOXÍA DE CÁLCULO DO GRAO DE CONSOLIDACIÓN 
EDIFICATORIA NA DELIMITACIÓN DO SOLO DE NÚCLEO RURAL, AO ABEIRO DO DISPOSTO 
NA LEI 2/2010.  

 Lei 8/2012, do 29 de xuño, de VIVENDA DE GALICIA. 

 Lei 6/2008, do 19 de xuño, de MEDIDAS URXENTES EN MATERIA DE VIVENDA E SOLO, pola 
que se modifica a LOUGA 

 Lei 6/2007 DE MEDIDAS URXENTES EN MATERIA DE ORDENACION DO TERRITORIO E DO 
LITORAL DE GALICIA  

 Lei 15/2004 LEI 15/2004, DE 29 DE DECEMBRO, DE MODIFICACION DA LEI 9/2002, DE 30 DE 
DECEMBRO, DE ORDENACIÓN URBANÍSTICA E PROTECCIÓN DO MEDIO RURAL DE 
GALICIA 29/12/2004  

 Lei 9/2002 LEI DE ORDENACIÓN URBANÍSTICA E PROTECCIÓN DO MEDIO RURAL EN 
GALICIA 30/12/2002  

 Lei 12/2001 MODIFICACIÓN DA LEI DE CONCENTRACIÓN PARCELARIA DE GALICIA 
10/09/2001  

 Orde 20/02/2006 PLAN DE INSPECCIÓN URBANISTÍCA AUTONÓMICA  

 Orde 14/05/1991 NORMAS COMPLEMENTARIAS E SUBSIDIARIAS DE PLANEAMENTO DA 
CORUÑA, LUGO, OURENSE E PONTEVEDRA. 14/05/1991  

 Decreto 85/2001 AXUDAS PÚBLICAS EN MATERIA DE VIVENDA A CARGO DA COMUNIDADE 
AUTÓNOMA DE GALICIA (VIVENDAS DE PROTECCIÓN OFICIAL). MODIFICACIÓN DECRETO 
345/1998 DE 20 DE NOVEMBRO 06/04/2001  

 Decreto 330/1999 UNIDADES MÍNIMAS DE CULTIVO EN GALICIA 09/12/1999  

 Decreto 28/1999 REGULAMENTO DE DISCIPLINA URBANÍSTICA PARA O 
DESENVOLVEMENTO E APLICACION DA LEI DO SOLO DE GALICIA 21/01/1999  

 Circular 1,2,2/2003 TRES CIRCULARES INFORMATIVAS SOBRE A NOVA LEI DE 
ORDENACIÓN URBANÍSTICA E PROTECCIÓN DO MEDIO RURAL DE GALICIA 31/07/2003  

 

ORDENACIÓN DO TERRITORIO  

 AUTONÓMICO DE GALICIA  

 Decreto 19/2011, do 10 de febreiro, polo que se aproban definitivamente as directrices de 
ordenación do territorio. 

 Lei 10/1995 LEI DE ORDENACIÓN DO TERRITORIO DE GALICIA 23/11/1995  

 Decreto 80/2000 PLANS E PROXECTOS SECTORIAIS DE INCIDENCIA SUPRAMUNICIPAL 
23/03/2000  

 

ESTRADAS  

 ESTATAL  

 Lei 37/2015, de 29 de setembro, de estradas 30/9/2015. 

 Real Decreto 1231/2003 AUTOPISTAS E AUTOVÍAS DA REDE DE ESTRADAS DO ESTADO 
26/09/2003  

 Real Decreto 579/1999 MODIFICACIÓN DO REGULAMENTO XERAL DE  ESTRADAS 
16/04/1999  

 Real Decreto 1191/1997 MODIFICACIÓN DO REGULAMENTO XERAL DE ESTRADAS 
19/12/1997  

 Real Decreto 1812/1994 REGULAMENTO XERAL DE ESTRADAS 02/09/1994  

 Orde FOM/1740/2006 MODIFICA A ORDE DO MINISTERIO DE FOMENTO DE 16 DE 
DECEMBRO DE 1997, POLA QUE SE REGULAN OS ACCESOS ÁS ESTRADAS DO ESTADO, 
AS VIAS DE SERVIZO E A CONSTRUCIÓN DE INSTALACIÓNS DE SERVIZOS  

 Orde 16/12/1997 POLA QUE SE REGULAN OS ACCESOS ÁS ESTRADAS DO ESTADO, AS 
VÍAS DE SERVIZO E A CONSTRUCIÓN DE INSTALACIÓNS DE SERVIZOS  

 Orde FOM/392/2006 DE 14 DE FEBREIRO, DE MODIFICACIÓN PARCIAL DA ORDE DE 16 DE 
DECEMBRO DE 1997, POLA QUE SE REGULAN OS ACCESOS ÁS ESTRADAS DO ESTADO, 
AS VÍAS DE SERVIZO E A CONSTRUCIÓN DE INSTALACIÓNS DE SERVIZO  

 Lei 16/1987 DE ORDENACIÓN DE TRANSPORTES TERRESTRES  

 Real Decreto 1211/1990 REGULAMENTO DA LEI 16/1987  

 AUTONÓMICO DE GALICIA  

 Lei 8/2013, do 28 de xuño, DE ESTRADAS DE GALICIA 12/07/2013  

 Decreto 308/2003 RELACIÓN DE ESTRADAS DE TITULARIDADE DA COMUNIDADE 
AUTÓNOMA DE GALICIA 26/06/2003  

 

AUGAS  

 ESTATAL  

 Real Decreto 849/1986, de 11 de abril, REGLAMENTO DEL DOMINIO PÚBLICO HIDRÁULICO, 
coas modificacións dos Reais Decretos 606/2003 de 23 de maio e o do Real Decreto 9/2008, de 
11 de enero. 

 Real Decreto 1/2001 TEXTO REFUNDIDO DA LEI DE AGUAS 20/07/2001  

 Real Decreto Lei 4/2007 MODIFICA O TEXTO REFUNDIDO DA LEI DE AUGAS, APROBADO 
POLO REAL DECRETO LEXISLATIVO 1/2001, DE 20 DE XULLO  

 AUTONÓMICO DE GALICIA  

 Lei 9/2010 de 4 de novembro, de AUGAS DE GALICIA 

 

FERROCARRIL  

 ESTATAL  

 Lei 38/2015, de 29 de setembro do sector ferroviario 30/9/2015. 

 Real Decreto 2387/2004 REGULAMENTO DO SECTOR FERROVIARIO  

 Orde FOM/2230/2005 POLA QUE SE REDUCE A LIÑA LÍMITE DE EDIFICACIÓN NOS  TRAMOS 
DAS LIÑAS DA REDE FERROVIARIA DE INTERESE XERAL QUE PERCORRAN POR ZONAS 
URBANAS  

 Orde FOM/1323/2005 DE 5 DE MAIO, POLA QUE SE DELEGA A COMPETENCIA PARA A 
MODIFICACIÓN DA LIÑA LÍMITE DE EDIFICACIÓN NAS LIÑAS FERROVIARIAS  

 

HIDROCARBUROS  

 ESTATAL  

 Lei 34/1998 DE HIDROCARBUROS  

 Real Decreto 1523/1999 MODIFICACIÓN DO REGULAMENTO DE INSTALACIÓNS 
PETROLÍFERAS, APROBADO POR RD 2085/1994 E AS INSTRUCIÓNS TÉCNICAS 

COMPLEMENTARIAS MI-IP03, APROBADA POLO RD 1427/1997 E MI-IP04, APROBADA POLO 
RD 2201/1995 01/10/1999  

 Real Decreto 1562/1998 DEPÓSITOS DE ALMACENAMENTO DE LÍQUIDOS PETROLÍFEROS 
17/07/1998  

 Real Decreto 1914/1997 GAS. INSTALACIÓNS E SUBMINISTRACIÓNS 19/12/1997  

 Orde 18/11/1974 REGULAMENTO DE REDES E ACOMETIDAS DE COMBUSTIBLES GASOSOS 
E INSTRUCIÓNS. "MIG" 18/11/1974  

 

INSTALACIÓNS AERONÁUTICAS  

 ESTATAL  

 Real Decreto 1541/2003 HELIPORTOS 05/12/2003  

 Real Decreto 1541/2003 POLO QUE SE MODIFICA O RD 584/1972 DE SERVIDUMES 
AEREONÁUTICAS E D 1844/1975 DE SERVIDUMES AERONÁUTICAS EN HELIPORTOS 
05/12/2003  

 Real Decreto 1257/2003 RUÍDO NOS AEROPORTOS 03/10/2003  

 Decreto 584/1972 SERVIDUMES AERONÁUTICAS  

 Decreto 1844/1975 SERVIDUMES AERONÁUTICAS CORRESPONDENTES A HELIPORTOS  

 

INSTALACIÓNS INDUSTRIAIS  

 ESTATAL  

 Real Decreto 2267/2004, de 3 de decembro, polo que se aproba o Regulamento de seguridade 
contra incendios nos establecementos industriais. BOE 17-12-04. 

 Lei 54/1980, de 5 de novembro, de MODIFICACIÓN DA LEI DE MINAS 5/11/80. 

 Real Decreto 2857/1978 REGULAMENTO XERAL PARA O RÉXIME DA MINERÍA  

 Lei 22/1973, de 21 de xullo, de MINAS. 

 Real Decreto 277/2005 EXPLOSIVOS 16/02/1998  

 AUTONÓMICO DE GALICIA  

 Lei 3/2008 de 23 de maio ORDENACIÓN DA MINARÍA DE GALICIA 23/5/2008 

 

INSTALACIÓNS DE INTERESE PARA A DEFENSA NACIONAL  

 ESTATAL  

 Lei 8/1975 ZONAS E INSTALACIÓNS DE INTERESE PARA A DEFENSA NACIONAL  

 Real Decreto 689/1978 REGULAMENTO DE ZONAS E INSTALACIÓNS DE INTERESE PARA A 
DEFENSA NACIONAL  

 

INSTALACIÓNS DE TELECOMUNICACIÓN  

 ESTATAL  

 Lei 9/2014, de 9 de maio, Xeral de Telecomunicacións.   

 Real Decreto 346/2011 APRUEBA EL REGLAMENTO REGULADOR DE LAS 
INFRAESTRUCTURAS COMUNES DE TELECOMUNICACIONES PARA EL ACCESO A LOS 

SERVICIOS DE TELECOMUNICACIÓN EN EL INTERIOR DE LAS EDIFICACIONES 11/3/2011 
1/4/2011 BOE 

 Real Decreto 244/2010 APRUEBA EL REGLAMENTO REGULADOR DE LA ACTIVIDAD DE
INSTALACIÓN Y MANTENIMIENTO DE EQUIPOS Y SISTEMAS DE TELECOMUNICACIÓN
5/3/2010 24/3/2010 BOE

 Ley 7/2009 MEDIDAS URGENTES EN MATERIA DE TELECOMUNICACIONES (PROCEDENTE
DEL REAL DECRETO-LEY 1/2009, DE 23 DE FEBRERO) 3/7/2009 4/7/2009 BOE

 Real Decreto Ley 1/2009 MEDIDAS URGENTES EN MATERIA DE TELECOMUNICACIONES
23/2/2009 24/2/2009 BOE

 Real Decreto 863/2008 de 23 de maio REGLAMENTO DE DESARROLLO DA LEI 32/2003,
XERAL DE TELECOMUNICACIÓNS, NO RELATIVO AO USO DO DOMINIO PÚBLICO
RADIOELÉCTRICO

 Real Decreto 1066/2001 REGULAMENTO QUE ESTABLECE CONDICIÓNS DE PROTECCIÓN
DE DOMINIO PÚBLICO RADIOELÉCTRICO, RESTRICIÓNS ÁS EMISIÓNS RADIOELÉCTRICAS
E MEDIDAS DE PROTECCIÓN SANITARIA FRONTE A EMISIÓNS RADIOELÉCTRICAS
28/09/2001

 Real Decreto 424/2005 APRUEBA EL REGLAMENTO SOBRE LAS CONDICIONES PARA LA
PRESTACIÓN DE SERVICIOS DE COMUNICACIONES ELECTRÓNICAS, EL SERVICIO
UNIVERSAL Y LA PROTECCIÓN DE LOS USUARIOS 15/4/2005 29/4/2005 BOE

 Orden 26/10/1999 DESARROLLO DEL REGLAMENTO REGULADOR DE LAS
INFRAESTRUCTURAS COMUNES DE TELECOMUNICACIONES PARA EL ACCESO A LOS
SERVICIOS DE TELECOMUNICACIONES EN EL INTERIOR DE LOS EDIFICIOS Y LA
ACTIVIDAD DE INSTALACION DE EQUIPOS Y SISTEMAS DE TELECOMUNICACIONES
26/10/1999 9/11/1999 BOE

 Real Decreto Ley 1/1998 INFRAESTRUCTURAS COMUNES EN LOS EDIFICIOS PARA EL
ACCESO A LOS SERVICIOS DE TELECOMUNICACIÓN 27/2/1998 28/2/1998 BOE

 ANTENAS

 Real Decreto 1201/1986 ANTENAS PARABÓLICAS 06/06/1986

 Orde 08/08/1967 INSTALACIÓN DE ANTENAS COLECTIVAS EN V.P.O. 08/08/1967

 Orde 23/01/1967 NORMAS PARA A INSTALACIÓN DE ANTENAS COLECTIVAS 23/01/1967

 Real Decreto Lei 1/1998 ANTENAS EN EDIFICIOS 27/02/1998

 Decreto 18/10/1957 INSTALACIÓN DE ANTENAS RECEPTORAS NO EXTERIOR DE INMOBLES
18/10/1957

INSTALACIÓNS ELÉCTRICAS DE ALTA E MEDIA TENSIÓN 

 ESTATAL

 Real Decreto 1955/2000 PARA REGULAR AS ACTIVIDADES DE TRANSPORTE,
DISTRIBUCIÓN, COMERCIALIZACIÓN, SUBMINISTRACIÓN E PROCEDEMENTOS DE
AUTORIZACIÓN DE INSTALACIÓNS DE ENERXÍA ELÉCTRICA 01/12/2000

 Lei 24/2013, de 26 de diciembre, do SECTOR ELÉCTRICO.

 Real Decreto 1428/1986 de 13-xun. PROHIBICIÓN DE PARARRAIOS RADIOACTIVOS
(13/06/1986), modificado polo Real Decreto 903/ 1987 MODIFICACIÓN DO R.D. 1428/1986,
CONCESIÓN PRAZO DE 2 AÑOS PARA RETIRADA CABEZAIS DOS PARARRAIOS
RADIOACTIVOS 13/07/1987

 Real Decreto 3275/1982 REGULAMENTO SOBRE CONDICIÓNS TÉCNICAS E GARANTÍAS DE
SEGURIDADE EN CENTRAIS ELÉCTRICAS E CENTROS DE TRANSFORMACIÓN 12/11/1982

 Orde 06/06/1989 DESENVOLVEMENTO E CUMPRIMENTO DO REAL DECRETO 7/1988 DE 8-
XAN, SOBRE ESIXENCIAS DE SEGURIDADE DE MATERIAL ELÉCTRICO 06/06/1989

 Decreto 2617/1986 REGULAMENTO DE EXPROPIACIÓN FORZOSA E SANCIÓNS EN 
MATERIA DE INSTALACIÓNS ELÉCTRICAS (INSTALACIÓNS EXISTENTES)  

 Real Decreto 223/2008, de 15 de febreiro, polo que se aproba o Regulamento sobre 
CONDICIÓNS TÉCNICAS E GARANTÍAS DE SEGURIDADE EN LIÑAS ELÉCTRICAS DE ALTA 
TENSIÓN e as súas instrucións técnicas complementarias ITC-LAT 01 a 09. B.O.E. Nº 068 
publicado 19/3/2008. Entrada en vigor o 19/09/2008, lexislación que substitúe ao Decreto 
3151/1968, de 28 de novembro, polo que se aproba o Regulamento de Liñas Eléctricas Aéreas de 
Alta Tensión B.O.E. Nº 311 publicado o 27/12/1968. Corrección de erros: BOE de 8/3/1969. 
(Vixente temporalmente ata o 19/09/2010). 

 AUTONÓMICO DE GALICIA  

 Orde de 10 de maio de 2010 pola que se regula a aplicación na Comunidade Autónoma de Galicia 
da  instrución técnica complementaria ITC-LAT 03 do Regulamento sobre condicións técnicas e 
garantías de seguridade nas liñas eléctricas de alta tensión, aprobado polo Real Decreto 223/2008, 
de 15 de febreiro. 

 Decreto 275/2001 CONDICIÓNS TÉCNICAS ESPECIFICAS DE DESEÑO E MANTEMENTO ÁS 
QUE SE DEBERÁN SOMETER AS INSTALACIÓNS ELÉCTRICAS DE DISTRIBUCIÓN 
04/10/2001  

 

INSTALACIÓNS AGROPECUARIAS  

 AUTONÓMICO DE GALICIA  

 Orde 1 de agosto de 2003 EXPLOTACIÓN AGROPECUARIA FAMILIAR E TRADICIONAL PARA 
OS EFECTOS DO INDICADO NA LEI 9/2002 01/08/2003  

 

PROTECCIÓN DO MEDIO AMBIENTE  

 ESTATAL  

 CONSERVACIÓN NATUREZA  

 Lei 42/2007 de 13 de decembro, DO PATRIMONIO NATURAL E DA BIODIVERSIDADE 

 Lei 26/2007 de 23 de outubro, de RESPONSABILIDADE MEDIOAMBIENTAL 

 RD 2090/2008 de 22 dec. (REGULAMENTO DE DESENVOLVEMENTO PARCIAL DA L 
26/2007 DE 23 OCT., RESPONSABILIDADE MEDIOAMBIENTAl) 

 Lei 5/2007 REDE DE PARQUES NACIONAIS  

 Real Decreto 436/2004 INVENTARIO NACIONAL DE ZONAS HÚMEDAS 12/03/2004  

 MONTES  

 Lei 21/2015 DO 20 DE XULLO POLA QUE SE MODIFICA A LEI DE MONTES  

 Lei 10/2006 MODIFICA A LEI 43/2003, DE 21 DE NOVEMBRO, DE MONTES  

 Lei 43/2003 DE MONTES 21/11/2003  

 Lei 55/1980 de 11 novembro (MONTES VECIÑAIS EN MAN COMÚN) 

 Decreto 485/1962, de 22 de febreiro, polo que se aproba O REGULAMENTO DE 
MONTES 

 IMPACTO AMBIENTAL  

 Real decreto lexislativo 1/2008, do 11 de xaneiro, polo que se aproba o texto refundido da 
LEI DE AVALIACIÓN DE IMPACTO AMBIENTAL DE PROXECTOS. 

 Lei 21/2013, de 9 de decembro, de avaliación ambiental. 

 Instrumento de Ratificación DO CONVENIO SOBRE AVALIACIÓN DO IMPACTO NO 
MEDIO AMBIENTE NUN CONTEXTO TRANSFRONTEIRIZO, FEITO EN ESPOO 
(FINLANDIA) O 25 DE FEBREIRO DE 1991   

 AMBIENTE ATMOSFÉRICO  

 Lei 34/2007 de 15 de novembro, CALIDADE DO AIRE E PROTECCIÓN DA 
ATMOSFERA. 

 Decreto 833/1975 DESENVOLVEMENTO DA LEI DE PROTECCIÓN DO MEDIO 
AMBIENTE ATMOSFÉRICO 06/02/1975  

 Real Decreto 547/1979 MODIFICACIÓN DO DECRETO 833/1975, DE 6-FEB 20/02/1979  

 RESIDUOS SÓLIDOS  

 REAL DECRETO 105/2008, de 1 de febreiro, polo que se regula a PRODUCIÓN E 
XESTIÓN DOS RESIDUOS DE CONSTRUCIÓN E DEMOLICIÓN 1/2/2008. 

 Orde MAM/304/2002 de 8 de febreiro, OPERACIÓNS DE VALORIZACIÓN E 
ELIMINACIÓN DE RESIDUOS E LISTAXE EUROPEA DE RESIDUOS 8/2/2002. 

 Lei 10/1998 NORMAS REGULADORAS DE RESIDUOS 21/04/1998  

 REAL DECRETO 952/1997, de 20 de xuño, polo que se modifica o Regulamento para a 
Execución da Lei 20/1986, de 14 de Maio, básica de Residuos tóxicos e Perigosos, 
aprobado mediante real decreto 833/1988, de 20 de xullo. 

 VERTIDOS AUGAS RESIDUAIS E CONTAMINACIÓN  

 REAL DECRETO 9/2005, de 14 de xaneiro, polo que se establece a RELACIÓN DE 
ACTIVIDADES POTENCIALMENTE CONTAMINANTES DO SOLO E OS CRITERIOS E 
ESTÁNDARES PARA A DECLARACIÓN DE SOLOS CONTAMINADOS. 

 Lei 16/2002 PREVENCIÓN E CONTROL INTEGRADOS DA CONTAMINACIÓN 1/7/2002 

 Real Decreto 2116/1998 MODIFICA AO RD 509/1996, POLO QUE SE ESTABLECEN AS 
NORMAS APLICABLES AO TRATAMENTO DAS AUGAS RESIDUAIS 02/10/1998  

 Real Decreto 509/1996 DESENVOLVEMENTO DEL REAL DECRETO-LEI 11/1995 
POLO QUE SE ESTABLECEN AS NORMAS APLICABLES AO TRATAMENTO DAS 
AUGAS RESIDUAIS 15/03/1996  

 Real Decreto 258/1989 NORMATIVA XERAL SOBRE VERTIDOS DE SUSTANCIAS 
PERIGOSAS DENDE TERRA AO MAR 10/03/1989  

 Orde MAM/985/2006, de 23 de marzo, POLA QUE SE DESENVOLVE O RÉXIME 
XURÍDICO DAS ENTIDADES COLABORADORAS DA ADMINISTRACIÓN HIDRÁULICA 
EN MATERIA DE CONTROL E VIXIANCIA DA CALIDADE DAS AUGAS E DA XESTIÓN 
DOS VERTIDOS AO DOMINIO PÚBLICO HIDRÁULICO. 

 Orde 28/06/1991 AMPLIACIÓN DO ÁMBITO DE APLICACIÓN DA ORDE DE 12-NOV-87 
A CATRO SUSTANCIAS NOCIVAS OU PERIGOSAS QUE PODEN FORMAR PARTE 
DE DETERMINADOS VERTIDOS 28/06/1991  

 Orde 13/03/1989 INCLUSIÓN NA ORDE DE 12-NOV-87 DE NORMAS APLICABLES A 
NOVAS SUSTANCIAS NOCIVAS PERIGOSAS QUE PODEN FORMAR PARTE DE 
DETERMINADOS VERTIDOS DE AUGAS RESIDUAIS 13/03/1989  

 Orde Ministerial 25 mai. 1992 (Modificación OM 12 nov. 1987) 

 Orde de 13 de xullo de 1993, pola que se APROBA A INSTRUCIÓN PARA O 
PROXECTO DE CONDUCIÓNS DE VERTIDOS DENDE TERRA AO MAR 

 Orde 12/11/1987 NORMAS DE EMISIÓN, OBXECTIVOS DE CALIDADE E MÉTODOS 
DE MEDICIÓN DE REFERENCIA RELATIVOS A DETERMINADAS SUSTANCIAS 

NOCIVAS OU PERIGOSAS CONTIDAS NOS VERTIDOS DE AUGAS RESIDUAIS 
12/11/1987  

 Real Decreto Lei 11/1995 NORMAS APLICABLES AO TRATAMENTO DE AUGAS 
RESIDUAIS URBANAS 28/12/1995  

 Real Decreto 509/1996, de 15 de marzo, polo que se desenvolve o Real Decreto-lei 
11/1995, de 28 de decembro 

 Resolución 23/04/1969 NORMAS PROVISIONAIS SOBRE INSTALACIÓNS 
DEPURADORAS E VERTIDO DE AUGAS RESIDUAIS AO MAR 23/04/1969  

 RUÍDOS  

 Real Decreto 1367/2007 de 19 de outubro, DESENVOLVE A LEI 37/2003, DE 17 DE 
NOVEMBRO, DO RUIDO, NO REFERENTE A ZONIFICACIÓN ACÚSTICA, 
OBXECTIVOS DE CALIDADE E EMISIÓNS ACÚSTICAS, coas modificacións do Real 
Decreto 1038/2012, do 6 de xullo. 

 Lei 37/2003, DO RUIDO 17/11/2003  

 Real Decreto 524/2006 MODIFICA O REAL DECRETO 212/2002, DE 22 DE FEBREIRO, 
POLO QUE SE REGULAN AS EMISIÓNS SONORAS NO CONTORNO DEBIDAS A 
DETERMINADAS MÁQUINAS DE USO AO AIRE LIBRE  

 Real Decreto 1513/2005 DESENVOLVE A LEI 37/2003, DE 17 DE NOVEMBRO, DO 
RUIDO, NO REFERENTE Á AVALIACIÓN E XESTIÓN DO RUIDO AMBIENTAL  

 Real Decreto 212/2002 REGULA AS EMISIÓNS SONORAS NO CONTORNO DEBIDAS 
A DETERMINADAS MÁQUINAS DE USO AO AIRE LIBRE  

 

 AUTONÓMICO DE GALICIA  

 CONSERVACIÓN NATUREZA  

 Lei 7/2008 de 7 de xullo, de PROTECCIÓN DA PAISAXE DE GALICIA 

 Decreto 127/2008 de 5 de xuño, DESENVOLVE O RÉXIME XURÍDICO DOS HUMIDAIS 
PROTEXIDOS E CRÉASE O INVENTARIO DE HUMIDAIS DE GALICIA 

 Lei 9/2001 CONSERVACION DA NATUREZA 21/08/2001  

 Orde 28 de Outubro de 1999 ORDE PARA A DECLARACION PROVISIONAL DAS 
ZONAS PROPOSTAS PARA A SÚA INCLUSIÓN NA REDE EUROPEA NATURA 2000, 
COMO ESPAZOS NATURAIS EN RÉXIME DE PROTECCIÓN XERAL 28/10/1999  

 Decreto 124/2005 DO 6 DE MAIO, POLO QUE SE REGULA A FIGURA DE ESPAZO 
NATURAL DE INTERESE LOCAL E A FIGURA DE ESPAZO PRIVADO DE INTERESE 
NATURAL.  

 Decreto 67/2007 REGULA O CATÁLOGO GALEGO DE ÁRBORES SENLLEIRAS  

 Decreto 37/2014 DO 27 DE MARZO, POLO QUE SE DECLARAN ZONAS ESPECIAIS 
DE CONSERVACIÓN OS LUGARES DE IMPORTANCIA COMUNITARIA DE GALICIA E 
SE APROBA O PLAN DIRECTOR DA REDE NATURA 2000 DE GALICIA.  

 Decreto 72/2004 DECLARACIÓN DE ESPAZOS COMO ZONAS DE ESPECIAL 
PROTECCIÓN DOS VALORES NATURAIS 02/04/2004  

 Resolución 30/04/2004 CARTOGRAFÍA ONDE SE RECOLLEN OS LÍMITES DOS 
ESPAZOS NATURAIS DECLARADOS ZONAS DE ESPECIAL PROTECCIÓN DOS 
VALORES NATURAIS POLO DECRETO 72/2004, DO 2 DE ABRIL  

 MONTES  

 Lei 7/2012, de 28 de xuño, de montes de Galicia. 

 INCENDIO  

 Lei 3/2007 PREVENCIÓN E DEFENSA CONTRA OS INCENDIOS FORESTAIS DE 
GALICIA  

 Orde 18/4/2007 ZONIFICA O TERRITORIO CON BASE NO RISCO ESPACIAL DE 
INCENDIO FORESTAL  

 Decreto 105/2006 REGULA AS MEDIDAS PREVENTIVAS RELATIVAS Á PREVENCIÓN 
DE INCENDIOS FORESTAIS, A PROTECCIÓN DOS ASENTAMENTOS NO MEDIO 
RURAL E A REGULACIÓN DE APROVEITAMENTOS E POBOACIÓNS FORESTAIS  

 IMPACTO AMBIENTAL  

 Decreto 133/2008, do 12 de xuño, polo que se REGULA A AVALIACIÓN DE INCIDENCIA 
AMBIENTAL. 

 DECRETO 327/1991, DO 4 DE OUTUBRO, DE AVALIACIÓN DE EFECTOS 
AMBIENTAIS PARA GALICIA 4/11/1991. 

 Decreto 442/1990 AVALIACIÓN DO IMPACTO AMBIENTAL PARA GALICIA 13/09/1990  

 AMBIENTE ATMOSFÉRICO  

 Lei 8/2002 LEI DE PROTECCIÓN DO AMBIENTE ATMOSFÉRICO DE GALICIA 
18/12/2002  

 Lei 1/1995 PROTECCIÓN AMBIENTAL DE GALICIA 02/01/1995  

 RESIDUOS SÓLIDOS URBANOS  

 Lei 10/2008, de 3 de novembro, de RESIDUOS DE GALICIA 3/11/2008. 

 Decreto 174/2005 DO 9 DE XUÑO, POLO QUE SE REGULA O RÉXIME XURÍDICO DA 
PRODUCIÓN E XESTIÓN DE RESIDUOS E O REXISTRO XERAL DE PRODUTORES E 
XESTORES DE RESIDUOS DE GALICIA.  

 Resolución DO 17 DE XUÑO DE 2005, POLA QUE SE APROBA O PROGRAMA DE 
XESTIÓN DE RESIDUOS DE CONSTRUCIÓN E DEMOLICIÓN DE GALICIA 2005-2007.  

 RUÍDOS  

 DECRETO 106/2015, de 9 de Xullo, sobre contaminación acústica de Galicia. 

 

PROTECCIÓN DE PATRIMONIO  

 ESTATAL  

 Lei 16/85 DE PATRIMONIO HISTÓRICO 25/06/1985  

 Real Decreto 162/2002 MODIFICACIÓN DO ART. 58 DO REAL DECRETO 111/1986 E A LEI 
16/1985 DE PATRIMONIO HISTÓRICO ESPAÑOL 08/02/2002  

 Real Decreto 111/86 REAL DECRETO DE PATRIMONIO HISTÓRICO ESPAÑOL 28/01/1986  

 AUTONÓMICO DE GALICIA  

 Lei 3/1996 LEI DE PROTECCIÓN DOS CAMIÑOS DE SANTIAGO DE GALICIA 10/05/1996  

 Lei 8/1995 LEI DE PATRIMONIO CULTURAL DE GALICIA 30/10/1995  

 Decreto 46/2007 REGULA A COMPOSICION E FUNCIONAMENTO DO COMITÉ ASESOR DO 
CAMIÑO DE SANTIAGO  

 Decreto 45/2001 REFUNDICIÓN DA NORMATIVA EN MATERIA DO CAMIÑO DE SANTIAGO 
01/02/2001  

 Decreto 199/1997 REGULACIÓN DA ACTIVIDADE ARQUEOLÓXICA NA COMUNIDADE 
AUTÓNOMA DE GALICIA 10/07/1997  

 

OUTROS  

 ESTATAL  

 ACCESIBILIDADE  

 Orde VIV/61/2010, de 1 de febreIro, pola que se desenvolve o documento técnico de 
Condicións Básicas de accesibilidade e non discriminación para o acceso e utilización 
dos espazos públicos urbanizados. 

 Real Decreto 173/2010. Accesibilidade e non discriminación das persoas con 
discapacidade 11/3/2010. 

 Lei 51/2003, de 2 de decembro, de IGUALDADE DE OPORTUNIDADES, NON 
DISCRIMINACIÓN E ACCESIBILIDADE UNIVERSAL DAS PERSOAS CON 
DISCAPACIDADE 02/12/2003. 

 Real Decreto 505/2007 APROBA AS CONDICIÓNS BÁSICAS DE ACCESIBILIDADE E 
NON DISCRIMINACION DAS PERSOAS CON DISCAPACIDADE PARA O ACCESO E 
UTILIZACION DOS ESPAZOS PUBLICOS URBANIZADOS E EDIFICACIÓNS  

 Real Decreto 355/1980 RESERVA E SITUACIÓN DAS V.P.O. DESTINADAS A 
PERSOAS CON DISCAPACIDADE 25/01/1980  

 CÓDIGO CIVIL  

 Real Decreto 24/07/1889 CÓDIGO CIVIL (SERVIDUMES ART. 580-585) 11/05/1888  

 CEMITERIOS  

 Decreto 2263/1974 REGULAMENTO DE POLICÍA SANITARIA MORTUORIA  

 VARIOS  

 Real Decreto 235/2013 de 5 de abril polo que se aproba o PROCEDEMENTO BÁSICO 
PARA A CERTIFICACIÓN DA EFICIENCIA ENERXÉTICA DOS EDIFICIOS 5/4/2013. 

 Real Decreto 1890/2008, APROBA O REGULAMENTO DE EFICIENCIA ENERXÉTICA 
EN INSTALACIÓNS DE ALUMEADO EXTERIOR E AS SÚAS INSTRUCIÓNS 
TÉCNICAS COMPLEMENTARIAS EA-01 A EA-07 19/11/2008. 

 Real Decreto 393/2007 de 23 de marzo, APROBA A NORMA BÁSICA DE 
AUTOPROTECCIÓN DOS CENTROS, ESTABLECEMENTOS E DEPENDENCIAS 
DEDICADOS A ACTIVIDADES QUE POIDAN DAR ORIXE A SITUACIÓNS DE 
EMERXENCIA 23/3/2007. 

  Real Decreto 47/2007, de 19 de xaneiro, polo que se aproba o PROCEDEMENTO 
BÁSICO PARA A CERTIFICACIÓN DE EFICIENCIA ENERXÉTICA DE EDIFICIOS DE 
NOVA CONSTRUCIÓN 19/1/2007. 

 REAL DECRETO 314/2006, de 17 de marzo, polo que se aproba o CÓDIGO TÉCNICO 
DA EDIFICACIÓN. (CTE). 

 Lei 38/1999, DE ORDENACION DA EDIFICACION 05/11/1999.  

 Real Decreto 2816/1982 REGULAMENTO XERAL DE POLICÍA DE ESPECTÁCULOS 
PÚBLICOS E ACTIVIDADES RECREATIVAS 27/10/1982  

 Real Decreto 2421/1978 REGULAMENTO DA LEI SOBRE SINAIS FÍSICOS E 
XEODÉSICOS  

 AUTONÓMICO DE GALICIA  

 ACCESIBILIDADE  

 Lei 10/2014, do 3 de decembro, de accesibilidade na comunidade autónoma de Galicia. 

 Decreto 35/2000 REGULAMENTO DE DESENVOLVEMENTO E EXECUCIÓN DA LEI 
DE ACCESIBILIDADE E SUPRESIÓN DE BARREIRAS 28/01/2000, coas modificacións 
do DECRETO 74/2013, de 18 de abril e coa transitoriedade definida pola Lei 10/2014.  

 CÓDIGO CIVIL  

 Lei 4/1995 DEREITO CIVIL DE GALICIA  

 CEMITERIOS  

 DECRETO 151/2014, de 20 de novembro, de sanidade mortuoria de Galicia. 

 VARIOS  

 Lei 9/2013, do 19 de decembro, do emprendemento e da competitividade económica de 
Galicia. 

 Lei 13/2010, do 17 de decembro, do comercio interior de Galicia.  

 Lei 7/2011 de 27 de outubro, de TURISMO DE GALICIA 27/10/2011 DOG 11/11/2011. 

 Decreto 52/2011 de 24 de marzo, polo que se establece a ordenación de apartamentos e 
vivendas turísticos na Comunidade Autónoma de Galicia 24/3/2011 DOG 1/4/2011. 

 Decreto 42/2009 de 21 de enero, REGULA A CERTIFICACIÓN ENERXÉTICA DE 
EDIFICIOS DE NOVA CONSTRUCIÓN NA COMUNIDADE AUTÓNOMA DE GALICIA 
21/1/2009 . 

 Decreto 29/2010, do 4 de marzo, polo que se aproban as normas de habitabilidade de 
vivendas de Galicia 31/3/10, que entrará en vigor o 19-4-2010. 

 Lei 10/2004 MODIFICACIÓN DA LEI 9/1997, DO 21 DE AGOSTO, DE ORDENACIÓN E 
PROMOCIÓN DO TURISMO EN GALICIA  

 Orde 18 de Abril de 1996 REGULACION SOBRE CENTROS DE ATENCION A 
PERSOAS MAIORES (DESENVOLVEMENTO DO DECRETO 243/1995 DE 28 DE 
XULLO), modificada pola Orde 13/4/2007 25/04/2007.  

 Decreto 143/2006 ESTABLECE A ORDENACION DOS CAMPAMENTOS DE TURISMO 
EN GALICIA , modificado polo Decreto 11/2007 10/1/2007. 

 Decreto 191/2004 DO 29 DE XULLO, ORDENACIÓN DOS ESTABLECEMENTOS DE 
TURISMO RURAL, modificado polo Decreto 142/2006 27/7/06.  

  

 Decreto 50/2000 NORMATIVA VIXENTE EN MATERIA DE XUVENTUDE (ALBERGUES, 
GRANXAS ESCOLAS...) 20/01/2000  

 Decreto 267/1999 POLO QUE SE ESTABLECE A ORDENACIÓN DOS 
ESTABLECEMENTOS HOTELEIROS 30/09/1999  

 Decreto 306/1997 NORMAS DE SEGURIDADE EN PARQUES INFANTÍS 23/10/1997  

 Decreto 341/1996 COMERCIO MINORISTA. CREA A COMISIÓN CONSULTIVA DE 
EQUIPAMENTOS COMERCIAIS E REGULA A IMPLANTACIÓN DE GRANDES 
ESTABLECEMENTOS. 13/09/1996  

 Decreto 240/1995 SERVIZOS SOCIAIS. REGULA OS DE ATENCIÓN PRIMARIA. 
28/07/1995. 

7.2. CUMPRIMENTO DOS LÍMITES DE SOSTIBILIDADE E CONDICIÓNS DE CALIDADE DE VIDA DA 
LOUG. 

A aprobación da Lei 9/2002 veu supor unha serie de novidades notables na regulación do planeamento 
urbanístico (Título II, Planeamento urbanístico); entre elas, unha das máis  salientábeis, a de establecer uns 
límites de densidade nas novas zonas de desenvolvemento en función da poboación municipal existente e 
da proximidade desas zonas aos núcleos urbanos, establecéndose así mesmo no solo urbano non 
consolidado unhas cesións mínimas para espazos libres e dotacións referidas á capacidade edificatoria, 
establecéndose a estes efectos unha nova división territorial do solo urbano denominada Distrito, dentro da 
cal se dese conta do cumprimento de ámbalas dúas esixencias (densidade e cesións).  

Na mesma liña innovadora respecto dos vellos parámetros da lexislación estatal, establécese a obriga da 
previsión de reservas para a implantación dos sistemas xerais en proporción á Capacidade Residencial 
Máxima dos plans, introducindo, deste xeito, novas esixencias de calidade de vida e cohesión social. Nos 
seguintes apartados iremos tratando independentemente para cada clase de solo as citadas reservas, 
límites ou estándares. 

A proposta de ordenación que se contén no presente documento para tramitar cómpre coas esixencias 
establecidas na LOUG, como demostran as cifras dos cadros que se acompañan na presente memoria 
ou –no seu caso- no Anexo: resumos e informes cuantitativos dos parámetros da ordenación, nos que se 
presentan os resultados numéricos da ordenación, tanto no que atinxe á clasificación do solo, como no 
que respecta a estándares de dotacións públicas, isto é a oferta de espazos libres e equipamentos de 
carácter local ou xeral.  

Nos seguintes apartados iremos tratando independentemente, tanto os sistemas xerais para a totalidade 
do concello como no seu caso para cada clase de solo as citadas reservas, límites ou estándares. 

7.3. CUMPRIMENTO DAS RESERVAS DE SOLO ESIXIDAS PARA A IMPLANTACIÓN DE SISTEMAS 
XERAIS. 

Establécese a obrigatoriedade da previsión de reservas para a implantación dos sistemas xerais en 
proporción á Capacidade Residencial Máxima dos plans, por tanto procederemos a explicar como se fixo 
ese cálculo previo de capacidade. 

7.3.1. AVALIACIÓN DA CAPACIDADE MÁXIMA RESIDENCIAL. 

A Lei 9/2002 establece no seu artigo 47.1, que: 

“O plan xeral deberá preve-las reservas de solo necesarias para a implantación dos sistemas xerais ou 
conxunto de dotacións urbanísticas ao servizo predominante do conxunto da poboación, do seu 
asentamento, mobilidade e emprego, en proporción adecuada ás necesidades da poboación, e tendo en 
conta a capacidade máxima residencial derivada do plan, (...) ” 

Da redacción do artigo cabe unha interpretación sumamente ampla do esixido nel, non obstante optouse 
por salientar a condición da capacidade máxima residencial como a determinante para a xustificación 
das reservas de sistemas xerais fronte ós mínimos legais fixados en proporción aos metros cadrados 
edificables de uso residencial, establecéndose, en todo caso, a equiparación efectiva das dúas 
condicións, de xeito que cando se fala de capacidade máxima residencial estarase a referir 
indistintamente a metros cadrados edificables de uso residencial. 

Igualmente, a propia condición de máximos aplicada á capacidade residencial, establece un horizonte 
límite que implica o desenvolvemento completo das previsións do Plan Xeral, o cal fai fincapé na 
cualificación do solo urbano e de núcleo rural, en tanto que se fixan condicións tipolóxicas precisas 
aplicábeis a grandes áreas homoxéneas, permitindo unha avaliación rápida da capacidade edificatoria.  

No solo urbanizable delimitado de uso global residencial, a estimación é moito máis sinxela, pois resulta 
da aplicación da intensidade de uso residencial á superficie bruta do ámbito. 

Establécese, nos apartados seguintes, unha metodoloxía de cálculo que nos permite achegarnos a unha 
estimación da capacidade residencial máxima que se pode acadar segundo o que o PXOM permite en 
cada tipo de clasificación de solo. 

7.3.1.1. Capacidade máxima residencial en solo urbano e solo de núcleo rural. 

O solo de núcleos urbanos e rurais está directamente cualificado e realízanse os cálculos con aplicación 
de parámetros en áreas tipolóxicas homoxéneas. 

Capacidade Máxima Residencial CMR= Σ Smax,i   [ m2]  

Smax,i =  St,i · Em,i · fc · fu     [ m2],  

Smax,i   superficie total edificable da área tipolóxica homoxénea (área de aplicación de ordenanza 
ou pendente de planeamento de desenvolvemento). 

St,i superficie equivalente de área tipolóxica homoxénea . 

Em,i  factor de edificabilidade eq. asignado a cada área tipolóxica homoxénea. 

fc,  factor externo de consolidación (factor extrínseco á condición de área tipolóxica 
homoxénea). 

fu factor de ponderación para usos permitidos distintos do residencial. 

Para acadar o valor da superficie total edificable cómpre distinguir entre os distintos datos de partida dos 
que se poida dispor para o cálculo (ordenación polo miúdo ou área pendente de planeamento 
secundario), que definirá sistemas diferentes para acadar o dato que se busca, que é a capacidade 
máxima residencial, para o que se poden utilizar diversos factores que se desenvolven nos seguintes 
apartados, explicando os casos en que se aplican, en función de que a ordenación especifique xa 
edificabilidades ou parámetros de forma (alturas, fondos e recuados), ou que xa se reflictan directamente 
as superficies máximas edificables (por exemplo nas Áreas de Reparto). 

Superficie equivalente, St: 

Trátase dun valor empírico resultado da medición directa en plano das áreas susceptíbeis da 
aplicación das tipoloxías edificatorias, definidas tanto pola cualificación de áreas de ordenanza 
como polo recoñecemento da edificación existente. No caso de ámbitos de planeamento de 
desenvolvemento con aplicación de diversas tipoloxías, establécese matematicamente do seguinte 
xeito para cada unha delas: 

St,i = Sb · fl · fd,i            [ m2], 

Sb,  superficie bruta ámbito de planeamento de desenvolvemento. 

fl, factor corrector para descontar viarios e espazos libres.  

fd,i ,  factor de distribución de cada área tipolóxica, cumpríndose sempre que : 

  Σ fd,n= 1 para n áreas tipolóxicas distintas. 

Factor de edificabilidade equivalente, Em:  

 Define a superficie máxima construíble por unidade de superficie asignada á superficie de solo 
onde se aplican cada unha das tipoloxías edificatorias. O seu valor numérico virá fixado segundo o 
establecido na Normativa urbanística, e no seu defecto aplicarase a seguinte expresión:  

Em= (Fe · he · fa) / Fm            [ m2 / m2], 

Fm,  fondo medio de parcela en área, de medición directa nos planos. 

Fe, fondo máximo edificable, definido pola normativa urbanística.  

he, altura máxima equivalente en nº de plantas, definido pola normativa urbanística. 

fa, factor de adosamento da edificación. 

Factor de uso, fu:  

Pondera a existencia ou posibilidade de usos distintos do residencial. 

Factor externo de consolidación, fc: 

Introduce as esixencias de mantemento, rehabilitación e restauración establecidas na Lei 9/2002 
para as edificacións xa existentes en solo de núcleo rural ou ámbitos obxecto de protección coa 
mesma finalidade (PEPRIs Ribadavia, Francelos, San Cristovo), implicando, en todo caso, unha 
redución da capacidade máxima residencial, ou pode valorar tamén noutras ordenanzas a 
redución da edificabilidade máxima que se produce por inercia de mantemento de edificacións 
existentes nas súas condicións xerais volumétricas actuais coa consecuencia de non esgotar en 
ambos supostos a edificabilidade máxima que permiten as ordenanzas. 

Nalgúns casos concretos en que a ordenación vai a conservar practicamente a que actualmente está xa 
materializada na edificación existente (por caso a ordenanza 6 –CA- en solo urbano) procédese a 
realizar un cálculo directo desa edificabilidade xa materializada a partir da configuración da edificación na 
cartografía por procedementos directos de medición a través de sistemas XIS. 

7.3.1.2. Capacidade máxima residencial en solo urbano non consolidado e urbanizable delimitado. 

No solo urbano non consolidado e urbanizable delimitado aplícanse directamente os parámetros de 
edificabilidade permitida, estimando no seu caso os usos non residenciais para descontalos da 
edificabilidade residencial de cálculo. 

Capacidade Máxima Residencial CMR= Σ Smax,i   [ m2]  
Smax,i =  Sb,i · Em,i · fu                    [ m2],  
Smax,i capacidade residencial do ámbito ou sector. 

Sb,i superficie bruta do ámbito ou sector. 

Em,i  intensidade de uso residencial do ámbito ou sector. 

fu factor de ponderación para usos permitidos distintos do residencial. 

7.3.2. CÁLCULO DA CAPACIDADE MÁXIMA RESIDENCIAL. 

En función dos parámetros denantes expostos e a partir da base de datos manexada por un SIX que 
cuantifica todos os parámetros da ordenación do PXOM, acádase o seguinte cálculo da capacidade 
máxima residencial do PXOM (no que xa temos simplificado algúns dos sistemas e parámetros citados 
no procedemento dos apartados anteriores, como o laborioso calculo de edificabilidades nos distintos 
graos de ordenanza ou cando nunha ordenanza se mesturan diferentes alturas ou grafados diferentes da 
ordenación), segundo as diversas clases de solo e ordenanzas. 

No cadro seguinte se recolle o cálculo completo da Capacidade Máxima Residencial (CMR) da proposta 
de ordenación do PXOM. 

TÁBOA 1. AVALIACIÓN DA CAPACIDADE MÁXIMA RESIDENCIAL DERIVADA DO PLAN XERAL.
595.305

375.320

ÁMETO ORDENANZA Sb (m2) fl fd St (m2)(*) Fm (m) Fe (m) he (plantas) fa Em (m2/m2) fu fc Smax (m2)

RIBADAVIA EC, (B+4) -                         -              -             5.610                 -         -       5,00               1,00   5,00           0,75         1,00                     21.036

RIBADAVIA EC, (B+3) -                         -              -             9.185                 -         -       4,00               1,00   4,00           0,75         1,00                     27.554

RIBADAVIA EC, (B+2) -                         -              -             24.787               -         -       3,00               1,00   3,00           0,75         1,00                     55.771

RIBADAVIA EC, (B+1) -                         -              -             820                    -         -       2,00               1,00   2,00           0,75         1,00                     1.230

RIBADAVIA EC, (B) -                         -              -             46                      -         -       1,00               1,00   1,00           0,75         1,00                     35

Smax,EC (m2)= 105.627

ÁMETO ORDENANZA Sb (m2) fl fd St (m2)(*) Fm (m) Fe (m) he (plantas) fa Em (m2/m2) fu fc Smax (m2)

RIBADAVIA EA, (B+3) -                         -              -             10.771               -         -       4,00               1,00   4,00           0,75         1,00                     32.312

RIBADAVIA EA, (B+2) -                         -              -             5.459                 -         -       3,00               1,00   3,00           0,75         1,00                     12.283

RIBADAVIA EA, (B+1) -                         -              -             196                    -         -       2,00               0,95   1,90           0,80         1,00                     298

RIBADAVIA EA, (B) -                         -              -             478                    -         -       1,00               0,95   0,95           0,80         1,00                     363

Smax,EA (m2)= 45.256

ÁMETO ORDENANZA Sb (m2) fl fd St (m2)(*) Fm (m) Fe (m) he (plantas) fa Em (m2/m2) fu fc Smax (m2)

RIBADAVIA ES, (B+3) -                         -              -             14.922               25      14    4,00               0,80   1,79           0,75         0,80                     16.044

RIBADAVIA ES, (B+2) -                         -              -             50.485               25      14    3,00               0,80   1,34           0,75         0,80                     40.711

RIBADAVIA ES, (B+1) -                         -              -             74.921               25      14    2,00               0,80   0,90           0,75         0,80                     40.277

-                         -              -             -                         

SAN CRISTOVO ES, (B+1) -                         -              -             44.500               30      14    2,00               0,75   0,70           0,90         0,80                     22.428
-                         -              -             -                         

SAN PAIO ES, (B+1) -                         -              -             26.044               30      14    2,00               0,75   0,70           0,90         0,80                     13.126

Smax,ES(m2)= 132.587

ÁMETO ORDENANZA Sb (m2) fl fd St (m2)(*) Fm (m) Fe (m) he (plantas) fa E (m2/m2)(*) fu fc Smax (m2)

-                         -              -             -                         -         -       -                    -         

RIBADAVIA EE (B+1) -                         -              -             43.022               -         -       -                    -         0,40           0,80         1,00                     13.767

SAN CRISTOVO EE (B+1) -                         -              -             56.383               -         -       -                    -         0,40           0,80         1,00                     18.043

SAN PAIO EE (B+1) -                         -              -             21.121               -         -       -                    -         0,40           0,80         1,00                     6.759

Smax,EE (m2)= 38.568

ÁMETO ORDENANZA Sb (m2) fl fd St (m2 constr) Fm (m) Fe (m) he (plantas) fa E (m2/m2)(*) fu fc Smax (m2)
RIBADAVIA CA 61.549               0,80         1,00                     49.239

SAN CRISTOVO CA 645                    0,80         1,00                     516

SAN PAIO CA 4.408                 0,80         1,00                     3.526

53.281

219.986

ÁMETOS ORDENANZA Sb (m2) fl fd St (m2) Fm (m) Fe (m) he (plantas) fa Em (m2/m2) fu fc Smax (m2)

RIBADAVIA CA -                         -              -             41.174               15      12    2,50               1,00   2,00           0,70         0,90                     51.879

RIBADAVIA RC -                         -              -             2.476                 20      14    3,00               1,00   2,10           0,80         0,90                     3.744

SAN CRISTOVO CU -                         -              -             23.048               30      15    2,00               0,90   0,90           0,95         0,80                     15.765

SAN CRISTOVO UMA -                         -              -             9.003                 12      12    3,00               0,80   2,40           0,95         0,80                     16.421

SAN CRISTOVO UMB -                         -              -             23.075               -         -       -                    -         1,00           0,95         1,00                     21.921

FRANCELOS -                         -              -             84.046               -         -       -                    -         0,55           0,90         0,80                     33.282

Smax,PEP (m2)= 143.012

ÁMETO ORDENANZA Sb (m2) fl fd St (m2) Fm (m) Fe (m) he (plantas) fa Em (m2/m2) fu fc Smax (m2)

RIBADAVIA VARIAS -                         -              -             118.082             -         -       -                    -         0,59           0,80         1,00                     55.640

SAN CRISTOVO VARIAS -                         -              -             7.904                 -         -       -                    -         0,21           0,90         1,00                     1.494

SAN PAIO VARIAS -                         -              -             41.592               -         -       -                    -         0,53           0,90         1,00                     19.839

167.578             Smax,AR (m2)= 76.973

Smax,NR(m2)= 217.506

ORDENANZA GRAO Sb (m2) fl fd St (m2) Fm (m) Fe (m) he (plantas) fa E (m2/m2)(*) fu fc Smax (m2)

NRT 1 554.113             0,70        1,00        387.879             -         -       -                    -         0,60           0,80         0,80                     148.946

NTR 2 6.087                 0,70        1,00        4.261                 0,60           0,80         0,80                     1.636

NRT 3 11.363               0,70        1,00        7.954                 -         -       -                    -         0,25           0,80         0,80                     1.273

NRC 2 312.810             0,70        1,00        218.967             -         -       -                    -         0,40           0,80         0,85                     59.559

NRC 3 41.199               0,70        1,00        28.840               -         -       -                    -         0,25           0,80         0,90                     5.191

NRC 4 8.947                 0,70        1,00        6.263                 -         -       -                    -         0,20           0,80         0,90                     902

Smax,NR(m2)= 217.506

Smax,Uble(m2)= 7.657

ÁMETO ORDENANZA Sb (m2) fl fd St (m2) Fm (m) Fe (m) he (plantas) fa E (m2/m2)(*) fu fc Smax (m2)

UDR-1 -                        31.903               -              -             31.903               -         -       -                    -         0,30           0,80         1,00                     7.657

Smax,Uble(m2)= 7.657

(*) De obtención directa a partir dos datos iniciais

En gris, campo non determinante para a elaboración dos cálculos, (valor unidade).

820.468

123.070

41.023

Smax,SU (m2)= Smax,O + Smax,PE=

Smax,O (m2)= Smax,EC + Smax,EA + Smax,ES + Smax,EE=

CMR (m2)= Smax,SU + Smax,NR + Smax,Uble =

Smax,PE (m2)= Smax,AR + Smax,PEP =SOLO URBANO EN AMBITOS DE PLAN ESPECIAL OU AREAS DE REPARTO

PLANS ESPECIAIS DE PROTECCIÓN E REFORMA INTERIOR

SOLO URBANO

RESERVAS NECESARIAS PARA A IMPLANTACIÓN DE SISTEMAS XERAIS

SOLO URBANO DIRECTAMENTE CUALIFICADO

Reserva para a implantación do Sistema Xeral de Espacios Libres

Reserva para a implantación do Sistema Xeral de Equipamentos Comunitarios

Sup. S.X.E.L. (m2) = 0,15 ·CMR=

Sup. S.X.E.C. (m2) = 0,05 ·CMR=

AREAS DE REPARTO

SOLO DE NÚCLEO RURAL

SOLO URBANIZBLE DELIMITADO (USO GLOBAL RESIDENCIAL)

CAPACIDADE MÁXIMA RESIDENCIAL

7.3.3. CUMPRIMENTO DOS ESTÁNDARES DE SISTEMA XERAL. 

A proposta de ordenación que se contén no presente documento, cumpre coas esixencias establecidas 
no artigo 47 da Lei 9/2002 a respecto das reservas de solo para os Sistemas Xerais. A relación completa 
e pormenorizada de sistemas xerais, tanto existentes como propostos (incluíndo a clave coa que figuran 
nos planos e a súa superficie, así como a existencia real do equipamento, o seu uso, a titularidade final 
proposta e a dispoñibilidade dos terreos para materializalas) que existen ou que están previstas no termo 
municipal recóllense detalladamente en cadros e informes individualizados ao final da presente memoria. 

Co resultado dos cadros citados, cómpre salientar que o PXOM cumpre con medras os estándares de 
Sistemas Xerais de Dotacións Urbanísticas fixados na lexislación aplicable, por canto os estándares 
resultantes da ordenación proposta sobordan amplamente eses estándares, como se pode apreciar pola 
seguinte táboa: 

Sistema Xeral de Dotacións urbanísticas Estándares 
LOUG  

Estándares resultantes da 
Ordenación do Plan Xeral 

Diferenzas 

Equipamentos (total) 41.023 154.96613 113.943 
Estándares 5m/2100m2     18,88 m2/100m2 residenciais 277,75% 
Espazos Libres 123.070 330.852 207.782 
Estándares 15m2/100m2 40,32 m2/100m2 residenciais 168,83% 
Total dotacións  164.093 485.818 321.725 
Estándares 20m2/100m2 59,20 m2/100m2 residenciais 196,06% 
Capacidade Máxima Residencial (CMR) 820.468 m2 construídos residenciais 

Como se pode apreciar os estándares de dotacións urbanísticas multiplican, no seu conxunto, por unhas  
2,5 veces os estándares mínimos fixados pola LOUG, feito que fala ás claras da bondade do PXOM. 

7.4. INTERPRETACIÓN DOS RESULTADOS DA CAPACIDADE RESIDENCIAL. 

A interpretación dos datos resultantes do cálculo da capacidade máxima residencial permitida polo 
PXOM, debe realizarse no marco das características do hábitat propio deste concello, polo tanto deben 
de terse en conta os seguintes factores, para cuantificar a cantidade de vivendas posibles no concello de 
Ribadavia, en función das tipoloxías de vivenda en cada tipo de solo ou zona de ordenanza, e para 
relacionalo coa poboación e as vivendas cómpre facer cuantificacións e análises específicos ao 
respecto, que se recollen nos seguintes apartados. 

7.4.1. CUANTIFICACIÓN DAS VIVENDAS ACTUAIS. 

Como xa temos sinalado noutros apartados (basicamente no apartado 6.4.1 da presente Memoria 
Xustificativa, onde se analiza detalladamente esta cuestión), no censo de 2011 aparecen 3.947 vivendas 
que existían nese ano, pero de calquera xeito seguen a construírse novas vivendas o que vén a 
representar unhas as 36 vivendas máis que nestes 4 últimos anos se teñen autorizado mediante licenza, 
polo tanto as vivendas actuais serían unhas 3.983 en 2014. 

7.4.2. CUANTIFICACIÓN DAS VIVENDAS REALMENTE EXECUTABLES. 

A cuantificación das vivendas que se poden executar en condicións normais polo PXOM (é dicir, sen a 
redacción de planeamento complementario non programado especificamente polo PXOM, como poidan 
ser os PEONR) debe realizarse no marco das características do hábitat, das necesidades reais da 

 

13 No dato de equipamentos de sistema xeral non se contaron as instalación existentes e propostas as cales suman una superficie 
de 22.198 m² a maiores. Isto suporía una diferenza co estándar da LOUG de 136.141 m², acadándose un estándar de 21,59 
m²/100 m² edificables. 

poboación e dos condicionantes urbanísticos propios deste concello, que non son asimilables ao que 
acontece noutros territorios, polo tanto realizaremos unha análises con cálculos que nos poden axudar a 
matizar as posibilidades reais de materializar a capacidade residencial sobre a ordenación prevista no 
PXOM, incidindo nas características propias do hábitat, e nas posibilidades reais de materialización de 
vivenda.  

En primeiro lugar, o hábitat propio deste concello está dividido en zonas urbanas e zonas rurais, con 
diferenzas significativas entre ambos hábitats, baseadas nos tipos de actuacións inmobiliarias e de 
promoción de vivenda que se levan a cabo, marcadas por condicións máis estandarizadas de mercado 
por promotores profesionais no solo urbano e condicións basicamente de uso individual por 
autopromotores individuais nos núcleos rurais con condicionantes marcadamente rurais nestes casos, e 
polo tanto cunhas características habitacionais distintas de territorios máis urbanos (normalmente máis 
estandarizados e sen servidumes para usos produtivos-agropecuarios, vinculados á propia vivenda), 
polo tanto deberanse ter en conta para os núcleos rurais (e tamén para a vivenda unifamiliar no solo 
urbano, que normalmente se rexe por parámetros similares) unha serie de factores que comentaremos 
máis polo miúdo máis adiante. 

A tal efecto tense realizado unha consulta topolóxica sobre a cartografía 1/1000 e 1/2000 dos núcleos 
rurais e urbanos para determinar a superficie real das edificacións destinadas a vivenda unifamiliar e 
construídas nas ultimas décadas (por tanto edificacións non tradicionais) mediante a medición 
individualizada da ocupación en planta de cada unha das edificacións destinadas a vivenda e a súa 
altura en nº de plantas, que nos dan en conxunto a superficie construída real que se edifica para as 
necesidades de hoxe en día neste territorio, que é o referente principal para as previsións das novas 
vivendas que seguirán construíndose aquí. 

Segundo estes factores podemos establecer que a superficie edificada media, actualmente executada en 
edificacións destinadas a vivenda unifamiliar por parcela (sobre todo nas vivendas máis recentes, que 
son a referencia do que se vai a construír no futuro), é duns 220 m2 (como xa explicamos denantes), 
segundo se recolle no cadro seguinte no que se reflicten os datos medios (para as edificacións medidas) 
por tipos de ordenanza e logo por núcleos (para os núcleos rurais) para estes parámetros de altura, 
ocupación en planta e superficie construída de cada vivenda. 

Ordenanza Nº Vivendas Altura media Ocupación media Sup construída media 

URBANO CONS. 149 2,10 112,75 238,71 
URBANO NON CONS. 23 1,96 101,45 192,22 
NRE 55 2,05 112,55 232,17 
NRT 89 1,99 107,65 215,94 
RUSTICO 37 2,29 56,69 118,60 
URBANIZABLE 16 2,24 119,41 270,43 
TOTAIS/MEDIAS 369 2,07 105,83 219,38 

 
Estes datos os utilizaremos matizadamente cando se trate individualizadamente cada clase de solo nos 
seguintes apartados. 

7.4.2.1. Solo urbano. 

Dado que como xa apuntamos no solo urbano os tipos de actuacións inmobiliarias e de promoción de 
vivenda que se levan a cabo están marcadas por condicións máis estandarizadas de mercado por 
promotores profesionais, debe de terse en conta o seguinte no que respecta as estimacións no solo 
urbano: tómase a superficie de 150 m², como media para calcular o número de vivendas nos casos das 
ordenanzas intensivas, semiintensiva e aberta, xa que nesta superficie compútanse os tabiques, as 
superficies que ocupan as escaleiras, etc. e polas dimensións das vivendas xa existentes nos núcleos 
urbanos do concello.  

Tómase tamén a superficie de 150 m², como media para calcular o número de vivendas no caso dos 
PEPRI de Ribadavia, San Paio e Francelos polas dimensións das vivendas xa existentes nestas zonas 
dos núcleos urbanos do concello.  

Tómase a superficie de 150 m², como media para calcular o número de vivendas no caso da ordenanza 
extensiva polas dimensións das vivendas xa existentes nestas zonas dos núcleos urbanos do concello.  

Nas áreas pendentes de equidistribución, tómase tamén como media unha superficie de 150 m² por 
vivenda. 

Así pois, calcúlase unha cantidade de vivendas nos núcleos urbanos de 3.969 vivendas, calculadas a 
partir dos seguintes datos de capacidade residencial da táboa 1: 

OrdenanzaSup. Residencial m2/vivendaVivendas

EC 105.627 150 704

EA 45.256 150 302

ES 132.587 150 884

EE 38.568 150 257

CA 53.281 150 355

PEPRI 143.012 150 953
SUNC 76.973 150 513

TOTAIS 595.305 3.969

7.4.2.2.  Solo urbanizable. 

Nesta fase tan só se delimita un único solo urbanizable delimitado residencial a carón do solo urbano de 
San Paio (UDR-1). 

No caso sinalado, e tendo en conta as edificabilidades máximas permitidas, a proporción estimada de 
uso residencial, as superficies de vivenda esperadas e a ordenanza de referencia e o condicionante que 
supón as vivendas xa executadas (6 vivendas) dentro do mesmo, e tendo en conta as posibles novas 
dotacións, resulta unha posibilidade de 33 novas vivendas, que contabilizan unha posibilidade de 39 
vivendas totais posibles no ámbito de solo urbanizable residencial. 

7.4.2.3. Núcleos rurais. 

Por outra banda deberase ter en conta que os núcleos rurais teñen unhas características habitacionais 
distintas dos núcleos urbanos (normalmente máis estandarizados e sen servidumes para usos 
produtivos-agropecuarios, vinculados á propia vivenda), polo tanto deberanse ter en conta unha serie de 
factores: 

- Que as parcelas reais unitarias que adoitan darse aquí son bastante superiores ás mínimas que 
establecen as ordenanzas, por razóns específicas produtivas e de sistema de vida e por tanto 
non se esgotan os límites mínimos de parcela que se establecen na normativa. 

- Que a edificabilidade que se materializa en cada parcela dedícase maioritariamente a outros 
usos distintos (aínda que complementarios) do residencial (usos agropecuarios, garaxe, etc.), 
polo tanto haberanse de descontar estes usos para establecer equivalencias entre capacidade 
edificable e unidades residenciais (vivendas) posíbeis, segundo o tipo de hábitat.  

No que se refire aos núcleos rurais, podemos particularizar por cada un dos núcleos os parámetros 
anteriormente citados a nivel xeral no referente a superficie construída das vivendas, e a súa translación 
á ordenación para determinar o nº de vivendas. 

NUCLEO 
Nº 

VIVENDAS 
Altura 
media 

Ocupación 
media 

Sup construída 
media Ordenanza 

A FOZ 2 2,50 145,51 366,50 NRTR 

A GROBA 7 2,29 107,00 243,19 NRTR 

A QUINZA 2 2,00 78,27 156,53 NRTR 

AS CHABOLAS 5 2,00 113,58 227,15 NRTR 

ESPOSENDE 6 1,67 73,78 139,09 NRTR 

FRANQUEIRAN 10 2,00 115,32 230,64 NRTR 

PREXIGUEIRO 24 1,92 116,14 222,66 NRTR 

SAN PAIO 5 2,00 96,54 189,88 NRTR 

SANIN 6 2,00 94,11 188,23 NRTR 

SANTA CRISTINA 4 2,00 124,82 249,63 NRTR 

SANTO ANDRE 10 2,00 111,36 222,73 NRTR 

VALDEPEREIRA 3 2,00 104,92 209,83 NRTR 

VENTOSELA 5 2,00 91,61 183,22 NRTR 

Valores medios/totais 89 1,99 107,65 215,94  

 
Imos a facer o mesmo para as zonas comúns: 

 

NUCLEO Nº 
VIVENDAS 

Altura 
media 

Ocupación 
media 

Sup construída 
media Ordenanza 

A FOZ 3 2,00 128,72 257,45 NREX 
A GROBA 4 2,25 113,25 261,21 NREX 
A QUINZA 8 2,25 107,45 240,44 NREX 
AS CHABOLAS 5 2,00 94,27 188,54 NREX 
ESPOSENDE 2 2,00 122,60 245,21 NREX 
FRANQUEIRAN 6 2,00 94,92 189,85 NREX 
PREXIGEIRO 13 1,92 110,41 213,17 NREX 
SANIN 1 2,00 121,92 243,84 NREX 
SANTA CRISTINA 2 2,00 128,85 257,70 NREX 
SANTO ANDRE 3 2,00 152,42 304,84 NREX 
VENTOSELA 3 2,00 165,48 330,96 NREX 
VENTOSELA-
VALDEPEREIRA 

5 2,20 120,39 269,77 NREX 

Valores medios/totais 55 2,05 112,55 232,17  
 
Deste xeito, nos núcleos rurais tradicionais, segundo a cuantificación realizada, e tendo en conta os 
parámetros anteriormente especificados, a superficie das vivendas edificadas realmente por parcela é 
duns 210 m2 como xa temos visto. 

Deste xeito, nas novas zonas comúns dos núcleos rurais, segundo a cuantificación realizada, e tendo en 
conta os parámetros anteriormente especificados, a superficie das vivendas edificadas realmente por 
parcela é duns 230 m2, como xa temos visto. 

Por tanto para esta hipótese estaríamos a falar dun total posible de 1.009 vivendas totais nos núcleos 
rurais. 

Ordenanza 
Sup. 
Residencial m2/vivenda Vivendas 

NRT 151.854 210 723 

NRC 65.652 230 285 
Total núcleo rural 217.506  1.009 

7.4.2.4. Previsión total de vivendas. 

Deste xeito, os 820.468 m2 edificables residenciais, segundo a cuantificación realizada no cálculo da 
CMR, e tendo en conta os parámetros anteriormente especificados, transfórmanse nun número de 
vivendas efectivo que ofrece unha posibilidade realista de 5.017 vivendas totais. 

A comparación entre estas 5.017 vivendas efectivas posíbeis, segundo a ordenación do PXOM e as 
3.983 que existen na actualidade, significa unha posibilidade de 1.034 novas vivendas (un 25,96 % máis 
que as actuais), que tendo en conta a necesidade de poder optar entre varias alternativas para elixir 
parcela e a existencia de parcelas que non van a poder ser edificables por non acadar a superficie 
mínima (sobre todo nas áreas de expansión, e en moitos casos a expensas da redacción dos PEONR) 
parece unha oferta razoable e non desproporcionada, (pois pretender axustar exactamente e sen marxe 
de elección as posibilidades edificatorias á demanda previsible, daría un plan xa esgotado de partida, 
que faría inviable a súa materialización e aumentaría artificialmente o prezo do moi limitado terreo 
edificable vacante nese caso, que son efectos que se deben evitar) tendo en conta tamén as novas 
perspectivas que se abren para Ribadavia se consigue materializar o modelo territorial que temos 
exposto repetidas veces na presente Memoria Xustificativa, que pode dar mostras máis efectivas de 
poder facerse realidade, sobre todo se se pode materializar a reserva demandada de solo urbanizable 
para usos comerciais-industriais, que será o motor que tire do resto do modelo, unha vez que xa se 
empezaron a dar os primeiros pasos para mellorar a calidade de vida (novas dotacións fundamentais 
para facer atractiva a vida aquí) e para desenvolver os solos industriais xa citados.  

7.5. INTENSIDADES E ESTÁNDARES EN SOLO URBANO NON CONSOLIDADO. 

A Lei 9/2002 establece no seu artigo 49.1, que: 

“A totalidade do solo urbano dividirase polo Plan Xeral en distritos, atendendo á racionalidade e calidade 
da ordenación urbanística e a accesibilidade da poboación ás dotacións, utilizando preferentemente 
como límites os sistemas xerais e os elementos estruturantes da ordenación urbanística, e coincidindo 
na maior parte da súa extensión cos barrios, parroquias ou unidades homoxéneas”. 

Enténdese que a redacción do texto permite a suficiente flexibilidade como para que a delimitación dos 
distritos non impida o cumprimento dos criterios de racionalidade e sustentabilidade, así como certas 
matizacións no rango de preferencia fixado na elección dos límites, como poidan ser os límites 
parroquiais, habida conta da mingua na súa capacidade de artellamento social e económico. 

7.5.1. CRITERIOS PARA A DELIMITACIÓN DOS DISTRITOS  

Aplicando todo isto á ordenación do Solo urbano do concello de Ribadavia, dada a nidia caracterización que 
presenta esta clase de solo, froito dunha realidade pouco complexa que devén do asentamento tradicional, 
aínda que á espera de que a técnica urbanística poida corrixir os desaxustes perceptibles no momento 
actual, entendeuse que para a delimitación dos distritos en solo urbano era fundamental cumprir os criterios 
seguintes: 

 
1º) Criterio de Homoxeneidade. 

Referido á concreción que presenta a realidade urbana froito do seu artellamento no termo municipal.  

Segundo se sinala na Memoria Informativa a estrutura de ocupación territorial participa de certas constantes 
do poboamento dos concellos do interior de Galicia: existencia dunha vila cabeceira que salienta sobre as 

demais, á beira dun número non moi alto de núcleos de pequena dimensión, orixinariamente casarío 
compacto nalgúns casos ou espallado noutros, dándose unha circunstancia específica de influencia da vila 
(de importante historia secular) sobre os núcleos do seu contorno inmediato, de xeito que algúns deles 
perderon xa en maior ou menor medida a súa condición orixinal de núcleos rurais, pasando a ofrecer 
características máis propias dos núcleos urbanos, e que así foron recoñecidos xa polo anterior planeamento 
xeral municipal (as NSM de 1986). Estámonos a referir aos núcleos de San Paio-Ventosela, San Cristovo e 
Francelos. En calquera caso, debido aos condicionantes xeográficos, os lugares para pousar redúcense 
extraordinariamente, acadando unha distribución homoxénea á beira dos ríos principais (Miño e Avia) e aos 
seus vales respectivos, situándose os urbanos nas zonas centrais do concello e os rurais en zonas máis 
periféricas. En calquera caso os núcleos urbanos conforman realidades xeograficamente diferenciadas e 
marcadas polos seus núcleos orixinarios, aínda que nalgúns casos as extensións cara á vila central chegan 
a desfigurar os límites entre eles (sobre todo no caso de Francelos). 

 
2º) Criterio de Accesibilidade. 

Non se pode falar de esixencias de racionalidade na ordenación sen garantir o acceso do conxunto da 
poboación ás dotacións públicas e sistemas xerais, en tanto que a estes efectos, resulta fundamental definir 
a eficacia da rede infraestrutural de comunicación.  

Lonxe de presentar notables deficiencias, poderíase falar dunha adecuación máis que sobrada ás 
necesidades de comunicación no conxunto do termo municipal, soportada  principalmente no trazado das 
estradas N-120, a OU-401 e OU-211 que comunican a meirande parte dos núcleos e parroquias de 
Ribadavia. 

O entendemento da realidade urbana do concello como unidades dependentes da vila central vén de ser 
reforzada pola implantación da meirande parte dos equipamentos xerais do concello na vila de Ribadavia, 
facendo patente o predominio do criterio accesibilidade fronte a posturas máis centralizadoras, e reforzando 
a condición nodal e equidistante que lle corresponde ao núcleo urbano central de Ribadavia. 

7.5.2. ESTABLECEMENTO DOS DISTINTOS DISTRITOS. 

Contemplado o conxunto do territorio de Ribadavia á luz dos criterios estruturantes expostos, só restaba 
a constatación do carácter diverso da realidade urbana, ao tempo que se facía patente o axuste das 
determinacións do Plan Xeral á mesma e unha necesidade de descentralizar algunhas dotacións nos 
diversos núcleos, non cun criterio de comenencia, senón froito da análise pormenorizada do territorio 
municipal nas fases iniciais que se materializou na ordenación detallada de todo o solo urbano 
consolidado e unha boa parte do non consolidado. 

Estaríase a falar, a xeito de conclusión, dun espazo urbano homoxéneo con tendencia a un feble 
policentrismo, suficientemente comunicado por eixes lineais moi condicionados topograficamente, cunha 
distribución centralizada das dotacións e sistemas xerais existentes, que se tenta corrixir na medida do 
posible cos previstos, establecidos en base a un modelo que contempla reforzar a realidade urbana do 
concello como un conxunto policéntrico no aspecto funcional que tenta achegarse cada vez máis aos 
núcleos máis periféricos, porán como un conxunto de varios distritos marcados por núcleos 
historicamente diferenciados e que se vai a reflectir tamén na súa diferenciación urbanística aos efectos 
do cumprimento de estándares e intensidades. 

Cómpre sinalar o feito diferencial xa apuntado do núcleo de Francelos, contemplado como un ámbito moi 
consolidado sometido a un Plan Especial, e unha zona de expansión máis influenciada pola vila de 
Ribadavia que por Francelos, e polo tanto vaise a integrar no distrito da vila central a efectos urbanísticos 
(polo menos o solo urbano non consolidado). 

7.5.3. INTENSIDADES E ESTÁNDARES RESULTANTES. 

A proposta de ordenación que se contén no presente documento, cómpre coas esixencias establecidas 
na Lei 9/2002, como demostran as cifras das Táboas 1, 2 e 3 que corresponden ás 3 realidades urbanas 
consideradas (Ribadavia-Francelos, San Cristovo e San Paio-Ventosela). 

Para os distintos distritos obtivéronse intensidades de uso residencial no solo urbano non consolidado, 
inferior en tódolos casos ao límite fixado para municipios con poboación comprendida entre os 5.000 e 
20.000 habitantes (0,85 m2/ m2). 

No que respecta ao cumprimento dos estándares de dotacións locais no solo urbano non consolidado, 
verifícase tamén superávit en tódolos casos no cómputo global de cesións, en cada un dos distritos 
identificados, segundo se recolle nos cadros que se xuntan (Ribadavia, San Cristovo e San Paio). 

TÁBOA 1: RIBADAVIA (Distrito 1). 

Nº 
AREA SUPERFICIE 

APROVEIT. 
MEDIO 

SUP. CONSTR. 
TOTAL SL EL/ZV 

SL 
EQUIP 

APARCAM 
Total/Públicas 

 R-1           9.493   0,40         3.797               
949   

         835   114/28   

 R-2         17.018   0,40         6.807            
1.702         1.498                 

204/51   

 R-3         14.846   0,40         5.938            
1.485         1.188                 

178/45   

 R-4         12.279   0,40         4.912            
1.287  1.029                 

154/39   

 R-5         12.428   0,40         4.971       
1.709         1.094             149/37   

 R-6           5.728   0,80 4.582            
2.628   -                   

138/34   
R-9 7.325 0,69 5.054  2884  151/38 

 R-10           9.980   0,71         7.086     998        1.546             212/53   

 R-11           4.602   1,14 5.246            
1.805   -               158/39   

R-12 11.155 0,6 6.693  2.900 - 224/56 

 R-13        13.225   0,65         8.596     19    -               259/ 65   

TOTAIS 118.080   0,54 63.684   18.366   7.190   1.941/485   

ESIXENCIAS LOUG 0,85 100.368   10,00% 0,18 0,10 2/100 m²edif 

ORDENACION PXOM 0,54       63.683   28,83% 0,28 0,112 3/100 m²edif 

DIFERENCIA -0,31 -36.685 10,83% 0,1 0,012 1/100 m²edif 
 

TÁBOA 2: SAN CRISTOVO (Distrito 2). 

Nº 
AREA SUPERFICIE APROVEIT. 

MEDIO 
SUP. CONSTR. 

TOTAL CESION EL/ZV CESION 
EQUIP 

APARCAM 
Total/Públicas 

 R-15  7.904   0,21 1.659  1.446 166 41/10 

TOTAIS 7.904 0,21 1.659 1.446 166 41/10 

ESIXENCIAS LOUG 0,85 6.718 10,00% 0,18 0,10 2/100 m²edif 

ORDENACION PXOM 0,21 1.659 18,29% 0,87 0,10 2,47/100 
m²edif 

DIFERENCIA 
-0,64 -5.059 8,29% 0,69 0 0,47/100 

m²edif 

TÁBOA 3: SAN PAIO (Distrito 3). 

Solo residencial. 

Nº 
AREA 

 
SUPERFICIE  

APROVEIT. 
MEDIO 

 SUP. 
CONSTR. 
TOTAL   CESION EL/ZV  

 CESION 
EQUIP  

 APARCAM 
Total/Públicas 

R-8 5.456 0,50 2.728  565 273 82/20 

R-14 5.708 0,40 2.283  1.584 228 68/17 

TOTAIS 11.164 0,45 5.011 2.149 501 150/37 

ESIXENCIAS LOUG 0,85 9.489 10,00% 0,18 0,10 2/100 m²edif 

ORDENACION PXOM 0,45 5.011 19,24% 0,428 0,10 3/100 m²edif 

DIFERENCIA -0,40 -4.478 9,24 % 0,248 0 1/100 m²edif 
 

Solo industrial: 

Nº 
AREA SUPERFICIE 

APROVEIT. 
MEDIO 

SUP. 
CONSTR. 

TOTAL CESION EL/ZV 
CESION 
EQUIP 

APARCAM 
Total/Públicas 

R-7 30.428 0,7 21.300  3.043 609 213/53 

TOTAIS 30.428 0,7 21.300 3.043 609 213/53 
ESIXENCIAS LOUG 
(ocupación) 

2/3 partes 
do ámbito - 10,00%  2% 1/100 m²edif 

ORDENACION PXOM 
(ocupación) 

≤ 2/3 partes 
do ámbito - 10,00%  2% 1/100 m²edif 

   0  0 0 
 

Conclúese, entón, que a calidade de vida e cohesión social fican totalmente garantidos. 

7.6. INTENSIDADES E ESTÁNDARES EN SOLO URBANIZABLE. 

A xustificación das determinacións nesta clase de solo, son produto da aplicación inmediata do disposto 
nos artigos 46 e 47 da Lei 9/2002, establecendo o cumprimento das esixencias de intensidades e 
estándares dotacionais para cada un dos sectores delimitados polo Plan Xeral. No caso que nos atinxe, 
recóllense dous sectores de solo urbanizable delimitado, un de uso global industrial, próximo ao 
núcleo urbano de San Cristovo (que pertence ao parque empresarial de Ribadavia nas fases que aínda 
non están urbanizadas), e o restante de uso global hoteleiro, coa característica de non ser contiguo ao 
solo urbano. Cúmprense, para cada un dos casos as condicións esixidas na LOUG, segundo se recolle 
nos seguintes cadros: 

Solo urbanizable delimitado. 

Solo urbanizable delimitado de uso global residencial. 

SECTOR CONTIGUO A  S.U. INTENSIDADE 
LIM. ART. 46.C  DA 

LOUG 
CESIÓNS 

UDR-1 SI  0,40 m² edif./m² 
solo 

0,60 m² edif./m² 
solo  

Mínimas segundo a 
LOUG 

 

Solo urbanizable delimitado de uso global industrial. 

ÁMBITOS USO PRINCIPAL CONTIGUO A  S.U. INTENSIDADE 
LÍMITE 

INTENSIDADE 
CESIÓNS 

UDI INDUSTRIAL SI Remitidos ao PP aprobado 

No caso do solo urbanizable delimitado de uso global industrial, o PXOM remítese ao Plan Parcial do 
Parque Empresarial xa aprobado, no que se establecen os estándares que son de aplicación coa 
aplicación das D. T. da LOUG, e que non dependen do presente PXOM. 

Delimítanse ademais catro ámbitos de solo urbanizable non delimitado (todos eles de uso global 
industrial).  

Solo urbanizable non delimitado. 

ÁMBITOS USO PRINCIPAL OCUPACIÓN 
LÍMITE 

OCUPACIÓN 
INTENSIDADE 

LÍMITE 
INTENSIDADE 

CESIÓNS 

UNDI INDUSTRIAL 2/3 2/3 0,60 m2/ m2 - MÍNIMO ESIXIDO 

 

7.7. PREVISIÓNS PARA VIVENDAS SOMETIDAS A RÉXIMES DE PROTECCIÓN PÚBLICA. 

Segundo establece a lei do solo estatal (Real Decreto Legislativo 7/2015, de 30 de outubro, texto 
refundido da Lei do Solo e Rehabilitación Urbana) no seu artigo 20, as previsións de vivenda protexida 
comprenderán os terreos necesarios para realizar o 30 % da edificabilidade residencial prevista pola 
ordenación urbanística no solo que vaia a ser incluído en actuacións de urbanización (entendendo por 
tales o conxunto do solo urbano non consolidado e urbanizable), e ademais Ribadavia non podería entrar 
na excepcionalidade prevista na Disposición Transitoria Primeira da citada lei14, dado que nos últimos 
dous anos completos (2013 e 2014) so se concederon unhas 10 vivendas anuais (2 vivendas por cada 
mil habitantes e ano), pero a propia lei establece no artigo 10 a posibilidade de rebaixas en función da 
lexislación especifica (Esta reserva será determinada pola lexislación sobre ordenación territorial e 
urbanística ou, de conformidade con ela, polos instrumentos de ordenación............. No entanto, dita 
lexislación poderá tamén fixar ou permitir excepcionalmente unha reserva inferior para determinados 
municipios ou actuacións, sempre que, cando se trate de actuacións de nova urbanización, garántase no 
instrumento de ordenación o cumprimento íntegro da reserva dentro do seu ámbito territorial de 
aplicación e unha distribución da súa localización respectuosa co principio de cohesión social), polo tanto 
deberá establecer como mínimo a reserva que se determina na LOUG para concellos deste tipo..  

No entanto, tense modificado varias veces a LOUG e as reservas mínimas deberán cumprir os apartados 
11 e 12 do artigo 47 da LOUG modificada15, que establecen os parámetros de distribución 
pormenorizada desas reservas. . Seguindo para isto o disposto na propia LOUG, así como a publicación 
por parte do IGVS e da CMATI dos parámetros de reserva para os concellos de máis de 5.000 
habitantes (0,98% para este concello en 2016) e a porcentaxe media para o conxunto da Comunidade 
Autónoma (4,66 %). Neste caso aplicando as fórmulas establecidas neste artigo resulta unha estimación 
da demanda potencial de vivenda protexida para este concello dun 0,98% (PRTC), que redondearemos 
a un 10% para cumprir o resto de condicións.  

Atendendo a estas condicións, todos estes condicionantes citados inducen a fixar como parámetros 
básicos mínimos de reserva para vivenda de protección no PXOM nos distintos ámbitos e sectores os 
seguintes: 

- Nos ámbitos de solo urbano non consolidado e solo urbanizable delimitado de uso residencial a 
porcentaxe de edificabilidade residencial que se fixe como reserva para vivenda protexida en cada distrito 
será, como mínimo, a metade da PRTC, por tanto deberá reservarse o solo necesario para situar o 5% 
da edificabilidade residencial total dedicada a vivenda suxeita a algún réxime de protección.  

 
14 Deberá tratarse de municipios de menos de 10.000 habitantes nos que, nos dous últimos anos anteriores ao do inicio do seu procedemento de 
aprobación, se teñan autorizado edificacións residenciais para menos de cinco vivendas por cada mil habitantes e ano, sempre e cando ditos 
instrumentos non ordenen actuacións residenciais para máis de 100 novas vivendas; así como os que teñan por obxecto actuacións de reforma ou 
mellora da urbanización existente nas que o uso residencial non acade as 200 vivendas. No seu caso as potestades para reducir as reservas poderán 
ser exercidas directamente no Plan Xeral, segundo establece a D.F. 1ª 4) da citada lei (RDL 2/2008). 

15 f) Exención: estarán exentos das reservas de solo reguladas neste punto aqueles concellos que conten con menos de 5.000 habitantes inscritos no 
padrón municipal no momento da aprobación inicial do plan xeral, cando este non conteña previsión para novos desenvolvementos urbanísticos en 
solos clasificados como urbanos non consolidados e urbanizables que superen as cinco vivendas por cada 1.000 habitantes e ano, tomando como 
referencia o número de anos que se fixe como horizonte do plan. 

- Nos sectores de solo urbanizable delimitado de uso residencial a porcentaxe de edificabilidade 
residencial que se fixe como reserva para vivenda protexida en cada distrito será, como mínimo, a PRTC, 
por tanto deberá reservarse tamén o solo necesario para situar o 5 % da edificabilidade residencial total 
do sector dedicada a vivenda suxeita a algún réxime de protección.  

Deste xeito as reservas que se establecen no PXOM en cada clase de solo e ámbito ou sector (que 
deben cumprir os mínimos anteriores) detallaranse nas fichas de xestión de cada sector, pero 
avanzamos uns resumos por clase de solo ou distrito (neste caso único). 

CLASE DE SOLO ÁMBITOS USO 
PRINCIPAL 

LÍMITE 
RESERVA 

RESERVA VIVENDA 
PROTEXIDA 

Urbano non consolidado (SUNC) Todos RESIDENCIAL 5 % 30 % 
Urbanizable delimitado (UDR) Todos RESIDENCIAL 5 % 30 %  
 

O criterio básico seguido polo plan xeral para dar cumprimento a esta importante esixencia de cara a 
garantirmos a cohesión social é o de fixar como parámetro básico de reserva para o solo urbano non 
consolidado, o 30% de todo o residencial fixado en todos e cada un dos Distritos nos que se divide o 
solo urbano. Deste xeito garántese tamén que a distribución é igual por distritos en urbano non 
consolidado. E no solo residencial do sector de solo urbanizable delimitado, un 30 %, garantindo que 
para a totalidade do solo de desenvolvemento que se xerará coa execución das determinacións do plan 
se conteña un 30% do solo destinado a vivenda de protección, segundo se pode recoller no cadro 
resumo axunto: 

Clase de solo 
Distrito Nº vivendas 

totais 
Nº vivendas 
protexidas 

Reserva vivenda 
protexida PXOM 

Total Urbano non consolidado (SUNC)  450 135 30,00% 

Urbanizable  delimitado (SUND)  33 10 30,00% 
 TOTAL  483 145 30,00% 

 

Por conseguinte, o plan, entre os solos urbanos non consolidados e un único solo urbanizable delimitado 
oferta un total de 483 vivendas. 

Ademais deberase ter en conta que as 78 solicitudes de vivenda protexida VPA mais as 25 solicitudes de 
vivenda protexida en Ribadavia realizadas ata abril de 2008 no “Rexistro de Demandantes de Vivenda 
Protexida de Galicia”, téñense reducido a 18 solicitudes totais no novo “Rexistro Único de Demandantes 
de Vivenda da Comunidade Autónoma de Galicia” (ata o 4/4/2018), pero as novas demandas que se 
esperan co desenvolvemento do PXOM poderán satisfacerse sobradamente coa reserva de vivenda 
protexida que realiza o PXOM no solo urbano non consolidado (135 vivendas protexidas previstas) e 
urbanizable de uso residencial (outras 10 vivendas protexidas previstas), o que fai un total dunhas 145 
vivendas totais protexidas previstas. 

7.8. XUSTIFICACIÓN DO CUMPRIMENTO DAS DETERMINACIÓNS RECOLLIDAS NAS 
DIRECTRICES DE ORDENACIÓN DO TERRITORIO DE GALICIA (DECRETO 19/2011 DO 10 DE 
FEBREIRO). 

Dada a gran extensión da documentación requirida para a cumprimentación deste apartado, recollese 
nun anexo ao final do presente documento. 

7.9. XUSTIFICACIÓN DO CUMPRIMENTO DA LEXISLACIÓN SOBRE BARREIRAS 
ARQUITECTÓNICAS E URBANÍSTICAS. 

De acordo co disposto no artigo 5 da Lei 10/2014, do 3 de decembro (así como ao Decreto 35/2000, de 
28 de xaneiro, Regulamento de desenvolvemento e execución da Lei de accesibilidade, coas 
modificacións do Decreto 74/2013, de 18 de abril e coa transitoriedade definida pola Lei 10/2014, asi 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       162 

como todas as demais disposicións regulamentarias que a desenvolvan), as novas urbanizacións 
deberán permitir a accesibilidade aos espazos públicos, para o cal, as vías públicas, parques e demais 
espazos de uso públicos terán que se planificar e protexer de xeito que sexan accesibles a todas as 
persoas e, en especial para as de mobilidade reducida ou afectadas por calquera das limitacións 
sinaladas na dita lei. Para isto será obrigatoria a xustificación do seu cumprimento en todos os 
instrumentos de planeamento de desenvolvemento do presente PXOM (no nivel que lles corresponda en 
función do seu nivel de achegamento á realidade física que ordenan ou desenvolven) e en todos os 
proxectos de edificación e urbanización. 

Así mesmo, no “Real Decreto 505/2007 de 20 de abril, que aproba as condicións básicas de 
accesibilidade e non discriminación das persoas con discapacidade para o acceso e utilización dos 
espazos públicos urbanizados e edificacións” e na “Orde VIV/561/2010 de 1 de febreiro que desenvolve 
o documento técnico de condicións básicas de accesibilidade e non discriminación para o acceso e 
utilización dos espazos públicos urbanizados” que desenvolve ao anterior RD, se contemplan unha serie 
de medidas a tomar nos edificios e nos espazos públicos urbanizados, pero non esixen unha 
xustificación expresa e detallada do seu cumprimento, e menos no planeamento xeral, que non 
contempla en detalle a definición dos espazos a urbanizar, pero en calquera caso se pode comentar que 
a normativa do PXOM cita profusamente a necesidade de adaptarse as determinacións desta lexislación, 
por tanto damos por cumprida a misión do PXOM a respecto da súa difusión e de esixir e contemplar a 
obriga do seu cumprimento. 

Así mesmo no presente PXOM xa se conteñen as medidas necesarias para a corrección das barreiras 
existentes no viario actual, pero de calquera xeito, as vías públicas, parques e demais espazos de uso 
público xa existentes, así como as instalacións de servizos e mobiliario urbanos deberanse adaptar de 
xeito gradual ás esixencias da accesibilidade das persoas con mobilidade reducida contidas na lei e ás 
características que se establecen na Normativa do viario. 

Para acadar estes obxectivos o Concello xa ten elaborado en outubro de 2003 un plan especial de 
actuación para adaptación dos espazos e edificios públicos ás normas de accesibilidade 
denominado “Plan Especial de Actuación para a Accesibilidade de Ribadavia”, e está incluíndo nos 
presupostos municipais as consignacións necesarias para o financiamento das adaptacións que se están 
a facer de xeito gradual e progresivo. A título indicativo recóllese nos cadros axuntos (por apartados 
temáticos) un resumo das deficiencias detectadas e das propostas de actuación do citado plan: 

VÍAS E ESPAZOS PÚBLICOS 
Concepto  Total  

Nº total de rúas estudadas.   Todas  
Nº total de rúas tratadas.   128  

Kms. totais tratados (aprox.)   9,533  

Tipos de Actuación:    

Actuación Piloto (Fase 1)    

 Nº de rúas tratadas.  6  
 Kms. tratados.(aprox.)  0,537  
Actuación Preferente (Fase 2)    

 Nº de ruas tratadas.  56  
 Kms. tratados.(aprox.)  2,163  
Actuación Complementaria (Fase 3)   

 Nº de rúas tratadas.  28  
 Kms. tratados. (aprox.)  2,829  
Actuación Complementaria (Fase 4)   

 Nº de rúas tratadas.  38  
 Kms. tratados. (aprox.)  4,004  
 

VADOS PEONÍS   

Concepto  Total  
Nº de vaos peonís existentes inadecuados  22  

Nº de puntos de cruce sen vao  265  

Nº de vaos peonís a mellorar propostos  22  

Nº de vaos peonís a instalar propostos  177  

Nº de vaos peonís resoltos  88  
 

BEIRARRÚAS   

Beirarrúas de ancho suficiente  8.057 m  
Beirarrúas de ancho insuficiente  4.934 m  
Beirarrúas inexistentes o deterioradas  6.076 m  
 

APARCADOIROS RESERVADOS   

Nº aparcadoiros reservados propostos  7  
 

MOBILIARIO URBANO   

% Mobiliario insuficiente e ben situado  3,9%  

% Mobiliario mal situado  13,5%  

% Inexistencia de mobiliario  82,6%  
 

PLATAFORMA ÚNICA   

M2 de plataforma única existente  13.689 m2  

M2 de plataforma única proposta  12.535 m2  

 
EDIFICIOS MUNICIPAIS 

Nº total de edificios adaptados.  16  

 

Unidades  Prezo 

ACCESIBILIDADE EXTERIOR   

Ud. Aparcadoiro reservado  14   € 7.000  

TOTAL  € 7.000  
  

ACCESO AO EDIFICIO   

M². Rebaixe de chanzo  16,88   € 5.064  

TOTAL  € 5.064  
  

COMUNICACIÓN VERTICAL   

M². Construción de rampla accesible  154,05   € 77.025  

M². Construción de escaleira accesible  37  € 18.500 

Ml. Tabicas en escaleira  311,4   € 6.228  

M². Pavimento sinalizador en escaleira ou rampla  60,7  € 1.275 

Ml. Brandiñas en escaleira ou rampla  358   € 32.220  

Ml. Tiras antiesvarante en escaleira  357,4   € 5.361  

Ml. Tiras antiesvarante en rampla  500   € 7.500  

Ml. Zócalo lateral en escaleira o rampla  79,32   € 793  

Ud. Plataforma elevadora  3   € 30.000  

Ud. Ascensor accesible  2   € 70.000  

Ud. Botoeira accesible en ascensor  11   € 1.100  

TOTAL  € 250.002  

  

CIRCULACIÓN   

P/a. Tratamento antiesvarante 1475   € 7.375  

Ud. PORTAS ACCESIBLES 54  € 24.300 

Ud. PICAPORTES ADAPTADOS  83   € 4.980  

TOTAL  € 36.655  

 
INSTALACIÓNS  

M². Instalación de aseos  17  € 12.750  

P/a. Desprazamento de tabique en aseos  12  € 3.000  

Ud. Instalación de aparatos sanitarios aseos 9 € 4.860 

Ud. Adaptación de aparatos sanitarios aseos  22  € 1.760  

Ud. Billa accesible en aseos  11  € 1.650  

Ud. axudas técnicas aseo accesible  15  € 15.000  

P/a. Pavimento antiesvarante en aseos  6,95  € 1.460  

P/a. Desprazamento de tabique. En vestiarios  8  € 2.000  

Ud. Inst. De aparatos sanitarios en vestiarios  2  € 590  

Ud. Adapt. De aparatos sanitarios vestiarios  14  € 1.120  

Ud. Grifería accesible en vestiarios  10  € 1.500  

Ud. Axudas técnicas vestiario accesible  12  € 12.000  

Ud. Axuda técnica en piscina  1  € 2.236  

P/a. Pavimento antiesvarante en vestiarios  5,79  € 1.620  

TOTAL  € 61.546  

  

COMUNICACIÓN SENSORIAL   

P/a sinalización accesible  15   € 17.582  

P/a sinalización emerxencia   14   € 8.000  

P/a. Iluminación accesible 15  € 11.850 

P/a. Mobiliario adaptado en acceso edificio  14   € 6.300  

Ud. Mostrador adaptado  7   € 10.500  

Ud. Reforma mostrador  8   € 6.400  

Ud. Teléfono adaptado  11   € 3.300  

Ud. Adaptación de teléfono público  3   € 360  

TOTAL  € 64.292  

 
TRANSPORTE 

Concepto  Total  
PARADAS DE AUTOBÚS  

Nº total de paradas estudadas  3  

Nº total de marquesiñas a mellorar  3  
 
PARADAS DE TAXI  

Nº total de paradas estudadas  1  

Nº total de marquesiñas a mellorar  1  

Nº total de marquesiñas a instalar  1  
 
EDIFICIOS DE TRANSPORTE  

Nº de edificios estudados  1  

 

APARCADOIROS RESERVADOS  

Nº aparcadoiros reservados propostos  7  

 
Ao mesmo tempo, os pregos de condicións técnicas dos contratos administrativos de obras, terán que 
conter as cláusulas precisas para que se produza a adaptación ás normas dispostas na Lei 10/2014, 
citada e os seus Regulamentos de desenvolvemento.  

Correspóndelles aos concellos e á Administración autonómica, no ámbito das súas respectivas 
competencias, verificar o cumprimento desta lei, e a tal efecto o Concello de Ribadavia esixirá e 
verificará o cumprimento do disposto na devandita Lei no momento de outorgaren licenzas, autorizacións 
e cualificacións de vivendas sometidas a algún réxime de protección pública, esixindo a todo proxecto de 
urbanización e construción, dispoñan as súas memorias de xeito que se cumpran os requisitos da citada 
Lei. 

As barreiras clasifícanse nos seguintes grupos : 

- Barreiras arquitectónicas urbanísticas (BAUR): son aquelas barreiras existentes nas vías e nos 
espazos libres de uso público. 

- Barreiras arquitectónicas na edificación (BAED): son aquelas barreiras existentes nos accesos 
e/ou no interior dos edificios, tanto de titularidade pública coma privada. 

- Barreiras no transporte (BT): son aquelas barreiras que existen nos medios de transportes e nas 
súas infraestruturas. 

- Barreiras na comunicación (BC): é todo aquel impedimento para a expresión e recepción de 
mensaxes a través dos medios ou sistemas de comunicación. 

Na normativa urbanística xa se recollen todas as referencias á necesidade de cumprir esta lexislación, 
detallándose en cada apartado da normativa (sobre todo para os aspectos máis urbanísticos como as 
BAUR, BAED e BT) a cita da lexislación ou mesmo parámetros concretos que se deben cumprir (non 
sempre se reproducen as condicións pormenorizadas da lei porque son moi específicas e pensamos que 
non é o obxecto da normativa a reprodución literal da lei), polo tanto estimamos suficientemente 
xustificado o seu cumprimento no presente PXOM. 

A modo de resumo recóllense no seguinte cadro os apartados principais (sinalados en negriña) das 
determinacións da lei que afectan basicamente ou se teñen recollido na Normativa do PXOM. 

CÓDIGO DE ACCESIBILIDADE 

B
as

e 
1 

Disposicións sobre barreiras 
arquitectónicas urbanísticas 

1.1. Rede viaria. 

1.2. Elementos de urbanización. 

1.3. Aparcadoiros. 

1.4. Mobiliario urbano. 

1.5. Aseos de uso público. 

B
as

e 
2 

Disposicións sobre barreiras 
arquitectónicas nos edificios de uso 
público 

2.1. Itinerarios en edificios de uso público. 

2.2. Comunicacións verticais. 

2.3. Servizos. 

Base 3 
Disposicións sobre aparcadoiros de 
edificios de uso público  

Base 4 
Disposicións sobre barreiras 
arquitectónicas nos edificios de uso 
residencial 

4.1. Entradas. 

4.2. Espazos comúns. 

B
as

e 
5 

Disposicións sobre barreiras 
arquitectónicas dos edificios con 
vivendas reservadas 

5.1. Entradas. 

5.2. Espazos comúns. 

5.3. Desniveis. 

B
as

e 
6 

Disposicións sobre barreiras no 
transporte 

6.1. Edificios. 

6.2. Paradas de autobuses. 

6.3. Marquesiñas para refuxio en paradas. 

6.4. Paradas elevadas. 

6.5. Vehículos adaptados. 

B
as

e 
7 

Disposicións sobre barreiras na 
comunicación 

7.1. No urbanismo. 

7.2. Na edificación. 

7.3. No transporte. 

7.4. Comunicación e información aos usuarios. 

7.5. Cultura, ocio e espectáculos. 

7.10. XUSTIFICACIÓN DO CUMPRIMENTO DAS NORMAS DE HABITABILIDADE DE VIVENDAS DE 
GALICIA. 

As Normas do Hábitat Galego (Decreto 262/2007, do 20 de decembro, que denominabamos NHG), entraron 
en vigor o 17 de abril de 2008, pero foron substituídas polo Decreto 29/2010, do 4 de marzo, polo que se 
aproban as normas de habitabilidade de vivendas de Galicia (que denominaremos NHV, ten entrado en 
vigor o 28 de abril de 2010), e que tamén conteñen no seu artigo 4 a obriga de incluír no planeamento unha 
memoria xustificativa do seu cumprimento, e a tal efecto redáctase o presente apartado. 

En primeiro lugar cómpre facer unha interpretación a respecto da súa aplicación no novo planeamento, pois 
da redacción das NHV, que basean a súa aplicación na existencia dunha serie de circunstancias, derívanse 
algunhas posibles interpretacións que pretendemos aclarar no PXOM, e a tal efecto imos a transcribir a 
interpretación que o Plan recolle no apartado 4.8.8.3. da súa Normativa: 

3. Respecto do cumprimento das determinacións do uso de vivenda nas NHV, segundo dispón o 
seu art. 2, serán de aplicación para as vivendas de nova construción, así como as que se amplíen, 
renoven ou rehabiliten no ámbito da Comunidade Autónoma de Galicia. Todo isto sen prexuízo do 
disposto nos artigos dos capítulos 4, 5 e 6 das NHV respecto das excepcionalidades na súa 
aplicación. 

Por tanto, cando na presente normativa se determine que se aplicarán as condicións das NHV, 
referirase á aplicación respectiva en cada clase ou categoría de parámetro (e no seu caso nas 
casuísticas particulares ou posibles excepcionalidades), dependendo do caso concreto no que teñan 
que aplicarse esas condicións das NHV. 

De calquera xeito, e dada a estrutura organizativa das NHV, que difire da necesaria para un PXOM, 
trataremos de conxugar ambas para a súa correcta exposición sen contradicións normativas, polo 
que recollemos no seguinte cadro o esquema organizativo das NHV, facendo fincapé (sinálanse en 
negriña no cadro) naqueles aspectos de maior incidencia urbanística no que se refire ao PXOM (que 
nalgúns casos vai a conter maiores esixencias ou pormenorizacións que as NHV), e que por tanto se 
van a desenvolver máis ou establecer condicións máis restritivas no PXOM, e no resto dos temas 
realizarase unha simple remisión ao establecido nas NHV, nas súas posibles variantes de aplicación. 

 Grupo de parámetros 

A. 

VIVENDA 

I.A.1 Condicións de deseño, calidade e 
sustentabilidade 

I.A.2 Condicións espaciais 

I.A.3 Condicións dimensionais, funcionais e dotacionais 

I.A.4 Dotación mínima de instalacións na vivenda 

I.A.5 Salubridade 

B. 

EDIFICIO 

I.B.1 Condicións do edificio en relación co espazo 
exterior 

I.B.2 Patios interiores 

I.B.3 Espazos comúns 

I.B.4 Rochos 

I.B.5 Garaxes colectivos 

I.B.6 Dotación de instalacións 

Independentemente desta interpretación introdutoria, a Normativa encárgase ao longo de todo o seu 
articulado da introdución de condicións específicas, parámetros dimensionais e citas concretas á necesidade 
de aplicación das NHV en todas as vivendas, segundo o xa citado réxime de aplicación, complementario do 
que xa recollen as propias NHV.  

En calquera caso, e para facilitar a xustificación do seu cumprimento imos a facer unha cita concreta de 
cada apartado das NHV aos efectos de establecer a súa relación normativa coa do propio PXOM, e para 
demostrar o seu cumprimento, pois o PXOM se ratifica en case todos os parámetros que establecen as 
NHV, como veremos: 

 Apartado das NHV Condicións que establece o PXOM. 

A
. V

IV
E

N
D

A
 

I.A.1 Condicións de deseño, 
calidade e sustentabilidade 

Recóllense no art 4.8.8.4.1 da normativa, aplicándose con 
carácter xeral as condicións das NHV, con algunhas precisións 
máis restritivas a respecto da vivenda exterior, as condicións de 
posición da edificación e as tipoloxías edificatorias. 

I.A.2 Condicións espaciais Recóllense no art 4.8.8.4.2 da normativa, aplicándose con 
carácter xeral as condicións das NHV, con algunhas precisións 
máis restritivas a respecto do aumento da altura interior das 
plantas baixas. 

I.A.3 Condicións dimensionais, 
funcionais e dotacionais 

I.A.4 Dotación mínima de 
instalacións na vivenda 

Recóllense no art 4.8.8.4.3 da normativa, aplicándose con 
carácter xeral as condicións das NHV, con algunhas precisións a 
respecto das instalacións nas distintas clases de solo a 
lexislación aplicable en cada tipo de instalación. 

I.A.5 Salubridade 

B
. E

D
IF

IC
IO

 

I.B.1 Condicións do edificio en 
relación co espazo exterior 

Recóllense no art 4.8.8.5.1 da normativa, aplicándose con 
carácter xeral as condicións das NHV, con algunhas precisións 
máis restritivas a respecto dos voos e outros elementos 
exteriores das edificacións. 

I.B.2 Patios interiores Recóllense no art 4.8.8.5.3 da normativa, aplicándose 
exactamente as condicións das NHV. 

I.B.3 Espazos comúns Recóllense no art 4.8.8.5.2 da normativa, aplicándose con 
carácter xeral as condicións das NHV, con algunhas precisións 
máis restritivas a respecto das escaleiras e os ascensores. 

I.B.4 Rochos Recóllense no art 4.8.8.5.3 da normativa, aplicándose 
exactamente as condicións das NHV. 

I.B.5 Garaxes colectivos Recóllense no art 4.8.8.5.4 da normativa, aplicándose as 
condicións das NHV, con algunhas precisións máis restritivas a 
respecto deste uso. 

I.B.6 Dotación de instalacións Recóllense no art 4.8.8.5.5 da normativa, aplicándose con 
carácter xeral as condicións das NHV, con algunhas precisións 
máis restritivas a respecto dalgunhas instalacións. 

Ademais defínese con moita precisión o espazo exterior de calidade como elemento fundamental para 
acadar a calidade esperada nas novas vivendas e no novo espazo urbano (tal e como vén solicitando a 
Consellería aos Plans que se someten a informe). Pensamos que non é preciso estender moito o 
presente apartado xustificativo, pois unha simple lectura da Normativa do PXOM dá unha nidia idea do 
cumprimento das NHV, pero faremos no seguinte apartado unha presentación ou contextualización 
introdutoria a importancia do espazo exterior e da súa calidade necesaria, que é o principal argumento á 
hora da súa definición normativa ao abeiro das NHV. 

7.10.1. O ESPAZO PÚBLICO, EIXE DE CIDADANÍA E CONVIVENCIA. TRATAMENTO 
NORMATIVO. 

A calidade do espazo público ten volto ao primeiro plano. Convén esquecer (mesmo en tempos de crise) 
as críticas infundadas de ser un luxo prescindible cando hai moitas necesidades sociais. O espazo 
público é o espazo da cidadanía e de creación de civilidade e, ademais, é o espazo vital dos que non 
teñen un espazo privado de mínima calidade. É o lugar do debate e das actividades, do paseo e do 
encontro; ao mesmo tempo que da creatividade e resposta a moitos conflitos de segregación e 
inseguridade, se están ben deseñados e administrados. 

O espazo público debe estar ben deseñado, e responder a todas as necesidades, ser atractivo e pouco 
custoso de crear e manter e, ao mesmo tempo, pensado para todos os usos posibles: paso peonil, paso 
de persoas con problemas de mobilidade, lugar de descanso, espazo de reunión de veciños, centro de 
espectáculos de rúa, etc. O tratamento do espazo público, a recuperación integral dos nós urbanos 
carentes de visión humana ou o visualizar as rúas dende unha perspectiva do paseante, eliminando 
barreiras, pezas innecesarias, rótulos e elementos contraditorios coa estética básica, é un obxectivo no 
moderno deseño das cidades. Pero para iso non se precisan os materiais máis caros nin pezas 

sofisticadas, trátase de aguzar o enxeño para usar materiais estándar e de fácil manutención, resistentes 
ao vandalismo e xeradores dunha estética da cidade facilmente recoñecible e que a distinga das demais. 

No espazo público o cidadán debe recoñecerse en cada esquina e reconciliarse coa súa cidade; xa que 
logo, debe ser tratado como a paisaxe natural do cidadán e buscar o equilibrio formal que necesita 
calquera ámbito para achegar o valor educador dos espazos en que se desenvolve a vida das persoas. 
Definir eses estándares de deseño, non é un tema urbanístico, é un tema estratéxico na medida que o 
desenvolvemento humano vén enormemente influído polo hábitat. 

Os espazos exteriores de calidade poderán ser de diverso tipo segundo a súa propiedade (públicos, 
comunitarios e privados), e pódese facer unha segunda aproximación ou clasificación dependendo da 
natureza do seu estado actual ou inicial, polo tanto poderán situarse de partida nalgún dos seguintes 
niveis básicos: 

- Espazo consolidado ou urbanizado (a mellorar). 

- Espazo semiconsolidado (a completar ou transformar). 

- Espazo virxe, natural ou rural (a acondicionar ou conservar). 

Por outra banda, o espazo que conforma o contorno dos edificios e vivendas (espazo ambiental 
percibido dende eles) e en xeral todo o espazo público (mais tamén o espazo privado ou comunitario que 
serve a múltiples usuarios de edificios colectivos ou de comunidades, e tamén en certa medida o resto 
do espazo máis privado, perceptible dende o espazo publico) debe acadar unha calidade espacial 
acorde co seu uso e coa percepción que deste espazo se deba ter dende os edificios e vivendas nel 
inseridos (única vía de escape perceptivo dende o interior dos espazos edificados cara o exterior), e isto 
acada maior importancia na medida en que eses espazos dean servizo a unha maior cantidade de 
usuarios (ou de edificios e vivendas), polo tanto terá máis importancia nos asentamentos de poboación: 
os núcleos rurais e sobre todo nos núcleos urbanos e nas vilas e cidades, máxime se temos en conta 
que canto máis se urbaniza un espazo, máis se afasta da súa naturalidade e da súa calidade espacial 
natural inicial, polo tanto tamén terá moita importancia a regulación do proceso de progresiva ou rápida 
urbanización do espazo (entendendo urbanización como desnaturalización e apropiación polo home do 
espazo para o seu propio uso, nas condicións demandadas polas comunidades humanas de hoxe en 
día) e a conservación, na medida do posible, daqueles valores iniciais do espazo natural (tamén ten valor 
a actuación antrópica racional do ser humano ata mediados do S XX) que sexan compatibles coa súa 
inserción nos artefactos urbanos ou urbanizados (núcleos, vilas e cidades) en que se vive actualmente.  

Por tanto a calidade do espazo nestes artefactos urbanizados dependerá en grande medida de varios 
factores: 

- Do valor que acrediten na actualidade os espazos xa urbanizados (ben por conservación ou 
preservación de valores preexistentes, ou do valor engadido, a posteriori, por factores de 
deseño, sociais, históricos, etc). 

- Da calidade espacial xeral do conxunto do artefacto urbanizado en que se van a inserir os 
novos espazos. 

- Da calidade do planeamento xeral que rexe os destinos e a configuración xeral do núcleo, vila, 
cidade, concello ou territorio de que se trate. Ese planeamento xeral centrarase basicamente nas 
esixencias que se establezan para a configuración deses espazos e no establecemento de 
procedementos de control das fases proxectuais e executivas (que serán controladas 
efectivamente a posteriori polos mecanismos legais de seguimento municipal). 

- Da conservación axeitada dos valores iniciais ou do espazo natural, é dicir das 
preexistencias de valor existentes neses novos espazos con carácter previo á súa urbanización. 

- Da calidade proxectual e da concepción da proposta ou proxecto de urbanización do 
espazo en concreto. 

- Da calidade da execución do proxecto e a dos materiais empregados. 

- Da conservación e o mantemento posterior dese espazo, coas actualizacións necesarias nos 
seus elementos definidores, necesitados de renovación e axeitadas ao seu contexto. 

Tratarase por tanto de poder controlar cada un destes estadios ou procesos, para acadar a maior 
calidade posible do espazo resultante, tendo en conta que este documento atópase no estrato intermedio 
desta secuencia (planeamento xeral municipal), que pode ter capacidade de regular os procesos 
situados por detrás del na secuencia, pero con pouca capacidade para actuar nas secuencias previas, 
polo tanto iremos establecendo condicións para o control dos procesos que o PXOM pode regular, 
mantendo a orde da secuencia. 

As facultades dun espazo de acadar calidade espacial ou unha mellora da existente, dependerán das 
súas posibilidades reais de transformación ou das súas limitacións por consolidación. Hai aspectos do 
espazo que son difíciles de cambiar por ser estruturais a súa esencia (a topografía, a paisaxe, o 
arborado de porte ou histórico, a edificación, etc), que non son modificables ou que requiren dunha 
importante actuación para a súa modificación, e hai outros aspectos máis circunstanciais que son máis 
facilmente modificables (pavimentos, materiais, mobiliario, arborado e vexetación de baixo porte, 
sinalización, organización de usos do espazo, etc). 

A calidade do espazo xógase en diversos eidos, como a súa dimensión perceptiva e significación, a súa 
historia e a permanencia na memoria, a vitalidade e o contexto social, a calidade atmosférica e 
ambiental, o soleado e a iluminación, as condicións acústicas, a súa funcionalidade, a accesibilidade e a 
mobilidade, a súa concepción, a harmonización dos seus elementos entre si e co contorno no que se 
insiren, a calidade dos materiais empregados e a súa duración en condicións de servizo, entre outros, e 
polo tanto, a normativa tentará regular nestes eidos para poder asegurar dende o planeamento xeral 
unha certa seguridade na consecución dos obxectivos de calidade necesarios para este tipo de espazos. 

As características reais da formalización do espazo exterior de calidade (tanto dos novos espazos como 
da remodelación dos espazos existentes) xóganse nos aspectos de detalle (que se definen no 
planeamento de desenvolvemento, nos proxectos de urbanización, mais tamén nos proxectos de 
edificación) que normalmente escapan ao proceso de realización do PXOM (a non ser que incorpore 
ordenacións detalladas de ámbitos), pero este ten potestade normativa para inducir tanto no 
planeamento de desenvolvemento (que é onde se proxecta e deseña o novo espazo) como nos 
proxectos de edificios con espazos comunitarios a obriga de actuar e proxectar dando calidade ao 
espazo, e para isto establécense unha serie de obxectivos de calidade que se deberán aplicar rigorosa e 
sistematicamente aos espazos nese planeamento secundario. 

Normalmente nas fases finais na materialización dos espazos exteriores de calidade (a execución do 
proxecto, a conservación e o mantemento posterior do espazo) escapan ao posible control do 
planeamento xeral, e se regulan máis ben pola lexislación aplicable (no caso da execución de obras), e 
nas ordenanzas municipais (a respecto do mantemento e a conservación do espazo e das obras de 
urbanización executadas), polo tanto no presente PXOM non imos a incidir demasiado no posible control 
destas fases finais, nas que será principalmente o concello o que deberá exercer o seguimento e o 
control das actuacións, pero non dubidamos que os resultados serán factibles se se seguiron as normas 
e condicionantes previos de concepción e deseño de actuacións e urbanización que na fase de 
proxectación ou redacción de plans e proxectos si se establecen no presente PXOM. 

7.11. CUMPRIMENTO DA LEI 10/2008, DE RESÍDUOS DE GALICIA. 

O PXOM deberá xustificar a adaptación das determinacións dos plans da Xunta en materia de residuos, 
segundo o art. 21.3 da Lei 10/2008, do 3 de novembro de residuos de Galicia.  

A este respecto, o ultimo plan deste tipo realizado pola Xunta, o Plan de Xestión de Residuos Urbanos 
de Galicia (PXRUG) 2010-2020 non contén propostas ou determinacións particulares a respecto deste 
Concello, pero os obxectivos e cuestións xerais alí recollidas (basicamente a prevención e redución da 
produción de residuos, a valorización e a óptima eliminación destes, xunto a outros aspectos como a 
promoción da información) son coincidentes cos do PXOM, e cúmprense sobradamente coas 
determinacións da Normativa (principalmente nos artigos 5.2.2, 5.2.3 e 5.2.7), mais as determinacións, 
medidas preventivas e correctoras e os indicadores de seguimento que se establecen no Informe de 
Sustentabilidade Ambiental (ISA) do PXOM. 

Tamén cómpre sinalar que aos efectos da Lei 10/2008, non existen neste Concello solos contaminados 
declarados, nin plans de residuos locais ou municipais e os antigos vertedoiros xa están selados, por 

tanto coas xustificacións do presente apartado danse por cumpridas as demandas do citado art. 21.3 da 
Lei 10/2008. 

Tamén cómpre sinalar que tanto o punto limpo como a planta de transferencia comarcal atópanse no 
veciño concello de Beade, co obxectivo de deter as xa moi limitadas verteduras incontroladas que se 
producen dentro do municipio, así como mellorar de forma substancial a recollida selectiva de residuos. 

7.12. XUSTIFICACIÓN DO CUMPRIMENTO DA LEI 3/2008 DE ORDENACIÓN DA MINERÍA DE 
GALICIA. 

Tal e como se recolle no artigo 14 da Lei 3/2008 de Ordenación da Minería en Galicia fíxose por parte do 
Concello a correspondente solicitude de información sobre os dereitos mineiros outorgados dentro do 
termo municipal. En resposta á solicitude, o Departamento Territorial da Consellería de Economía e 
Industria remitiu a relación de dereitos mineiros existentes que afectan ao termo municipal e ás 
coordenadas dos puntos extremos do contorno das citadas zonas.  

Aos efectos de integrar estes dereitos, na Normativa Urbanística regúlanse as compatibilidades destes 
usos ou dereitos para actividades extractivas dentro das diferentes categorías de solo rústico. 

7.13. CUMPRIMENTO DA LEI 13/2010, DO COMERCIO INTERIOR DE GALICIA. 

O artigo 27 da Lei 13/2010, do Comercio Interior de Galicia establece que o planeamento xeral de 
ordenación municipal de cada concello ordenará especificamente os usos comerciais, garantindo unha 
axeitada protección dos contornos urbanos que asegure a necesaria accesibilidade de toda a poboación 
a unha oferta comercial suficiente e a protección do medio ambiente. A tal efecto, a ordenación territorial 
e urbanística, ao ordenar os usos comerciais, destinará solo axeitado e suficiente para atender as 
necesidades da poboación, prestándolle especial atención á densidade comercial, tentando acadar o 
equilibrio do territorio. 

A dotación comercial actual xa é suficiente nestes intres, por albergar actividades deste tipo sobre todo 
nas vilas, mais tamén nos principais centros de actividade parroquial a beira do viario principal, o que se 
pode comprobar nas estatísticas catastrais mensualmente actualizadas da Dirección Xeneral do Catastro 
que para os usos de Almacén, Comercial e Industrial (inclúese este uso porque non existen máis dunhas 
poucas decenas de actividades de fabricación ou transformación, sendo o resto as actividades 
maioritariamente comerciais) elévanse a un total de 1.914 actividades distintas, que veñen a supor unha 
actividade ou comercio por cada 3 persoas residentes, que comporta un magnifico equipamento 
comercial para un concello deste tipo. 

En calquera caso, nos sectores de solo urbanizable e nos polígonos de solo urbano non consolidado, 
para os que se prevexan usos residenciais, aínda cando estes usos non sexan maioritarios, o PXOM 
establece unha reserva mínima de edificabilidade para uso comercial do 15% da edificabilidade total 
cando se trata de ordenanzas intensivas, e do 5% cando se trata de ordenanzas extensivas, por tanto a 
reserva total abarcará un mínimo de uns 15.000 m2 de edificabilidade para uso comercial nestes 
ámbitos, por non falar dos ámbitos de uso industrial ou terciario, nos que será maioritario este uso, que 
comporta ata un máximo doutros 150.000 m2 de edificabilidade para uso comercial, en resumo ata máis 
de 165.000 m2 totais para este uso. Ademais, en todas as ordenanzas de uso residencial está permitido 
o uso comercial, por tanto poderá desenvolverse este uso en solo urbano consolidado e nos núcleos 
rurais, aínda que sen obriga de reserva. 

Dáse entón por xustificada a suficiencia da reserva e/ou a posibilidade de desenvolvemento de usos 
comerciais, así como o seu reparto por todo o territorio municipal, dado que se permite en todos os 
núcleos de poboación, independentemente da súa obriga mínima nos ámbitos de desenvolvemento de 
uso residencial, tal e como sinala a Lei 13/2010, do Comercio Interior de Galicia. 

7.14. CUMPRIMENTO DA LEI 37/2003, DO RUÍDO E O REAL DECRETO 1367/2007. 

O artigo 27 do RPCA (Real Decreto 1367/2007, polo que se desenvolve a LRU -Lei 37/2003, do Ruído-), 
establece que todas as figuras de planeamento incluirán de forma explícita a delimitación 
correspondente á zonificación acústica da superficie de actuación, polo tanto o PXOM ten establecido 
estas areas en función dos usos existentes ou previstos, segundo os criterios do artigo 5 e o ANEXO V 
do RPCA, que se identifican nos correspondentes planos que se anexan ao ISA, co obxectivo de 
establecer nesas áreas os parámetros de calidade e emisións acústicas que o RPCA regula no seu 
artigo 14 e no ANEXO II. A tal efecto, e para completar o regulado nestes artigos, recóllense no cadro do 
artigo 5.2.5 da Normativa os obxectivos de calidade acústica para ruído aplicables a todas as áreas do 
territorio que se identificaron nos correspondentes planos que se recollen entre os anexos do ISA. 

7.15. CUMPRIMENTO DO DISPOSTO NO PLAN SECTORIAL DE IMPLANTACIÓN E 
DESENVOLVEMENTO DAS INFRAESTRUTURAS DA ADMINISTRACIÓN XERAL E DO SECTOR 
PÚBLICO DE GALICIA XESTIONADAS POR RETEGAL. 

Dentro do termo municipal de Ribadavia non se atopan infraestruturas xa implantadas de RETEGAL 
segundo a información do plan sectorial. 

Non se recollen tampouco novas estruturas previstas definidas no plan sectorial dentro do termo 
municipal, nin áreas de localización preferente non definidas (RTGN). 

7.16. CUMPRIMENTO DO DISPOSTO NA LEI 3/2013 DE 20 DE MAIO DE IMPULSO E ORDENACIÓN 
DAS INFRAESTRUTURAS DE TELECOMUNICACIÓN EN GALICIA. 

Segundo se recolle no artigo 17 da Lei 3/2013 de 20 de maio de impulso e ordenación das 
infraestruturas de telecomunicación en Galicia como determinacións mínimas dos instrumentos de 
planificación urbanística: 

“1. Os plans de ordenación urbanística deberán conter as seguintes especificacións en materia de 
infraestruturas de telecomunicacións e redes de comunicacións electrónicas: 

      a) A ordenación dos equipamentos e das dotacións de telecomunicacións. 

 b) A definición e ampliación das infraestruturas que permitan soportar as necesidades actuais de 
servizos de comunicacións electrónicas e prevexan o crecemento destas necesidades. 

     c) A eliminación ou actualización das instalacións obsoletas, inseguras ou en desuso. 

2. Constitúen criterios básicos da implantación de redes públicas de comunicacións electrónicas que se 
deberán trasladar aos instrumentos de planificación urbanística os seguintes: 

a) O cumprimento das necesidades mínimas de infraestruturas de telecomunicacións que 
aseguren a viabilidade dos servizos mínimos requiridos. 

b) A actuación coordinada dos titulares do dominio público, e destes cos operadores, para o 
despregamento de redes de comunicacións electrónicas, de modo que redunden nun menor 
custo para todos os axentes implicados e contribúan á mellora das infraestruturas presentes no 
territorio e das tecnoloxías empregadas, adianten o despregamento en zonas deficitarias e, en 
xeral, faciliten a prestación de servizos públicos. 

c) A aseguranza da dispoñibilidade e fiabilidade das infraestruturas de telecomunicacións 
necesarias para dar soporte a servizos públicos. 

d) A existencia e dispoñibilidade de infraestruturas suficientes que dean servizo ás instalacións 
comúns de telecomunicacións das novas edificacións. As devanditas infraestruturas deberán 
estar previstas nos proxectos de urbanización nos termos que regulamentariamente se 
determinen. 

e) A integración no ámbito urbanístico e territorial das infraestruturas de telecomunicacións 
requiridas polas redes de comunicacións electrónicas, de modo que produzan o mínimo impacto 
ambiental e visual. 

f) Unha ordenación coherente coas necesidades sociais, económicas e culturais, procurando un 
despregamento ordenado das infraestruturas necesarias. 

g) A simplificación do trazado das instalacións de telecomunicacións. 

3. Todo planeamento urbanístico comprenderá unha memoria específica xustificativa das determinacións 
relativas á ordenación das infraestruturas de telecomunicacións, co contido que se fixe nas disposicións 
que se diten no desenvolvemento desta lei.” 

7.16.1. MEMORIA XUSTIFICATIVA DA DETERMINACIÓNS RELATIVAS Á ORDENACIÓN DAS 
INFRAESTRUTURAS DE TELECOMUNICACIÓNS. 

7.16.1.1. Contextualización territorial. 

O concello de Ribadavia é un municipio ourensán situado na confluencia dos ríos Miño e Avia, na 
comarca do Ribeiro, ten unha superficie de 25,2 km² e unha poboación de 5.112 habitantes segundo o 
censo do INE de 2015, o cal supón unha densidade de 202,86 habitantes por kilómetro cadrado, situada 
moi por riba tanto da media comarcal (41,32 hab./km²),  da  provincial (43,77 hab./ km²),   e da 
autonómica (92,38 hab./km²). 

En liñas xerais a morfoloxía do relevo do concello formaríana as zonas de vales dos ríos Avia e Miño e 
os espazos de menor pendente en torno a eles onde se asenta a maioría da poboación, arrodeados  e 
enmarcados por cumios cunha altitude de entre 200 e 400 m, entre os que destacan o Monte de Santa 
Marta, As Picoñas ou o San Cibrao. Como se ben de comentar os núcleos de poboación localízanse 
preferentemente nas zonas baixas e de menor pendente, nas inmediacións das canles de auga e das 
principais infraestruturas terrestres de comunicación. 

Esta variabilidade do terreo unido ás particulares disposicións dos asentamentos (a media ladeira, en 
fondo de val, etc.) incrementan a dificultade para a prestación de servizos de telecomunicacións de 
forma acaída, sendo estes mellores nas zonas máis poboadas e peores no resto. 

7.16.1.2. Infraestruturas existentes. 

Na seguinte imaxe podemos observar a localización das distintas instalacións de telecomunicación 
existentes dentro do termo municipal de Ribadavia, segundo a información dispoñible, que se relacionan  
a continuación: 

Antenas de televisión e outros servizos: 

1. Antena telefonía móbil no Monte de Santa Marta (parroquia de San Domingos). 

2. Antena telefonía móbil no Monte de Santa Marta (parroquia de San Domingos). 

3. Antena telefonía móbil na rúa Redondela (parroquia de San Domingos de Fóra). 

7.16.1.3. A Cobertura do servizo. 

Dado que as veces, como é o caso, é difícil obter e reflectir os datos de infraestruturas de 
telecomunicación que se atopan aínda no momento actual completando o seu despregamento no 
territorio, vamos a recorrer á información facilitada polas principais operadoras de telefonía móbil do país 
así como ao portal SIG da Secretaría Xeral de Medios da Xunta de Galicia de cara a tratar de 
caracterizar cal é o nivel de alcance do servizo prestado no ámbito do termo municipal de Ribadavia. 

• Fibra óptica. 

As redes das que se puido dispoñer da súa distribución concreta son as da compañía R, que se recollen 
no seguinte gráfico: 

• Telefonía móbil. 

Redes 2G: permiten dar un servizo de conexión dixital por medio de radiobases que enlazan coa rede 
telefónica podendo empregarse voz e SMS (Short Message Service). 

• Movistar: presenta en xeral unha boa cobertura en 2G en todo o termo municipal. 
 

 
 

• Vodafone: a súa cobertura é boa en practicamente todo o termo municipal, agás en certas zonas 
moi localizadas, como ocorre no límite entre as parroquias de San Domingos de Ribadavia e 
Ventosela onde é baixa. 

 
 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       177 

• Orange: a cobertura abrangue á totalidade do termo municipal. 
 

 
 

En xeral hai unha boa cobertura pero evidéncianse certas zonas moi localizadas que carecen dela, o cal 
é especialmente grave dado que a tecnoloxía 2G é a máis básica das que se empregan sen cable a día 
de hoxe. 

Redes 3G: a diferenza básica sobre a tecnoloxía precedente é a conmutación de paquetes para a 
transmisión de datos, o cal permite ao usuario a posibilidade de transferir tanto voz como datos nunha 
comunicación telefónica ou nunha video-conferencia., así como transmitir datos sen voz, descargas de 
programas, intercambio de correo electrónico, etc., posibilitándose ademais  grazas á súa velocidade o 
visionado de videos. Esta transmisión de datos mellorou moito coa posibilidade de conexión dos 
dispositivos a internet. 

• Movistar: a cobertura é continua no termo municipal. 

 

• Vodafone: a cobertura é en xeral boa en todo o termo municipal agás puntualmente ao oeste da 
capital e preto de Prexigueiro,  onde diminúe algo, sendo aínda así alta. 
 

 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       179 

• Orange: hai en xeral unha boa cobertura en todo o concello. 

 
 

Neste caso vese que a implantación destas tecnoloxías, en xeral é boa en todo o termo municipal, con 
moi pequenas diferenzas entre compañías. 

Redes 4G: o avance que supón esta tecnoloxía con respecto á inmediatamente anterior ten que ver coa 
eliminación dos circuítos de intercambio para empregar exclusivamente redes IP, é dicir aquelas que se 
producen coa confluencia entre redes de cables e inalámbricas. A principal vantaxe que supón é a 
capacidade para proveer velocidades de acceso maiores a 100Mbits/seg en movemento e 1Xbit/seg en 
repouso, mantendo unha boa calidade de servizo. 

• Movistar: como se pode observar o despregamento desta tecnoloxía atópase aínda en fases moi 
iniciais, sendo as zonas con cobertura reducidas e fóra dos principais asentamentos de 
poboación. 

 

 

• Vodafone: neste caso o despregamento é bastante amplo e en xeral cunhas boas prestacións, o 
que non implica que en certas zonas pouco poboadas o grao de cobertura sexa baixo. 

• Orange: tal e como acontecía coa anterior operadora, existe un grao de cobertura bastante 
amplo quedando por abranguer pequenas zonas moi localizadas dentro do termo municipal e en 
xeral pouco poboadas. 

 
 

No caso da tecnoloxía 4G o despregamento desta tecnoloxía é en xeral importante, aínda que se 
manteñen zonas con menores prestacións e incluso sen acceso onde se deberán de levar a cabo 
melloras. 

• Televisión Dixital Terrestre (TDT). 

Recentemente tense vivido en España o cambio das emisións de televisión analóxica á Televisión Dixital 
Terrestre a cal permite con respecto á súa antecesora unha serie de importantes vantaxes como son: 
mellor calidade de imaxe e son, máis número de canles, aparición de valores engadidos como servizos 
interactivos, novos formatos de emisión e recepción móbil e portátil entre outras. Esta modificación non 
estivo exenta de problemas dada a tan variable e dificultosa orografía de España en xeral de  Galicia e 
cada un dos seus concellos en particular. 

Como se pode observar no mapa seguinte a cobertura da TDT na maioría da superficie do concello da 
Ribadavia é superior ao 90%, agás en certas zonas do centro e do leste correspondentes ás parroquias 
de Ribadavia, Ventosela e Sanín principalmente onde a cobertura tan só é superior ao 50% nalgúns 
casos, e noutros, nin tan sequera acada este último valor, polo que se deberán tomar medidas para 
reforzar a sinal para que o servizo sexa de boa calidade para tódolos usuarios dentro do concello. 

Mapa da cobertura da TDT no concello de Ribadavia e a súa contorna (fonte: Secretaría Xeral de Medios). 

• Servizos de emerxencias 

Non se dispón de información particular sobre o grao de alcance ou cobertura das redes existentes, así 
como das posibles necesidades que estes servizos presenten tanto dentro do concello de Ribadavia 
como na súa contorna. 

7.16.2. A PROPOSTA DO PXOM. 

Tal e como se acaba e describir nos apartados precedentes, existen unhas certas carencias na cobertura 
de sistemas de telecomunicacións móbil e en pequena medida igual poderían darse localmente coa TDT 
dentro do termo municipal de Ribadavia, en especial en zonas puntuais e do centro que deberán ser 
progresivamente solucionados no curto e medio prazo. O despregamento das infraestruturas de 
telecomunicación na comunidade galega é unha competencia que xestiona a nivel xeral a administración 
autonómica que se encarga da aprobación de plans para mellorar a cobertura das novas tecnoloxías 
sobre todo o noso país, sento a labor dos concellos a de vixiar a través da concesión de licenzas a 
implantación xa concreta no territorio de cada unha das instalacións. 

O PXOM de Ribadavia entende que o acaído para resolver os problemas descritos, onde as 
características particulares das zonas sen servizo ou con el deficiente son moi concretos, é a realización, 
con carácter voluntario dun plan especial de implantación a nivel municipal ou comarcal, o cal permitiría 

o estudo en detalle das causas que impiden unha boa comunicación das poboacións interiores, o que 
tamén suporá unha certa colaboración entre os operadores para rendibilizar os investimentos precisos, 
posiblemente tendo que compartir instalacións que permitan solucionar as zonas sen sinal ou con el 
diminuído. Das conclusións dese eventual plan especial ou doutro/os análogo/os que a administración 
autonómico poda redactar, ou incluso dende estudos das propias operadoras ou organismos de xestión  
sairán as localizacións máis eficientes e sostibles dada a alta compoñente técnica dos requirimentos 
destas infraestruturas. O Concello a través do plan xeral e as ordenanzas municipais que poda redactar 
con respecto a esta materia procurará tanto unha vixilancia de que as actuacións cumpran en cada caso 
o marco lexislativo vixente, como favorecerá na medida que lle sexa posible a libre competencia das 
empresas que operen estes servizos e colaborarán en que os puntos de implantación das actividades 
sexan os máis acaídos dende o punto de servizo aos potenciais usuarios nas mellores condicións 
posibles e que ao tempo non se xeren impactos negativos importantes no medio ambiente, no patrimonio 
e na paisaxe. 

8. ANÁLISE DA PARTICIPACIÓN PÚBLICA NO PROCESO DE ELABORACIÓN DO PXOM. 

8.1. INTRODUCIÓN. 

Seguindo os principios que conforman o urbanismo democrático e continuando a positiva experiencia 
urbanística e de xestión dos últimos 5 anos, o Concello de Ribadavia dende o momento de resolver a 
adxudicación dos traballos de redacción do PXOM, publicou o feito e animou á poboación para que se 
manifestase a este respecto e fixese chegar ao concello e ao equipo redactor tanto as súas opinións 
sobre os temas xerais que se xulgasen de interese, como a formulación de propostas concretas de 
interese particular.  

Deste xeito, á hora de elaborar a Diagnose e as propostas que conformaron o Avance de Planeamento 
xuntáronse estas experiencias previas e todas aquelas propostas, problemas a resolver e acordos 
recompilados con posterioridade á aprobación das NN.SS. vixentes. 

8.2. O AVANCE DE PLANEAMENTO. 

Unha vez rematados os traballos desta primeira fase o Equipo fixo entrega no Concello da 
documentación integrante do Avance de Planeamento, que foi ratificada polo Concello e posta a 
información pública. 

A publicación deste primeiro período de información pública foi realizada inicialmente no periódico La 
Región e La Voz de Galicia o día 26 de marzo do 2004 e no Diario Oficial de Galicia do día 26 de marzo 
do 2004.  

A exposición ao público propiamente dita realizouse dende o 27 de marzo do 2004 ata o 27 de abril dese 
mesmo ano na Casa de Cultura de Ribadavia. A atención ao público para a realización das consultas 
pertinentes foi atendida durante este período (e aínda despois) polos membros da Oficina Técnica do 
concello e dous días á semana por parte de membros do Equipo Redactor nese mesmo lugar. Nos 
primeiros días da exposición pública organizáronse reunións explicativas en todas e cada unha das 
parroquias para expoñer os contidos do Avance do PXOM e tamén as novas condicións que establece a 
LOUG para a ordenación urbanística. 

Durante todo este proceso e tamén con posterioridade á exposición do Avance continuaron con máis 
intensidade se cabe, e tamén con máis efectividade, as conversas cos particulares iniciadas dende o 
concello para a xestión de terreos ou de usos de carácter estratéxico (por exemplo os usos industriais ou 
residenciais a desenvolver en solos urbanizables). 

8.2.1.  A RESPOSTA CIDADÁ NA EXPOSICIÓN PÚBLICA DO AVANCE. 

A participación pública no proceso de información do Avance foi moi importante, quizais habería de 
cualificala como espectacular e, ademais, numericamente tense traducido nunha cantidade proporcional de 
suxestións. 

8.2.1.1. As suxestións particulares ou veciñais. 

Imos a facer unha análise o máis exhaustiva posible, respecto das suxestións presentadas, para estudar 
convenientemente o alcance do que se solicita e do nivel de aceptación que a xuízo do equipo redactor 
se podía acadar na presente entrega da documentación. 

As suxestións particulares presentadas acadan un número de 91, entre as que convén detallar as 
seguintes cuestións: 

No que se refire á temática das suxestións, case todas se refiren a cambios na clasificación do solo (85, 
o 93,4 %) fronte a 6 (6,6%) doutras temáticas diferentes. 

As que se refiren a estas temáticas diferentes tratan maioritariamente de pequenos detalles dentro do 
solo urbano, cun total de 3 suxestións (o 50 % deste grupo) e as outras 3 (o 50% restante) refírense a 
cuestións particulares moi puntuais. 

Se nos referimos dentro do grupo maioritario á procedencia da clasificación de solo no avance exposto, a 
predominancia maioritaria das solicitudes procede do solo rústico de protección ordinaria  (44, o 48,4% 
delas) seguidas do S.R. de protección agropecuaria (30, o 33%), seguidas do solo urbanizable (8, o 
8,8%) solo urbano (5, o 5,5%), seguidas do S.R.P. Forestal (3, o 3,3%) e 1 (1,1%) procedentes de solo 
de núcleo rural. 

A respecto do nivel de aceptación das suxestións na presente entrega do avance adaptado á LOUG, 
téñense aceptado 70 suxestións (77 %), desestimándose 5 (5,5 %) pola imposibilidade de acadar o 
solicitado, ben por ir en contra da lexislación urbanística e sectorial vixente, como en contra dos criterios 
básicos do PXOM ou do modelo de ordenación pretendida, e aceptáronse en parte 15 suxestións (16,5 
%), ademais dunha suxestión (1,1 %) que se refería a unha cuestión relativa ás N.S.M. actuais, non ao 
Avance do PXOM, e que polo tanto queda pendente de resolución. Pódese dicir polo tanto que o nivel de 
aceptación total ou parcial é moi grande (93,4 %). 

Podemos abondar aínda máis sobre o nivel de aceptación das suxestións, facendo unha análise 
independente por temas, empezando polos máis abondosos en número: 

- No caso do cambio de S.R.P. ordinaria a solo urbanizable, das 16 presentadas aceptáronse 
todas. 

- No caso do cambio de S.R.P. ordinaria a solo urbano, das 15 presentadas aceptáronse 12 (o 
80%) e aceptáronse parcialmente 3 (20%). 

- No caso do cambio de S.R.P. ordinaria a núcleo rural, das 13 presentadas aceptáronse 5 (o 
38,1%) e aceptáronse  parcialmente 8 (o 61,9%). 

- No caso do cambio de S.R.P. agropecuario a solo urbano, das 11 presentadas, téñense 
aceptado 7 (o 63,6%), denegáronse 2 (o 18,2%) e aceptáronse parcialmente outras 2 (o 18,2%). 

- No caso do cambio de clasificación de S.R.P. agropecuario a núcleo rural, das 10 suxestións 
presentadas, téñense aceptado 9 (90%), e 1 (10%) foi aceptada parcialmente. 

- No caso do cambio de S.R.P. agropecuario a solo urbanizable, das 9 presentadas téñense 
aceptado 8 (o 89%), e foi denegada 1 (o 11%). 

- No caso do cambio de solo urbanizable a solo urbano, das 5 presentadas aceptáronse 4 (o 80%) 
e denegáronse 1 (o 20%). 

O resto das solicitudes son xa moi particulares e corresponden a 1 ou 2 suxestións por cada tema, polo 
tanto non imos a desenvolvelas aquí.  

8.2.2. OS INFORMES DAS ADMINISTRACIÓNS E OUTRAS ORGANIZACIÓNS. 

Non se teñen recibido ata agora informes doutras administracións ou organizacións. 

8.3. O DOCUMENTO DE APROBACIÓN INICIAL. 

Unha vez rematado o primeiro documento de Aprobación Inicial do P.X.O.M foi enviado á C.P.T.O.P.T. 
para someterse ao Informe Previo, que foi emitido o 3 de xaneiro de 2006 e corrixido en consecuencia 
para poder continuar o procedemento, segundo se detalla no apartado seguinte. 

8.3.1. RESPOSTA AO INFORME PREVIO DA CPTOPT, DE 3 DE XANEIRO DE 2006 SOBRE O 
DOCUMENTO DE APROBACIÓN INICIAL. 

O informe da CPTOPT estrutúrase en 9 apartados que iremos comentando puntualmente coas 
xustificacións ou solucións que finalmente se van a recoller na documentación do PXOM. 

1. CUESTIÓNS XERAIS SOBRE A ORDENACIÓN FORMULADA. 

Neste punto coméntanse algunhas cuestións xerais que se desenvolverán pormiudadamente nos 
seguintes apartados, polo tanto non imos a incidir máis nelas ata ese momento. 

2. DOCUMENTACIÓN. 

a) Indícanse unhas deficiencias de representación gráfica que se corrixen, tanto no plano 1/5.000 
como no plano 1/1.000, establecendo un maior contraste entre a base cartográfica e as 
determinacións do planeamento, salientando tamén as edificacións e completando alturas no 
edificio que se indica fronte ao tanatorio. 

b) A recollida de información sobre servizos urbanísticos e trazado das redes nos núcleos rurais é 
moitas veces difícil de acadar, xa que gran parte das redes son veciñais e non existe un 
interlocutor válido que saiba as características detalladas destas, pero faise un esforzo 
suplementario por reflectir graficamente a información solicitada, aínda que apuntando esa 
dificultade para dispoñer de información precisa e actualizada. 

c) Complétase a rede de saneamento do núcleo de Ribadavia e do resto de núcleos urbanos, que 
foi facilitada de xeito incompleto e fragmentado no seu momento pola compañía concesionaria 
do servizo, completando así mesmo a rede de abastecemento de auga. 

d) Trátase de mellorar a calidade de impresión das fotografías aéreas, pero co límite da calidade 
orixinal das que foron subministradas pola empresa que executou o voo para a realización da 
cartografía, e de calquera xeito indicarase a orientación norte nas mesmas. 

e) Un erro na impresión dos tipos de liña impediu a súa correcta identificación nos planos a 
respecto das lendas, pero este erro amáñase na presente entrega, aparecendo co tipo e grosor 
correspondente e coincidente coa lenda do plano. 

f) Procédese a incluír no estudo económico e na estratexia de actuación os códigos identificadores 
dos diferentes equipamentos e espazos libres recollidos no resto da documentación do PXOM. 

3. ESTRUTURA XERAL E ORGÁNICA DO TERRITORIO. 

a) A respecto dos planos de información xa se ten comentado o arranxo das deficiencias, e a 
respecto das previsións de futuro vanse a completar os planos de sistemas xerais coas redes 
propostas e, así mesmo valoradas no estudo económico. 

b) No que se refire ao novo centro de saúde, dende a redacción do anterior documento cambiaron 
as previsións de enclave de mutuo acordo entre o Sergas e o Concello nunha situación que si 
está próxima ao solo urbano e con maiores posibilidades de accesibilidade, xustificando 
axeitadamente a súa implantación. 

c) Os espazos libres que se citan si estaban no debuxo que se ten impreso, pero estaban situados 
por debaixo de tramas sólidas que os ocultaban, polo tanto, na presente impresión situaranse en 
primeiro plano e por riba dos demais elementos do debuxo, polo tanto, serán visibles.  

d) Os espazos libres que se citan L-10-05 e L-10-06 si estaban grafitados nos planos (no nº 1 e no 
nº 2.4 de ordenación) preto do río Avia, conformando o paseo fluvial, pero estaban incluídos 
dentro do ámbito de solos urbanizables non delimitados de uso industrial, e por esa circunstancia 
non se recolleron no estudo económico, por ser terreos de cesión obrigatoria dos citados 
urbanizables e non ser prioritarios nin estar prevista a súa urbanización nos primeiros 8 anos de 
vixencia do PXOM, e ademais desaparecen da presente entrega como espazos libres, dada a 
reorganización dos solos urbanizables e da clasificación dos terreos inmediatos ao río Avia, así 
como por quedar descolgados do resto de sistemas xerais, pasando a ser solo rústico de 
protección de augas. 

e) O parque que se cita si se ten recollido na ordenación dos planos como L4-07, sendo o que se 
recolle no Plan Parcial do Parque Empresarial como sistema xeral de espazos libres do citado 
P.P. e a superficie que se recollía na memoria informativa referíase á cifra que ofrecía o Plan 
Parcial, pero unha vez transferida esa parcela ós planos da cartografía do PXOM, resultaron 
medir en realidade a superficie que se recolle na memoria xustificativa que é a superficie real ós 
efectos do PXOM, polo tanto, corrixirase a cifra que se citaba na memoria informativa explicando 
esta incongruencia. 

f) É certo o que se apunta, e por erro tíñanse considerado como sistema local, pero procédese a 
corrixilo, recolléndoo como de sistema xeral no próximo documento. 

g) Non atopamos na documentación do PXOM que se afirmase nin contabilizase a superficie dun 
hotel balneario aos efectos do cumprimento do artigo 47.1 da LOUG, e de feito nas táboas nas 
que se contabiliza este cumprimento non se recolle tal equipamento (aínda que si se valoraba 
unha actuación para unha Vila Termal- Balneario en Prexigueiro no Estudo Económico), polo 
tanto non se entende esta observación aos efectos dese artigo, aínda que se procede a eliminar 
a súa consideración como equipamento. De calquera xeito no EEF procédese a reformular esta 
actuación para ser aplicada exclusivamente sobre o balneario existente e o seu contorno, para 
mellorar as súas condicións actuais (dado o seu interese estratéxico no ámbito do termalismo da 
zona, pola efectividade e a calidade diferencial das súas augas a respecto doutros da comarca). 

h) Procederase a eliminar na ordenación a duplicidade de usos permitidos nesta parcela, 
manténdose a utilización como asilo (uso actual), dada a dificultade de poder acadar o uso que 
se pretendía deste edificio como parador de turismo, que se tería que remitir a unha modificación 
puntual do PXOM. 

4. CLASIFICACIÓN E CATEGORÍAS DE SOLO URBANO. 

a) As ampliacións levadas a cabo nos núcleos urbanos citados non son tan considerables como 
se cita no informe e, en calquera caso, responden a condicións obxectivas na meirande parte 
dos casos (revisarase a delimitación nesas zonas para excluír aquelas parcelas que non 
cumpran esas condicións obxectivas) e xustificarase suficientemente a condición de solo 
urbano, completando a información dos servizos urbanísticos existentes que estaba incompleta 
en moitas destas zonas, como xa se ten sinalado. 

Xa máis en concreto, no caso de San Cristovo, tense incrementado a delimitación en zonas 
consolidadas en certa medida pola edificación e outras en que teñen dotación de tódolos 
servizos urbanísticos (aínda que algúns dos básicos –auga e saneamento- non ían grafitados 
na entrega anterior, e que si se grafitan nesta entrega completamente actualizados), aínda que 
cómpre sinalar que algunhas zonas que se ampliaron tiñan déficit dalgún dos servizos, polo 
tanto elimínanse do solo urbano, pasando a outras categorías de solo (urbanizable ou rústico), 
pero en calquera caso as zonas ampliadas a respecto das NSM xustificaranse detalladamente. 

No caso de San Paio pasa o mesmo, pero as ampliacións son moito máis reducidas e 
puntuais, aínda que se xustificarán do mesmo xeito. 

No caso de Ribadavia tamén hai ampliacións dunha certa entidade superficial, pero do mesmo 
xeito que nos outros deses núcleos, actualízanse os datos de servizos urbanísticos e 
xustificaranse convenientemente as zonas de ampliación que se manteñan. 

b) En San Paio procédese a eliminar do solo urbano unha boa parte do que se situaba ao leste da 
vía férrea (fóra das zonas de actividades empresariais e comerciais, e fóra do ámbito do núcleo 
rural que existe no interior do ámbito, que vai a volver a esta clasificación de solo, que é a máis 
coherente neste caso) e mantense a delimitación no sur das vivendas sociais por ter todos os 
servizos e estar inserido no núcleo urbano, con fitos importantes como as propias vivendas 
sociais e o colexio (IES Abrente) ou a casa da Coenga incluída no catálogo, aínda que se 
reduce a delimitación para eliminar os dous elementos singulares denantes citados (o colexio 
IES Abrente e a casa da Coenga) que poden quedar en solo rústico, tratando de manter un 
fondo sensiblemente homoxéneo da delimitación final do solo urbano respecto do viario, 
compatible coas ordenanzas aplicables en cada caso. Ademais, na zona ampliada do marxe 
sur da estrada xa se atopa edificado case o 60% da fronte de solo urbano ampliada a respecto 
das NSM (proporción algo menor na marxe norte en que está edificada só unha parcela), e se 
incorpora esta zona (a partir das vivendas sociais) ao solo urbano non consolidado como areas 
de reparto, por tratarse dunha zona de recente urbanización xurdida á marxe do planeamento 
anterior. 

c) En San Cristovo, os terreos ampliados correspondentes as áreas de reparto analízanse en 
función das condicións obxectivas, establecéndose tres tipos de resolucións:  

1. No caso das áreas C-5, C-7 e C-8 procédese a eliminalas, pois non cumpren coas 
condicións esixidas, pasando a solo urbanizable (parte da C-5) ou rústico (a meirande 
parte da C-8),  

2. Eliminación parcial da área de reparto, integrando os solos restantes noutra área de 
reparto (a C-1 modifícase, eliminando aquelas partes que non dispoñían de servizos ou 
consolidación edificatoria, integrándose nunha única área de reparto con C-2 
[redenominada como C-1 nesta entrega] ),  

3. As áreas C-3, C-4 e C-6 modifícanse eliminando aquelas partes que non dispoñan de 
tódolos servizos e condicións esixibles ao solo urbano,o que implica que nalgún caso 
despois desa eliminación queden solos que se poden cualificar como consolidados, e 
nestes casos elimínanse da área de reparto. 

d) En Ribadavia establécense varias observacións individualizadas:  

1. As áreas de reparto R-1, R-2, R-3 e R-4 carecían na anterior entrega da información de 
servizos suficiente para a súa xustificación, pero agora dispoñemos desa información que 
se reflicte nos planos e dado que ademais xa está urbanizado o viario que a separa do 
parque da Veronza (denominado como rúa homónima-A Veronza) podemos considerar 
que se trata de solo urbano. No que se refire aos equipamentos deportivos EO-01 e E-O-
41, dado que se apoian nese mesmo viario e dispoñen tamén de tódolos servizos, 
poderíanse manter tamén obxectivamente en solo urbano, pero dado que o espazo libre 
LO-01 situado a carón das dotacións anteriores chega mesmo ata o río Avia, imos a 
considerar o cambio de clasificación para pasar a solo rústico especialmente protexido de 
augas que é máis correcto a tódolos efectos e máis xustificado, polo tanto por coherencia 
tamén cambiaremos esas dotacións deportivas citadas (EO-01 e E-O-41) a esta clase de 
solo, e tamén se cambiará por lóxica o equipamento da piscina (EO-03) que está na 
mesma situación, pois ademais neste caso está situado xusto ao bordo do río. 

2. As áreas de reparto R-24 e R-25 vanse a redelimitar (redenominadas como R-17) e variar 
as súas condicións, por inserirse en dúas actuacións que nestes intres son prioritarias para 
o goberno municipal, como é en primeiro lugar a localización dun novo centro de saúde en 
substitución do actual (polos problemas derivados da súa precaria situación na 
actualidade, nun meandro do río Maquiáns que provoca inundacións periódicas), sendo 
este o único espazo que acadou consenso entre o SERGAS e o Concello (e ademais é 
unha das poucas parcelas municipais –en parte- dispoñibles en condicións de enclave e 
de accesibilidade axeitada para este uso) e polo tanto, dadas as súas características 
actuais precisa dunha actuación integral para poder poñer este equipamento en correcto 
funcionamento en condicións axeitadas para ese uso, que se xustificará convenientemente 
na memoria, mantendo a súa cualificación como solo urbano non consolidado. A área de 
reparto R-26 [redenominada como R-9] integra outra actuación que é prioritaria nesta zona 
é a de dotar dun contorno axeitado á capela de San Lázaro, creando un gran espazo libre 
arredor e desprazando a edificabilidade que se debería executar na fronte á rúa San 
Lázaro a un segundo plano por detrás da capela (razón básica pola que se ten que 
sobrepasar o fondo habitual de clasificación desta tipoloxía en bloque aberto), dando 
continuidade ao viario que se propón dende o novo centro de saúde previsto na área de 
reparto contigua anteriormente citada. 

No que se refire ás áreas R-28, R-31, R-32, R-33 e R-35 procédese á súa eliminación por 
non acadar as condicións de solo urbano, recortando o solo urbano polas traseiras das 
parcelas que dan á rúa de San Lázaro ou de Francelos ou daquelas parcelas que dean 
fronte a viarios perpendiculares a este que dispoñan de tódolos servizos. A área de reparto 
R-29 [redenominada como R-19], mantense como solo urbano non consolidado, incluído 
nunha área de reparto, para permitir unha ordenación que contemple a eliminación da 
explotación industrial que nela se desenvolvía, pouco acorde co contexto no que se atopa. 
Así mesmo está xustificada esta clasificación por estar delimitada por dúas vías con 
tódolos servizos, que dan acceso á totalidade das parcelas incluídas na área de reparto. 

No que se refire á área de reparto R-34, ademais da súa redenominación (pasará a 
denominarse R-8), prodúcese unha reestruturación e redelimitación para adaptarse ás 
condicións da parte do viario existente que conta con tódolos servizos (que en parte non 
se grafiaban na entrega anterior) e unhas certas condicións de pavimentación e anchura e 

consolidación edificatoria, procedendo a variar un pouco o resto do ámbito que cumpre 
estas condicións, esperando que nun futuro próximo se poida acadar unha clasificación do 
solo que permita unha transición doada co núcleo de Francelos que nesta zona está 
consolidado cun fondo importante a respecto da prolongación da rúa San Lázaro. 

A respecto do equipamento que se cita ao norte de Francelos, pensamos que se trata do E 
3-11 (en lugar do E 5-11 que se cita no informe, seguramente por erro) que era unha 
previsión das NSM vixentes, que se procede a eliminar (fóra do que é o equipamento 
actual de escola E 3-01) por non ter moito sentido ese espazo con esa topografía adversa 
para un equipamento deportivo. 

3. No que se refire aos terreos situados por riba ao norte do polideportivo entre o río Avia e a 
vía férrea, dado que non contan con tódolos servizos e non teñen consolidación suficiente, 
procédese a clasificalas como solo rústico especialmente protexido de augas e de 
infraestruturas.  

No que se refire ao contorno da estación de autobuses (no que se ten tramitado unha 
modificación puntual das NSM que xa está aprobada definitivamente) vanse a recoller as 
condicións da modificación puntual das NSM aprobada, e nos terreos que se sitúan á beira 
da estación de autobuses, tanto polo norte como polo sur, o PXOM recolle unha 
delimitación de solo urbano con menos fondo do que establecen as NSM vixentes (que 
fixan fondos xenéricos), pois adáptanse ao parcelario e á edificación existente, con 
carácter bastante limitativo, polo tanto, non se recolleron ampliacións, senón diminucións 
globais de solo urbano (cunha soa excepción nunha parcela situada a máis de 100 m. ao 
norte da estación de autobuses para non deixar dúas edificacións existentes partidas pola 
delimitación de solo urbano, o que non é lóxico nin coherente). 

e) Indícanse varios casos que aparentemente non cumpren coas condicións legais de soar nin 
poden adquirila mediante obras de urbanización de escasa entidade, que se analizan 
pormiudadamente nos seguintes apartados: 

1) Nos terreos situados ao leste da AR-19, só se pretendía recuar uns metros a aliñación da 
rúa para evitar unha situación de excesivo achegamento á vía do ferrocarril, afectando a 
varias edificacións existentes, entendendo que era unha modificación de pequena 
entidade, sen necesidade de reparto de cargas e beneficios, pero en calquera caso 
procédese a manter as edificacións e as tipoloxías existentes como consolidadas e nas 
mesmas aliñacións actuais (eliminando por tanto a área de reparto), sen ampliación do 
viario para resolver o que se indica no informe a respecto da entidade das obras de 
execución necesarias. 

No que se refire ao resto de terreos ao longo da Avenida Irmáns Alvarez Araúxo, 
entendemos que se manteñen tanto as aliñacións das edificacións existentes, como o tipo 
de ordenación que estaba establecido, baseado no tipo de edificación alí existente 
actualmente, e mesmo se ten eliminado a clasificación de solo urbano nunha das bandas 
que ofrecía dificultades topográficas para a edificación, polo tanto, entendemos que os 
terreos que quedan dentro da delimitación de solo urbano que se desenvolve, son a 
tódolos efectos, solo urbano consolidado. En calquera caso, dado que na ordenación do 
PXOM informado se ampliaba o ancho do vial existente nunha zona (a partir dos números 
7 e 54 desa rúa en dirección a San Paio) que si requería de obras non circunstanciais para 
poder edificar, procédese a axustalo ao ancho existente nas condicións topográficas 
actuais por haber dificultades para a súa ampliación e axústanse as tipoloxías as 
realmente existentes na zona para manter tamén o tipo de ordenación, o que xustifica 
aínda máis o seu carácter de solo urbano consolidado. 

2) No que se refire ao terreo da parcela construída entre as áreas R-5 e R-6, trátase dunha 
situación moi singular, cunha edificación en altura con medianeiras e realizada en función 
dunha ordenación irracional do planeamento vixente, que é o único expoñente desa 
ordenación construído nesa zona da estrada N-120, pero estas circunstancias non evitan 
que se teña que considerar como solo consolidado por estar xa edificada, ter todos os 
servizos e por estar completamente urbanizada a parcela con acceso rodado, espazo libre 

e zona de aparcadoiro na fronte á estrada N-120, polo tanto mantense esa clasificación de 
solo urbano consolidado. 

No que se refire aos espazos libres contiguos á área R-27, dado que dende a redacción do 
documento para informe previo ata este intre (contando co retraso que ten imposto a 
avaliación ambiental estratéxica da lei 9/2006), xa se ten edificado o soar que daba saída 
ao viario principal interno desta área, o que inviabiliza totalmente o seu mantemento e a 
ordenación proposta, moi condicionada polo desnivel existente entre os dous viarios 
existentes, polo tanto, ao eliminar este viario interno todos os soares e parcelas 
perimetrais quedan en solo urbano consolidado con fronte aos viarios existentes e as 
parcelas interiores sen acceso pásanse a solo rústico, procedéndose a eliminar esta área 
de reparto.  

3) No que se refire aos terreos lindeiros co camiño que percorre ao sur do espazo libre L-10-
02, entendemos que na meirande parte do viario que se propón como solo urbano
consolidado, existen todos os servizos urbanísticos, as aliñacións son significativamente
semellantes ás actuais, con cesións case insignificantes para aumento de ancho de viario,
e nos casos concretos onde as variacións de aliñacións son maiores é nun caso puntual
que afecta só a dúas parcelas para o mellor trazado dunha curva e, en calquera caso,
trátase de zonas moi limitadas e de reducida superficie, en que as parcelas son únicas
entre dous frontes viarios existentes (o citado camiño e a estrada OU-406, e moi
consolidados neste último caso, na súa urbanización, aliñación, etc.) en que non é
razoable dividir as propiedades para clasificar a parte traseira como solo urbano non
consolidado, pois nin son necesarias actuacións integrais nin existe apertura de novo
viario, nin se precisan máis cesións para espazos libres e dotacións das que se perfilan do
outro lado do viario, polo tanto mantense esta zona como solo consolidado.

4) Non se entende a razón desta observación a respecto do actual centro de saúde, pois xa
está incluído na súa totalidade dentro da área de reparto R-11.

f) Reformulamos as delimitacións entre cada dous polígonos contiguos que comparten un viario,
de tal xeito que en todos os casos se garanta a funcionalidade do viario (ou a urbanización
completa dese viario compartido), xa que o PXOM vai a esixir a execución simultánea (ou ben
que o primeiro ámbito en desenvolverse se comprometa á urbanización de todo o ancho do
viario, de acordo cos propietarios da outra banda do mesmo) dos polígonos en cuestión cando
a delimitación común vaia polo eixe ou entre as aliñacións do viario, ou ben a coordinación
temporal das fases de execución, nos casos en que a vía estea incluída nunha soa das dúas
áreas de reparto contiguas. De calquera xeito só se daba este caso entre dúas áreas contiguas
perto de Francelos, pero unha delas xa foi eliminada, desaparecendo o problema.

5. ORDENACIÓN DO SOLO URBANO.

Non estamos de acordo con esa apreciación xeral a respecto de que a ordenación pormenorizada do 
solo urbano non presta atención suficiente aos elementos territoriais identitarios, en todo caso poderíase 
dicir que isto pode pasar puntualmente en determinados casos como os que se apuntan máis adiante no 
informe, pero non con carácter xeneralizado, pois gran parte da ordenación vén determinada polo 
executado en aplicación de planeamento anterior, que dificilmente se pode reconducir, pero naquelas 
zonas aínda non executadas tentouse sempre mellorar a ordenación preexistente, aínda que 
puntualmente nalgúns casos a ordenación proposta sexa mellorable, aínda tendo en conta os moitos 
condicionantes existentes. 

1) Xa en concreto, no que se refire ás alturas supostamente incongruentes en San Cristovo
procedeuse a revisar as alturas permitidas da ordenanza ES na travesía da estrada OU-
504, (e a modificación do plano base no que varias das alturas das edificacións existentes
eran erróneas, seguramente porque derivaban da interpretación das plantas baixo tellado
en vivendas de tipo tradicional como plantas completas), en función das realmente
existentes, rebaixando de B+2 a B+1 naquelas zonas onde non se deixan fóra de
ordenación edificacións existentes por esta circunstancia de altura xa consolidada. Deste
xeito, a altura máxima de B+2 mantense só nun tramo da travesía para non deixar fóra de

ordenación a unha edificación de tipo tradicional, xunto con outras de menor interese que 
se atopan no mesmo tramo de rúa e superan a altura de B+1.  

No que se refire ao viario de conexión de Francelos con Ribadavia estímase que o ancho 
establecido do viario é o razoable para unha vía xeral das súas características, e a súa 
ampliación a respecto do ancho actual é mínimo (uns 2 m. de ancho de media a cada 
banda do viario, ancho que vén herdado do planeamento anterior –as NSM- e do Estudo 
de Detalle que pormenoriza a ordenación desta zona) entendendo que entra dentro dos 
supostos establecidos no art. 12. a) da LOUG como obras de escasa entidade, 
executables coas de edificación de xeito simultáneo, e ademais nos últimos anos estase 
executando a edificación prevista nas NSM con esta aliñación na zona máis próxima a 
Ribadavia (ata tal punto que tivo que eliminarse a área de reparto R-27 por imposibilidade 
de execución nas condicións que o PXOM tiña previsto inicialmente), aumentando 
considerablemente a consolidación real destas aliñacións que ten que recoller o PXOM 
como consolidadas. Por outra banda, no referente ás alturas procédese a revisar a súa 
distribución ao longo da vía para acadar unha transición axeitada entre o núcleo de 
Ribadavia (máis denso e con maiores alturas) e o de Francelos, rebaixando as alturas, 
tanto en función da edificación existente, como da transición progresiva entre a edificación 
prevista en Ribadavia ata acadar unha altura de B+1 nas proximidades do núcleo de 
Francelos, por ser maioritarias neste núcleo as edificacións desta altura. En consecuencia, 
redúcense as alturas das edificacións na travesía a B+1, excepto as edificacións máis 
próximas ao núcleo de Ribadavia e algunha zona puntual máis no tramo medio do viario 
en gradación das alturas existentes, para adaptarse ás condicións existentes e evitar no 
posible deixar edificacións en situación de fóra de ordenación. 

2) No que se refire ás edificacións previstas no regato de Maquiáns, procédese á súa 
reconsideración e reestruturación para mellorar a súa distribución e adecuación á 
protección do propio regato, e reduciranse en calquera caso as edificabilidades, aínda que 
nos casos de edificacións xa existentes non existe moita marxe de manobra. En 
consecuencia, modifícase a disposición das edificacións permitidas, ou ben para eliminar 
as novas que se propoñían (como o bloque previsto máis preto do río na área R-11), 
modificando as condicións de ordenación como no caso das R-7, 8 e 9 nas que se 
cambian os bloques previstos por edificación illada, mantendo as edificacións existentes, 
que pasan a ordenanza extensiva (e eliminando consecuentemente estas tres áreas de 
reparto, por manter a ordenación e as aliñacións existentes, que se considerarían como 
solo consolidado) ou afastalas do regato, establecendo condicionantes nas areas de 
reparto que quedan para a situación da edificación a respecto das liñas de encauzamento 
previstas, e clasificando o contorno do regato ata a Avenida do Ribeiro como solo rústico 
de protección de augas para protexer mellor a súa desembocadura. Cúmprese así co 
obxectivo de baixar a intensidade edificatoria, aumentando a superficie dos espazos libres 
vinculados aos ríos Avia e Maquiáns e a súa permeabilidade espacial, cunha escala xeral 
que outorga grandes calidades urbanas ao contexto. 

3) A utilización da ordenanza de edificación pechada utilízábase neste caso para dar 
cobertura a unha edificación que non estaba aliñada cos bloques abertos previstos no 
resto da rúa, polo tanto prevíase puntualmente un cuarteirón pechado, pero se procede a 
revisar a ordenación na zona eliminando esa ordenanza pechada, resultando agora unha 
transición perfectamente integrada no conxunto da ordenación do seu contorno. 

4) Procédese a reconsiderar a ordenación desta área de reparto (P-3) e os usos e 
aproveitamentos para axeitarse mellor ás súas condicións de contorno. En consecuencia,  
reformulamos a ordenación prevista na área de reparto P-3, que pasa a ter 
exclusivamente ordenanza semi-intensiva ou extensiva (ES ou EE), e para uso residencial, 
co obxectivo de integrar e poñer en valor esta zona fronte aos solos de usos industriais e 
os solos residenciais do núcleo de S. Paio, especialmente en relación coas edificacións 
tradicionais ou catalogables do contorno. 

5) Procédese a sinalar a ordenanza extensiva para a regulación dos terreos contiguos ao 
Pazo do Carballo, por ser a que mellor se axusta ás súas condicións do contorno. 

6. DELIMITACIÓN E DETERMINACIÓNS DOS NÚCLEOS RURAIS. 

a) Como xa se ten sinalado na memoria xustificativa, as condicións que establece a LOUG para a 
clasificación dos núcleos rurais é excesivamente estrita (sobre todo se se pretende aplicar con 
rixidez) pois non atende a criterios lóxicos de hábitat diversos e tampouco á evolución que os 
núcleos puideron ter nos últimos 50 anos, limitándose a unha foto fixa concreta e cunhas 
condicións que poden non existir actualmente (edificacións tradicionais suficientes para 
xustificar un ámbito e densidade de ocupación mínima do 50 %) ou que nin sequera se 
chegaron a dar nunca en determinados tipos de hábitat máis dispersos ou de menor 
densidade, ou mediante transformación ou substitución da edificación tradicional (razóns todas 
estas que por xunto ou por separado non poden levar á conclusión (segundo unha aplicación 
estrita e paramétrica das condicións da LOUG) de que o núcleo tradicional nesas condicións 
non exista agora mesmo, e que como consecuencia desto por extensión ou definición da lei 
non exista nin tan sequera o núcleo rural. 

Toda a riqueza de variantes evolutivas da realidade actual dos núcleos está permanentemente 
en contradición con esa rixidez paramétrica da lei que non atende a particularidades e a 
interpretacións lóxicas e racionais dos núcleos rurais e a súa necesaria evolución e 
crecemento. Se xuntamos estas apreciacións coas grandes e lóxicas limitacións que se 
pretenden no solo rústico, os modelos de asentamento están sometidos en moitos casos a 
graves limitacións que poden pór en perigo a súa propia supervivencia.  

De calquera xeito, procédese a revisar toda a clasificación do solo dos núcleos rurais nas 
zonas tradicionais para adecualos ás condicións da LOUG.  

b) Ídem o anterior pero a respecto das áreas de expansión. Ademais o establecemento de límites 
pechados de crecemento (200 m.) pode derivar en propostas irracionais de crecemento sobre 
zonas pouco axeitadas que cumpran sen problemas os parámetros de distancia e limitar ou 
cercenar os núcleos xa existentes en zonas de natural e lóxica expansión que se afasten dos 
limitativos 200 m. a respecto das vivendas tradicionais que aínda queden. De calquera xeito, 
procédese a revisar toda a clasificación do solo dos núcleos rurais nas áreas de expansión 
para adecualos ás condicións da LOUG, sinalando un caso particular en Franqueirán en que 
non se tiñan identificado ben todas as edificaciónd tradicionais, o que se xustifica con planos e 
fotos explicativas na presente M.X. 

c) A respecto dos terreos que teñan como único acceso estradas de titularidade supramunicipal, 
procédese á previsión de novos viarios que poidan dar acceso ás devanditas parcelas, 
independentemente da citada estrada, ou ben mediante viarios de servizo sobre a propia vía 
ampliando a súa sección, mantendo en calquera caso as condicións de servidumes, 
proteccións e liñas de edificación, reguladas polas respectivas leis ou ordenanzas sectoriais 
que regulan as estradas, e naqueles casos nos que non se poidan xustificar como núcleos 
rurais pasaranse a solo rústico. Nas zonas tradicionais dos núcleos atravesados por estradas, 
darase prioridade ás condicións da edificación tradicional xa consolidada pero garantindo o 
funcionamento da estrada como tal. En calquera caso faise constar que a posible interferencia 
do uso da estrada polos que se poidan prever nas áreas de expansión dependerá do tráfico de 
cada estrada, que neste caso son moi baixos, agás no caso das estradas nacionais, e no que 
se refire á protección da infraestrutura como tal, pode regularse mediante sinalización de 
aliñacións ou bandas de afección para usos edificatorios, sen necesidade do cambio de 
clasificación do solo a rústico, pois os solos rústicos poden ter usos edificatorios igualmente ou 
usos non edificatorios que poden producir máis interferencia coa estrada que os usos propios 
dos núcleos rurais.  

Pensamos que non procede a clasificación como solo rústico de especial protección de 
infraestruturas os terreos dos núcleos rurais (por cumprir as condicións da definición do Art. 13 
da LOUG) que obxectivamente non se atopen nas condicións sinaladas no artigo 32.2.c) da 
LOUG, facendo fincapé na condición que sinala ese artigo a respecto de que debe tratarse de 
“terreos rústicos destinados á localización de infraestruturas.....”, polo tanto entendemos 
excluídos aqueles que teñan a condición de núcleos rurais segundo as citadas condicións da 
LOUG, nos que se aplicará a clasificación de núcleo rural correspondente, e a maiores as 

servidumes de todo tipo que establece a lexislación sectorial correspondente á infraestrutura 
de que se trate. 

d) Revisarase a delimitación das áreas de expansión de Val de Pereira e Ventosela para verificar 
que os ámbitos inicialmente delimitados teñan realmente a condición de solo de núcleo rural, e, 
en caso contrario, reclasifícanse nesas zonas como solo rústico especialmente protexido de 
infraestruturas. 

e) Do mesmo xeito que no apartado anterior, revisarase a delimitación do núcleo de Prexigueiro 
para establecer a súa clasificación obxectiva e igualarase nos dous planos a distinta escala 
1/2.000 e 1/5.000. 

f) Procédese a clasificar como solo rústico de protección de infraestruturas (tal e como se solicita) 
os terreos non susceptibles de transformación situados nas zonas de afección de 
infraestruturas, pero sinalamos o mesmo que no caso das estradas no apartado c) anterior a 
respecto de que non procede a clasificación como solo rústico de especial protección de 
infraestruturas dos terreos dos núcleos rurais (por cumprir as condicións da definición do Art. 
13 da LOUG) que obxectivamente non se atopen nas condicións sinaladas no artigo 32.2.c) da 
LOUG (faise fincapé na condición que sinala ese artigo a respecto de que debe tratarse de 
“terreos rústicos destinados á localización de infraestruturas.....”, polo tanto entendemos 
excluídos aqueles que teñan a condición de núcleos rurais segundo as citadas condicións da 
LOUG, nos que se aplicará a clasificación de núcleo rural correspondente, e a maiores, as 
servidumes de todo tipo que establece a lexislación sectorial correspondente á infraestrutura 
de que se trate), incluíndo a tales efectos as proteccións correspondentes a liñas eléctricas 
(diferenciando entre alta e media tensión, pois no caso da alta exclúense os terreos do núcleo 
pasando a rústico, e no caso da media mantéñense dentro do núcleo pero establecendo unha 
servidume que impide edificar), gas, parques eólicos, etc. 

g) Revisaranse as clasificacións nos pasos de regato polos núcleos, clasificándose (no seu caso) 
como solo rústico, ou ben como espazos libres de uso público, dentro do núcleo rural, pero 
sinalamos o mesmo que no caso das estradas nos apartados c) e f) anteriores a respecto de 
que non procede a clasificación como solo rústico de especial protección de augas dos terreos 
dos núcleos rurais (por cumprir as condicións da definición do Art. 13 da LOUG) que 
obxectivamente non se atopen nas condicións sinaladas no artigo 32.2.d) da LOUG (faise 
fincapé na condición que sinala ese artigo a respecto de que debe tratarse de “constituído 
polos terreos, situados fóra dos núcleos rurais e do solo urbano, definidos na lexislación 
reguladora das augas continentais como leitos naturais.....”, polo tanto entendemos excluídos 
aqueles que teñan a condición de núcleos rurais segundo as citadas condicións da LOUG, nos 
que se aplicará a clasificación de núcleo rural correspondente, e a maiores as servidumes de 
todo tipo que establece a lexislación sectorial correspondente). 

7. SOLO URBANIZABLE. 

a) Procédese a revisar exactamente a delimitación e o réxime do solo urbanizable proposto, 
reformulando a estratexia global de desenvolvemento do PXOM e reducindo o solo urbanizable 
ao mínimo imprescindible para cada un dos usos globais necesarios, para atender ás 
demandas que se estiman no PXOM e aos compromisos firmes de desenvolvemento de 
sectores que se poidan establecer durante a súa tramitación (nos ámbitos que poidan cumprir 
obxectivamente con tódalas limitacións aplicables ao solo urbanizable para a súa clasificación 
como tal). Igualmente revísanse os datos existentes de censos de vivendas, que en moitos 
casos, non se axustan á realidade física recollida sobre o territorio e interpretaranse os datos 
de capacidade máxima residencial derivados da ordenación proposta no PXOM para a súa 
matización, en función das tipoloxías reais da vivenda que realmente se edifican en Ribadavia 
para axeitar os dados reais de capacidade e creación de vivendas efectivas, así como das 
previsións posibles de crecemento poboacional, derivadas da aplicación efectiva do PXOM e 
do seu modelo territorial. 

Ademais, procédese á clasificación como solo urbanizable (nas condicións que marca a 
Disposición Transitoria da LOUG refundida) dun núcleo rural de recente formación con 
topónimo propio (Maquiáns), que na entrega anterior se incluía no solo urbanizable delimitado 

convencional UDR-1, pero o carácter fortemente consolidado do núcleo obriga a reformular a 
súa clasificación para acadar unha xestión axeitada ás súas características actuais, por 
tratarse dunha zona na que consideramos que obxectivamente se cumpren os parámetros 
esixidos nesta Disposición para poder ser de aplicación neste ámbito que se delimita, no que 
se establece unha regulación axeitada á súa realidade concreta no marco do que establece a 
citada D.T. 13ª. 

b) Igualmente, revisaranse as áreas ás que se puidese aplicar obxectivamente algunha das 
proteccións de solo rústico que establece a LOUG, e en concreto as 8 tipificacións desta caste 
que se reflicten no informe previo da CPTOPT, procedendo a eliminar do solo urbanizable (e 
pasando á correspondente categoría de solo rústico que lle sexa de aplicación obxectiva) 
aqueles ámbitos, sectores ou zonas nas que concorran estas circunstancias. 

De calquera xeito e para aclarar mellor o destino final dos ámbitos que se citan e as medidas 
concretas que se tomaron, podemos subliñar independentemente as accións levadas a cabo 
en cada ámbito concreto que citaba o informe: 

- No antigo sector UDR-1 (agora redelimitado e dividido en dous ámbitos básicos) a zona 
arborada autóctona citada procédese a delimitar como espazo libre proposto a ceder no 
desenvolvemento do ámbito de solo urbanizable non delimitado (UNDR-2) para poder 
recuperala e dedicala a uso público como un pequeno parque, mellorando notablemente 
a súa situación actual de abandono e xustificando así a súa clasificación como solo 
urbanizable. 

- O urbanizable ao suroeste de Francelos recualifícase como rústico de protección 
ordinaria e agropecuaria. 

- O urbanizable situado ao sur do Casco Histórico de Ribadavia redúcese (UNDR-1) por 
pertencer a estratexia básica de futuro para o desenvolvemento do núcleo urbano de 
Ribadavia, e ademais retíranse da vía férrea para garantir a súa protección de 
infraestruturas. 

- O urbanizable situado ao leste de Francelos elimínase, e recualifícase como rústico de 
protección ordinaria, agropecuaria e infraestruturas. 

- O urbanizable situado ao suroeste do Casco Histórico de Ribadavia elimínase, 
recualificándose como rústico de protección ordinaria. 

- O sector residencial do oeste da Quinza elimínase pasando a rústico de protección 
agropecuaria. 

- O sector situado ao suroeste de San Cristovo elimínase pasando a rústico de protección 
agropecuaria e natural. 

- O sector situado ao norte do antigo UDR-1 elimínase pasando a rústico de protección 
ordinaria e de protección agropecuaria e natural. 

- Os sectores situados ao norte de Francelos elimínanse, pasando a rústico de protección 
agropecuaria e infraestruturas. 

- Os urbanizables situados ao oeste de San Paio (de Ventosela) recualifícanse como 
rústico de protección agropecuaria e infraestruturas. 

- O sector situado ao oeste do antigo UDR-1 elimínase, pasando a rústico de protección 
agropecuaria e infraestruturas. 

- O sector situado ao sueste de Franqueirán elimínase, pasando a rústico de protección 
agropecuaria e ordinaria. 

- O sector contiguo ao parque empresarial elimínase, pasando a rústico de protección 
natural e infraestruturas.  

- O sector antigo UDR-1 redelimítase en dous sectores, un delimitado (UDR-1) e outro non 
delimitado (UNDR-2), recuándose máis da estrada N-120 ata a liña das edificacións 
existentes nestes ámbitos, garantindo, polo tanto, a protección da estrada. 

- Os sectores situados entre o ferrocarril e a estrada OU-406 (a ambos lados) elimínanse, 
pasando a rústico de protección agropecuaria e infraestruturas. 

- Nos urbanizables industriais entre a estrada N-120 e a autovía A-52 redúcese 
notablemente a súa extensión para aumentar a zona de protección de infraestruturas 
(estrada e ferrocarril). 

Tense realizado, por tanto un gran esforzo aquilatando a capacidade de oferta de solo, 
aceptando reducir razoablemente o solo urbanizable inicialmente delimitado en función da 
demanda real, de xeito que se pasa dunha oferta total inicial de 1.617.393 m² (342.378 m² 
delimitados e 1.275.0154 m² non delimitados) a unha de 369.753 m² (112.403 m² delimitados e 
257.350 m² non delimitados), o que supón unha redución do 77,1 % (debendo ter en conta que 
o sector máis grande non foi delimitado polo PXOM, senón polo IGVS como Parque 
Empresarial, do que quedan 72.662 m² pendentes aínda de urbanización, polo tanto a 
superficie real clasificada polo PXOM é de tan só 297.090 m²). 

c) Revísase a clasificación de solo nos ámbitos de expansión dos núcleos que se citan 
(Prexigueiro e A Quinza), nos que a delimitación de sectores de solo urbanizable no seu 
contorno, respondía a diversas razóns (ofertas de desenvolvemento concretas en parcelas de 
tamaño importante, durante a exposición pública, zonas xa en parte ocupadas por tipoloxías ou 
usos edificatorios –basicamente comerciais- que cómpre reordenar e materializar en 
desenvolvemento de previsións razoables que xa se establecían nas NSM vixentes. Deste 
xeito en Prexigueiro elimínase o solo urbanizable e clasifícanse como áreas de expansión do 
núcleo rural aquelas partes que poden cumprir as condicións obxectivas para iso. Na Quinza 
elimínanse os solos urbanizables que non estaban xa en parte ocupados con actividades 
económicas (que son prioritarios dende a estratexia do PXOM) e revísase a propia delimitación 
do núcleo. 

d) Como xa se ten indicado en apartados anteriores, revísase con carácter xeral  o solo 
urbanizable clasificado na entrega anterior para tratar de racionalizar a oferta global, adaptada 
ás previsións do PXOM e ás condicións dimanantes da LOUG e da lexislación sectorial, 
debéndose ter en conta aquí que o excesivo constrinximento físico, topográfico e infraestrutural 
do solo urbano de Ribadavia, non pode levar a que sexa imposible a única vía de escape e de 
planificación racional dos núcleos urbanos que establece o art. 32.5 da LOUG, polo tanto debe 
interpretarse cun pouco de racionalidade o que quere dicir este artigo en casos tan 
condicionados como o de Ribadavia, e así se xustificará para cada sector que se delimite 
finalmente. 

e) Procédese a establecer nos sectores de solo urbanizable delimitado na súa ficha individual os 
prazos máximos en que se deberá levar a cabo o seu desenvolvemento (e dende a ordenación 
á edificación, especificado esta desagregación con carácter xeral na Normativa). Na estratexia 
de actuación, dado que o único sector contemplado nela non foi delimitado polo PXOM, senón 
polo IGVS como Parque Empresarial non se pode por tanto modificar os prazos que o 
organismo correspondente teña previsto para o seu desenvolvemento. 

f) Procederase a establecer na ficha do sector as condicións de acceso peonil, mediante pasos 
soterrados ou elevados (segundo os casos) que permitan unha axeitada conexión entre os 
solos urbanizables residenciais e o solo urbano actual, en condicións suficientes de seguridade 
e accesibilidade. 

8. SOLO RÚSTICO. 

a) Como xa se ten apuntado no punto 7.d) anterior o excesivo constrinximento físico, topográfico e 
infraestrutural do solo urbano de Ribadavia, non pode levar a que sexa imposible a única vía de 
escape e de planificación racional dos núcleos urbanos que establece o art. 32.5 da LOUG, polo 
tanto debe interpretarse cun pouco de racionalidade o que quere dicir este artigo en casos tan 
condicionados como o de Ribadavia (o plan xeral de ordenación municipal poderá outorgar outra 
clasificación en ámbitos lindeiros sen solución de continuidade co solo urbano e cos núcleos 
rurais que resulten imprescindibles para o desenvolvemento urbanístico sostible, sempre que o 
Plan conteña as medidas necesarias para a integración da ordenación proposta coa paisaxe e 

os valores merecedores de protección), e así se xustificará para cada ámbito ou sector que se 
delimite finalmente. 

b) Procédese a clasificar como solo rústico de especial protección de espazos naturais a zona das 
areeiras contigua ao Parque Empresarial (que segundo o planeamento de desenvolvemento do 
citado P. Empresarial constitúen o sistema xeral de espazos libres adscrito ao seu 
desenvolvemento, que se vai a manter coma tal no PXOM, independentemente do cambio de 
clasificación do solo). 

c) Procédese a incluír no solo rústico de especial protección de espazos naturais as zonas 
consideradas como de especial interese no estudo do medio rural, aínda que a existencia 
puntual de arborado autóctono como que se cita (castaños e carballos) non é razón suficiente 
(sen outras circunstancias confluentes) como para que o espazo deba ter o carácter de espazo 
natural. 

d) Revísase a clasificación de solo rústico de protección ordinaria, eliminando todas aquelas zonas 
nas que non estea suficientemente xustificada esa clasificación (naquelas zonas en que se 
manteña xustificaranse especificamente na memoria correspondente). 

e) Procédese a ampliar a zona clasificada como solo rústico especialmente protexido de augas nas 
ribeiras dos ríos Miño e Avia de 25 a 100 m. (excepto naquelas zonas en que atravesen núcleos 
urbanos ou núcleos rurais (segundo o xa xustificado no apartado 6.g desta resposta ao informe), 
e naquelas outras que se xustifiquen especificamente), procedendo así mesmo a debuxar no 
resto de regatos a liña de referencia de afección de 100 m. da Lei de Augas, ámbito no que se 
sumarán e superporán as proteccións de augas e a outra que xa tiñan establecida. 

f) Procédese a clasificar como solo rústico especialmente protexido de carácter paisaxístico 
aquelas zonas contiguas ás vías de comunicación que ofrecen vistas panorámicas salientables 
sobre os ríos Avia e Miño, e a regular a súa ordenación na Normativa. 

9. OUTRAS OBSERVACIÓNS. 

a) Procédese a incluír un apartado na Memoria Xustificativa sobre o cumprimento da Lei 8/1997 e o 
seu regulamento, e na normativa procédese a incluír recordatorios expresos sobre as esixencias 
referidas ás barreiras arquitectónicas, e sobre todo nas obras de urbanización, nos edificios de 
uso público, nos residenciais e no transporte e a comunicación. 

b) Dado que os lindes municipais están en litixio con algún dos concellos limítrofes, recóllese no 
PXOM a delimitación que o Concello estima como correcta neses punto de conflito, e polo tanto 
terán que ser eses concellos limítrofes os que terán que formular alegacións a esas 
delimitacións, que con toda probabilidade aínda tardarán anos en dirimirse co arbitrio dos 
organismos competentes para isto, por tanto o Concello mantén esas delimitacións no PXOM ata 
a súa resolución oficial. 

c) Procédese e eliminar a cita a un parque eólico no estudo de sostibilidade, estudo que ademais 
se elimina pola entrada en vigor da lei 9/2006. 

d) A razón de que na estratexia de actuación e no estudo económico non teñan aparecido todos os 
espazos libres e equipamentos previstos é que o horizonte do dito documento é de tan só 8 
anos, e non se prevén tódalas actuacións que planifica o PXOM neses primeiros 8 anos, aínda 
que se poden recoller na estratexia de actuación como a desenvolver nos cuadrienios seguintes, 
sen valoración económica. 

e) No referente a diversas cuestións que se establecían a respecto da normativa, resólvese o 
seguinte: 

- Rebáixanse os corpos voados a 1 m. de voo. 

- Procédese a aclarar no art. 4.5.2.4 que todos os paramentos deberán ter o tratamento 
de fachadas (aínda tendo en conta as especificidades que se contemplan a respecto das 
medianeiras na normativa). 

- Procédese a aclarar no art. 4.3.25.2.a que non se poderá aumentar ou exceder a altura 
máxima permitida do edificio. 

- Elimínase no art. 4.3.2. a referencia a alturas de B+4. 

- Procédese a aclarar que a prolongación de fachada de 0,80 m. só será aplicable 
directamente no solo urbano (agás na ordenanza extensiva), e nos núcleos rurais só se 
permitirán aumentos (de 0,50 m. como máximo) en caso de necesidade por cuestións de 
habitabilidade, e non de xeito indiscriminado, senón controlado con outros parámetros 
limitativos. 

- A regulación de usos en solo rústico vaise a limitar, tal e como se indica no informe, a 
unha transcrición literal do que indica a LOUG para evitar malas interpretacións. 

f) Lémbraselle ao Concello que se deberán solicitar tódolos informes preceptivos, en virtude da 
normativa sectorial aplicable. 

8.4. EXPOSICIÓN PÚBLICA E TRAMITACIÓN DA APROBACIÓN INICIAL. 

O presente apartado desenvólvese detalladamente no Informe de Participación, que se contempla nun 
tomo aparte, e recolle tanto a participación dos particulares e das asociacións como das Administracións 
no proceso de Aprobación Inicial do PXOM, e inclúe tamén as respostas dende o plan a todas estas 
alegacións ou informes.  

8.5. ESTADO DO TRÁMITE DE AVALIACIÓN ESTRATÉXICA AMBIENTAL AO ABEIRO DA LEI 9/2006. 

En aplicación da “Lei 9/2006, de 28 de abril, sobre avaliación de los efectos de determinados planes y 
programas en el medio ambiente” deberase incorporar na tramitación do PXOM o proceso descrito no 
artigo 7 “Avaliación ambiental” da citada lei, co obxecto de introducir no procedemento administrativo 
aplicable para a súa elaboración e aprobación, un proceso de avaliación ambiental no que o órgano 
promotor integrará os aspectos ambientais e que constará das seguintes actuacións: 

a) A elaboración dun informe de sostibilidade ambiental, cunha amplitude, nivel de detalle e grao de 

especificación que será determinado polo órgano ambiental. 

b) A celebración de consultas. 

c) A elaboración da memoria ambiental. 

d) A consideración do informe de sostibilidade ambiental, do resultado das consultas e da memoria 

ambiental na toma de decisións. 

e) A publicidade da información sobre a aprobación do Plan. 

Cómpre lembrar aquí, como xa se dixera no principio do documento que a devandita introdución do proceso 
de EAE no propio procedemento elaborador do PXOM,  fíxose seguindo o establecido pola “Lei 6/2007, de 
11 de maio, de medidas urxentes en materia de ordenación do territorio e do litoral de Galicia” no seu artigo 
7, no que dispón as pautas a seguir para integración de procedementos (aínda que na actualidade isto se 
regula no artigo 85 da Lei 9/2002, do 30 de decembro, de ordenación urbanística e protección do medio rural 
de Galicia).  

Así pois a cronoloxía dos documentos elaborados ata o momento para dar cumprimento a este trámite é 
a seguinte:  

Iniciouse o trámite de avaliación, solicitando da Consellería de Medio Ambiente a documentación 
necesaria para ese inicio, e a citada consellería remitiu unha relación de datos introdutorios e contextuais 
para que o órgano ambiental poida redactar un Documento de Referencia Ambiental, datos que foron 
remitidos ao citado organismo a mediados de agosto de 2006. 

O Concello de Ribadavia como órgano promotor remite a Secretaría Xeral de Calidade e Avaliación 
Ambiental o documento de inicio para dar comezo o procedemento de Avaliación Ambiental Estratéxica. 
Nese senso, con data 24 de agosto de 2006, recíbese na Consellería de Medio Ambiente e 
Desenvolvemento Sostible comunicación de inicio do procedemento de elaboración do PXOM, xunto cun 

documento inicial no que se recollen de xeito resumido os principais obxectivos e características do 
concello e do futuro PXOM. 

Seguidamente, a Dirección Xeral de Desenvolvemento Sostible (DXDS), como órgano ambiental do 
procedemento de AAE, facilitou ó Consello Galego de Medio Ambiente e Desenvolvemento Sostible 
(COGAMADS) e ó público en xeral, a través da dirección web: http://aae.medioambiente.xunta.es, o 
acceso ao Documento de Inicio para o seu exame . O órgano ambiental consultou, segundo o 
establecido no artigo 19 da lei 9/2006, aos órganos das Administracións Públicas afectadas e público 
interesado co obxecto de determinar o alcance e nivel de detalle do Informe de Sustentabilidade 
Ambiental. So se ten recibido resposta a través deste procedemento do Organismo Autónomo de Augas 
de Galicia da Consellería de Medio Ambiente e Desenvolvemento Sostible. 

Estudado o documento de inicio pola Consellería de Medio Ambiente, elabora o correspondente 
documento de referencia para o concello de Ribadavia, baseado no Documento Marco de Referencia 
aprobado por unanimidade do Consello Galego de Medio Ambiente e Desenvolvemento Sostible 
(COGAMADS) o 19 de xaneiro de 2007, establecendo as pautas que se deberán seguir para as 
especificacións ambientais do proxecto de PXOM. 

Seguindo as determinacións do Documento de Referencia, elaborouse o Informe de Sustentabilidade 
Ambiental que se incorporou ao PXOM na fase de aprobación inicial. O pleno municipal do Concello de 
Ribadavia, aprobou inicialmente o PXOM co Informe de Sustentabilidade Ambiental con data 30 de 
outubro de 2008. O anuncio da aprobación inicial do PXOM e do trámite de información pública 
publicouse no DOG nº 224 do día 18 de novembro de 2008 e nos periódicos La Voz de Galicia e Faro de 
Vigo do día 13 e 14 de novembro de 2008, respectivamente, abre o trámite de información pública do 
PXOM e do ISA durante o prazo de dous meses.  

Trala participación pública e consultas como resultado da posta a disposición das Administracións 
Públicas afectadas e do público interesado do PXOM e do ISA, o documento do Plan modifícase para 
integrar os resultados do proceso de participación pública e consultas, e en consecuencia o documento 
do PXOM para aprobación provisional presenta variacións, tanto nos textos como nos planos, sobre o 
documento que foi a aprobación inicial. E por, tanto o ISA que foi a aprobación inicial, presenta os datos 
e avalía o Plan previo á fase de consultas. 

Ao longo do ano 2015 o Concello envía o plan e a proposta de Memoria Ambiental á Secretaría Xeral de 
Calidade e Avaliación Ambiental da CMATI (que os recibe o 16/09/2015), que finalmente emite a 
Memoria Ambiental mediante Resolución de 16 de novembro de 2015 (requiríndose unha serie de 
axustes ou adaptacións no PXOM), e en base as súas determinacións elaborase o documento para ser 
aprobado provisionalmente en febreiro de 2016. 

8.5.1. INTEGRACIÓN DAS DISPOSICIÓNS DA MEMORIA AMBIENTAL DE 16 DE NOVEMBRO DE 2015 

DA SXCAA DA CMATI. 

Na Memoria Ambiental emitida pola Secretaría Xeral de Calidade e Avaliación Ambiental da CMATI 
sinálase que: "Tendo en conta o sinalado nos apartados anteriores, para considerar que o Plan Xeral de 
Ordenación Municipal do concello de Ribadavia é ambientalmente viable deberá incorporar as 
determinacións establecidas no apartado 4 desta memoria ambiental.", e para poder valorar como 
correctamente integradas as disposicións establecidas no procedemento de avaliación ambiental 
estratéxica, os cambios realizados en función dos requirimentos contemplados nese apartado 4, que se 
transcriben a continuación (sinalados en cursiva), son os seguintes: 

4. DETERMINACIÚNS FINAIS  

En coherencia cos principios da avaliación ambiental estratéxica, para favorecer unha adecuada 
integración dos aspectos ambientais no desenvolvemento do PXOM deberán terse en canta as seguintes 
determinacións:  

1. Co obxecto de limitar a perda de solo rústico dedicado a usos agrarios:  

- Debe eliminarse o sector residencial non delimitado, UNDR-01, ocupado nun 85 % da súa superficie 
por viñedos. A súa transformación suporía unha importante perda dos valores agrarios, ambientais e 
os valores vinculados á utilización racional dos recursos naturais.  

- Deben redelimitarse os sectores UNDI-1, UNDI-2, UNDI-4 e UNDI-6 ocupados por terreos con uso 
predominante agrario e nunha alta porcentaxe destinados á viñedos, axustándoos ao estritamente 
necesario para cumprir ca obxectivo proposto de regularizar as actividades existentes.  

Con respecto á limitar a perda de solo rústico adicado a usos agrarios: 

- Eliminouse o sector de solo urbanizable residencial non delimitado, UNDR-01 que contaba cunha 
superficie de 19.023 m², pasándose clasificarse a maior parte da súa superficie como solo rústico de 
protección ordinaria, en tanto que se mantén unha pequena zona como solo urbano non consolidado (R-
20 duns 5.587 m²), xa que a día de hoxe se atopa dentro do solo urbano no planeamento vixente e a 
través dela se traza un viario estruturante que permitirá desconxestionar a estrada autonómica que 
discorre paralela ao norte, tendo continuidade ao longo do solo non consolidado adxacente ao leste e 
oeste. 

No que atinxe ao resto dos ámbitos o UNDI-01 mantén a súa superficie dado que apenas supera os 
20.000 m² que é a superficie mínima establecida pola LOUG para posibilitar o seu desenvolvemento, o 
UNDI-02 redúcese nuns 17.386 m² incorporándose esa mesma superficie na categoría de solo rústico de 
protección agropecuaria, o UNDI-04 reduce tamén o seu ámbito neste caso en 2.227 m² que pasarían a 
distintas categorías de solo rústico, e por último o UNDI-06 conta a partires de agora con 24.537 m² 
menos que pasan a solo rústico de protección agropecuaria. 

2. En relación ao risco de inundación existente no Concello:  

- Deberase actualizar a documentación presentada incorporando os novos mapas de perigo e risco de 
inundación elaborados pola Confederación Hidrográfica Miño-Sil.  

- Tendo en consideración que os sectores UDI-PE, UNDR-2, UNDI-1, UNDI-2, UNDI-6, R-1, R-2, R-3, 
R-4 e R-5, están afectados pala zona de fluxo preferente, deberá valorarse a súa redelimitación co 
obxecto de minimizar o risco existente. As fichas de xestión destes sectores deben recoller de forma 
explicita que se atopan nesta zona de risco e a obriga de cumprir as Iimitacións impostas polo plan 
hidrolóxico vixente así como pola demais normativa existente en materia de zonas inundables.  

No que atinxe ao risco de inundación: 

- Actualizouse a documentación do PXOM incorporando os datos existentes no momento presente 
referidos ao perigo e risco de inundación elaborados pola Confederación Hidrográfica Miño-Sil. 

- Con respecto ao ámbitos UDI-PE, UNDR-2, UNDI-1, UNDI-2, UNDI-6 e os ámbitos de solo urbano 
non consolidado R-1, R-2, R-3, R-4 e R-5, afectados pola zona de fluxo preferente, a parte de 
incorporar nas súas fichas de xestión de xeito explícito que se atopan nesta zona de risco e a obriga 
de cumprir as limitacións impostas polo plan hidrolóxico vixente así como pola demais normativa 
existente en materia de zonas inundables, procedeuse a tomar as seguintes medidas para reducir o 
risco de inundación. 

• Con respecto ao UDI-PE, este ámbito provén dun proxecto sectorial que o PXOM incorpora polo 
que só se establece unha liña de encauzamento como obxectivo a garantir coas obras 
pertinentes no leito do río de xeito que se garanta, como mínimo, que a partir da mesma non se 
vexan afectadas as construcións que se vaian a desenvolver no mesmo. 

• No caso do UNDR-2 reduciuse a superficie do mesmo en contacto coas marxes da canle en 
1.129 m², ao mesmo tempo que se concentran as cesións de espazos libres de sistema local 
nesa mesma banda e se fixa unha liña de encauzamento a partires da cal e mediante as obras 
precisas no leito da canle se garanta a non afección ás construcións que se vaian a executar no 
ámbito. 

• Para o UNDI-1 non foi posible realizar redución da superficie xa que se atopa moi preto dos 
20.000 m² que a LOUG fixa como mínimos para posibilitar o seu desenvolvemento. Si se 
axustou en parte a liña de encauzamento con respecto á existente previamente. 

•  O UNDI-2 como se viu no apartado anterior si reduciu a súa superficie significativamente ao 
tempo que se reaxustou localmente a liña de encauzamento previamente proposta. 

• Para o UNDI-06 proponse unha redución significativa da súa superficie, tal e como se sinalou 
con anterioridade, espazo que se atopaba na zona de fluxo preferente. Ao tempo tamén se 
axustou a liña de encauzamento previamente proposta de xeito que se localiza a máis distanza 
da canle. 

• Por último en canto ao solo urbano non consolidado: 

 - No que atinxe aos ámbitos R-1, R-2 e R-3 mantense a liña de encauzamento inicialente 
proposta así como a súa superficie, xa que o acceso principal a estas zonas prodúcese 
pola beira do río que sería a zona que precisamente na que habería que recurtar 
ocasionando problemas para o desenvolvemento dos anteditos ámbitos. 

 - Con respecto ao R-4 reduciuse nuns 586 m² a súa superficie, afastando algo máis a liña de 
encauzamento da marxe da canle onde tamén se situarán as zonas de cesión de espazos 
libres, contribuíndo deste xeito a diminuír o risco de inundación. 

 - Na R-5 retrasouse a liña de encauzamento inicialmente proposta e sitúanse as cesións de 
espazos libres correspondentes ao ámbito nas marxes da canle de auga para deste xeito 
contribuír a diminuír os efectos das eventuais inundacións.  

En conxunto as modificacións na clasificación do solo correspondentes ás determinacións sinaladas no 
documento de Memoria Ambiental do PXOM de Ribadavia para a protección do solo rústico e de cara a 
diminuír os riscos de inundación traducíronse nas seguintes cifras: 

- O solo urbano incrementouse nuns 5.688 m² debido á desaparición do UNDR-1, dos cales 687 m² 
se corresponden ao solo consolidado por axustes na delimitación e 5.001 m² á creación da R-20 na 
zona que no planeamento vixente xa figura como urbana. 

- A superficie de solo urbanizable reduciuse en 64.305 m² todos eles en solos non delimitados 
debidos tanto a desaparición do UNDR-1 como aos axustes sinalados nos apartados anteriores co 
fin de protexer o solo rústico e diminuír o risco de inundación. 

- O solo de núcleo rural permaneceu invariable. 

- No que atinxe ao solo rústico, incrementouse o ordinario en 13.610 m² (principalmente pola 
desaparición do UNDR-1) e tamén aumentou o especialmente protexido en 45.006 m² neste caso o 
agropecuario. 

3. Respecto ao ruido:  

- O plano de zonificación acústica presentarase a unha escala mlnima 1/5.000 para as zonas urbanas 
e urbanizables.  

- Incorporaranse á cartografla do Plan os mapas estratéxicos de ruido da autovla A-52 e da N-120, 
analizando a compatibilidade acústica destas infraestruturas cos obxectivos de calidade acústica das 
áreas lindeiras definidas, establecendo na normativa do PXOM as medidas oportunas para.garantir o 
cumprimento destes obxectivos.  

- Analizarase a posible incompatibilidade acústica que pode existir entre áreas contiguas con máis de 
5 db(A) de diferenza nos obxectivos de calidade acústica, establecendo na normativa do PXOM as 
medidas oportunas para garantir o cumprimento destes obxectivos.  

En canto ao ruído: 

- Incorporouse á documentación do PXOM de Ribadavia unha serie de planos a escala 1/5000 cos 
datos de zonificación acústica das zonas urbanas e urbanizables. 

- Analizáronse os mapas estratéxicos de ruído da autovía A-52 e da estrada nacional N-120 con 
respecto ás áreas acústicas adxecentes establecéndose as oportunas medidas para que se podan 
garantir os obxectivos de calidade acústica que fixa a lexislación sectorial. 

- Analizáronse as posibles incompatibilidades acústicas entre áreas contiguas con máis de 5 (dB) de 
diferenza nos obxectivos de calidade acústica, establecéndose na normativa do PXOM (artigo 5.2.5) 
as medidas oportunas para garantir o cumprimento destes obxectivos, con obrigas especificas para 
os ambitos de desenvolvemento. 

4. Definiranse e delimitaranse as unidades da paisaxe citadas na Normativa co obxecto de que poidan
ser de aplicación as medidas contempladas para elas no PXOM. 

No caso das unidades de paisaxe: 

Incorporáronse á documentación do PXOM de Ribadavia tanto o plano de unidades de paisaxe como as 
definicións das mesmas. 

9. ANEXO I: RESUMOS E INFORMES CUANTITATIVOS DOS PARÁMETROS DA
ORDENACIÓN.

Aos efectos de clarificar e detallar as determinacións concretas do PXOM na proposta de ordenación que 
se contén no presente documento axúntanse unha serie de cadros nos que se presentan os resultados 
numéricos da ordenación que non se recollen no resto da memoria. 

Os cadros que se axuntan, e por esta orde, son os seguintes: 

- Superficie por clases e categorías de solo. 

- Resumo de datos de Sistemas Locais e Xerais. 

- Listaxe detallada de Sistemas Locais e Xerais. 

Dotacións de sistema xeral e local recollidas no PXOM de Ribadavia: 

 

Táboa resumo: 

 

SISTEMAS 
XERAIS 

Tipo/Ordenación Existentes (m²) Propostas (m²) Total (m²) 

Equipamentos e Dotacións 
Comunitarias 106.752,00 48.214,30 154.966,30 

Zonas Verdes e Espazos Libres 124.729,00 206.123,00 330.852,00 

Instalacións e Servizos Urbanísticos 21.395,10 803,56 22.198,66 

SISTEMAS 
LOCAIS 

Tipo/Ordenación Existentes (m²) Propostas (m²) Total (m²) 

Equipamentos e Dotacións 
Comunitarias 

23.524,00 12.196,50 35.720,50 

Zonas Verdes e Espazos Libres 21.296,70 56.860,70 78.157,40 

Instalacións e Servizos Urbanísticos 538,95   538,95 

  Totais: 298.235,75 324.198,06 622.433,81 

 

 

Datos desagregados das distintas dotacións: 

10. ANEXO II: XUSTIFICACIÓN DA ADAPTACIÓN DO MODELO TERRITORIAL DO PXOM 
AS DIRECTRICES DE ORDENACIÓN DO TERRITORIO. 

10.1. CONTEXTUALIZACIÓN DO CONCELLO NAS DOT. 

A aprobación do Decreto 19/2011 de 10 de febreiro, a súa posterior publicación no DOG do 22 de 
febreiro de 2011, supuxeron a entrada en vigor desta figura do novo modelo de ordenación territorial 
para Galicia, que ten como finalidade establecer as pautas espaciais de asentamento das actividades 
sendo, polo tanto, obrigada referencia e cumprimento para o planeamento urbanístico das 
determinacións recollidas para cada un dos diferentes elementos da xerarquía, que se establece no 
asentamento humano sobre o territorio en tódolos aspectos que o poboamento implica como a vivenda, 
os equipamentos, os transportes, as actividades produtivas, o medio ambiente, etc. 

O primeiro é a caracterización do concello de Ribadavia, en relación á estrutura xeral proposta polas 
DOT, neste caso estaríamos a falar do que se define como “Nodo para equilibrio do territorio” é dicir, 
segundo a definición dos mesmos “(...) son un conxunto de núcleos distribuídos por todo o territorio 
capaces de acoller funcións urbanas básicas, garantir o acceso da poboación rural aos servizos que a 
sociedade actual require e para proporcionar unha estrutura de poboamento viable, xestionar o territorio 
e aproveitar as oportunidades existentes nel. Estes nodos pechan a xerarquía de asentamentos con 
influencia supramunicipal. En moitos casos, diante do despoboamento xeneralizado da súa contorna 
rural, os Nodos para o equilibrio do territorio están chamados a constituír o nivel local básico do sistema 
de poboamento de Galicia con capacidade para prestar servizos adecuados á poboación e impulsar polo 
menos un nivel básico de actividades económicas. O apoio ao desenvolvemento dos Nodos para o 
equilibrio do territorio é clave para o mantemento da poboación e o xurdimento de novas dinámicas e 
constitúe con frecuencia a única garantía para o mantemento dun certo continxente demográfico en 
moitas comarcas abocadas a un despoboamento dificilmente reversible. Estes pequenos ámbitos 
desempeñan un papel esencial para o desenvolvemento económico das zonas rurais da súa contorna. 
Ademais do turismo, desenvolvemento de iniciativas empresariais, artesanais e de servizos pode 
constituír unha forma interesantes de diversificación económica das zonas rurais. En xeral adoitan 
ofrecer vantaxes para o turismo e desvantaxes para acoller actividades de produción de bens. A 
potenciación das novas tecnoloxías de telecomunicación constitúe a principal oportunidade de futuro 
para dotar de vitalidade estes Nodos, reducindo as súas desvantaxes fronte ás grandes concentracións 
urbanas e permitíndolles reforzar as singularidades que os dotan de atractivo. ”En liñas xerais, o concello 
de Ribadavia pódese encadrar nestas definicións, sendo cabeceira da comarca do Ribeiro da que 
forman parte 10 concellos, tratándose neste do máis habitado cunha poboación próxima aos 5.459 
habitantes (INE 2011), contando ademais cunha importante superficie de solo urbano e un certo grao na 
especialización de servizos tanto públicos como privados dos que tamén son, cando menos de xeito 
parcial, usuarios os municipios próximos. Sitúase nunha estratéxica localización nas inmediacións da 
confluencia dos ríos Avia e Miño, punto de paso de importantes infraestruturas de comunicación terrestre 
do sur de Galicia como son a estrada N-120 a Autovía A-52 e a liña férrea do tramo Tui-Ourense, todas 
elas de titularidade estatal. No que se refire aos aspectos económicos o concello presenta os seus niveis 
máis importantes de actividade no sector servizos seguido da industria e da construción sendo o sector 
primario menos importante cuantitativamente aínda que dende sempre foi un do motores económicos do 
termo municipal. O feito da súa situación privilexiada e de ostentar a capitalidade comarcal ofrecen a 
Ribadavia unha serie de oportunidades de futuro moi importantes como elemento atractor de actividade 
e poboación que son avaliadas dentro do PXOM de cara a proposta que se formula. 

Constátase unha leve diminución da poboación nos últimos anos como adoita acontecer nos concellos 
do interior con perdas na maioría dos núcleos agás na capital onde aumenta. Tamén é obrigada 
referencia á delimitación nas Normas Complementarias e Subsidiarias de Planeamento do Espazo 
Natural das Ribeiras do Miño que abrangue boa parte do termo municipal, así como a que en parte do 
municipio existen diversos hábitats dos relacionados no Inventario Nacional de Hábitats, e tamén a 
existencia de diversos humidais nas marxes do río Avia, recollidos no Inventario de Humidais de Galicia, 
coa conseguinte consideración de boa parte dos terreos anteditos polo PXOM, como espazos naturais a 
protexer. 

O PXOM do concello de Ribadavia deberá adaptar o seu modelo territorial ao previsto nas Directrices de 
Ordenación do Territorio, atendendo ás consideracións relacionadas co planeamento xeral, e en 
particular as seguintes:  

- Análise de compatibilidade estratéxica en virtude o disposto na determinación 10.1.18 das DOT.  

- Análises e consideracións paisaxísticas segundo se recolle no punto 3.3 da memoria das DOT.  

Por tanto nos seguintes apartados tratarase de xustificar o cumprimento destes extremos na 
documentación e na ordenación do PXOM. 

10.2. ANÁLISE DE COMPATIBILIDADE ESTRATÉXICA. 

Como forma de garantir a coherencia da planificación en fervenza e de evitar o risco da incorporación de 
actuacións con criterios alleos e inconsistentes coas DOT, realizarase para cada instrumento de 
planificación unha análise que permita avaliar o grao de compatibilidade entre estes instrumentos e as 
aliñacións ou concordancias estratéxicas, obxectivos e criterios das DOT. 

Esta análise seguirá unha metodoloxía tipo cuestionario baixo o nome de Análise da compatibilidade 
estratéxica (ACE). Pretende ser unha ferramenta para o control da coherencia da planificación que se 
desenvolva en Galicia co diagnóstico e os obxectivos das DOT dividida en: 

a) Consideración dos aspectos clave para a sustentabilidade, explicando como se consideran os efectos 
do plan sobre os aspectos clave detectados nas DOT. 

b) Proceso de decisión, analizando a bondade e calidade do proceso de decisión a través do que se 
deseña o planeamento. 

c) Relación cos elementos territoriais estratéxicos de Galicia, avaliando a relación dos plans cos 
elementos estratéxicos identificados na análise obxectiva do contorno realizada nas DOT. 

A continuación expóñense as cuestións que hai que analizar en cada unha das áreas e unha explicación 
do sentido e contido de cada unha delas. 

10.2.1. CONSIDERACIÓN DOS ASPECTOS CLAVE PARA A SUSTENTABILIDADE. 

Os aspectos clave que consideran as DOT son os seguintes: 

• Calidade do solo 

• Vocacionalidade de ámbitos 

• Exposición a riscos 

• Integración paisaxística 

• Conservación do patrimonio natural e cultural 

• Fragmentación do territorio 

• Competitividade económica 

• Equilibrio no desenvolvemento económico 

• Cohesión social 

• Calidade de vida 

• Gobernanza 

• Calidade do aire 

• Calidade da auga 

• Consumo de recursos hídricos 

• Consumo enerxético 

• Xeración de residuos 

• Emisión de Gases Efecto Invernadoiro 

• Necesidades de mobilidade 

• Equilibrio no reparto modal 

Moitos destes aspectos xa foron avaliados suficientemente no ISA (os aspectos que se sinalan en 
negriña no listado anterior), por tanto remitímonos a ese documento para analizar mais en detalle eses 
aspectos (que tamén se avalían resumidamente no presente documento), elaborando nos apartados 
seguintes a avaliación correspondente para todos os aspectos que se citan: 

Aspectos clave. Medidas do PXOM 
1. Calidade do solo. O concello de Ribadavia como cabeceira comarcal dun pequeno grupo de concellos 

eminentemente rurais do interior de Galicia presenta unha estrutura dual, por unha 
parte  cunha importante zona urbana localizada na capital municipal e o seu contorno 
inmediato nos núcleos de Francelos, San Paio e San Cristovo, e aínda que non existe 
unha continuidade entre todos eles si é certo que se aprecia nos mesmos unha 
estrutura urbana e un nivel de interrelación maior que cos restantes onde a presenza 
das esencias rurais e a vinculación coa explotación do medio é máis evidente, por 
outra existen os xa mencionados núcleos rurais cunha posición periférica con 
respecto á zona central urbana e cunhas característica onde é máis recoñecible un 
tecido e tipoloxías edificatorias propias das entidades de poboación orixinais e a 
vinculación coa explotación racional do medio. A converxencia de moitas estradas de 
distinta titularidade nas inmediacións da capital e a pequena dimensión do concello 
permiten un alto grao de accesibilidade dende calquera punto do termo municipal. Os 
principais servizos, tanto públicos como privados e dotacións, localízanse nas zonas 
centrais máis poboadas en tanto que nas zonas exteriores a dotación é menor e de 
marcado carácter local. As actividades produtivas sitúanse basicamente no contorno 
dos núcleos de San Cristovo e a Quinza por ser unhas das áreas mellor comunicadas 
do concello ao estar nas inmediacións tanto da A-52 como da N-120. Seguindo esta 
estrutura existente o PXOM recoñece os asentamentos actuais e clasifica e 
categoriza o solo seguindo tanto as preexistencias como a vocacionalidade dos 
ámbitos sempre dende a óptica de primar a colmatación fronte á nova ocupación do 
solo vacante aló onde é posible, e establecendo as reservas precisas tanto para o 
solo residencial como o produtivo cando se entende que está xustificado ou é preciso, 
o que en moitos casos serve para reordenar ou regularizar zonas xa parcialmente 
ocupadas por construcións. No que atinxe aos solos rústicos algo máis da metade 
dos mesmos correspóndense a solo rústico de protección de Espazos Naturais, case 
un 45 % do termo municipal en atención ás delimitacións destes espazos no 
planeamento vixente, aos espazos referidos polo Inventario Nacional de Hábitats, nas 
delimitacións das Normas Complementarias e Subsidiarias de Planeamento ou o 
catálogo de Humidais de Galicia entre outras figuras onde se establece o valor deste 
tipo de solos. Esta categoría tamén engloba á maioría do solo forestal, polo que a 
aparición do rústico forestal é moi reducida. Unha boa parte dos terreos do concello 
en atención aos seus valores agrarios en especial para o cultivo da vide  
categorízanse como solo rústico de especial protección agropecuaria, en tanto que os 
solos rústicos de infraestructuras, augas e de patrimonio responden aos ámbitos que 
lle son propios ás infraestructuras, canles e zonas inundables ou bens que se 
pretenden salvagardar. Pola súa parte o solo rústico ordinario ten pouca presenza e 
só nas inmediacións dos núcleos máis importantes como zonas de reserva de futuros 
crecementos ou noutras onde é preciso a localización de determinadas dotacións 
como é o caso da proposta do novo cemiterio municipal entre Francelos e 
Prexigueiro.  

Aspectos clave. Medidas do PXOM 
2. Vocacionalidade dos 
ámbitos. 

O concello de Ribadavia debido á  situación, orientación e orografía do territorio 
presenta, en xeral, unha gran potencialidade tanto agropecuaria en especial para o 
cultivo da vide nas zonas de val, nalgunha das cales se levaron a cabo recentes 
procesos de concentración parcelaria, como forestal nas abas dos distintos montes 
que os delimitan, aínda que sería preciso levar a cabo repobacións con especies 
autóctonas, que ademais do aproveitamento sostible e racional do medio permitisen 
unha mellora ambiental eliminando especies invasoras como a acacia con moita 
presenza no termo municipal. Moitos dos espazos eminentemente forestais presentan 
tamén notables valores paisaxísticos e naturais polo que o PXOM opta, seguindo a 
información e delimitacións de distintos inventarios autonómicos e nacionais por dotar 
esas zonas dunha maior protección para preservar e pór en valor máis acaidamente 
boa parte do territorio do termo municipal onde se entende que debe de ser prioritaria 
a defensa dos valores ambientais por riba dos fins exclusivamente produtivos, aínda 
que sen coutar por completo a actividade que sobre a terra se poida levar a cabo de 
xeito racional pois é no equilibrio entre protección e aproveitamento onde pode 
radicar o éxito dunha contorna sostible e onde as actuacións, tanto públicas como 
privadas, se fagan de forma sinérxica. No que se refire ás augas, moi importantes 
neste concello, resulta fundamental preservar a súa calidade e a vexetación de ribeira 
asociada a ela, o PXOM  fai propostas neste senso e tamén na de creación de 
espazos de lecer para a poboación nas marxes das mesmas co obxectivo de achegar 
aos habitantes ao medio que os rodea, e ao tempo que gozan del, tomen conciencia 
da necesidade da súa protección. Pola súa banda os bens patrimoniais e as 
infraestructuras  tamén demandan unhas proteccións moi concretas en torno a si, moi 
reguladas no segundo caso por diversa normativa sectorial en tanto que no primeiro 
sobre unha normativa base é o traballo de campo o que permite achegarse ás 
necesidades reais de cautela e posibilidades de intervención en cada elemento ou 
xacemento concreto. Por último estarían os distintos núcleos de poboación e 
asentamentos existentes, uns de carácter máis urbano na zona situada nas 
inmediacións da capital e outros eminentemente rurais nas zonas algo máis 
afastadas. O PXOM  aposta pola colmatación e compactación nas distintas entidades, 
así como pola rehabilitación dos tecidos existentes a través dos tres plans especiais 
de protección e reforma interior que recolle; dous aprobados (Ribadavia e San 
Cristovo) e outro proposto (Francelos). No que se refire ás actividades de tipo 
productivo localizadas en torno a San Cristovo e A Quinza, nun caso trátase de 
garantir o crecemento futuro do parque empresarial que está a desenvolver o IGVS e 
do que xa se levan desenvolto dúas fases e por outra parte dar cobertura e 
posibilidade de localización nun ámbito ordenado a actividades que levan 
funcionando xa tempo. Así pois enténdese que a vocacionalidade dos distintos 
ámbitos foi un dos elementos clave dentro da proposta do PXOM, como mellor forma 
de garantir unha ordenación acaída e sostible. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       220 

Aspectos clave. Medidas do PXOM 
3. Exposicións a riscos Dos distintos riscos que poidan afectar ao concello poderían ser significativos os 

seguintes: por unha banda estaría o risco de incendio, neste caso o concello de 
Ribadavia segundo o PLADIGA 2011 está considerado como un concello sen  zonas 
da Alto Risco de Incendio (ZAR) ao igual que outros 120 concellos da comunidade, o 
que supón que o  risco será a priori en todo caso baixo ou moderado. Un segundo 
aspecto sería a erosión, que se ben tamén é algo xeral ten máis incidencia nas zonas 
que contan con fortes pendentes onde a acción dos elementos é maior, facilitada pola 
propia orografía e a forza da gravidade. En terceiro lugar estaría o risco de inundación 
polo desbordamento dos cursos de ríos e regatos que ante fenómenos 
meteorolóxicos adversos poidan cubrir parte dos terreos máis baixos, risco presente 
moi evidentemente no caso da capitalidade municipal polo que se seguen as 
disposicións do organismo de cunca ao respecto de previr estes fenómenos. Por 
último estaría o risco de seca, xa que se constata que a dispoñibilidade de recursos 
na época estival non é suficiente para cubrir a demanda, polo que logo de estudadas 
distintas propostas proponse a captación no río Miño como solución máis viable para 
garantir o abastecemento municipal. Con todo, nos distintos casos, sempre que 
adopten as medidas de protección reguladas tanto no PXOM como na lexislación 
sectorial o nivel de risco para as actividades e as persoas estímase que será baixo. 
No que se refire ás actividades que potencialmente poden xerar riscos poderíase 
sinalar a actividade produtiva e a residencial sobre todo no que se refire ao ciclo 
hídrico e de xestión de materiais. Dado que no concello non existe unha actividade 
produtiva de tipo industrial significativa, xa que as  existentes correspóndense con 
instalacións de tipo industrial lixeiro, comercial e loxístico principalmente, o risco para 
o medio ambiente a día de hoxe é baixo. En canto aos servizos urbanísticos, o 
emprego de redes e instalacións obsoletos ou de baixas prestacións de saneamento 
nos núcleos si pode comportar un risco de contaminación difusa sobre todo en zonas 
moi poboadas, polo cal parte das propostas do PXOM van encamiñadas a continuar a 
mellora na eficiencia e sostibilidade dos sistemas de saneamento, tratando que de 
desaparezan os vertidos directos sen depurar ás canles que puidesen darse a día de 
hoxe, así como o selado dos vertedoiros incontrolados e a mellora na recollida 
selectiva de materiais. Por outra banda na Normativa Urbanística recóllense medidas 
para  paliar o efecto de “illa térmica” común ás zonas moi urbanizadas onde non se 
permite a transpiración do terreo pola abundancia de superficies captadoras de calor 
e a pouca presenza de zonas verdes, así como para permitir a drenaxe natural do 
solo e polo tanto a recarga hídrica dos acuíferos. 

Aspectos clave. Medidas do PXOM 
4.Integración 
paisaxística 

A paisaxe do concello de Ribadavia presenta diversas unidades singulares pero que  
simplificadamente poderían describirse como a zona dos vales dos ríos Miño e Avia e 
os outeiros e montes que os delimitan como As Picoñas, o Alto do San Cibrao, o 
monte de Santa Marta ou o coto Novelle (este xa fóra do concello pero que coas súas 
abas delimita a ribeira do río Miño), sendo a transición entre ambas pouco gradual e 
polo tanto existindo un claro contraste entre o val e os montes adxacentes. Todos os 
elementos sinalados son fitos paisaxísticos e polo tanto elementos de referencia 
importantes da paisaxe tanto para a súa contemplación como pola  percepción da 
contorna que se pode obter dende os seus cumios. Así pois os puntos de maior 
fraxilidade paisaxística sóense corresponderse cos máis elevados e que ademais 
carecen de vexetación, o que produce que calquera intervención non acaída teña 
como consecuencia impactos importantes. No conxunto das actuacións propostas 
estas concéntranse principalmente nas zonas de val e en cotas baixas sendo as máis 
importantes as que se localizan a carón ou no interior dos asentamentos de maior 
entidade como é o caso da capital municipal. Unha das propostas clave para a 
preservación e posta en valor destes elementos con gran fraxilidade paisaxística é a 
redacción dun plan especial para os montes de Santa Marta-Santa Cristina-O Castro 
co que se pretende converter este espazo enclavado entre o Miño e o Avia e moi 
próximo á capital nun importante pulmón verde do concello diminuíndo na medida do 
posible as afeccións que as liñas eléctricas provintes do encoro de Castrelo de Miño 
supoñen e pondo en valor o legado histórico destes terreos onde entre outras 
actividades levouse a cabo a explotación do Wolframio e existen indicios de que 
existiu en tempos un convento. Apóstase por preservar elementos fundamentais nas 
distintas escenas do concello como é o caso as areeiras do Avia, as marxes das 
distintas canles de auga ou os xa mencionados cumios do termo municipal. No que 
respecta aos asentamentos tanto na súa configuración actual como nos seus 
eventuais crecementos ou colmatación das tramas, regúlanse as características 
tipolóxicas e construtivas das edificación para tender á levar a cabo conxuntos 
integrados no marco físico no que se insiren e que contribúan a polo en valor en vez 
de desvirtualo. Con respecto aos solos para actividades produtivas e comerciais 
propostos as medidas van na liña  de facer a súa presenza tanto para o observador 
próximo como o afastado menos perceptible mediante o apantallamento con arborado 
tanto nas zonas públicas como privadas, así como empregando peches na medida do 
posible verdes. Así pois pódese considerar que a integración paisaxística das 
propostas do PXOM intenta diminuír o impacto que a actividade humana ten sobre o 
territorio, e pola contra trata pór en valor o que este ten de característico e singular. 

Aspectos clave. Medidas do PXOM 
5. Conservación do 
patrimonio natural e 
cultural. 

No que respecta  ao concello de Ribadavia,a situación de partida para a elaboración 
do PXOM non é a máis acaída para a protección do patrimonio do termo municipal, 
xa que  a inexistencia dun catálogo no instrumento de ordenamento vixente (NSM) 
pon en risco a existencia de numerosos elementos tanto arquitectónicos como 
etnográficos ou arqueolóxicos polo propio descoñecemento da súa localización e 
características, do mesmo xeito unha clasificación do solo non concordante coas 
disposicións da LOUG e sen incorporar todos aqueles espazos con valor dentro das 
categorías de solo máis acaídas para eles supoñen un risco evidente para o 
mantemento do que os fai relevantes e polo tanto valiosos. É polo tanto urxente a 
aprobación do novo instrumento de ordenación que contempla unha acaída 
salvagarda dos elementos, construcións e xacementos arqueolóxicos inventariados 
no Catalogo de Bens Municipal, así como unha xustificada categorización do solo, 
que atende non so ás súas posibilidades produtivas (agropecuaria, forestal, etc.) 
senón que ten tamén en conta a contribución dos mesmos á defensa da paisaxe e 
dos seus valores naturais intrínsecos. Dende o punto de vista do PXOM que se está a 
tramitar non se contemplan, a priori, actuacións que poidan incidir significativamente 
de xeito negativo tanto nun como noutro tipo de ámbitos ou elementos, aínda que 
pola contra propostas como a redacción do plan especial dos montes de Santa Marta-
Santa Cristina-O Castro, supoñen un paso decidido no senso de preservar e dar a 
coñecer espazos nos que se unen valores tanto patrimoniais como medioambientais 
e paisaxísticos. No que respecta aos elementos arqueolóxicos, etnográficos e 
arquitectónicos os ámbitos de protección propostos polo PXOM, respecto dos cales é 
preceptivo o informe de Patrimonio, garanten a salvagarda dos mesmos outorgando 
unha protección singularizada e graduada á importancia de cada un, permitindo 
tamén dar a coñecer numerosos elementos ata o de agora non contemplados. En 
canto aos espazos naturais incorpórase ao ordenamento municipal como solo rústico 
de protección de espazos naturais  boa parte da superficie do termo municipal en 
atención a unha serie de valores e singularidades presentes, recollidas en diversos 
inventarios autonómicos e nacionais así como nas delimitacións das Normas 
Complementarias e Subsidiarias de Planeamento (Ribeiras do Miño, Areeiras do Avia, 
Hábitats, etc.). Dito o anterior enténdese que quedan garantidos uns niveis acaídos 
de protección para o patrimonio existente tanto natural como cultural. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       223 

Aspectos clave. Medidas do PXOM 
6. Fragmentación do 
territorio. 

No que se refire ás condicións de orográficas e morfolóxicas do territorio dentro de 
Ribadavia o principal elemento natural que supón unha certa barreira é o Río Avia 
nas inmediacións da capital municipal, o que unido a presenza de cumios nas 
inmediacións da vila imprime á zona urbana un crecemento lineal na contorna das 
marxes do río sobre os terreos de menor pendente e seguindo as principais vías de 
comunicación que tamén responden a esa lóxica no seu trazado de aproveitar os 
terreos máis chairos para o seu desenvolvemento. Se consideramos as actuacións 
humanas sobre o territorio si que podería entenderse que os grandes eixes viarios 
poden supor unha fractura do territorio municipal, así pois infraestruturas como a 
autovías A-52 que percorre polo medio do termo municipal en sentido leste –oeste, ou 
o trazado da vía férrea convencional no tramo entre Ourense e Tui dadas as súas 
características de limitación de accesos si supoñen unha certa forma de división do 
territorio cando menos para a fauna, aínda que tamén para o desenvolvemento de 
moitas actividades humanas cotiás, como a agricultura nas súas inmediacións. Dado 
que estas actuacións son supramunicipais e polo tanto están fóra do campo de 
actuación do PXOM, as medidas que este pode achegar para diminuír o impacto 
negativo que puideran producir é limitado, a nivel municipal o establecemento de 
corredores verdes nas marxes dos principais ríos e regatos para desa forma 
favorecer a interconectividade das especias de fauna e flora e a nivel dos habitantes 
establecer puntos de paso peonil ou ciclista que complementen aqueles establecidos 
para os automóbiles. Por outra banda no contorno da capital a creación dunha 
circunvalación polo leste da vila coa apertura dun viario sobre os terreos que 
actualmente ocupa o Centro de Saúde mellorará a interconexión entre os 
asentamentos das dúas bandas do río; por outra parte na zona entre San Cristobo e 
A Quinza tamén se propón o trazado dunha saída alternativa do parque empresarial a 
través da construción dunha nova ponte sobre o río para evitar que o tráfico pesado 
de entrada e saída do parque colapse o núcleo de San Cristovo. Na mesma liña as 
actuacións na estrada nacional N-120, na que se pretende acometer a realización de 
glorietas nas inmediacións do solo urbano  así como o resto do viario autonómico, 
provincial e local garanten unha bo grao de accesibilidade a todo o territorio dende 
calquera punto, á marxe dos corredores máis importantes antes sinalados, que están 
máis pensados para distancias medias e longas. Así pois, aínda  que se podería 
entender que nun principio a presenza de importantes eixes viarios e trazados do 
ferrocarril produce un certo grao de confinamento e división do territorio (sobre todo 
no segundo caso), os beneficios que noutros eidos supón o contar con eles, así como 
o grao de interconexión que supón a existencia dun acaído e importante sistema 
viario previo de menor rango e as medidas para a conectividade ecolóxica a través 
neste caso de corredores verdes fluviais enxugan en gran parte os efectos negativos 
que poidan darse. 

Aspectos clave. Medidas do PXOM 
7. Competividade 
económica. 

A estratéxica localización do concello de Ribadavia situado nunha zona de paso clave 
entre Vigo e Ourense, cunha climatoloxía e orientación acaída para o cultivo, en 
especial da vide, fixeron que xa dende antigo esta sexa unha zona de importantes 
intercambios económicos. Nese sentido ten unha gran importancia a proximidade a 
grandes eixes viarios que permiten a circulación dos fluxos de mercadorías e persoas 
con suma facilidade, polo que se configura o concello como un espazo económico de 
moito atractivo e interese. Con todo, é preciso que desenvolvan certo tipo de 
actividades para afianzar esta boa posición de partida, a través de diversas 
estratexias que dunha ou doutra forma atopan o seu lugar dentro das propostas que 
formula o PXOM de Ribadavia. En primeiro lugar estaría contar con espazos acaídos 
onde desenvolver a actividade económica, neste sentido, a previsión de ampliación 
do parque empresarial situado en San Cristovo, así como a regularización dos 
asentamentos de tipo industrial e comercial lixeiro, tanto no núcleo sinalado como nas 
inmediacións da Quinza, permiten contar cunha ampla oferta que dá cobertura tanto 
ás necesidades municipais como tamén a parte da dos concellos limítrofes en materia 
de solos onde implantar actividades de tipo produtivo. Por outra parte estaría o sector 
turístico, para o cal o concello presenta un enorme potencial en especial a aquel que 
ten que ver coa recuperación de tecidos históricos e desenvolvemento de actividades 
complementarias nos mesmos como as museísticas ou as relacionadas coa 
organización de actos ou convencións como pode ser na capital ou co termalismo na 
zona de Prexigueiro, aspecto este último que aínda non se atopa ata o de agora moi 
desenvolvido e precisa de actuacións concretas que o consoliden como aposta clara 
de futuro. Nese sentido a recuperación do contorno das instalacións balnearias 
existentes, a posta en valor do patrimonio e a paisaxe natural, a construción dun novo 
auditorio, a creación do Museo do Viño en Campo Redondo o acondicionamento de 
novas zonas verdes nas marxes do Avia ou de itinerarios peonís, carrís bici, etc., 
están nesa liña de fomentar e impulsar este sector. No que atinxe ás actividades 
primarias, a salvagarda dos terreos considerados de maior produtividade tanto nos 
eidos agropecuarios como forestal permiten o mantemento dunha certa e 
fundamental diversificación produtiva, coa achega de materias primas para os 
procesos de transformación dende localizacións próximas, o que permite o peche de 
ciclos produtivos en proximidade e o conseguinte aforro nos custes de transporte en 
especial no que se refire á vide e os recursos forestais dos que xa existe unha 
importante presenza no concello. Por último estaría a potenciación económica en 
xeral do rural cunha vocación ambiental a través de actuacións de todo tipo que 
permitan que sexa atractivo o asentamento de novo nos núcleos, o que implicara tal e 
como se recolle no PXOM tanto a salvagarda do medio natural para que poida ser 
empregado de xeito sostible como actuacións de redotación a nivel local dos 
asentamentos, tanto de equipamentos como de zonas verdes ou de infraestructuras 
nomeadamente as de telecomunicacións, que son as que realmente poden permitir a 
chegada de actividades que non precisen a presenza física dos empregados noutros 
lugares. Esta posibilidade agora real pode supor un novo pulo ao poboamento no 
rural se se conxuga co mantemento da explotación do medio para previr os riscos que 
supón o abandono das zonas máis periféricas e distantes con respecto ás zonas de 
características máis terciarias como pode ser a capital e a súa contorna inmediata. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       225 

Aspectos clave. Medidas do PXOM 
8. Equilibrio no 
desenvolvemento 
económico. 

A raíz de que Ribadavia sexa cabeceira comarcal e que presente un certo espazo 
urbano onde se levan a cabo diversas actividades económicas condiciona  o papel 
que o resto do territorio xoga ou pode chegar a xogar a nivel económico, xa que os 
usos non residenciais dos distintos asentamentos son reducidos pois é a capital 
municipal a que concentra tanto cualitativa como cuantitativamente  os lugares de 
produción e interrelación económica. Con todo, e ao tempo que se afianza o papel de 
Ribadavia e os núcleos que a rodean como nó para equilibrio do territorio, o PXOM 
aposta pola mellora das condicións dos distintos asentamentos, mediante a 
recuperación dos tecidos históricos, do patrimonio, e do medio ambiente, para que 
dende a súa especificidade poidan contribuír a unha maior diversidade e fortaleza 
económica. No que se refire a nivel territorial, diversas propostas como a ampliación 
do parque empresarial de San Cristovo o plan especial dos montes de Santa Marta- 
Santa Cristina-O Castro, a recuperación e potenciación dos usos balnearios en 
Prexigueiro ou a construción do Museo do Viño en Campo Redondo atopan tamén 
acubillo fóra do ámbito exclusivamente urbano, permitindo deste xeito achegar 
oportunidades económicas diversificadas a zonas do territorio a día de hoxe máis 
periféricas e menos desenvoltas. 

9. Cohesión social. É un obxectivo fundamental do PXOM de Rivadavia a mellora da cohesión social  no 
termo municipal, para iso ao longo do mesmo, búscase equiparar o nivel de servizos 
urbanísticos, a accesibilidade ás dotacións e o acceso á vivenda entre os distintos 
asentamentos. Apóstase por unha mellora substancial no abastecemento levando a 
cabo unha nova captación que garanta a subministración á poboación todo o ano; 
pola súa banda tamén se pretende a eliminación de vertidos sen depurar ás canles 
ampliando a rede de saneamento, e a través da extensión da de pluviais permitir que 
a EDAR de Francelos aumente a súa capacidade e mellore o seu funcionamento no 
que lle é propio. En canto aos residuos a mellora na recollida selectiva é un obxectivo 
prioritario. No que respecta á vivenda, nos núcleos rurais e nos ámbitos de solo 
urbano apóstase pola rehabilitación das construcións históricas nas zonas máis 
antigas dos asentamentos, mentres que tamén se reservan no solo urbano non 
consolidado da vila e nos solos urbanizables, terreos para levar a cabo vivendas 
baixo dalgún réxime de protección pública, favorecendo deste xeito a diversidade 
social, o acceso a unha residencia digna, e a non exclusión da poboación con niveis 
de renda máis baixos, en continuidade con actuacións levadas a cabo nos últimos 
anos. Todas estas e outras medidas van dirixidas a que dentro do concello haxa as 
mellores oportunidades posibles para o mantemento dos habitantes existentes ou a 
chegada doutros novos que poidan localizarse dentro do termo municipal en calquera 
das parroquias sen que por iso teñan significativamente menos oportunidades de 
lecer, servizos, ou dispor de onde vivir que o resto. 

Aspectos clave. Medidas do PXOM 
10. Calidade de vida. Para poder determinar en que medida se pode mellorar a calidade de vida proposta 

polo PXOM de Ribadavia é preciso facer unha lectura transversal das propostas do 
mesmo xa que depende de moitos factores, algúns dos cales pode ser en primeiro 
lugar o emprego. Tal e como se sinalou apóstase polo fomento do emprego en 
distintos campos e áreas de actividade como poden ser o agropecuario e o forestal, 
as actividades de transformación ou os sectores de servizos en particular o do 
turismo; outro aspecto sería o nivel de servizos e dotacións que se pretenden 
incrementar ou mellorar no caso das xa en funcionamento; por outra parte estaría o 
fomento da recuperación dos tecidos rurais e urbanos máis antigos mediante 
procesos de rehabilitación, así como a potenciación dos usos  balnearios en 
Prexigueiro, accións que en ambos casos van na mesma liña que é a aposta pola 
valorización do patrimonio herdado. Outro tema sería o de poder deleitar dun medio 
ambiente de calidade e pouco contaminado, nese sentido  a clasificación do solo 
seguindo a potencialidade ou vocacionalidade das distintas zonas do concello, 
clasificou o solo de xeito que o resultado final intentase conxugar os aspectos 
produtivos cos netamente ambientais ou paisaxísticos, dando preeminencia en todo 
caso aos segundos sobre os primeiros como acontece coas zonas arboradas. Tamén 
se precisan resolver os temas de mobilidade, neste sentido a nivel xeral dáse unha 
aposta pola intermodalidade dos sistemas de transporte público así como a creación 
de itinerarios peonís e carrís bici para fomentar o uso de medios non motorizados por 
parte da poboación, en canto a aspectos máis de detalle propóñense novos tramos 
viarios que pretenden  permitir a superación de problemas puntais de tráfico como é a 
circunvalación leste en Ribadavia ou o novo acceso ao parque empresarial de San 
Cristovo dende A Quinza. Tamén se incide na mellora do transporte público de cara a 
facilitar a accesibilidade dende tódolos asentamentos aos principais servizos e 
dotacións municipais. Por todo o anterior estímase que a calidade de vida nos 
distintos puntos do concello verase mellorada coa aplicación do PXOM que se está a 
tramitar. 

11. Gobernanza. O Concello Ribadavia, co apoio doutras administracións levou a cabo nos últimos 
anos melloras en moitos aspectos da vida municipal: nos servizos, nas dotacións, etc. 
As propostas do PXOM dan continuidade a esa política orientada polo concello e 
apoiada por outras administracións de melloras cualitativas e cuantitativas para os 
cidadáns como se pode ver nas propostas de máis zonas verdes, fomento do turismo, 
mellora e implantación de novos servizos e nas comunicacións, maior protección 
natural e ambiental, etc. 

12. Calidade do aire. Este é un aspecto cunha repercusión e características que excede en certo sentido o 
ámbito municipal. No que se refire a de que forma pode contribuír o concello a que a 
calidade o aire sexa a mellor posible están: o fomento do transporte público e a 
intermodalidade dos medios de transporte, o do impulso da mobilidade non 
motorizada a través da execución dos itinerarios peonís e ciclistas que se propoñen, 
co control das actividades produtivas industriais que se vaian a implantar no concello, 
diminuíndo o consumo enerxético nos fogares a partires de fontes non renovables, 
pasando a empregar outras que si o son como a  biomasa ou a enerxía solar, cando 
menos en parte, pois noutra xa é unha esixencia do CTE, entre outras medidas.  

Aspectos clave. Medidas do PXOM 
13. Calidade da auga. A maioría do abastecemento do concello de Ribadavia é municipal extraéndose a 

auga para o consumo do regato Maquiáns e distribuíndose aos usuarios logo de 
pasar pola ETAP de Franqueirán, correspondéndose os sistemas restantes a 
titularidade veciñal, obtendo estas últimas os seus recursos hídricos principalmente 
de pozos e mananciais. As propostas neste eido van a prol de mellorar a calidade da 
auga municipal pois a captación existente atopase augas abaixo e moi preto da 
EDAR de Carballeda de Avia, así como de garantir o abastecemento en épocas 
estivais cando os recursos non son suficientes, para iso logo de barallarse diversas 
opcións optouse por unha nova captación no río Miño que se conectará á ETAP 
existente. No que respecta aos núcleos con redes veciñais non se contempla no curto 
prazo a municipalización do servizo nas mesmas, aínda que si a extensión da rede 
municipal ata as inmediacións dos núcleos máis poboados, en tanto que outros máis 
afastados seguirán a xestionarse de forma autónoma. No que atinxe ao saneamento 
as prioridades son a eliminación dos vertidos directos ás canles e a optimización no 
uso da EDAR de Francelos que actualmente xa trata todos os efluentes dos núcleos 
da marxe dereita do Avia, sendo preciso a conexión dos asentamentos restantes pola 
marxe esquerda, así como a execución dun colector dende Prexigueiro. Tamén se fai 
necesaria a construción de redes separativas nas distintas poboacións para permitir 
un funcionamento óptimo da EDAR, sen caudais punta excesivos orixinados en 
períodos curtos de tempo por mor das incidencias atmosféricas, o que redundará 
nunha maior capacidade de xestión e un mellor funcionamento, coa vantaxe de que a 
auga devolta ás canles será de máis calidade. Tamén se propón, principalmente nos 
solos urbanos e ámbitos a urbanizar, o emprego de pavimentos e superficies 
drenantes que permitan mellorar a recarga hídrica do subsolo, así como diminuír o 
efecto de “illa térmica”. Apóstase claramente por manter unha boa calidade das 
augas, tanto superficiais como soterradas a través do control de vertidos, o 
mantemento da vexetación de ribeira, etc.  É por iso que se entende que a proposta 
do PXOM vai no sentido de mellorar a calidade dos recursos hídricos afondando e 
complementando as actuacións xa executadas ou en marcha. 

14. Consumo de 
recursos hídricos. 

O consumo de recursos hídricos do concello de Ribadavia estímase que non é 
excesivamente elevado de momento, xa que aínda que conta con importantes zonas 
urbanas como a capital e os núcleos da súa contorna, tamén se ve influído polos 
diversos asentamentos rurais onde o gasto é máis reducido, non constatándose a 
presenza de empresas no territorio que demanden grandes cantidades de auga para 
os seus procesos produtivos. Con todo si se constatan dous problemas graves na 
subministración o primeiro é que a captación da auga da rede municipal faise augas 
abaixo e moi preto da EDAR de Carballeda de Avia co cal a calidade do recurso é 
baixa, o segundo é que nas época estival poden presentarse problemas de 
subministración xa que esta captación é a que dá servizo aos núcleos máis poboados 
do termo municipal e polo tanto á maioría dos habitantes. Ambas cuestións 
preténdense resolver coa proposta de realización dunha nova captación no río Miño 
que garanta tanto o caudal como a calidade precisa. Pola súa banda aínda que non 
se prevé no curto prazo a municipalización da totalidade das redes que aínda son 
veciñais, si que se fan propostas no sentido de estender a rede municipal cara os 
mesmos para a medio prazo contar cunha xestión única máis eficiente e sostible. No 
que se refire  á redución do consumo e en xeral medidas de aforro do recurso, na 
vertente pública proponse proseguir coa mellora das redes para  diminuír as perdas 
que se poidan presentarse, e a nivel dos usuarios na Normativa Urbanística 
recóllense esixencias e propostas concretas que permitan diminuír na medida do 
posible a demanda. 

15. Consumo 
enerxético 

O PXOM propón un consumo enerxético sostible e responsable procurando ( e así se 
recolle na Normativa Urbanística) o aforro da enerxía tanto nos ámbitos públicos 
(empregando alumeado con lámpadas de baixo consumo e alta eficiencia enerxética, 
sistemas automatizadas de acendido e a pagado dos puntos de luz, etc) como no 
privado, neste caso en liña coas esixencias que tanto o CTE como outras normativas 
propoñen, empregando, cando menos en parte enerxías renovables como é o caso 
da solar, ou a biomasa. 

Aspectos clave. Medidas do PXOM 
16. Xeración de 
residuos 

O concello  de Ribadavia está considerado como semiurbano (Ic=0,22) a efectos da 
recollida do lixo polo Plan de Xestión de Residuos Urbanos de Galicia (PXRUG) 
2010-2020, correspondéndose o modelo de tratamento co denominado SOGAMA, 
que é o maioritario en Galicia e que se basea na recollida diferenciada da fracción 
resto e dos envases lixeiros, producíndose posteriormente unha valorización 
enerxética da fracción resto. Tamén se leva a cabo unha recollida selectiva de cartón-
papel e vidro, aínda que a presenza de colectores destes materiais é baixa en certas 
zonas do termo municipal. Tanto o punto limpo como a planta de transferencia 
comarcal atópanse no veciño concello de Beade. Esta última permite o transvase de 
residuos dende os camións de recollida a contedores de maior capacidade e máis 
acaídos para o transporte a larga distancia. Tamén se dan recollidas doutro tipo de 
materiais como mobles, electrodomésticos, pilas ou aceites usados entre outros 
realizado polo concello ou ben en certos casos por asociacións que prestan ao 
mesmo tempo un fin social como as de apoio a persoas con discapacidade. De cara 
ao futuro apóstase por unha converxencia cos obxectivos sinalados no (PXRUG) 
entre os que destacan: o fomento da compostaxe doméstica, que xa se está a 
desenvolver de xeito parcial con notable éxito, incremento dos puntos de contribución 
múltiple con doado acceso tanto para os vehículos de recollida como os usuarios, 
potenciación da recollida do vidro e o monomaterial papel-cartón, e mellora das 
frecuencias da mesma, entre outras medidas. 

17. Emisión de gases 
con efecto invernadoiro. 

Nun concello como o que nos ocupa o nivel de emisión de gases de efecto 
invernadoiro é en principio baixo e asociado principalmente ao transporte ou ás 
actividades industriais. No primeiro caso propóñense medidas como a mellora do 
transporte público, apostando pola intermodalidade entre os distintos medios 
presentes (basicamente autobús e tren), ou a implantación de itinerarios peonís e 
carrís bici no contorno da capital municipal para que se reduza, na medida do posible, 
o emprego do vehículo privado. Por outra parte non se ten constancia de que existan 
actividades industriais que produzan emisións contaminantes significativas. No caso 
dos sistemas de calefacción tanto públicos como privados, recóllese na Normativa 
Urbanística que se deberá tender ao emprego de sistemas alternativos aos que 
dependen exclusivamente dos combustibles fósiles prohibíndose expresamente o uso 
do fuel-oil. 

18. Necesidades de 
Mobilidade. 

As principais necesidades de mobilidade dun concello como o de Ribadavia veñen 
dadas polo acceso aos servizos e dotacións, a educación e ao emprego. Nos 
devanditos aspectos é clave a accesibilidade á capital municipal, non só dos propios 
habitantes do termo municipal, senón tamén de moitos dos concellos veciños, xa que 
Ribadavia ostenta a capitalidade comarcal e é o sistema urbano de referencia para a 
poboación tanto propia como dos municipios limítrofes. Isto quere dicir que a vila 
convértese nun punto atractor e xerador de fluxos de persoas, materias primas e 
produtos moi importante. As principais infraestructuras de comunicación percorren 
polas inmediacións ou a través da capital municipal o que unido a que se trate dun 
concello de pequena dimensión supón un alto grao de accesibilidade da poboación 
aos principais servizos e dotacións de uso cotiá como a administración a sanidade ou 
a educación. Son as actividades produtivas as que se localizan de forma  algo 
afastadas, na zona de San Cristovo, para o cal proponse dende o PXOM que poidan 
realizarse a través das zonas verdes itinerarios peonís e ciclistas nas marxes do Avia 
que permitan interconectar a capital con estes ámbitos comerciais e industriais 
lixeiros xa en funcionamento e as súas eventuais ampliacións. A reducida superficie 
do concello e polo tanto a relativa proximidade entre os núcleos e a capital xoga a 
favor de que non se produzan grandes demandas de mobilidade, que en todo caso 
serían doadamente canalizadas a través de melloras nas concesións de transporte 
público de viaxeiros ou a ampliación de programas autonómicos de transporte 
compartido (Tes + bus) hoxe xa empregados pola poboación. O incremento de 
dotacións nas parroquias especialmente no eido socioculltural e de novas zonas 
verdes tamén implica unha redución na demanda de mobilidade ao poder deleitar a 
poboación destes espazos nas inmediacións dos asentamentos. Así pois enténdese 
que as propostas recollidas no PXOM complementadas con outras de tipo 
supramunicipal poden favorecer a redución da demanda de mobilidade dentro do 
termo municipal. 

19. Equilibrio no reparto 
nodal. 

Dentro das apostas estratéxicas no ámbito do ferrocarril en Galicia Ribadavia queda 
fóra no que se refire ás liñas de alta velocidade de viaxeiros onde parece cobrar forza 
o trazado Ourense-Vigo pola variante de Cerdedo, que percorre máis ao norte do 

Aspectos clave. Medidas do PXOM 
termo municipal, o que relegaría a liña actual ao tráfico de trens rexionais se é que 
estes seguen a funcionar sobre liñas convencionais, ou o tránsito de mercancías, que 
segundo o anunciado poderían beneficiarse de notables melloras se é que se leva a 
cabo as actuacións na rede básica europea de ferrocarril no corredor que dende Irún 
percorrería por León Ponferrada ata Monforte onde se bifurcaría para no seu ramal 
sur alcanzar Ourense, Vigo e Pontevedra, e do que serían importantes nós loxísticos 
Vigo-PLISAN e Monforte, así como A Coruña no ramal norte. Isto supón que a medio 
e longo prazo o tren perdería aínda máis importancia nesta zona en favor do 
transporte por estrada no que a viaxeiros se refire, aínda que a actual situación de 
crise económica pode facer necesario manter en explotación a rede convencional 
durante un período importante de tempo en tanto que non existan consignacións 
orzamentarias para levar a cabo os novos trazados. O anteriormente exposto supón 
que aínda que a preeminencia do transporte por estrada é clara aínda hai marxe para 
a mellora dos servizos a través dos camiños de ferro e nesa liña o PXOM aposta pola 
intermodalidade do transporte que ademais neste caso se ve favorecida pola 
proximidade das estacións tanto de ferrocarril como de autobuses, facéndose 
propostas complementarias que permitan incluír outros medios non motorizados 
como as bicicletas dentro deste sistema co gallo de reducir a dependencia dos 
vehículos privados. 

 

10.2.2. PROCESO DE DECISIÓN. 

As cuestións a analizar segundo as DOT son as seguintes: 

• Coherencia en fervenza: relación cos obxectivos das DOT. Avaliar a relación dos obxectivos 
estratéxicos que motivan o planeamento cos obxectivos das directrices e, no seu caso, obxectivos da 
planificación intermedia. 

• Coherencia transversal: relación cos obxectivos da planificación sectorial. Avaliar a relación dos 
obxectivos estratéxicos do planeamento cos obxectivos da planificación sectorial existente. 

• Demanda social. Avaliar a metodoloxía utilizada para a estimación da demanda que motiva as 
actuacións do planeamento. 

• Consideración de alternativas. Xustificación da elección. Avaliar se o planeamento é resultado da 
selección entre varias alternativas e a xustificación da alternativa seleccionada. 

• Consultas e coordinación. Avaliar o grao de consenso buscado durante o proceso de planificación, 
dende a perspectiva de: 

• Participación cidadá. Métodos. 

• Consultas a outras administracións públicas. Métodos. 

• Coordinación con políticas, plans e normas. 

1.Coherencia en fervenza relación cos obxectivos das DOT. 

A continuación analízanse os obxectivos das DOT en relación cos que propón o PXOM mediante a 
comparación dunha serie de temas comúns ás propias directrices e á Avaliación Ambiental Estratéxica 
do PXOM.  

Os valores expresados na táboa son os seguintes: 

 

NON RELACIONADO 
CO ÁMBITO DO PXOM 

NON 
COMPATIBLE 

POUCO 
COMPATIBLE 

MEDIANAMENTE 
COMPATIBLE 

MOI 
CAMPATIBLE 

TOTALMENTE 
COMPATIBLE 

 1 2 3 4 5 

Obxectivos das DOT. 
Obxectivos do 

PXOM 

a) Lograr unha maior integración de Galicia cos ámbitos que lideran o desenvolvemento europeo e 
aproveitar as oportunidades asociadas a unha localización singular na fachada atlántica europea. 

  

b) Contribuír á consolidación da Eurorrexión Galicia-Norte de Portugal e da Macrorrexión Galicia-
Castela León-Norte de Portugal e afianzar o protagonismo de Galicia na plataforma atlántica para 
crear un ámbito de centralidade e desenvolvemento no noroeste peninsular. 

 4 

c) Establecer os ámbitos supramunicipais de planificación e programación de infraestruturas, 
equipamentos e servizos para optimizar a súa oferta e racionalizar os procesos de desenvolvemento 
urbano e económico destes espazos. 

4 

d) Potenciar as principais rexións urbanas e áreas urbanas de Galicia, reforzando os seus diferentes 
perfís e artellar un sistema policéntrico de cidades coa fortaleza necesaria para liderar os procesos de 
desenvolvemento e innovación. 

  

e) Consolidar unha rede de vilas e de pequenas cidades capaces de dotar dunha adecuada base 
urbana e de servizos o conxunto do territorio. 

5 

f) Potenciar os núcleos rurais de Galicia como célula básica do sistema de asentamentos e elemento 
identificativo do modelo de ocupación tradicional do territorio, outorgando prioridade á súa 
rehabilitación. 

5 

g) Impulsar procesos socioeconómicos que dinamicen as áreas rurais que máis acusan os efectos da 
crise demográfica e da despoboación. 

4 

h) Achegar referencias para o desenvolvemento de infraestruturas e equipamentos con criterios 
supramunicipais, orientadas a apoiar a configuración do modelo territorial proposto mediante unha 
rede xerarquizada que vertebre e articule a totalidade do territorio. 

4 

i) Establecer criterios para a consideración dos condicionantes ambientais, sociais e económicos nas 
iniciativas urbanísticas e sectoriais. 

4 

j) Proporcionar criterios territoriais e ambientais para a elaboración de plans e proxectos sectoriais e 
configurar as características dos plans territoriais integrados. 

  

k) Consolidar a identidade e a singularidade das cidades e vilas de Galicia, apoiando os seus 
compoñentes de excelencia e impulsando proxectos que melloren a súa calidade urbana e a súa 
capacidade competitiva. 

5  

l) Establecer directrices estratéxicas para desenvolver os instrumentos de desenvolvemento rural, así 
como mecanismos de cooperación e colaboración urbano-rural sobre a base dun maior equilibrio 
entre o desenvolvemento urbano, o desenvolvemento rural e a protección de espazos abertos. 

4 

m) Aplicar o concepto e metodoloxías de desenvolvemento rural con enfoque territorial nas 
actuacións que se desenvolvan nos espazos rurais por parte dos distintos axentes sociais e 
económicos. 

4 

n) Contribuír a un modelo territorial que considere a vocacionalidade ou potencialidade do territorio na 
ordenación do medio físico soporte do modelo, analizando a súa capacidade de acollida para os 
distintos usos. 

5 

ñ) Configurar un instrumento básico da estratexia para a consecución dun desenvolvemento 
sustentable e promover a conservación do patrimonio natural, recoñecéndoo como activo para o 
desenvolvemento de Galicia. 

5 

o) Valorizar a calidade da paisaxe galega, o patrimonio cultural e o sistema rural como factores de 
atracción global do territorio e activos básicos da calidade de vida, e do propio potencial de 
desenvolvemento, especialmente nas áreas de menor dinamismo do país. 

5 

p) Desenvolver estratexias de xestión creativa das paisaxes culturais galegas como factores de 
competitividade territorial cunha especial referencia á valorización do patrimonio rural vinculado ao 
sistema de asentamentos rurais, principalmente no seu inventario, caracterización e valoración e na 
difusión desta información para a súa consideración por parte dos diferentes axentes económicos e 
institucións. 

5 

q) Combater o fenómeno do cambio climático, para o que se propón afondar no coñecemento das 
súas evidencias en Galicia e actuar decididamente nos principais sectores que contribúen ás 
emisións de gases de efecto invernadoiro, de acordo cos principios recollidos na estratexia galega 
fronte ao cambio climático. 

3 

r) Previr e minimizar os efectos derivados de riscos naturais e tecnolóxicos, incorporando a avaliación 
e xestión de riscos na formulación dos restantes instrumentos de ordenación do territorio e do 
urbanismo. 

3 

s) Estruturar o litoral como un ámbito de excelencia territorial, que integre zonas naturais, centros 
urbanos e núcleos tradicionais, reorientando os procesos de urbanización difusa cara a un sistema 
máis compacto, de maior complexidade (diversidade de usos) e atractivo, caracterizado pola súa 
calidade e pola diversidade de posibilidades de vida e traballo. 

Obxectivos das DOT. 
Obxectivos do 

PXOM 

t) Crear un potente sistema de infraestruturas de transporte para persoas e mercadorías capaz de 
conectar eficazmente o espazo rexional co espazo global para aproveitar ao máximo as vantaxes 
locais de Galicia e aumentando a eficacia das interconexións entre os principais centros urbanos da 
comunidade para facer valer as oportunidades derivadas do seu policentrismo, reforzando este como 
unha das potencialidades de futuro. 

3 

u) Fortalecer os equipamentos e dotacións dos núcleos estruturantes do sistema rural aumentando a 
súa variedade e, sobre todo, elevando os niveis de servizo co fin de proporcionar unha oferta de 
calidade, adecuada ás necesidades da poboación e con capacidade para aumentar o atractivo destes 
núcleos como centros de residencia e actividade. 

4 

v) Potenciar infraestruturas de telecomunicación capaces de garantirlles a toda a cidadanía e ás 
empresas a súa integración nunha sociedade da información e coñecemento, co fin de aumentar a 
calidade de vida, a competitividade dos sectores produtivos e a eficiencia dos servizos públicos. 

3 

w) Desenvolver espazos orientados ás actividades de I+D+i como elementos determinantes para 
asentar o potencial de futuro de Galicia e da súa capacidade para configurar un ámbito de liderado 
espacial. 

3 

x) Marcar criterios para a execución de novas fórmulas de goberno territorial, como as agrupacións 
voluntarias de municipios, que dean resposta aos cambios e dinámicas recentes do modelo territorial 
e social. 

3 

 

2.Coherencia transversal co planeamento sectorial. 

Neste apartado relaciónase o nivel de compatibilidade dos obxectivos do PXOM con respecto ao 
planeamento sectorial. Os valores de compatibilidade para os temas obxecto de comparación son os 
mesmos que no apartado anterior. 

Ocupación do 
Territorio Paisaxe

Patrimonio 
Natural e 
Cultural

Sociedade 
Economía Atmosfera Ciclo Hídrico Enerxía

Xestión de 
Residuos

Cambio 
Climático Mobilidade 

Plan de Xestión de Residuos Industriais e Solos Contaminados.
5 5

Plan Galego de Ordenación dos Recursos Piscícolas de 
Ecosistemas Acuaticos Continentais

5 5 4 4

Plan Sectorial de Infraestructuras de Transporte de Galicia Plan 
MOVE (2010-2015)

5 5 3 3 3 5

Plan Hidrolóxico da Demarcación do Miño-Sil 4 5 5 5 5 3

Plan de Saneamento de Galicia 2008-2015 5 5 5 5 5 4 5

Plan de Abastecemento 4 5 5 3

Plan de Xestión dos Residuos Urbanos de Galicia 2010-2020
5 5 5 5 5 5 5 4

Plan Enerxético Estratéxico de Galicia 4 4 3

Plan Sectorial de Ordenación das Áreas Empresariais na 
comunidade autónoma de Galicia.

5 4 4 5 4 4 3 5 3 4

Plan Sectorial de Solo con destino a Vivenda Protexida 5 4 4 5 4 4 5 5 3 5

Programa Marco Galego Fronte ao Cambio Climático 5 5 4 4 3 4

Plan de Desenvolvemento Rural 2007-2013 5 5 5 5

Directrices de Ordenación do Territorio (DOT) 4 5 5 5 4 5 4 5 3 4

OBXECTIVOS DO PXOM CON RESPECTO AS VARIABLES DAS DOT.

PLANS, PROGRAMAS E ESTRATEXIAS GALEGAS 

 

 

3.Demanda social. 

Varios son os aspectos que os cidadáns do concello poden demandar para satisfacer as súas 
necesidades entre eles os máis importantes son o emprego, o acceso a unha vivenda digna, ben de 
nova construción ou rehabilitando as existentes, uns servizos públicos de calidade, un medio ambiente e 
patrimonio cultural coidado e unhas dotacións  o máis accesibles e variadas, entre outras. Con estas 
premisas traballan os técnicos do equipo redactor xunto coa administración municipal para conformar as 
propostas do PXOM, que poden ser adaptadas e modificadas pola participación cidadá, e o control 
sectorial das administración que teñen competencia para iso, ao longo de todo o  proceso de redacción. 

Así pois, no que se refire á necesidade de emprego apóstase por mellorar e diversificar as oportunidades 
existentes en diversos sectores a través de medidas como a potenciación da actividade turística, a 
recuperación do patrimonio (nomeadamente o contorno das instalacións termais en Prexigueiro), das 
zonas históricas do solo urbano (coa delimitación de tres PEPRI, dous como planeamento incorporado e 
unha como proposto) e os núcleos rurais, a reserva de solos para actividades produtivas nas 
inmediacións dos núcleos de San Cristovo e a Quinza, etc. 

En canto á vivenda mantense unha acaída oferta para vivenda de nova construción, con  ámbitos onde 
poder levar a cabo actuacións de vivenda protexida (principalmente no solo urbano non consolidado e 

nos solos urbanizables residenciais) seguindo experiencias anteriores así como en parte as propostas 
recollidas no Plan Sectorial Galego de Solo Residencial, aínda que a aposta fundamental se atopa na 
rehabilitación do patrimonio existente principalmente en Ribadavia, San Cristovo e Francelos, así como 
no contorno dos distintos núcleos rurais histórico-tradicionais. 

No que atinxe aos servizos o camiño proposto é a mellora e acaído mantemento das instalacións para 
acadar na medida do posible unha homoxeneidade no servizo en todo o territorio, independentemente do 
núcleo que se trate para favorecer desta forma a cohesión social. Para iso proponse unha nova 
captación para a rede municipal de abastecemento no río Miño e  a extensión da rede a núcleos onde 
aínda o servizo é veciñal. No que respecta ao saneamento procurarase optimizar o funcionamento da 
EDAR de Francelos coa construción de redes de pluviais, en tanto os núcleos que aínda non verten nela 
se van conectando a través dos novos colectores a realizar. 

No que atinxe ás dotacións séguese a completar e diversificar a oferta facéndoas todas elas accesibles,  
achegando aos cidadáns as que non precisan unha gran masa crítica para o seu funcionamento como as 
zonas verdes ou os equipamentos socioculturais, en tanto as que requiren dun maior nivel de usuarios 
se localizan maioritariamente na capital municipal, cara onde se pretende que se mellore a 
accesibilidade, tanto a través do transporte público como doutros alternativos  ao vehículo privado. 

En canto ao medio ambiente, ao patrimonio e a paisaxe, protéxense os ámbitos con valores significativos 
ou singulares para preservar este legado herdado, intentando que poidan ser elementos activos no 
desenvolvemento municipal sen pór en risco os valores cos que contan. 

 

4. Consideración de alternativas. 

Este apartado atópase detalladamente xustificado no capítulo 4 “ANÁLISE DAS ALTERNATIVAS” do ISA 
do PXOM de Ribadavia, polo tanto remitimos ao citado apartado para velas en todo o detalle, aínda que 
resumiremos aquí os aspectos principais para ter unha visión xeral das alternativas baralladas. 

As alternativas no ISA 

As alternativas sintéticas de planeamento expostas no presente ISA xustifícanse e valóranse en base á 
integración dos criterios e obxectivos de sustentabilidade establecidos no Documento de Referencia 
remitido pola SXCAA. A avaliación cualitativa das alternativas realízase a partir do grao (0 mínimo e 4 
máximo) previsto de consecución dos obxectivos de sustentabilidade. Valóranse por tanto as accións e 
os efectos para conseguir ter un plan máis sustentable. 

Contémplanse tres alternativas: 

1. A denominada “ALTERNATIVA CERO” é aquela que se basea no mantemento da situación 
actual do territorio, sen modificación do planeamento nin do modelo territorial, que se analiza na 
diagnose realizada sobre o territorio municipal na súa situación actual (logo de 20 anos de 
aplicación das NSM vixentes), na que se detectaban unha serie de deficiencias estruturais que o 
presente PXOM pretendía resolver.  

2. Establécese unha alternativa real de ordenación posible técnica e economicamente 
“ALTERNATIVA UN” (que é a alternativa de ordenación sometida a Informe Previo da CPTOPT), 
considerando tódolos medios que a lexislación urbanística e sectorial pon ao noso alcance, 
incidindo en aspectos fundamentais (mediante propostas ás veces arriscadas que deberán ter un 
maioritario referendo social, político e económico) que permitan un auténtico relanzamento da 
actividade municipal a tódolos niveis, aproveitando a súa posición de capitalidade comarcal, 
concentrando aquí poboación e servizos que foxen do medio rural do contorno, e por tanto con 
incidencia notable na recuperación dos índices poboacionais acadados noutras xeiras.  

3. Pode existir tamén outra “ALTERNATIVA DOUS” que se autolimita a niveis de sustentabilidade 
controlados, que sen excesivos alardes propositivos de tipo expansivo, recoñece a realidade 
actual e intenta paliar a problemática básica detectada (cun obxectivo básico de supervivencia e, 
así mesmo de control de tódalas variables), pero sen incidir tanto nos aspectos 
fundamentalmente expansivos sinalados na alternativa anterior, e que polo tanto permitirá 
acadar resultados menos espectaculares, pero si poderá acadar a estabilización territorial, 
freando a tendencia actual dos parámetros básicos (evitando polo tanto a progresión do declive 

actual en tódolos eidos analizados), pero sen perder de  vista a sustentabilidade global do 
modelo para acadar un autentico relanzamento controlado da actividade municipal a medio 
prazo que poida ser realmente posible segundo a conxuntura comarcal actual. 

A continuación comparamos as alternativas 0, 1 e 2 en canto á representación gráfica da clasificación do 
solo e despois as analizaremos respecto da cuantificación numérica. 

 ALTERNATIVA 1 ALTERNATIVA 2 

Clasificación categoría do solo Superficie m² % respecto total Superficie m² % respecto total 

Solo urbano 

consolidado 1.478.607,95 5,48% 1.236.480,21 4,51% 

non consolidado 587.973,12 2,18% 225.097,54 0,82% 

subtotal 2.066.581 7,66% 1.461.577,75 5,33% 

Solo de núcleo 
rural 

Hº-Tradicional 478.344,98 1,77% 582.930,89 2,13% 

común 974.204,69 3,61% 502.843,27 1,83% 

subtotal 1.452.550 5,39% 1.085.774,16 3,96% 

Solo 
urbanizable 

delimitado 342.377,57 1,27% 79.687,34 0,29% 

non delimitado 1.274.484,07 4,73% 231.409,26 0,84% 

subtotal 1.616.862 6,00% 311.096,60 1,13% 

S
ol

o 
rú

st
ic

o 

Ordinario ordinario 722.499,88 2,68% 288.230,03 1,05% 

Especial 
protección 

protección de 
augas e canles 3.437.589,68 12,75% 4.102.703,90 14,96% 

protección de 
enclaves naturais 6.576.022,12 24,39% 11.608.473,84 42,32% 

protección de 
infraestruturas 2.045.439,29 7,59% 2.776.779,53 10,12% 

protección forestal 5.231.509,39 19,40% 102.889,48 0,38% 

protección agrícola 3.813.625,65 14,14% 4.909.491,03 17,90% 

protección de 
enclaves naturais - 
patrimonio cultural 

  118.999,60 0,43% 

protección de 
enclaves naturais - 

paisaxístico 
  17.667,92 0,06% 

protección 
paisaxístico - 

augas e canles 
  400.884,28 1,46% 

protección 
paisaxística - 

agrario 
  113.518,65 0,41% 

protección 
paisaxístico - 
infraestruturas 

  130.108,53 0,47% 

subtotal 21.826.686 80,95% 24.569.747 89,58% 

   Total 26.962.678,39 100,00% 27.428.195,29 100,00% 

Así temos dúas alternativas de ordenación 1 e 2, ámbalas coherentes cos condicionantes de partida 
expresados na análise obxectiva do contorno e cos obxectivos xenéricos do plan, que se avalían na 
seguinte táboa coa alternativa 0: 

Variable Criterio PARÁMETROS BÁSICOS DE AVALIACIÓN 
Altern 

0 
Altern 

1 
Altern 

2 
Paisaxe Favorecer a integridade paisaxística Preservar e valorar os compoñentes paisaxísticos. 1 2 3 

Natureza ou 
Biodiversida

de 

Preservar a integridade funcional dos 
sistemas naturais 

Protexer os valores naturais a preservar. 2 3 4 
Garantir a continuidade dos sistemas naturais. 1 2 3 

Xestionar a funcionalidade propia dos 
recursos naturais e integrala coa 
dinámica e desenvolvemento do concello 

Axeitar a intensidade de uso á capacidade de acollida do 
territorio. 

1 3 4 

Patrimonio 
Preservar e valorizar os elementos 
patrimoniais Preservar os elementos patrimoniais destacables  

1 3 4 

Sociedade 

Considerar a estrutura demográfica do 
ámbito e da área de influencia 

Previsión demográfica cualitativa e característica  2 2 3 
Valorar as necesidades dotacionais en función das 
características poboaciónais 

2 3 3 

Garantir a non exclusión Garantir protección vivenda e favorecer acceso a  ela 0 2 3 

Economía 
Considerar a estrutura socioeconómica 
do ámbito e da área de influencia 

Previsión das necesidades económicas en función da 
estrutura actual e prevista  

1 2 4 

Modelo 
Territorial: 

Medio 
Urbano 

Mellorar a calidade de vida e a 
habitabilidade 

Favorecer o tecido urbano compacto e esponxado  2 2 3 

Equipamentos conectados eficientemente, minimizando 
as distancias  

2 3 3 

Modelo 
Territorial: 

Medio Rural 

Mellorar a calidade de vida e da 
habitabilidade 

Configuración de núcleos compactos que faciliten a 
prestación de servizos básicos  

2 2 2 

Pular por unha clasificación dos espazos 
en función da súa propia capacidade 
produtiva 

Clasificación para explotación produtiva acorde coas súas 
características 

2 2 3 

Mobilidade 

Reducir as necesidades de mobilidade 
Zonificación que favoreza a redución dos 
desprazamentos 

2 2 3 

Facilitar unha conectividade eficiente 
cara os principais destinos 

Zonificación que aumente a accesibilidade efectiva aos 
servizos e equipamentos 

2 2 3 

Recurso: 
Enerxía 

Promover o aforro no consumo 
enerxético 

Redución da demanda enerxética do concello 0 2 3 
Aforro enerxético no deseño urbano e edificatorio 0 2 3 

Recurso: 
Atmosfera Controlar as emisións contaminantes  Adoptar medidas para redución da contaminación 

0 2 3 

Recurso: 
Ciclo hídrico 

Garantir a viabilidade dos sistemas de 
abastecemento e saneamento en función 
das demandas estimadas a teito de 
planeamento 

Prever abastecemento tendo en conta a variabilidade 
estacional da demanda e dos recursos hídricos 

0 2 3 

Sistema de depuración suficientemente dimensionado 
para as augas residuais 

0 2 3 

Recurso: 
Ciclos de 
Materiais 

Xestionar eficientemente os fluxos de 
materiais e residuos 

Prever espazos de tratamento e xestión de residuos. 
 

0 0 2 

Recurso: 
Solo 

Axustar os usos ao contorno e aos 
obxectivos propios deste planeamento 

Definir as necesidades de clasificación do solo 
coherentemente coa dinámica socioeconómica  

2 2 4 

Salvagardar os espazos propensos a ser afectadoss por 
riscos 

1 2 3 

Fomentaranse estruturas densas, 
compactas e complexas 

Estratexia de ocupación compacta e complexa. 2 2 3 
Priorizar os desenvolvementos sobre espazos 
antropizados  

2 2 3 

Fomentar desenvolvementos estremeiros coas áreas 
urbanizadas. 

2 2 3 

Considerar a mobilidade como variable 
fundamental na formulación das 
alternativas 

Ordenar segundo as necesidades de mobilidade para 
minimizalas e aumentar a eficiencia do transporte 

1 2 2 

Edificacións 

Axustar o parque potencial de 
edificacións a teito de planeamento á 
dinámica do concello 

Analizar prioridades dos desenvolvementos para o 
equilibrio temporal entre urbanización e edificación  

1 2 3 

Primar a rehabilitación e o aproveitamento do patrimonio 
edificado 

2 2 3 

  TOTAIS 36 61 89 
  

Criterios de valoración da consideración das parámetros nas distintas alternativas 0: Non se considera 1: 
Considerase moi basicamente 2: Considerase normalmente 3: Considerase axeitadamente 4: 
Considerase óptimo. 

O resultado da avaliación é claramente favorable á alternativa dous, por ser a que acada unha maior 
puntuación (89, fronte aos 61 e 36 das alternativas 1 e 0 respectivamente), polo tanto é esta a alternativa 
seleccionada. 

5. Consultas e Coordinación. 

No que se refire á participación cidadá, dado que o PXOM de Ribadavia se aprobou con anterioridade 
á entrada en vigor da Lei 2/2010 de 25 de marzo de medidas urxentes de modificación da Lei 9/2002 de 
30 de decembro de ordenación urbanística e protección do medio rural de Galicia, e en virtude da 
Disposición Transitoria Primeira pode optarse por continuar a tramitación conforme ao disposto na Lei 
9/2002 ou adaptarse plenamente ao procedemento establecido na nova Lei, sendo neste caso que se vai 
proseguir coa tramitación previa á modificación da LOUG polo que os procesos de participación pública 
serían nun primeiro momento sobre o Documento de Inicio do proceso da Avaliación Ambiental 
Estratéxica por parte do organismo ambiental a través da súa exposición na páxina web da CMATI o que 
tivo lugar entre 02/01/2007 ata o 06/02/2007, por outra parte segundo o artigo 84.3 da LOUG na súa 
redacción anterior á Lei 2/2010 establecía a posibilidade de formulación dun avance do instrumento de 
ordenación urbanística e a apertura dun período de información pública, procedemento que tamén se 
adoptou no PXOM de Ribadavia  que estivo exposto aos cidadáns entre os meses de marzo e abril do 
ano 2004, tramitándose 91 suxestións ao mesmo. No ano 2008, e logo da Aprobación Inicial do Plan no 
mes de novembro (DOG 224 18/11/2008), procédese á correspondente exposición ao público tanto do 
documento urbanístico como do Informe de Sostibilidade Ambienta (ISA) por un período de 2 meses, 
téndose presentadas unhas 345 alegacións. A participación durante toda a tramitación ata o momento 
tamén se levou a cabo tanto a través  de diversos colectivos e grupos de persoas cos que se mantiveron 
reunións, así como dos representantes electos dos cidadáns que neste caso foron os concelleiros 
municipais, asesorados polos servizos técnicos, cos que se levaron numerosas xuntanzas nas que se 
marcaron estratexias e se valoraron as distintas alternativas ata configurar a  seleccionada.  

As consultas con outras administracións   leváronse a cabo de dúas formas diferentes, ben mediante 
a solicitude primeiro de información e logo nalgúns casos de informes, ou ben con reunións con persoal 
dos servizos técnicos de distintos organismos e entidades. 

No que respecta á coordinación con políticas plans ou normas O PXOM de Ribadavia asume e 
integra na medida do que lle atinxen todas aquelas políticas, actuacións ou normativa que lle afecta ao 
ámbito de planeamento considerado e se cuxa incorporación se recolle dentro da documentación do 
propio plan, como pode ser o caso da delimitación do espazo natural das Ribeiras do Miño ou das 
areeiras no río Avia que figuran no catalogo dos Humidais de Galicia entre outras. 

10.2.3. RELACIÓN COS ELEMENTOS TERRITORIAIS ESTRATÉXICOS DE GALICIA. 

Nesta área trátase de avaliar a relación do planeamento cos elementos territoriais estratéxicos 
identificados na análise obxectiva do contorno das directrices. Estes son: 

• Paisaxe, patrimonio natural e cultural. O patrimonio natural e cultural ten unha gran responsabilidade na 
configuración da paisaxe constituíndo dous dos principais activos para o desenvolvemento futuro de 
Galicia. Existen paisaxes naturais de enorme atractivo, pero tamén se atopan paisaxes urbanas, núcleos 
rurais e paisaxes ligadas a actividades agrarias de enorme valor. 

• Produción de alimentos. A produción de alimentos de calidade é un dos principais activos da economía 
galega. Para aproveitalos é preciso favorecer os procesos de transformación e de comercialización de 
produtos do agro e do mar e, en particular, aqueles que garanten un beneficio directo aos produtores de 
base galega. 

• Solo empresarial. É preciso conxugar eficacia e eficiencia na procura da maior rendibilidade dos 
investimentos en parques empresariais que favorezan a súa función vertebradora da política territorial, 
ao seren deseñados en relación coas súas características funcionais e de localización. 

• Turismo. É preciso delimitar a especialidade e a eficiencia na creación de ofertas nos destinos turísticos 
e que xeren combinación de produtos axeitados para cada espazo, singularidades locais, actitudes da 

poboación, e que ao mesmo tempo, permitan unha certa flexibilidade na ordenación en función dos 
movementos e motivacións da demanda. 

• Equipamentos e servizos básicos. Os equipamentos e servizos básicos determinan, en gran medida o 
benestar e a cohesión social. A accesibilidade da cidadanía a eles supón un factor de competitividade 
territorial que os converte en elementos de dinamización da actividade socioeconómica. 

Elementos territoriais 
estratéxicos 

Medidas do PXOM 

1. Paisaxe patrimonio 
natural e cultural. 

- No que respecta á paisaxe: o PXOM realizou os correspondentes estudos de 
impacto e avaliación paisaxística recollidos no ISA e os impactos que poden supor 
as propostas do planeamento, así como de ser o caso, as correspondentes medidas 
correctoras. As DOT no que se refire á paisaxe ademais da valoración da fraxilidade 
das mesmas incide en que é preciso ter en conta de cara ás actuacións que se van 
a levar a cabo factores como a estrutura da paisaxe, composición das distintas 
escenas e dinámica das paisaxes existentes. No que respecta a estas cuestións o 
PXOM ten estudado os aspectos da estrutura e da fraxilidade como se vén de 
comentar, e no que se refire á composición e dinámicas, búscase mellorar na 
medida do posible tanto a interrelación entre o espazo antropizado e o natural 
circundante, ben mediante propostas de rehabilitación nos distintos núcleos e 
ámbitos urbanos, ben como coa creación de novas zonas verdes e o control das 
tipoloxías edificatorias e os materiais de construción empregados, entre outras 
medidas para tratar de acadar escenas atractivas que incidan positivamente no 
fomento da actividade económica, nomeadamente no turismo. Estas medidas 
atópanse recollidas na Normativa Urbanística que dedica o seu capítulo V 
integramente á protección do medio, a paisaxe e o ambiente con disposicións na 
liña do sinalado nas DOT en temas como mantemento e potenciación do arborado 
tradicional, en tanto se busca limitar o impacto negativo que producen certas 
especies alóctonas moi estendidas polo territorio, propondo extremar a adecuación 
ao parcelario, evitando grandes movementos de terra que modifiquen a pendente 
natural do terreo en exceso, limitando a construción de elementos que obstaculicen 
a contemplación dos fitos paisaxísticos, preservación dos puntos de observación 
privilexiados do territorio evitando localizar sobre eles calquera tipo de construción 
ou en todo caso de ser imprescindible facéndoos o menos perceptibles  posibles, e 
en definitiva coidando de ocultar os elementos que restan calidade visual (por 
exemplo apantallando vexetalmente as actividades industriais) e realzar as vistas e 
elementos máis atractivos. No que se refire ás paisaxes rurais, dado que parte da 
superficie do termo municipal sigue en produción, as medidas máis importantes 
céntranse en evitar a incompatibilidade de usos e en mellorar a imaxe dos 
asentamentos a través da regulación das condición tipolóxicas e construtivas así 
como nas características urbanísticas, de dotacións e servizos. En canto á paisaxe 
urbana no caso de Ribadavia, búscanse corrixir certas dinámicas asociadas á 
edificación intensiva que teñen deturpado a imaxe da vila por exemplo nas zonas 
próximas á N-120, onde, por localizarse a unha cota superior á capital calquera 
actuación debería ser especialmente coidadosa, o que na historia das últimas 
décadas non se ten producido cun resultado que resta calidade visual ao conxunto. 
Tamén se busca unha adecuación dos volumes máis razonable e razoada, tendo en 
conta a estructura do viario e as posibilidades de harmonización coa vila histórica, 
de xeito que non se produzan transicións volumétricas abruptas  entre as zonas  
centrais históricas e as que as rodean, xa sexan consolidadas ou por desenvolver. 
No caso dos solos para actividades empresariais propostos as medidas terán máis 
que ver con diminuír o seu protagonismo procurando o apantallamento das 
actividades e o esponxamento do tecido mediante as correspondentes zonas 
verdes. 
- En canto ao patrimonio natural: as DOT propoñen a partires dos diferentes 
espazos naturais de singular valor, distribuídos ao longo do país, xa estean 
recoñecidos por figuras nacionais ou internacionais, ou que o propio planeamento 
poida recoñecer e delimitar na súa escala de actuación a integración de distintos 
obxectivos como o da educación ambiental, o incremento actividades turísticas e de 
ocio relacionadas co medio ambiente adaptadas á fraxilidade de cada ámbito a 
través dunha acaída planificación, etc., todo iso sen perder de vista o obxectivo 
central que é a posta en valor e nalgúns casos a recuperación de ámbitos de 
especial valor anteriormente dedicados a usos produtivos ou que se atopaban 
degradados pola acción humana. Neste sentido o PXOM actúa na liña de establecer 
a clasificación de solo rústico de protección de espazos naturais sobre boa parte do 
territorio do termo municipal incluíndo elementos valiosos recollidos tanto en 
inventarios de ámbito autonómico como as Areeiras do Avia que figuran no 
Inventario de Humidais de Galicia, os distintos hábitats identificados en relación ao 
Inventario Nacional de Hábitats por aplicación da Directiva de Hábitat 92/43/CEE, e 
a delimitación dos espazos naturais recollidos nas Normas Complementarias e 

Elementos territoriais 
estratéxicos 

Medidas do PXOM 

Subsidiarias de Planeamento en particular os referidos ás ribeiras do Miño cuxa 
delimitación concreta é adaptada polo propio PXOM a partires da máis xenérica das 
anteditas normas. A interconexión dos distintos ámbitos con valores ambientais ou 
naturais realízase mediante corredores ecolóxicos ao longo dos principais ríos e 
regatos. No que respecta ás zonas de bosque autóctono e de monte quedan 
recollidas maioritariamente como solos rústicos de protección de espazos naturais 
sendo os terreos clasificados como solo rústico forestal moito menos relevantes en 
canto á súa superficie, en tanto que os solos con maior actitude agraria fano como 
solo rústico de protección agropecuaria. Preténdese tamén mellorar a accesibilidade 
peonil en certas zonas do territorio, nomeadamente nas marxes do río Avia, así 
como no contorno do monte de Santa Marta, con medidas acaídas para iso a través 
do acondicionamento de itinerarios e sendas para camiñar, ou carris bici alí onde 
sexa posible. 
- No que se refire ao patrimonio cultural: tal e como se sinalou con anterioridade, o 
mantemento dunhas Normas Subsidiarias Municipais de hai 20 anos supón un claro 
risco na protección dos elementos e xacementos existentes, debido ao 
descoñecemento documental no ordenamento do concello da presenza e estado da 
maioría deles. Á marxe da posta ao día no que se refire á protección do patrimonio 
cultural, o PXOM de Ribadavia aposta claramente pola rexeneración de ámbitos e 
construcións de singular valor como poden ser respectivamente as zonas 
tradicionais dos ámbitos urbanos  de Ribadavia, San Cristovo e Francelos (a través 
de cadanseu PEPRI dous dos cales xa están aprobados e o terceiro é proposto) ou 
a recuperación e impulso das actividades balnearias no contorno de Prexigueiro. Así 
pois no que se refire ao disposto nas DOT en referencia ao planeamento municipal 
que se está a tramitar as medidas propostas son coincidentes nos seguintes 
obxectivos: 
I. As intervencións propostas van encamiñadas á mellora do patrimonio, tal e como 
se acaba de sinalar. 
II. O PXOM incorpora medidas de control tipolóxico e construtivo sobre os distintos 
asentamentos rurais. 
III. Analízase a compatibilidade dos asentamentos e os asentamentos industriais, 
aínda que neste caso os espazos propostas non entran en conflito con elementos de 
valor patrimonial. 
IV. Promóvense as zonas con valor histórico ou cultural, como as zonas tradicionais 
de Ribadavia, San cristovo e Francelos de xeito que resulten máis atractivas. 
V. Promóvese a rehabilitación das paisaxes e das construcións rurais, a través de 
accións como a redacción do plan especial do monte de Santa Marta ou a 
recuperación de edificacións  singulares como a reitoral de Campo Redondo para 
albergar o Museo do Viño. 
VI. A administración municipal, a través do PXOM e outras actuacións, aposta 
claramente pola rehabilitación fronte ás zonas de nova ocupación. 
VII.Foméntase a rehabilitación de edificacións do patrimonio cultural dando 
preferencia a aqueles usos máis compatibles cos orixinais da edificación como é o 
caso do uso sociocultural para edificacións singulares e o de vivenda nas 
rehabilitacións de construcións que xa o foran no pasado. 
VIII. A administración municipal incorpora a través do PXOM e doutras actuacións 
na estratexia de mellora da oferta turística elementos que conforman o patrimonio 
cultural como é a contorna de vila Ribadavia, os espazos libres e itinerarios a carón 
do Avia, o impulso ás actividades balnearias nas inmediacións dos xacementos e as 
explotacións onde se desenvolveron no pasado en Prexigueiro, os muíños etc., 
procurando o maior grao de información e accesibilidade posible que os axude a dar 
a coñecer e a pór en valor. 
IX. O PXOM establece aquelas zonas no solo rústico onde considera que é preciso 
asignar a categoría de solo rústico de especial protección patrimonial ou histórica. 

Elementos territoriais 
estratéxicos 

Medidas do PXOM 

2. Produción de 
alimentos. 

Dentro das propostas das DOT recóllese que as administracións públicas deberán 
procurar un  desenvolvemento tendente ao aumento da renda agraria que non 
comporte un gran impacto sobre o medio e que estea en liña coa PAC, atendendo 
ao mesmo tempo ás especificidades e necesidades de cada ámbito, 
outorgándoselle ao planeamento urbanístico a labor de categorización dos distintos 
solos rústicos. Neste caso os espazos agrícolas son cualitativamente importantes, 
as explotacións agrarias atópanse  vencelladas principalmente á vide e atopan no 
microclima propio dos vales dos ríos Miño e Avia, e nas moderadas pendentes no 
contorno inmediato das canles un acaído espazo onde desenvolverse. O PXOM 
clasifica estes terreos con boas aptitudes para o cultivo como solo rústico de 
protección agropecuaria. O fin da reserva dos terreos máis acaídos para usos 
agrícolas e gandeiros non é outro que o de establecer as condicións favorables para 
o aproveitamento das potencialidades que ten a zona na produción de alimentos en 
particular e no desenvolvemento de actividades do sector primario en xeral. 

3. Solo empresarial. Dende o modelo proposto polas DOT enténdese que son, por esta orde, as Áreas e 
Rexións Urbanas, O Sistema Urbano Intermedio e por último os nós para o equilibrio 
do territorio os ámbitos onde vai ser prioritario o desenvolvemento de solos  
empresariais, cando menos aquelas de iniciativa pública supramunicipal. Esta 
aposta polo afianzamento dos elementos principais do sistema de asentamentos de 
Galicia promovido polas DOT é claramente apreciable no concello de Ribadavia, 
onde o IGVS puxo en marcha o desenvolvemento do parque empresarial situado a 
carón do núcleo de San Cristovo que na actualidade conta cun bo número de 
empresas xa implantadas nas súas fases I e II quedando aínda a III por 
desenvolver. Xunto a esta e as súas futuras ampliacións recóllense outra serie de 
ámbitos na súa maioría xa ocupados, cando menos en parte por actividades de tipo 
comercial e industrial lixeiro, no contorno dos núcleos da Quinza e o propio San 
Cristovo para que desta forma se poida regularizar e acadar un certo grao de 
ordenación, así como as correspondentes cesións que establece a LOUG. 

4. Turismo. As DOT sinalan ao turismo dentro dos seus elementos estratéxicos sobre o que 
teñen moita influencia as medidas que se acometan en diversos ámbitos de decisión 
e actuación, por exemplo no patrimonio natural e cultural e o medio ambiente, así 
pois dentro das medidas propostas coas que o PXOM está en consonancia 
atópanse a valorización dos recursos naturais e patrimoniais como elementos 
fundamentais do desenvolvemento  do turismo sustentable. Nesta liña atópase a 
consideración como solo rústico de protección de espazos naturais de boa parte do 
territorio do termo municipal incluíndo diversos ámbitos e espazos sinalados en 
diversos  inventarios, tanto autonómicos como nacionais, así como na delimitación 
da Normas Complementarias e Subsidiarias de Planeamento da provincia de 
Ourense concretamente no que se refire ás ribeiras do Miño. Outras das propostas 
xiran en torno á recuperación do patrimonio en distintos eidos; como poden ser as 
zonas históricas dos solos urbanos (plans especiais de protección e reforma interior 
de Ribadavia, San Cristovo e Francelos), elementos con singular valor patrimonial 
(fornos, muíños , etc.), acondicionamento de edificacións para usos dotacionais 
como é o caso da reitoral de Campo Redondo para convertela en Museo do Viño, ou 
actuacións en instalacións balnearias como as de Prexigueiro. A posibilidade de 
dispor de novos equipamentos como o  auditorio fóra do seu actual enclave no 
castelo dos Sarmiento, a redacción do plan especial dos montes de Santa Marta-
Santa Cristina-O Castro para crear un gran pulmón verde próximo á capital, os 
novos itinerarios peonís, ou carrís bici que se poidan executar xunto coa creación de 
importantes zonas verdes nas marxes do Avia tamén contribúen de xeito 
fundamental á mellora do atractivo turístico do concello. É tamén moi importante 
unha política activa de actuacións nos asentamentos rurais que permita dar a 
coñecer os distintos núcleos, onde, logo de levarse a cabo os labores de mellora e 
rehabilitación do espazo público e as edificacións, pode permitir que xurdan 
iniciativas no ámbito turístico ou noutros sectores de actividade ligados a el. 

Elementos territoriais 
estratéxicos 

Medidas do PXOM 

5.Equipamentos e 
servizos básicos. 

O feito de que o concello de Ribadavia sexa cabeceira comarcal, así como que 
conte no modelo proposto polas DOT coa consideración de nó para equilibrio do 
territorio implica a súa vocación se servir como base para a implantación de servizos 
e dotacións dunha maior importancia e especialización crecentes así como cunha 
maior relevancia e ámbito de incidencia. Diversas propostas das recollidas dentro do 
PXOM dan fe desa orientación, así pois é un obxectivo claro a mellora das 
deficiencias nas instalacións sanitarias co traslado do Centro de Saúde a un novo 
enclave, tamén o incremento das instalacións xeriátricas existentes, ampliándoas a 
novas edificacións adxacentes ás anteriores, no eido deportivo as propostas 
concrétanse en incrementar este tipo de equipamentos cun polígono deportivo e 
unha piscina cuberta na contorna dos sistemas xerais xa en funcionamento situados 
na entrada da vila de Ribadavia, no ámbito sociocultural e turístico recóllese a 
iniciativa da construción dun auditorio que substitúa as instalacións actuais, tamén o 
acondicionamento da reitoral de Campo Redondo como Museo do Viño e a 
recuperación dun muíño no Avia nas inmediacións da capital, así como impulso ás 
actividades balnearias en Prexigueiro etc. No que respecta a outros servizos básicos 
como os urbanísticos ou as infraestructuras, a mellora na rede de abastecemento, 
tanto a través dunha nova captación no río Miño como coa extensión da devandita 
rede municipal a núcleos de poboación onde aínda é veciñal, permitirán a mellora na 
calidade do servizo e a adecuación a unha economía de escala con custos máis 
baixos e maior eficiencia na xestión. Pola súa banda as propostas no campo do 
saneamento permitirán a eliminación de vertidos directos ás canles, coa progresiva 
conexión daqueles núcleos, que aínda non o están, á EDAR de Francelos a través 
da instalación de novos colectores xerais e melloras na rede interior dos 
asentamentos, ao tempo que se procede a transformar as redes eminentemente 
unitarias en separativas para evitar que as augas atmosféricas colapsen a 
capacidade de tratamento das instalacións por avenidas de caudal punta para as 
que non están preparadas, todo o cal contribuirá a unha maior calidade das augas 
vertidas ao medio receptor.  

 

10.3. ANÁLISES E CONSIDERACIÓNS PAISAXÍSTICAS SEGUNDO AS DOT. 

Os criterios e obxectivos en materia de paisaxe que as DOT recollen no punto 3.3 da súa memoria xa 
estaban en boa medida asimilados polo PXOM por coherencia coas necesidades da ordenación 
territorial, pero en calquera caso impleméntanse estes criterios e obxectivos cos que achegan as DOT 
(adaptadas á realidade territorial deste concello), e reformúlase a ordenación e protección paisaxística da 
normativa do PXOM (xa de por si ampla de inicio), pero aínda así reestrutúrase ese apartado e a súa 
concepción normativa e incorpóranse máis determinacións en sintonía coas DOT.  

Ademais incorpórase ao ISA o Estudo da Paisaxe (este apartado atópase detalladamente desenvolto no 
apartado 2.4 do ISA do PXOM de Ribadavia) que se demanda no respectivo Documento de Referencia, 
que reforza os aspectos paisaxísticos do PXOM, e mesmo a súa regulación normativa, como veremos. 

A modo de resumo, a estrutura xerárquica de aplicación das condicións paisaxísticas será a seguinte: 

a) Aplicaranse as directrices xerais da lexislación vixente en materia de paisaxe. 

b) Aplicaranse as directrices xerais e detalladas -no seu caso- dos Plans Sectoriais ou Territoriais 
de aplicación que conteñan regulación en materia de paisaxe. 

c) A respecto da regulación específica do PXOM, establécense unhas condicións que se irán 
acumulando en función da situación ou clasificación aplicada aos terreos, comezando 
xerarquicamente por unhas condicións xerais aplicables en todo o territorio, unhas condicións 
especiais para elementos estratéxicos (que se deberán delimitar expresamente polo PXOM, no 
seu caso), unhas condicións especificas segundo a clase de solo, e unhas condicións 
particulares recollidas –no seu caso- na ordenanza específica de aplicación en cada caso, e 
finalmente do Estudo da Paisaxe que se contén no ISA derívanse condicións normativas por 

zonas ou unidades da paisaxe, que se sumarán segundo esa zonificación paisaxística ás xa 
citadas, integrándose na normativa. 

Remitimos, por tanto á análise deses documentos (o Estudo da Paisaxe do apartado 2.4 do ISA e a 
normativa, sobre todo o Capítulo 4 do Título V que regula os aspectos paisaxísticos do PXOM), para 
avaliar a coincidencia de análise, criterios e actuacións nestes aspectos coas DOT, e mesmo a súa 
regulación normativa. 

10.4. CONCLUSIÓNS A RESPECTO DA ADAPTACIÓN DO PXOM AS DOT. 

En calquera caso, e a modo de conclusión estímase que o PXOM adáptase plenamente aos criterios,  
determinacións e consideracións das DOT, segundo se ten detallado nos puntos anteriores deste anexo. 

A continuación relacionaranse as determinacións que as DOT establecen, de xeito obrigatorio 
(excluíntes), para este nivel da xerarquía, naqueles aspectos que teñen que ver co planeamento 
municipal, e como o PXOM as tivo en conta, dentro da ordenación proposta. Dado que os obxectivos 
prioritarios das DOT (punto 1.2. das determinacións) xa foron avaliadas unha por unha no apartado 
10.2.2 da presente memoria, non as imos a repetir aquí, por tanto o resto de determinacións excluíntes 
(de entre as que poden afectar a un instrumento de planeamento xeral municipal dun concello coas 
características deste) son as seguintes: 

Determinacións DOT. PXOM Ribadavia 
2. O sistema de asentamentos.  

2.3. Determinacións para os nodos 
para o equilibrio do territorio. 

 

2.3.1. As vilas que as DOT propoñen 
como nodos para o equilibrio do 
territorio son: Ortigueira, Mondoñedo, 
Meira, A Fonsagrada, Becerreá, 
Quiroga, A Pobra de Trives, Viana do 
Bolo, Castro Caldelas, Maceda, Allariz, 
Celanova, Bande, Ribadavia, A 
Cañiza, Caldas de Reis, Padrón, 
Negreira, Vimianzo, Santa Comba, 
Ordes, Melide, Guitiriz, Curtis, Arzúa e 
Monterroso. Estas vilas, xunto coas 
subcabeceiras do sistema urbano 
intermedio, completan o terceiro nivel 
do sistema de asentamentos do 
modelo territorial. 

 

Ribadavia aparece relacionada como un dos distintos nós para o 
equilibrio do territorio que establecen as DOT, neste caso, xa 
dende antigo asumiu un certo protagonismo nas actividades 
comerciais que se desenvolvían na comarca, en especial no que 
se refire á produción de viño e ás actividades de transformación 
da madeira, polo que en atención ao anterior, ao evidente arraigo 
urbano e a outra serie de circunstancias parece acaída a súa 
elección como elemento de interese supramunicipal dentro do 
modelo de asentamento recollido nas DOT. Nesa liña as 
propostas do PXOM son coincidentes cos obxectivos marcados 
dende as devanditas Directrices no sentido de pular a mellora 
das infraestruturas e das dotacións, tendendo cada vez a unha 
maior calidade e especialización, intentando acadar un maior 
rango urbano, aínda que sen esquecer que o obxectivo do 
crecemento non debe focalizarse exclusivamente nos solos 
urbanos da capital e a súa contorna, senón que se deberá tender 
a unha recuperación ao longo de todo o termo municipal. Isto 
tamén supón a necesidade de creación de emprego variado e de 
calidade, tal e como se propón vencellado ao sector primario, ao 
turismo ou as actividades industriais e de servizos, co fin último 
de evitar o éxodo cara outras zonas da provincia, da comunidade 
ou do Estado. 

Determinacións DOT. PXOM Ribadavia 
2.3.2. Os plans e programas e 
actuacións con incidencia 
urbanística e territorial orientaranse 
cara aos seguintes obxectivos: 

 

 

a) Mellora das infraestruturas de 
comunicación, aumentando a 
accesibilidade dos nodos para o 
equilibrio do territorio, facilitando os 
desprazamentos entre eles e a súa 
conexión cos elementos superiores do 
sistema de asentamentos. 

 

A accesibilidade de Ribadavia con respecto a outros elementos 
do modelo de asentamento proposto polas DOT é óptimo ao ser 
percorrido o concello pola A-52, o que permite a doada conexión 
coas rexións e áreas urbanas de Vigo, Ourense, e Santiago, así 
como cos elementos do Sistema Urbano intermedio da provincia: 
Carballiño. Xinzo e Verín e incluso con outros nós próximos 
como A Cañiza ou algo máis afastados como Allariz. No que se 
refire á mellora das comunicacións a proposta xira a redor da 
adecuación de diversas estradas supramunicipais, construción 
de rotondas de acceso á N-120 nas inmediacións da capital, 
execución dun acceso alternativo ao parque empresarial situado 
en San Cristovo a través dunha nova ponte sobre o Avia e a 
realización dunha circunvalación polo leste da vila de Ribadavia 
que permita desconxestionar o tráfico desa zona ao tempo que 
permite maior fluidez na relación entre os asentamentos situados 
nas dúas marxes do río. 

b) Mellora dos equipamentos e 
dotacións, aumentando a súa 
variedade e, sobre todo, elevando os 
niveis de servizo co fin de proporcionar 
unha oferta de calidade, adecuada ás 
necesidades da poboación e con 
capacidade para aumentar o atractivo 
destes núcleos como centros de 
residencia e actividade. 

 

O obxectivo de mellora na calidade e variedade dos servizos e 
dotacións presentes no concello e a elevación do seu nivel de 
prestación é un claro obxectivo incorporado ao PXOM de 
Ribadavia. As propostas recollidas contan en moitos casos cun 
certo valor engadido, pois supoñen ao tempo solucionar 
deficiencias en canto á situación como no caso do auditorio e do 
Centro de Saúde que precisan de novas localizacións por 
motivos diversos ou se posibilita a recuperación para usos 
dotacionais de elementos de gran valor patrimonial como o caso 
da recuperación da reitoral de Campo Redondo como Museo do 
Viño. Todo isto enfocado a dar cobertura non só ás necesidades 
municipais, senón tamén a diversas cuestións que en certos 
casos non atopan adecuación ou oportunidade nos concellos da 
comarca por falta de investimentos ou masa crítica suficiente que 
faga viable a súa posta en marcha. 

c) Potenciación das súas 
infraestruturas de telecomunicación 
como factor esencial para a xeración 
de novas actividades e de redución 
das desvantaxes derivadas dunha 
posición relativamente afastada dos 
principais centros urbanos. 

 

O despregamento das novas redes de telecomunicación é un 
cometido onde a principal administración interlocutora cos 
operadores privados é a autonómica, aínda que logo haxa certas 
cuestións que tamén dependan da local, polo que as referencias 
e propostas neste eido son máis limitadas fóra do grande 
interese en captar nova poboación residente que poida 
desenvolver o seu traballo a distancia dende o seu fogar, para o 
cal se fai imprescindible que os sistemas de telecomunicación 
sexan equiparables en presenza e calidade aos de calquera 
cidade do país. É pois unha aposta estratéxica que precisa dar 
clara implicación e do concurso público-privado para poder 
levarse a cabo con éxito. Na Normativa Urbanística recóllense 
distintas disposicións e referencias no que se refire á 
implantación deste tipo de servizos. 

Determinacións DOT. PXOM Ribadavia 
d) Accións de mellora urbana que 
incidan na imaxe dos núcleos, a oferta 
residencial de calidade, a valorización 
dos atractivos naturais e patrimoniais e 
na preparación de espazos de 
actividade adaptados ás necesidades 
de cada ámbito para lograr así un 
aproveitamento máximo das 
oportunidades de desenvolvemento 
existentes. 

 

O PXOM de Ribadavia conta coa orientación precisa no senso 
de buscar a mellora urbana na imaxe dos núcleos xa que aposta 
como non podía ser doutro xeito polo aproveitamento e 
recuperación dos tecidos históricos, non só no caso dos tres 
PEPRI que contén (Ribadavia, Francelos e San Cristovo), senón 
do conxunto dos núcleos do termo municipal, para os que na 
Normativa Urbanística regula as condicións tipolóxicas, de 
emprego de materiais e de harmonización co contorno, 
procurando diminuír os posibles impactos da acción humana 
sobre o territorio ao tempo que se busca acadar o maior grao de 
integración co medio natural no que se insiren que sexa posible. 
Moi relacionado co anterior está o procurar unha oferta 
residencial de calidade que principalmente terá o seu acubillo no 
solo urbano e nos núcleos rurais, rehabilitando construcións 
existentes ou levando a cabo outras que colmaten e compacten 
as tramas actuais, xa que a presenza de solos urbanizables é 
minoritaria. Tamén se reserva unha notable porcentaxe de solo 
para levar a cabo vivendas baixo dalgún tipo de protección nos 
solos urbanos non consolidados e urbanizables. Boa parte das 
propostas do PXOM baséanse na mellora tanto do patrimonio 
como do medio ambiente, no primeiro caso coa elaboración dun 
completo catálogo municipal que permita dar a coñecer e 
protexer a gran cantidade de bens presentes e a través de 
propostas concretas de rehabilitación e acondicionamento de 
elementos singulares para ser empregados como dotacións en 
distintos núcleos, en canto ao segundo a maior parte dos solo 
rústico de especial protección clasificado se corresponde co de 
espazos naturais, entendendo que concorren unha serie de 
valores obxectivos que fan necesaria esta medida de protección 
por encima en moitos casos dos valores eminentemente 
produtivos, para dar acubillo a elementos como as Areeiras do 
Avia, as Ribeiras do Miño, preservar  os cumios e as vistas 
panorámicas dende e cara eles ou os distintos hábitats naturais 
presentes ao longo do termo municipal. No que atinxe aos 
espazos de actividade pártese, como non podía ser doutro xeito, 
daquelas potencialidades endóxenas que ten o territorio 
recoñecendo o seu actual enclave e valorando as necesidades 
para o seu mantemento e mellora no caso que isto supoña un 
efecto positivo ou sinérxico á hora de acadar un 
desenvolvemento máis racional e sostible. Así pois por exemplo, 
impleméntase o espazo necesario para o fortalecemento dos 
usos turísticos no contorno do balneario de Prexigueiro, 
establécese unha reserva de solo acaída como ampliación no 
parque empresarial en San Cristovo, clasifícanse os mellores 
terreos agrarios como solo rústico agropecuario ou xestiónanse 
os terreos onde levar a cabo importantes dotacións como as 
zonas verdes ou o auditorio que permitirán a mellora do sector 
terciario que é predominante na actividade de Ribadavia. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       246 

Determinacións DOT. PXOM Ribadavia 
e) Deseño de iniciativas territoriais 
orientadas a potenciar modelos de 
desenvolvemento endóxeno que 
permitan a diversificación e ampliación 
da base produtiva, introducindo novas 
actividades que xeren empregos de 
calidade, especialmente aqueles 
vinculados aos recursos do territorio. 
Neste sentido cómpre destacar a 
necesidade de favorecer a 
concentración e axeitado 
dimensionamento das industrias da 
madeira, potenciando desde as 
administracións públicas unha maior 
competitividade e equilibrio que induza 
ao desenvolvemento da cadea da 
madeira no seu conxunto, fomentando 
a cooperación interempresarial e a 
dispoñibilidade de infraestruturas 
comúns. 

Dende o PXOM apóstase por acadar novas actividades 
produtivas vinculadas ao peche de ciclos produtivos relacionados 
coas potencialidades endóxenas do territorio como son o cultivo 
da vide e produción de viños de calidade recoñecida, así como a 
industria de transformación da madeira, ambas con forte 
implantación dende hai anos. Para iso protéxense os solos con 
alta capacidade produtiva agrícola, así como as masas forestais 
de especies tradicionais, propondo a progresiva substitución da 
especies invasoras alóctonas por outras propias máis acaídas, 
tanto a nivel produtivo como a nivel de configuración, dunha 
paisaxe de maior calidade visual e ambiental. No que se refire ás 
actividades de tipo industrial realízanse as reservas oportunas 
para permitir que continúe o crecemento do parque empresarial 
situado en San Cristovo, desenvolto polo IGVS e que xa ten 
materializadas dúas das tres fases coas que orixinalmente 
contaba. 

 

f) Potenciación das sinerxías con 
espazos máis dinámicos e a 
valorización das iniciativas e 
oportunidades locais para superar 
estrangulamentos inducidos polo 
illamento e pola falta de capacidade 
para acceder á información e aos 
mercados de bens, servizos e capitais 
exteriores. 

 

As propostas recollidas no PXOM buscan establecer  unha 
relación sinérxica con dinámicas produtivas da área económica 
na que se insire, mediante o aproveitamento sostible dos 
recursos naturais a paisaxe e o territorio, fomento do turismo e 
mellora do sector servizos, todo iso tirando proveito da súa 
privilexiada situación sobre o principal eixe de comunicación do 
sur da comunidade autónoma, o que xa de por si permite contar 
cun bo punto de partida: superar o illamento no que outras zonas 
se poidan atopar no que se refire á conexión con bens, man de 
obra, ou capital e a posibilidade de conxugalo para acadar un 
desenvolvemento sostido baseado nas potencialidades 
endóxenas pero que conectan coas demandas máis xeralizadas 
da sociedade actual (turismo, preservación do medio ambiente, 
cultura, etc.) 

Determinacións DOT. PXOM Ribadavia 
g) Os obxectivos recollidos na 
determinación 2.1.4 que non sexan 
exclusivos do sistema de cidades, 
concretamente os previstos desde a 
letra i) ata a letra o) (incluídos). 

 

O documento do plan xeral establece cales son as áreas e 
elementos que polos seus valores ou funcións ambientais deban 
ser obxecto de protección, por unha banda a través do catálogo 
de bens e por outra, pola propia clasificación do solo que se 
basea nunha análise e recoñecemento daqueles ámbitos, 
recoñecidos documentalmente ou non, que contan con valores 
que transcenden os fins eminentemente produtivos. 

Tamén se pondera na proposta a intensidade de usos que é 
máis acaída para cada zona do territorio relacionándoa coa súa 
capacidade de carga, é dicir a propia actitude para soportar as 
devanditas intensidades. 

No que se refire á coordinación entre os distintos instrumentos 
de planeamento para favorecer a coherencia nas distintas 
propostas; sobre clasificación do solo previsións de dotacións ou 
de zonas de actividade, a propia relación xerárquica existente 
entre o plan xeral e o planeamento de desenvolvemento 
dependente do mesmo, así como do primeiro respecto do 
planeamento territorial e sectorial garanten que a antedita 
coordinación se leve a cabo. 

As propostas do PXOM toman en consideración o feito 
metabolismo urbano e encamiñan os seus obxectivos a diminuír, 
na medida do posible, a pegada ecolóxica do ámbito e 
incrementar polo tanto a sostibilidade, para iso concíbense 
crecementos acordes coa dispoñibilidade dos distintos recursos 
(auga, solo, etc.) sen que as actividades e os residuos xerados 
superen os límites admisibles que son capaces de soportar o 
medio nin que lesionen de xeito importante os valores naturais 
do mesmo. 

O PXOM tamén aposta claramente por fomentar a compactación 
e densificación dos distintos asentamentos primando os 
procesos de rehabilitación a través de diversos PEPRI  no solo 
urbano, dous dos cales Ribadavia e San Cristovo atópanse 
acollidos a financiamento estatal e autonómico para a 
rehabilitación de vivendas (ARI e Cascos Históricos). No que 
respecta aos núcleos rurais tamén se aposta polo fomento da 
rehabilitación e recuperación do patrimonio cultural, en certos 
casos para que nestes se desenvolvan usos equipamentais, 
adaptando as necesidades de solo a ocupar en función á 
demanda previsible futura de vivendas pero co fin de primar a 
culminación na ocupación de zonas xa parcialmente edificadas 
fronte á nova sobre terreos  en estado natural. 

Do mesmo xeito analizáronse as necesidades de vivenda baixo 
dalgún réxime de protección pública e leváronse a cabo as 
reservas precisas para permitir contar cunha oferta  folgada para 
que sexa posible o acceso ás mesmas en distintos enclaves do 
solo urbano e urbanizable do contorno da capital municipal, 
favorecéndose deste xeito a cohesión social, promovendo a 
mestura de rendas, e polo tanto a non segregación de certos 
colectivos con menores recursos. 

Determinacións DOT. PXOM Ribadavia 
2.3.3. En canto non se desenvolvan os 
correspondentes instrumentos, estes 
obxectivos terán a consideración de 
determinacións orientativas para os 
planeamentos xerais municipais, para 
o que deberán conter unha análise de 
integración supramunicipal do plan. 

No apartado anterior sinálase como o PXOM integra os diversos 
obxectivos en accións concretas explicando cal é a orientación 
que se lle dá a cada proposición e pondo exemplos de cómo se 
traspón a determinación ás accións ou  propostas que formula o 
plan xeral. 

 

3. Desenvolvemento e ordenación 
dos asentamentos, das áreas 
empresariais e das actividades 
produtivas. 

 

 

3.1. Determinacións para o 
desenvolvemento e ordenación dos 
asentamentos. 

 

 

3.1.1. Para aproveitar as 
potencialidades e vantaxes do sistema 
de asentamentos definido nestas DOT 
e corrixir as actuais disfuncións, 
potenciaranse os nodos ou núcleos de 
referencia dos diferentes niveis. 

 

No que se refire ao concello de Ribadavia as principais 
propostas van a ter o seu acubillo e materialización no contorno 
da vila, pois é este o elemento que aglutina un maior número de 
poboación, servizos, dotacións, e capacidade de xeración de 
emprego, agás no que se refire ao solo para actividades 
produtivas que se concentra nas inmediacións dos núcleos da 
Quinza e principalmente no de San Cristovo onde o IGVS xa 
desenvolveu dúas fases do parque empresarial quedando 
pendente unha terceira. Pódese agardar, a tenor do estudo feito 
polo PXOM, que o maior crecemento poboacional e o incremento 
na actividade económica e interrelación social terán como punto 
de referencia e marco o espazo que ocupa a capital municipal e 
os asentamentos urbanos inmediatamente próximos. Con todo   
o que se persegue coa materialización do PXOM é acadar unha 
mellor calidade de vida e cohesión social ao longo do termo 
municipal, sendo a capital o elemento que contribúa de forma 
decisiva a manter unha captación de novos residentes e o 
mantemento dos existentes a través de cubrir en proximidade, 
non xa as necesidades básicas, para as cales se prevén 
melloras en todo o territorio, senón sendo capaz de facilitar a 
accesibilidade dos habitantes a espazos tanto naturais como 
edificados máis singulares cos que só contan os elementos 
urbanos de maior importancia do país (as grandes cidades), 
como poden ser importantes zonas verdes, diversas redes para 
o tránsito peonil nas inmediacións do Avia ou no monte de Santa 
Marta, un auditorio, mellores servizos asistenciais e na zona de 
Prexigueiro relevantes e ben acondicionados espazos termais, 
etc. 

3.1.2. Só poderán ter a consideración 
de ámbitos aptos para o 
desenvolvemento urbano aqueles 
solos que reúnan os requisitos de 
necesidade e idoneidade e que, de 
acordo coa lexislación urbanística e os 
criterios e determinacións destas DOT, 
sexan clasificados como solo urbano 
ou urbanizable. 

O PXOM establece xustificadamente tanto as previsións de 
crecemento como os ámbitos, sexan estes urbanos ou 
urbanizables, onde levar a cabo o desenvolvemento urbano en 
atención as condicións e limitacións recollidas da LOUG, os 
datos concretos pódense atopar na Memoria de Ordenación, así 
como en diversa planimetría asociada a ela, tanto de información 
como de ordenación (planos de servizos, fichas de xestión, etc). 

Determinacións DOT. PXOM Ribadavia 
3.1.3. Os instrumentos de ordenación 
do territorio e os plans xerais de 
ordenación municipal identificarán 
aqueles asentamentos ou novas 
agrupacións que non se integren na 
malla urbana ou na rede de núcleos e 
que precisen de accións de 
recualificación para acadar os 
obxectivos de calidade de vida, 
cohesión social e integridade 
ambiental e paisaxística propostos no 
modelo territorial destas directrices. Co 
dito fin, outorgaráselles a clasificación 
urbanística que lles corresponda 
atendendo á lexislación vixente. 

Dentro do PXOM de Ribadavia non se delimitan asentamentos 
ou novas agrupacións á marxe da malla urbana ou do sistema de 
núcleos que precisen dunha clasificación urbanística 
singularizada ao abeiro no disposto na LOUG. No que se refire 
aos distintos solos urbanizables propostos a maioría deles tanto 
residenciais como os dedicados para actividades produtivas ou 
terciarias xa se atopaban como solo urbanizable para eses usos 
nas NSM vixentes. 

 

3.1.4. Os instrumentos de ordenación 
territorial e o planeamento urbanístico 
que prevexan o desenvolvemento de 
actuacións de carácter residencial 
deberán fundamentar as súas 
previsións nun diagnóstico xustificado 
da necesidade de novas vivendas no 
horizonte temporal establecido na súa 
estratexia de actuación que, para tal 
efecto, deberá fundamentarse nas 
previsións do ritmo da evolución das 
condicións sociodemográficas e 
socioeconómicas do seu ámbito de 
influencia. Ademais, deberán 
cuantificar e analizar o parque actual 
de vivenda e o seu estado de 
conservación, incluíndo as vivendas 
baleiras e sen uso e valorar as 
medidas que, de ser o caso, haxa que 
adoptar para a substitución ou a 
mellora de edificacións non habitables 
ou ruinosas, así como de estímulo á 
rehabilitación. 

A Memoria de Ordenación  contén o correspondente apartado 
onde se xustifican todas as actuacións residenciais a partires 
dunha diagnose de nova vivenda, para un horizonte temporal 
establecido na súa estratexia, e fundamentado nas previsións do 
ritmo da evolución das condicións sociodemográficas e 
socioeconómicas, a nivel municipal, aínda que tendo moi en 
conta a especial localización e as propias  dinámicas non só  
municipais senón tamén a nivel comarcal ao ser Ribadavia a 
capital da mesma. 

Realízase na documentación do PXOM a cuantificación e a 
análise do parque actual de vivenda, promovéndose a mellora e 
rehabilitación daquelas que se atopen en mal estado. Entre 
outras medidas de preservación do patrimonio e das edificacións 
herdadas proponse a incorporación de dous Plans Especiais de 
Protección e Reforma Interior (PEPRI) xa aprobados (Ribadavia 
e San Cristovo) e dun terceiro proposto (Francelos) . 

Determinacións DOT. PXOM Ribadavia 
3.1.5. Os instrumentos de 
ordenación territorial e o 
planeamento urbanístico: 

 

 

a) Non poderán conter previsións de 
crecementos residenciais 
desvinculados dos asentamentos 
preexistentes ou que se desenvolvan 
mediante aquelas áreas de 
recualificación identificadas co 
obxectivo de reconducir as dinámicas 
de ocupación do territorio incompatible 
cun modelo de desenvolvemento 
sustentable. 

 

O modelo proposto polo PXOM de Ribadavia aposta de xeito 
claro pola colmatación dos espazos intersticiais dos ámbitos, 
tanto urbanos como dos núcleos rurais, búscase a consecución 
de asentamentos compactos e eficientes na xestión dos servizos 
urbanísticos para acadar unha optimización dos recursos e un 
desenvolvemento sostible que non os poña en risco. Con estas 
premisas os solos urbanos pretenden corrixir a escasa 
complexidade da súa trama que dependeu en exceso dun 
crecemento lineal ao longo das principais vías de comunicación, 
encerrando no seu interior certas bolsas de terreo que non foron 
desenvoltas, en tanto a vila se estendía cada vez máis lonxe ata 
alcanzar practicamente aos núcleos veciños. O PXOM busca 
corrixir estas eivas e acadar un desenvolvemento máis 
homoxéneo e compacto. No que respecta ao resto de 
asentamentos tamén é claro o obxectivo de incrementar a 
densidade edificatoria nas zonas xa antropizadas, algo que 
atopa un claro punto de partida na LOUG ao establecerse uns 
niveis de ocupación mínima para proceder á delimitación dos 
núcleos, sendo o limiar mínimo dun terzo para o común e do 50 
% para o histórico- tradicional, co cal se freará a ocupación 
dispersa e de baixa densidade do territorio. 

b) Deberán garantir a accesibilidade e 
mobilidade, prestando especial 
atención a fórmulas de transporte 
sustentable (colectivo, en bicicleta, a 
pé, etc.), en función das necesidades 
e características de cada un deles en 
concreto, para o cal preverán as 
análises necesarias baseadas na 
consideración das necesidades de 
desprazamento existentes e derivadas 
das previsións do planeamento. 

 

O PXOM de Ribadavia contén diversas medidas para o 
favorecemento da mobilidade e da accesibilidade dentro do 
termo municipal e moi singularmente dentro da capital. Dende as 
melloras viarias de interconexión interior (proposta de 
circunvalación leste) ou o acceso alternativo proposto ao parque 
empresarial en San Cristovo cunha nova ponte sobre o Avia, as 
melloras na rede de estradas autonómica ou estatal. No que 
atinxe á mobilidade alternativa destaca a creación de novos 
itinerarios para o uso peonil tanto nas marxes do río Avia como 
no contorno do monte de Santa Marta, así como outras medidas 
que fortalezan a intermodalidade nas inmediacións das estacións 
de tren e autobuses como implantación de servizo de alugueiro 
de bicicletas. Tamén se potencia a dotación de aparcadoiros nas 
inmediacións da vila en distintos ámbitos de solo urbano non 
consolidado. 

Determinacións DOT. PXOM Ribadavia 
c) A localización de centros atractores 
de desprazamentos (centros 
comerciais, grandes 
desenvolvementos residenciais, 
hospitais, etc.) considerará a súa 
articulación coas ditas fórmulas de 
transporte sustentable. 

 

Con respecto á existencia actual ou previsión de grandes centros 
atractores é preciso sinalar  que a día de hoxe ademais do 
propio feito de ser unha vila provedora de servizos 
administrativos e actividade comercial cun moderado grao de 
especialización o principal foco de atracción está nas actividades 
laboral, comercial e turística, e en tódolos casos con 
repercusións cando menos a nivel comarcal, aínda que parte das 
actividades produtivas se desenvolven nas inmediacións dos 
núcleos da Quinza e San Cristovo onde tamén se localiza o nivel 
máis alto de accesibilidade para o transporte terrestre a través 
dos grandes eixos viarios e as estradas máis importantes a nivel 
comarcal que percorren o concello. Dentro das actuacións 
propostas que poden ter unha maior relevancia e interese e polo 
tanto xerar un maior fluxo de tráfico ou actividade estarían a 
ampliación da zona para usos comerciais e industriais lixeiro do 
parque empresarial de San Cristovo e xa dentro da vila a posta 
en marcha do auditorio. Todas estas cuestións avaliáronse 
dentro do PXOM que propón unha serie de actuacións que 
buscan vincular as oportunidades existentes coas necesidades 
dos potenciais usuarios articulando actuacións que tomen en 
consideración tanto a propia estrutura da trama urbana ou da 
estrutura do concello como os feitos singulares que no seu 
interior ou nas súas inmediacións se contemplan. Así pois, 
existen diversas propostas que permiten a mellora na 
mobilidade, nun primeiro termo a mellora das infraestruturas 
viarias a través da execución, tanto da circunvalación leste que 
liberará de parte tráfico a zona centro da vila hoxe 
excesivamente dependente da ponte de San Francisco, así 
como a construción dun novo acceso ao parque empresarial 
situado nas inmediacións de San Cristovo, conectando co enlace 
da A-52, o que permitira diminuír o tráfico de vehículos pesados 
polo interior deste núcleo. Por outra banda a creación de zonas 
de estacionamento en diversas localizacións da zona central da 
Vila o cal permitira desconxestionar o interior da mesma, ou a 
construción de itinerarios peonís e ciclistas no contorno das 
principais zonas verdes propostas e conectadas con importantes 
sistemas ambientais (Areeiras do Avia, monte de Santa Marta), 
etc. 

Determinacións DOT. PXOM Ribadavia 
d) Priorizarán a compactación das 
cidades, vilas e núcleos existentes 
fronte á súa expansión sobre terreos 
en estado natural, mediante 
operacións de rehabilitación, reforma e 
consolidación no seu interior. 
Ademáis, evitaranse os crecementos 
ao longo das vías de comunicación. 

 

O PXOM prima a compactación e a rehabilitación dos tecidos 
fronte á ocupación de novos terreos, intentando mitigar o 
crecemento ao longo das vías de comunicación. A proposta de 
solo urbano non consolidado na capital  busca a colmatación dos 
espazos intersticiais da trama e ao mesmo tempo a través da 
incorporación como planeamento incorporado ou redacción 
segundo os casos dos tres PEPRI (Ribadavia, San Cristovo e 
Francelos) apóstase pola revitalización e reutilización dos tecidos 
históricos ou elementos de singular valor patrimonial. 

Coa ampliación ou desenvolvemento dos ámbitos de solo 
industrial na zona de San Cristovo e A Quinza favorecerase tanto 
a chegada de novas empresas como a adecuación do contorno e 
situación doutras xa existentes, permitindo contar con maiores 
dotacións urbanísticas e ao tempo unha ocupación  
razoablemente densa que aproveite ese escaso recurso que é o 
solo. 

Dentro dos núcleos rurais o establecemento por parte da Lei 
2/2010 de mínimos de consolidación edificatoria 50% para a 
delimitación de núcleo histórico-tradicional e un terzo para as 
zonas comúns garante a orientación  da ordenación no sentido 
de completar os baleiros entre as parcelas xa edificadas, 
acadando con iso unha maior densidade e eficiencia nos usos 
dos recursos e servizos urbanísticos. 

e) Establecerán medidas tendentes á 
incorporación de usos deficitarios 
(distintos do residencial) e á mestura 
de usos complementarios, evitando 
ordenacións monofuncionais e 
segregacións económicas e sociais. 

 

No que atinxe á incorporación de usos non estritamente 
residencias, o PXOM de Ribadavia  aposta pola mestura de usos 
e actividades dentro do termo municipal sendo máis evidente 
esta proposta nos ámbitos de solo urbano onde se busca unha 
acaída conxugación do espazo residencial, o de servizos e o de 
lecer. A integración económica e social é factible dende as 
propostas de maior xeración de emprego e polo tanto de novas 
oportunidades, como polas actuacións formuladas para os 
núcleos rurais e tecidos históricos e a consecución de vivenda 
baixo dalgún réxime de protección pública nos solos urbanos non 
consolidados e urbanizables entre outras medidas. 

f) Incluirase a perspectiva do 
metabolismo urbano nas súas análises 
de partida na medida do posible, 
estableceranse medidas para a súa 
mellora atendendo as consideracións 
contidas na memoria destas DOT. 

 

Na redacción do presente documento do PXOM de Ribadavia 
téñense tido en conta os bosquexos dende a óptica do 
metabolismo urbano á hora de realizar as propostas do novo 
modelo territorial, en especial en dous dos seus aspectos clave 
como son o consumo de recursos e o impacto contaminante 
xurdido da xestión que o home fai deles. A proposta de 
compactación na ocupación do solo e dunha maior densidade 
edificatoria implican tanto un menor consumo de solo como de 
recursos. Con todo,  tamén se buscaron medidas para paliar os 
efectos que as aglomeracións urbanas de certa entidade 
comportan como a excesiva impermeabilización dos pavimentos 
que impide a recarga hídrica do subsolo, diminuír o efecto de "illa 
térmica" ou a contaminación luminosa e mellorar o tratamento 
actual e futuro dos residuos xerados, xa sexan estes domésticos 
ou industriais. O dimensionado do Plan ten en conta tamén a 
dispoñibilidade de recursos básicos como a auga e a enerxía, 
procurando facer un uso sostible e eficiente dos mesmos. 

Determinacións DOT. PXOM Ribadavia 
g) Deberán conter as análises e a 
planificación precisa para que o 
organismo de bacía correspondente 
poida avaliar a garantía da existencia 
de reservas de auga suficiente e da 
viabilidade da captación, tratamento e 
distribución da auga potable, da 
recollida da auga residual e a súa 
depuración, reutilización ou vertedura 
a medio receptor de forma 
sustentable, para as necesidades 
presentes e futuras da poboación e 
actividades existentes, de maneira que 
non se permitan novos 
desenvolvementos urbanísticos sen 
garantía de servizo a modo de 
planeamento. 

No apartado correspondente da documentación do PXOM 
analízanse e xustifícanse, tanto a dispoñibilidade de recursos 
hídricos e os medios para a súa captación, acumulación e 
distribución, así como as instalacións que garanten unhas 
verteduras ao medio receptor de xeito sostible e tendo en conta 
tanto a poboación e actividades existentes como as que se 
prevén polo desenvolvemento do PXOM. 

 

h) Incluirán unha parte de análise, 
caracterización e diagnóstico das 
principais actividades 
socioeconómicas do concello, en 
termos tanto de ocupación do territorio 
como de ocupación da poboación 
activa, así como das respectivas 
estratexias de acción futura, sobre 
todo no que atinxe á utilización do 
solo. 

Nos documentos informativos do PXOM realízase un estudo das 
principais actividades socioeconómicas do concello, en relación 
á comarca, a provincia e a comunidade autónoma, 
establecéndose tanto a importancia actual, as necesidades ou 
fortalezas, como a posible evolución en función das 
oportunidades ou da orientación que ben a través do PXOM ou 
doutro tipo de actuacións tanto públicas como privadas se poida 
establecer. 

 

3.1.6. Terán consideración de solo de 
núcleo rural as áreas do territorio que 
serven de soporte a un asentamento 
de poboación singularizado, 
identificable e diferenciado 
administrativamente nos censos e 
padróns oficiais, que o planeamento 
municipal defina e delimite. Teranse 
en conta unha serie de criterios: a súa 
clasificación en planeamentos 
anteriores, o número de vivendas, o 
grao de consolidación, a vinculación e 
presenza de actividades propias do 
medio rural e aqueloutros definidos na 
lexislación urbanística. 

No que se refire á clasificación como núcleos rurais dos distintos 
asentamentos que non se recollen no PXOM como solo urbano, 
tivéronse en conta, tanto a súa vinculación á explotación 
histórica agropecuaria do medio sobre o que se insiren, a súa 
aparición en censos oficiais, a aparición en planeamentos 
anteriores, a tipoloxía tradicional no seu caso das vivendas, así 
como outras características para a súa delimitación recollidas no 
artigo 13 da LOUG. 

 

3.1.7. A definición do solo de núcleo 
rural corresponde ao planeamento 
municipal, para o que se terá en conta 
a súa estrutura morfolóxica, a 
funcionalidade e a variación tipolóxica 
existente no sistema de asentamentos 
rurais. 

 

O PXOM clasifica como núcleos rurais, seguindo o disposto no 
artigo 13 da LOUG aqueles asentamentos existentes en función 
da súa morfoloxía, resultando que a maioría deles 
corresponderíanse co tipo complexo, por conter unha zona 
histórico-tradicional orixinaria e outra común contigua, 
coexistindo, aínda que tamén se da o caso de delimitación 
dalgún núcleo rural común ao norte da vila de Ribadavia en 
atención ás características que presenta en relación ao recollido 
no devandito artigo 13. 

Determinacións DOT. PXOM Ribadavia 
3.1.8. Os instrumentos municipais de 
planeamento regularán os 
asentamentos rurais atendendo como 
mínimo a unha serie de criterios: 
tamaño medio da parcela edificable, 
criterios de compactación, tipoloxía 
construtiva, funcionalidade e dinámica 
dos núcleos ou a disposición das 
edificacións e as actividades 
económicas que se desenvolvan 
ligadas ao medio rural, concretamente 
as agroalimentarias, gandeiras e 
forestais, de cara a garantir a 
compatibilidade entre a calidade do 
hábitat e a viabilidade demográfica dos 
asentamentos rurais, a conservación 
do medio natural e da contorna, e 
unha actividade agraria competitiva e 
sustentable. 

Na Normativa Urbanística regúlanse axeitadamente os distintos 
asentamentos rurais, en función dunha serie de parámetros 
como a parcela mínima, usos compatibles,ocupación pola 
edificación, tipoloxías edificatorias, acabados e materiais a 
empregar, etc. 

 

3.1.9. Na delimitación dos núcleos 
rurais dos asentamentos de tipo 
polinucleares prestarase especial 
atención á existencia de lazos de 
cohesión que garantan a súa 
integración como tales. 

 

A maior parte dos asentamentos existentes, no termo municipal, 
correspóndense cunha estrutura mononuclear onde se 
concentran as vivendas ben nunha configuración de casarío 
pechado evitando colonizar moito do solo produtivo próximo, ou 
ben seguindo un eixe lineal marcado pola presenza dunha 
importante vía de comunicación, en todo caso, naqueles nos que 
se observa unha certa estrutura polinuclear ou de diseminación 
intersticial ou perimetral en torno a unha zona orixinal máis 
compacta, búscase a cohesión entre as distintas zonas  
orixinarias ou entre estas e a zona de ocupación difusa 
adxacente. 

3.1.10. Co fin de evitar crecementos 
lineais, os planeamentos municipais 
deseñarán á escala pertinente as vías 
internas dos núcleos en que será 
posible consolidar as novas 
edificacións. 

O PXOM propón limitar os crecemento lineais, tratando de 
complexizar, na medida do posible, os núcleos existentes. No 
caso que tradicionalmente o modelo de asentamento responda a 
esta configuración o que se pretende é colmatar os baleiros 
interiores  do tecido. 

3.1.11. Respecto aos núcleos rurais, o 
planeamento urbanístico deberá 
estudar as necesidades de 
crecemento que teñan en conta 
criterios socioeconómicos, así como a 
tipoloxía do modelo de asentamento 
rural que co menor impacto posible 
sobre o medio se integra na contorna, 
identificando as dinámicas recentes de 
transformación e evitando conxuntos 
indiferenciados. 

Os crecementos propostos para os distintos núcleos parten do 
recoñecemento das súas  estruturas e das súas necesidades  de 
crecemento, en función do que poidan precisar a medio e longo 
prazo, menor neste caso nos núcleos máis afastados da capital e 
maior nos máis próximos, onde xa historicamente se deu un 
crecemento superior. A máis importante reserva de solo dáse na 
capital e na súa contorna, pois é onde obxectivamente se 
haberán de dar os crecementos cuantitativamente importantes, 
debido a diversos factores como localización estratéxica, 
proximidade de servizos e dotacións, maior oferta de solo, tanto 
para rehabilitar como para construír ou adquirir vivenda nova no 
mercado libre ou protexida, oferta de emprego moi diversa etc. 

Determinacións DOT. PXOM Ribadavia 
3.1.14. Os instrumentos de ordenación 
do territorio e do planeamento 
urbanístico deberán conter unha 
análise dos riscos naturais e 
antrópicos aos que se expón o 
territorio do seu ámbito de influencia, e 
deberán estes terreos expostos 
quedar excluídos do proceso 
urbanizador e, en todo caso, dos usos 
polos que poidan verse afectados 
persoas e bens materiais ou que 
deixen de ser funcionais no caso de 
materialización do risco. Para a 
análise destes riscos naturais e 
tecnolóxicos partirase das 
delimitacións e estimacións realizadas 
polos órganos sectoriais competentes 
en cada caso ou, se procedese, 
empregaranse as fontes e 
metodoloxías de cálculo e estimación 
que estes establezan. 

Dentro da documentación do ISA realízase tanto unha análise 
dos riscos presentes no territorio,xa sexan estes debidos a 
causas naturais ou  por efecto da actividade antrópica, así como 
unha identificación e caracterización dos efectos que sobre o 
medio vai ter o desenvolvemento do PXOM, estudándose e 
propondo as medidas preventivas e correctoras oportunas. 

 

3.3. Determinacións para o 
desenvolvemento das actividades 
produtivas no medio rural. 

 

 

Agricultura, gandaría e 
aproveitamentos forestais. 

 

3.3.3. Os plans e programas das 
administracións competentes 
establecerán os destinos prioritarios e 
secundarios, de ser o caso, para os 
usos agrícola, gandeiro e forestal 
atendendo á capacidade produtiva 
identificada no estudo e POMF 
referido na determinación 3.3.2. Non 
obstante, os instrumentos de 
ordenación do territorio e de 
urbanismo considerarán esta 
asignación conforme os principios de 
escala, lexibilidade e coherencia 
territorial necesaria. 

O equipo redactor no PXOM de Ribadavia non ten constancia da 
existencia de un Plan de Ordenación do Medio Físico para o 
contorno do termo municipal de Ribadavia. A asignación de 
destinos prioritarios e secundarios do solo para usos agrícola 
gandeiro ou forestal realizouse en atención ás potencialidades e 
aptitudes do solo para os devanditos usos, procedendo á súa 
posterior categorización, segundo as determinacións recollidas 
na Lei 2/2010 de 25 de marzo de medidas urxentes de 
modificación da Lei 9/2002 de 30 de decembro de ordenación 
urbanística e protección do medio rural de Galicia. 

Determinacións DOT. PXOM Ribadavia 
3.3.12. A Xunta de Galicia e o 
conxunto de administracións 
públicas no marco das súas 
competencias desenvolverán 
accións destinadas a superar a 
elevada fragmentación da 
propiedade, a reducir e reverter o 
abandono das terras, á mellora nas 
condicións de desenvolvemento 
sustentable de actividades 
agrícolas, gandeiras e forestais, 
mais tamén aquelas tendentes á 
mellora e protección ambiental e 
paisaxística, á mitigación e 
adaptación aos riscos ambientais, 
en especial aos incendios forestais. 
Con estes cometidos 
considerarase: 

 

 

Explotación dos recursos minerais e 
xeolóxicos. 

 

3.3.18. Os instrumentos de ordenación 
e plan urbanístico na elaboración das 
súas propostas terán en conta as 
solicitudes e os dereitos mineiros 
outorgados na Comunidade Autónoma 
de Galicia. Estes instrumentos, entre 
as súas previsións para a 
compatibilización dos usos existentes 
e potenciais do territorio, deberán 
motivar calquera disposición restritiva 
en relación ás actividades incluídas na 
Lei 22/1973, do 21 de xullo, de minas. 

Tal é como é preceptivo, e logo da consulta ao rexistro mineiro, 
as propostas do PXOM toman  en consideración os dereitos 
mineiros outorgados. 

 

Pesca e acuicultura:  

3.3.21. Os instrumentos de ordenación 
territorial e o planeamento urbanístico, 
na formulación das súas propostas de 
ordenación, terán presente o valor do 
litoral e das augas interiores como 
soporte da pesca, o marisqueo e a 
acuicultura. 

Dentro do ámbito territorial do concello de Ribadavia non están 
previstas actividades acuícolas ou relacionadas coa pesca, 
cando menos de importancia. Con todo, si existen medidas 
dentro do PXOM para a protección e mellora tanto das correntes 
de augas superficiais e as súas ribeiras, así como das 
soterradas. 

4. As infraestruturas e os vectores 
ambientais do modelo territorial. 

 

4.7. Determinacións relativas ás 
infraestruturas de xeración e 
abastecemento enerxético. 

 

4.7.2. Os instrumentos de ordenación 
do territorio e de planeamento 
urbanístico deberán prever as 
infraestruturas necesarias para o 
abastecemento tanto eléctrico como 
gasista, segundo o caso, para o que 
deberán prever e cuantificar o 
aumento da demanda de enerxía en 
todos os sectores. Así mesmo, 
deberán ter en conta as posibilidades 
de conexión coas redes de transporte 
e distribución de enerxía, tanto 
preexistentes como de nova 
implantación, prevendo corredores de 
infraestruturas. 

No que respecta ás infraestruturas de abastecemento eléctrico o 
PXOM de Ribadavia realiza unha  estimación sobre cales son as 
previsións de crecemento tanto poboacional como no que se 
refire á actividade. Estímase que as previsións no incremento do 
consumo por razón do desenvolvemento futuro do PXOM 
poderán ser asumidas polas redes actualmente en 
funcionamento ou con pequenas melloras, a falta de opinión 
máis fundada das operadoras deste servizo. 

No que se refire á infraestrutura do gas, non existe servizo na 
actualidade a través nin de gasodutos nin de plantas locais, 
aínda que si se fixo a previsión de preinstalación da rede en 
diversas rúas da vila para cando este  sexa operativo. 

 

4.7.4. Nos novos desenvolvementos 
urbanísticos os tendidos e redes de 
instalacións enerxéticas serán 
subterráneos. 

Na documentación do PXOM xa se recolle que nos novos 
desenvolvementos urbanísticos os tendidos e as redes 
enerxéticas serán soterrados. 

4.8. Determinacións relativas ao 
ciclo integral da auga. 

 

4.8.1. A planificación que conteña os 
plans e programas sectoriais, os 
instrumentos de ordenación do 
territorio e o planeamento urbanístico 
deben ser acordes coa planificación 
hidrolóxica, considerando a auga 
como un sistema complexo que 
abrangue as augas continentais, tanto 
superficiais como subterráneas, as 
augas de transición e as costeiras, 
independentemente do seu tamaño e 
características, así como as augas moi 
modificadas ou augas artificiais. 

A proposta que fai o PXOM de Ribadavia ten en conta o ciclo 
hídrico completo dende a dispoñibilidade do recurso, o seu 
almacenamento, tratamento, distribución e consumo, ata o seu 
vertido, unha vez empregado, nas mellores condicións posibles 
para o medio receptor. Nos correspondentes apartados da 
Memoria Xustificativa descríbense os sistemas e instalacións 
existentes de abastecemento saneamento e recollida de augas 
pluviais, así como ás melloras que se pretenden introducir para 
que o seu funcionamento sexa o máis razoable e eficiente 
posible. 

4.8.2. Esta planificación oriéntase 
polos seguintes principios xerais 
relacionados coa auga: 

 

 

a) Protección e mellora do estado de 
todas as augas. 

 

O documento do plan xeral aposta de forma clara pola protección 
de tódalas augas tanto superficiais como soterradas a través de 
diversas liñas de actuación como poden ser en primeiro lugar a 
clasificación dos solos principalmente o rústico de protección de 
augas, onde se cautelan os usos e actividades que poidan ter 
acubillo nas marxes das canles, por outra banda na normativa 
urbanística que regula aspectos como o control de vertidos ou as 
mellora no consumo de recursos, e nun terceiro grupo onde 
estarían as propostas concretas como a mellora do saneamento 
ou a rede de pluviais que permitirán incrementar o tratamento 
dos efluentes e polo tanto a calidade do vertido ao medio 
receptor. 

b) Prevención da deterioración 
adicional, protección e mellora do 
estado dos ecosistemas acuáticos, 
dos ecosistemas terrestres e zonas 
húmidas que dependan destes. 

 

O plan xeral de Ribadavia aposta pola preservación dos distintos 
hábitats e ecosistemas presentes no termo municipal o quen ten 
como consecuencia a clasificación de boa parte do termo 
municipal como solo rústico de protección de espazos naturais, 
dentro da cal se recollen hábitats relacionados no Inventario 
Nacional de Hábitats ou espazos recollidos no Inventario de 
Humedais de Galicia como son entre outros as areeiras do Avia. 
Xunto a esta clasificación, a de protección de augas así como 
distintas disposicións recollidas na Normativa Urbanística 
promoven unha protección acaída deste tipo de elementos. 

c) Garantía da subministración 
suficiente de auga superficial ou 
subterránea en bo estado, e promover 
o seu uso sustentable, equilibrado e 
equitativo. 

 

Unha vez analizada a situación da subministración de auga a día 
de hoxe e contrastándoo coas necesidades que se poidan 
derivar da materialización das propostas do PXOM, nos anos 
posteriores á súa aprobación definitiva, chegouse á conclusión 
que son precisas medidas de mellora no servizo, tanto na 
extracción de máis recursos como na súa distribución á 
poboación. Para iso proponse unha nova captación no río Miño 
que substitúa á actual, en tanto que se levará a cabo a extensión 
da rede municipal para, progresivamente, ir conectando aos 
núcleos a onde aínda non chega, e que só dispoñen de recursos 
veciñais. Na Normativa Urbanística, pola súa banda, recóllense 
disposicións para o aforro do recurso tanto dende o punto de 
vista público como dos usuarios privados. Con estas medidas 
espérase dar un servizo suficiente e de calidade á poboación 
prevista. 

TE
X

TO
 R

E
FU

N
D

ID
O

 E
LA

B
O

R
A

D
O

 S
E

G
U

N
D

O
 O

S
 C

O
N

D
IC

IO
N

A
N

TE
S

 D
A

 O
R

D
E

 D
E

 D
A

TA
 2

9-
11

-2
01

9 
D

E
 A

P
R

O
B

A
C

IO
N

 D
E

FI
N

IT
IV

A
 D

O
 P

LA
N

 X
E

R
A

L 
D

E
 O

R
D

E
N

A
C

IO
N

 M
U

N
IC

IP
A

L 
D

O
 C

O
N

C
E

LL
O

 D
E

 R
IB

A
D

A
V

IA
. O

 S
E

C
R

E
TA

R
IO



PLAN XERAL DE ORDENACIÓN MUNICIPAL DE RIBADAVIA 

Documento adaptado á Orde de 29 de novembro do 2019 de Aprobación Definitiva 

 

 

 

                                                                                                 MEMORIA XUSTIFICATIVA       259 

Determinacións DOT. PXOM Ribadavia 
d) Promover a xestión sustentable da 
auga baseada na protección a longo 
prazo dos recursos hídricos. 

 

A auga é un ben escaso e cada vez máis limitado no que se 
refire á calidade do mesmo, polo que se deben levar a cabo 
medidas non só de aforro, senón tamén de preservación das 
súas óptimas características. O plan xeral formula, como xa se 
comentou noutros apartados, diversas propostas para evitar que 
se produzan vertidos ou usos nocivos ou perigosos para o 
consumo; así pois é prioritario a mellora do saneamento e o 
control dos efluentes e/ou vertidos en procesos relacionados 
coas actividades económicas ou a acción humana en xeral, que 
poidan supor un risco para o medio, e en tal sentido na 
Normativa Urbanística, establécense medidas de cara a diminuír 
os riscos para o ciclo de emprego dos recursos hídricos que, 
dende a súa captación ata a volta ao medio receptor, supón a 
actividade dos seres humanos. 

4.8.3. Para acadar estes obxectivos 
a planificación territorial 
establecerá as medidas necesarias 
no relativo a: 

 

 

a) Establecer medidas concretas para 
a redución de verteduras, emisións e 
perdas de substancias prioritarias e a 
interrupción ou supresión gradual de 
verteduras que permitan garantir a 
redución progresiva da contaminación 
das augas. 

Na Normativa Urbanística do PXOM establécense medidas 
concretas para a redución e o control de verteduras ao medio 
receptor, co fin de  preservar as augas tanto superficiais como as 
soterradas. 

 

b) Respectar as zonas protexidas 
delimitadas. 

 

Dentro da clasificación e categorización do solo do termo 
municipal  que realiza o PXOM presérvanse aqueles espazos de 
especiais valores naturais como as inmediacións das canles dos 
principais ríos (Miño e Avia) e os humidais que hai na súa 
contorna, os cumios, ou as zonas con hábitats singulares, 
engadindo á protección que lle corresponde de solo rústico de 
especiais valores naturais, solos de especial protección doutras 
categorías compatibles nos terreos adxacentes como poden ser , 
o de augas, o forestal ou agropecuario. 

c) Respectar as limitacións 
establecidas en zonas inundables para 
minimizar os efectos das inundacións. 

 

Logo da aprobación inicial do PXOM e da recepción dos 
correspondentes informes sectoriais procedeuse a realizar un 
estudio para avaliar a incidencia dos terreos  que poden chegar a 
sufrir inundacións no contorno das zonas edificables como a 
capital municipal, procedendo logo do mesmo aos axustes 
precisos na ordenación de acordo coas directrices da 
Confederación Hidrográfica do Miño-Sil. 

d) Garantir a subministración suficiente 
de auga superficial ou subterránea en 
bo estado. 

 

A partires da estimación de crecemento realizada polo PXOM 
tanto da poboación como das actividades que potencialmente 
poidan demandar máis auga analizáronse os sistemas de 
abastecemento en funcionamento constatándose que sería 
precisa a súa mellora cualitativa e sobre todo cuantitativa 
concretándose dentro da documentación as actuacións a 
materializar para poder levar a cabo estas melloras sen por en 
risco os recursos hídricos tanto superficiais como soterrados 
existentes. Destaca neste aspecto a proposta de realización 
dunha nova captación no río Miño que permita corrixir os 
problemas que ocasiona a actual no regato Maquiáns, en canto a 
calidade da auga e caudal en épocas de gran demanda  e 
climatoloxicamente secas. 

e) Contribuír a paliar os efectos das 
inundacións e as secas. 

 

No PXOM recóllense, dentro das posibilidades que a redacción 
dun documento deste tipo ofrece, medidas para paliar os efectos 
da seca ou as inundacións como fomentar un consumo razoable 
de recursos hídricos, protección dos hábitats naturais e humidais 
así como das augas superficiais e soterradas ou os estudos e 
medidas nas zonas con risco de inundación en relación á 
ordenación urbanística e territorial proposta. 

4.8.5. Esta planificación orientarase 
polos seguintes obxectivos xerais 
relacionados coas infraestruturas 
hidráulicas: 

 

 

a) Garantir a subministración suficiente 
de auga superficial ou subterránea en 
bo estado, e promover o seu uso 
sustentable, equilibrado e equitativo 
cerrando o ciclo da auga. 

 

O PXOM de Ribadavia propón unha subministración de auga a 
teito de planeamento de boa calidade e sempre dende a óptica 
dun consumo responsable e sostible, incidindo en tódolos 
aspectos que inflúen no ciclo hídrico dende a captación, pasando 
polo almacenamento distribución e por último o tratamento previo 
ao vertido no medio receptor. O Concello aposta por levar a cabo 
melloras importantes na rede municipal, en canto a incremento 
dos recursos e extensión da devandita rede, co obxectivo de 
garantir a dispoñibilidade futura de auga para todos os usos e 
actividades recollidos no PXOM. 

b) Reducir de forma significativa a 
contaminación de todas as masas de 
auga: continentais (superficiais e 
subterráneas), de transición e 
costeiras. 

 

Tal e como se vén  de sinalar en apartados anteriores, existe a 
firme vontade de proceder á mellora da recollida dos efluentes e 
o seu tratamento previo ao vertido no medio receptor. Esto 
supón a construción de novos colectores aos que se conectarán 
os asentamentos que aínda non o están e un mellor 
aproveitamento da EDAR de Francelos, así como afondar na 
progresiva transformación das redes unitarias en separativas, 
mellorando  aquelas interiores dos distintos núcleos co obxectivo 
de acadar a eliminación de puntos de contaminación difusa e ao 
tempo as vantaxes dunha economía de escala máis favorable e 
eficiente, tanto en termos económicos como ambientais. 

4.8.9. Non se poderán executar novos 
desenvolvementos residenciais, 
industriais ou comerciais, dotacións ou 
explotacións agroforestais ou mineiras 
se non está previamente garantido o 
abastecemento de auga e o 
saneamento de augas residuais e a 
xestión das augas pluviais conforme a 
criterios de sustentabilidade e á 
planificación hidrolóxica. 

 

O PXOM analiza a dispoñibilidade global dos recursos hídricos e 
as necesidades dos sistemas de recollida e tratamentos de 
efluentes e augas pluviais, avalíanse polo tanto os volumes de 
auga dispoñible, así como as instalacións que permiten o 
desenvolvemento de todo o ciclo hídrico dende a extracción ao 
seu posterior vertido, tanto para os asentamentos existentes 
como para a implantacións de novos ámbitos dedicados a usos 
residenciais, industriais e comerciais lixeiros etc., estimándose 
cales van a ser os requirimentos globais coa paulatina entrada 
en carga dos sectores a materializar, deixando os aspectos máis 
técnicos e concretos de algúns deles para que se estuden en 
detalle no planeamento de desenvolvemento respectivo e nos 
subseguintes proxectos de urbanización. Con todo o organismo 
de cunca velará a través da emisión dos preceptivos informes 
vinculantes de que as distintas propostas  se axusten aos 
criterios de planificación hidrolóxica e sostibilidade. 

4.8.10. En calquera caso, no estudo 
de alternativas, priorizaranse as 
localizacións en que se poidan 
aproveitar redes existentes fronte ás 
que implican a construción de novas 
redes, aínda que estea garantido o 
seu financiamento. 

As alternativas que se tiveron en conta no ISA partían en ambos 
casos do emprego, en boa medida, das redes e sistemas 
existentes que se consideran esencialmente válidos. 

 

4.8.14. No contexto dos núcleos rurais, 
os sistemas de abastecemento e 
saneamento poderán prever solucións 
específicas adaptadas ás 
particularidades do medio rural en que 
se atopan, como poden ser as 
tecnoloxías de baixo custo ou outras 
de tipo autónomo. Respecto aos 
sistemas de tratamento de augas 
residuais, poderase analizar o uso de 
sistemas alternativos aos 
convencionais como poden ser as 
gabias filtrantes, filtros verdes, zonas 
húmidas artificiais, lagoas ou sistemas 
combinados naqueles asentamentos 
onde debido á súa localización ou 
tamaño, os custos da construción e 
mantemento dunha EDAR ou o 
transporte das augas residuais ata 
unhas instalacións deste tipo sexan 
maiores que o da implantación dalgún 
dos sistemas alternativos propostos, 
rexéndose na determinación por 
criterios de eficiencia e 
sustentabilidade e sempre e cando 
sexan compatibles cos criterios 
sinalados polo organismo de bacía en 
materia de verteduras, en función das 
características do medio receptor. 

Os sistemas de saneamento, tanto existentes como propostos, 
son de tipo convencional e aparecen oportunamente descritos 
nos correspondentes apartados da  memoria do PXOM. 

4.8.15. O contorno dos ríos, regueiros 
e encoros de Galicia terán a 
consideración de solo rústico de 
protección das augas, e quedará 
excluído do proceso urbanizador e 
sometido ao réxime de uso que para 
esta clase de solo establece a 
lexislación urbanística, e limitándose 
especialmente os usos en zona de 
fluxo preferente. A delimitación deste 
solo rústico de especial protección de 
augas polo planeamento urbanístico 
nunha área inferior á zona de policía 
de augas deberá xustificarse 
empregando estudos e análises de 
asolagamento, determinados polo 
organismo de bacía correspondente. 

Clasificase o contorno dos ríos e regatos existentes como solo 
rústico de protección de augas, xustificando oportunamente nos 
apartados correspondentes os casos en que tal clasificación é 
menor aos 100 m de policía. 

 

4.8.16. A Administración autonómica 
ou os organismos de bacía elaborarán 
cartografía de zonas inundables de 
Galicia e estableceranse as medidas 
necesarias para previr os danos por 
inundacións sobre persoas e bens. 
Con carácter xeral, estes terreos non 
poderán ser obxecto de 
transformación urbanística e, en todo 
caso, limitaranse os usos permitidos. 

Logo da recepción do preceptivo informe do organismo de cunca 
ou da consulta da cartografía das zonas inundables dispoñible, 
procédese a adaptación da ordenación do PXOM ás limitacións 
de uso determinadas polos organismos xestores ou con 
competencias sobre as augas que percorren polo termo 
municipal. 

 

5. Os equipamentos 
supramunicipais. 

 

5.1. Os equipamentos colectivos 
sanitarios, asistenciais, educativos, 
culturais, deportivos, administrativos e 
recreativos planificaranse de acordo 
co sistema xerarquizado de 
asentamentos que define o modelo 
territorial destas directrices, co fin de 
acadar un axeitado grao de cobertura 
para a poboación e a optimización de 
recursos, tendo en conta as diferentes 
esferas de influencia dos 
equipamentos segundo o tipo, a 
función e o destino concreto. 

Algunhas das novas dotacións  propostos no PXOM de 
Ribadavia correspóndense cos niveis de influencia de ámbito 
comarcal, é dicir os que se corresponden a un nó para equilibrio 
do territorio polo que o seu papel transcende en moitos casos o 
servizo exclusivo ao propio termo municipal. Deste xeito as 
grandes zonas verdes, especialmente nas marxes do río Avia ou 
a proposta de plan especial no contorno do Monte de Santa 
Marta- Santa Cristina-O Castro, ou equipamentos como o novo 
auditorio, o xeriátrico e centro de día ou o Museo do Viño  veñen 
de localizarse e dimensionarse, pensando en que sexan 
accesibles para un certo número de usuarios en todo caso maior 
do que sería se se tratase dun elemento de inferior rango dentro 
do modelo territorial definido polas DOT. 

5.2. Para a localización destes 
equipamentos considéranse tres 
niveis de influencia en función da 
súa entidade, agás que debido ás 
peculiaridades do tipo de dotación 
ou do estado actual da súa oferta a 
Administración competente 
xustifique a utilización doutros 
ámbitos territoriais de referencia: 

 

 

c) Nivel de influencia supralocal, que 
deben localizarse nas subcabeceiras 
do sistema urbano intermedio e nos 
nodos para o equilibrio do territorio. 

 

Dentro dos equipamentos de influencia supralocal propostos polo 
PXOM atoparíanse os asistenciais e sanitarios como a previsión 
dun novo Centro de Saúde e a ampliación da residencia 
xeriátrica nun novo edificio, contiguo ao que se está a empregar, 
tamén o sería o traslado do auditorio a unha localización próxima 
ou a construción dunha piscina cuberta así como o 
acondicionamento da reitoral de Campo Redondo como Museo 
do Viño. Estes elementos dimensiónanse para dar servizo non 
exclusivamente aos cidadáns do termo municipal onde se 
localizan, senón que teñen a vocación de ser empregados tamén 
polos de concellos limítrofes onde non existe posibilidade ou 
previsión de que vaian a implantarse, mellorando deste xeito a 
eficiencia dos investimentos públicos e promovendo un maior 
rango de servizo e máis achegamento á poboación de servizos 
especializados. 

5.3. Os equipamentos localizaranse 
nas zonas de mellor accesibilidade 
para as persoas do seu ámbito de 
influencia, en lugares apropiados e 
congruentes co carácter do 
equipamento, facilitando o acceso 
peonil, nas proximidades de estacións 
ou apeadeiros de transporte colectivo, 
prevendo os aparcadoiros suficientes 
e contribuíndo á mellora e articulación 
dos espazos públicos. Priorizarase, 
asemade, unha localización en 
ámbitos xa urbanizados ou, en todo 
caso, evitando a afección de valores 
naturais e culturais. 

Os novos equipamentos colectivos recollidos no PXOM 
locálizanse en zonas con boa accesibilidade de cara aos seus 
potenciais usuarios e onde existe unha masa crítica suficiente 
que permita a súa viabilidade e eficiencia no funcionamento. 
Trátase en moitos casos de equipamentos de sistema xeral, 
pensados para dar servizo ao conxunto da poboación como as 
zonas verdes nas inmediacións dos principais ríos e regatos da 
capital, o auditorio ou a nova estación de autobuses entre outros. 
No caso do que desempeñan funcións máis específicas como o 
novo cemiterio ou a universidade localízanse nos espazos que 
se entenden acaídos para o seu funcionamento. 

 

5.4. Este sistema de equipamentos 
supramunicipais compleméntase cos 
equipamentos de nivel de influencia 
local, que se sitúan nos principais 
núcleos municipais e parroquiais, para 
garantir a súa axeitada dotación ata a 
escala máis próxima a toda poboación. 

As dotacións de tipo local recollidas no PXOM de Ribadavia 
complementan aos sistemas xerais existentes no termo 
municipal, primando a localización das primeiras no ámbito dos 
principais núcleos das distintas parroquias, como xeito de acadar 
unha maior eficiencia e proximidade aos seus potenciais 
usuarios. 

7. O patrimonio natural.  

7.2. Determinacións para a 
ordenación das áreas estratéxicas 
de conservación e corredores 
ecolóxicos. 

 

 

7.2.1. As áreas estratéxicas de 
conservación, como ámbitos de 
especial valor natural e ecolóxico, 
corresponderanse con algún dos 
dous grandes grupos de áreas que 
se expoñen a continuación e 
quedarán sometidas ás seguintes 
determinacións: 

 

 

a) Ás áreas protexidas establecidas 
pola lexislación estatal (Lei 42/2007, 
do 13 de decembro, do Patrimonio 
natural e da biodiversidade, BOE nº 
299, do 14 de decembro) e 
autonómica (Lei 9/2001, do 21 de 
agosto, de conservación da natureza, 
DOG nº 171, do 4 de setembro), en 
materia de espazos naturais e 
conservación da natureza, que serán 
ordenadas mediante os seus 
correspondentes plans e instrumentos 
específicos (Plan de ordenación dos 
recursos naturais, Plan reitor de uso e 
xestión, Plan de acción). As futuras 
declaracións de novos espazos 
protexidos, como a prevista ampliación 
da Rede Natura, suporán a automática 
cualificación deses espazos como 
áreas estratéxicas de conservación. 

No PXOM de Ribadavia recóllense dentro dos ámbitos de solo 
rústico de protección de espazos naturais, diversos ámbitos 
recollidos tanto nas Normas Complementarias e Subsidiarias de 
Planeamento nomeadamente as Ribeiras do Miño como outros 
espazos relacionados ou sinalados en inventarios de ámbito 
autonómico e nacional como o Inventario de Humidais de Galicia 
ou Inventario Nacional de Hábitats así como espazos que xa 
figuraban no planeamento vixente. 

 

b) Outras posibles áreas ou 
formacións que poidan presentar 
valores de calquera tipo físico ou 
natural cun interese local ou 
supramunicipal, e que complementen 
a funcionalidade das xa protexidas, 
revalorizando todo o territorio. Para 
este tipo de áreas complementarias, o 
planeamento territorial e urbanístico 
deberá realizar unha análise que 
permita a súa identificación e 
consideración. Para tal efecto, os 
elementos ou formacións incluídos nos 
inventarios ou catálogos que figuran 
no anexo III constituirán o punto de 
partida subsidiario como áreas 
complementarias, ata que os 
devanditos instrumentos os poidan 
concretar coa precisión adecuada á 
súa correspondente escala de 

Ademais das zonas anteriormente sinaladas, a maior parte das 
zonas forestais situadas no contorno dos distintos núcleos e nas 
abas dos montes clasifícanse como solo rústico de protección de 
espazos naturais, por entender que a súa función paisaxística e 
ambiental transcende á meramente produtiva. Tamén queda 
protexida a vexetación de ribeira, que se engloba dentro da 
clasificación de solo rústico de protección de augas que no caso 
dos principais ríos (Miño e Avia) acada de xeito xeral os 100 m 
de policía. 

aproximación ao territorio. 

7.2.2. Os instrumentos de ordenación 
territorial e planeamento urbanístico 
deberán prever mecanismos de 
conectividade ecolóxica do territorio, 
establecendo ou restablecendo 
corredores ecolóxicos, cando menos 
entre as áreas estratéxicas de 
conservación. Para a identificación 
destes corredores ecolóxicos 
consideraranse os cursos fluviais, as 
áreas de montaña e outros posibles 
elementos lineais que sós ou en 
conxunción con outros poidan actuar 
de elementos de enlace entre 
formacións de interese ecolóxico. 

Dentro da estratexia ambiental do PXOM de Ribadavia defínense 
como corredores ecolóxicos os ríos de maior importancia do 
concello. Os corredores ecolóxicos teñen como obxectivo o 
facilitar o fluxo xenético entre poboacións,aumentando a 
probabilidade de supervivencia a longo prazo das comunidades 
biolóxicas e, en última instancia, dos procesos ecolóxicos e 
evolutivos. Estes grandes corredores naturais formados polos 
ríos de maior importancia, dan pé á creación nos puntos de 
contacto coa Vila, dos grandes parques e zonas verdes como no 
caso do río Avia nas inmediacións da capital municipal. 

 

7.2.3. Os instrumentos de ordenación 
do territorio e do planeamento 
urbanístico incorporarán unha análise 
específica, de carácter supramunicipal, 
acerca da conectividade dos 
ecosistemas e biotopos, integrando 
valores produtivos e a compoñente 
paisaxística, co fin de evitar o 
fraccionamento do solo rústico. 

O PXOM incorpora estudos sobre a as características dos 
ecosistemas e biótopos existentes, definindo tanto as especies  
presentes como os elementos e variables ambientais que 
singularizan o espazo no que se desenvolven as actividades 
humanas e que administrativamente se define como concello de 
Ribadavia, aínda que relacionándoo cun marco espacial e 
ambiental máis amplo. 

 

8. A paisaxe.  

8.1. As administracións públicas 
integrarán, conforme os criterios da Lei 
7/2008, do 7 de xuño, de protección da 
paisaxe de Galicia, a consideración da 
paisaxe nos instrumentos de 
ordenación territorial e urbanística así 
como noutras políticas sectoriais que 
poidan producir un impacto directo ou 
indirecto sobre ela. 

Ao longo de toda a documentación integrante do PXOM de 
Ribadavia (ISA, Memoria Xustificativa, Normativa Urbanística) 
descríbense, analízase e propóñense, medidas para a 
preservación dos valores paisaxísticos presentes no termo 
municipal. 

 

8.5. En ausencia dos catálogos e 
directrices de paisaxe, os instrumentos 
de ordenación do territorio e do 
planeamento urbanístico considerarán 
a perspectiva global e integral da 
paisaxe e seguirán as definicións e 
criterios xerais recollidos na parte 
correspondente da memoria destas 
directrices. 

Dado que de momento non hai catálogos nin directrices da 
paisaxe para o ámbito de aplicación do PXOM de Ribadavia, 
este último considera a perspectiva global e integral da paisaxe 
seguindo as definicións e criterios recollidos nas DOT. A análise 
e valoración da mesma ten como resultado a toma de medidas 
específicas tanto xerais como particulares dentro da Normativa 
Urbanística para a preservación dos valores paisaxísticos 
existentes. 

9. O patrimonio cultural.  

9.2. As administracións fomentarán a 
preservación do patrimonio cultural 
mediante medidas de protección e de 
accións positivas para a súa 
restauración, rehabilitación e 
conservación. 

O PXOM de Ribadavia contén diversas medidas en apoio da 
restauración, rehabilitación e conservación do patrimonio como é 
o caso da elaboración dun amplo Catálogo de Bens, a 
incorporación das determinacións de dous PEPRI (Ribadavia e 
San Cristovo) e a proposta de redacción dun terceiro (Francelos), 
ou a recuperación e posta en valor de elementos patrimoniais 
como a reitoral de Campo Redondo para dedicala a Museo do 

 Viño ou dun muíño en Ribadavia, entre outras. 

9.3. Calquera actuación sobre o 
territorio debe atender á súa 
compatibilidade cos bens do 
patrimonio cultural que se vexan 
afectados, o que require a súa 
identificación, o recoñecemento das 
súas características e das súas 
relacións co territorio e a análise das 
posibilidades de integralos como un 
elemento máis da actuación. Os 
traballos de análise referidos 
incorporarán unha prospección, 
entendida como a exploración e 
recoñecemento sistemático do ámbito 
de estudo, para a detección de 
elementos do patrimonio cultural non 
identificados no inventario de 
patrimonio cultural de Galicia, con 
especial incidencia sobre o patrimonio 
etnográfico e arqueolóxico. 

Un amplo e pormenorizado Catálogo de Bens como co que se 
recolle no PXOM de Ribadavia supón unha importante 
ferramenta para a identificación dos elementos  etnográficos, 
arquitectónicos ou arqueolóxicos presentes no territorio, así 
como os contornos dos mesmos sobre os que existen limitacións 
adicionais ás estritamente urbanísticas, co obxectivo de non 
desvirtuar o valor dos achádegos ou construcións existentes. 
Todo iso é un importante punto de partida para calquera 
intervención que se vaia a realizar sobre o territorio nas 
proximidades  de bens do patrimonio cultural cos que se deberá 
analizar a compatibilidade da actuación en cada caso, estando 
este procedemento cautelado a través de informe preceptivo e 
vinculante polo organismo autonómico que teña atribuída as 
competencias sobre Patrimonio. 

 

9.4. As intervencións nos bens do 
patrimonio cultural deberán estar 
encamiñadas á súa conservación e 
mellora e deben garantir a súa 
protección, revalorización e difusión, 
integrándoas de xeito harmónico no 
territorio e na paisaxe. En todo caso, 
deberán respectar as súas 
características esenciais, sen prexuízo 
de que poida autorizarse o uso de 
elementos, técnicas ou materiais 
actuais para a mellor adaptación do 
ben ao seu uso. 

 

O capítulo X da normativa urbanística do PXOM aborda os 
distintos graos de protección dos elementos catalogados, así 
como que actuacións se consideran compatibles ou non co seu 
mantemento, recuperación ou posta en valor. No que se refire ás 
propostas concretas de índole pública público-privada, ou 
privada que empreguen bens con valor patrimonial recoñecido 
ou onde se presuma que poida contar con eles (xa que o 
catálogo atópase nun estado de provisionalidade permanente) 
deberán velar pola protección e revalorización así como a 
integración na paisaxe levando a cabo intervencións 
respectuosas que en ningún caso diminúan o valor do ben 
concreto. Nas fichas individuais de cada ben xa se indica entre 
outras cuestións cales son os elementos a protexer e que 
melloras serían necesarias. Serán garantes de que estes 
obxectivos se cumpran, tanto a administración autonómica, a 
través dos organismos de Patrimonio, como neste caso a 
municipal correspondente. 

9.5. Os instrumentos de ordenación 
territorial e urbanística deberán 
incorporar as accións e medidas 
necesarias para garantir a protección e 
conservación dos ámbitos de interese 
do patrimonio cultural relacionados no 
anexo IV, así como aqueloutros 
ámbitos susceptibles de presentaren 
valores patrimoniais de calquera das 
súas manifestacións. Particularmente 
deberase garantir a compatibilidade do 
desenvolvemento e ordenación dos 
asentamentos, das áreas empresariais 
e das actividades produtivas cos 
anteditos ámbitos de interese do 
patrimonio cultural e os seus plans 
especiais previstos na Lei 8/1995, do 

O PXOM de Ribadavia contén medidas e no seu caso accións 
para a protección e conservación dos ámbitos de interese do 
patrimonio cultural, tanto dos recollidos no anexo IV das DOT 
(vila de Ribadavia, igrexa de San Xes de Francelos, e castelo de 
Ribadavia) como doutros elementos, xacementos ou conxuntos 
ao longo do termo municipal. Como exemplo das medidas máis 
inmediatas sería a redacción do PEPRI de Francelos, así como a 
recuperación de distintos elementos como muíños e fornos ou a 
posta en valor do contorno das instalacións balnearias en 
Prexigueiro. No que se refire á compatibilidade da presenza de 
elementos con valor patrimonial en ámbitos de desenvolvemento 
residencial, áreas empresariais é zonas de uso terciario, tal e 
como se sinalou con anterioridade, a presenza ou presunción 
fundada da existencia dos mesmos implicará un estudo 
pormenorizado para a súa integración na proposta final que se 
realice, sendo como xa se sinalou o organismo autonómico con 
competencia sobre Patrimonio e a administración municipal 

patrimonio cultural, cando 
corresponda. 

garantes de que esto se cumpra. 

9.6. O planeamento urbanístico 
promoverá a revitalización urbana das 
zonas históricas considerándoas como 
espazos emblemáticos esenciais na 
imaxe da cidade e como ámbitos 
residenciais e de actividade que deben 
potenciarse, dotándoas das condicións 
urbanísticas e de relación co resto da 
cidade necesarias para reforzar a súa 
vitalidade e atractivo, así como a 
rehabilitación dos núcleos rurais de 
interese patrimonial. Asemade, o 
planeamento urbanístico contemplará 
a arquitectura e as paisaxes 
vinculadas ao sector agrario e ao 
medio rural e promoverá a súa 
rehabilitación, dotándoas de 
condicións que reforcen o seu interese 
patrimonial e cultural. 

O PXOM de Ribadavia aposta pola recuperación dos tecidos 
tradicionais nas zonas urbanas de Ribadavia, San Cristovo e 
Francelos, para o cal incorpora o planeamento dos dous PERI 
aprobados (API) e propón a redacción do de Francelos, como 
punto de partida para a recuperación e revitalización destas 
singulares e valiosas pezas urbanas. No que se refire á paisaxe 
rural e o solo rústico a Normativa Urbanística contempla medidas 
concretas para a súa protección. 

